
ᓯᕗᓪᓕᖅᐹᑦ ᐅᖃᐅᓯᒃᓴᐃᑦ 

ᖃᓄᖅ ᐱᒋᐊᕐᖓᓚᐅᖅᓯᒪᖕᒪᖔᑕ 

ᖃᓄᐃᓕᐅᖅᑎᐅᓂᖏᑦ  
ᐊᒻᒪᓗ ᑎᓕᔭᐅᓯᒪᓂᖏᑦ  

 ᐱᓕᕆᕝᕕᖓᑦ ᒪᓕᒐᓕᕆᔨᒃᑯᑦ ᑲᒪᔨᐅᖕᒪᑕ ᐊᓄᓪᓚᒃᓰᕕᖕᓂᒃ 1.
ᑎᒍᔭᐅᒪᕕᖕᓂᒃ ᑲᒪᔨᐅᓂᕐᒥᒃ ᐱᔨᑦᑎᕋᐃᔨᐅᓂᕐᒥᒃ ᓄᓇᕗᒻᒥ, ᒪᓕᒐᐃᑦ 
ᐅᓂᒃᑳᖅᑕᐅᓂᖏᑦ ᒪᓕᒃᑕᐅᓗᑎᒃ ᐊᓐᓄᓚᒃᓰᕕᓕᕆᓂᕐᒧᑦ ᒪᓕᒐᖏᑦ (1988) ᐊᒻᒪᓗ 
ᐃᓗᐊᓃᑦᑐᓂᒃ ᒪᓕᒐᓪᓗᐊᑕᕆᔭᖏᓐᓂᒃ. ᑖᒃᑯᐊ ᐱᓕᕆᕕᖓᓐᓂ, 
ᐊᓄᓪᓚᒃᓰᕕᓕᕆᒃᑯᑦ ᑲᒪᔨᐅᔪᑦ ᐱᕋᔭᒃᑕᐃᓕᒪᑎᑕᐅᔪᓂᒃ, ᐊᓂᑎᑕᐅᓵᓕᓯᒪᔪᓂᒃ 
ᒪᓕᒐᖃᖅᑎᑕᐅᓪᓗᑎᒃ, ᑭᖑᓂᐊᒍᑦ ᐃᑲᔪᖅᑕᐅᓂᖏᓐᓂᒃ, ᐃᓐᓇᐃᓪᓗ 
ᑎᒍᔭᐅᓯᒪᕕᖕᓃᑎᓪᓗᒋᑦ ᐃᑲᔪᖅᑕᐅᔪᓐᓇᕐᓂᖏᓐᓂᒃ. ᑲᒪᔨᐅᒋᕗᑦᑕᐅᖅ ᑕᒡᕙᓂ 
ᐱᓕᕆᕕᖓᓐᓂ ᑎᒍᔭᐅᓯᒪᖃᑦᑕᕐᓂᖏᓐᓂᒃ ᒪᒃᑯᒃᑐᑦ ᐅᑭᐅᑭᑦᑐᑦ 
ᓇᐅᑦᑎᖅᑐᖅᑕᐅᖃᑕᕐᓂᖏᓐᓂᓗ ᓄᓇᓕᖕᓂ ᒪᓕᒃᑕᐅᔭᕆᐊᖃᕐᓂᖏᓐᓄᑦ 
ᑲᓇᑕᓕᒫᒧᑦ ᒪᓕᒐᐃᑦ ᑕᐃᔭᐅᔪᑦ ᒪᒃᑯᒃᑐᑦ ᐱᕋᔭᒃᓯᒪᔪᑦ ᐃᖅᑲᖅᑐᖅᑕᐅᓂᖏᓐᓄᑦ 
ᒪᓕᒐᖏᑦ ᑕᐃᒃᑯᐊᓗ ᒪᒃᑯᒃᑐᑦ ᐱᕋᔭᒃᓯᒪᓂᖏᓐᓄᑦ ᒪᓕᒐᐃᑦ. ᑕᐃᒃᑯᐊ 
ᑎᓕᔭᐅᓯᒪᖕᒪᑕ “ᓴᐳᓐᓂᐊᖅᑎᐅᔭᕆᐊᖃᕐᓂᖅ ᐃᓅᖃᑎᒌᒃᑐᓂᒃ ᐊᐅᓚᑦᑎᓗᑎᒃ 
ᑐᑭᓕᐅᑦᑎᐊᕐᓂᐊᖅᑐᓂᒃ ᐱᕋᔭᓯᒪᔪᓂᒃ, ᐱᑕᖃᖅᑎᑦᑎᓗᑎᓗ ᐊᔾᔨᒌᙱᑦᑑᑎᐅᔪᓂᒃ 
ᐊᑐᒐᒃᓴᓂᒃ ᐃᑲᔫᑕᐅᓂᐊᖅᑐᓂᒃ ᐱᕋᔭᖅᓯᒪᔪᓄᑦ, ᒪᓕᒐᕐᓂᒃ 
ᒪᓕᒍᓐᓇᖅᓯᑦᑎᐊᕐᓂᐊᕐᓗᑎᒃ ᐃᓅᖃᑎᒥᓃᓗᑎᒃ ᓄᓇᒥᓂ.” 

 ᓄᓇᕘᓕᒫᒥ ᐱᖓᓲᔪᖅᑐᓂᒃ 6-ᓂᒃ ᐊᓄᓪᓚᒃᓰᕕᒃᑕᖃᖅᑐᖅ ᑎᒍᔭᐅᒪᕕᖕᓂᒃ: 2.

• ᕿᑭᖅᑖᓗᖕᒥ ᐃᑲᔪᖅᑕᐅᕕᒃ, 

• ᑲᖏᖅᖠᓂᕐᒥ ᐊᓄᓚᒃᓯᖅᑕᐅᔪᓄᑦ ᒪᒥᓴᕐᕕᒃ, 

• ᐃᓚᕗᑦ ᐊᓄᓪᓚᒃᓰᕕᖓᑦ ᖁᕐᓗᖅᑐᕐᒥ, 

• ᐅᑕᖅᑭᕕᒃ ᐊᓄᓪᓚᒃᓯᖅᑐᓄᑦ ᐊᖏᕐᕋᖅᑐᒃᓴᙳᖅᑐᓄᑦ, 

• ᓄᓇᕘᒥ ᐊᕐᓇᓄᑦ ᐊᓄᓪᓚᒃᓰᕕᒃ, ᐊᒻᒪᓗ 

• ᐃᓱᒪᖅᓱᕐᓇᙱᑦᑐᒃᑯᕕᒃ ᐅᑭᐅᑭᑦᑐᓄᑦ ᐊᓄᓪᓚᒃᓰᕕᒃ. 

ᓄᓇᕗᒻᒥ ᐊᓄᓪᓚᒃᓰᕖᑦ ᓇᔪᖅᑕᐅᕙᒃᑐᑦ ᑎᒍᔭᐅᓯᒪᔪᓂᒃ 
ᐃᖅᑲᖅᑐᖅᑕᐅᓚᐅᙱᑐᓂᒃ�ᑕᐃᒃᑯᐊᓗ ᐊᕐᕌᒍᓄᑦ ᒪᕐᕉᖕᓄᑦ ᑐᖔᓄᑦ ᑎᒍᔭᐅᔪᓄᑦ. 
ᐅᑕᖅᑭᕕᐅᔪᖅ ᐊᒻᒪ ᒪᒥᓴᕐᕕᒃ ᑲᖏᖅᖠᓂᕐᒥᑦ ᐃᓂᒋᔭᐅᕙᒃᑑᒃ ᑎᒍᔭᐅᓯᒪᔪᑦ 
ᐃᓱᖏᓐᓃᓕᖅᑎᓪᓗᒋᑦ. ᖃᐅᔨᓴᖅᑎᓪᓗᑕ, ᒪᑭᒋᐊᕐᕕᒃ ᓇᑉᐸᖅᑎᑕᐅᓕᓚᐅᖅᑐᖅ. 
ᓄᓇᕘᒥ ᑕᓪᓕᒪᓂᑦ ᓄᓇᓕᕋᓛᖅᑕᖃᓚᐅᕐᒥᔪᖅ ᐃᖏᕐᕋᔪᓂ ᖃᐅᔨᓴᖅᑎᓪᓗᑕ, 
ᐃᓚᖏᑦ ᑎᒍᔭᐅᒪᔪᑦ ᑕᐃᑲᓃᑎᑕᐅᑲᐃᓐᓇᖃᑦᑕᖅᑐᑦ (ᑕᑯᑎᑦᑎᔾᔪᑦ 1). 

ᑎᒍᔭᐅᓯᒪᔪᖅ ᐃᖅᑲᖅᑐᖅᑕᐅᓚᐅᙱᑦᑐᖅ ᓱᓕ—ᑭᓇᑐᐃᓐᓇᖅ ᐃᓄᒃ 
ᐃᖅᑲᖅᑐᒐᒃᓴᙳᖅᑎᑕᐅᓯᒪᔪᖅ ᐱᕋᔭᒃᓯᒪᓂᕐᒧᑦ, ᑎᒍᔭᐅᓯᒪᓕᖅᓱᓂᓗ ᐅᑕᖅᑭᑎᑕᐅᔪᖅ 
ᐃᖅᑲᖅᑐᖅᑕᐅᕕᒃᓴᒥᓂᒃ. 

ᓇᔪᖅᑕᐅᕕᖏᑦ ᑎᒍᔭᐅᒪᕖᑦ 
ᓇᓃᓐᓂᖏᓪᓗ 

ᐊᕐᕌᒍ 
ᒪᑐᐃᖅᑕᐅᕕᖓ 

ᓇᐅᑦᑎᖅᓱᖅᑕᐅᓂᖏᑦ 
ᖃᓄᑎᒋ 

ᐳᖅᑐᑎᒋᒻᒪᖔᖅ1 ᒫᓐᓇᐅᔪᖅ ᐊᑐᖅᑕᐅᓂᖓ 
ᐃᓄᖃᕈ-
ᓇᕐᓂᖓ 

ᐃᓄᖃᕋᔪᖕᓂᖓ  
2013–14-ᒥ 
ᑮᓇᐅᔭᕐᓄᑦ 
ᐊᕐᕌᒍᖓᓂ 

ᐃᓐᓇᐃᑦ ᐊᖑᑏᑦ 

ᕿᑭᖅᑖᓗᖕᒥ ᐃᑲᔪᖅᑕᐅᕕᒃ 
(ᐃᖃᓗᐃᑦ) 

1986 ᐊᑦᑎᓛᒥᒃ 
ᓇᐅᑦᑎᖅᓱᖅᑕᐅᔪᑦ2 

ᑎᒍᔭᐅᓯᒪᕕᒃ ᐊᑦᑎᓛᒥᒃ, ᐊᑯᓐᓂᖅᓱᖅᑐᒥ 
ᐊᒻᒪᓗ ᖁᑦᑎᖕᓂᖅᐸᒥᒃ 
ᓇᐅᑦᑎᖅᓱᖅᑕᐅᔭᕆᐊᓕᖕᓂᒃ ᑕᐃᒃᑯᓂᖓᓗ 
ᐅᑕᖅᑭᔪᓂᒃ ᐃᖅᑲᖅᑐᖅᑕᐅᕕᒃᓴᒥᓂᒃ. 

68 82 

ᑲᖏᖅᖠᓂᕐᒥ 
ᐊᓄᓪᓚᒃᓰᖅᑐᓄᑦ ᒪᒥᓴᕐᕕᒃ 
(ᑲᖏᖅᖠᓂᖅ) 

2013 ᐊᑯᓐᓂᖅᓱᖅᑐᒥ 
ᓇᐅᑦᑎᖅᓱᖅᑕᐅᔪᑦ 

ᑎᒍᔭᐅᓯᒪᕕᒃ ᐊᑦᑎᓛᒥᒃ, ᐊᑯᓐᓂᖅᓱᖅᑐᒥ 
ᓇᐅᑦᑎᖅᓱᖅᑕᐅᔭᕆᐊᓕᖕᓂᒃ ᑕᐃᒃᑯᓂᖓᓗ 
ᐅᑕᖅᑭᔪᓂᒃ ᐃᖅᑲᖅᑐᖅᑕᐅᕕᒃᓴᒥᓂᒃ. 
ᐃᓄᒃᓲᓂᕋᖅᑕᐅᔪᖅ ᐃᓂᒃᓴᕆᔭᐅᑲᐃᓐᓇᓲᖅ 
ᑎᒍᔭᐅᒪᔪᑦ ᐊᓂᑎᑕᐅᓚᐅᙱᓐᓂᖏᓐᓂ. 

48 23 

ᐃᓚᕗᑦ ᐊᓄᓪᓚᒃᓰᕕᒃ 
ᖁᕐᓗᖅᑐᕐᒥ (ᖁᕐᓗᖅᑐᖅ) 

2005 ᐊᑦᑎᓛᒥᒃ 
ᓇᐅᑦᑎᖅᓱᖅᑕᐅᔪᑦ 

ᑎᒍᔭᐅᓯᒪᕕᒃ ᐊᑦᑎᓛᒥᒃ ᓇᐅᑦᑎᖅᓱᖅᑕᐅᔪᓂᒃ. 
ᑐᕌᒐᖃᓪᓗᐊᑕᖅᑐᖅ ᒪᒥᓴᕐᓂᕐᒥᒃ ᓄᓇᓕᖕᒧᓪᓗ 
ᐅᑎᕈᓐᓇᑦᑎᐊᕐᓂᕐᒥᑦ, ᐊᔾᔨᓗᐊᑕᕆᔭᖓ 
ᐊᓄᓪᓚᒃᓰᖅᑐᓄᑦ ᐊᖏᕐᕋᖅᑐᒃᓴᙳᖅᑐᓄᑦ. 

15 8 

ᒪᑭᒋᐊᕐᕕᒃ (ᐃᖃᓗᐃᑦ) 2015 
(ᐸᕐᓇᒍᑕᐅᓯᒪᔪᖅ) 

ᐊᑦᑎᓛᒥᒃ 
ᓇᐅᑦᑎᖅᓱᖅᑕᐅᔪᑦ 

ᑐᕌᖓᔪᖅ ᐊᑦᑎᓛᒥᒃ ᓇᐅᑦᑎᖅᓱᖅᑕᐅᔪᓄᑦ 
ᑕᐃᒃᑯᐊᓗ ᐃᓱᒪᓕᕆᓂᒃᑯᑦ 
ᐃᑲᔪᖅᑕᐅᔭᕆᐊᖃᖅᑐᓄᑦ. 

48 ᐱᑕᖃᙱᑦᑐᖅ 

ᐅᑕᖅᑭᕕᒃ ᐊᓄᓪᓚᒃᓰᖅᑐᓄᑦ 
ᐊᖏᕐᕋᖅᑐᒃᓴᙳᖅᑐᓄᑦ 
(ᐃᖃᓗᐃᑦ) 

2000 ᐊᑦᑎᓛᒥᒃ 
ᓇᐅᑦᑎᖅᓱᖅᑕᐅᔪᑦ 

(ᐊᖏᕐᕋᖅᑐᒃᓴᙳᖅᑐᓄᑦ 
ᓇᔪᕐᕕᐅᓲᖅ) 

ᐊᖏᕐᕋᖅᑐᒃᓴᙳᖅᑐᓄᑦ ᐊᑐᖅᑕᐅᓲᖅ 
ᐅᕝᕙᓘᓐᓃᑦ ᓇᔪᕐᕕᐅᓚᐅᑲᓲᖅ 
ᐊᓂᑎᑕᐅᓚᐅᙱᓐᓂᖏᓐᓂ.  

14 10 

ᓄᓇᓕᕋᓛᑦ (ᓄᓇᓕᓐᓂ 
ᐊᔾᔨᒌᙱᑦᑐᓂ) 

1999 ᓇᓗᓇᐃᖅᑕᐅᓯᒪᙱᑐᖅ ᒪᒥᓴᐃᕙᒃᑐᑦ ᐱᕋᔭᒃᓯᒪᔪᑦ ᐃᓄᐃᑦ 
ᐃᓕᖁᓯᑐᖃᖏᓐᓂᒃ ᐊᔪᕈᓐᓃᖅᓴᖅᑎᑕᐅᓪᓗᑎ 
ᐅᖃᖃᑎᖃᕈᓐᓇᕐᓗᑎᓗ. 

8 4 

ᐃᓐᓇᐃᑦ ᐊᕐᓇᐃᑦ  

ᓄᓇᕗᒻᒥ ᐊᕐᓇᓄᑦ 
ᐊᓐᓄᓪᓚᒃᓰᕕᒃ (ᐃᖃᓗᐃᑦ) 

2010 ᐊᑯᓐᓂᖅᓱᖅᑐᒥ 
ᓇᐅᑦᑎᖅᓱᖅᑕᐅᔪᑦ 

ᑎᒍᔭᐅᓯᒪᕕᒃ ᐊᑦᑎᓛᒥᒃ, ᐊᑯᓐᓂᖅᓱᖅᑐᒥ 
ᓇᐅᑎᖅᑐᖅᑕᐅᔭᕆᐊᓕᖕᓂᒃ ᐃᓐᓇᕐᓂ ᐊᕐᓇᓂ 
ᑕᐃᒃᑯᐊᓗ ᐃᖅᑲᖅᑐᖅᑕᐅᕕᒃᓴᒥᓂ ᐅᑕᖅᑭᔪᓄᑦ. 

8 6 

ᒪᒃᑯᒃᑐᑦ  

ᐃᓱᒪᖅᓱᙱᑦᑐᒃᑯᕕᒃ 
ᐅᑭᐅᑭᑦᑐᓄᑦ ᐊᓄᓪᓚᒃᓰᕕᒃ 

1989 ᐊᔾᔨᒌᙱᓐᓂᖃᖅᑐᓂᒃ 
ᓇᐅᑦᑎᖅᓱᖅᑕᐅᔪᑦ 

ᒪᒃᑯᒃᑐᓄᑦ ᑎᒍᔭᐅᒪᕕᒃ, ᐊᖑᑏᓪᓗ ᐊᕐᓇᐃᓪᓗ, 
ᒪᑉᐱᖓᔪᒃᑯᑦ ᓇᐅᑦᑎᖅᓱᖅᑕᐅᓂᒃᑯᓪᓘᓐᓃᑦ 
ᐊᓄᓪᓚᒃᓯᖅᑐᓄᑦ, ᐅᕝᕙᓘᓐᓃᑦ 
ᐃᖅᑲᖅᑐᖅᑕᐅᕕᒥᓂᒃ ᐅᑕᖅᑭᔪᓂᒃ.  

12 7 

1 ᐊᓄᓪᓚᒃᓰᕖᑦ ᑎᒍᔭᐅᓯᒪᕝᕖᑦ ᐃᒡᓗᕐᔪᐊᖁᑎᖏᑦ ᐱᑕᖃᕐᒪᑕ ᐃᓂᒃᓴᖃᕆᐊᖃᕐᓂᖏᓐᓄᑦ ᑎᒍᔭᐅᓯᒪᔪᑦ ᓇᐅᑦᑎᖅᑐᖅᑕᐅᖃᑦᑕᕆᐊᖃᖅᑎᑕᐅᓕᖅᑐᓂᒃ ᓇᓗᓇᐃᖅᑕᐅᓯᒪᓕᖅᑐᓂᒃ 
ᖃᓄᑎᒋ, ᑕᒪᓐᓇᓗ ᐱᔾᔪᑕᐅᓂᖓᓄᑦ ᐃᒡᓗᕐᔪᐊᖁᑎᖏᑦ ᓴᓇᔭᐅᓯᒪᓕᖃᑦᑕᖅᑐᑦ ᑕᐃᒃᑯᐊ ᒪᓕᒃᑕᐅᓯᒪᓗᑎᒃ. ᑐᑭᓕᐅᕈᑕᐅᖃᑕᕐᒥᔪᑦ ᖃᓄᑎᒋᑦ ᐊᐅᓚᑕᐅᔭᕆᐊᖃᕐᓂᖏᓐᓂᑦ 
ᑎᒍᔭᐅᓯᒪᔪᑦ ᑕᐃᒃᑯᓇᓂ ᐃᒡᓗᕐᔪᐊᒡᒍᑎᐅᖃᑦᑕᖅᑐᓂ ᐊᔾᔨᒌᖏᑦᑐᓂ. ᖃᓄᑎᒋᑦ ᖃᐅᔨᓴᖅᑕᐅᖃᑦᑕᕆᐊᖃᕐᓂᖏᑦ ᓇᐅᑦᑎᖅᑕᐅᓗᑎᒃ ᒪᓕᖃᑦᑕᖅᑐᑦ ᖃᐅᔨᒪᑎᑕᐅᓕᖅᑐᓂᒃ 
ᖃᐃᑕᐅᓯᒪᔪᓂᒃ ᐃᖅᑲᓇᐃᔭᕐᕕᖓᓐᓂᒃ ᒪᓕᒐᓕᕆᔨᒃᑯᓐᓄᑦ. 

2 ᐃᖃᓇᐃᔭᕐᕕᖏᓐᓂ ᑭᒡᒐᖅᑐᐃᔨᐅᔪᑦ ᐃᓕᑕᕆᔭᐅᓯᒪᔪᑦ ᖃᐅᔨᑎᑦᑎᓚᐅᖅᑐᑦ ᐅᕙᑦᑎᓐᓂᒃ 1996-ᖑᑎᓪᓗᒍᒎᖅ, ᐃᒡᓗᕐᔪᐊᑦ ᖃᓄᖅ ᓴᓇᔭᐅᓯᒪᓂᐊᕐᒪᖔᑖ ᓴᓇᔩᑦ 
ᐃᖃᓇᐃᔭᖅᑎᐅᓕᓚᐅᖅᑐᑦ ᓄᑖᕈᕆᐊᕈᑎᒃᓴᖏᓐᓂᒃ ᐊᑕᐅᓯᕐᒥᒃ ᑎᒍᔭᐅᓯᒪᕕᖕᒥ, ᑕᐃᒃᑯᓂᖓᓗ ᓇᐅᑦᑎᖅᑐᖅᑕᐅᔭᕆᐊᖃᕐᓂᖏᓐᓂᒃ ᖃᓄᐃᓕᖓᑎᑕᐅᓂᖏᓐᓂᒃ ᐃᓚᖏᓐᓂᒃ. 
ᑭᓯᐊᓂᓕ, ᑭᖑᓂᐊᒍᑦ ᑕᐃᒃᑯᐊ ᐅᓂᒃᑳᓕᐊᑦ (ᐃᓚᖃᖅᓱᑎᒃ ᐃᓚᖓᑦ ᓴᓇᔭᐅᓯᒪᓚᐅᖅᑐᓂᒃ ᑎᑎᕋᐅᔭᖅᑕᐅᓯᒪᔪᓂᒃ 2010-ᒥ ᓴᓇᔭᐅᓯᒪᔪᓕᕆᔩᑦ ᑎᒥᖁᑎᖓᓄᑦ), 
ᐅᖃᖅᓯᒪᓚᐅᖅᑐᑦ ᕿᑭᖅᑖᓘᖕᒥ ᐃᑲᔪᖅᑕᐅᕕᒃ ᓱᓕ ᐱᑕᖃᖏᓗᐊᕐᓂᖓᓂᒃ ᓯᕗᓪᓕᐅᑎᑕᐅᕙᒃᑐᓂᒃ ᓇᐅᑦᑎᖅᑐᖅᑎᖃᑦᑕᕆᐊᖃᑦᑕᕆᐊᖃᕐᓂᖏᓐᓂᒃ ᑎᒍᔭᐅᓯᒪᕝᕕᐅᕙᒃᑐᓂᒃ 
ᑕᐃᒫᑎᒋᑦ ᐅᖓᑕᓃᑦᑐᓂᒃ ᖃᐅᔨᓴᖅᑕᖏᓐᓂᖅᐹᕆᐊᓖᑦ ᖁᓛᓃᑦᑎᑕᐅᔪᓂᒃ ᓇᐅᑦᑎᖅᑐᖅᑕᐅᕙᒃᑐᓂᒃ. 

ᓇᑭᙵᕐᓂᖏᑦ ᖃᐅᔨᒪᔾᔪᑏᑦ: ᖃᐅᔨᒪᔾᔪᑏᑦ ᑕᒪᒃᑯᓂᖓ ᖃᐃᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐱᓕᕆᕕᖓᓐᓂᒃ ᒪᓕᒐᓕᕆᔨᒃᑯᑦ. 

 

2 ᐅᓂᒃᑳᖅ ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ ᒪᓕᒐᓕᐅᕐᑎᖏᓐᓄᑦ ᓄᓇᕗᑦ—2015 
 



 ᒪᓕᒃᑕᐅᓪᓗᑎᒃ ᐊᓄᓪᓚᒃᓰᕕᓕᕆᓂᕐᒧᑦ ᐱᖁᔭᖅ ᒪᓕᒃᑕᐅᔭᕆᐊᓖᓪᓗ 3.
ᐃᓗᓕᖏᑦ, ᐱᓕᕆᕕᖓᓐᓂᒃ, ᐊᑐᖅᓱᑎᒃ ᐊᓐᓄᓪᓚᒃᓰᕕᓕᕆᔨᒃᑯᓐᓂᒃ, 
ᑲᒪᔨᐅᖃᑦᑕᕐᒪᑕ ᐊᐅᓚᑦᑎᔨᐅᓂᕐᒥᒃ ᐊᓐᓄᓚᒃᓰᕕᖕᓂᒃ ᑎᒍᔭᐅᒪᕕᖕᓂᒃ, ᐃᓚᖃᖅᑐᓂᒃ 
ᐱᓂᕐᓗᒃᑕᐅᑕᐃᓕᒪᔭᕆᐊᖃᕐᓂᖏᓐᓂᒃ ᐊᒻᒪᓗ ᐊᑦᑕᕐᓇᖅᑎᑦᑎᑕᐃᓕᒪᒋᐊᕐᓂᕐᒥᒃ 
ᐊᐅᓚᑦᑎᓂᕐᒥᒃ. ᐃᖅᑲᓇᐃᔭᕐᕕᖓᓐᓂᒃᑕᐅᖅ ᑲᒪᔨᐅᒋᕗᑦ ᐊᑐᐃᓐᓇᐅᑎᑦᑎᖃᑕᕐᓂᖅ 
ᐊᑐᒐᒃᓴᕆᓂᐊᖅᑕᖏᓐᓂᒃ ᒪᒥᓴᕈᑕᐅᒋᐊᕐᓂᐊᖅᑐᓂᒃ ᐃᑲᔪᖅᑕᐅᓂᖏᓐᓄᑦ ᐊᒻᒪᓗ 
ᐊᔪᕈᓐᓃᖅᓴᐅᑎᒃᓴᖏᓐᓄᑦ ᑎᒍᔭᐅᓯᒪᔪᓄᑦ, ᐃᓅᓯᖃᑦᑎᐊᕈᓐᓇᖅᓯᖁᓪᓗᒋᑦ. 
ᐃᓱᒪᓕᕆᓂᕐᒧᑦ ᐃᑲᔪᖅᑕᐅᔾᔪᑏᑦ ᑎᒍᔭᐅᓯᒪᔪᑦ ᐊᐅᓚᑕᐅᒋᕗᑦ ᐃᓱᒪᓕᕆᓂᕐᒧᑦ 
ᐱᖁᔭᕐᒧᑦ (1988). ᐊᓐᓄᓚᒃᓰᕕᖕᓂ ᐊᖓᔪᖅᑳᑦ ᑎᒍᔭᐅᓯᒪᕝᕕᖕᓂ ᑲᒪᔨᐅᕗᑦ 
ᐅᔾᔨᖅᑐᐃᓐᓇᕆᐊᖃᕐᓂᖅ ᐃᓱᒪᓕᕆᔭᐅᔾᔪᑎᒃᓴᓂᒃ ᐃᑲᔪᖅᑕᐅᔪᓐᓇᕆᐊᖃᕐᓂᖏᓂᒃ 
ᑎᒍᔭᐅᓯᒪᔪᑦ. 

ᐊᐅᓚᑦᑎᕕᒋᔭᖏᓐᓂᒃ 
ᐊᕙᑎᖏᑦ 
ᖃᓄᐃᓕᖓᓂᖏᑦ  

 ᐊᓄᓪᓚᒃᓰᕖᑦ ᑎᒍᔭᐅᒪᕖᑦ ᐱᒻᒪᕆᐊᓗᖕᒥᒃ ᐃᓱᒫᓗᖕᓇᖅᑐᑦ ᓄᓇᕘᒥ. 4.
ᒪᓕᒃᑕᐅᓗᑎᒃ ᑭᒡᓕᓯᓂᐊᖅᑏᑦ ᑲᓇᑕᒥ, 2013-ᒥ ᓄᓇᕘᒥ ᐱᕋᔭᖃᑦᑕᕐᓂᖏᑦ 
ᑐᒡᓕᕆᔭᐅᓚᐅᖅᑐᑦ ᐊᒥᓲᓂᖅᐸᖑᓪᓗᑎ ᑲᓇᑕᓕᒫᒥ. ᐃᖅᑲᓇᐃᔭᕐᕕᖓᓂᙵᖅᑐᑦ 
ᖃᐅᔨᒪᔾᔪᑏᑦ ᑲᑎᖅᓱᖅᑕᐅᓯᒪᔪᑦ ᑕᑯᒃᓴᐅᑎᑦᑎᕗᑦ 658-ᖑᓚᐅᕐᓂᖏᓐᓂᒃ 
ᐃᓐᓇᐃᑦ ᐊᖑᑏᑦ ᑎᒍᔭᐅᓯᒪᓚᐅᖅᑐᑦ ᐊᓄᓪᓚᒃᓰᕕᖕᓂ ᐊᕐᕌᒍᖏᓐᓂ 
ᑮᓇᐅᔭᓕᕆᓂᕐᒧᑦ 2013–14-ᒥ, ᐃᓚᖃᓚᐅᖅᑐᓂᒃ 433-ᓂᒃ ᕿᑭᖅᑖᓗᖕᒥ 
ᐃᑲᔪᖅᑕᐅᕕᖕᒥ ᐊᒻᒪᓗ 126-ᓂᒃ ᑲᖏᖅᖠᓂᕐᒥ ᒪᒥᓴᕐᕕᖕᒥ. ᑕᒪᒃᑯᐊ ᓈᓴᐅᑏᑦ 
ᐃᓚᖃᖅᐳᑦ ᑕᒪᐃᓐᓂᒃ ᐃᖅᑲᖅᑐᖅᑕᐅᖅᑳᕋᑎᒃ ᑎᒍᔭᐅᓯᒪᔪᓂᒃ ᐊᒻᒪᓗ 
ᐃᖅᑲᖅᑐᐃᕕᖕᓄᑦ ᖃᓄᐃᓕᔭᐅᓯᒪᓕᖅᑐᓂᒃ ᐊᒻᒪᓗ ᑕᐃᒃᑯᓂᖓᑦᑕᐅᖅ 
ᐊᓯᖏᓐᓂᖔᖅᓯᒪᔪᓂᒃ ᑎᒍᔭᐅᓯᒪᕝᕕᖕᓂᒃ ᑕᒪᐅᖓᖅᑎᑕᐅᓯᒪᔪᓂᒃ. ᓄᓇᕘᒥ 
ᐊᖑᑏᑦ ᑎᒍᔭᐅᓯᒪᔪᑦ ᐊᒥᓲᓂᖅᓴᒻᒪᕆᐊᓗᐃᑦ ᐃᓄᓪᓚᕆᐅᔪᑦ. 

 2013–14-ᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᒥ, ᐃᖅᑲᓇᐃᔭᕐᕕᖓᑦ 5.
ᓴᓂᕐᕙᐃᓯᒪᓚᐅᖅᑐᑦ ᐅᖓᑖᓃᑦᑐᓂᒃ $32 ᒥᓕᔭᓐᓂᒃ (32% ᐳᓴᓐᑎᖏᓐᓂᒃ 
ᑮᓇᐅᔭᕐᓂᒃ ᐊᑐᖅᑐᒃᓴᓕᒫᓂᒃ) ᑕᐃᒃᑯᓄᖓ ᐊᓄᓪᓚᒃᓰᕐᕕᓕᕆᔨᒃᑯᓐᓄᑦ. ᑕᐃᒃᑯᓄᖓ 
ᑐᕌᖓᔪᑦ ᐃᓚᖃᓚᐅᖅᑐᑦ ᖃᓂᒋᔭᖏᓐᓂᒃ $22 ᒥᓕᔭᓐ ᐊᑑᑎᒃᓴᓄᑦ 
ᑐᕌᖓᓂᐊᖅᑐᓄᑦ ᑎᒍᔭᐅᓯᒪᔭᕆᐊᖃᖅᑎᑕᐅᓕᖅᑐᓄᑦ ᐃᖅᑲᖅᑐᐃᕕᖕᓄᑦ. ᑕᐃᑲᓂ 
ᑮᓇᐅᔭᓕᕆᓂᕐᒧᑦ ᐊᕐᕌᒍᒥ, ᐃᖅᑲᓇᐃᔭᕐᕕᖓᓐᓂᒃ ᐊᑐᓚᐅᖅᐳᑦ $10.5 ᒥᓕᔭᓐᓂᒃ 
ᐊᐅᓚᑦᑎᓂᕐᒧᑦ ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒥᒃ ᐊᒻᒪᓗ $6.7 ᒥᓕᔭᓐᓂᒃ 
ᐊᐅᓚᑦᑎᔾᔪᑎᒃᓴᓄᑦ ᑲᖏᖅᖠᕐᓂᒥᒃ ᒪᒥᓴᕐᕕᖕᒥᒃ. 2013-ᖑᓕᖅᑎᓪᓗᒍ, 
ᐊᓄᓪᓚᒃᓰᕐᕕᓕᕆᔨᒃᑯᑦ 190ᓂᒃ ᐃᖅᑲᓇᐃᔭᖅᑎᖃᓚᐅᖅᑐᑦ ᐅᓪᓗᑕᒫᖅᑎᓂᒃ 
ᐃᖅᑲᓇᐃᔭᖅᑎᐅᖏᓐᓇᕐᓂᐊᖅᑐᓂᒃ ᐃᖅᑲᓇᐃᔭᖅᑎᓂᒃ, 60-ᐅᓪᓗᑎᒃ 
ᐃᖅᑲᓇᐃᔭᖅᑐᑦ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ ᐊᒻᒪᓗ 45-ᖑᓪᓗᑎᒃ ᐱᓕᕆᔪᑦ 
ᑲᖏᖅᖠᓂᕐᒥ ᒪᒥᓴᕐᕕᖕᒥ, ᑕᐃᒃᑯᐊ ᒪᕐᕉᓪᓗᑎᒃ ᐊᖏᓛᖑᔫᒃ ᐊᓄᓪᓚᒃᓰᕖᒃ. 

ᒫᓐᓇᐅᔪᖅ 
ᐊᒃᓱᕈᕐᓇᕈᑕᐅᕙᖕᓂᖏᑦ 

 ᐃᓚᖓᓂᒃ ᑐᕌᒐᖃᕐᒪᑕ ᐃᖅᑲᓇᐃᔭᕐᕕᖓᓐᓂ ᓈᒪᔪᓂᒃ 6.
ᐃᓂᒃᓴᖃᑦᑎᐊᕈᒪᓂᕐᒥᑦ ᓇᔪᖅᑕᐅᓂᐊᖅᑐᓂᒃ ᑕᒪᐃᓐᓂᒃ ᓄᓇᕗᒻᒥ ᑎᒍᔭᐅᓯᒪᔪᑦ 
ᐊᕕᒃᑐᖅᓯᒪᓂᖏᓐᓂ, ᑭᓯᐊᓂᓕ ᐊᓂᒍᖅᓯᒪᓕᖅᑐᓂ 15-ᓂᒃ ᐊᕐᕌᒍᓂᒃ, ᓄᓇᕘᒥ 
ᐃᓂᒃᓴᖃᖅᑎᑦᑎᔪᓐᓇᕐᓂᖏᑦ ᐊᖑᑎᓂᒃ ᑎᒍᔭᐅᓯᒪᔪᓂᒃ ᐊᖑᒪᖃᑦᑕᖅᓯᒪᙱᓚᑦ 
ᑎᒍᔭᐅᕙᓪᓕᐊᔪᑦ ᐊᒥᓱᕈᖅᐸᓪᓕᐊᓂᖏᓐᓂᒃ. ᐊᑯᓐᓂᖏᓐᓂᒃ ᐊᕐᕌᒍᐃᑦ 2001 ᐊᒻᒪᓗ 
2011, ᐊᒥᓲᓂᕆᒐᔪᓚᐅᖅᑕᖏᑦ ᓄᓇᕗᒻᒥᐅᑦ ᐊᖑᑏᑦ ᑎᒍᔭᐅᓯᒪᖃᑦᑕᕐᓂᖏᑦ 
ᓇᓂᑐᐃᓐᓇᖅ ᑲᓇᑕᒥᒃ ᐊᒥᓱᕈᕆᐊᓚᐅᖅᑐᑦ 90-ᓂᒃ 147-ᓄᑦ. 2011-ᒥ, 
ᐃᒡᓕᖅᑕᖃᓚᐅᖅᑐᑦ 103-ᓂᒃ ᓄᓇᕗᒻᒥ ᐊᓄᓪᓚᒃᓰᕕᖕᓂ ᐊᖑᑎᓄᑦ. ᒪᓕᒐᓕᕆᔨᒃᑯᑦ 
ᐃᓚᖏᓐᓄᑦ ᐊᑭᓖᕙᒃᑐᑦ ᓄᓇᕗᒻᒥᐅᑦ ᑎᒍᔭᐅᓯᒪᓂᖏᓐᓄᑦ ᓄᓇᕘᑉ ᓯᓚᑖᓂ 

ᐊᓄᓪᓚᒃᓰᕕᓕᕆᓂᖅ ᓄᓇᕗᒻᒥ—ᐱᓕᕆᕝᕕᖓᑦ ᒪᓕᒐᓕᕆᔨᒃᑯᑦ 3 

 



ᐱᔨᑦᓯᕋᕐᓂᕐᒧᑦ ᐊᖏᖃᑎᒌᒍᑎᑎᒍᑦ. ᐊᕐᕌᒍᒥ ᑮᓇᐅᔭᓕᕆᓂᕐᒧᑦ 2012–13-ᒥ, 
33-ᖏᓐᓃᐸᓗᒃᑐᓂᒃ ᐃᓐᓇᕐᓂᒃ ᐊᖑᑎᓂᒃ ᑎᒍᔭᐅᓯᒪᔪᖃᓚᐅᖅᑐᖅ ᓄᓇᕘᑉ 
ᓯᓚᑖᓃᑎᑕᐅᓚᐅᖅᑐᑦ. ᑕᐃᒪᙵᑦ 2010-ᖑᑎᓪᓗᒍ, ᐃᖅᑲᓇᐃᔭᕐᕕᖓᑦ 
ᒪᓕᒐᓕᕆᓂᕐᒧᑦ ᓴᓇᓯᒪᓕᖅᐳᖅ ᒪᕐᕉᖕᓂᒃ ᓄᑖᖕᓂᒃ ᑎᒍᔭᐅᓯᒪᕝᕖᖕᓂᒃ ᐃᓐᓇᕐᓄᑦ: 
ᓄᓇᕗᒻᒥ ᐊᕐᓇᐃᑦ ᐊᓄᓪᓚᒃᓰᕕᖓᓂᒃ ᐊᒻᒪᓗ ᑲᖏᖅᖠᓂᕐᒥ ᐊᓄᓚᒃᓯᖅᑕᐅᔪᓄᑦ 
ᒪᒥᓴᕐᕕᖕᒥᒃ ᐊᖑᑎᓄᑦ. ᐊᒻᒪᑦᑕᐅᖅ ᓱᓕ ᐊᖑᑎᓄᑦ ᓇᔪᖅᑕᐅᖃᑦᑕᕐᓂᐊᕐᒥᔪᖅ 
ᒪᑭᒋᐊᕐᕕᒃ ᒫᓐᓇ ᓴᓇᔭᐅᕙᓪᓕᐊᓕᖅᑐᖅ. 

 ᓄᓇᕗᑦ ᓱᓕ ᐊᒃᓱᖂᑎᖃᖅᓯᒪᔪᖅ ᐃᓅᖃᑎᒌᓂᒃᑯᑦ, ᐃᓚᒋᓪᓗᓂᐅᒃ 7.
ᐃᒡᓗᑭᒃᓴᓗᐊᕐᓂᖅ, ᖁᐊᖅᓵᕐᓇᖅᑐᒃᑰᖅᓯᒪᔪᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ, 
ᐃᓄᒋᐊᓐᓂᖏᑦ ᐃᒻᒥᓃᖃᑦᑕᖅᑐᑦ, ᐃᓕᓐᓂᐊᕐᓂᕐᒧᓪᓗ ᐊᑦᑎᑦᑐᒻᒪᕆᐊᓘᐃᑦ 
ᐊᓂᒍᐃᑎᑦᑎᓂᕐᒥᑦ. ᖃᐅᔨᓴᕐᓂᒃᑯᑦ ᑲᓲᒪᑎᑕᐅᓯᒪᔪᖅ ᐃᓱᒪᓕᕆᓂᒃᑯᑦ ᐊᒃᓱᕉᑕᐅᔪᑦ 
ᓄᓇᕗᒻᒥᐅᓄᑦ ᓵᖓᕈᑕᐅᓕᖃᑦᑕᖅᑐᖅ ᓱᕐᕋᖕᓇᖅᑐᓂᒃ ᐊᑐᕐᓂᕐᓗᖕᓂᕐᒥ. 

ᖃᐅᔨᓴᖅᑕᐅᔪᓂᒃ ᑐᑭᓯᓂᐊᖅᑕᐅᔪᒪᓚᐅᕐᓂᖏᑦ 

ᑕᒪᓐᓇ ᖃᐅᔨᓴᕐᓂᖅ ᑐᕌᖓᓪᓗᐊᑕᓚᐅᖅᑐᖅ ᑖᒃᑯᐊ ᓄᓇᕗᒻᒥ8.
ᐱᓕᕆᕝᕕᐅᔪᖅ ᒪᓕᒐᓕᕆᔨᒃᑯᑦ ᑎᑭᐅᒪᑦᑎᐊᕋᓗᐊᕐᒪᖔᑦᑕ ᐱᓕᕆᐊᒃᓴᕆᔭᖏᓐᓂᒃ 
ᑎᒍᔭᐅᓯᒪᔪᓄᑦ ᐊᓄᓪᓚᒃᓰᕕᓕᕆᓂᒃᑯᑦ. ᖃᐅᔨᓴᓚᐅᕋᑦᑕ ᒪᓕᒐᓕᕆᔨᒃᑯᑦ 
ᐃᒪᐃᓕᐅᑦᑎᐊᕋᓗᐊᕐᒪᖔᑦ: 

• ᓈᒪᔪᓂᒃ ᐸᕐᓇᒃᓯᒪᕙᒌᖃᑦᑕᕐᒪᖔᑕ ᐊᒻᒪᓗ ᐊᐅᓚᑦᑎᖃᑕᕐᒪᖔᑦ ᑎᒍᔭᐅᓯᒪᕕᖕᓂᒃ
ᐊᓄᓪᓚᒃᓰᕕᖕᓂᒃ ᐃᓂᒋᔭᐅᓂᐊᓕᖅᑐᓂᒃ ᑎᒍᔭᐅᓯᒪᔪᓄᑦ, ᐊᒻᒪᓗ

• ᓈᒪᔪᓂᒃ ᐊᐅᓚᑦᑎᑎᐊᖃᑕᕐᒪᖔᑕ ᑎᒍᔭᐅᓯᒪᔪᓂᒃ ᒪᓕᒃᑕᐅᓗᑎᒃ
ᐱᒻᒪᕆᐅᓂᖏᑦ ᐃᓄᓯᖅᑖᑦᑎᐊᑲᓐᓂᕈᓐᓇᕐᓂᖏᓐᓄᑦ ᐊᒻᒪᓗ ᓄᓇᓕᖕᓄᑦ
ᐅᑎᕈᓐᓇᑦᑎᐊᕆᐊᖃᕐᓂᖏᓐᓄᑦ ᐱᓕᕆᐊᖑᔭᕆᐊᖃᖅᑐᓂᒃ.

ᑕᒪᓐᓇ ᖃᐅᔨᓴᕐᓂᖅ ᐱᒻᒪᕆᐅᒧᖅ ᓲᖃᐃᒻᒪ ᐱᕋᔭᖃᑦᑕᕐᓂᐅᔪᖅ ᓄᓇᕘᒥ9.
ᐱᓕᕆᐊᕆᔭᐅᔪᒻᒪᕆᐅᖕᒪᑦ. ᑕᐃᒪᙵᓂ 2001-ᒥ, ᐱᕋᔭᖃᑦᑕᖅᑐᑦ 
ᑎᒍᔭᐅᖃᑦᑕᖅᑐᓪᓗ ᐊᒥᓱᕈᕆᐊᖅᓯᒪᒻᒪᕆᑦᑑᒃ. ᐊᓄᓪᓚᒃᓰᕕᓕᕆᓂᐅᔪᖅ 
ᐱᔭᒃᓴᖃᒻᒪᕆᖕᒪᑦ ᑕᖅᑲᐅᖓ ᓴᐳᔾᔨᓂᕐᒥᑦ ᐅᐊᑦᑎᖃᑦᑕᕐᓗᑎ ᑎᒍᔭᐅᓯᒪᔪᓂ, 
ᑕᑯᓇᒃᑕᐅᓗᓂᓗ ᐃᓅᖃᑎᖃᒃᑲᓐᓂᕈᓐᓇᕆᐊᒃᓴᖏᓐᓂ. 

ᖃᐅᔨᓴᓚᐅᙱᑕᕗᑦ ᐃᖅᑲᖅᑐᐃᕕᒃᑯᓐᓂᒃ ᐱᓕᕆᐊᖑᕙᒃᑐᑦ,10.
ᐃᖅᑲᖅᑐᐃᕕᖕᓄᑦ ᖃᓄᐃᓕᔭᐅᖁᔭᐅᔾᔪᑎᒋᔭᐅᕙᒃᑐᑦ, ᓄᓇᓕᖕᓂ 
ᐊᓄᓪᓚᒃᓰᕕᓕᕆᔨᖏᓂᒃ, ᐊᐅᓚᑕᐅᓂᖏᓪᓘᓐᓃᑦ ᑎᒍᔭᐅᓯᒪᔪᑦ ᓄᓇᕗᑦ ᓯᓚᑖᓂ, 
ᐅᕝᕙᓘᓐᓃᑦ ᓄᓇᓕᖕᓂ ᐃᖅᑲᖅᑐᐃᕕᓕᕆᓂᕐᒧᑦ ᐊᑐᒐᒃᓴᐅᑎᑕᐅᖃᑦᑕᕐᓂᖏᑦ. 
ᖃᐅᔨᓴᓚᐅᙱᑦᑕᕗᑦ ᐊᐅᓚᑕᐅᖃᑦᑕᕐᓂᖏᑦ ᒪᒃᑯᒃᑐᑦ ᐅᑭᐅᑭᑦᑐᑦ ᐊᕐᓇᐃᓪᓘᓐᓃᑦ 
ᑎᒍᔭᐅᓯᒪᕝᕙᖕᓂᖏᑦ. 

ᑐᑭᓯᒋᐊᑦᑎᐊᒃᑲᓐᓂᕈᓐᓇᕐᒥᔪᑎᑦ ᖃᐅᔨᓴᖅᑕᐅᓚᐅᖅᑐᓂᒃ11.
ᑐᑭᓯᓂᐊᖅᑕᐅᓚᐅᖅᑐᓂᒃ, ᑐᕌᒐᕆᔭᐅᓚᐅᖅᑐᓂᒃ, ᖃᓄᑎᒋ ᖃᐅᔨᓴᓚᐅᕐᒪᖔᑕ, 
ᖃᓄᐃᓕᖓᕙᒌᖅᓱᑎᒃ ᖃᐅᔨᓴᓚᐅᕐᒪᖔᑕ ᐊᒻᒪᓗ ᒪᓕᒐᕆᔭᐅᓚᐅᖅᑐᓂᒃ, ᑕᐃᒃᑯᐊ 
ᐱᑕᖃᖅᑐᑦ ᑕᐃᔭᐅᔪᓂᒃ ᖃᐅᔨᓴᖅᑕᐅᔪᑦ ᒥᒃᓵᓅᖓᔪᑦ ᐃᓱᐊᓃᑦᑐᑦ ᑖᒃᑯᐊ 
ᐅᓂᒃᑳᓕᐊᖏᓐᓂᒃ (ᑕᑯᓗᒋᑦ ᒪᒃᐱᒐᑦ 56–59-ᒦᑦᑐᑦ). 

4 ᐅᓂᒃᑳᖅ ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ ᒪᓕᒐᓕᐅᕐᑎᖏᓐᓄᑦ ᓄᓇᕗᑦ—2015 



ᖃᐅᔨᔭᐅᔪᑦ, ᐊᑐᓕᖁᔭᐅᔪᖅ ᐊᒻᒪᓗ ᑭᐅᔾᔪᑎᖏᑦ 

ᐊᓄᓪᓚᒃᓰᕕᖕᓂ ᑎᒍᔭᐅᓯᒪᕝᕕᖕᓂᒃ ᐊᐅᓚᑦᑎᓂᖅ 

ᑕᒪᐃᓐᓂᒃ 
ᖃᐅᔨᔭᐅᓯᒪᓕᖅᑐᑦ 

 
 ᑕᒪᐃᓐᓂᒃ, ᖃᐅᔨᓚᐅᖅᑐᒍᑦ ᐃᖅᑲᓇᐃᔭᕐᕕᖓᑦ ᒪᓕᒐᓕᕆᔨᒃᑯᑦ ᓈᒪᔪᓂᒃ 12.

ᐊᖑᒪᖃᑦᑕᖅᓯᒪᙱᓂᖏᓐᓂᒃ ᐱᒻᒪᕆᐅᔪᓂᒃ ᐱᓕᕆᐊᕆᖃᑦᑕᕆᐊᖃᖅᑕᒥᓂᒃ 
ᒪᓕᒃᑕᐅᓯᒪᔭᕆᐊᖃᖅᑐᓂᒃ ᐊᐅᓚᑕᐅᓂᖏᓐᓄᑦ ᐊᓄᓪᓚᒃᓰᕝᕖᑦ ᓄᓇᕗᒻᒥ. 
ᐃᖅᑲᓇᐃᔭᕐᕕᖓᓐᓂ ᖃᐅᔨᒪᓕᕐᒪᑕ 20-ᑲᓴᐅᓕᖅᑐᓂ ᐊᕐᕌᒍᓂᒃ ᐱᒻᒪᕆᐊᓗᖕᓂᒃ 
ᐊᓄᓪᓚᒃᓰᕕᑦ ᑎᒍᔭᐅᒪᕝᕖᑦ ᐱᑎᑕᐅᓯᒪᒃᑲᓐᓂᕆᐊᖃᕐᓂᖏᓐᓂᒃ ᐊᒻᒪᓗ 
ᖃᓄᐃᓕᐅᕆᐊᖅᓯᒪᓪᓗᑎᒃ ᑕᐃᒃᑯᓄᖓ ᐱᑎᑕᐅᓯᒪᒃᑲᓐᓂᕆᐊᖃᕐᓂᖏᓐᓄᑦ, 
ᓴᓇᔭᐅᔪᖃᖅᓯᒪᓕᕐᒪᑦ ᑲᖏᖅᖠᓂᕐᒥᑦ ᐊᓄᓪᓚᒃᓰᖅᑕᐅᔪᓄᑦ ᒪᒥᓴᕐᕕᖕᒥᒃ ᐊᒻᒪᓗ 
ᒪᑭᒋᐊᕐᕕᖕᒥᒃ, ᑲᑎᓪᓗᒋᑦ ᑖᒃᑯᐊ ᐊᑭᖃᕐᓂᖏᓐᓂᒃ ᖃᓂᒋᔭᖏᓃᑦᑐᓂᒃ $53 
ᒥᓕᔭᓐ. ᑖᒃᑯᐊᒃ ᑎᒍᔭᐅᓯᒪᕝᕖᒃ ᐃᓛᒍᑦ ᐃᑲᔪᕐᓂᖃᕐᓂᐊᖅᓱᑎᒃ 
ᐃᓄᒋᐊᓗᐊᖃᑦᑕᕐᓂᖏᓐᓄᑦ, ᖃᓄᐃᓕᐅᕆᐊᕈᑕᐅᔪᓐᓇᙱᓚᑦ ᐊᕕᒃᑐᖅᓯᒪᓂᖏᓐᓂ 
ᐱᒻᒪᕆᐅᓂᖅᐹᑦᑎᐊᕐᒥᒃ ᐱᑕᖃᕆᐊᖃᕐᓂᖏᓐᓂᒃ: ᐃᓂᒃᓴᖃᑦᑎᐊᙱᓗᐊᖃᑦᑕᕐᓂᖏᑦ 
(ᐃᓚᖃᕐᒥᔪᓂᒃ ᐱᑕᖃᕆᐊᖃᖅᑐᓂᒃ ᖁᑦᑎᖕᓂᖅᐹᒥᒃ ᐃᓱᒪᓗᑕᐅᕙᒃᑐᓂᒃ 
ᓇᐅᑎᖅᑐᖅᑕᐅᖃᑦᑕᕆᐊᖃᖅᑐᓂᒃ) ᐊᒻᒪᓗ ᐱᐅᙱᓗᐊᓕᕐᓂᖓᓂᒃ 
ᓴᓇᔭᐅᓯᒪᓂᖓᓂ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖓᑦ: ᐃᓱᒫᓘᑕᐅᓂᖏᑦ ᑕᐃᑲᓂ 
ᐊᓄᓪᓚᒃᓰᕕᖕᒥ ᐃᓚᖃᖅᐳᖅ ᒪᑯᓂᖓ, ᐊᖕᒪᔪᖃᕐᓂᖏᓐᓂ 
ᓴᓂᕋᖏᓐᓂ/ᐃᑭᐊᖏᓐᓂ, ᐅᖁᐃᓐᓇᐅᓂᖃᕐᓂᖓᓂᒃ, ᒪᓕᒃᓯᒪᖏᓐᓂᖏᓐᓂᒃ 
ᑲᓇᑕᓕᒫᒥ ᐃᑯᐊᓪᓚᒃᑎᑦᑎᑕᐃᓕᒪᓂᕐᒧᑦ ᒪᓕᒐᕐᓂᒃ, ᐊᒻᒪᓗ 
ᐃᓂᒃᓴᖃᖅᑎᑕᐅᑦᑎᐊᕆᐊᖃᕐᓂᖏᓐᓂᒃ ᑎᒍᔭᐅᓯᒪᔪᑦ ᐊᑯᓐᓂᖏᓐᓃᑦᑐᓂᒃ ᐊᒻᒪᓗ 
ᖁᑦᑎᓐᓂᖅᐹᒥᒃ ᓇᐅᑦᑎᖅᑐᖅᑕᐅᖁᔭᐅᓯᒪᔪᓂᒃ—ᑕᒪᕐᒥᒡᓗ ᑕᒪᒃᑯᐊ ᑲᔪᓯᓗᑎᒃ 
ᐊᑦᑕᕐᓇᕈᑕᐅᓂᕐᒧᑦ ᐋᓐᓂᖅᑎᑕᐅᔪᓐᓇᖃᑦᑕᕆᐊᖃᙱᓐᓂᖏᓪᓗ ᑎᒍᔭᐅᓯᒪᔪᑦ 
ᐃᖅᑲᓇᐃᔭᖅᑏᓪᓗ ᐱᓕᕆᔨᖏᑦ. 

ᑕᒪᓐᓇ ᐱᒻᒪᕆᐊᓘᕗᖅ ᐱᔾᔪᑕᐅᓂᕐᒧᑦ ᒪᓕᒃᑕᐅᔭᕆᐊᖃᕐᓂᖏᓐᓄᑦ13.
ᒪᓕᒃᑕᐅᓂᖏᑦ ᐊᓄᓪᓚᒃᓰᕕᓕᕆᓂᕐᒧᑦ ᒪᓕᒐᐃᑦ ᐊᒻᒪᓗ ᒪᓕᒐᓪᓗᑐᐃᑦ 
ᐃᓗᓕᖏᑦ, ᐃᖅᑲᓇᐃᔭᕐᕕᖓᓐᓂ ᑲᒪᔨᐅᖕᒪᑕ ᐅᔾᔨᖅᑐᖅᑎᐅᑎᑕᐅᓂᖅ 
ᐊᑦᑕᕐᓇᕐᓂᖃᕆᐊᖃᙱᓐᓂᖏᓐᓂᒃ ᐊᒻᒪᓗ ᐅᓗᕆᐊᓇᕈᓐᓇᖅᓯᔪᖃᕆᐊᖃᙱᓐᓂᕐᒥᑦ 
ᐊᐅᓚᑦᑎᓂᖏᓐᓂᒃ ᐊᓄᓪᓚᒃᓰᕕᓕᕆᓂᕐᒧᑦ ᒪᓕᒐᕐᓂᒃ ᐊᒻᒪᓗ ᐃᓗᓕᖏᓐᓂᒃ 
ᒪᓕᒐᓪᓗᑐᕐᓂᒃ, ᐃᓚᒋᔭᐅᓂᕐᒧᑦ ᑎᓕᔭᐅᓯᒪᓂᕐᒥᓄᑦ ᐱᓕᕆᐊᒃᓴᓄᑦ 
ᖃᓄᐃᓕᐅᖅᑲᑦᑕᖁᔭᐅᓯᒪᒐᒥᒃ ᑎᒍᔭᐅᓯᒪᔪᓂᒃ ᓴᐳᓐᓂᐊᕐᓂᖏᓐᓂᒃ ᓄᓇᓕᖕᓂ 
ᐃᓄᖕᓂᒃ. ᐃᖅᑲᓇᐃᔭᕐᕕᖓᓐᓂ ᐱᒻᒪᕆᐊᓗᖕᓂᒃ ᐱᓕᕆᖃᑦᑕᕆᐊᖃᖅᐳᑦ 
ᖃᐅᔨᓴᑦᑎᐊᖃᑦᑕᕆᐊᖃᕐᓂᖅ ᑎᒍᔭᐅᓯᒪᔪᑦ ᓈᒪᔪᓂᒃ 
ᐃᓂᒃᓴᓂᒃᑕᐅᓯᒪᑦᑎᐊᖃᑦᑕᕆᐊᖃᕐᓂᖏᓐᓂᒃ ᐊᒻᒪᓗ 
ᓇᐅᑦᑎᖅᑐᖅᑕᐅᑦᑎᐊᖃᑦᑕᕆᐊᖃᕐᓂᖏᓐᓂᒃ ᐃᑲᔪᖅᓱᖅᑕᐅᓂᖏᓐᓂ 
ᖃᓄᐃᑦᑐᓐᓃᕈᓐᓇᕐᓂᖅ ᐃᓅᓯᖃᑦᑎᐊᕐᓂᖅᓴᐅᓕᕈᓐᓇᕐᓂᖅ ᐊᒻᒪᓗ 
ᐅᑎᕈᓐᓇᑦᑎᐊᕐᓂᐊᕐᓂᖅ ᓄᓇᓕᖕᒥᐅᑕᓄᑦ. 

ᐊᓄᓪᓚᒃᓰᕕᓕᕆᓂᖅ ᓄᓇᕗᒻᒥ—ᐱᓕᕆᕝᕕᖓᑦ ᒪᓕᒐᓕᕆᔨᒃᑯᑦ 5 



ᐃᓗᓕᖏᑦ  ᓄᓇᕗᒻᒥ ᐊᑐᖅᑕᐅᓂᖅᐹᖑᔪᑦ ᐊᓄᓪᓚᒃᓰᕕᒃ, ᕿᑭᖅᑖᓗᖕᒥ 14.
ᐃᑲᔪᖅᑕᐅᕕᖓᑦ, ᒪᑐᐃᖅᑕᐅᓚᐅᖅᓯᒪᖕᒪᑦ 30-ᑲᓴᐅᓕᖅᑐᓂ ᐊᕐᕌᒍᓂᒃ 1986-ᒥ. 
ᑕᐃᒪᙵᑦ 1998-ᒥᒃ, ᐊᒥᓲᑎᒋᓂᖏᑦ ᐋᓐᓂᖅᓯᕙᖕᓂᕐᒥᒃ ᐱᕋᔭᒍᑎᖃᖅᑐᑦ 
ᐊᖏᔪᒻᒪᕆᖕᒥᒃ ᐊᒥᓱᕈᕆᐊᖅᓯᒪᑎᒋᖕᒪᑕ ᑲᓇᑕᒥᐅᓕᒫᑦ ᓴᓂᐊᓂ ᐋᓐᓂᖅᓯᓯᒪᓂᕐᒧᑦ 
ᐱᕋᔭᖃᑦᑕᕐᓂᖏᓐᓂᒃ. ᐱᒻᒪᕆᐊᓗᖕᓂᒃ ᐃᓱᒪᓘᑕᐅᖃᑦᑕᕐᓂᖏᑦ 
ᓴᖅᑭᑎᑕᐅᖃᑦᑕᖅᓯᒪᔪᑦ ᓄᓇᕗᒻᒥ ᐊᑐᖅᑕᐅᓂᖅᐹᖑᔪᒥ ᐊᓄᓪᓚᒃᓰᕕᖓᓂ, 
ᐃᓚᒋᔭᐅᓚᐅᕆᓪᓗᑎᒃ ᑲᓇᑕᒥ ᐱᓕᕆᕕᖓᑦ ᐊᓄᓪᓚᒃᓰᕕᖕᓂᒃ ᖃᐅᔨᓴᖅᑎᒻᒪᕆᖓᑦ. 
ᑲᓇᑕᓕᒫᒥ, ᑕᐃᓐᓇ ᐱᓕᕆᕕᖓᑦ ᐊᓄᓪᓚᒃᓰᕕᖕᓂ ᖃᐅᔨᓴᖅᑎᕐᔪᐊᖑᔪᖅ 
ᑭᒡᒐᖅᑐᐃᔨᐅᔪᑎᑐᑦ ᐱᓕᕆᕙᖕᒪᑦ ᑎᒍᔭᐅᓯᒪᔪᓂᒃ. ᐊᕐᕌᒍᖓ 2013 
ᐱᒋᐊᓕᓵᖅᑎᓪᓗᒍ, ᑭᖑᓂᐊᒍᑦ ᒪᑐᐃᖅᑕᐅᓚᐅᖅᑎᓪᓗᒍ ᑲᖏᖅᖠᓂᕐᒥ ᒪᒥᓴᕐᕕᒃ, 
ᑕᐃᒃᑯᐊ ᐱᓕᕆᕕᖓᑦ ᖃᐅᔨᓴᖅᑎᒻᒪᕆᐅᓂᕐᒧᑦ ᑲᓇᑕᒥ ᐊᖏᖅᓯᒪᓕᓚᐅᖅᑐᑦ 
ᐊᓄᓪᓚᒃᓰᕕᓕᕆᔨᒃᑯᑦ ᐃᖅᑲᓇᐃᔭᕐᕕᖓᓄᑦ ᑐᒃᓯᕋᖅᑕᐅᓯᒪᔪᓂᒃ 
ᕿᒥᕐᕈᐊᖅᑕᐅᖁᔨᓗᑎᒃ ᕿᑭᖅᑖᓗᖕᒥ ᐃᑲᔪᖅᑕᐅᕕᐅᑉ ᐃᒡᓗᖁᑎᕐᔪᐊᖏᓐᓂᒃ 
ᐱᖁᑎᖏᓐᓂᒡᓗ ᐊᒻᒪᓗ ᐊᐅᓚᑕᐅᓂᖓᓂᒃ ᐃᓱᒪᒋᔭᐅᖁᔨᓪᓗᑎᒃ ᐃᓄᓕᒫᑦ 
ᐱᔪᓐᓇᐅᑎᖃᕐᓂᖏᓂᒃ ᒪᓕᒐᖅᑎᒍᑦ. ᐱᓕᕆᕝᕕᖓᓐᓂ ᖃᐅᔨᓚᐅᖅᑐᑦ 
ᑕᐃᒫᒃᓴᐃᓐᓇᖅ ᓯᕗᓂᐊᒍᑦ ᐊᒥᓱᒐᓴᒻᒪᕆᐅᔪᓂᒃ ᐅᓂᒃᑳᓕᐊᖑᓯᒪᖕᒥᔪᓂᒃ ᐃᓗᐊᓂ 
ᐃᖅᑲᓇᐃᔭᕐᕕᖓᓐᓂᒃ ᐊᒻᒪᓗ ᓯᓚᑖᓄᑦ ᑎᒥᖁᑎᒋᔭᐅᔪᓄᑦ, 
ᒪᓕᑐᐃᓐᓇᑦᑎᐊᓚᐅᖅᑐᓂᒃ ᑕᐃᒃᑯᓂᖓ ᐃᒡᓗᕐᔪᐊᖁᑎᖓᑕ ᓴᓇᔭᐅᓯᒪᓂᖓ 
ᐊᑦᑕᕐᓇᖅᑐᓕᕐᒦᓕᕐᓂᖓᓂᒃ ᑕᒪᐃᓐᓂᒃ ᑎᒍᔭᐅᓯᒪᔪᓄᓪᓗ ᐃᖅᑲᓇᐃᔭᖅᑎᓄᓪᓗ 
ᐱᓕᕆᔨᐅᔪᓄᑦ ᐊᒻᒪᓗ ᐊᔪᕐᓇᕈᑕᐅᓪᓗᑎᒃ ᐊᓄᓪᓚᒃᓰᕕᓕᕆᔨᒃᑯᓐᓄᑦ 
ᐊᔪᙱᓐᓂᖃᕆᐊᖃᕐᓂᖏᓐᓄᑦ ᐃᓂᖅᓯᑦᑎᐊᖃᑦᑕᕈᓐᓇᕐᓂᖅ ᑕᐃᒃᑯᓂᖓ 
ᑎᓕᔭᐅᓯᒪᓂᕐᒥᓂᒃ ᐱᓕᕆᐊᕆᖃᑦᑕᕆᐊᖃᖅᑕᖏᓐᓂᒃ. ᐱᓕᕆᕝᕕᖓᓐᓂᒃ 
ᐅᓂᒃᑳᓕᐊᖑᓚᐅᕐᒥᔪᑦ ᑕᐃᔅᓱᒥᖓ ᐊᓄᓪᓚᒃᓰᕕᖕᒥᒃ ᒪᑐᔭᐅᖁᔨᓂᖅ ᐊᒻᒪᓗ 
ᐊᓯᔾᔨᖅᑕᐅᓗᓂ ᓄᑖᒧᑦ ᐊᓄᓪᓚᒃᓰᕕᖕᒧᑦ ᐅᕝᕙᓘᓐᓃᑦ ᐊᓄᓪᓚᒃᓰᕕᖕᓄᑦ.  

ᐃᖅᑲᓇᐃᔭᕐᕕᖓᑦ ᒪᓕᒐᓕᕆᔨᒃᑯᑦ ᖃᓄᐃᓕᐅᕆᐊᖅᓯᒪᙱᓚᑦ ᐱᒻᒪᕆᐅᓂᖅᐹᖑᔪᓂᒃ ᐊᓄᓪᓚᒃᓰᕕᐅᑉ 
ᐱᑕᖃᕆᐊᖃᕐᓂᖏᓐᓂᒃ 

ᖃᐅᔨᓚᐅᖅᑕᕗᑦ  ᖃᐅᔨᓚᐅᖅᑐᒍᑦ ᐃᖅᑲᓇᐃᔭᕐᕕᖓᑦ ᒪᓕᒐᓕᕆᔨᒃᑯᑦ 15.
ᖃᐅᔨᒪᔪᑐᖃᐅᓂᖏᓐᓂᒃ ᐱᒻᒪᕆᐊᓗᖕᓂᒃ ᓈᒻᒪᙱᓗᐊᓕᕐᓂᖏᓐᓂᒃ 
ᑎᒍᔭᐅᒪᕕᖏᓐᓂᒃ ᐊᑐᖅᑕᐅᓂᖅᐹᖑᔪᒥᒃ ᐊᓄᓪᓚᒃᓰᕕᖕᒥ, ᑕᐃᑲᓂ ᕿᑭᖅᑖᓗᖕᒥ 
ᐃᑲᔪᖅᑕᐅᕝᕕᖕᒥᒃ, ᐊᒥᓱᐊᓘᓕᖅᑐᓂᒃ ᐊᕐᕌᒍᓂᒃ. ᑕᐃᒪᐃᒃᑲᓗᐊᖅᑎᓪᓗᒋᓪᓕ ᓱᓕ, 
ᐃᖅᑲᓇᐃᔭᕐᕕᖓᑦ ᑮᓇᐅᔭᒃᓴᓂᒃᑕᐅᓯᒪᓚᐅᖅᑐᑦ ᓴᓇᔭᐅᔾᔪᑎᒃᓴᖏᓐᓄᑦ ᑲᖏᖅᖠᓂᕐᒥ 
ᒪᒥᓴᕐᕕᒃᓴᖅ ᐊᒻᒪᓗ ᒪᑭᒋᐊᕐᕕᒃᓴᒥᒃ, ᐃᓚᖓᒍᑦ ᐊᒃᓱᕈᕐᓇᕈᓐᓃᕈᑕᐅᔪᓐᓇᕐᓂᐊᖅᑐᖅ 
ᐃᓄᒋᐊᓗᐊᖃᑦᑕᕐᓂᖏᓐᓄᑦ ᑭᓯᐊᓂ ᖃᓄᐃᓕᐅᕈᑕᐅᓯᒪᙱᓚᖅ 
ᐊᕕᒃᑐᖅᓯᒪᓂᖏᓐᓂ ᐱᒻᒪᕆᐅᓂᖅᐹᒥᒃ ᐊᓄᓪᓚᒃᓰᕕᖁᑎᖏᓐᓂᒃ 
ᐱᑕᖃᕆᐊᖃᕐᓂᖅᐹᖑᔪᓂᒃ: ᓈᒻᒪᙱᓗᐊᖅᑐᓂᒃ ᐃᓂᒃᓴᖃᕐᓂᖏᑦ 
(ᐃᓂᖃᕆᐊᖃᕆᓪᓗᑎᒃ ᖁᑦᑎᓂᖅᐹᒥᒃ ᓇᐅᑦᑎᖅᓱᖅᑕᐅᔪᓄᑦ ᐃᓂᒃᓴᓂ) ᐊᒻᒪᓗ 
ᓴᓇᓯᒪᑦᑎᐊᕈᓐᓃᕐᓂᖓᓄᑦ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ. ᑐᓂᔭᐅᓯᒪᙱᓚᒍᑦ 
ᑎᑎᕋᖅᓯᒪᔪᓂᒃ ᐱᔾᔪᑕᐅᔪᓂᒃ ᐃᑲᔪᖅᓱᐃᓂᕐᒧᑦ ᖃᓄᐃᓕᐅᓚᐅᕐᓂᖏᓐᓄᑦ 
ᐃᖅᑲᓇᐃᔭᕐᕕᖏᓐᓂ. 

 ᑐᑭᓯᓯᒪᔭᕗᑦ ᐃᑲᔪᖅᓱᐃᔪᑦ ᑕᒪᒃᑯᓂᖓ ᖃᐅᔨᓂᕐᒥᒃ ᑭᒡᒐᖅᑐᐃᕗᑦ 16.
ᖃᐅᔨᓴᖅᓯᒪᔭᑦᑎᓐᓂᒃ ᐊᒻᒪᓗ ᐅᖃᐅᓯᖃᖅᓱᑎᒃ ᓇᓗᓇᐃᖅᑕᐅᓚᐅᖅᑐᓂᒃ 

6 ᐅᓂᒃᑳᖅ ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ ᒪᓕᒐᓕᐅᕐᑎᖏᓐᓄᑦ ᓄᓇᕗᑦ—2015 
 



ᐊᑲᐅᙱᓕᐅᕈᑕᐅᓂᖏᓐᓂᒃ, ᐸᕐᓇᐅᑎᓂᒡᓗ ᖃᓄᐃᓕᐅᕈᑕᐅᔭᕆᐊᖃᕐᓂᖏᓐᓄᑦ 
ᑎᒍᔭᐅᒪᕕᖕᓂᒃ ᐱᑕᖃᕆᐊᖃᖅᑐᓂᒃ, ᐱᓕᕆᐊᖑᓯᒪᔪᓂᒃ ᐱᒋᐊᖅᑎᑕᐅᓯᒪᔪᓂᒃ, 
ᑲᖏᖅᖠᓂᕐᒥ ᒪᒥᓴᕐᕕᖕᒥᒃ, ᒪᑭᒋᐊᕐᕕᖕᒥᒃ ᐊᒻᒪᓗ ᐸᕐᓇᒃᑕᐅᓯᒪᓕᖅᑐᓂᒃ 
ᓴᓇᔭᐅᑦᑎᐊᒃᑲᓐᓂᕈᑎᒃᓴᖏᓐᓂᒃ ᕿᑭᖅᑖᓗᖕᒥ ᑎᒍᔭᐅᒪᕕᖕᒥ ᐃᑲᔪᖅᑕᐅᕝᕕᖕᒥ. 

ᖃᓄᐃᒻᒪᑦ ᑕᒪᒃᑯᐊ 
ᖃᐅᔨᔭᐅᔪᑦ 
ᐱᒻᒪᕆᐅᓂᖃᕐᒪᖔᑕ 

 ᖃᐅᔨᔭᐅᔪᑦ ᐊᑑᑎᖃᖅᑐᑦ ᓲᖃᐃᒻᒪ ᓄᓇᕗᒻᒥ ᑎᒍᔭᐅᓯᒪᔪᑦ 17.
ᑎᒍᔭᐅᓯᒪᖃᑦᑕᕐᓂᐊᖅᑐᓪᓗ ᐃᒡᓗᔾᔪᐊᖏᑕ ᖃᓄᐃᓕᖓᓂᖏᑦ ᓱᓕ ᑲᒪᒋᔭᐅᙱᒻᒪᑕ. 
ᓲᕐᓗ ᐆᒃᑑᑎᒋᓗᒍ, ᕿᑭᖅᑖᓘᑉ ᐃᑲᔪᖅᑕᐅᕕᖓᓂ ᐃᓄᒋᐊᓗᐊᖏᓐᓇᐅᔭᕐᓂᖅ 
ᑲᔪᓯᓂᖃᖅᓯᒪᖕᒪᑦ, ᑕᐃᒪᐃᓐᓂᖓᓄᑦ ᐊᑦᑕᕐᓇᕈᑕᐅᓪᓗᓂ ᓇᐅᑦᑎᖅᓱᖅᑕᐅᓂᕐᒧᓪᓗ 
ᐅᓗᕆᐊᓇᖅᑐᓂ, ᐃᓂᒃᓴᖃᕋᑎᓪᓗ ᖁᑦᑎᖕᓂᖅᐹᒥᒃ ᓇᐅᑦᑎᖅᓱᖅᑕᐅᔭᕆᐊᓕᖕᓄᑦ. 
ᐱᒻᒪᕆᐅᔪᖅ ᐱᓕᕆᕝᕕᐅᔪᖅ ᑎᑎᕋᖅᓯᒪᔪᓂᑦ ᓇᓗᓇᐃᖅᓯᕙᓪᓗᑎᒃ 
ᐃᑲᔪᖅᓱᕐᓂᐊᖅᑐᒥᑦ ᐊᑭᑐᔫᑎᓄᑦ ᑮᓇᐅᔭᕐᓂᒃ ᐊᑐᕐᓂᖏᓐᓄᑦ. 
ᑕᐃᒪᐃᑦᑐᖃᙱᓪᓗᓂ, ᐋᖅᑭᒃᓱᖅᓯᒪᔪᒥᑦ ᐊᑐᖅᑐᖃᙱᑦᑐᖅ ᑲᒪᒋᔭᖃᕐᓂᕐᒥᑦ 
ᓄᓇᕘᒥ ᐊᓄᓪᓚᒃᓰᕕᖕᓂ ᐱᔭᐅᔭᕆᐊᖃᓪᓚᕆᑦᑐᓂ.  

 ᐊᒻᒪᑕᐅᖅ ᓱᓕ, ᒪᓕᒃᑕᐅᔭᕆᐊᖃᕐᓂᖏᓄᑦ ᐊᓄᓪᓚᒃᓰᕕᓕᕆᓂᕐᒧᑦ ᐱᖁᔭᖅ 18.
ᐊᓐᓄᓪᓚᒃᓰᕕᓕᕆᔨᒃᑯᑦ ᑲᒪᔨᐅᕗᖅ ᐱᑕᖃᖅᑎᑦᑎᔨᐅᔭᕆᐊᖃᕐᓂᖅ 
ᐅᓗᕆᐊᓇᙱᑦᑐᒥ ᐊᑦᑕᕐᓇᖅᑐᖃᙱᑦᑐᓂᒃ ᑎᒍᔭᐅᒪᑎᑦᑎᖃᑕᕆᐊᖃᕐᓂᖅ ᐊᒻᒪᓗ 
ᐱᓯᒪᔭᐅᖃᑕᕐᓂᖏᓐᓂᒃ ᑎᒍᔭᐅᓯᒪᔪᑦ ᐊᓄᓪᓚᒃᓰᕕᖕᓂ. 

ᐊᑐᓕᖁᔭᐅᔪᖅ  ᐊᑐᓕᖁᔭᓕᐊᕗᑦ ᑖᒃᑯᓂᖓ ᖃᐅᔨᓴᖅᑕᐅᓚᐅᕐᓂᖏᓐᓂᑦ ᑕᑯᒃᓴᐅᕗᑦ 19.
ᑎᑎᖅᑲᐃᑦ ᐊᕕᒃᑐᖅᓯᒪᓂᖏᓐᓂ ᓈᓴᐅᑎᓕᖕᒥ 48-ᒥ. 

ᑐᑭᓯᔭᐅᓯᒪᓂᖏᑦ 
ᐃᑲᔪᖅᓱᐃᓂᕐᒧᑦ ᑖᒃᑯᓂᖓ 
ᖃᐅᔨᔭᐅᓯᒪᔪᓂᒃ 

 ᖃᐅᔨᓴᓚᐅᖅᑕᓄᑦ. ᖃᐅᔨᓴᓚᐅᖅᑐᒍᑦ ᒪᓕᒐᓕᕆᔨᒃᑯᑦ 20.
ᖃᐅᔨᓴᖅᓯᒪᓕᕐᒪᖔᑦ ᒫᓐᓇᐅᔪᖅ ᓯᕗᓂᒃᓴᒥᓪᓗ ᐊᓄᓪᓚᒃᓰᕕᖃᕆᐊᖃᕐᓂᖏᓐᓂ 
ᐃᓂᒃᓴᖃᑦᑎᐊᖅᑎᑦᑎᓂᕐᒥᑦ ᑎᒍᔭᐅᒪᔪᓂᑦ ᐊᒻᒪᓗ ᒪᓕᒐᓕᕆᔨᒃᑯᑦ 
ᐋᖅᑭᒃᓱᐃᓯᒪᒻᒪᖔᑦ ᐸᕐᓇᐅᑎᓂᒃ ᑎᑭᐅᒪᓇᓱᓐᓂᕐᒧᑦ ᑕᒪᒃᑯᓄᖓ ᐱᔭᐅᔭᕆᐊᓕᖕᓄᑦ.  

 ᐊᑲᐅᙱᓕᐅᕈᑏᑦ ᖃᐅᔨᔭᐅᓂᖏᑦ. ᖃᐅᔨᓚᐅᖅᑐᒍᑦ ᐱᓕᕆᕝᕕᐅᔪᒥᑦ 21.
ᐅᔾᔨᕈᓱᒃᓯᒪᔫᒐᓗᐊᑦ ᐊᑲᐅᙱᓕᐅᕈᑎᕐᔪᐊᕐᓂᑦ ᕿᑭᖅᑖᓘᑉ ᐊᓄᓪᓚᒃᓰᕕᖓᓂ 
ᐊᕐᕌᒍᒐᓵᓗᓐᓄᑦ. ᐃᑲᔪᖅᑕᐅᕕᒃ ᖃᐅᔨᓴᕈᑕᐅᓯᒪᔪᖅ 
ᐅᓂᒃᑳᓕᐅᖅᓯᒪᖃᑦᑕᖅᓯᒪᓪᓗᓂᓗ ᑕᐃᒪᙵᓂ 1996-ᒥᑦ, ᐃᓚᒋᓪᓗᓂᐅᒃ 
ᐅᓂᒃᑳᓕᐊᕆᔭᐅᓯᒪᔪᖅ ᐊᓄᓪᓚᒃᓰᕕᓄᑦ ᖃᐅᔨᓴᖅᑎᐅᔪᒧᑦ. ᑕᒪᒃᑯᐊ ᐅᓂᒃᑳᓕᐊᑦ 
ᓇᓗᓇᐃᖅᓯᒪᓪᓚᕆᒃᑐᑦ ᐊᐅᓚᑦᑎᓂᕐᒧᑦ ᑭᒡᓕᒋᔭᐅᔪᓂᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ 
ᐊᒻᒪᓗ ᓇᐅᑦᑎᖅᓱᕐᓂᕐᒧᑦ ᐃᓱᒫᓘᑎᒋᔭᐅᔪᓂᒃ ᑎᒍᔭᐅᒪᔪᓄᑦ ᐃᖅᑲᓇᐃᔭᖅᑎᓄᓪᓗ, 
ᒪᑯᐊ ᐃᓚᒋᔭᐅᖃᓯᐅᑎᔪᑦ 

• ᐃᓄᒋᐊᓗᐊᖃᑦᑕᕐᓂᖓ; 

• ᐊᔪᕐᓇᕐᓂᖓ ᑎᒍᔭᐅᒪᔪᓂᑦ ᐊᕕᑦᑐᖅᓯᒪᑎᑦᑎᔭᕆᐊᖓ ᐊᔾᔨᒌᙱᑦᑐᓂ 
ᓇᐅᑦᑎᖅᓱᖅᑕᐅᓂᖃᖅᑐᓄᑦ, ᐃᓚᒋᓪᓗᓂᐅᒃ ᑕᐃᒃᑯᐊ 
ᐃᖅᑲᖅᑐᖅᑕᐅᕕᒃᓴᒥᓂᒃ ᐅᑕᖅᑭᔪᓄᑦ; 

• ᐱᑕᖃᙱᓐᓂᖓᓂ ᐊᑦᑎᓛᒥᒃ ᓇᐅᑦᑎᖅᓱᐃᕈᑎᓂᒃ ᑎᒍᔭᐅᒪᔪᓄᑦ 
ᐊᑯᓐᓂᖅᓱᖅᑐᓄᑦ ᖁᑦᑎᓐᓂᖅᐹᒥᓪᓗ ᓇᑦᑎᖅᓱᖅᑕᐅᔭᕆᐊᖃᖅᑐᓄᑦ; 

• ᐱᓕᕆᐊᒃᓴᐅᔪᓐᓇᖅᑐᓄᑦ ᐃᓂᒃᓴᑭᓗᐊᕐᓂᖅ; 

• ᑎᒍᔭᐅᒪᔪᑦ ᐃᓂᖃᖅᑎᑕᐅᖃᑦᑕᕐᓂᖏᓐᓂᒃ ᐱᙳᐊᕐᕕᖕᒥᑦ/ᐃᖃᐃᓕᓴᕐᕕᖕᒥᑦ; 

• ᐃᒡᓗᐊᓗᒻᒥ ᐋᖅᑭᐅᒪᑦᑎᐊᖅᓯᒪᙱᑦᑐᑦ, ᐊᒻᒪᔪᐃᓪᓗ ᐊᑭᓐᓇᕐᒥᑦ; 

• ᐊᔪᕐᓇᕈᑎᖓ ᑐᖁᓴᐃᑦᑎᐊᕈᓐᓇᕐᓂᕐᒥᑦ ᓴᓗᒻᒪᖅᓴᐃᓂᒃᑯᑦ ᐊᓄᓪᓚᒃᓰᕕᖕᒥ 
ᐃᒡᓗᕈᓯᕋᓛᓂᑦ, ᖁᕝᕕᓂᑦ, ᐅᕕᓂᓐᓂᐊᕐᕕᓂᓪᓗ; 

• ᐅᖁᖃᕐᓂᖓ ᐊᓂᕐᓂᖃᑦᑎᐊᙱᓐᓂᖓᓗ; ᐊᒻᒪᓗ 

• ᒪᓕᑦᑎᐊᙱᓐᓂᖏᑦ ᑲᓇᑕᒥ ᐃᑭᑎᑦᑎᑦᑕᐃᓕᒪᓂᕐᒧᑦ ᒪᓕᒋᐊᓕᓐᓂᒃ. 

 ᒪᓕᒐᓕᕆᔨᒃᑯᑦ ᖃᐅᔨᓴᖅᓯᒪᔪᑦ ᐃᓱᒪᓘᑕᐅᓯᒪᔪᓂᒃ ᐊᓄᓪᓚᒃᓰᕖᑦ 22.
ᐱᔾᔪᑎᒋᓪᓗᒋᑦ ᐊᕐᕌᒍᒐᓴᖕᓂᒃ. ᖃᐅᔨᒪᔨᑕᕐᒥᑦ ᐊᑭᓖᓚᐅᖅᑐᑦ ᖃᓄᐃᓕᐅᕈᑎᒃᓴᓂᒃ 
ᐸᕐᓇᐃᑎᑕᐅᓪᓗᓂ ᐅᐸᓗᖓᐃᔭᐅᑎᒃᓴᒥᑦ ᐊᓄᓪᓚᒃᓰᕕᓕᕆᓂᕐᒧᑦ, 
ᐱᔭᕇᖅᑕᐅᓚᖅᑐᓂᒃ 2002-ᒥ. 11-ᖑᓕᖅᑐᓂᒃ ᐊᕐᕌᒎᓕᖅᑐᓂᒃ, ᑕᐃᓐᓇᔅᓴᐃᓐᓇᖅ 
ᖃᐅᔨᒪᔨᑕᖅ ᐸᕐᓇᐃᓚᐅᕐᒥᔪᖅ ᐊᒥᓱᒐᓴᖕᓂᑦ ᐅᓂᒃᑳᓕᐅᓚᐅᕐᒥᔪᖅ ᑐᕌᖓᔪᓂᒃ 
ᐊᓇᓪᓚᒃᓰᕕᖕᓄᑦ. ᒪᓕᒃᑕᐅᓇᔭᕈᑎᒃ ᐃᖃᓇᐃᔭᕕᖓᑦ ᑖᒃᑯᐊ ᒪᓕᒐᓕᕆᔨᒃᑯᑦ, ᑕᒪᓐᓇ 
ᐊᑭᖃᕐᓂᕋᖅᑕᐅᓯᒪᔪᖅ $400,000-ᖏᓐᓃᑦᑐᓂᒃ. ᐊᕐᕌᒍᓂᒃ 2006 ᐊᒻᒪᓗ 2007-ᒥ, 
ᐅᓂᒃᑳᓕᐊᑦ ᑕᐃᒃᑯᓇᙵᑦ ᖃᐅᔨᒪᔨᑕᕆᔭᐅᓚᐅᖅᑐᓂᒃ ᑐᑭᓯᓂᐊᖅᑎᐅᔪᓂᒃ 
ᐅᖃᐅᓯᐅᓚᐅᕐᒥᔪᑦ ᑕᐃᒪᙵᑦ ᓈᒻᒪᙱᑦᑐᖃᐃᓐᓇᖃᑦᑕᕐᓂᖏᓐᓂᒃ 
ᐱᑕᖃᕆᐊᖃᖅᑐᓂᒃ ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒥ. 2012-ᖑᓕᖅᑎᓗᒍ, 
ᑐᑭᓯᓂᐊᖅᑏᑦ ᖃᐅᔨᒪᔨᑕᕆᔭᐅᔪᑦ ᓴᓇᓚᐅᖅᑐᑦ ᓄᓇᕗᒻᒥ ᐊᓄᓪᓚᒃᓰᕕᖕᓂᒃ 
ᑎᒍᔭᐅᒪᕕᖕᓂᒃ ᖃᓄᐃᓕᐅᕈᑎᒃᓴᓂᒃ, ᐊᒻᒪᓗ ᐅᖃᐅᔾᔨᒋᐊᕈᑎᓂᒃ ᖃᓄᖅ 
ᓯᕗᒻᒧᐊᒃᐸᓪᓕᐊᑎᑦᑎᔪᓐᓇᕐᓂᖅ ᑎᒍᔭᐅᒪᕝᕕᓕᕆᓂᕐᒧᑦ ᐸᕐᓇᐃᔪᓐᓇᕐᓂᕐᒥᑦ. 
ᑐᑭᓯᓂᐊᖅᑎᒋᔭᐅᓚᐅᖅᑐᑦ ᖃᐅᔨᒪᔨᑕᐃᑦ ᐊᑐᓕᖁᔭᓕᐅᖅᓯᒪᓚᐅᖅᑐᑦ 
ᓴᓇᔭᐅᖁᔨᓂᕐᒥᑦ 160-ᓂᒃ ᐃᒡᓕᖃᕈᓐᓇᖅᑐᒥᒃ ᓇᔪᖅᑕᐅᕙᖕᓂᐊᖅᑐᒥᒃ ᐊᖑᑎᓄᑦ 
ᒥᑭᔫᑎᐅᓂᖅᓴᓂᒡᓗ ᐃᖕᒥᒎᖅᕕᖃᕐᓗᑎᒃ ᐊᕕᒃᑐᖅᓯᒪᔪᓂᒃ ᖃᓄᑎᒋ 
ᓇᐅᑦᑎᖅᑐᖅᑕᐅᖃᑦᑕᕆᐊᖃᕐᓂᖏᓐᓂᒃ ᒪᓕᒡᓗᑎᒃ, ᐃᓚᖃᕐᓗᑎᒡᓗ 
ᐃᖅᑲᖅᑐᖅᑕᐅᕕᒃᓴᒥᓂᒃ ᓱᓕ ᐅᑎᖅᑭᓂᖏᓐᓂᒃ ᐊᒻᒪᓗ ᖁᑦᑎᖕᓂᖅᐹᓂᒃ 
ᓇᐅᑦᑎᖅᑐᖅᑕᐅᔭᕆᐊᖃᖅᑐᓂᒃ ᐃᒡᓕᒃᓴᖃᖅᑎᑦᑎᓗᑎᒃ, 
ᐊᐅᓚᑕᐅᑦᑎᐊᕐᓂᖅᓴᐅᔪᓐᓇᕐᓂᐊᕐᒪᑕ ᑕᐃᑲᓃᑎᑕᐅᔪᑦ. 

 ᐸᕐᓇᑕᐅᓯᒪᔪᑦ ᐊᓄᓪᓚᒃᓰᕕᑖᕆᐊᖃᕐᓂᕐᒧᑦ. ᒪᓕᒐᓕᕆᔨᒃᑯᑦ  23.
2006–07-ᒧᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᒥ, ᐊᑭᑐᔫᑎᓄᑦ ᐸᕐᓇᐅᑎᖏᑦ ᑎᑎᕋᖅᓯᒪᔪᑦ 
ᓇᓗᓇᐃᖅᓯᔾᔪᑕᐅᔪᑦ ᐊᑐᖅᑕᐅᓂᐊᖅᑐᓂᒃ ᑮᓇᐅᔭᒃᓴᓂᒃ ᓄᑖᓄᑦ 
ᐃᓂᒃᓴᖃᕐᕕᐅᓂᐊᖅᑐᓄᑦ ᑎᒍᔭᐅᓯᒪᔪᓄᑦ. ᑕᐃᒃᑯᐊ ᐸᕐᓇᐅᑎᖏᑦ 
ᐃᓚᖃᓚᐅᖅᑐᑦ ᓄᑖᕐᒥᒃ ᐃᒡᓕᖃᕈᓐᓇᕐᓂᐊᖅᑐᓂᒃ 20-ᓂᒃ 24-ᓄᑦ ᒪᒥᓴᕐᕕᒃᓴᒥᒃ 
ᑭᕙᓪᓕᕐᒥ ᐊᒻᒪᓗ ᐃᓇᖏᖅᑕᐅᓗᓂ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥᒃ 72-ᓂᒃ 
ᐃᒡᓕᖃᕐᓂᐊᖅᑐᒥᒃ ᐃᖃᓗᖕᓂ, ᐃᓚᖃᕐᓂᐊᖅᓱᑎᒃ ᐃᖅᑲᖅᑐᖅᑕᐅᕝᕕᒃᓴᒥᓂᒃ ᓱᓕ 
ᐅᑕᖅᑭᔪᓂᒃ, ᖁᑦᑎᖕᓂᖅᐹᒥᒃ ᓇᐅᑦᑎᖅᑐᖅᑕᐅᖃᑦᑕᕆᐊᖃᖅᑐᓂᒃ 
ᑎᒍᔭᐅᓯᒪᔪᓂᒃ ᐊᒻᒪᓗ ᐊᑯᓐᓂᖏᓐᓃᑦᑐᓂᒃ ᐅᕝᕙᓘᓐᓃᑦ ᐊᑦᑎᓛᖓᔪᓂᒃ 
ᓇᐅᑦᑎᖅᑐᖅᑕᐅᖃᑦᑕᕆᐊᖃᖅᑐᓂᒃ ᑎᒍᔭᐅᓯᒪᔪᓂᒃ. ᑕᐃᒃᑯᐊ ᒪᕐᕉᒃ ᐊᓄᓪᓚᒃᓰᕖᒃ 
ᐸᕐᓇᑕᐅᓚᐅᖅᑐᑦ ᒪᓕᒃᑐᑎ ᐅᖃᐅᔾᔨᒋᐊᖅᑎᐅᑉ ᖃᓄᐃᓕᐅᕆᐊᖁᔨᓂᖓᓄᑦ 
ᖃᐅᔨᓴᓚᐅᖅᑐᒥᑦ ᐊᓄᓪᓚᒃᓰᕕᑖᕆᐊᖃᕐᓂᕐᒧᑦ. 

 ᖃᓄᐃᓕᐅᕈᑕᐅᓚᐅᕐᓂᖏᑦ. ᖃᐅᔨᓚᐅᖅᑐᒍᑦ ᒪᓕᒐᓕᕆᔨᒃᑯᑦ 24.
ᓇᓗᓇᐃᔭᐃᓚᐅᕐᓂᖏᓐᓂᒃ ᖃᓄᐃᓕᐅᕈᑕᐅᓂᐊᖅᑐᓂᒃ ᐱᒻᒪᕆᐅᔪᓂᒃ 
ᐃᒡᓗᖁᑎᒃᓴᖃᑦᑎᐊᕆᐊᖃᕐᓂᖏᓐᓂᒃ. ᑭᓯᐊᓂᓕ, ᐊᔾᔨᒋᙱᑕᖓᓂᒃ 
ᐱᐅᓯᖃᓚᐅᖅᐳᑦ ᐱᒋᐊᓕᓵᕐᓂᖏᓐᓂᒃ, ᑕᐃᒪᐃᓐᓂᖏᓐᓄᑦ 

ᖃᓄᐃᓕᐅᕈᑕᐅᓪᓚᕆᓚᐅᙱᑦᑐᑦ ᑕᒪᕐᒥᒃ ᑕᐃᒃᑯᐊ ᐱᑕᖃᕆᐊᖃᕐᓂᖏᑦ. 
ᐃᖅᑲᓇᐃᔭᕐᕕᖓᓐᓂᒃ ᐅᕙᑦᑎᓐᓄᑦ ᖃᐃᑦᑎᔪᓐᓇᓚᐅᙱᑦᑐᑦ ᑎᑎᕋᖅᓯᒪᔪᓂᒃ 
ᐅᓂᒃᑳᕋᔭᖅᑐᓂᒃ ᖃᓄᐃᒻᒪᑦ ᐊᓯᐊᓄᖔᖅ ᑲᔪᓯᒋᐊᓕᓚᐅᕐᒪᖔᑕ. ᑕᐃᒃᑯᐊ 
ᖃᓄᐃᓕᐅᕈᑎᒃᓴᕆᓕᓚᐅᖅᑕᖏᑦ ᒪᑯᓂᖓ ᐃᓚᖃᓕᓚᐅᖅᑐᑦ 

• ᐃᒡᓗᕐᔪᐊᓕᐅᖅᑕᐅᑎᑦᑎᓂᖅ ᑲᖏᖅᖠᓂᕐᒥ ᒪᒥᓴᕐᕕᖕᒥᒃ 
ᐊᓄᓪᓚᒃᓰᖅᑕᐅᔪᓄᑦ, 

• ᓴᓇᔭᐅᓂᖓᓂᒃ ᒪᑭᒋᐊᕐᕕᒃ, ᐊᒻᒪᓗ 

• ᐱᒋᐊᖅᑎᑦᑎᔪᒪᓂᖅ ᑮᓇᐅᔭᒃᓴᓂᒍᒪᓂᖅ ᖃᐅᔨᑕᐅᑎᑦᑎᓂᕐᒧᑦ 
ᐊᔪᕐᓇᕋᔭᙱᒻᒪᖔᑕ ᓄᑖᕈᕆᐊᖅᑕᐅᔪᓐᓇᕋᔭᕐᓂᖓᑦ ᕿᑭᖅᑖᓗᖕᒥ 
ᐃᑲᔪᖅᑕᐅᕝᕕᒃ. 

 ᑲᖏᖅᖠᓂᕐᒥ ᑎᒍᔭᐅᓯᒪᔪᓄᑦ ᒪᒥᓴᕐᕕᒃ. ᑲᖏᖅᖠᓂᕐᒥᒃ ᑎᒍᔭᐅᓯᒪᔪᓄᑦ 25.
ᒪᒥᓴᕐᕕᒃ ᐃᒡᓗᖁᑎᖓᑦ ᒪᑐᐃᖅᑕᐅᓚᐅᖅᑐᖅ ᔮᓐᓄᐊᕆ 2013-ᒥ. ᒪᓕᒃᑕᐅᓗᑎᒃ 
ᖃᐅᔨᒪᑎᑦᑎᔾᔪᑎᒃᓴᓕᐊᕆᔭᐅᓯᒪᔪᑦ ᐃᖅᑲᓇᐃᔭᕐᕕᖓᓐᓂ, ᓴᓇᔭᐅᔪᕕᓂᐅᓚᐅᖅᐳᖅ 
ᐊᑭᖃᖅᑎᒋᔪᒥᒃ ᖃᓂᒋᔭᖏᓐᓂᒃ $37 ᒥᓕᔭᓐᓂ. ᑮᓇᐅᔭᒃᓴᓂᒃᑕᐅᓯᒪᓚᐅᖅᑐᑦ 
ᑕᐃᒃᑯᓐᓇᙵᑦ ᑮᓇᐅᔭᕐᓂᒃ ᓇᓗᓇᐃᖅᑕᐅᓯᒪᓚᐅᖅᑐᓂᒃ 
ᐊᓯᔾᔨᖅᑕᐅᓂᐊᓚᐅᕐᓂᖓᓂᒃ ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒥ, 
ᐱᙳᖅᑎᑕᐅᖏᑕᐃᓐᓇᖅᑐᒥᒃ. 

 ᑲᖏᖅᖠᓂᕐᒥ ᑎᒍᔭᐅᓯᒪᔪᓄᑦ ᒪᒥᓴᕐᕕᒃ 48-ᓂᒃ ᐃᒡᓕᖃᖅᐳᖅ ᐊᖑᑎᓄᑦ. 26.
32-ᖏᓃᑦᑐᑦ ᐃᒡᓕᖏᑦ ᑐᕌᖓᕗᑦ ᐊᖑᑎᓄᑦ ᐊᑯᓐᓂᖏᓐᓃᑎᑕᐅᔪᓂᒃ 
ᓇᐅᑦᑎᖅᑐᖅᑕᐅᔭᕆᐊᖃᖅᑐᓂᒃ ᑎᒍᔭᐅᓯᒪᔪᓂᒃ ᐊᒻᒪᓗ 16-ᓂᒃ ᐃᒡᓕᖃᖅᓱᑎᒃ 
ᐊᑦᑎᖕᓂᖅᐹᓂᒃ ᓇᐅᑦᑎᖅᑐᖅᑕᐅᔭᕆᐊᖃᖅᑎᑕᐅᔪᓂᒃ ᑎᒍᔭᐅᓯᒪᔪᓂᒃ. 
ᐃᓂᒃᓴᖃᕆᕗᑦ ᐱᓕᕆᐊᖃᕈᑎᒃᓴᓄᑦ ᓲᕐᓗ ᐃᓅᓯᕐᒥᓂᒃ 
ᐊᓯᔾᔨᖅᓯᕙᓪᓕᐊᓇᓱᒍᓐᓇᕐᓂᕐᒧᑦ ᐊᒻᒪᓗ ᐃᕿᐊᙳᐃᔭᐅᑎᖃᕈᓐᓇᕐᓂᕐᒧᑦ. ᑕᒡᕙᓂ 
ᐃᒡᓗᕐᔪᐊᖓᓐᓂ ᐃᓂᒃᓴᖃᖅᑎᑕᐅᕗᑦ ᑕᐃᒃᑯᐊ ᐃᖅᑲᖅᑐᖅᑕᐅᕕᒃᓴᒥᓂᒃ ᓱᓕ 
ᐅᑕᖅᑭᓪᓗᑎᒃ ᑎᒍᔭᐅᓯᒪᔪᑦ ᐊᒻᒪᓗ ᐸᓯᔭᐅᕌᓂᒃᓯᒪᓕᖅᑐᑦ ᐃᖅᑲᖅᑐᐃᕕᒃᑯᑦ 
ᑲᑎᙵᑎᑕᐅᓪᓗᑎᒃ. ᑐᓂᔭᐅᓯᒪᙱᑦᑐᒍᑦ ᑎᑎᕋᖅᓯᒪᔪᓂᒃ ᑐᑭᓕᐅᕈᑕᐅᓂᖏᓐᓂᒃ 
ᐱᔾᔪᑕᐅᓂᖏᓐᓄᑦ ᓴᓇᔭᐅᓯᒪᑎᑦᑎᓂᖏᓐᓂᒃ ᑲᑎᙵᑎᑕᐅᔪᓄᑦ ᐊᑦᑎᖕᓂᖅᐹᓂᒃ 
ᐊᒻᒪᓗ ᐊᑯᓐᓂᖏᓐᓃᑦᑐᑎᑕᐅᔪᓂᒃ ᓇᐅᑦᑎᖅᑐᖅᑕᐅᔭᕆᐊᖃᖅᑐᓄᑦ 
ᐃᓂᒃᓴᖃᖅᑎᑕᐅᓂᖅ. ᑲᖏᖅᖠᓂᕐᒥ ᑎᒍᔭᐅᓯᒪᔪᓄᑦ ᒪᒥᓴᕐᕕᒃ ᐃᑲᔪᕐᓂᖃᕐᓂᐊᖅᑐᖅ 
ᐊᒃᓱᕈᕐᓇᕈᓐᓃᔾᔫᒥᔪᓐᓇᕐᓂᕐᒧᑦ ᐃᓂᒃᓴᖃᑦᑎᐊᕆᐊᖃᕐᓂᖏᑦ ᑕᐃᒃᑯᐊ 
ᖃᐅᔨᓴᖅᑕᐅᓗᐊᕆᐊᖃᙱᓐᓂᖅᓴᐅᔪᓂᒃ ᐊᒻᒪᓗ ᐊᑯᓐᓂᖏᓐᓃᑦᑐᓂᒃ 
ᖃᐅᔨᓴᖅᑕᐅᖃᑦᑕᕆᐊᖃᖅᑐᓂᒃ ᓇᐅᑦᑎᖅᑐᖅᑕᐅᔭᕆᐊᖃᕐᓂᖏᓐᓂᒃ ᑎᒍᔭᐅᓯᒪᔪᓂᒃ, 
ᑭᓯᐊᓂᑦᑕᐅᖅ ᓱᓕ ᐃᓂᒃᓴᖃᖅᑎᑦᑎᙱᓚᖅ ᓈᒪᔪᓂᒃ ᑕᐃᒃᑯᓂᖓ ᖁᑦᑎᖕᓂᖅᐹᓂᒃ 
ᖃᐅᔨᓴᖅᑕᐅᖃᑦᑕᕆᐊᖃᖅᑐᓂᒃ/ᓇᐅᑦᑎᖅᑐᖅᑕᐅᖃᑦᑕᕆᐊᖃᖅᑐᓂᒃ 
ᑎᒍᔭᐅᓯᒪᔪᓂᒃ—ᐱᑕᖃᕆᐊᖃᓕᖅᑎᓪᓗᒋᑦ ᓇᓗᓇᐃᖅᑕᐅᓚᐅᖅᓯᒪᔪᑦ 
ᖃᖓᑲᓪᓚᒻᒪᕆᐊᓘᓕᖅᑐᒥᒃ ᑕᐃᒪᙵᓂᒃ 1996-ᒥᒃ. 

 ᒪᑭᒋᐊᕐᕕᒃ. ᐃᖅᑲᓇᐃᔭᕐᕕᖓᓐᓂ ᓯᕗᓪᓕᕐᒥᒃ ᐸᕐᓇᒃᓯᒪᓚᐅᕐᒪᑕ 27.
ᓴᓇᔭᐅᖁᔨᓂᕐᒥᑦ ᐊᑐᖅᑕᐅᑐᐃᓐᓇᑲᐃᓐᓇᕐᓂᐊᓚᐅᖅᑐᒥᒃ ᐊᓄᓚᒃᓰᕕᒃᓴᒥᒃ 
ᐊᑎᖅᑕᐅᑲᐃᓐᓇᑐᐃᓐᓇᕐᓂᐊᖅᑐᒥᑦ ᖃᓄᐃᓕᐅᕈᑕᐅᒋᐊᕐᓂᐊᕐᒪᑦ 
ᐃᓄᒋᐊᓗᐊᖃᑦᑕᓕᕐᓂᖏᓐᓄᑦ ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒦᑉᐸᒃᑐᑦ. ᑐᕌᒐᖃᓚᐅᕐᒪᑕ 
ᐊᒃᓱᕈᕐᓇᙱᓐᓂᖅᓴᐅᖃᑦᑕᖁᓪᓗᒍ ᓄᓇᕗᒻᒥ ᐊᓄᓪᓚᒃᓰᕕᓕᕆᓂᕐᒧᑦ 
ᐋᖅᑭᐅᒪᔭᐅᔪᓂᒃ ᐊᑐᖅᑕᐅᓂᖏᓐᓂᒡᓗ, ᑕᐃᑯᖓ ᑎᑭᐅᑎᓗᑎᒃ ᕿᑭᖅᑖᓗᖕᒥ 

ᐊᓄᓪᓚᒃᓰᕕᓕᕆᓂᖅ ᓄᓇᕗᒻᒥ—ᐱᓕᕆᕝᕕᖓᑦ ᒪᓕᒐᓕᕆᔨᒃᑯᑦ 9 

 



ᐃᑲᔪᖅᑕᐅᕕᒃ ᑕᒪᐃᓐᓂᑦᑎᐊᖅ ᓄᑖᕈᕆᐊᖅᑕᐅᔪᓐᓇᕐᓂᖏᓐᓄᑦ ᐊᒻᒪᓗ ᓄᑖᒥᒃ 
ᐱᑕᖃᐃᓐᓇᕐᓂᐊᓕᖅᑐᒥᒃ ᖁᑦᑎᖕᓂᖅᐹᖑᔪᓂᒃ ᖃᐅᔨᓴᖅᑕᐅᔭᕆᐊᓕᖕᓂᒃ 
ᓇᐅᑦᑎᖅᑐᖅᑕᐅᔭᕆᐊᖃᕐᓂᖏᓐᓂᒃ ᐃᒡᓗᖁᑎᖃᓕᕈᓐᓇᕐᓗᑎᒃ ᓴᓇᔭᐅᓯᒪᓂᐊᖅᑐᒥᒃ 
ᐃᖃᓗᖕᓂ. 

 ᐊᓄᓪᓚᒃᓰᕕᐅᓚᐅᑲᑐᐃᓐᓇᕐᓂᐊᓚᐅᖅᑐᖅ ᑐᕌᖓᓚᐅᖅᑐᖅ ᐊᑐᖅᑕᐅᓗᓂ 28.
ᖁᓕᓄᑦ ᐊᕐᕌᒍᓄᑦ, ᐊᑦᑎᓛᒥᒃ ᓇᐅᑦᑎᖅᓱᖅᑕᐅᔭᕆᐊᓕᖕᓂᒃ 44-ᓂᒃ 50-ᓄᑦ 
ᑎᒍᔭᐅᓯᒪᔪᓂᒃ ᓇᔪᕐᕕᐅᖏᓐᓇᕐᓗᓂ. ᐊᓱᐃᓛᒃ ᐊᓄᓪᓚᒃᓰᕕᒃ ᐊᓯᔾᔨᖅᑕᐅᓕᕋᔭᖅᑐᖅ 
ᑎᑎᕋᕐᕕᒃᓴᓄᑦ, ᑐᖅᑯᐃᕕᐅᓗᓂ ᐃᕿᐊᙳᐃᔭᕐᕕᐅᓗᓂ ᐱᓕᕆᐊᒃᓴᖃᕐᕕᐅᓗᓂᓗ. 
ᓴᓇᔭᐅᓯᒪᓂᕆᓂᐊᖅᑕᖓ ᐱᓕᕆᔨᐅᖑᓕᖅᑎᓪᓗᒍ, ᓇᓗᓇᐃᖅᑕᐅᓚᐅᖅᑐᖅ 
ᓴᕿᐅᒪᓕᓚᐅᕐᓂᖏᓐᓂᒃ ᐅᓗᕆᐊᓇᕈᑕᐅᔪᓐᓇᖅᑐᑦ ᓴᓇᔭᐅᔪᖃᕐᓂᖓᓄᑦ 
ᐃᒡᓗᖁᑎᒋᔭᐅᑐᐃᓐᓇᑲᐃᓐᓇᕐᓂᐊᖅᑐᒥᒃ. ᑕᐃᒪᐃᓐᓂᖓᓄᑦ, ᐸᕐᓇᒍᑕᐅᓚᐅᖅᑐᖅ 
ᐊᕐᕌᒍᓄᑦ ᖁᓕᓄᑦ ᐃᓄᒋᐊᓗᐊᖃᑦᑕᕐᓂᖓᓄᑦ ᐊᑐᖅᑕᐅᖏᓐᓇᐅᔭᕐᓂᐊᓕᖅᑐᖅ, 
ᐊᑐᖅᑕᐅᔪᒃᓴᐅᓪᓗᓂ ᐊᕐᕌᒍᓄᑦ 30-ᓄᑦ. ᐊᑦᑎᖅᑕᐅᓕᓚᐅᖅᑐᖅ ᒪᑭᒋᐊᕐᕕᖕᒥᑦ. 

 ᓇᓚᐅᑦᑖᖅᑕᐅᓯᒪᓂᖏᑦ ᐊᑭᖃᕐᓂᖏᑦ ᓴᓇᔭᐅᓂᖓᓄᑦ ᒪᑭᒋᐊᕐᕕᒃ 29.
ᑕᒫᓐᓃᓇᓱᒋᔭᐅᔪᖅ ᖃᓂᒋᔭᖓᓂ $16 ᒥᓕᔭᓐ. ᐃᓂᒃᓴᖃᕐᕕᐅᖕᒪᑦ 48-ᓄᑦ 
ᐊᑦᑎᖕᓂᖅᐹᒥᒃ ᖃᐅᔨᓴᖅᑕᐅᖃᑦᑕᕆᐊᖃᖅᑐᓄᑦ ᑎᒍᔭᐅᓯᒪᔪᓄᑦ, 
ᑕᐃᒃᑯᓂᖓᓗ ᐃᓚᖃᖅᓱᑎᒃ ᖁᑦᑎᖕᓂᖅᓴᓂᒃ ᐃᓱᒪᓕᕆᓂᕐᒧᑦ 
ᐋᓐᓂᐊᖃᕐᓂᕐᒧᑦ ᐃᑲᔪᖅᑕᐅᔭᕆᐊᖃᖅᑐᓂᒃ. ᐃᓱᒪᓕᐅᖅᑕᐅᓂᖓ ᐊᑦᑎᓛᒥᒃ 
ᓇᐅᑦᑎᖅᓱᖅᑕᐅᔭᕆᐊᓕᖕᓂᒃ ᓇᔪᕐᕕᐅᑎᑕᐅᓗᓂ ᑐᙵᕕᒋᔭᐅᓚᐅᖅᑐᖅ 
ᑮᓇᐅᔭᑭᓗᐊᕐᓂᖏᓐᓄᑦ. ᓲᕐᓗ ᑲᖏᖅᖠᓂᕐᒥᑦ ᒪᒥᓴᕐᕕᑎᑐᑦ, ᒪᑭᒋᐊᕐᕕᒃ 
ᐃᑲᔫᑎᖃᕐᓂᐊᖅᑐᖅ ᐃᓂᒋᔭᐅᓗᓂ ᐊᑦᑎᓛᒥᒃ ᓇᐅᑦᑎᖅᓱᖅᑕᐅᔭᕆᐊᓕᖕᓂᒃ ᑭᓯᐊᓂ 
ᐃᓂᒃᓴᖃᙱᑦᑐᖅ ᖁᑦᑎᓂᖅᐹᒥᒃ ᓇᐅᑦᑎᖅᓱᖅᑕᐅᔭᕆᐊᖃᖅᑐᓄᑦ. 

 ᒪᕐᕉᒃ ᓄᑖᖑᔫᒃ ᐊᓄᓪᓚᒃᓰᕖᒃ, ᒪᑭᒋᐊᕐᕕᒃ ᑲᖏᖅᖠᓂᕐᒥᓗ ᒪᒥᓴᕐᕕᒃ, 30.
ᒥᑭᓪᓕᑎᕆᓂᐊᖅᑑᒃ ᐃᓚᖏᓐᓂᒃ ᐊᑲᐅᙱᓕᐅᕈᑕᐅᔪᓂᒃ ᕿᑭᖅᑖᓗᖕᒥ 
ᐃᑲᔪᖅᑕᐅᕕᖕᒥ (ᑕᑯᑎᑦᑎᔾᔪᑦ 2). ᑭᓯᐊᓂ, ᐃᓱᓕᑦᑎᑎᑦᑎᖏᑦᑑᒃ ᓄᓇᕘᒥ 
ᐊᓄᓪᓚᒃᓰᕕᑕᖃᕆᐊᖃᕐᓂᖓᓂ. 2012-ᒥ, ᒪᓕᒐᓕᕆᔨᒃᑯᑦ ᓂᕆᐅᓂᖃᓚᐅᖅᑐᑦ 
ᓄᓇᕗᒻᒥ 268-ᓂᒃ ᐃᒡᓕᖃᕆᐊᖃᕋᔭᕐᓂᖏᓐᓂᒃ ᑕᐃᑲᓂ 2026-ᒥ. 96-ᓂᒃ 
ᖄᒃᑲᓐᓂᐊᒍᑦ ᐃᒡᓕᖅᑕᖃᓕᕋᓗᐊᖅᑎᓪᓗᒍ ᒪᑭᒋᐊᕐᕕᖕᒥ ᑲᖏᖅᖠᓂᕐᒥᓪᓗ 
ᒪᒥᓴᕐᕕᖓᓂ, ᓄᓇᕗᑦ ᐊᒥᒐᓗᐊᕐᓂᐊᖅᑐᖅ ᓱᓕ 70-ᓂᒃ ᐃᒡᓕᕐᓂ. 
ᑕᐃᒪᐃᓐᓂᖓᓄᑦ, ᓄᓇᕗᑦ ᒐᕙᒪᒃᑯᑦ ᐊᑭᓕᖅᓱᐃᖏᓐᓇᕆᐊᖃᕐᓂᐊᖅᑐᑦ ᓄᓇᕘᑉ 
ᓯᓚᑖᓄᑦ ᑎᒍᔭᐅᓯᒪᔪᓄᑦ. ᑕᒪᓐᓇ ᐊᑐᕈᓐᓇᖅᑐᖅ ᑭᓯᐊᓂ ᑕᐃᒃᑯᐊ 
ᐃᓂᒃᓴᖃᖅᑎᑦᑎᑉᐸᑕ ᓄᓇᕗᒻᒥᐅᖑᔪᑦ ᑎᒍᔭᐅᓯᒪᔪᓄᑦ. 

 ᐸᕐᓇᐅᑕᐅᓂᖏᑦ ᓴᓇᔭᐅᑦᑎᐊᒃᑲᓐᓂᕈᑎᒃᓴᖏᑦ ᕿᑭᖅᑖᓘᑉ 31.
ᐃᑲᔪᖅᑕᐅᕝᕕᖕᒥ. ᒪᓕᒐᓕᕆᔨᒃᑯᑦ ᐃᓇᖏᖅᓯᓚᐅᙱᑦᑐᑦ ᕿᑭᖅᑖᓘᑉ 
ᐃᑲᔪᖅᑕᐅᕕᖓᓂ, ᑕᐃᒪᐃᒋᐊᖃᓚᐅᕐᓂᕋᖅᓯᒪᔫᒐᓗᐊᖅ 2006–07 ᑮᓇᐅᔭᕐᓄᑦ 
ᐊᕐᕌᒍᖓᓂ ᐊᑭᑐᔫᑎᓄᑦ ᐸᕐᓇᐅᑎᖏᓐᓂᒃ. ᑕᐃᓐᓇᓗ ᓂᕆᐅᒋᔭᐅᓚᐅᖅᑐᖅ 
$300,000 ᓄᑖᙳᖅᑎᕆᓂᕐᒧᑦ, ᐊᖏᓪᓕᒋᐊᖅᑎᕆᓂᕐᒧᑦ, ᐃᓇᖏᖅᓯᓂᕐᒧᓪᓗᖃᐃ 
ᕿᑭᖅᑖᓘᑉ ᐃᑲᔪᖅᑕᐅᕕᖓᓂ ᐲᖅᑕᐅᓚᐅᖅᑐᖅ ᒪᓕᒐᓕᕆᔨᒃᑯᑦ 2010–11 
ᑮᓇᐅᔭᕐᓄᑦ ᐊᕐᕌᒍᖓᓂ ᐊᑭᑐᔫᑎᓄᑦ ᓇᓚᐅᑦᑖᖅᓯᒪᔪᓄᑦ ᒪᓕᒐᓕᐅᕐᕕᒡᔪᐊᕐᒧᑦ. 

10 ᐅᓂᒃᑳᖅ ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ ᒪᓕᒐᓕᐅᕐᑎᖏᓐᓄᑦ ᓄᓇᕗᑦ—2015 
 



 ᒪᓕᒐᓕᕆᔨᒃᑯᑦ ᐋᖅᑭᒋᐊᖅᑎᑦᑎᔪᒪᔪᑦ ᕿᑭᖅᑖᓘᑉ ᐃᑲᔪᖅᑕᐅᕕᖓᓂ 32.
ᓈᒻᒪᒃᓯᖁᓪᓗᒍ ᖁᑦᑎᓂᖅᐹᒥᒃ ᓇᐅᑦᑎᖅᓱᖅᑕᐅᔭᕆᐊᓕᖕᓄᑦ ᐋᖅᑭᒃᓱᐃᔪᒪᒧᓪᓗ 
ᓈᒻᒪᙱᔾᔪᑕᐅᔪᓂᒃ ᐃᒡᓗᓕᐊᓗᖕᒥ. ᒪᓕᒐᓕᕆᔨᒃᑯᑦ ᓇᓚᐅᑦᑖᖅᓯᒪᔪᑦ 
ᐊᑭᖃᙳᐊᕋᔭᖅᑐᖅ $8.8 ᒥᓕᔭᓐᓂᒃ ᐃᒡᓗᐊᓗᒃ ᓈᒻᒪᒋᔭᐅᓕᖁᓪᓗᒍ ᑲᓇᑕᒥ 
ᐃᑭᑎᑦᑎᑦᑕᐃᓕᒪᓂᕐᒧᑦ ᒪᓕᒋᐊᓕᓐᓂ ᐊᓯᖏᓐᓂᓪᓗ ᐊᑦᑕᕐᓇᖅᑕᐃᓕᒪᑎᑦᑎᓂᕐᒧᑦ 
ᒪᓕᒋᐊᓕᓐᓂ. ᑭᓯᐊᓂ, ᒪᓕᒐᓕᕆᔨᒃᑯᑦ ᓇᓚᐅᑦᑖᖅᓯᒪᙱᑦᑐᑦ ᓱᓕ ᖃᔅᓯᑐᕋᔭᕐᒪᖔᖅ 
ᖁᑦᑎᓂᖅᐹᒥ ᓇᐅᑦᑎᖅᓱᖅᑕᐅᔭᕆᐊᓕᖕᓄᑦ ᐃᓂᒃᓴᑖᖅᑎᑦᑎᓂᕐᒥᑦ ᐃᑲᔪᖅᑕᐅᕕᖕᒥᑦ. 

 ᖃᐅᔨᓴᖅᐸᓪᓕᐊᓕᖅᑎᓪᓗᑕ, ᑮᓇᐅᔭᒃᓴᐃᑦ ᐊᖏᖅᑕᐅᓯᒪᓚᐅᙱᑦᑐᑦ ᓱᓕ 33.
ᓄᑕᕈᕆᐊᕈᑎᒃᓴᖏᓐᓄᑦ ᕿᑭᖅᑕᓗᖕᒥ ᐃᑲᔪᖅᑕᐅᕝᕕᒃ. ᖃᐅᔨᓚᐅᖅᑐᒍᑦ 
ᐃᖅᑲᓇᐃᔭᕐᕕᖓᓐᓂ ᓱᓕ ᓴᓇᔭᐅᓯᒪᔪᖃᖏᑐᖅ ᐸᕐᓇᐅᑎᒃᓴᓂᒃ 
ᐱᓕᕆᕕᐅᒋᐊᕋᔭᖅᑐᓂᒃ ᓄᑕᕈᖅᑎᖅᑕᐅᓂᐊᖅᑐᓂᒃ, ᑕᐃᑲᓃᖏᓐᓇᕋᔭᖅᓱᑎᒃ 
ᑎᒍᔭᐅᓯᒪᔪᑦ ᐊᓄᓪᓚᒃᓰᕕᖕᒥ. ᖃᐅᔨᓚᐅᙱᒻᒥᔪᒍᑦ ᐸᕐᓇᐅᑎᒃᓴᖃᕐᒪᖔᑦ 
ᓴᓇᔭᐅᓂᖓᓄᑦ ᖁᑦᑎᖕᓂᖅᐹᒥᒃ ᖃᐅᔨᓴᖅᑕᐅᔭᕆᐊᖃᖅᑐᓂᒃ 
ᐃᓂᒃᓴᖃᖅᑎᑕᐅᓇᔭᕐᓂᖏᓐᓂᒃ ᓄᓇᕗᒻᒥ ᑎᒍᔭᐅᓯᒪᔪᓄᑦ. 

ᑕᑯᑎᑦᑎᔾᔪᑦ 2  ᑲᖏᖅᖠᓂᕐᒦᑦᑐᖅ ᒪᒥᓴᕐᕕᒃ ᐊᒻᒪ ᒪᑭᒋᐊᕐᕕᒃ ᐊᓂᒍᐃᑎᑦᑎᖏᑦᑑᒃ ᓇᒻᒪᙱᔾᔪᑕᐅᔪᓂᒃ 
ᑕᐃᑲᓂ ᕿᑭᖅᑖᓘᑉ ᐃᑲᔪᖅᑕᐅᕕᖓᓂ 

ᓈᒻᒪᙱᔾᔪᑕᐅᔪᒻᒪᕆᐅᔪᑦ ᕿᑭᖅᑖᓘᑉ ᐃᑲᔪᖅᑕᐅᕕᖓᓂ ᓇᓗᓇᐃᖅᑕᐅᓯᒪᔪᑦ 
ᐊᔾᔨᒌᙱᑦᑐᓂ ᖃᐅᔨᕈᑕᐅᔪᒥᓂᕐᓂᒃ ᐅᓂᒃᑳᓂᓪᓗ 

ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ 
ᓈᒻᒪᖏᓐᓂᖏᓐᓄᑦ 

ᖃᓄᖅᑑᕈᑕᐅᓯᒪᓂᖏᑦ 
ᐱᑕᖃᕐᓕᕐᓂᖏᓄᑦ ᓄᑖᑦ ᐊᓄᓪᓚᒃᓰᕖᒃ 

ᐃᓄᒋᐊᓗᐊᕐᓂᖅ ᐊᑯᓂᐅᓂᐊᙱᑦᑐᒃᑯᑦ 

ᐊᔪᕐᓇᕐᓂᖏᑦ ᐊᕕᒃᑐᖅᑕᐅᓯᒪᔪᓐᓇᕐᓂᖅ ᑎᒍᔭᐅᓯᒪᔪᑦ ᐊᔾᔨᒌᖏᑦᑑᑎᐅᔪᓂᒃ 
ᓇᐅᑦᑎᖅᑐᖅᑕᐅᔭᕆᐊᖃᕐᓂᖏᓐᓄᑦ, ᐃᓚᒋᓪᓗᓂᐅᒃ ᑕᐃᒃᑯᓂᖓ 
ᐃᖅᑲᖅᑐᖅᑕᐅᕕᒃᓴᒥᓂᒃ ᓱᓕ ᐅᑕᖅᑭᔪᓂᒃ ᑎᒍᔭᐅᓯᒪᔪᓂᒃ 

ᐃᓚᐃᓐᓇᖓᒍᑦ 

ᐱᑕᖃᖏᓂᖏᑦ ᐊᑦᑕᕐᓇᖅᑐᖃᓕᖅᑎᑦᑎᑕᐃᓕᒪᔾᔪᑎᒃᓴᐃᑦ ᒪᓕᒃᑕᐅᓯᒪᔭᕆᐊᓖᑦ 
ᐊᑯᓂᖏᓐᓃᑦᑐᓂᒃ ᓇᐅᑦᑎᖅᑕᐅᔭᕆᐊᓕᖕᓂ ᑎᒍᔭᐅᓯᒪᔪᓂᒃ 

ᐃᓚᐃᓐᓇᖓᒍᑦ 

ᐱᑕᖃᖏᓂᖏᑦ ᐊᑦᑕᕐᓇᖅᑐᖃᓕᖅᑎᑦᑎᑕᐃᓕᒪᔾᔪᑎᒃᓴᐃᑦ ᒪᓕᒃᑕᐅᓯᒪᔭᕆᐊᓕᑦ 
ᖁᑦᑎᖕᓂᖅᐹᖏᓐᓃᑦᑐᓂᒃ ᓇᐅᑦᑎᖅᑕᐅᔭᕆᐊᓕᖕᓂ ᑎᒍᔭᐅᓯᒪᔪᓂ 

ᐋᒃᑲ 

ᐃᓂᒃᓴᖃᑦᑎᐊᖏᓐᓂᖏᓐᓂᒃ ᐊᑐᒐᒃᓴᓂᒃ ᐱᓕᕆᐊᖃᕈᓐᓇᕐᓂᖏᓐᓂᒃ 
ᐃᓂᒃᓴᖃᑦᑎᐊᕈᓐᓇᕐᓂᖅ 

ᐃᓚᐃᓐᓇᖓᒍᑦ 

ᐃᓂᒃᓴᓂᒃᑕᐅᓯᒪᓂᖏᑦ ᑎᒍᔭᐅᓯᒪᔪᑦ ᐃᖃᐃᓕᓴᕐᕕᖓᓂ ᑎᒥᒃᑯᑦ ᐄ 

ᐃᒡᓗᕐᔪᐊᖁᑎᖓᑕ ᓈᒻᒪᖏᓐᓂᖏᑦ, ᐃᓚᖃᖅᓱᑎᒡᓗ ᐊᖕᒪᔪᖃᕐᓂᖏᓐᓂᒃ ᐃᕿᖏᑦ ᐋᒃᑲ 

ᐊᔪᕐᓂᖏᑦ ᓈᒻᒪᑦᑎᐊᖅᑐᒥᒃ ᓴᓗᒻᒪᖅᓴᖅᑕᐅᑦᑎᐊᕈᓐᓇᕐᓂᖏᑦ ᑐᖁᕋᖅᑕᐅᓗᑎᒃ 
ᖁᑉᐱᕐᕈᖃᕈᓐᓇᕐᓂᖏᑦ ᑎᒍᔭᐅᒪᕖᑦ ᐃᖕᒥᒎᕐᓂᖏᑦ ᐊᑐᓂ, ᐊᓇᕐᕖᑦ ᐊᒻᒪᓗ 
ᐅᕕᓂᖕᓂᐊᕐᕖᑦ; 

ᐄ 

ᐱᑕᖃᕐᓂᖏᑦ ᐅᖅᑯᐃᑦ ᐊᒻᒪᓗ ᓈᒻᒪᖏᓂᖏᑦ ᐊᓂᖅᓵᖅᑐᖅᑕᐅᕙᒃᑐᖅ ᐊᓂᕐᓂᖅ 
ᓴᓗᒪᔭᕆᐊᖃᕐᓂᖓᓄᑦ; ᐊᒻᒪᓗ  

ᐋᒃᑲ 

ᒪᓕᒃᑕᐅᖏᓐᓂᖏᑦ ᑲᓇᑕᓕᒫᒧᑦ ᐃᑭᑦᑐᖃᕈᓐᓇᕐᓂᕐᒧᑦ ᒪᓕᒐᐃᑦ. ᐋᒃᑲ 

ᐊᓄᓪᓚᒃᓰᕕᓕᕆᓂᖅ ᓄᓇᕗᒻᒥ—ᐱᓕᕆᕝᕕᖓᑦ ᒪᓕᒐᓕᕆᔨᒃᑯᑦ 11 

 



ᑎᒍᔭᐅᓯᒪᔪᑦ ᓇᔪᖅᑎᑕᐅᓂᖏᑦ ᕿᑭᖅᑖᓘᑉ ᐃᑲᔪᖅᑕᐅᕕᖓᓐᓂ ᐅᓗᕆᐊᓇᕈᑕᐅᔪᖅ 
ᖃᓄᐃᑦᑕᐃᓕᒪᑎᑦᑎᓂᕐᒧᑦ ᐊᑦᑕᕐᓇᖅᑐᒦᑎᑦᑎᑦᑕᐃᓕᒪᓂᕐᒥᓪᓗ ᑎᒍᔭᐅᒪᔪᓂᒃ ᐃᖅᑲᓇᐃᔭᖅᑎᓂᓪᓗ 

ᖃᐅᔨᓚᐅᖅᑕᕗᑦ   ᖃᐅᔨᓚᐅᖅᑐᒍᑦ ᐃᖅᑲᓇᐃᔭᕐᕕᖓᓂ ᐃᓂᒃᓴᓂᒃᑕᐅᓯᒪᓂᖏᑦ 34.
ᑎᒍᔭᐅᓯᒪᔪᑦ ᐊᐅᓚᑦᑎᕕᖓᑕ ᐃᓗᐊᓂ ᐊᓄᓪᓚᒃᓰᕕᖕᒥ ᓇᖏᐊᕐᓇᕈᑎᖃᖅᑐᖅ 
ᐊᑦᑕᕐᓇᖅᑐᖃᕈᓐᓇᕐᓂᖓᓄᑦ ᐊᒻᒪᓗ ᐋᓐᓂᖅᑕᐅᔪᖃᕆᐊᖃᖏᓂᖏᓐᓄᑦ 
ᑎᒍᔭᐅᓯᒪᔪᑦ ᐊᒻᒪᓗ ᐃᖅᑲᓇᐃᔭᖅᑏᑦ: 

• ᐃᖅᑲᓇᐃᔭᕐᕕᖓᓐᓂ ᐃᓂᒃᓴᓂᒃᑕᐅᓯᒪᖃᑦᑕᖏᒻᒪᑕ ᕿᑭᖅᑕᓗᖕᒥ 
ᐃᑲᔪᖅᑕᐅᕕᖕᒦᑎᓗᒋᑦ, ᒪᓕᒃᑕᐅᓪᓗᑎᒃ ᖃᓄᑎᒋ 
ᖃᐅᔨᓴᖅᑕᐅᖃᑦᑕᕆᐊᖃᕐᓂᖏᑦ ᓇᐅᑦᑎᖅᑐᖅᑕᐅᖃᑕᕐᓗᑎᒃ, 
ᑕᐃᒪᐃᑦᑕᕆᐊᖃᖅᑎᓪᓗᒋᑦ ᓇᖕᒥᓂᖅ ᑎᓕᓯᓯᒪᔾᔪᑎᖏᑦ. ᐊᓄᓪᓚᒃᓰᕕᒃ 
ᑕᐃᓐᓇ ᐊᑦᑎᖕᓂᖅᐹᖑᔪᓂᒃ ᖃᐅᔨᓴᖅᑕᐅᖃᑦᑕᕆᐊᖃᖅᑐᓄᑦ 
ᓇᐅᑦᑎᖅᑐᖅᑕᐅᔭᕆᐊᖃᖅᑐᓄᑦ ᑐᕌᖓᖕᒪᑦ ᐊᓄᓪᓚᒃᓰᕝᕕᐅᑎᑕᐅᓂᖓ 
ᓇᔪᖅᑕᐅᑦᑎᐊᕈᓐᓇᙱᓚᖅ ᑎᒍᔭᐅᓯᒪᔪᓂᒃ ᐊᑯᓐᓂᖏᓐᓃᑦᑐᓂᒃ 
ᐅᕝᕙᓘᓐᓃᑦ ᖁᑦᑎᖕᓂᖅᐹᖑᔪᓂᒃ ᖃᐅᔨᓴᖅᑕᐅᖃᑦᑕᕆᐊᖃᖅᑐᓄᑦ 
ᓇᐅᖅᑎᖅᑕᐅᔭᕆᐊᖃᖅᑐᓂᒃ ᓇᓗᓇᐃᖅᑕᐅᓯᒪᔪᓂᒃ. 

• ᐃᖅᑲᓇᐃᔭᕐᕕᖓᓐᓂ ᓈᒪᔪᓂᒃ ᓇᐅᑦᑎᖅᑐᐃᔪᓐᓇᖃᑦᑕᙱᑦᑐᑦ 
ᐱᒻᒪᕆᐊᓗᖕᓂᒃ ᒪᓕᒐᖅᑎᒍᑦ ᒪᓕᒃᑕᐅᖃᑦᑕᕆᐊᖃᖅᑐᓂᒃ 
ᐊᑐᖃᑦᑕᕆᐊᖃᖅᑕᖏᓐᓂᒃ ᑕᐃᒃᑯᐊ ᑎᒍᔭᐅᓯᒪᔪᑦ ᐃᓄᑑᑎᑕᐅᓂᖏᓐᓄᑦ 
ᓴᓂᕐᕙᖅᑕᐅᓯᒪᔪᑦ ᒪᓕᒃᑕᐅᓗᑎᒡᓗ ᑕᐃᒪᐃᓕᖓᑎᑕᐅᓂᖏᑦ, ᐅᕝᕙᓘᓐᓃᑦ 
ᐊᓄᓪᓚᒃᓰᕕᖕᒥᒃ ᐊᐅᓚᑦᑎᔨᖏᑦ ᐊᐅᓚᑦᑎᖃᑕᕐᒪᖔᑕ 
ᐱᓯᒪᔭᐅᖃᑦᑕᕆᐊᖃᙱᑦᑐᓂᒃ ᐱᓯᒪᔪᖃᕐᓂᕈᓂ ᕿᑭᑖᓘᑉ 
ᐃᑲᔪᖅᑕᐅᕝᕕᖓᓂ. 

• ᐊᓄᓪᓚᒃᓰᕕᒃ ᐊᐅᓚᑦᑎᔨᖏᑦ ᓴᓇᓯᒪᙱᑦᑐᑦ ᐱᑕᖃᕆᐊᖃᖅᑐᓂᒃ 
ᐊᑦᑕᕐᓇᖅᑐᓕᕆᓂᕐᒧᑦ ᐸᕐᓇᐅᑎᓂᒃ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ, 
ᐅᕝᕙᓘᓐᓃᑦ ᐱᓕᕆᓯᒪᙱᑦᑐᑦ ᐱᓕᕆᐊᖑᖃᑦᑕᕆᐊᖃᖅᑐᓂᒃ 
ᐊᑦᑕᕐᓇᖅᑐᓕᕆᓂᕐᒥᒃ ᕿᒥᕐᕈᐊᖃᑦᑕᕆᐊᖃᕐᓂᖏᓐᓂᒃ ᐊᓄᓪᓚᒃᓰᕕᖕᒥ. 

• ᓈᒻᒪᙱᔾᔪᑕᐅᔪᒻᒪᕆᐊᓗᐃᑦ ᓇᓗᓇᐃᖅᑕᐅᖃᑦᑕᖅᓯᒪᔪᑦ 
ᐃᑭᑎᑦᑎᑦᑕᐃᓕᒪᓂᕐᒧᑦ ᖃᐅᔨᓴᕐᓂᖅᑕᖃᖃᑦᑕᑎᓪᓗᒍ ᕿᑭᖅᑖᓘᑉ 
ᐃᑲᔪᖅᑕᐅᕕᖓᓂ ᓱᓕ ᑲᒪᒋᔭᐅᓚᐅᙱᑦᑐᑦ. 

• ᐊᓄᓪᓚᒃᓰᕕᖕᒥ ᐊᐅᓚᑦᑎᔩᑦ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ 
ᐊᐅᓚᑦᑎᖃᑦᑕᖅᓯᒪᙱᑦᑐᑦ ᐊᑐᖅᑕᐅᖃᑦᑕᕆᐊᖃᖅᑐᓂᒃ 
ᐊᓂᔭᕆᐊᖃᓕᕋᔭᕈᑎᒃ ᑕᒪᕐᒥᒃ ᐸᕐᓇᒃᓯᒪᕙᒌᕈᓐᓇᕐᓂᐊᕐᒪᑕ 
ᐆᒃᑐᕋᖅᑎᑦᑎᖃᕆᐊᖃᖅᓱᑎᒃ ᑕᐃᑲᓃᑦᑐᓕᒫᓂᒃ. 

 ᖃᐅᔨᓴᖅᓯᒪᔭᕗᑦ ᑕᒪᒃᑯᓂᖓ ᐃᑲᔪᖅᓱᐃᔪᑦ ᐱᑕᖃᖅᑐᑦ 35.
ᖃᐅᔨᓴᖅᓯᒪᔭᑦᑎᓐᓂᒃ ᐊᒻᒪᓗ ᐅᖃᐅᓯᖃᖅᓱᑎᒃ ᖃᐅᔨᓴᖅᑕᐅᖃᑦᑕᕆᐊᖃᕐᓂᖏᓐᓂᒃ 
ᑎᒍᔭᐅᓯᒪᔪᑦ ᐊᔾᔨᒌᖏᓐᓂᖏᓐᓂᒃ ᐊᒻᒪᓗ ᐃᖅᑲᖅᑐᖅᑕᐅᓯᒪᖏᑦᑐᓂᒃ ᓱᓕ 

ᐃᓄᑑᑎᑕᐅᕝᕕᖕᒦᓐᓂᖅ—ᑎᒍᔭᐅᒪᔪᖅ ᐃᓄᑑᒃᑯᕕᖕᒦᑎᑕᐅᔪᖅ ᐃᓄᒋᐊᖅᑐᓃᑎᑕᐅᙱᑦᑐᖅ. 
ᑕᐃᒪᐃᑦᑐᒦᑎᑦᑎᑐᐃᓐᓇᕆᐊᓖᑦ ᐃᓂᖅᑎᕆᓂᕐᒧᑦ ᐅᕝᕙᓘᓐᓃᑦ ᐅᓗᕆᐊᓇᕐᓂᖓᓄᑦ 
ᓇᐅᑦᑎᖅᓱᖅᑕᐅᔭᕆᐊᖃᕐᓂᖓᓄᑦ ᐱᔾᔪᑎᒋᓪᓗᒍ. 

ᐅᑎᕿᔪᓂᒃ ᑎᒍᔭᐅᓯᒪᔪᓂᒃ, ᓇᐅᑦᑎᖅᑐᖅᑕᐅᖃᑦᑕᕐᓂᖏᓐᓂᒃ, 
ᓴᓂᕐᕙᖅᑕᐅᖃᑦᑕᕐᓂᖏᓐᓂᒃ ᐃᓄᑑᑎᑕᐅᓕᖅᓱᑎᒃ ᑎᒍᔭᐅᓯᒪᔪᑦ, ᐱᓯᒪᖃᑕᕐᓂᖅ 
ᐱᓯᒪᖃᑦᑕᖁᔭᐅᖏᑦᑐᓂᒃ, ᐅᓗᕆᐊᓇᖅᑐᖃᖏᒃᑲᓗᐊᕐᒪᖔᑕ 
ᖃᐅᔨᓴᖃᑕᕐᓂᖏᓐᓂᒃ/ᕿᒥᕐᕈᐊᖃᑕᕐᓂᖏᓐᓂᒃ ᐊᒻᒪᓗ ᑐᐊᕕᕐᓇᖅᑐᖃᕋᔭᖅᐸᑦ 
ᐸᕐᓇᒃᓯᒪᕙᒌᕈᑎᓂᒃ, ᓇᓗᓇᐃᖅᑕᐅᓯᒪᓂᖏᓐᓂᒃ ᐊᑦᑕᕐᓇᕐᓇᖅᑐᖃᕈᓐᓇᕐᓂᖏᑦ 
ᐊᒻᒪᓗ ᓈᒻᒪᖏᓗᐊᕐᓂᖏᓐᓂᒃ ᐋᓐᓂᕈᑕᐅᓕᕈᓐᓇᖅᑐᓂᒃ ᐊᒻᒪᓗ ᑐᐊᕕᕐᓇᖅᑐᒥᒃ 
ᐊᓂᑎᑕᐅᔪᐃᓐᓇᐅᔭᕆᐊᖃᕈᑎᒃ ᐆᒃᑐᕋᖃᑦᑕᕐᓂᖏᓐᓂᒃ. 

ᖃᓄᐃᒻᒪᑦ ᑕᒪᒃᑯᐊ 
ᖃᐅᔨᔭᐅᔪᑦ 
ᐱᒻᒪᕆᐅᓂᖃᕐᒪᖔᑕ 

 ᑕᒪᒃᑯᐊ ᖃᐅᔨᔭᐅᓂᖏᑦ ᐊᑑᑎᖃᖅᐳᑦ ᐱᔾᔪᑎᖃᖅᓱᑎᒃ 36.
ᐃᖅᑲᓇᐃᔭᕐᕕᖓᓐᓂ ᑲᒪᔨᐅᖕᒪᑕ ᒪᓕᒐᖅᑎᒍᑦ ᒪᓕᒋᐊᖃᕐᓂᖅ ᑕᐃᒃᑯᓂᖓ 
ᑕᐃᔭᐅᔪᓂᒃ ᐊᓄᓪᓚᒃᓰᕕᓕᕆᓂᕐᒧᑦ ᐱᖁᔭᕐᓂᒃ ᐱᑕᖃᖅᑎᑦᑎᔭᕆᐊᖃᖅᓱᑎᒃ 
ᐅᓗᕆᐊᓇᖅᑐᖃᙱᑦᑐᓂᒃ ᐊᑦᑕᕐᓇᖅᑐᖃᙱᑦᑐᓂᒃ ᓇᔪᕐᕕᒃᓴᖃᖅᑎᑦᑎᓂᕐᒥᒃ 
ᑎᒍᔭᐅᓯᒪᔪᑦ ᐊᓄᓪᓚᒃᓰᕕᖕᓂ. ᑲᒪᔨᐅᒋᕗᑦᑕᐅᖅ ᐃᓂᒃᓴᖃᖅᑎᑦᑎᔭᕆᐊᖃᕐᓂᕐᒥᒃ 
ᑎᒍᔭᐅᓯᒪᔪᓂᒃ ᒪᓕᒃᑕᐅᓪᓗᑎᒃ ᐅᓂᒃᑳᖅᑕᐅᓯᒪᑦᑎᐊᖅᑐᑦ 
ᐅᓗᕆᐊᓇᕈᑎᖃᕆᐊᖃᙱᓐᓂᖏᓐᓄᑦ ᒪᓕᒐᓪᓗᑐᐃᑦ, ᐊᒻᒪᓗ ᐅᔾᔨᖅᑐᑦᑎᐊᕐᓂᕐᒧᑦ 
ᐊᑦᑕᕐᓇᖅᑐᓕᖕᒦᑎᑕᐅᔭᕆᐊᖃᙱᓐᓂᖏᓐᓂᒃ ᐊᒻᒪᓗ 
ᐋᓐᓂᖅᑕᐅᔪᖃᕆᐊᖃᙱᓐᓂᖏᓐᓂᒃ ᑎᒍᔭᐅᓯᒪᔪᓂᒃ ᐊᒻᒪᓗ ᐱᓕᕆᔨᓂᒃ. 
ᐊᑕᐅᓯᕐᒦᑎᑕᐅᔪᐃᓐᓇᐅᖃᑕᕐᓂᖏᑦ ᑎᒍᔭᐅᓯᒪᔪᑦ ᐋᓐᓂᖅᑕᐅᔪᖃᕈᓐᓇᕐᓂᕐᒧᑦ 
ᐃᓱᒫᓗᖕᓇᖅᐳᖅ. ᐱᐅᓯᕆᔭᐅᔪᑦ ᐊᑐᖅᑕᐅᕙᒃᑐᑦ ᑕᐃᒪᐃᓕᖓᑎᑦᑎᓂᖅ 
ᐱᔾᔪᑕᐅᓕᕈᓐᓇᕐᒪᑕ ᑎᒍᔭᐅᓯᒪᔪᓂᒃ ᐋᓐᓂᖅᑕᐅᖃᑦᑕᖅᑐᓃᓕᕈᓐᓇᕐᓂᖏᓐᓄᑦ. 
ᐃᓱᒪᒋᓪᓗᒋᑦ ᖃᓄᐃᖃᑦᑕᕐᓂᖏᑦ ᐱᐅᓯᖏᑦ ᐊᓄᓪᓚᒃᓰᕕᖕᓂ, ᑎᒍᔭᐅᓯᒪᔪᑦ 
ᐊᑦᑕᕐᓇᖅᑐᒦᑐᓐᓇᕐᒪᑕ, ᑐᙵᕕᖃᕆᐊᓕᖅᓱᑎᒡᓗ ᐃᖅᑲᓇᐃᔭᕐᕕᖕᒥᐅᑕᐃᑦ 
ᒪᓕᑦᑎᐊᕈᓐᓇᕐᓂᖏᓐᓂᒃ ᐊᑐᐊᒐᕆᔭᐅᔪᓂᒃ ᐊᒻᒪᓗ ᐱᐅᓯᕆᔭᐅᔭᕆᐊᖃᖅᑐᓂᒃ 
ᐊᑐᖅᑕᐅᔭᕆᐊᓕᖕᓂᒃ ᓴᐳᓐᓂᐊᖅᑕᐅᓯᒪᔾᔪᑎᒃᓴᖏᓐᓂᒃ ᐊᒻᒪᓗ 
ᐋᓂᖅᑕᐅᒌᒃᑯᑎᖃᕈᓐᓇᕐᓂᖏᓐᓄᑦ, ᐱᓗᐊᖅᑐᒥᒃ ᑐᐊᕕᕐᓇᖅᑐᖃᓕᕋᔭᖅᐸᑦ. 

ᐊᑐᓕᖁᔭᐅᔪᖅ  ᐊᑐᓕᖁᔭᓕᐊᕗᑦ ᑖᒃᑯᓇᓂ ᖃᐅᔨᓴᖅᑕᐅᓯᒪᓂᖏᓐᓂᒃ ᑕᑯᒃᓴᐅᔪᑦ 37.
ᐃᓗᓕᖏᓐᓂᒃ ᐊᕕᒃᑐᖅᓯᒪᓂᖏᓐᓂᒃ ᓈᓴᐅᑎᓕᖕᓂ 48, 58, 59, 66, ᐊᒻᒪᓗ 69-ᒥ. 

ᑐᑭᓯᔭᐅᓯᒪᓂᖏᑦ 
ᐃᑲᔪᖅᓱᐃᓂᕐᒧᑦ ᑖᒃᑯᓂᖓ 
ᖃᐅᔨᔭᐅᓯᒪᔪᓂᒃ 

 ᕿᒥᕐᕈᐊᓚᐅᖅᑕᕗᑦ. ᕿᒥᕐᕈᐊᓚᐅᖅᑐᒍᑦ ᒪᓕᒐᓕᕆᔨᒃᑯᑦ 38.
ᖃᐅᔨᒋᐊᖏᓐᓇᓲᖑᖕᒪᖔᑕ ᒪᓕᒃᑕᐅᒐᓗᐊᕐᒪᖔᑕ ᐃᓚᖏᑦ ᐊᑦᑕᕐᓇᖅᑐᓕᕆᓂᕐᒧᑦ 
ᐊᑐᐊᒐᐃᑦ ᐊᒻᒪᓗ ᐱᐅᓯᕆᔭᐅᖁᔭᐅᔪᑦ ᐊᑐᖅᑕᐅᔭᕆᐊᓖᑦ. ᕿᒥᕐᕈᐊᓚᐅᕐᒥᔪᒍᑦ 
ᐃᓚᖏᓐᓂ ᓂᕈᐊᖅᑕᐅᔪᓂ ᓇᐅᑦᑎᖅᓱᕐᓂᕐᒧᑦ ᒪᓕᑦᑎᐊᕋᓗᐊᕐᒪᖔᑦᑕ ᖃᓄᕐᓗ 
ᑐᑭᓯᒋᐊᕈᑏᑦ ᑐᕌᖓᔪᑦ ᐊᑐᖅᑕᐅᓚᐅᕐᒪᖔᑦ. 

 ᐊᒻᒪᑦᑕᐅᖅ ᓱᓕ, ᖃᐅᔨᓴᓚᐅᕐᒥᔪᒍᑦ ᑖᒃᑯᐊ ᒪᓕᒐᓕᕆᔨᒃᑯᑦ 39.
ᑐᑭᓕᐅᖃᑦᑕᕐᒪᖔᑕ ᖃᓄᐃᓕᐅᖅᑎᐅᓂᕐᒥᓂᒃ ᐊᒻᒪᓗ ᑲᒪᒋᖃᑦᑕᕆᐊᖃᖅᑕᖏᓐᓂᒃ 
ᖃᓄᐃᓕᐅᖅᑎᐅᓂᕐᒥᓂᒃ ᑲᒪᒋᖃᑦᑕᕆᐊᖃᖅᑕᖏᓐᓂᒡᓘᓐᓃᑦ ᐱᔾᔪᑎᖃᖅᑐᓂᒃ 
ᐃᑯᐊᓪᓚᒃᑐᖃᕋᔭᖅᐸᑦ ᐊᒻᒪᓗ ᐋᓐᓂᐊᖅᑐᓕᕆᔨᒃᑯᑦ ᖃᐅᔨᓴᖅᑕᐅᖃᑦᑕᕐᓂᖏᓐᓂᒃ 
ᑲᒪᔨᐅᔪᓂ ᑕᐃᑲᓂ, ᑕᐃᒃᑯᐊᓗ ᐃᖅᑲᓇᐃᔭᕐᕕᖓᓐᓂ ᖃᐅᔨᒪᖃᑦᑕᕐᒪᖔᑕ 
ᖃᐅᔨᓴᕐᕕᐅᓯᒪᓚᐅᕐᓂᖏᓐᓂᒃ, ᐊᒻᒪᓗ ᖃᐅᔨᒋᐊᓪᓚᐅᕆᓪᓗᑕ ᐊᓄᓪᓚᒃᓰᕕᖕᓂ 
ᐊᐅᓚᑦᑎᔨᐅᔪᑦ ᑐᑭᓯᓂᐊᑦᑎᐊᒃᑲᓐᓂᖃᑦᑕᕋᓗᐊᕐᒪᖔᑕ ᐅᕝᕙᓘᓐᓃᑦ 
ᖃᓄᐃᓕᐅᕈᑎᖃᕆᐊᓕᖃᑕᕐᒪᖔᑕ ᐊᑐᓕᖁᔭᐅᔪᓂᒃ ᖃᐅᔨᓴᖅᑕᐅᓚᐅᖅᑐᓄᑦ 
ᐊᓯᖏᓐᓄᓪᓘᓐᓃᑦ ᐊᑦᑕᕐᓇᖅᑐᓕᕆᓂᕐᒧᑦ ᐅᓂᒃᑳᓕᐊᖑᓚᐅᖅᑐᓂᒃ. 
ᖃᐅᔨᓴᓚᐅᕐᒥᔪᒍᑦ ᐃᖅᑲᓇᐃᔭᕐᕕᖓᓐᓂᒃ ᑐᑭᓕᐅᖅᓯᒪᖕᒪᑕ 
ᖃᓄᐃᓕᐅᖅᑎᐅᓂᖏᓐᓂᒃ ᐊᒻᒪᓗ ᑲᒪᒋᖃᑦᑕᕆᐊᖃᖅᑕᖏᓐᓂᒃ, 

ᖃᐅᔨᒪᖕᒪᖔᑕᓘᓐᓃᑦ ᑕᐃᒃᑯᐊ ᐊᓄᓪᓚᒃᓰᕕᖕᓂ ᖃᐅᔨᒪᔨᑕᕆᔭᐅᔪᑦ 
ᒪᓕᑦᑎᐊᖃᑕᕐᒪᖔᑕ ᒪᓕᒐᕐᓂᒃ ᐊᑐᖅᑕᐅᑎᑦᑎᖃᑦᑕᕆᐊᖃᕐᓂᖏᑦ ᑕᐃᒃᑯᓂᖓ 
ᐆᒃᑐᕋᕈᑕᐅᖃᑦᑕᕆᐊᖃᕐᓂᖏᓐᓂᒃ ᐃᑭᑦᑐᖃᕋᔭᖅᐸᑦ ᐊᒻᒪᓗ ᑕᒪᐃᓐᓂᒃ 
ᐊᓂᔭᕆᐊᖃᓕᕋᔭᖅᐸᑕ ᐆᒃᑐᕋᖅᑕᐅᓯᒪᕙᒌᖃᑦᑕᕆᐊᓕᖕᓂᒃ. 

 ᓇᐅᑦᑎᖅᑐᖅᑕᐅᖃᑦᑕᕆᐊᖃᖅᑎᒋᓂᖏᑦ 40.
ᖃᐅᔨᓴᖅᑕᐅᖃᑦᑕᕆᐊᖃᖅᑎᒋᕙᖕᓂᖏᓐᓄᑦ ᐋᖅᑭᒃᑕᐅᓯᒪᔪᑦ ᒪᓕᒃᑕᐅᔭᕆᐊᓖᑦ 
ᐊᒻᒪᓗ ᐃᖅᑲᖅᑐᐃᕕᒃᓴᒥᓂᒃ ᓱᓕ ᐅᑕᖅᑭᓪᓗᑎᒃ ᑎᒍᔭᐅᓯᒪᔪᑦ. ᖃᐅᔨᓚᐅᖅᑐᒍᑦ 
ᐃᖅᑲᓇᐃᔭᕐᕕᖏᓐᓄᑦ ᐃᓂᒃᓴᖃᖅᑎᑕᐅᓂᖏᑦ ᑎᒍᔭᐅᓯᒪᔪᑦ ᕿᑭᖅᑖᓗᖕᒥ 
ᐃᑲᔪᖅᑕᐅᕝᕕᖕᒥ ᓇᖏᐊᕐᓇᕈᑎᖃᓕᖅᐸᒃᑐᖅ ᐊᑦᑕᕐᓇᖅᑐᓕᕆᓂᕐᒧᑦ ᐊᒻᒪᓗ 
ᐋᓐᓂᖅᑕᐅᑕᐃᓕᒪᔭᕆᐊᖃᕐᓂᖏᓐᓄᑦ ᑎᒍᔭᐅᓯᒪᔪᑦ ᐊᒻᒪᓗ ᐊᓄᓪᓚᒃᓰᕕᖕᓂ 
ᐃᖅᑲᓇᐃᔭᖅᑎᖏᓐᓄᑦ. ᑎᒍᔭᐅᓯᒪᓕᖅᑐᓂᒃ ᑐᑭᓯᓂᐊᖃᑦᑕᕆᐊᖃᕐᓂᖅ ᖃᓄᑎᒋ 
ᓇᐅᑦᑎᖅᑐᖅᑕᐅᓯᒪᔭᕆᐊᖃᕐᒪᖔᑕ ᖃᐅᔨᓴᖅᑕᐅᖃᑦᑕᕆᐊᖃᕐᓂᖏᑦ ᐃᑎᕌᖓᒥᒃ 
ᑕᐃᑯᖓ ᐊᓄᓪᓚᒃᓰᕕᖕᒧᑦ. ᕿᒥᕐᕈᐊᕈᑎᒋᓚᐅᖅᑕᑦᑎᓐᓂᒃ 21-ᓂᒃ ᑎᒍᔭᐅᓯᒪᔪᓂᒃ 
ᑕᐃᑲᓂ, ᖃᐅᔨᓚᐅᖅᑐᒍᑦ ᑕᐃᒪᐃᓕᐅᕈᑕᐅᖃᑦᑕᕐᓂᖏᓐᓂᒃ ᐊᒥᓲᓂᖅᓴᓄᑦ 
ᑎᒍᔭᐅᓯᒪᔪᑦ ᖃᐅᔨᓴᕈᑎᒋᓚᐅᖅᑕᑦᑎᓐᓂᒃ. ᑭᓯᐊᓂᓕᑦᑕᐅᖅ, ᖃᐅᔨᓚᐅᕐᒥᔪᒍᑦ 
ᐃᖅᑲᓇᐃᔭᕐᕕᖓᓐᓂᒃ ᐃᓂᒃᓴᓂᒃᑕᐅᖃᑦᑕᖏᓐᓂᖏᓐᓂᒃ ᑎᒍᔭᐅᓯᒪᔪᑦ ᒪᓕᒃᑕᐅᓗᑎᒃ 
ᖃᓄᑎᒋ ᖃᐅᔨᓴᖅᑕᐅᖃᑦᑕᕆᐊᖃᕐᓂᖏᑦ, ᓇᖕᒥᓂᕆᔭᖏᓐᓂᒃ ᑎᓕᐅᕆᔾᔪᑎᒥᓂᒃ 
ᓴᓇᔭᐅᓯᒪᔪᑦ ᒪᓕᒃᑕᐅᒐᑎᒃ ᑕᐃᒪᐃᓕᐅᖃᑦᑕᕆᐊᖃᕐᓂᖅ. ᕿᒥᕐᕈᐊᓚᐅᖅᑕᑦᑎᓐᓂᒃ, 
ᖃᐅᔨᓚᐅᖅᑐᒍᑦ ᐊᑕᐅᓰᓐᓇᕐᒥᒃ ᑎᒍᔭᐅᓯᒪᔪᒥᒃ ᑕᐃᑲᓂ ᐊᓄᓪᓚᒃᓰᕕᖕᒥ 
ᐃᓂᒃᓴᓂᒃᑕᐅᓯᒪᓚᐅᕐᓂᖓᓂᒃ ᒪᓕᒃᑕᐅᓪᓗᑎᒃ ᖃᓄᑎᒋ 
ᖃᐅᔨᓴᖅᑕᐅᖃᑦᑕᕆᐊᖃᖅᑎᒋᓂᖓᒃ (ᐊᑦᑎᓛᖑᔪᒥᒃ) ᓯᕗᓪᓕᕐᒥᒃ 
ᑐᑭᓯᓂᐊᕈᑕᐅᓚᐅᖅᓱᓂ. 

 ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ ᓇᔪᕐᕕᐅᔪᓐᓇᖅᑐᖅ ᐊᑦᑎᓛᒥᒃ ᑭᓯᐊᓂ 41.
ᐅᐊᑦᑎᔭᐅᔭᕆᐊᓕᓐᓂ ᓲᖃᐃᒻᒪ ᐊᑦᑎᓛᓄᑦ ᓇᐅᑦᑎᖅᓱᖅᑕᐅᕕᖕᒪᑦ ᓴᓇᓯᒪᙱᑦᑐᖅ 
ᓇᔪᕐᕕᐅᔪᓐᓇᕐᓗᓂ ᐊᑯᓐᓂᖅᓱᖅᑐᓂ ᖁᑦᑎᓂᖅᐹᒥᓪᓘᓐᓃᑦ 
ᓇᐅᑦᑎᖅᓱᖅᑕᐅᔭᕆᐊᓕᖕᓂᒃ. ᑕᒪᓐᓇ ᐃᓚᖃᖅᑐᖅ ᐃᖅᑲᖅᑐᖅᑕᐅᕕᒃᓴᒥᓂᒃ 
ᐅᑕᖅᑭᔪᓂᒃ, ᑕᐃᒃᑯᐊ ᓇᓗᓇᐃᖅᑕᐅᓯᒪᔪᑦ ᐊᓄᓪᓚᒃᓰᕕᓄᑦ ᑎᓕᓯᔾᔪᑏᑦ 
ᓇᓗᓇᐃᖅᑕᐅᔭᕆᐊᓖᑦ ᖁᑦᑎᓐᓂᖅᐹᒥ ᓇᐅᑦᑎᖅᓱᖅᑕᐅᔭᕆᐊᓖᑦ 
ᑎᒍᔭᐅᓕᓵᖅᑎᓪᓗᒋᑦ. 

 ᑕᐃᒃᑯᐊ ᒪᓕᒐᓕᕆᔨᒃᑯᓐᓄᑦ ᑎᓕᓯᔾᔪᑎᖏᑦᑕᐅᖅ ᐅᖃᖅᓯᒪᒋᕗᑦ 42.
ᑭᓇᑐᐃᓐᓇᖅ ᑎᒍᔭᐅᓯᒪᔪᖅ ᐃᖅᑲᖅᑐᖅᑕᐅᕕᒃᓴᒥᓂᒃ ᓱᓕ ᐅᑕᖅᑭᔪᖅ 
ᐃᓕᔭᐅᔪᓐᓇᖅᑐᖅ ᐃᖅᑲᖅᑐᖅᑕᐅᕌᓂᒃᓯᒪᔪᓄᑦ ᑎᒍᔭᐅᓯᒪᔪᓄᑦ ᑭᓯᐊᓂ ᑕᐃᓐᓇ 
ᐃᖅᑲᖅᑐᖅᑕᐅᕕᒃᓴᒥᓂᒃ ᓱᓕ ᐅᑕᖅᑭᔪᖅ ᑎᒍᔭᐅᓯᒪᓂᐊᖅᑐᖅ ᐊᑎᓕᐅᕈᓂ 
ᖁᔭᓈᕈᑎᖃᕐᓂᕐᒥᓂᒃ ᐊᖏᕈᑎᖃᕐᓗᑎᒃ ᑕᒪᑐᒧᖓ. ᖃᐅᔨᓚᐅᖅᑐᒍᑦ ᑕᐃᒃᑯᐊ 
ᐃᖅᑲᖅᑐᐃᖅᑳᕋᑎᒃ ᑎᒍᔭᐅᓯᒪᔪᑦ ᐃᖕᒥᒍᖅᑎᑕᐅᖃᑦᑕᙱᓐᓂᖏᓐᓂᒃ ᑕᐃᒃᑯᓇᙵᑦ 
ᐃᖅᑲᖅᑐᖅᑕᐅᕌᓂᒃᓯᒪᓕᖅᑐᓂᒃ ᑎᒍᔭᐅᓯᒪᔪᓂᒃ, ᑕᐃᒃᑯᐊᓗ 
ᐊᑐᖅᑕᐅᖃᑦᑕᖏᓐᓂᖏᓐᓂᒃ ᖁᔭᓈᕆᓂᕐᒧᑦ ᐊᖏᕈᑎᖃᕆᐊᖃᕐᓂᖏᑦ. 
ᐱᓕᕆᕝᕕᖓᓂ ᐊᓄᓪᓚᒃᓰᕕᖕᓂᒃ ᖃᐅᔨᓴᖅᑎᒻᒪᕆᖓᑦ ᑲᓇᑕᒥ ᑎᑎᕋᖅᓯᒪᓚᐅᖅᑐᖅ 
ᑕᐃᒃᑯᐊ ᑎᒍᔭᐅᓯᒪᖃᑦᑕᕐᓂᖏᑦ ᐃᖅᑲᖅᑐᖅᑕᐅᓯᒪᒐᑎᒃ ᐊᒻᒪᓗ 
ᐃᖅᑲᖅᑐᖅᑕᐅᕌᓂᒃᓯᒪᔪᑦ ᑎᒍᔭᐅᓯᒪᖃᑦᑕᕐᓂᖏᑦ ᐊᑕᐅᓯᕐᒦᑎᑕᐅᓂᖏᓐᓂᒃ 
ᓈᒻᒪᖏᑦᑐᖅ ᐊᓄᓪᓚᒃᓰᕕᖕᓂᒃ ᐊᐅᓚᑦᑎᓂᕐᒧᑦ ᐱᐅᓯᕆᔭᐅᔪᓂᒃ. 

 ᐊᒻᒪᑦᑕᐅᖅ ᓱᓕ, ᖃᐅᔨᓚᐅᕐᒥᔪᒍᑦ ᐃᓄᒋᐊᓗᐊᖅᑐᓃᖃᑦᑕᕐᓂᖅ 43.
ᐊᒃᓱᕈᕐᓇᕈᑕᐅᓗᐊᒃᑲᓐᓂᖃᑦᑕᕐᓂᖅ ᐊᕕᒃᓯᒪᑎᑕᐅᔪᓐᓇᕐᓂᖏᓐᓄᑦ ᑎᒍᔭᐅᓯᒪᔪᑦ. 
ᒪᓕᒃᑕᐅᓪᓗᑎᒃ ᐃᖅᑲᓇᐃᔭᕐᕕᖓᓐᓂᒃ ᑎᒍᔭᐅᓯᒪᔪᑦ ᐊᒥᓲᓂᖏᓐᓂᒃ 
ᓈᓴᖅᑕᐅᓯᒪᓕᖅᑐᓂᒃ ᐊᒃᑑᐱᕆᐅᑉ ᑕᖅᑭᖓᑕ ᕿᑎᖅᐸᓯᐊᓂ 2013-ᒥ, 
ᑕᒫᓃᓚᐅᖅᑐᑦ ᖃᓂᒋᔭᖏᓐᓂ ᓲᕐᓗ ᐊᕕᒃᑐᖅᑕᐅᓯᒪᓇᔭᕈᑎᒃ ᓯᑕᒪᓄᑦ ᑕᒪᕐᒥᒃ, 
ᐃᓚᖓᑦ ᓯᑕᒪᒋᔭᐅᓂᕋᖅᑕᐅᔪᑦ ᑕᒪᐃᓐᓂᒃ ᑕᐃᒃᑯᓇᖓᑦ ¼-ᖏᓐᓂᒃ 
ᖃᐅᔨᓴᖅᑕᐅᖃᑦᑕᕆᐊᖃᓚᐅᖅᑐᑦ ᖁᑦᑎᖕᓂᖅᐹᒦᑦᑐᓂᒃ 
ᖃᐅᔨᓴᖅᑕᐅᖃᑦᑕᕆᐊᖃᕐᓂᕐᒥᒃ ᓇᐅᑦᑎᖅᑐᖅᑕᐅᖃᑦᑕᕐᓗᑎᒃ 
ᓇᓗᓇᐃᒃᑯᑕᖃᖅᑎᑕᐅᓗᑎᒃ. ᑲᑎᙵᑎᑕᐅᖃᑦᑕᕐᓂᖏᑦ ᑎᒍᔭᐅᓯᒪᔪᑦ 
ᐊᔾᔨᒌᙱᑦᑑᑎᐅᔪᓂᒃ ᖃᐅᔨᓴᖅᑕᐅᔾᔪᑎᖃᕐᓂᖏᓐᓂᒃ ᐱᕚᓪᓕᕈᑕᐅᖃᑦᑕᖅᑐᑦ 
ᑲᑉᐱᐊᓇᖅᑐᖃᕈᓐᓇᕐᓂᕐᒧᑦ ᑕᐃᒃᑯᓄᖓᑦ ᐋᓐᓂᖅᑐᐃᕙᙱᑦᑐᓄᑦ ᑎᒍᔭᐅᓯᒪᔪᓄᑦ 
ᐋᓐᓂᖅᑐᐃᕙᒃᑐᓃᑎᑕᐅᔪᓐᓇᕐᓂᖅ ᑎᒍᔭᐅᓯᒪᖕᒥᔪᓄᑦ. ᖃᓄᐃᓕᐅᕈᑕᐅᒋᐊᕐᓗᑎᒃ 
ᑕᒪᒃᑯᐊ ᐊᑦᑕᕐᓇᖅᑐᒦᔾᔪᑕᐅᖃᑦᑕᖅᑐᑦ, ᑎᒍᔭᐅᓯᒪᔪᑦ ᓅᑕᐅᖃᑦᑕᖅᑐᑦ 
ᐊᕕᒃᑐᖅᓯᒪᓂᖏᓐᓄᑦ ᐊᓐᓄᓪᓚᒃᓰᕕᑦ ᐊᑕᐅᓯᐅᓈᖅᑎᖅᑕᐅᓯᒪᓪᓗᑎᒃ 
ᑲᒪᒋᔭᐅᕙᓪᓕᐊᖃᑦᑕᖅᓱᑎᒃ, ᑐᙵᕕᐅᓪᓗᑎᒃ ᒪᓕᒃᑕᐅᓪᓗᑎᒡᓘᓐᓃᑦ ᖃᓄᑎᒋ 
ᖃᐅᔨᓴᖅᑕᐅᖃᑦᑕᕆᐊᖃᕐᓂᖏᑦ ᐊᒻᒪᓗ ᐱᐅᓯᑐᖃᕆᔭᖏᑦ ᑎᒍᔭᐅᓯᒪᔪᑉ, ᐊᒻᒪᓗ 
ᓱᓕ ᖃᓄᖅ ᐃᓅᖃᑎᖃᖅᑎᒋᕙᖕᒪᖔᑦ ᐊᓯᒥᓂᒃ ᑎᒍᔭᐅᓯᒪᖃᑕᐅᔪᓂᒃ. 
ᒪᓕᒐᓕᕆᔨᒃᑯᑦ ᐊᖓᔪᖅᑲᐅᑎᕈᔪᖏᑦ ᐅᕙᑦᑎᓐᓄᑦ ᐅᖃᓚᐅᖅᑐᑦ ᑕᒪᒃᑯᐊ 
ᑎᒍᔭᐅᒪᔪᑦ ᓅᑎᑕᐅᖃᑦᑕᐃᓐᓇᕆᐊᖃᕐᓂᖏᓐᓄᑦ ᐅᓚᕕᓴᐃᖃᑦᑕᕐᒪᑦ 
ᐃᖅᑲᓇᐃᔭᖅᑏᑦ ᐱᓕᕆᐊᒃᓴᖏᓐᓂᒃ, ᓲᕐᓗ ᐱᕋᔭᒃᓯᒪᔫᑉ ᑎᑎᖅᑲᑯᑎᖏᓐᓂᒃ 
ᐊᐅᓚᑦᑎᓂᕐᒥᑦ. 

 ᑎᒍᔭᐅᓯᒪᔪᑦ ᐅᖃᐅᓯᖃᖃᑦᑕᖅᓯᒪᔪᑦ ᐃᓱᒪᓘᑎᒋᔭᒥᓂᒃ ᑎᒍᔭᐅᓯᒪᕝᕕᖕᓂ 44.
ᐊᐅᓚᑦᑎᔨᐅᕙᒃᑐᓄᑦ, ᑕᐃᒃᑯᓂᖓ ᑲᑎᙵᑎᑕᐅᖃᑦᑕᕐᓂᖏᓐᓂᒃ 
ᓇᔪᖅᑕᖏᓐᓃᑎᑕᐅᖃᑦᑕᕐᓂᖏᑦ ᐋᓐᓂᖅᑕᐅᑦᑕᐃᓕᒪᔭᕆᐊᖃᕐᓂᕐᒧᑦ 
ᓴᐳᓐᓂᐊᖅᑕᐅᓯᒪᔭᕆᐊᖃᖅᑐᓂᒃ ᑎᒍᔭᐅᓯᒪᔪᓂᒃ ᐊᓯᖏᓐᓄᑦ ᑕᒪᐃᓐᓄᑦ 
ᑎᒍᔭᐅᓯᒪᖃᑕᐅᔪᓄᑦ ᐅᓗᕆᐊᓇᖅᑐᒦᑎᑕᐅᓕᖃᑦᑕᕐᓂᖏᓐᓄᑦ ᑎᒥᒃᑯᑦ 
ᐋᓐᓂᖅᑕᐅᔪᓐᓇᕐᓂᕐᒧᑦ. ᐊᓄᓪᓚᒃᓰᕕᖕᓂ ᐊᐅᓚᑎᔨᐅᖃᑕᐅᔪᑦ ᐅᔾᔨᕈᓱᒃᓯᒪᔪᑦ 
ᑲᑎᙵᑎᑕᐅᖃᑦᑕᕐᓂᖏᑦ ᐊᑕᐅᓯᕐᒦᑎᑕᐅᓪᓗᑎᒃ ᐱᔾᔪᑕᐅᖃᑕᕐᓂᖏᓐᓂᒃ 
ᐃᓄᒋᐊᓗᐊᖅᑐᓃᖃᑦᑕᕐᓂᖏᓐᓂᒃ. 

 ᐊᒥᓲᓂᖏᑦ ᐱᓂᕐᓗᒃᓯᒪᔪᑦ ᕿᑭᖅᑖᓗᖕᒥ ᐊᓄᓪᓚᒃᓰᕕᖕᒥ 45.
ᖁᕝᕙᕆᐊᖅᓯᒪᓕᖅᑐᖅ ᐊᕐᕌᒍᒐᓴᐅᔪᓂ ᓈᔪᓂ. ᓲᕐᓗ ᐆᒃᑑᑎᒋᓗᒍ, ᑎᒥᒃᑯᑦ 
ᐋᓐᓂᖅᑐᖃᖃᑕᕐᓂᖅ ᑎᒍᔭᐅᓯᒪᔪᓂᒃ ᐃᖅᑲᓇᐃᔭᖅᑎᓂᒡᓘᓐᓃᑦ ᐅᕝᕙᓘᓐᓃᑦ 
ᐳᓛᕆᐊᖅᓯᒪᔪᓂᒃ ᖁᕝᕙᕆᐊᖅᓯᒪᓕᖅᑐᑦ 57-ᓂᒃ 2002–03-ᒥ ᑮᓇᐅᔭᓕᕆᓂᕐᒧᑦ 
ᐊᕐᕋᒎᓚᐅᖅᑐᒥᒃ 185-ᓄᑦ, 2012–13-ᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᒥ. ᐊᒥᓲᓂᖏᑦ 
ᐱᑦᑎᐊᖃᑦᑕᖏᑦᑐᑦ ᐸᒡᕕᓴᐃᒋᐊᕐᓂᕐᒥᒡᓘᓐᓃᑦ ᐱᐅᓯᖃᓚᐅᖅᑐᑦ 
ᖁᕝᕙᕆᐊᖅᓯᒪᓚᐅᕐᒥᔪᑦ, 119-ᖑᓚᐅᖅᑐᓂᒃ 2002–03-ᒥᒃ ᑮᓇᐅᔭᓕᕆᓂᕐᒧᑦ 
ᐊᕐᕌᒍᒥᒃ 159-ᓄᑦ 2012–13-ᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᒧᑦ. 

 ᑕᐃᒃᑯᐊ ᑎᒍᔭᐅᓯᒪᔪᑦ ᐃᓂᒃᓴᓂᒃᑕᐅᓯᒪᖃᑕᕐᓂᖏᑦ ᕿᑭᖅᑖᓗᖕᒥ 46.
ᐃᑲᔪᖅᑕᐅᕝᕕᖕᒥ ᐊᔪᕐᓇᕈᑎᖃᖅᐳᑦ ᐃᖅᑲᓇᐃᔭᕐᕕᖓᓂ ᐱᔪᓐᓇᕐᓂᖅ 
ᑲᒪᑦᑎᐊᕈᓐᓇᕐᓂᖅ ᐊᑐᓂ ᐊᑕᐅᓯᐅᓈᖅᑎᖅᑕᐅᓗᑎᒃ ᑲᒪᒋᔭᐅᑦᑎᐊᕈᓐᓇᕐᓂᖏᓐᓂᒃ 
ᖃᓄᐃᓕᖓᓂᖏᑦ ᑎᒍᓯᒪᐅᔪᑦ ᐊᓄᓪᓚᒃᓰᕕᖕᒥ (ᑎᑎᖅᑲᐃᑦ ᐊᕕᒃᑐᖅᓯᒪᓂᖏᓐᓂᒃ 
ᓈᓵᐅᑎᓖᑦ 114-ᒥᒃ 144-ᒧᑦ). 

ᐊᓄᓪᓚᒃᓰᕕᓕᕆᓂᖅ ᓄᓇᕗᒻᒥ—ᐱᓕᕆᕝᕕᖓᑦ ᒪᓕᒐᓕᕆᔨᒃᑯᑦ 15 

 



 ᓈᒪᒃᑐᓂᒃ ᐃᓂᒃᓴᓂᒃᑕᐅᓯᒪᑦᑎᐊᖃᑦᑕᕆᐊᖃᕐᓂᖏᑦ ᐊᑯᓐᓂᖏᓃᑦᑐᓂᒃ 47.
ᖁᕝᕙᓯᖕᓂᖅᐹᖑᔪᓂᒡᓗ ᓇᐅᑦᑎᖅᑐᖅᑕᐅᖃᑦᑕᕆᐊᖃᖅᑐᓂᒃ ᑎᒍᔭᐅᓯᒪᔪᓂᒃ, 
ᒪᓕᒐᖅᑎᒍᑦ ᒪᓕᒃᑕᐅᓯᒪᔭᕆᐊᖃᒻᒪᕆᒃᐳᖅ ᐃᖃᓇᐃᔭᕐᕕᖓᓄᑦ ᒪᓕᒐᓕᕆᔨᒃᑯᑦ. 
ᐊᓯᖔᖏᓐᓂᒃ ᐊᑐᕈᓐᓇᕐᒥᔪᑦ ᒪᓕᒋᐊᖃᕐᓂᖏᓐᓂᒃ ᐱᔾᔪᑎᖃᖅᑐᓂᒃ, 
ᓴᓇᔭᐅᒃᑲᐃᔪᓐᓇᕐᒥᖕᒪᑕ ᐃᓂᒃᓴᖃᕆᐊᖃᖅᑐᓂᒃ ᓄᓇᕗᒻᒥ ᐅᕝᕙᓗᓐᓃᑦ 
ᑳᓐᑐᓛᒃᑰᖅᑎᑦᑎᖃᑦᑕᕐᓗᑎᒃ ᐊᖏᕈᑎᓕᐅᖅᓯᒪᖃᑕᕐᓗᑎᒃ ᐊᓯᖏᓐᓂᒃ ᑲᓇᑕᒥ 
ᒐᕙᒪᖃᕐᕕᐅᖕᒥᔪᓂᒃ ᐊᕕᒃᑐᖅᓯᒪᓂᖏᓐᓂ. ᐱᓕᕆᕕᖓᓐᓂ ᖃᐅᔨᓴᖅᑎᕐᔪᑉ 
ᑕᐃᒪᓐᓂᒃ ᐊᑐᖅᑕᐅᓂᑯᔪᓂᒃ ᐱᓕᕆᐊᓂᒃ ᑮᓇᐅᔭᖅᑐᕈᑕᐅᓚᐅᖅᑐᓂᒡᓗ ᑲᓇᑕᒥ 
ᐃᓕᑕᖅᓯᓯᒪᒋᕗᖅ ᓇᒪᔪᓂᒃ ᐃᓂᒃᓴᓂᒃᓯᒪᖃᑦᑕᕆᐊᖃᕐᓂᖅ ᐊᑯᓐᓂᖏᓐᓃᑦᑐᓂᒡᓗ 
ᖁᕝᕙᓯᖕᓂᐹᖑᔪᓂᒡᓗ ᖃᐅᔨᓴᖅᑕᐅᖃᑦᑕᕆᐊᖃᖅᑐᓂᒃ ᑎᒍᔭᐅᓯᒪᔪᓂᒃ ᐊᖏᔪᓂᒃ 
ᑮᓇᐅᔭᖅᑐᕈᑕᐅᖃᑦᑕᕐᓂᐊᖅᑐᓂᒃ. 

 ᐊᑐᓕᖁᔭᐅᔪᖅ. ᒪᓕᒐᓕᕆᔨᒃᑯᑦ ᐱᔭᕆᐊᖃᖅᑐᑦ ᓈᒪᔪᓂᒃ ᖁᑦᑎᖕᓂᖅᐹᓂᒃ 48.
ᖃᐅᔨᓴᖅᑕᐅᔭᕆᐊᖃᕈᑎᓕᖕᓂᒃ ᐃᒡᓕᒃᓴᓂᒃ ᐊᒻᒪᓗᑦᑕᐅᖅ ᖃᐅᔨᓴᑦᑎᐊᕐᓗᑎᒃ 
ᑕᐃᒃᑯᐊ ᐊᑯᓐᓂᖏᓐᓃᑦᑐᓂᒃ ᖃᐅᔨᓴᖅᑕᐅᔭᕆᐊᖃᕈᑎᓖᑦ ᑎᒍᔭᐅᓯᒪᔪᑦ ᐊᒻᒪᓗ 
ᑕᐃᒃᑯᐊ ᐃᖅᑲᖅᑐᖅᑕᐅᕕᒃᓴᒥᓂᒃ ᓱᓕ ᐅᑕᖅᑭᔪᑦ ᐃᓂᒃᓴᓂᒃᑕᐅᓯᒪᑦᑎᐊᖃᑦᑕᕐᓗᑎᒃ, 
ᖃᓄᑐᐃᓐᓇᖅ ᓇᓕᐊᖕᓂᑐᐃᓐᓇᖅ ᐊᑐᕐᓗᑎᒃ ᑳᓐᑐᓛᒃᑖᖅᑎᑦᑎᓯᒪᓗᑎᒃ ᐊᓯᖏᓐᓂᒃ 
ᐊᕕᒃᑐᖅᓯᒪᔪᓂ ᒐᕙᒪᐅᔪᓂᒃ ᐊᐅᓚᑦᑎᔨᐅᔪᓂᒃ ᐅᕝᕙᓘᓐᓃᑦ ᓴᓇᔭᐅᑎᑦᑎᓗᑎᒃ 
ᑕᐃᒃᑯᓂᖓ ᐃᓂᒃᓴᕆᓂᐊᖅᑕᖏᓐᓂᒃ ᓄᓇᕘᒥ. 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. ᒪᑭᒋᐊᕐᕕᒃᑯᑦ 
ᐃᒡᓗᖁᑎᒃᓴᖓᑦ ᒪᑐᐃᕐᕕᒃᓴᖃᖅᑎᑕᐅᓕᖅᑐᖅ 2015-ᒥ, 
ᖁᕝᕙᓯᖕᓂᖅᐹᖑᓂᐊᖅᑐᓂᒃ ᓇᐅᑦᑎᖅᑐᖅᑕᐅᔪᖃᖃᑦᑕᕐᓂᐊᖏᒃᑲᓗᖅᓱᑎᒃ ᑕᐃᑲᓂ 
ᐃᓂᒃᓴᓂᒃᑕᐅᓯᒪᓂᐊᖅᑐᓂᒃ, ᑕᒪᓐᓇ ᓯᕗᓪᓕᕆᔭᐅᓕᖅᑐᖅ ᑲᔪᓯᕙᓪᓕᐊᑎᑦᑎᓂᕐᒧᑦ 
ᐃᓂᒃᓴᖃᖅᑎᑦᑎᑦᑎᐊᒃᑲᓐᓂᕋᓱᕐᓂᕐᒧᑦ ᑎᒍᔭᐅᓯᒪᔪᓂᒃ. 

ᐸᕐᓇᐅᑕᐅᕙᓪᓕᐊᓕᖅᑐᑦ ᒫᓐᓇᐅᔪᖅ ᓇᓗᓇᐃᖅᑕᐅᓂᐊᕐᒪᑕ ᐊᔪᕐᓇᕋᔭᖏᓐᓂᖏᑦ 
ᐊᒻᒪᓗ ᐱᑕᖃᕆᐊᖃᕐᓂᖏᑦ ᖃᓄᐃᑦᑐᑦ ᑎᒍᔭᐅᓯᒪᔪᓄᑦ ᐊᔾᔨᒌᖏᓐᓂᖏᓐᓄᑦ: 
ᖁᕝᕙᓯᖕᓂᖅᐹᒥᑦᑐᓂᒃ, ᐊᑯᓐᓂᖏᓐᓃᑐᓂᒡᓗ ᓇᐅᑦᑎᖅᑐᖅᑕᐅᔭᕆᐊᖃᖅᑐᓂᒃ ᐊᒻᒪᓗ 
ᐃᖃᖅᑐᖅᑕᐅᓚᐅᖏᑦᑐᓂᒃ ᓱᓕ ᑎᒍᔭᐅᓯᒪᔪᓂᒃ. ᑕᒪᒃᑯᐊ ᑐᑭᓯᓂᐊᖅᑕᐅᓂᖏᑦ 
ᓄᑖᕈᕆᐊᖅᑕᐅᖏᓐᓇᕐᓂᐊᖅᑐᑦ ᓯᕗᓂᐊᓂᒃ ᑐᑭᓯᓂᐊᖅᑕᐅᓚᐅᖅᑐᓂᒃ, 
ᐅᖃᐅᓯᐅᓪᓗᑐᕐᓗᑎᒃ ᐱᑕᖃᕆᐊᖃᕐᓂᐊᖅᑐᑦ ᐃᓂᒃᓴᓂᒃᓯᒪᔪᓐᓇᕋᔭᕐᓂᖅ 
ᖁᕝᕙᓯᖕᓂᖅᐹᖑᔪᓂᒃ ᓇᐅᑦᑎᖅᑐᖅᑕᐅᔭᕆᐊᖃᖅᑐᓂᒃ ᐃᓂᒃᓴᓂᒃᓯᒪᓂᖅ 
ᐃᒡᓗᖃᕐᓂᐊᖅᑐᓂᒃ ᐊᒻᒪᓗ ᖃᐅᔨᓴᖅᑕᐅᓂᖏᓐᓂᒃ ᐊᔪᕐᓇᕋᔭᖏᓐᓂᖏᑦ 
ᕿᑭᖅᑖᓘᖕᒥ ᐃᑲᔪᖅᑕᐅᕝᕕᒃᓴᖅ ᐱᑕᖃᓕᕈᓐᓇᖁᓪᓗᒍ ᓯᕗᒻᒧᐊᒃᐸᓪᓕᐊᓗᑎᒃ. 

ᑐᑭᓯᔨᔭᐅᓂᖏᑦ ᑐᑭᓯᓂᐊᖅᑕᐅᓚᐅᕐᓗᑎᒃ ᐱᔭᕇᖅᑕᐅᕝᕕᒃᓴᖃᖅᐳᑦ 
ᐄᐳᕈ 2015-ᒥ, ᐱᔪᓐᓇᐅᑕᐅᓕᕐᓂᐊᕐᒪᑕ ᐃᖅᑲᓇᐃᔭᕐᕕᖓᓐᓄᑦ 
ᖃᓄᐃᓕᐅᕈᑎᒃᓴᒥᓄᑦ ᐃᓱᒪᓕᐅᕈᑎᖃᕈᓐᓇᕐᓂᖅ ᖃᐅᔨᓴᖅᑕᐅᔪᓐᓇᕐᓂᖏᓐᓄᑦ 
ᐊᒻᒪᓗ ᓴᓇᔭᐅᓯᒪᔪᓐᓇᕐᓂᖏᓐᓄᑦ ᐊᑐᖅᑕᐅᖔᕈᓐᓇᖅᑐᓄᑦ 2015–16-ᒥ 
ᑮᓇᐅᔭᓕᕆᓂᕐᒧᑦ ᐊᕐᕌᒍᒥ, ᑐᙵᕕᖃᕐᓗᑎᒃ ᒫᓐᓇᐅᓕᖅᑐᖅ ᐊᒻᒪᓗ 
ᐊᑯᓂᐅᓂᐊᖅᑐᒧᑦ ᓯᕗᓂᒃᓴᒧᑦ ᐊᓐᓄᓚᒃᓰᕕᖃᕆᐊᖃᓕᕈᒫᕐᓂᖏᓐᓂᒃ ᓄᓇᕗᒻᒥᐅᑦ, 
ᐃᓚᖃᕐᓗᑎᒡᓗ ᓈᒪᔪᓂᒃ ᐃᓂᒃᓴᓂᒃᑕᐅᓯᒪᔪᓐᓇᖃᑕᕐᓂᖏᑦ ᑎᒍᔭᐅᓯᒪᔪᑦ ᐃᓄᐃᑦ 
ᓄᓇᕗᒻᒥ, ᐅᕝᕙᓗᓐᓃᑦ ᐊᓯᖏᓐᓃᑎᑕᐅᖃᑦᑕᕐᕋᔭᖅᑐᓂ ᒐᕙᒪᖃᕐᕕᐅᔪᓂ ᑲᓇᑕᒥ, 
ᐱᔭᕆᐊᖃᕐᓂᖏᑦ ᒪᓕᒃᑕᐅᓗᑎᒃ. 

16 ᐅᓂᒃᑳᖅ ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ ᒪᓕᒐᓕᐅᕐᑎᖏᓐᓄᑦ ᓄᓇᕗᑦ—2015 
 



ᐃᓱᐊᓂ ᑐᕌᒐᖃᒻᒪᕆᖕᓂᐊᕐᒪᑦ, ᐱᔭᕆᐊᖃᖅᑐᖅ ᓈᒪᔪᓂᒃ ᖁᑦᑎᖕᓂᖅᐹᓂᒃ 
ᖃᐅᔨᓴᖅᑕᐅᔭᕆᐊᖃᕈᑎᓕᖕᓂᒃ ᐃᓂᒃᓴᖃᖅᑎᑦᑎᒃᑎᐊᕐᓂᖅ. 

 ᓇᐅᑦᑎᖅᑐᖅᑕᐅᖃᑕᕐᓂᖏᑦ. ᐅᔾᔨᖅᑐᑦᑎᐊᕆᐊᖃᕐᓂᕐᒧᑦ 49.
ᐱᑕᖃᕆᐊᖃᕐᓂᖏᑦ ᐊᑦᑕᕐᓇᖅᑐᖃᙱᑦᑐᑦ ᐊᒻᒪᓗ ᐋᓐᓂᖅᑕᐅᔪᖃᕈᓐᓇᙱᑦᑐᑦ 
ᓇᔪᖅᑕᐅᔪᓂ, ᐊᓄᓪᓚᒃᓰᕐᕕᓕᕆᔨᒃᑯᑦ ᐊᕕᒃᑐᖅᓯᒪᓂᖓᑦ ᐱᐅᓯᖃᖅᐳᑦ 
ᒪᓕᒃᑕᐅᖃᑦᑕᕆᐊᓕᖕᓂᒃ ᑎᒍᔭᐅᓯᒪᔪᑦ ᓇᐅᑦᑎᖅᑐᖅᑕᐅᖃᑕᕐᓂᖏᓐᓄᑦ, 
ᐃᓚᖃᕐᓗᑎᒃ ᐱᐅᓯᕆᔭᐅᖃᑦᑕᕆᐊᖃᖅᑐᓂᒃ ᐊᑐᖅᑕᐅᔭᕆᐊᓕᖕᓂᒃ ᐱᔾᔪᑎᖃᖅᑐᓂᒃ 
ᑎᒍᔭᐅᓯᒪᔪᓂᒃ ᐃᓄᑑᑎᑕᐅᔪᓂᒃ ᓴᓂᕐᕙᖅᑕᐅᓯᒪᔪᓂᒃ. ᑕᒫᙵᑐᐃᓐᓇᖅ 
ᓂᕈᐊᓚᐅᕋᑦᑕ ᑕᓪᓕᒪᓂᒃ ᐅᓪᓗᓂᒃ 2012–13-ᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᒥᒃ ᐊᒻᒪᓗ 
ᑕᓪᓕᒪᓂᒃ ᐅᓪᓗᓂᒃ 2013–14-ᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᒥ. ᑕᐃᒃᑯᓂᖓ 
ᐅᓪᓗᖏᓐᓂᒃ, ᕿᒥᕐᕈᐊᓚᐅᖅᑐᒍᑦ ᓇᐅᑦᑎᖅᑐᖅᑕᐅᖃᑕᕐᓂᕕᓂᖏᓐᓂᑦ 
ᑎᑎᕋᖅᑕᐅᕙᓪᓕᐊᓯᒪᓂᑰᔪᓂᒃ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥᑦᑐᓂᒃ ᑕᐃᒪᓐᓂᒃ 
ᑎᒍᔭᐅᓯᒪᔪᓂᒃ ᐃᓄᖃᑎᒌᒃᑐᓂᒃ ᐊᒻᒪᓗ ᐃᖕᒥᒎᖓᑎᑕᐅᔪᓂᒃ ᓴᓂᕐᕙᖅᑕᐅᓯᒪᔪᓂᒃ 
ᑕᐃᑲᓂ ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒥ. ᖃᐅᔨᓚᐅᖅᑐᒍᑦ ᐃᖅᑲᓇᐃᔭᖅᑏᑦ 
ᑎᒍᔭᐅᓯᒪᔪᓂᒃ ᐊᒥᓲᓂᖏᓐᓂᒃ ᓈᓴᐃᑦᑎᐊᖃᑦᑕᓚᐅᕐᓂᖏᓐᓂᒃ. 

 ᐃᓂᒃᓴᓂᒃᑕᐅᓯᒪᓂᖏᑦ ᑎᒍᔭᐅᓯᒪᔪᑦ ᐃᓄᑑᑎᑕᐅᓕᕐᓂᖅ 50.
ᓴᓂᕐᕙᖅᑕᐅᓯᒪᓗᑎᒃ. 9-ᖑᓚᐅᖅᑐᑦ 21-ᓂᒃ ᑎᒍᔭᐅᓯᒪᔪᓂᒃ, ᑎᑎᖅᑲᖁᑎᖏᓐᓂᒃ 
ᕿᒥᕐᕈᐊᓚᐅᖅᑕᑦᑎᓐᓂᒃ, ᓴᓂᕐᕙᖅᑕᐅᓯᒪᖃᑦᑕᓚᐅᖅᑐᑦ ᐃᓄᑑᑎᑕᐅᓕᖅᓱᑎᒃ 
ᐊᑕᐅᓯᖅᑕᐅᓗᑎᒡᓘᓐᓃᑦ ᐅᖓᑕᓄᓪᓘᓐᓃᑦ. ᑕᐃᒃᑯᓄᖓ ᑎᒍᔭᐅᓯᒪᔪᓂ, 
ᖃᐅᔨᓚᐅᖅᑐᒍᑦ ᐃᖅᑲᓇᐃᔭᕐᕕᖓᓐᓂ ᓈᒪᔪᓂᒃ ᖃᐅᔨᓴᖅᑕᐅᖃᑕᓚᐅᙱᓐᓂᖏᓐᓂᒃ 
ᐱᒻᒪᕆᐅᔪᓂᒃ ᒪᓕᒐᖃᕐᒪᖔᑕ ᑕᐃᒃᑯᐊ ᐃᓄᑑᑎᑕᐅᓂᖏᓐᓂᒃ, 
ᒪᓕᒃᑕᐅᒐᓗᐊᕐᒪᖔᑕ. ᓲᕐᓗ ᐆᒃᑑᑎᒋᓗᒍ, ᑎᒍᔭᐅᓯᒪᔪᑦ ᑕᐃᒃᑯᐊ ᐃᓄᑑᑎᑕᐅᓕᖅᑐᑦ 
ᐅᖓᑖᓂᒃ ᐱᓇᓱᐊᕈᓯᓪᓗᐊᒥᒃ ᖃᐅᔨᒋᐊᖅᑕᐅᖃᑦᑕᕆᐊᖃᕐᒪᑕ ᐱᓇᓱᐊᕈᓯᑕᒫᖅ ᓱᓕ 
ᐃᓄᑑᑎᑕᐅᓂᖏᑦ ᓈᒻᒪᒃᑲᓗᐊᕐᒪᖔᑕ. ᓴᖅᑭᐅᒪᔪᖃᕈᓐᓇᓚᐅᙱᑦᑐᖅ 
ᐱᓇᓱᐊᕈᓯᑕᒫᖅ ᑐᑭᓯᒋᐊᕈᑕᐅᑦᑎᐊᖃᑦᑕᕐᓂᖏᓐᓂᒃ ᑎᑎᖅᑲᖁᑎᓂᒃ 
ᕿᒥᕐᕈᐊᓚᐅᖅᑕᑦᑎᓐᓂᒃ. ᑕᒪᒃᑯᐊ ᐃᓚᖃᓚᐅᕐᒥᔪᑦ 7-ᓂᒃ ᐃᓕᔭᐅᓯᒪᔪᓂᒃ 
ᐃᓄᑑᑎᑕᐅᓂᕐᒧᑦ ᖁᓕᓄᑦ 10-ᓄᑦ ᐅᓪᓗᓄᑦ ᐅᕝᕙᓘᓐᓃᑦ ᐅᖓᑖᓄᑦ ᐅᓪᓗᓄᑦ. 

 ᒪᓕᒃᑕᐅᓪᓗᑎᒃ ᐊᓄᓪᓚᒃᓰᕕᓕᕆᔨᒃᑯᑦ ᑎᓕᓯᓯᒪᔾᔪᑎᖏᑦ 51.
ᒪᓕᒃᑕᐅᔭᕆᐊᓖᖕᓂᒃ, ᑎᒍᔭᐅᓯᒪᔪᑦ ᐊᓄᓪᓚᒃᓰᖅᑕᐅᒋᐊᕐᓂᕐᒧᑦ 
ᐃᓂᖅᑎᖅᑕᐅᒋᐊᕈᑎᖃᕐᓂᕐᒧᑦ ᐃᓄᑑᑎᑕᐅᖃᑦᑕᕆᐊᖃᖏᑦᑐᑦ 15 ᐅᓪᓗᐃᑦ 
ᐅᖓᑕᓃᒃ. ᓇᓂᓯᓯᒪᓚᐅᙱᑦᑐᒍᑦ ᖃᐅᔨᓴᖅᑕᑦᑎᓐᓂᒃ ᐊᑯᓂᐅᓂᖅᓴᒥᒃ 
ᐃᓄᑑᑎᑕᐅᖃᑦᑕᖅᓯᒪᔪᓂᒃ. 

ᐊᓄᓪᓚᒃᓰᕕᓕᕆᓂᖅ ᓄᓇᕗᒻᒥ—ᐱᓕᕆᕝᕕᖓᑦ ᒪᓕᒐᓕᕆᔨᒃᑯᑦ 17 

 



ᑕᑯᑎᑦᑎᔾᔪᑦ 3  ᐊᓄᓪᓚᒃᓰᕕᖕᓂ ᐊᐅᓚᑦᑎᓂᖅ ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒥ ᑕᐃᒪᙵᑦ 
ᑕᒪᒃᑭᖅᓯᒪᑦᑎᐊᖅᑐᓂᒃ ᒪᓕᖃᑦᑕᖅᓯᒪᖏᓚᑦ ᒪᓕᒋᐊᓕᖕᒥᒃ ᐃᓂᒃᓴᓂᒃᑕᐅᔪᓐᓇᕐᓂᖏᓐᓂᒃ ᑎᒍᔭᐅᓯᒪᔪᑦ 
ᐃᓄᑑᑎᑕᐅᓂᕐᒧᑦ ᓴᓂᕐᕙᖅᑕᐅᓯᒪᓗᑎᒃ1 

ᐱᒻᒪᕆᐅᔪᑦ ᒪᓕᒃᑕᐅᖃᑦᑕᕆᐊᓖᑦ 
ᐃᓄᑑᑎᑦᑎᓂᕐᒧᑦ ᓴᓂᕐᕙᖅᑕᐅᓯᒪᔪᓂᒃ 

ᑎᒍᔭᐅᓯᒪᔪᓂᒃ 

ᒪᓕᒃᑕᐅᖃᑦᑕᕆᐊᓖᑦ ᐊᖑᒪᔭᐅᓂᖏᑦ ᒪᓕᒃᑕᐅᓪᓗᑎᒃ (ᐄ/ᐋᒃᑲ) 

ᐊᐅᓚᑕᐅᓂᖏᓐᓄᑦ 
ᐃᓄᑑᑎᑕᐅᓂᖏᑦ 
ᓴᓂᕐᕙᖅᑕᐅᓗᑎᒃ2 

ᐃᓂᖅᑎᖅᑕᐅᒋᐊᒃᑲᓐᓂᕐᓂᖏᓐᓄᑦ 
ᐃᓄᑑᑎᑕᐅᓂᖏᑦ 
ᓴᓂᕐᕙᖅᑕᐅᓗᑎᒃ3 

ᐱᔾᔪᑎᒃᓴᖃᑦᑎᐊᕐᓂᖅ ᐊᑐᓐᓂᕐᒧᑦ ᑎᒍᔭᐅᓯᒪᔪᒥᒃ 
ᐃᓄᑑᑎᑦᑎᓂᖅ ᓴᓂᕐᕙᖅᑕᐅᓪᓗᓂ 

ᐋᒃᑲ 
(ᐱᔾᔪᑎᒃᓴᖃᑦᑎᐊᕐᓂᖏᑦ ᖁᓕᓂ 
10-ᓂᒃ ᑕᐃᒃᑯᓇᙵᑦ 14-ᖑᔪᓂᒃ 

ᐃᓂᒃᓴᓂᒃᑕᐅᓯᒪᓚᐅᖅᑐᓂᒃ) 

ᐋᒃᑲ 
(ᐱᔾᔪᑎᒃᓴᖃᑦᑎᐊᕐᓂᖏᑦ ᑕᓪᓕᒪᓂ 

5-ᓂ 6-ᖑᓚᐅᖅᑐᓂ 
ᐃᓂᒃᓴᓂᒃᑕᐅᓯᒪᓚᐅᖅᑐᓂᒃ) 

ᐊᖏᖅᑕᐅᓯᒪᔪᑦ ᑕᐃᒪᐃᓕᖓᖁᔭᐅᓂᖅ 
ᐊᓐᓄᓪᓚᒃᓰᕕᐅᑉ ᐊᖓᔪᖅᑳᖓᓄᑦ ᐅᕝᕙᓘᓐᓃᑦ 
ᐃᓂᖅᑎᕆᒋᐊᖅᑏᑦ ᑲᑎᒪᔨᖏᓐᓄᑦ 

ᐋᒃᑲ 
ᐊᓄᓪᓚᒃᓰᕕᖕᒥ ᐊᖓᔪᖄᖅ 
ᐊᖏᖅᓯᒪᓚᐅᖅᑐᖅ 0-ᓂᒃ 

ᐱᑕᖃᙱᑦᑐᓂᒃ 14-ᖑᓚᐅᖅᑐᓂᒃ 
ᐃᓂᒃᓴᓂᒃᑕᐅᓯᒪᓚᐅᖅᑐᓂᒃ 

ᐋᒃᑲ 
(ᐃᓂᖅᑎᕆᒋᐊᖅᑏᑦ ᑲᑎᒪᔨᖏᑦ 

ᐊᖏᖅᓯᒪᓚᐅᖅᑐᑦ ᑕᓪᓕᒪᓂᒃ 5-ᓂᒃ 
ᐃᓂᒃᓴᓂᒃᑕᐅᓯᒪᓚᐅᖅᑐᓂᒃ 

6-ᖑᓚᐅᖅᑐᓂᒃ) 

ᐱᓇᓱᐊᕈᓯᑕᒫᖅ ᑐᑭᓯᓂᐊᕈᑕᐅᑦᑎᐊᕐᓂᖏᑦ 
ᐃᓄᑑᑎᑕᐅᓂᕐᒧᑦ ᓴᓂᕐᕙᖅᑕᐅᓯᒪᔪᑦ 
(ᑎᒍᔭᐅᓯᒪᔪᓂ ᐃᓄᑑᑎᑕᐅᔪᓂᒃ 
ᓴᓂᕐᕙᖅᑕᐅᓯᒪᓪᓗᑎᒃ ᐅᖓᑕᓂ ᐊᑕᐅᓯᖅ 
ᐱᓇᓯᐊᕈᓯᕐᒧᑦ) 

ᐋᒃᑲ 
(0-ᓂᒃ ᐱᑕᖃᙱᑦᑐᑦ 6-ᖑᓚᐅᖅᑐᓂᒃ 

ᐃᓂᒃᓴᓂᒃᑕᐅᓯᒪᓚᐅᖅᑐᓂᒃ 
ᑐᑭᓯᓂᐊᖅᑕᐅᓚᐅᖅᑐᑦ) 

ᐋᒃᑲ 
(0-ᓂᒃ ᐱᑕᖃᙱᑦᑐᖅ 

ᐊᑕᐅᓯᐅᓚᐅᖅᑐᒥᒃ 1-ᒥᒃ 
ᐃᓂᒃᓴᓂᒃᑕᐅᓯᒪᓚᐅᖅᑐᓂᒃ 
ᑐᑭᓯᓂᐊᕈᑕᐅᓚᐅᖅᑐᖅ) 

1 ᕿᒥᕐᕈᐊᓚᐅᖅᑐᒍᑦ 20-ᓂᒃ ᐃᓄᑑᑎᑕᐅᓯᒪᓚᐅᖅᑐᓂᒃ ᓴᓂᕐᕙᖅᑕᐅᓯᒪᔪᓂᒃ 9-ᓂᒃ ᑎᒍᔭᐅᓯᒪᔪᓂᒃ. 

2 ᐊᐅᓚᑕᐅᓂᖏᓐᓄᑦ ᐃᓄᑑᑎᑕᐅᓕᕐᓂᖏᓄᑦ ᓴᓂᕐᕙᖅᑕᐅᓯᒪᔪᑦ ᐊᑐᖅᑕᐅᑲᐃᓐᓇᖃᑦᑕᖅᑐᑦ ᑎᒍᔭᐅᓯᒪᔪᑦ ᐃᓅᖃᑎᒥᓃᑎᑕᐅᔪᓐᓃᖅᓱᑎᒃ. ᑕᒪᓐᓇ 
ᓴᓂᕐᕙᐃᖃᑦᑕᕐᓂᖅ ᐃᓄᑑᑎᑦᑎᓂᕐᒧᑦ ᓴᖅᑭᑎᑕᐅᓯᒪᙱᑦᑐᖅ ᖃᐅᔨᔭᐅᓯᒪᔪᓂᒃ ᐃᓂᖅᑎᖅᑕᐅᑕᕐᓂᕐᒧᑦ ᑲᑎᒪᔨᓄᑦ ᑭᓯᐊᓂᖔᖅ ᐊᑐᓂ 
ᐊᑕᐅᓯᐅᓈᖅᑎᖅᑕᐅᓪᓗᑎᒃ ᐊᐅᓚᑕᐅᓂᖏᓐᓄᑦ ᐃᓱᒪᓕᐅᕈᑕᐅᓂᕐᒧᑦ ᑲᑉᐱᐊᓇᕈᓐᓇᕐᓂᖏᓐᓂᒃ ᐃᓱᒫᓘᑕᐅᔪᓂᒃ. ᑎᒍᔭᐅᓯᒪᔪᖅ ᑐᒃᓯᕋᕈᓐᓇᖅᐳᖅ 
ᐃᓕᔭᐅᔪᒪᓂᖅ ᐊᐅᓚᑕᐅᓂᕐᒥᓄᑦ ᐃᓄᑑᑎᑕᐅᔪᒪᓂᖅ. ᑕᐃᓐᓇᑐᐊᖅ ᐊᓄᓪᓚᒃᓰᕕᖕᒥ ᐊᐅᓚᑦᑎᔨᒋᔭᐅᔪᖅ ᑕᐃᑲᓂ ᐃᓱᒪᓕᐅᕈᓐᓇᖅᐳᖅ 
ᐃᓕᔭᐅᔪᖃᕐᓂᐊᕐᒪᖔᑕ ᑎᒍᔭᐅᓯᒪᔪᓂᒃ ᐊᐅᓚᑕᐅᓂᖓᓄᑦ ᐃᓄᑑᑎᑕᐅᓂᕐᒧᑦ ᓴᓂᕐᕙᖅᑕᐅᓯᒪᓗᓂ. 

3 ᐃᓂᖅᑎᖅᑕᐅᒋᐊᒃᑲᓐᓂᕐᓂᕐᒧᑦ ᐃᓄᑑᑎᑕᐅᓕᖃᑦᑕᖅᐳᑦ ᖃᖓᑐᐃᓐᓇᖅ ᑎᒍᔭᐅᓯᒪᔪᖅ ᖃᐅᔨᔭᐅᒍᓂ ᐱᕋᔭᒃᓯᒪᓂᖓᓂᒃ ᑕᐃᒃᑯᓂᖓ ᑎᒍᔭᐅᓯᒪᔪᑦ 
ᐱᕋᔭᒃᓯᒪᔪᑦ ᐱᑦᑎᐊᔪᓴᐃᓐᓇᒋᐊᖃᕐᓂᖏᓐᓂᒃ ᐱᐅᓯᖃᕆᐊᖃᕐᓂᕐᒥᓂᒃ. ᐃᓂᖅᑎᖅᑕᐅᒋᐊᑲᓐᓂᕐᓂᖏᓐᓄᑦ ᐃᓄᑑᑎᑕᐅᓂᖏᑦ ᑎᓕᔭᐅᖃᑦᑕᖅᑐᑦ 
ᐊᑐᓕᖁᔭᐅᓪᓗᑎᒃ ᐃᓂᖅᑎᖅᑕᐅᔪᓕᕆᓂᕐᒧᑦ ᑲᑎᒪᔨᖏᓐᓄᑦ, ᐊᑯᓂᐅᑎᒋᔪᓐᓇᖅᑐᓂᒃ 15-ᓂᒃ ᐅᓪᓗᓂᒃ. 

 ᐊᑯᓂᐊᓗᒃ ᐃᓄᑑᑎᑕᐅᓪᓗᑎᒃ ᓴᓂᕐᕙᖅᑕᐅᓯᒪᖃᑕᕐᓂᖏᑦ 52.
ᓇᖏᐊᕐᓇᕈᑎᖃᖅᐳᑦ ᑎᒍᔭᐅᓯᒪᔪᑉ ᐃᓱᒪᖃᑦᑎᐊᕈᓐᓇᕐᓂᖓᓄᑦ ᐊᒻᒪᓗ ᑎᒥᒃᑯᑦ 
ᖃᓄᐃᙱᑦᑐᓐᓇᕐᓂᖓᓄᑦ. ᐱᒻᒪᕆᐊᓘᕗᖅ ᓇᐅᑦᑎᖅᑐᖅᑕᐅᖃᑦᑕᕐᓂᖏᑦ 
ᐱᒻᒪᕆᐅᓂᖏᓐᓂᒃ ᒪᓕᒃᑕᐅᔭᕆᐊᓖᑦ ᒪᓕᒃᑕᐅᖕᒪᖔᑕ ᑲᒪᒋᔭᐅᓂᖏᑦ ᑕᐃᒃᑯᐊ 
ᐃᓄᑑᑎᑕᐅᕝᕕᖕᒦᓕᖅᑐᑦ. ᑕᐃᒪᐃᓕᐅᖃᑦᑕᖏᒃᑯᑎᒃ, ᐊᓄᓚᒃᓰᕕᖕᒥ 
ᐊᐅᓚᑕᐅᓂᖏᓐᓂᒃ ᖃᐅᔨᒪᔭᐅᑦᑎᐊᕈᓐᓃᕋᔭᕐᒪᑕ ᑎᒍᔭᐅᓯᒪᔪᑦ 
ᐊᑦᑕᕐᓇᖅᑐᖃᙱᑦᑐᓂᒃ ᐊᐅᓚᑕᐅᑦᑎᐊᕋᓗᐊᕐᒪᖔᑕ ᐊᒻᒪᓗ ᒪᓕᒃᑕᐅᓪᓗᑎᒃ ᑕᐃᒃᑯᐊ 
ᐊᓄᓪᓚᒃᓰᕕᖕᓂ ᑎᓕᓯᔾᔪᑏᑦ ᓴᓇᔭᐅᓯᒪᔪᑦ ᐊᒻᒪᓗ ᒪᓕᒐᐅᑎᑕᐅᖏᓐᓇᖅᑐᑦ. 
ᑕᐃᒃᑯᓇᙵᑦ ᐱᖓᓲᓚᐅᖅᑐᓂᒃ 3-ᖑᓚᐅᖅᑐᓂᒃ 6-ᖑᓚᐅᖅᑐᓂᒃ 
ᖃᐅᔨᓴᓚᐅᖅᑕᑦᑎᓐᓂᒃ, ᐃᓂᒃᓴᓂᒃᑕᐅᓯᒪᓚᐅᖅᑐᓂᒃ ᑎᒍᔭᐅᓯᒪᔪᓂᒃ 
ᐊᐅᓚᑦᑎᔨᖏᓐᓄᑦ ᐃᓄᑑᑎᑕᐅᓕᓚᐅᖅᑐᓂ ᖃᐅᔨᓴᓚᐅᖅᑕᑦᑎᓐᓂᒃ, ᖃᐅᔨᓚᐅᖅᑐᒍᑦ 
ᐱᑕᖃᓚᐅᙱᓂᖏᓐᓂᒃ ᑕᒪᕐᒥᒃ ᐱᒻᒪᕆᐅᔪᑦ ᒪᓕᒋᐊᓖᑦ ᒪᓕᒃᑕᐅᓯᒪᓚᐅᕐᓂᖏᑦ 
(ᐱᔾᔪᑎᒃᓴᖃᑦᑎᐊᕆᐊᖃᕐᓂᖅ, ᐊᖏᖅᑕᐅᓯᒪᔭᕆᐊᖃᕐᓂᖏᑦ, ᐱᓇᓱᐊᕈᓯᑕᒫᕐᓗ 

ᖃᐅᔨᒋᐊᖅᑕᐅᑦᑎᐊᖃᑦᑕᕐᓂᖏᑦ ᑐᑭᓯᓂᐊᖅᑕᐅᑦᑎᐊᕐᓗᑎᒃ). ᐊᑐᓕᖁᔭᓕᐊᕆᔭᕗᑦ 
ᐱᔾᔪᑎᖃᖅᑐᓂᒃ ᑖᒃᑯᓂᖓ ᖃᐅᔨᓯᒪᔭᑦᑎᓐᓂᒃ ᑎᑎᕋᖅᓯᒪᔪᑦ ᑕᐃᑲᓂ ᑎᑎᖅᑲᐃᑦ 
ᐊᕕᒃᑐᖅᓯᒪᓂᖏᓐᓂ ᓈᓴᐅᑎᓕᖕᒥᒃ 58-ᒥ. 

 ᐱᖁᔭᑎᒍᑦ ᐱᓯᒪᔭᐅᖃᑦᑕᕆᐊᖃᙱᑦᑐᓂᒃ ᐱᓯᒪᕙᖕᓂᖅ. 53.
ᐱᓯᒪᔭᐅᖃᑦᑕᕆᐊᖃᙱᑦᑐᓂᑦ ᑲᒪᒋᔭᖃᑦᑎᐊᕐᓂᖅ ᐱᒻᒪᕆᐅᕗᖅ 
ᐊᑦᑕᕐᓇᖅᑐᒦᑎᑦᑎᑦᑕᐃᓕᒪᓂᕐᒧᑦ ᐃᖅᑲᓇᐃᔭᖅᑎᓂᑦ ᑎᒍᔭᐅᒪᔪᓂᓪᓗ. 203ᓂᒃ 
ᐱᓯᒪᔭᐅᖃᑦᑕᕆᐊᖃᙱᑦᑐᓂᒃ ᖃᐅᔨᔭᐅᔪᖃᓚᐅᖅᑐᖅ ᕿᑭᖅᑖᓘᑉ ᐃᑲᔪᖅᑕᐅᕕᖓᓂ 
ᑕᐃᑲᓂ 2012–13 ᐊᒻᒪ 2013–14 ᑮᓇᐅᔭᓕᕆᓂᕐᒧᑦ ᐊᕐᕌᒍᖏᓐᓂ, ᐅᕝᕙᓘᓐᓃᑦ 
8-ᖏᓐᓃᐸᓗᒃᑐᓂᒃ ᖃᐅᔨᔭᐅᔪᖃᖅᐸᒃᑐᓂ ᑕᖅᑭᑕᒫᑦ. ᖃᐅᔨᔭᐅᔪᑦ 
ᐊᔾᔨᒌᙱᑦᑑᑕᐅᓚᐅᖅᑐᑦ ᐱᕐᔪᐊᖑᓂᖏᓪᓗ ᐊᔾᔨᒌᓚᐅᑎᙱᑦᑐᑦ. 
ᐱᓯᒪᔭᐅᖃᑦᑕᕆᐊᖃᙱᑦᑐᓂᒃ ᐱᓯᒪᑦᑎᓂᖅ ᐊᓄᓪᓚᒃᓰᕕᖕᒥ ᑐᕌᖓᓕᕈᑕᐅᔪᓐᓇᖅᑐᖅ 
ᐊᑦᑕᕐᓇᓪᓚᕆᑦᑐᒦᓕᖅᑎᑦᑎᓂᕐᒥᑦ, ᓲᕐᓗ ᐃᑯᐊᓪᓚᑎᑦᑎᓂᕐᒥᑦ. ᓄᕕᐱᕆ 12, 2012ᒥ, 
ᒪᕐᕉᓐᓂᒃ ᐃᑯᐊᓪᓚᒃᑎᑦᑎᔪᖃᓚᐅᖅᑐᖅ ᑎᒍᔭᐅᓯᒪᔫᓐᓂᒃ ᑕᐃᑲᓂ ᕿᑭᖅᑖᓘᑉ 
ᐃᑲᔪᖅᑕᐅᕕᖓᓂ. 

 ᖃᓄᐃᓕᖓᖃᑦᑕᕐᓂᖏᑦ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ 54.
ᓇᖏᐊᕐᓇᖅᓯᑎᑦᑎᒋᐊᒃᑲᓐᓂᕈᑕᐅᕙᒃᑭᕗᑦ ᐱᓯᒪᔭᐅᔭᕆᐊᖃᙱᑦᑐᑦ 
ᐃᑎᖅᑎᑕᐅᔪᓐᓇᕐᓂᖏᓐᓄᑦ ᑕᐃᑯᖓ ᐊᓄᓪᓚᒃᓰᕕᖕᒧᑦ. ᖃᐅᔨᓚᐅᖅᑐᒍᑦ 
ᓇᐅᑦᑎᖅᑐᐃᔨᖃᖃᑦᑕᕐᓂᖏᓐᓂᒃ ᐃᓱᒫᓘᑕᐅᖃᑦᑕᕐᓂᖏᑦ 
ᓴᖅᑭᑎᑕᐅᖃᑦᑕᖅᓯᒪᓂᖏᓐᓂᒃ ᐃᖅᑲᓇᐃᔭᕐᕕᖓᓄᑦ ᑕᒪᐃᓐᓄᑦ ᐊᓄᓪᓚᒃᓰᕕᓕᕆᔨᒃᑯᑦ 
ᑭᒡᒐᖅᑐᐃᔨᖏᓐᓄᑦ ᐊᒻᒪᓗ ᓯᓚᑖᓃᑦᑐᓄᑦ, ᓲᕐᓗ ᑐᑭᓯᓂᐊᖅᑎᐅᖃᑦᑕᖅᓯᒪᔪᓄᑦ 
ᐊᒻᒪᓗ ᐱᓕᕆᕕᖓᓄᑦ ᐊᓄᓪᓚᒃᓰᕕᖕᒥᒃ ᖃᐅᔨᓴᖅᑎᒻᒪᕆᐅᑉ ᑲᓇᑕᒥ. 
ᑎᑎᕋᕈᑎᖃᓚᐅᖅᑐᑦ ᐅᔾᔨᕈᓱᒃᓯᒪᓂᕐᒥᓂᒃ ᓴᓇᔭᐅᔭᕆᐊᖃᕐᓂᖏᓐᓂᒃ ᐊᖕᒪᔪᐃᑦ 
ᓱᕋᒃᑎᖅᑕᐅᓯᒪᔪᑦ ᐃᑭᐊᓂᒃ ᐃᒡᓗᖁᑎᖓᑕ, ᓄᑖᕈᕆᐊᖅᑕᐅᔭᕆᐊᖃᕐᓂᖏᓐᓂᒃ 
ᐊᑦᑕᕐᓇᖅᑐᓕᕆᓂᕐᒧᑦ ᑕᕐᕆᔭᐅᓯᐅᖅᐸᓪᓕᐊᔪᑦ ᐊᔾᔨᓕᐅᕈᑎᖏᑦ ᐋᖅᑭᐅᒪᔭᐅᔪᑦ 
ᐊᒻᒪᓗ ᓴᓇᔭᐅᖁᔨᓪᓗᑎᒃ ᐊᕙᓗᒃᓴᓂᒃ ᐊᕙᓗᓯᒪᓂᐊᖅᑐᒥᒃ ᑎᒍᔭᐅᓯᒪᔪᓄᑦ 
ᐊᓃᕐᕕᐅᖃᑦᑕᕐᓂᖓᓂ. ᐱᓕᕆᐊᖑᓯᒪᔪᑑᕗᓪᓕ ᑕᐃᒪ ᐅᓪᓗᒥᒧᑦ ᑎᑭᓪᓗᒋᑦ 
ᐃᓛᖅᑐᖅᑕᐅᓯᒪᓂᖏᑦ ᐃᓕᓯᕕᐅᓪᓗᑎᒃ ᐃᓗᐊᒍᑦ ᐊᖕᒪᔪᐃᑦ ᓵᑦᑐᐱᐊᓂᒃ ᕿᔪᖕᓂᒃ 
ᐊᑐᖅᓱᑎᒃ, ᑕᐃᒃᑯᐊᓗᑦᑕᐅᖅ ᐃᓕᑕᕆᔭᐅᓯᒪᒋᓪᓗᑎᒃ ᐃᑯᐊᓪᓚᒍᓐᓇᕐᓂᕐᒧᑦ 
ᐅᓗᕆᐊᓇᕐᓂᖃᕈᓐᓇᕐᓂᖏᓐᓂᒃ. ᐊᓯᖏᑦ ᓇᓗᓇᐃᖅᑕᐅᓯᒪᔪᑦ ᐱᐅᓯᒋᐊᖅᑕᐅᔭᕆᐊᓖᑦ 
ᖃᓄᐃᓕᐅᕈᑕᐅᔭᕆᐊᖃᖅᑐᑦ ᓱᓕ. 

 ᖃᐅᔨᓚᐅᖅᑐᒍᑦ ᐃᖅᑲᓇᐃᔭᕐᕕᖓᓐᓂ ᓈᒪᔪᓂᒃ 55.
ᓇᐅᑦᑎᖅᑐᖅᑕᐅᖃᑕᙱᓐᓂᖏᓐᓂᒃ ᐱᓯᒪᔪᖃᕐᒪᖔᑕ ᐱᓯᒪᔭᐅᔭᕆᐊᖃᙱᑦᑐᓂᒃ 
ᑕᐃᑲᓂ ᕿᑭᖅᑖᓘᑉ ᐃᑲᔪᖅᑕᐅᕕᖓᓐᓂ ᐊᓄᓪᓚᒃᓰᕕᖕᒥ ᐊᐅᓚᑦᑕᐅᔪᓂᒃ. ᑕᐃᑲᓂ 
ᐊᐅᓚᑦᑎᓂᖏᓐᓂᒃ ᐱᐅᓯᖃᖅᑎᑦᑎᖕᒪᑕ ᓇᐅᑦᑎᖅᑐᐃᔩᑦ ᐃᖅᑲᓇᐃᔭᖅᑏᑦ 
ᕿᓂᖃᑦᑕᕆᐊᖃᕐᓂᖏᓐᓂᒃ ᐊᓄᓪᓚᒃᓰᕕᒡᒍᑎᐅᔪᓂᒃ ᐊᑐᓂ ᐃᒡᓗᕈᓯᕆᔭᐅᔪᓂᒡᓗ, 
ᑕᐃᒪᙵᑦ ᓇᐅᑦᑎᖅᑐᐃᔩᑦ ᐱᒋᐊᓕᓵᕐᓂᖏᓐᓂᒃ ᐃᖅᑲᓇᐃᔭᕐᓂᐊᓕᖅᑎᓪᓗᒋᑦ 
ᐊᓯᔾᔨᕌᖓᑕ. ᐊᓄᓪᓚᒃᓰᕕᖕᓂ ᐊᐅᓚᑦᑎᔨᐅᕙᒃᑐᑦ ᐅᕙᑦᑎᓐᓂᒃ ᖃᐅᔨᑎᑦᑎᓚᐅᖅᑐᑦ 
ᖃᐅᔨᓴᖅᑕᐅᑎᑦᑎᖔᖃᑦᑕᕐᓂᕋᐃᓪᓗᑎᒃ ᐋᖅᑭᐅᒪᐃᓐᓇᖏᓐᓂᖅᓴᐅᔪᓂᒃ 
ᖃᖓᑐᐃᓈᖅᑎᑦᑎᕙᒃᓱᑎᒃ, ᑐᕌᒐᖃᕐᓂᕐᒧᑦ ᕿᓂᕐᕕᐅᖃᑕᕐᓂᖏᓐᓂᒃ ᐊᓄᓪᓚᒃᓰᕕᑦ 
ᐊᑐᓂ, ᐃᒡᓗᕈᓯᕐᓂᒡᓗ, ᐊᑕᐅᓰᖅᑕᐅᕙᒃᓱᑎᒃ ᑕᕿᑕᒫᖅ. ᕿᓂᕐᕕᐅᕌᓂᒃᓯᒪᓕᖅᑎᓪᓗᒍ 
ᑎᑎᕋᖅᓯᒪᔪᓕᐅᖃᑕᖏᑦᑐᑦ, ᑕᐃᒪᐃᖃᑦᑕᕆᐊᖅᑎᑕᐅᓪᓗᑎᒃ ᐊᓄᓪᓚᒃᓰᕕᖕᒥ 
ᐊᐅᓚᑦᑎᓂᕐᒧᑦ ᐱᐅᓯᖃᖁᔭᐅᔪᓂᒃ ᐊᑐᕆᐊᓕᖕᓂᒃ. ᐊᓄᓪᓚᒃᓰᕕᖕᒥ ᑭᒡᒐᖅᑐᐃᔩᑦ 

ᐅᓂᒃᑳᓚᐅᖅᑐᑦ ᕿᓂᕐᕕᐅᖃᑦᑕᕆᐊᖃᙱᓂᖏᑦ ᐊᑐᖅᑕᐅᖃᑦᑕᖏᒻᒪᑦ ᐱᔾᔪᑕᐅᓂᕐᒧᑦ 
ᐊᒥᓲᓂᖅᓴᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᖏᓐᓄᑦ ᑕᐃᒪᐃᓕᐅᕈᓐᓇᕐᓂᕐᒧᑦ. 

 ᐃᑎᖅᑕᐅᑎᑦᑎᑕᐃᓕᒋᐊᒃᑲᓐᓂᕈᒪᓂᕐᒧᑦ ᐊᓄᓛᒃᓰᕕᖕᒧᑦ 56.
ᐱᓯᒪᔭᐅᖃᑦᑕᕆᐊᖃᙱᑦᑐᓂᒃ, ᖃᐅᔨᓚᐅᖅᑐᒍᑦ ᐳᓛᕐᕕᒃ ᐃᒡᓗᕈᓯᖓᑦ 
ᓅᑕᐅᓚᐅᖅᑐᖅ ᐊᓯᐊᓄᑦ ᐊᒻᒪᓗ ᐋᖅᑭᒋᐊᖅᑕᐅᑦᑎᐊᒃᑲᓐᓂᖅᓱᓂ 
ᐊᒥᓲᙱᓐᓂᖅᓴᐅᓕᕐᓂᐊᕐᒪᑕ ᐃᓄᖕᒥᒃ-ᐃᓄᖕᒧᑦ ᐊᒃᑐᐊᖃᑎᒌᒍᓐᓇᕐᓂᖏᑦ 
ᐳᓛᖅᑐᖃᕐᓂᖏᓐᓂ. ᐳᓛᖅᑐᓕᕆᓂᕐᒧᑦ ᐊᑐᐊᒐᐃᑦᑕᐅᖅ ᐋᖅᑭᒋᐊᖅᑕᐅᓚᐅᕐᒥᔪᑦ. 
ᑕᑯᓕᓚᐅᖅᑐᒍᑦ ᐱᒋᐊᖅᐸᓪᓕᐊᓚᐅᖅᑐᓂᒃ ᐊᒥᓲᙱᓐᓂᖅᓴᕈᖅᐸᓪᓕᐊᓕᓚᐅᖅᑐᓂᒃ 
ᐱᓯᒪᔪᖃᖃᑕᕐᓂᖅ ᐱᓯᒪᔭᐅᖃᑦᑕᕆᐊᖃᙱᑐᓂᒃ ᐱᓂᕐᓗᑕᐅᓯᒪᔪᓂᒃ, ᐳᓛᕐᕕᖓᑦ 
ᓅᑕᐅᓚᐅᖅᓱᓂ ᐊᒻᒪᓗ ᐋᖅᑭᒋᐊᖅᑕᐅᓚᐅᖅᓱᓂ ᑭᓯᐊᓂ ᓱᓕ 
ᐱᓯᒪᔭᐅᔭᕆᐊᖃᙱᑐᓂᒃ ᐱᓯᒪᓕᖃᑕᕐᓂᖏᑦ ᐊᒥᓱᕆᕈᐊᒃᑲᓐᓂᑐᐃᓐᓇᓕᓚᐅᕆᕗᑦ 
ᑕᖅᑭᒐᓴᐃᑦ ᑭᖑᓂᐊᒍᑦ. 

 ᑕᐃᒪᓕ ᐃᖅᑲᓇᐃᔭᕐᕕᖓᓐᓂ ᖃᐅᔨᒪᔾᔪᑎᒃᓴᓂᒃ ᐱᓯᒪᓪᓗᑎᒃ 57.
ᐊᒥᓲᑎᒋᓂᖏᓐᓂᒃ ᐱᓯᒪᔪᖃᖃᑦᑕᓚᐅᕐᓂᖏᓐᓂᒃ ᐱᓯᒪᔭᐅᔭᕆᐊᖃᙱᑦᑐᓂᒃ 
ᐱᓂᕐᓘᑕᐅᓯᒪᔪᓂᒃ ᐃᑲᔪᖅᑕᐅᕝᕕᖕᒥ, ᖃᐅᔨᓴᖅᑕᐅᓯᒪᓚᐅᙱᓚᑦ 
ᑐᑭᓯᓂᐊᖅᑕᐅᓗᑎᒃ ᑕᒪᒃᑯᓄᖓ ᐊᑕᔪᑦ ᐱᕙᓪᓕᐊᓂᖏᑦ, ᓲᕐᓗ 
ᖃᓄᐃᑦᑑᖃᑦᑕᕐᓂᖏᑦ ᐱᓯᒪᔭᐅᓕᖃᑦᑕᖅᑐᑦ, ᖃᓄᖅ ᐱᒻᒪᕆᐅᑎᒋᖕᒪᖔᑕ, 
ᐅᕝᕙᓘᓐᓃᑦ ᖃᓄᖅ ᐃᑎᖅᑎᑕᐅᖃᑕᕐᓚᐅᕐᒪᖔᑕ ᐊᓄᓪᓚᒃᓰᕕᖕᓄᑦ. ᑕᐃᒃᑯᐊ 
ᖃᐅᔨᒪᔾᔪᑎᒃᓴᐃᑦ ᐱᑕᖃᙱᑎᓪᓗᒋᑦ, ᐃᖅᑲᓇᐃᔭᕐᕕᖓᓐᓂᒃ 
ᖃᐅᔨᒪᒻᒪᕆᖃᑦᑕᙱᓚᑦ ᓇᑭᑦ ᐱᒋᐊᕋᔭᕐᓂᖅ ᖃᓄᐃᓕᐅᕆᐊᕈᓐᓇᕐᓂᖅ 
ᐃᑲᔪᖅᑕᐅᕕᖕᒥ ᐱᓯᒪᔭᐅᓕᖃᑕᕐᓂᖏᓐᓂᒃ ᐱᓯᒪᔭᐅᔭᕆᐊᖃᙱᑦᑐᓂᒃ 
ᐊᒃᓱᕈᕐᓇᖅᑐᒃᑰᕈᑕᐅᓕᖃᑦᑕᕐᓂᖏᓐᓄᑦ ᐅᕝᕙᓘᓐᓃᑦ ᑕᒪᐃᓐᓂᒃ 
ᐊᒃᑐᐃᓂᖃᕈᓐᓇᕐᓂᖏᓐᓂᒃ ᐱᓯᒪᔭᐅᓂᖏᑦ ᐱᓯᒪᔭᐅᔭᕆᐊᖃᙱᑦᑐᑦ 
ᐊᓄᓪᓚᒃᓰᕕᖕᒧᑦ ᑎᒍᔭᐅᓯᒪᔪᓄᓪᓗ. ᓲᕐᓗ ᐆᒃᑑᑎᒋᓗᒍ, ᐱᑕᖃᓕᖃᑦᑕᕐᓂᖏᑦ 
ᐃᓚᖏᑦ ᑕᐃᑲᓃᑦᑕᕆᐊᖃᙱᑦᑐᑦ, ᓲᕐᓗ ᐋᖓᔭᕐᓇᖅᑐᑦ, ᐊᓄᓪᓚᒃᓰᕕᖕᒥ 
ᐊᔪᕐᓇᖅᓯᒃᑲᓐᓂᕈᑕᐅᔪᓐᓇᕐᒪᑕ ᐃᖅᑲᓇᐃᔭᕐᕕᖓᓐᓂ ᐱᓇᓱᐊᖅᑕᖏᓐᓂᒃ 
ᐃᑲᔪᖅᓱᐃᓂᕐᒥᒃ ᑎᒍᔭᐅᓯᒪᔪᓂᒃ ᐅᐃᕆᓯᒪᔭᖏᓂᒃ ᖄᖏᐅᑎᓯᒪᔪᓐᓇᕐᓂᖅ 
ᐊᔪᕈᑎᒋᓕᖅᓯᒪᔭᖏᓐᓂᒃ. 

 ᐊᑐᓕᖁᔭᐅᔪᖅ. ᒪᓕᒐᓕᕆᔨᒃᑯᑦ ᑕᒪᐃᓐᓂᒃ ᖃᐅᔨᒪᓇᓱᐊᕆᐊᓖᑦ 58.
ᐅᔾᔨᖅᑐᑦᑎᐊᕐᓗᑎᒃ ᐊᓄᓪᓚᒃᓰᕕᖕᒥᒃ ᐊᐅᓚᑦᑎᔨᐅᔪᑦ ᒪᓕᑦᑎᐊᕐᓂᐊᕐᓂᖏᓐᓂᒃ 
ᐊᑐᐊᒐᕆᔭᒥᓂᒃ, ᑎᓕᓯᓯᒪᔾᔪᑎᒥᓂᒃ, ᐊᒻᒪᓗ ᐊᐅᓚᑦᑎᓂᕐᒧᑦ ᐱᐅᓯᕆᔭᐅᖁᔭᐅᔪᓂᒃ 
ᐊᑐᖅᑕᐅᔭᕆᐊᓕᖕᓂᒃ ᐱᔾᔪᑎᖃᖅᑐᓂᒃ ᑎᒍᔭᐅᓯᒪᔪᑦ ᐃᓄᑑᑎᑕᐅᓂᖏᓐᓂᒃ 
ᓴᓂᕐᕙᖅᑕᐅᓯᒪᓗᑎᒃ ᐊᒻᒪᓗ ᕿᓂᕐᕕᐅᖃᑕᕐᓂᖏᓐᓄᑦ ᐊᓄᓪᓚᒃᓰᕕᑦ ᐊᑐᓂ ᐊᒻᒪᓗ 
ᐃᒡᓗᕈᓯᖏᑦ. 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. ᐃᖅᑲᓇᐃᔭᕐᕕᖓᓐᓂ 
ᐱᒋᐊᖅᑎᑦᑎᓂᐊᓕᖅᑐᑦ ᐋᖅᑭᐅᒪᓂᖏᓐᓂᒃ ᐊᒻᒪᓗ ᖃᓄᐃᓕᐅᖅᑎᐅᓂᖏᓐᓂᒃ 
ᐃᖅᑲᓇᐃᔭᖅᑏᑦ ᕿᒥᕐᕈᐊᖅᑕᐅᓂᖏᓐᓂᒃ ᑎᒍᔭᐅᒪᕕᓕᕆᔨᒃᑯᖏᓐᓂᒃ, ᓯᕗᐊᓂᒍᑦ 
ᔫᓐ 2015–ᒥ, ᑕᐃᒫᒃ ᓇᓗᓇᐃᖅᑕᐅᑦᑎᐊᖁᓪᓗᒋᑦ ᐊᒥᒐᓗᐊᕐᓂᖏᑦ 
ᐱᔨᑦᑎᕋᖅᑕᐅᖃᑦᑕᕆᐊᖃᖅᑐᓂᒃ ᐊᒻᒪᓗ ᐊᔪᖏᓐᓂᖃᕆᐊᖃᕐᓂᖏᓐᓂᒃ. 

ᐃᖅᑲᓇᐃᔭᕐᕕᖓᓐᓂ ᐋᖅᑭᐅᒪᑎᑦᑎᓂᐊᓕᖅᑐᑦ ᒪᓕᒃᑕᐅᔾᔪᑎᒃᓴᓂᒃ ᐊᒻᒪᓗ 
ᑕᒪᐃᓐᓂᒃ ᖃᐅᔨᓴᖅᑕᐅᔾᔪᑎᒃᓴᓂᒃ ᐱᓕᕆᐊᖃᕐᓂᐊᖅᑐᓂᒃ 
ᐃᖅᑲᓇᐃᔮᕆᔭᐅᓂᐊᖅᑐᒥᒃ ᐊᓄᓪᓚᒃᓰᕕᓕᕆᔨᒃᑯᓐᓂᒃ, ᐱᔭᕇᖅᑕᐅᖅᑳᓚᐅᕐᓗᑎᒃ 
ᐃᖅᑲᓇᐃᔭᖅᑎᖃᓕᕈᓐᓇᕐᓂᖏᓐᓂᒃ ᑐᑭᓯᓂᐊᖅᑕᐅᓂᖏᑦ ᐊᒻᒪᓗ ᑮᓇᐅᒃᔭᒃᓴᖏᑦ 
ᐊᖏᖅᑕᐅᓚᐅᕐᓗᑎᒃ. ᒪᓕᒃᑕᐅᔭᕆᐊᓖᑦ ᒪᓕᒃᑕᐅᓂᖏᑦ ᐊᒻᒪᓗ ᑕᒪᐃᓐᓂᒃ 
ᖃᐅᔨᒋᐊᖅᑎᐅᑕᕐᓂᐊᖅᑐᓂᒃ ᐃᖅᑲᓇᐃᔭᖅᑎᖃᐅᒃᐸᖕᒪᑕ ᑕᒪᐃᓐᓂᒃ 
ᐊᒥᓲᓂᖅᓴᐅᕙᒃᑐᓂᒃ ᑲᓇᑕᒥ ᐊᓄᓪᓚᒃᓰᕕᓕᕆᔨᐅᖃᑕᐅᔪᓂᒃ. ᑖᓐᓇ ᐃᓂᒃᓴᖅ 
ᐱᑕᖃᓕᖅᐸᑦ ᐃᑲᔪᕐᓂᖃᕐᓂᐊᕐᒪᑦ ᒪᓕᒃᑕᐅᑦᑎᐊᖃᕐᓂᖏᓐᓄᑦ ᐊᑐᐊᒐᕆᔭᐅᔪᓪᓗ 
ᐱᐅᓯᕆᔭᐅᖁᔭᐅᔪᓪᓗ ᐊᑐᖅᑕᐅᖃᑦᑕᕆᐊᓖᑦ, ᐊᒻᒪᓗᑦᑕᐅᖅ 
ᑐᑭᓯᓂᐊᕈᑕᐅᒃᑲᓐᓂᕈᓐᓇᖃᑦᑕᓕᕐᓗᑎᒃ ᐊᒻᒪᓗ ᖃᐅᔨᓴᖅᑎᑦᑎᒃᑲᓐᓂᕈᓐᓇᕐᓗᑎᒃ 
ᖃᖓᑐᐃᓐᓇᖅ ᐱᔭᕆᐊᖃᓕᕌᖓᒥᒃ. 

ᐃᖅᑲᓇᐃᔭᕐᕕᖓᓐᓂ ᐱᓕᕆᕙᓪᓕᐊᓕᖅᑐᑦ ᑎᑎᕋᖅᑕᐅᑦᑎᐊᒃᑲᓐᓂᕐᓂᖏᓐᓂᒃ 
ᐊᓄᓪᓚᒃᓰᕕᓕᕆᓂᕐᒧᑦ ᒪᓕᒐᓕᕆᔪᓂᒃ (ᓄᓇᕗᒻᒥ ᐊᓄᓪᓚᒃᓰᕕᓕᕆᖕᓄᑦ ᒪᓕᒐᐃᑦ 
ᐊᒻᒪᓗ ᐃᓗᐊᓃᑦᑐᑦ ᒪᓕᒐᓪᓗᑐᖏᑦ) ᑕᐃᒫᒃ ᐋᖅᑭᐅᒪᑦᑎᐊᕐᓂᐊᕐᒪᑕ 
ᓄᑖᕈᕆᐊᖅᓯᒪᓕᕐᓗᑎᒃ ᐱᑕᖃᑦᑎᐊᓕᕐᓗᑎᒃ ᓴᓇᔭᐅᓕᓵᕐᓂᐊᖅᑐᑦ 
ᑎᑎᕋᖅᓯᒪᓂᐊᖅᑐᑦ. ᕿᒥᕐᕈᐊᖅᑕᐅᓂᖏᑦ ᒫᓐᓇᐅᔪᖅ ᐊᑐᐊᒐᖁᑎᖏᑦ, 
ᑎᓕᓯᓯᒪᔾᔪᑎᖏᑦ ᒪᓕᒃᑕᐅᔪᒃᓴᐃᑦ, ᐊᒻᒪᓗ ᐊᐅᓚᑦᑎᓂᕐᒧᑦ ᐱᐅᓯᕆᔭᐅᖃᑦᑕᖁᔭᐅᔪᑦ 
ᐊᑐᖅᑕᐅᖃᑦᑕᖁᔭᐅᔪᑦ ᕿᒥᕐᕈᐊᖅᑕᐅᓂᐊᖅᑐᑦ 2015 ᐊᕐᕌᒍᖓ ᐱᒋᐊᓖᓴᕐᓂᖓᓂ 
ᐊᒻᒪᓗ ᓈᒻᒪᓈᖅᓯᒪᓂᐊᖅᑐᓂᒃ ᐊᑕᐅᑎᒃᑰᕆᐊᕐᓗᒋᑦ ᕿᒥᕐᕈᐊᖅᑕᐅᓂᖏᓐᓄᑦ 
ᐊᓄᓪᓚᒃᓰᕕᓕᕆᓂᕐᒧᑦ ᐱᖁᔭᐃᑦ. 

 ᐊᑐᓕᖁᔭᐅᔪᖅ. ᒪᓕᒐᓕᕆᔨᒃᑯᑦ ᑐᑭᓯᓂᐊᑦᑎᐊᕆᐊᖃᖅᑐᑦ 59.
ᖃᓄᐃᓕᕙᓪᓕᐊᓂᖏᓐᓂᒃ ᐱᔾᔪᑎᖃᖅᑐᓂᒃ ᐱᓯᒪᔭᐅᖃᑦᑕᖅᑐᓂᒃ ᐱᖁᔭᖅᑎᒍᑦ 
ᐱᓯᒪᖃᑦᑕᖁᔭᐅᙱᑦᑐᓂᒃ, ᐃᓚᖃᕐᓗᑎᒃ ᖃᓄᐃᑦᑑᖃᑦᑕᕐᓂᖏᓐᓂᒃ 
ᐱᓯᒪᔭᐅᓕᖃᑦᑕᖅᑐᑦ ᐊᒻᒪᓗ ᖃᓄᖅ ᐃᑎᖅᑎᑕᐅᕙᖕᒪᖔᑕ ᐊᓄᓪᓚᒃᓰᕕᖕᒧᑦ. 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. ᐃᖅᑲᓇᐃᔭᕐᕕᖓᓐᓂ 
ᑎᑎᕋᖅᑕᐅᕙᓪᓕᐊᖃᑦᑕᓕᖅᑐᑦ ᐱᓯᒪᔭᐅᔪᕕᓂᕐᓂᒃ ᐱᓯᒪᔭᐅᕆᐊᖃᙱᑦᑐᑦ 
ᐱᖁᔭᖅᑎᒍᑦ, ᖃᕆᑕᐅᔭᒃᑰᖅᑎᑕᐅᓪᓗᑎᒃ ᑎᑎᕋᖅᑕᐅᖃᑦᑕᓕᖅᑐᑦ (ᖃᓗᓐᓈᑎᑐᑦ 
ᑕᐃᔭᐅᔪᓂᒃ ᖃᕆᑕᐅᔭᒃᑯᑦ ᑐᙵᕕᒋᔭᐅᔪᑦ ᑎᒍᔭᐅᓯᒪᕝᕕᖕᓂᒃ ᐱᕋᔭᒃᓯᒪᔪᓂᒃ 
ᐊᐅᓚᑦᑎᔾᔪᑎ Computer-based Offender Management System-COMS-ᓂᒃ) 
ᑕᐃᒪᙵᑦ 2000-ᖑᓕᖅᑐᒥᒃ. ᖃᐅᔨᓴᖅᑕᐅᒋᐊᕐᓂᐊᓕᖅᑐᑦ 
ᓄᑖᙳᕆᐊᖅᑕᐅᓯᒪᓂᖏᑦ ᑕᐃᒃᑯᐊ ᐊᐅᓚᑦᑎᔾᔪᑏᑦ ᖃᕆᑕᐅᔭᐃᑦ ᐃᓗᐊᒍᑦ 
ᐊᑐᒐᒃᓴᐃᑦ ᐱᒋᐊᕐᕕᒃᓴᖃᖅᓱᑎᒃ ᐃᓱᓕᓚᐅᙱᓐᓂᖓᓂ ᓱᓕ ᑕᖅᑭᖓᓂ 
ᔮᓐᓄᐊᕆ 2015-ᒥ. ᑕᐃᒃᑯᐊ ᓄᑕᐅᓂᖅᓴᐃᑦ ᐱᔪᓐᓇᕐᓂᖃᕐᓂᐊᖅᑐᑦ 
ᒪᓕᒃᐸᓪᓕᐊᔪᓐᓇᕐᓂᒥᒃ ᐊᒻᒪᓗ ᐊᒨᖅᑲᐃᔪᓐᓇᕐᓂᖅ ᐱᓯᒪᔭᐅᒪᔪᖃᖅᑐᕕᓂᐅᔪᓂᒃ 
ᐱᓯᒪᔭᐅᖃᑦᑕᕆᐊᖃᙱᑦᑐᓂᒃ ᑎᑎᕋᖅᑕᐅᓯᒪᔪᓂᒃ ᖃᕆᑕᐅᔭᒃᑯᑦ 
ᖃᐅᔨᓴᖅᑕᐅᖁᓪᓗᒋᑦ ᖃᓄᐃᓕᕙᓪᓕᐊᓯᒪᓂᖏᓐᓂᒃ ᑐᑭᓕᐅᕐᓗᑎᒃ. ᑕᐃᒃᑯᐊᓗ 
ᐆᒃᑐᕋᖅᑕᐅᓗᑎᒃ ᖃᐅᔨᓴᖅᑕᐅᕌᓂᒍᓐᓇᖅᓯᒍᑎᒃ, ᐊᑐᖅᑕᐅᖏᓐᓇᕐᓂᐊᓕᖅᑐᓂᒃ 
ᐊᑐᓕᖅᑎᑦᑎᓛᕐᕆᕗᑦ. ᐃᖅᑲᓇᐃᔭᕐᕕᖕᒥ ᐊᔪᙱᓐᓂᖅ ᑕᒪᒃᑯᓂᖓ 
ᐱᓕᕆᐊᖃᕈᓐᓇᕐᓂᕐᒥ ᐋᖅᑭᐅᒪᔭᐅᓕᖅᐸᑦ, ᐃᖅᑲᓇᐃᔭᕐᕕᖓᓐᓂ 
ᑐᑭᓕᐅᕈᑕᐅᔪᓐᓇᖅᓯᓂᐊᖅᑐᑦ ᖃᓄᐃᕙᓪᓕᐊᓕᕐᓂᖏᓐᓂᒃ ᐱᓯᒪᖃᑦᑕᕐᓂᖏᑦ 
ᐱᓯᒪᖃᑦᑕᖁᔭᐅᙱᑦᑐᓂᒃ ᐊᓄᓪᓚᒃᓰᕕᖕᓂ. 

ᐊᓄᓪᓚᒃᓰᕕᓕᕆᓂᖅ ᓄᓇᕗᒻᒥ—ᐱᓕᕆᕝᕕᖓᑦ ᒪᓕᒐᓕᕆᔨᒃᑯᑦ 21 

 



 ᓇᐅᑦᑎᖅᑐᖅᑕᐅᖃᑦᑕᕐᓂᖏᓐᓂᒃ ᕿᒥᕐᕈᐊᖅᑕᐅᓂᖏᑦ ᐊᒻᒪᓗ 60.
ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐃᓂᖅ. ᖃᐅᔨᓚᐅᖅᑐᒍᑦ ᐃᑲᔪᖅᑕᐅᕕᖕᒥ 
ᐊᐅᓚᑦᑎᔨᖏᑦ ᐊᖑᒪᖃᑦᑕᙱᓐᓂᖏᓐᓂᒃ ᐱᒻᒪᕆᐅᔪᓂᒃ 
ᐊᑦᑕᕐᓇᖅᑐᖃᖅᑎᑦᑎᑕᐃᓕᒪᓂᕐᒧᑦ ᓇᐅᑦᑎᖅᑐᖅᑕᐅᑦᑎᐊᖃᑦᑕᕆᐊᖃᖅᑐᓂᒃ ᐊᒻᒪᓗ 
ᐋᓐᓂᖅᑕᐅᒌᒃᑯᑎᒃᓴᐃᓐᓇᕆᐊᖃᕐᓂᖏᓐᓂᒃ ᑕᐃᑲᓂ. ᓴᖅᑭᑎᑦᑎᓯᒪᙱᒻᒪᑕ 
ᓴᓇᓯᒪᖏᑦᑐᑦ ᐱᑕᖃᕆᐊᖃᒻᒪᕆᒃᑐᓂᒃ ᐊᑦᑕᕐᓇᕇᒃᑯᑎᒃᓴᓂᒃ 
ᓇᐅᑦᑎᖅᑐᕆᐊᖃᖃᑦᑕᕐᓂᕐᒧᑦ ᐊᓄᓪᓚᒃᓰᕕᖓᓐᓂᒃ. ᐸᕐᓇᐅᑏᓪᓗ 
ᕿᒥᕐᕈᐊᖅᑕᐅᖃᑦᑕᕐᓂᖏᓪᓗ ᑐᕌᖓᒐᓗᐊᕐᒪᑕ ᐱᐅᓯᕚᓪᓕᕈᑕᐅᓯᒪᒋᐊᕐᓂᕐᒧᑦ 
ᐊᓄᓪᓚᒃᓰᕕᖕᒥ ᐊᑦᑕᕐᓇᕇᒃᑯᑎᒃᓴᖃᖅᑎᑦᑎᓂᕐᒧᑦ. ᐃᖅᑲᓇᐃᔭᕐᕕᖓᓂ 
ᑭᒡᒐᖅᑐᐃᔨᓄᑦ ᖃᐅᔨᑎᑕᐅᓚᐅᖅᑐᒍᑦ ᐅᓗᕆᐊᓇᖃᑦᑕᕐᓂᖏᓐᓂᒃ 
ᐊᑐᖅᑕᐅᑎᑦᑎᖃᑦᑕᖏᓐᓂᖅ ᐃᓕᑕᕆᔭᐅᓯᒪᔪᓂᒃ ᐊᑦᑕᕐᓇᖅᑐᖃᕐᒪᖔᑦ 
ᖃᐅᔨᓴᖅᑕᐅᑎᑦᑎᖃᑦᑕᕐᓂᖅ ᖃᓄᐃᓕᐅᕈᑕᐅᖃᑦᑕᕐᒪᑕ ᐱᓕᕆᕙᖕᓂᖏᓐᓂ 
ᐱᒻᒪᕆᐅᖏᓐᓂᖅᓴᐅᔫᒐᓗᐊᓂᒃ ᖃᐅᑕᒫᖅ ᐊᒻᒪᓗ ᐱᓇᓱᐊᕈᓯᑕᒫᖅ 
ᖃᐅᔨᓴᖅᑕᐅᑎᑦᑎᖃᑦᑕᕐᓂᖏᓐᓄᑦ ᐱᖁᑎᖏᓂᒃ ᐃᒡᓗᖁᑎᖓᓐᓂᒃ ᐃᑲᔪᖅᑕᐅᕕᖕᒥ, 
ᐊᒻᒪᓗ ᖃᐅᔨᓴᖅᑕᐅᖃᑦᑕᕐᓂᖏᓐᓄᑦ ᐱᓂᕐᓗᒃᓯᒪᔪᑦ. ᑭᓯᐊᓂᓕ ᑕᐃᒪ, 
ᐱᒻᒪᕆᐅᖏᓐᓂᖅᓴᓂᒃ ᖃᐅᔨᓴᖅᑕᐅᑎᑦᑎᖃᑦᑕᕐᓂᖏᑦ ᓈᒻᒪᖃᑦᑕᖏᑦᑐᑦ 
ᒪᓕᒃᑕᐅᖃᑦᑕᕆᐊᖅᑐᓂᒃ ᑕᐃᒃᑯᓇᙶᖅᑐᓂᒃ ᐊᓄᓪᓚᒃᓰᕕᓕᕆᔨᒃᑯᑦ 
ᑎᓕᓯᓯᒪᔾᔪᑎᖏᓐᓃᑦᑐᓂᒃ. ᖃᐅᔨᓚᐅᖅᑐᒍᑦ ᑐᐊᕕᕐᓇᑐᖃᓕᕋᔭᖅᐸᑦ 
ᐸᕐᓇᐅᑎᒃᓴᖃᑦᑎᐊᕐᓂᖏᓐᓂᒃ. 

 ᓇᓗᓇᐃᖅᑕᐅᓯᒪᓂᖏᑦ ᐊᑦᑕᕐᓇᖅᑐᓕᕆᓂᕐᒧᑦ ᐊᒻᒪᓗ 61.
ᐋᓐᓂᖅᑕᐅᓯᒪᔪᓐᓇᕐᓂᕐᒧᑦ ᓇᐅᑦᑎᖅᑐᖅᑕᐅᖃᑦᑕᕆᐊᖃᖅᑐᑦ 
ᓈᒻᒪᙱᓗᐊᕐᓂᖏᓐᓂᒃ. ᐊᓄᓪᓚᒃᓰᕕᖕᓂ ᑎᓕᔭᐅᓯᒪᔾᔪᑎᓕᐊᕆᔭᐅᓯᒪᔪᓂᒃ, 
ᐊᓄᓪᓚᒃᓰᕕᖕᓂ ᐊᐅᓚᑦᑎᔨᐅᔪᑦ ᑲᒪᔨᐅᕗᑦ ᐅᔾᔨᖅᑐᑦᑎᐊᖃᑦᑕᕆᐊᖃᕐᓂᕐᒥ 
ᐱᔭᕇᖅᑕᐅᓯᒪᖃᑦᑕᕆᐊᖃᕐᓂᖏᓐᓂᒃ ᑕᐃᒃᑯᐊ ᐊᐅᓚᑦᑎᔨᓄᑦ ᑲᒪᔨᐅᕙᒃᑐᓄᑦ 
ᐊᕐᕌᒍᑕᒫᖅ ᐃᑭᑦᑐᖃᕈᓐᓇᕐᓂᖏᓐᓂᒃ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᖃᐅᔨᓴᖅᑕᐅᖃᑦᑕᕆᐊᖃᕐᓂᖏᓐᓂᒃ, ᐊᒻᒪᓗ ᑕᐃᒃᑯᐊ ᓇᓗᓇᐃᖅᑕᐅᓚᐅᖅᑐᑦ 
ᓈᒻᒪᖏᓐᓂᖏᑦ ᑐᑭᓯᓂᐊᕈᑕᐅᑦᑎᐊᖃᑦᑕᕐᓂᖏᓐᓂᒃ ᐊᒻᒪᓗ 
ᖃᓄᐃᓕᐅᕈᑕᐅᒋᐊᖃᑦᑕᕐᓂᖏᓐᓂᒃ. ᖃᐅᔨᓚᐅᖅᑐᒍᑦ ᑕᐃᒃᑯᐊ ᐱᒻᒪᕆᐊᓘᓂᖏᑦ 
ᓈᒻᒪᙱᓗᐊᕐᓂᖏᓐᓂᒃ ᓇᓗᓇᐃᖅᑕᐅᓯᒪᓕᖅᑐᑦ ᐃᑭᑦᑐᓕᕆᔨᓄᑦ 
ᖃᐅᔨᓴᖅᑕᐅᓚᐅᖅᑐᓂᒃ ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒥ ᓱᓕ 
ᖃᓄᐃᓕᐅᕈᑕᐅᒋᐊᖅᓯᒪᙱᑦᑐᑦ. ᓲᕐᓗ ᐆᒃᑑᑎᒋᓗᒍ, ᑐᐊᕕᕐᓇᖅᑐᓂᒃ 
ᖃᓄᐃᓕᔪᖃᖅᑎᓪᓗᒍ ᐃᑯᒪᖏᑦ ᐱᖑᐊᕐᕕᖕᒥ ᐃᖃᐃᓕᓴᕐᕕᖓᓂ ᐱᑕᖃᙱᓐᓂᖏᑦ, 
ᐃᓄᒋᐊᓗᐊᖃᑦᑕᓕᕐᓂᖏᓐᓄᑦ ᑕᐃᑲᓂ ᑎᒍᔭᐅᓯᒪᔪᑦ ᐃᓂᒋᕙᓕᖅᑕᖓᓐᓂ ᑕᐃᒪᙵᑦ. 

 ᐃᓚᖏᑦ ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒥ ᖃᓄᐃᓕᐅᕈᑕᐅᓯᒪᙱᑦᑐᑦ 62.
ᐊᒥᒐᕐᓂᖏᓐᓄᑦ ᓈᒻᒪᙱᓗᐊᕐᓂᖏᓐᓄᓪᓘᓐᓃᑦ ᓇᓗᓇᐃᖅᑕᐅᖃᑦᑕᖅᓯᒪᔪᑦ 
ᐊᒥᓱᐊᖅᑎ ᖃᐅᔨᓴᖅᑕᐅᓚᐅᖅᓱᑎᒃ. 6-ᖑᓚᐅᖅᑐᑦ ᓈᒻᒪᙱᓐᓂᖏᑦ 
ᑕᐃᒪᐃᓕᖓᐃᓐᓇᓕᖅᑐᑦ ᖃᓄᐃᓕᐅᑕᐅᒋᐊᖅᓯᒪᒐᑎᒃ ᐅᖓᑖᓅᓕᖅᑐᓂᒃ ᒪᕐᕉᖕᓂᒃ 
ᐊᕐᕋᒎᖕᓂᒃ. ᐃᓚᖃᓚᐅᖅᐳᑦ ᑕᐃᒃᑯᐊ ᐊᖕᒪᔪᖃᕐᓂᖏᓐᓂᒃ ᐃᑭᐊᕐᓂ ᐃᒡᓗᖁᑎᖓᓂ 
ᓴᓇᔭᐅᔭᕆᐊᖃᖅᑐᓂᒃ, ᐊᒻᒪᓗ ᐊᑐᖅᑕᐅᓯᒪᓂᖏᓐᓂᒃ ᓵᑦᑐᐱᐊᑦ ᕿᔪᐃᑦ 
ᐃᑯᐊᓪᓚᒃᑎᑕᐅᔪᓐᓇᖅᑐᑦ ᐃᑭᐊᖓᓄᑦ ᐊᒻᒪᔪᐃᑦ ᖄᖓᒍᑦ ᐊᒻᒪᓗ ᐃᒡᓗᖁᑎᖓᑕ 
ᖁᓛᒍᑦ. 

 ᒪᕐᕉᒃ ᓯᓚᑖᓃᙶᖅᓯᒪᔫᒃ ᖃᐅᔨᓴᓚᐅᖅᑑᒃ ᕿᑭᖅᑖᓗᖕᒥ 63.
ᐃᑲᔪᖅᑕᐅᕕᒃ 2010-ᒥ 2012-ᒥᓪᓗ; ᓈᒻᒪᙱᑦᑐᓂᒃ ᓇᓂᓯᖃᑦᑕᓚᐅᕐᒥᔪᑦ, ᓲᕐᓗ 

ᐱᑕᖃᙱᓐᓂᖏᓐᓂᒃ ᓈᒪᔪᓂᒃ ᐃᑭᑦᑐᖃᕈᓐᓇᕐᓂᖏᑦ ᐊᕕᒃᓯᒪᓂᖏᓐᓂ 
ᐊᔾᔨᒌᙱᑦᑑᑎᐅᔪᓂᒃ ᐃᓂᒋᔭᐅᕙᖕᓂᖏᓐᓂᒃ ᐊᒻᒪᓗ ᑐᙵᕕᐅᔪᓐᓇᖏᓐᓂᖏᓐᓂᒃ 
ᐊᑦᑕᕐᓇᔾᔭᐃᒃᑯᑎᖃᑦᑎᐊᕆᐊᖃᕐᓂᖏᑦ. (ᐊᑲᐅᙱᓕᐅᕈᑕᐅᓂᖏᓂᒃ ᐃᓚᖃᓚᐅᕐᒥᔪᑦ 
ᐋᖅᑭᐅᒪᔭᐅᓂᖏᓐᓂᒃ ᐅᐊᔭᖏᑦ (ᓴᕕᒐᐅᔭᖏᑦ), ᐹᖏᑕ ᑮᖃᑦᑕᕐᓂᖏᑦ, 
ᐊᐅᓚᑦᑎᔾᔪᑎᖏᓐᓂᓪᓗ). 

 ᖃᐅᔨᓚᐅᖅᑐᒍᑦ ᑕᒪᕐᒥᑲᓴᐃᑦ ᐱᒻᒪᕆᐅᓂᖏᑦ ᓈᒻᒪᙱᓐᓂᖏᑦ 64.
ᓇᓗᓇᐃᖅᑕᐅᓚᐅᖅᑐᑦ ᓱᓕ ᖃᓄᖅᑑᕈᑕᐅᓯᒪᙱᑦᑐᑦ, ᐃᓚᖃᖅᓱᑎᒡᓗ 
ᐱᑕᖃᙱᓗᐊᕐᓂᖏᓐᓂᒃ ᓈᒪᔪᓂᒃ ᐃᑭᒌᒃᑯᑎᒃᓴᖏᓐᓂᒃ ᐊᕕᒃᑐᖅᓯᒪᔪᓂ ᐊᒻᒪᓗ 
ᑐᙵᕕᐅᑦᑎᐊᕈᓐᓇᕐᓂᖏᓐᓂᒃ ᐊᑐᖅᑕᐅᔪᓐᓇᕐᓂᖅ ᐊᑦᑕᕐᓇᑐᖅᓕᕆᓂᕐᒧᑦ 
ᐊᑑᑎᒃᓴᖏᑦ. ᖃᐅᔨᓚᐅᖅᑐᒍᑦ ᑮᓇᐅᔭᒃᓴᓂᒃ ᐊᖏᖅᑕᐅᓯᒪᔪᖃᙱᑕᐃᓐᓇᕐᓂᖅ 
ᒪᓕᒐᓕᕆᔨᒃᑯᑦ ᓄᑖᕈᕆᐊᖅᑕᐅᔾᔪᑎᒃᓴᖏᓐᓄᑦ ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒥᒃ 
(ᑎᑎᖅᑲᐃᑦ ᐊᕕᒃᑐᖅᓯᒪᓂᖏᑦ 33-ᒦᑦᑐᑦ). 

 ᑕᐃᔅᓱᒪᓂ ᖃᐃᔨᓴᕐᓂᑦᑎᓐᓂᒃ, ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ 65.
ᐃᓄᒋᐊᓗᐊᒻᒪᕆᓚᐅᖅᑐᖅ. ᐃᓂᒃᓴᖃᕐᕕᐅᑎᑕᐅᓚᐅᕐᒪᑦ ᐊᒥᓲᓂᖅᓴᓄᑦ 
ᑎᒍᔭᐅᓯᒪᔪᓄᑦ, ᐸᕐᓇᒍᑕᐅᓯᒪᓚᐅᕐᓂᖏᓐᓂᒃ 
ᓇᐅᑦᑎᖅᑕᐅᖃᑦᑕᕆᐊᖃᖅᑎᒋᓂᖏᓐᓂᒃ ᐅᖓᑖᓃᑦᑐᓂᒃ, 
ᐊᑦᑕᕐᓇᕇᒃᑯᑎᒃᓴᖃᕐᓂᖏᓐᓂᑦ ᑕᒪᒃᑯᓄᖓ ᐊᑐᖅᑕᐅᓕᖅᑐᓄᑦ ᓴᓇᔭᐅᓯᒪᓚᐅᕐᒪᑕ. 
ᑕᒪᒃᑯᐊ ᐱᔾᔪᑕᐅᖃᑕᐅᓕᓚᐅᕐᕆᕗᑦ ᐃᒡᓗᖁᑎᖓᑕ ᓈᒻᒪᒍᓐᓃᖅᐸᓪᓕᐊᓂᖓᓄᑦ 
ᐊᒻᒪᓗ ᖁᕝᕙᓯᒃᓯᐸᓪᓕᐊᑐᐃᓐᓇᖅᑐᓂᒃ ᐊᒃᓱᕈᕐᓇᕈᑕᐅᖃᑦᑕᐃᓐᓇᓕᖅᑐᓂᒃ 
ᐃᖅᑲᓇᐃᔭᖅᑎᓄᓪᓗ ᑎᒍᔭᐅᓯᒪᔪᓄᓪᓗ. 

 ᐊᑐᓕᖁᔭᐅᔪᖅ. ᒪᓕᒐᓕᕆᔨᒃᑯᑦ ᐱᓕᕆᖃᑎᖃᕆᐊᓖᑦ ᓄᓇᓕᓐᓂ 66.
ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ ᑕᒪᒃᑯᐊ ᐋᖅᑭᒋᐊᕆᐊᓖᑦ ᑲᒪᒋᔭᐅᓂᐊᕐᒪᑕ 
ᒪᓕᑦᑎᐊᖏᑦᑐᑦ ᓇᓗᓇᐃᖅᑕᐅᓚᐅᖅᑐᑦ ᐃᑭᑎᑦᑎᑦᑕᐃᓕᒪᓂᕐᒧᑦ ᖃᐅᔨᓴᕐᓂᐅᑉ 
ᐅᓂᒃᑳᖏᓐᓂᒃ ᓯᓚᑖᓃᙵᖅᑐᐃᓪᓗ ᐅᓂᒃᑳᓕᐊᑦ ᕿᑭᖅᑖᓘᑉ ᐊᓄᓪᓚᒃᓰᕕᒻᒥ 
ᖃᐅᔨᔭᐅᓯᒪᔪᓂᒃ. 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. ᐃᖅᑲᓇᐃᔭᕐᕕᖓᓐᓂ 
ᐱᓕᕆᖃᑎᖃᓕᖅᑐᑦ ᐃᖃᓇᐃᔭᕐᕕᖓᓐᓂᒃ ᓄᓇᓕᖕᓂ ᒐᕙᒪᒃᑯᓂᒡᓗ ᐱᔨᑦᑎᕋᐃᔨᓂᒃ 
ᓈᒻᒪᒃᓯᒋᐊᖅᑐᐃᔪᓐᓇᕐᓂᐊᕐᒪᑕ ᑕᒪᕐᒥᒃ ᒪᓕᖏᓐᓂᕆᔭᐅᔪᑦ 
ᒪᓕᒃᑕᐅᓯᒪᔭᕆᐊᖃᖅᑐᓂᒃ ᓇᓗᓇᐃᖅᑕᐅᓯᒪᓂᖏᓐᓂᒃ ᐃᑭᑦᑐᖃᕈᓐᓇᕐᓂᕐᒧᑦ 
ᖃᐅᔨᓴᖅᑕᐅᓯᒪᔪᓂᒃ ᐅᓂᒃᑳᓕᐊᓂᒃ ᐊᒻᒪᓗ ᓯᓚᑖᓐᓂᙶᖅᑐᓂᒃ ᐅᓂᒃᑳᓕᐊᓂᒃ, 
ᐱᓗᐊᖅᑐᒥᒃ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ. ᐃᖅᑲᓇᐃᔭᕐᕕᖓᓐᓂ 
ᑲᔪᓰᓐᓇᕐᓂᐊᖅᑐᑦ ᐱᓕᕆᖃᑎᖃᕐᓂᕐᒥᓂᒃ ᓄᓇᓕᖕᓂᒃ ᒐᕙᒪᒃᑯᓐᓂᒡᓗ 
ᐱᔨᑦᑎᕋᐃᔨᒃᑯᖏᓐᓂᒃ ᒪᓕᒃᓯᒪᑦᑎᐊᕈᒪᓂᕐᒥᓄᑦ ᖃᐅᔨᓴᖅᑕᐅᖃᑦᑕᐃᓐᓇᕐᓂᐊᖅᑐᓂᒃ 
ᐊᒻᒪᓗ ᐋᖅᑭᐅᒪᑎᑦᑎᑦᑎᐊᕆᐊᖃᕐᓂᕐᒧᑦ ᐸᕐᓇᐅᑎᓂᒃ. ᑮᓇᐅᔭᒃᓴᐃᑦ ᐊᒻᒪᓗ 
ᐸᕐᓇᐅᑎᒃᓴᐃᓪᓗ ᐱᓕᕆᐊᖑᓕᖅᐳᑦ ᓇᓗᓇᐃᖅᔭᐃᔪᒪᓂᕐᒧᑦ ᐊᔪᕐᓇᕋᔭᙱᒻᒪᖔᑦ 
ᐊᒻᒪᓗ ᐱᑕᖃᕆᐊᖃᕐᓂᖏᓐᓂᒃ ᐃᓱᒪᒋᓪᓗᒋᑦ ᓄᓇᕗᒻᒥ ᐊᕕᒃᑐᖅᓯᒪᓂᕐᒥ ᒫᓐᓇᐅᔪᖅ 
ᐱᖁᑎᕐᔪᐊᑕᖃᑦᑎᐊᖏᓐᓂᖏᑦ, ᐃᓚᖃᖅᓱᑎᒃ ᑕᐃᒃᑯᓂᖓ ᓈᒻᒪᙱᓗᐊᕐᓂᖏᓐᓂᒃ. 
ᑕᐃᒃᑯᐊ ᖃᐅᔨᓴᖅᑕᐅᓂᖏᓐᓂᒃ ᓴᖅᑭᑎᑕᐅᓯᒪᔪᑦ ᐊᑐᐃᓐᓇᐅᑎᑕᐅᓂᐊᖅᑐᑦ ᐄᐳ 
2015-ᖑᓕᖅᐸᑦ ᐊᒻᒪᓗ ᐊᑐᖅᑕᐅᖔᕈᓐᓇᖅᑐᓂᒃ ᓴᖅᑭᑎᑦᑎᓯᒪᓂᐊᖅᑐᑦ 
ᐊᑑᑎᖃᑦᑎᐊᕐᓂᖅᐹᖑᔪᓐᓇᕐᓂᐊᖅᑐᓂᒃ ᐊᒻᒪᓗ 
ᐋᖅᑭᐅᒪᑦᑎᐊᕐᓂᖅᐹᖑᔪᓐᓇᕐᓂᐊᖅᑐᓂᒃ ᖃᓄᐃᓕᐅᕈᑎᒃᓴᐅᓇᔭᖅᑐᓂᒃ 
ᐱᓕᕆᐊᖑᓂᖏᓐᓂᒃ ᒫᓐᓇᐅᔪᖅ ᐊᒥᒐᕐᓂᖏᓐᓄᑦ ᐊᒻᒪᓗ ᓈᒻᒪᙱᓐᓂᖏᓐᓄᑦ. 

ᐊᓄᓪᓚᒃᓰᕕᓕᕆᓂᖅ ᓄᓇᕗᒻᒥ—ᐱᓕᕆᕝᕕᖓᑦ ᒪᓕᒐᓕᕆᔨᒃᑯᑦ 23 

 



 ᑐᐊᕕᕐᓇᖅᑐᖃᓕᖅᐸᑦ ᑕᒪᕐᒥᒃ ᐊᓂᑎᑕᐅᔭᕆᐊᖃᕐᓂᖏᓐᓂᒃ 67.
ᐆᒃᑐᕋᖅᐸᒌᖃᑦᑕᕐᓂᖅ. ᖃᐅᔨᓚᐅᖅᑐᒍᑦ ᐊᓄᓪᓚᒃᓰᕕᖕᒥ ᐊᐅᓚᑦᑎᔨᐅᓂᖏᑦ 
ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒥ ᐊᑐᖃᑦᑕᖅᓯᒪᙱᓐᓂᖏᓐᓂᒃ ᐊᑐᖃᑦᑕᕆᐊᖃᖅᑕᒥᓂᒃ 
ᓯᑕᒪᒋᔭᐅᕙᒃᑐᓂᒃ ᑐᐊᕕᕐᓇᖅᑐᖃᓕᕋᔭᖅᐸᑦ ᑕᒪᐃᓐᓂᒃ ᐊᓂᑎᑕᐅᔭᕆᐊᖃᕐᓂᖏᓐᓄᑦ 
ᐆᒃᑐᕋᖃᑦᑕᕆᐊᖃᕐᓂᖅ ᑕᐃᑲᓂ ᐊᕐᕋᒎᓚᐅᖅᑐᓂ 2012–13 ᐅᕝᕙᓘᓐᓃᑦ  
2013-14–ᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᓂ. ᐊᒻᒪᑦᑕᐅᖅ ᓱᓕ, ᐃᖅᑲᓇᐃᔭᕐᕕᖓᓐᓂ 
ᑭᒡᒐᖅᑐᐃᔨᖏᑦ ᐅᕙᑎᓐᓂᒃ ᐅᖃᐅᔾᔨᓚᐅᖅᑐᑦ ᐆᒃᑐᕋᖅᑐᖃᖅᓯᒪᙱᓐᓂᖏᓐᓂᒃ 
ᑕᐃᒪᙵᑦ ᐊᑯᓐᓂᖏᓐᓂᒃ ᐅᑐᐱᕆ 2007 ᐊᒻᒪᓗ ᔮᓐᓄᐊᕆ 2011-ᒥ. 
ᐅᖃᐅᑎᔭᐅᓚᐅᖅᑐᒍᑦ ᐆᒃᑐᕋᖅᑎᑕᐅᕙᒌᖃᑦᑕᕐᓂᖏᑦ ᓄᖅᑲᖅᑎᑕᐅᓚᐅᕐᓂᖏᓐᓂ 
ᐱᔾᔪᑕᐅᓂᖏᓐᓄᑦ ᐃᓄᒋᐊᓗᐊᓕᕐᓂᖏᑦ ᐊᓄᓪᓚᒃᓰᕕᖕᒥ ᐃᑲᔪᖅᑕᐅᕕᖕᒥ. ᑕᐃᒃᑯᐊ 
ᐊᑐᖅᑕᐅᖃᑦᑕᐃᓐᓇᕐᓂᖏᑦ ᑐᐊᕕᕐᓇᖅᑐᖃᓕᖅᐸᑦ ᑕᒪᕐᒥᒃ 
ᐊᓂᑎᑕᐅᔭᕆᐊᖃᕐᓂᖏᓐᓄᑦ ᐆᒃᑐᕋᕈᑏᑦ ᐱᒻᒪᕆᐅᓘᖕᒪᑕ 
ᐊᑦᑕᕐᓇᕇᒃᑯᑎᖃᖁᔨᓂᕐᒧᑦ ᖃᓄᐃᖃᓇᒋᑦ ᑎᒍᔭᐅᓯᒪᔪᓪᓗ ᐃᖅᑲᓇᐃᔭᖅᑏᓪᓗ. 
ᑕᐃᒪᙵᓂᒃ ᐱᖓᓱᓂᒃ ᐃᑭᑦᑐᖃᖅᓯᒪᓕᖅᑐᖅ ᐃᑲᔪᖅᑕᐅᕕᖕᒥ 2005-ᒥᓂᒃ. 

 ᐱᔾᔪᑎᒋᓪᓗᒋᑦ ᐱᒻᒪᕆᐅᓂᖏᓐᓄᑦ ᖃᐅᔨᓯᒪᓕᖅᑕᕗᑦ, ᑎᑎᕋᓚᐅᖅᑐᒍᑦ 68.
ᒥᓂᔅᑕᐅᑦ ᑐᖏᓕᕆᑲᐃᓐᓇᖅᑕᖓᓄᑦ ᒪᓕᒐᓕᕆᔨᒃᑯᓐᓂ ᓯᑎᐱᕆ 2014-ᒥ. 
ᑕᐃᒪᐃᓕᐅᓚᐅᖅᑐᒍᑦ ᓴᖅᑭᑎᑦᑎᔪᒪᓂᕐᒧᑦ ᐃᓱᒫᓘᑕᐅᓂᖏᓐᓂᒃ ᒫᓐᓇᑲᐅᑎᒋ 
ᖃᓄᐃᓕᐅᕈᑕᐅᔭᕆᐊᖃᕐᓂᖏᓐᓂᒃ ᐱᔾᔪᑎᖃᖅᑐᓂᒃ ᑐᐊᕕᕐᓇᖅᑐᖃᕋᔭᖅᐸᑦ ᑕᒪᕐᒥᒃ 
ᑕᐃᑲᓃᑦᑐᑦ ᐊᓂᑎᑕᐅᔭᕆᐊᖃᕐᓂᖏᓐᓄᑦ ᐆᒃᑐᕋᖅᐸᒌᖃᑦᑕᕆᐊᖃᕐᓂᖅ, ᐊᒻᒪᓗ 
ᐱᕕᒃᓴᖃᖁᓪᓗᒋᑦ ᐃᖅᑲᓇᐃᔭᕐᕕᖓᓐᓂᒃ ᖃᓄᐃᓕᐅᕆᐊᖃᖅᑕᖏᓐᓂᒃ 
ᖃᓄᐃᓕᐅᕆᐊᕈᓐᓇᕐᓂᖅ ᐅᔾᔨᖅᑑᑕᐅᓂᕐᒧᑦ ᐱᓕᕆᐊᕆᖃᑦᑕᕆᐊᖃᖅᑕᖏᑦ 
ᑲᒪᒋᔭᐅᑦᑎᐊᖁᓪᓗᒋᑦ ᓈᒪᔪᓂᒃ. ᐃᖅᑲᓇᐃᔭᕐᕕᖏᓐᓂᒃ ᑭᐅᓚᐅᖅᑐᑦ, 
ᐃᓕᑕᖅᓯᓯᒪᓪᓗᑎᒃ ᐱᒻᒪᕆᐅᓂᖏᑦ ᑕᐃᒪᐃᓕᖃᑦᑕᕐᓂᖏᑦ, ᐊᒻᒪᓗ 
ᐋᖅᑭᒃᓱᐃᓕᖅᓱᑎᒃ ᖃᓄᐃᓕᐅᕈᑎᒃᓴᓂᒃ ᐸᕐᓇᒍᑕᐅᓂᐊᓕᖅᑐᓂᒃ 
ᐊᑐᓕᖅᑎᑕᐅᓂᐊᕐᒪᑕ ᑕᒡᕘᓇ ᓈᒻᒪᙱᓐᓂᖓᒍᑦ. 

 ᐊᑐᓕᖁᔭᐅᔪᖅ. ᒪᓕᒐᓕᕆᔨᒃᑯᑦ ᑎᓕᐅᕆᖃᑦᑕᕆᐊᓖᑦ ᐊᓄᓪᓚᒃᓰᕕᐅᑉ 69.
ᐊᐅᓚᑦᑎᔨᖏᑦ ᕿᑭᖅᑖᓘᑉ ᐃᑲᔪᖅᑕᐅᕕᖓᓂ ᑐᐊᕕᕐᓇᖅᑐᒃᑯᑦ ᐊᓂᓵᕆᐊᖃᕐᓂᕐᒥᑦ 
ᐱᓕᒻᒪᒃᓴᑎᑦᑎᖃᑦᑕᕐᓗᑎ, ᑕᐃᒪᐃᒋᐊᖃᕐᓂᖏᓐᓄᑦ. ᑕᒪᒃᑯᐊ ᐱᓕᒻᒪᒃᓴᐅᑏᑦ 
ᑎᑎᖅᑕᐅᕙᓪᓗᑎᒃ ᐋᖅᑭᒋᐊᖅᑐᖃᕆᐊᖃᖅᐸᓗ ᑲᒪᒋᔭᐅᓗᑎᒃ. 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. ᑕᐃᒪᖓᑦ 
ᖃᐅᔨᑎᑕᐅᓚᐅᖅᓱᑎᒃ ᑕᐃᒃᑯᓂᖓ ᐱᓕᕆᔨᖏᓐᓄᑦ ᖃᐅᔨᓴᖅᑎᔫᑉ ᑕᒪᐃᓂᒃ 
ᐊᑐᖅᑕᐅᓂᑰᔪᓂᒃ ᐱᓕᕆᐊᓂᒃ ᑮᓇᐅᔭᖅᑐᕈᑕᐅᓚᐅᖅᑐᓂᒡᓗ ᑲᓇᑕᒥ, 
ᐃᖃᓇᐃᔭᕐᕕᒃ ᐱᓕᕆᒋᐊᖅᓯᒪᓕᖅᑐᖅ ᐅᔾᔨᖅᑐᑦᑎᐊᕆᐊᖃᕐᓂᖅ ᑕᒪᒃᑯᐊ 
ᐆᒃᑐᕋᕈᑏᑦ ᕿᑭᖅᑖᓘᖕᒥ ᐃᑲᔪᖅᑕᐅᕕᖕᒥ ᑲᔪᓯᓐᓇᖃᑦᑕᕆᐊᖃᕐᓂᖏᓐᓂᒃ 
ᑕᐃᒪᖓᑦ ᖃᖓᖑᕋᖓᑦ ᑕᒪᐃᓐᓂᑦᑎᐊᖅ, ᑎᒍᔭᐅᓯᒪᕝᕕᖕᓂ. 
ᓄᕕᐱᕆ 2014-ᒥ, ᖃᕆᑕᐅᒃᑰᖅᑐᑦ ᒪᓕᒃᐸᓪᓕᐊᔾᔪᑏᑦ ᐊᒻᒪᓗ ᖃᖓᖑᕋᓪᓗ 
ᖃᐅᔨᑎᑦᑎᔾᔪᑏᑦ ᐊᑐᓕᖅᑎᑕᐅᓚᐅᖅᑐᑦ ᓯᕗᓂᐊᒍᑦ ᖃᐅᔨᑎᑕᐅᖃᑕᕐᓂᐊᕐᒪᑕ 
ᐃᑭᑦᑐᖃᕋᔭᖅᐸᑦ/ᐊᓂᔭᕆᐊᖃᖅᑐᐃᓐᓇᐅᓕᕈᑎᒃ ᐆᒃᑐᕋᕆᐊᖃᓕᕐᒥᔪᓂᒃ ᐊᑐᓂ 
ᐊᓄᓪᓚᒃᓰᕕᖕᓂ. ᐱᕙᓪᓕᐊᓂᖏᑦ ᖃᐅᔨᓴᑕᐅᕙᓪᓕᐊᖏᓐᓇᖅᑐᑦ ᐅᔾᔨᖅᑐᑦᑎᐊᕈᒪᒧᑦ 
ᑕᐃᒃᑯᐊ ᐊᓂᔭᕆᐊᖃᓕᕐᓂᕈᑎᒃ ᑕᒪᕐᓂᒃ ᐆᒃᑐᕋᕈᑎᖏᑦ ᐊᑐᖅᑕᐅᖃᑕᕐᓂᖏᓐᓂᒃ 
ᐊᒻᒪᓗ ᒪᓕᒃᑕᐅᖃᑦᑕᕐᓂᖏᓐᓂᒃ ᖃᖓᖑᕋᖓᑦ ᐋᕿᒃᑕᐅᓯᒪᕙᒌᖅᑐᓂᒃ  

24 ᐅᓂᒃᑳᖅ ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ ᒪᓕᒐᓕᐅᕐᑎᖏᓐᓄᑦ ᓄᓇᕗᑦ—2015 
 



ᑕᒪᐃᓐᓂᒃ ᐃᖅᑲᓇᐃᔭᕐᕕᓕᒫᖏᓐᓂ ᑎᑎᕋᖅᓯᒪᔪᑦ ᓇᐃᓈᖅᑕᐅᓯᒪᓪᓗᑎᒃ 
ᐃᖅᑲᐃᑎᑦᑎᒋᐊᕈᑎ ᑐᔪᖅᑕᐅᓚᐅᖅᑐᑦ ᔭᓐᓄᐊᕆ 2015-ᒥ, ᒪᓕᒐᖃᕐᓂᖏᓐᓂᒃ 
ᐊᒻᒪᓗ ᐱᒻᒪᕆᐅᓂᖏᓐᓂᒃ ᐊᓂᑎᑕᐅᔪᐃᓐᓇᐅᔭᕆᐊᖃᕋᔭᖅᑐᓂᒃ ᑕᒪᐃᓐᓂᒃ 
ᐆᒃᑐᕋᖅᑎᑦᑎᖃᑦᑕᕐᓂᕐᒥᒃ, ᐊᑕᓪᓗᑎᒃ ᐊᔾᔨᖏᑦ ᐊᑐᖅᑕᐅᔭᕆᐊᓖᑦ ᐊᑐᐊᒐᖏᑦ. 
ᑕᒪᕐᒥᒃ ᐊᓄᓪᓚᒃᓰᕕᑦ ᓄᓇᕗᒻᒥᑦᑕᐅᖅ ᐱᓯᒪᓂᐊᓕᖅᑐᑦ ᐊᔾᔨᖏᓐᓂᒃ 
ᐊᓂᑎᑕᐅᔪᐃᓐᓇᐅᓂᖏᓐᓄᒃ ᐆᒃᑐᕋᖅᑕᐅᖃᑦᑕᕆᐊᖃᖅᑐᓂᒃ 
ᖃᖓᒃᑰᖓᓂᐊᕐᓂᖏᓐᓄᑦ ᑎᑎᕋᕐᕕᒃᓴᓂᒃ ᑕᑕᑎᖅᑕᐅᔪᒃᓴᓂᒃ. 

2015-ᒥ ᐃᖃᓇᐃᔭᕐᕕᖓᓐᓂ ᖃᐅᔨᒋᐊᕐᓂᐊᖅᑐᑦ ᓴᕿᑎᑦᑎᔪᓐᓇᕐᓂᐊᕐᒪᖔᑕ 
ᒪᓕᒐᒃᓴᐃᑦ ᒪᓕᒃᑕᐅᖃᑦᑕᕐᓂᖏᓐᓂᒃ ᖃᐅᔨᓴᐃᔨᐅᖃᑕᕐᓂᐊᖅᑐᒥᒃ ᐃᖃᓇᐃᔭᖅᑎᒥᒃ, 
ᓇᓗᓇᐃᒃᑯᑕᐅᒋᐊᑲᓐᓂᕈᓐᓇᕐᓂᐊᕐᒪᑕ ᐅᔾᔨᖅᑐᖅᑕᐅᑦᑎᐊᒃᑲᓐᓂᕈᓐᓇᕐᓂᖓᓂᒃ ᑕᒪᓇ 
ᐱᓕᕆᐊᖑᖃᑦᑕᕆᐊᖃᕐᓂᖓᑦ. 

ᑲᖏᖅᖠᓂᐅᑉ ᐊᓄᓪᓚᒃᓰᕕᖓ ᒪᒥᓴᕐᕕᒃ ᐸᕐᓇᕙᒌᔭᖅᓯᒪᑦᑎᐊᓚᐅᙱᑦᑐᖅ ᒪᑐᐃᖅᑕᐅᓂᐊᓕᖅᑎᓪᓗᒍ, 
ᐊᑲᐅᙱᓕᐅᕈᑏᓪᓗ ᐅᓗᕆᐊᓇᖅᑐᒦᑎᑦᑎᓚᐅᖅᑐᑦ ᖃᓄᐃᒋᐊᖃᙱᓐᓂᖏᓐᓄᑦ 
ᐊᑦᑕᕐᓇᖅᑕᐃᓕᒪᑎᑦᑎᓂᕐᒥᓪᓗ ᑎᒍᔭᐅᒪᔪᓂᒃ ᐃᖅᑲᓇᐃᔭᖅᑎᓂᓪᓗ 

ᖃᐅᔨᓚᐅᖅᑕᕗᑦ   ᖃᐅᔨᓚᐅᖅᑐᒍᑦ ᑲᖏᖅᖠᓂᕐᒥᑦ ᐊᓄᓪᓚᒃᓰᕕᖓ ᒪᒥᓴᕐᕕᒃ 70.
ᐸᕐᓇᕙᒌᔭᖅᓯᒪᑦᑎᐊᓚᐅᙱᑦᑐᖅ ᑎᒍᔭᐅᓯᒪᔪᓂᒃ ᖃᐅᔨᓴᕐᓂᕐᒧᑦ ᒪᑉᐱᓵᖅᑎᓪᓗᒍ, 
ᐊᓄᓪᓚᒃᓰᕕᖕᒥᓗ ᐊᐅᓚᑦᑎᔩᑦ ᓇᓗᓇᐃᖅᓯᓚᐅᙱᑦᑐᑦ ᑕᐅᑐᖅᑰᖅᑕᒥᓂᒃ 
ᐊᐅᓚᔾᔪᓯᕆᓂᐊᖅᑕᖏᓐᓂᓪᓗ ᒪᒥᓴᕐᕕᐅᓗᓂ. ᑕᐃᒪᐃᓐᓂᖓᓄᑦ, ᐊᓄᓪᓚᒃᓰᕕᖑᔪᖅ 
ᐊᑐᓕᓚᐅᖅᑐᖅ ᕿᑭᖅᑖᓘᑉ ᐃᑲᔪᖅᑕᐅᕕᖓᑕ ᐱᓕᕆᔾᔪᓯᖏᓐᓂᒃ, ᑕᐃᓐᓇᓕ 
ᐃᑲᔪᖅᑕᐅᕕᒃ ᒪᒥᓴᕐᕕᐅᖏᓐᓂᕋᖅᑕᐅᔪᖅ. ᐃᓚᒃᑲᓐᓂᕐᓗᒍ, ᖃᐅᔨᓚᐅᖅᑐᒍᑦ 
ᖃᓄᐃᒋᐊᖃᙱᓐᓂᖏᑦ ᐋᓐᓂᐊᖅᑕᐃᓕᒪᓂᕐᒧᓪᓗ ᑎᒍᔭᐅᒪᔪᓄᑦ 
ᐃᖅᑲᓇᐃᔭᖅᑎᓄᓪᓗ ᑲᖏᖅᖠᓂᐅᑉ ᒪᒥᓴᕐᕕᖓᓂ ᐅᓗᕆᐊᓇᖅᑐᒦᓚᐅᖅᑐᑦ: 

• ᒪᓕᒐᓕᕆᔨᒃᑯᑦ ᓈᒪᔪᓂᒃ ᓇᐅᑦᑎᖅᑐᖅᑕᐅᓯᒪᓚᐅᙱᒪᑕ ᐱᒻᒪᕆᐅᔪᓂᒃ 
ᒪᓕᒐᖃᕆᐊᖃᕐᓂᖏᑦ ᑎᒍᔭᐅᓯᒪᔪᓄᑦ ᐃᓄᑑᑎᑕᐅᓕᖅᑐᓂᒃ 
ᓴᓂᕐᕙᖅᑕᐅᓯᒪᔪᓂᒃ. 

• ᑕᐃᒃᑯᐊᓗ ᓈᒻᒫᓂᙱᓐᓂᖏᑦ ᐃᓕᑕᕆᔭᐅᒐᒥᒃ ᐃᑭᑎᑦᑎᑕᐃᓕᒪᖃᑦᑕᕐᓂᕐᒧᑦ 
ᐊᒻᒪᓗ ᐋᓐᓂᐊᖅᑐᓕᕆᓂᕐᒧᑦ ᖃᐅᔨᓴᖅᑕᐅᓯᒪᔪᓂᒃ 
ᖃᓄᐃᓕᐅᕈᑕᐅᓯᒪᓪᓗᑎᒃ, ᑕᐃᑲᓂ ᒪᒥᓴᕐᕕᖕᒥ ᐊᐅᓚᑦᑎᔨᐅᔪᑦ 
ᓴᓇᓯᒪᓚᐅᙱᑦᑐᑦ ᓱᓕ ᐊᑦᑕᕐᓇᖅᑐᓕᕆᓂᕐᒧᑦ ᐸᕐᓇᐅᑎᓂᒃ ᐅᕝᕙᓘᓐᓃᑦ 
ᐊᐅᓚᑦᑎᓚᐅᙱᑦᑐᑦ ᐃᓕᑕᕆᔭᐅᓯᒪᔪᓂᒃ ᐊᑦᑕᕐᓇᖅᑐᖃᕈᓐᓇᕐᓂᖏᓐᓂᒃ 
ᕿᒥᕐᕈᐊᕆᐊᖃᕐᓂᕐᒥᒃ ᐊᒻᒪᓗ ᐃᑭᑦᑐᖃᕋᔭᖅᐸᑦ ᐆᒃᑐᕋᖅᓯᒪᕙᒌᕈᑎᓂᒃ. 

 ᖃᐅᔨᓴᖅᓯᒪᔭᕗᑦ ᑕᒪᒃᑯᓂᖓ ᐃᑲᔪᖅᓱᐃᔪᑦ ᐱᑕᖃᖅᑐᑦ 71.
ᖃᐅᔨᓴᖅᓯᒪᔭᑦᑎᓐᓂᒃ ᐅᖃᐅᓯᖃᖅᓱᑎᓪᓗ ᐊᖏᖅᑕᐅᖃᑦᑕᕐᓂᖏᓐᓂᒃ 
ᑎᒍᔭᐅᓯᒪᓂᐊᖅᑐᑦ ᑕᐃᑲᓂ, ᐊᐅᓚᑦᑎᓂᕐᒧᑦ ᐱᐅᓯᕆᔭᐅᖃᑦᑕᕆᐊᓖᑦ 
ᐊᑐᖅᑕᐅᔪᒃᓴᐃᑦ, ᖃᓄᑎᒋ ᓇᐅᑦᑎᖅᑐᖅᑕᐅᓯᒪᖃᑦᑕᕆᐊᖃᕐᓂᖏᓐᓂᒃ 
ᖃᐅᔨᓴᖅᑕᐅᖃᑦᑕᕐᓗᑎᒃ ᐃᖅᑲᖅᑐᐃᕕᒃᓴᒥᓂᓪᓗ ᓱᓕ ᐅᑕᖅᑭᔪᓂᒃ ᑎᒍᔭᐅᓯᒪᔪᓂᒃ, 
ᑎᒍᔭᐅᓯᒪᔪᓂᒡᓗ ᐃᓄᑑᑎᑦᑎᖃᑦᑕᕐᓂᖏᓐᓂᒃ ᓴᓂᕐᕙᖅᑕᐅᓯᒪᓪᓗᑎᒃ, ᐊᓯᖏᓐᓂᒡᓗ 
ᐊᑦᑕᓇᖅᑐᖃᕈᓐᓇᕐᓂᖏᓐᓂᒃ ᐋᓐᓂᖅᑐᐃᔪᓐᓇᕐᓂᖃᕆᐊᖃᙱᓐᓂᖏᓐᓂᓪᓗ 
ᒪᓕᒐᕆᔭᐅᔪᓂᒃ. 

ᐊᓄᓪᓚᒃᓰᕕᓕᕆᓂᖅ ᓄᓇᕗᒻᒥ—ᐱᓕᕆᕝᕕᖓᑦ ᒪᓕᒐᓕᕆᔨᒃᑯᑦ 25 

 



ᖃᓄᐃᒻᒪᑦ ᑕᒪᒃᑯᐊ 
ᖃᐅᔨᔭᐅᔪᑦ 
ᐱᒻᒪᕆᐅᓂᖃᕐᒪᖔᑕ 

 ᑕᒪᒃᑯᐊ ᖃᐅᔨᔭᐅᓂᖏᑦ ᐊᑑᑎᖃᖅᐳᑦ ᐱᔾᔪᑕᐅᓂᕐᒧᑦ ᑲᖏᖅᖠᓂᕐᒥ 72.
ᑎᒍᔭᐅᓯᒪᔪᓄᑦ ᒪᒥᓴᕐᕕᒃ ᑐᕌᖓᑎᑕᐅᓚᐅᕐᒪᑦ ᖃᓄᐃᓕᐅᕈᑕᐅᒋᐊᕈᒪᓂᕐᒧᑦ 
ᐃᓚᖏᓐᓄᑦ ᓄᓇᕗᒻᒥ ᑎᒍᔭᐅᓯᒪᕝᕕᖕᓂ ᐊᓄᓪᓚᒃᓰᕕᖕᓂ ᐱᑕᖃᕆᐊᖃᕈᑕᐅᓕᖅᑐᓂ. 
ᑕᐃᒪᓕ ᐸᕐᓇᒃᓯᒪᑦᑎᐊᙱᓗᐊᓚᐅᕐᓂᖏᓐᓄᑦ ᒪᑐᐃᖅᑕᐅᒐᒥᒃ, ᑕᒡᕙᓂ ᒪᒥᓴᕐᕕᒃ 
ᐃᓚᐃᓐᓇᖓᒍᑦ ᐊᒃᑐᖅᓯᓯᒪᕗᖅ ᖃᓄᐃᓕᐅᕈᑕᐅᒋᐊᖅᓯᒪᓂᖏᓐᓄᑦ ᓄᓇᕗᒻᒥ 
ᐃᓂᒃᓴᖃᑦᑎᐊᕆᐊᖃᕐᓂᖏᓐᓄᑦ ᑎᒍᔭᐅᓯᒪᔪᓄᑦ. 

 ᐊᒻᒪᑦᑕᐅᖅ ᓱᓕ, ᖃᐅᔨᔭᐅᓂᖏᑦ ᐊᑑᑎᖃᖅᐳᑦ ᐱᔾᔪᑕᐅᓂᕐᒧᑦ 73.
ᐃᖅᑲᓇᐃᔭᕐᕕᖓᑦ ᒪᓕᒐᓕᕆᓂᕐᒧᑦ ᑲᒪᔨᐅᑎᑕᐅᖕᒪᑕ ᐊᑖᒍᑦ ᒪᓕᒐᓕᕆᓂᕐᒧᑦ 
ᐱᖁᔭᓄᑦ ᐱᑕᖃᖅᑎᑦᑎᔨᐅᓂᖅ ᐊᑦᑕᕐᓇᖅᑐᖃᙱᑦᑐᓂᒃ ᐊᓄᓪᓚᒃᓰᕕᖕᓂ 
ᐃᓂᒃᓴᖃᖅᑎᑕᐅᓂᖏᑦ ᑕᐃᒃᑯᐊ ᑎᒍᔭᐅᓯᒪᔪᑦ. ᐊᒻᒪᑦᑕᐅᖅ ᑲᒪᔨᐅᒋᕗᑦ 
ᐃᓂᒃᓴᖃᖅᑎᑦᑎᓂᕐᒥᒃ ᑎᒍᔭᐅᓯᒪᔪᓂᒃ ᓇᓗᓇᐃᖅᑕᐅᓯᒪᑦᑎᐊᖅᑐᓂᒃ ᖃᓄᑎᒋ 
ᓇᐅᑦᑎᖅᑐᖅᑕᐅᓯᒪᔭᕆᐊᖃᕐᓂᖏᓐᓂᒃ ᒪᓕᒃᑐᓂᒃ, ᐊᒻᒪᓗ ᐅᔾᔨᖅᑐᕐᓂᕐᒧᑦ 
ᐊᑦᑕᕐᓇᖅᑐᖃᕆᐊᖃᙱᓐᓂᖏᓐᓂᒃ ᐋᓐᓂᖅᑕᐅᔪᖃᕆᐊᖃᙱᓐᓂᖏᓂᒡᓗ 
ᑎᒍᔭᐅᓯᒪᔪᓄᑦ ᐃᖅᑲᓇᐃᔭᖅᑎᓄᓪᓗ. ᐃᓱᒪᒋᔭᓪᓗᒋᑦ ᖃᓄᐃᓕᖓᖃᑦᑕᕐᓂᖏᑦ 
ᐊᓄᓪᓚᒃᓰᕕᑦ, ᑎᒍᔭᐅᓯᒪᔪᑦ ᓇᖏᐊᕐᓇᖅᑐᒦᖃᑦᑕᕐᒪᑕ 
ᑐᙵᕕᖃᕆᐊᖃᓕᖃᑦᑕᖅᓱᑎᒡᓗ ᐃᖅᑲᓇᐃᔭᕐᕕᖓᓂᒃ ᒪᓕᑦᑎᐊᕆᐊᖃᕐᓂᖏᓐᓂᒃ 
ᐊᑐᐊᒐᖏᓐᓂᒃ ᐊᒻᒪᓗ ᐱᐅᓯᕆᔭᐅᔭᕆᐊᖃᖅᑐᓂᒃ ᐊᑐᖅᑕᐅᔭᕆᐊᓕᖕᓂᒃ 
ᓴᐳᓐᓂᐊᖅᓯᒪᔾᔪᑕᐅᓂᐊᖅᑐᓂᒃ ᐊᑦᑕᕐᓇᖅᑐᒦᑦᑕᕆᐊᖃᙱᓐᓂᖏᓐᓂᒃ ᐊᒻᒪᓗ 
ᐋᓐᓂᖅᑕᐅᔪᖃᕈᓐᓇᖏᓐᓂᖏᓂᓂᒃ, ᐱᓗᐊᖅᑐᒥᒃ ᑐᐊᕕᕐᓇᖅᑐᖃᓕᖅᑎᓪᓗᒍ. 

ᐊᑐᓕᖁᔭᐅᔪᖅ  ᐊᑐᓕᖁᔭᓕᐊᕗᑦ ᑖᒃᑯᓂᖓ ᐱᔾᔪᑎᖃᖅᑐᓂᑦ ᖃᐅᔨᓴᖅᑕᐅᓯᒪᔪᓂᒃ 74.
ᑕᑯᒃᓴᐅᔪᑦ ᑎᑎᖅᑲᐃᑦ ᐊᕕᒃᑐᖅᓯᒪᓂᖏᓐᓂ ᓈᓴᐅᑎᓕᖕᓂ 79, 82, 85, ᐊᒻᒪᓗ 87. 

ᑐᑭᓯᔭᐅᓯᒪᓂᖏᑦ 
ᐃᑲᔪᖅᓱᐃᓂᕐᒧᑦ ᑖᒃᑯᓂᖓ 
ᖃᐅᔨᔭᐅᓯᒪᔪᓂᒃ 

 ᖃᐅᔨᓴᓚᐅᖅᑕᕗᑦ. ᐃᖅᑲᓇᐃᔭᕐᕕᖓᓐᓂ ᖃᐅᔨᒪᓚᐅᕐᒪᖔᑕ 75.
ᖃᐅᔨᒪᓚᐅᙱᒻᒪᖔᑕᓘᓐᓃᑦ ᑲᖏᖅᖠᓂᕐᒥ ᑎᒍᔭᐅᓯᒪᔪᓄᑦ ᒪᒥᓴᕐᕕᒃ 
ᐊᖑᒪᖕᒪᖔᑕ ᐱᑕᖃᕆᐊᖃᕐᓂᖏᓐᓂᒃ ᐱᑕᖃᓚᐅᕐᒪᖔᑦ ᓴᖅᑭᑕᐅᓯᒪᔾᔪᑎᒋᔭᖓᓄᑦ 
ᐊᑑᑎᖃᕐᓂᕐᒧᑦ. ᑲᖏᖅᖠᕐᓂᕐᒥ ᐊᓄᓚᒃᓯᖅᑕᐅᔪᓄᑦ ᒪᒥᓴᕐᕕᖕᒥ, 
ᖃᐅᔨᓴᓚᐅᖅᑐᒍᑦ ᐊᑦᑕᕐᓇᖅᑐᖃᕆᐊᖃᙱᓐᓂᖏᓐᓂᒃ ᐊᒻᒪᓗ 
ᐋᓐᓂᖅᑕᐅᔪᓐᓇᖅᑐᖃᕆᐊᖃᙱᓐᓂᖏᓐᓂᒃ ᒪᓕᒐᖅᑎᒍᑦ ᐅᖃᐅᓯᐅᓯᒪᔪᓂᒃ 
ᑎᑎᖅᑲᐃᑦ ᐊᕕᒃᑐᖅᓯᒪᓂᓐᓂ 38-ᒥ ᐊᒻᒪᓗ 39-ᒥ. 

 ᐃᑎᖅᑎᑕᐅᔪᓐᓇᕐᓂᖏᑦ ᑎᒍᔭᐅᓯᒪᔪᑦ. ᑲᖏᖅᖠᓂᕐᒥ ᒪᒥᓴᕐᕕᖕᒥ 76.
ᑎᒍᔭᐅᓯᒪᔪᓄᑦ ᒪᑐᐃᖅᑕᐅᓚᐅᖅᑐᖅ ᔮᓐᓄᐊᕆ 2013-ᒥ ᐃᓂᒃᓴᖃᖅᓱᑎᒃ 48-ᓂᒃ 
ᐊᑦᑎᖕᓂᖅᐹᓃᑦᑐᓂᒃ ᐊᒻᒪᓗ ᐊᑯᓐᓂᖏᓐᓃᑦᑐᓂᒃ ᓇᐅᑦᑎᖅᑐᖅᑕᐅᓯᒪᔭᕆᐊᓕᖕᓂᒃ 
ᖃᐅᔨᓴᖅᑕᐅᖃᑕᕐᓂᖏᓐᓂᒃ ᐃᓐᓇᕐᓄᑦ ᐊᖑᑎᓄᑦ ᑎᒍᔭᐅᓯᒪᔪᓄᑦ. ᖃᐅᔨᓚᐅᖅᑐᒍᑦ 
ᑕᐃᓐᓇ ᐃᓂᒃᓴᖃᕐᕕᐅᔪᖅ ᐊᑐᖅᑕᐅᓗᐊᖃᑦᑕᙱᓐᓂᖓᓂᒃ ᑕᐃᒪᙵᓂᒃ 
ᒪᑐᐃᓚᐅᖅᑎᓪᓗᒍ. ᓲᕐᓗ ᐆᒃᑑᑎᒋᓗᒍ, ᒪᓕᒃᑕᐅᓪᓗᑎᒃ 
ᖃᐅᔨᒪᔾᔪᑎᒃᓴᓕᐊᕆᔭᐅᓯᒪᔪᑦ ᐃᖅᑲᓇᐃᔭᕐᕕᖓᓐᓂ, ᑕᐃᑲᓂ ᐃᓂᒃᓴᖃᕐᕕᐅᓂᖓᓂ 
ᐃᓂᒃᓴᖃᕐᕕᐅᓚᐅᖅᐳᖅ 19-ᓄᑦ ᑎᒍᔭᐅᓯᒪᔪᓄᑦ ᔪᓚᐃ 2013-ᒥ ᐊᒻᒪᓗ 34-ᓂᒃ 
ᑎᒍᔭᐅᓯᒪᔪᓂᒃ ᕿᑎᖅᐸᓯᐊᓂ ᔮᓐᓄᐊᕆᐅᑉ ᑕᖅᑭᖓᓂ 2014-ᒥ. ᑕᐃᒪᙵᑦ 
ᒪᒥᓴᕐᕕᒃ ᒪᑐᐃᓚᐅᖅᑎᓪᓗᒍ, ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ ᐃᓄᒋᐊᓗᐊᖏᓐᓇᖅᐳᖅ. 
ᐊᕐᕌᒍᒥᒃ ᑭᖑᓂᐊᒍᑦ ᑲᖏᖅᖠᕐᓂᕐᒥ ᑎᒍᔭᐅᓯᒪᔪᓄᑦ ᒪᒥᓴᕐᕕᒃ ᒪᑐᐃᓚᐅᖅᑎᓪᓗᒍ, 
ᕿᑭᖅᑖᓗᖕᒥ ᐃᑲᔪᖅᑕᐅᕕᒃ ᐃᓂᒃᓴᖃᕐᕕᐅᓚᐅᖅᑐᖅ 80-ᓄᑦ ᑎᒍᔭᐅᓯᒪᔪᓄᑦ—
118% ᐳᓴᓐᑎᓂᒃ ᐊᒥᓲᓂᖃᖅᑎᒋᔪᓂᒃ ᐃᑲᔪᖅᑕᐅᕕᖕᒥ ᐃᓂᒃᓴᓂᒃᓯᒪᑎᑕᐅᓂᖓᓂᒃ 
68-ᓂᒃ ᐃᒡᓕᖃᕆᐊᖃᕐᓂᕐᒥᒃ. 

 ᖃᐅᔨᓚᐅᖅᑐᒍᑦ ᐃᖅᑲᓇᐃᔭᕐᕕᖓᓐᓂ ᓵᖓᖃᑦᑕᕐᓂᖏᓐᓂᒃ 77.
ᐃᖅᑲᓇᐃᔭᖅᑎᖃᑦᑎᐊᕆᐊᖃᕐᓂᕐᒧᑦ ᐊᒃᓱᕈᕐᓇᖃᑦᑕᖅᑐᓂᒃ ᑕᐃᒪᙵᑦ ᑲᖏᖅᖠᓂᕐᒥ 
ᑎᒍᔭᐅᓯᒪᔪᑦ ᒪᒥᓴᕐᕕᒃ ᒪᑐᐃᓚᐅᖅᑎᓪᓗᒍ. ᑕᒪᓐᓇ ᐃᓚᖃᓚᐅᖅᑐᖅ 
ᐊᒃᓱᕈᕐᓇᕈᑕᐅᔪᓂᒃ ᐱᔾᔪᑎᖃᖅᑐᓂᒃ ᐃᖅᑲᓇᐃᔭᖅᑎᓄᑦ ᐱᓕᕆᔨᖏᓐᓄᑦ 
ᐃᒡᓗᒃᓴᖃᑦᑎᐊᕈᓐᓇᖏᓐᓂᖅ. ᖃᐅᔨᑎᑕᐅᓚᐅᖅᑐᒍᑦ ᐃᓂᒃᓴᖃᕐᕕᐅᓂᖓᓂᒃ ᑕᐃᑲᓂ 
ᒪᒥᓴᕐᕕᖕᒥ ᓱᒃᑲᐃᑦᑑᖃᑦᑕᖅᑐᑦ ᐊᖏᕈᑎᖃᕐᓂᕐᒥᒃ ᑎᒍᔭᐅᓯᒪᔪᓂᒃ 
ᑕᐃᑲᓃᑐᓐᓇᖅᑐᓂᒃ ᐱᔾᔪᑕᐅᓂᕐᒧᑦ ᐊᔪᕈᓐᓃᖅᓴᖅᑕᐅᓯᒪᑦᑎᐊᙱᓐᓂᖏᓐᓂᒃ 
ᐃᖅᑲᓇᐃᔭᖅᑎᖏᑦ ᐱᓕᕆᔨᖏᑦ ᑕᐃᑲᓂ ᒪᑐᐃᖅᑕᐅᓵᓚᐅᖅᑐᒥ. 

 ᖃᐅᔨᓚᐅᖅᑐᒍᑦ ᐃᓂᒃᓴᖃᕐᕕᐅᔪᒥᒃ ᑕᒡᕙᓂ ᓱᓕ ᑕᒪᐃᓐᓂᒃ 78.
ᐃᖅᑲᓇᐃᔭᖅᑎᓂᒃ ᐊᔪᕈᓐᓃᖅᓴᖅᑕᐅᓯᒫᓂᒃᑐᖃᙱᓐᓂᖅ ᓈᒪᔪᓂᒃ. 
ᐊᔪᕈᓐᓃᖅᓴᖅᑕᐅᓯᒪᔪᖃᖃᑦᑕᖏᒻᒪᑦ ᑎᒍᔭᐅᓯᒪᔪᓂᒃ ᑐᑭᓯᓂᐊᕈᑎᐊᕈᓐᓇᕐᓂᕐᒥᒃ, 
ᐃᖅᑲᓇᐃᔭᖅᑏᓪᓗ ᐱᓕᕆᔩᑦ ᐃᓕᓐᓂᐊᑦᑎᐊᖅᓯᒪᒃᑲᓐᓂᕆᐊᖃᓚᐅᖅᑐᑦ ᐊᑐᓂ 
ᑎᒍᔭᐅᓯᒪᔪᑦ ᑲᒪᒋᔭᐅᑦᑎᐊᕈᓐᓇᕆᐊᖃᕐᓂᖏᓐᓂᒃ 
ᐃᓕᓐᓂᐊᖅᑎᑕᐅᓯᒪᔭᕆᐊᖃᖅᓱᑎᒃ. ᐊᔪᕈᓐᓃᖅᓴᐃᔾᔪᑎᒃᓴᖃᖏᓐᓂᖏᓐᓄᑦ 
ᐱᓕᕆᔨᖏᓐᓂᒃ ᑲᖏᖅᖠᓂᕐᒥ ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒥ, ᑎᒍᔭᐅᓯᒪᔪᑦ 
ᑐᑭᓯᓂᐊᕈᑕᐅᖔᖃᑦᑕᖅᐳᑦ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ, ᐊᒻᒪᓗ ᑕᐃᑲᙵᑦ 
ᐃᖅᑲᓇᐃᔭᖅᑎᖏᓐᓄᑦ ᐊᑐᓕᖁᔭᓕᐊᓂᒃ ᒪᓕᒃᓱᑎᒃ ᐊᓄᓚᒃᓯᖅᑕᐅᔪᑦ 
ᐃᓂᒃᓴᓂᒃᑕᐅᕙᒃᓱᑎᒃ ᑲᖏᖅᖠᓂᕐᒥ ᒪᒥᓴᕐᕕᖕᒥ ᐃᓂᒃᓴᖃᕐᕕᐅᕙᒃᑐᒥᒃ. 
ᐃᓂᒃᓴᖃᕐᕕᐅᔪᓂᒃ ᑎᒍᔭᐅᓯᒪᕕᖕᓂᒃ ᐊᐅᓚᑦᑎᔨᐅᕙᖕᓂᖏᑦ ᖃᐅᔨᑎᑦᑎᓚᐅᖅᑐᑦ 
ᐅᕙᑦᑎᓐᓂᒃ ᑕᐃᒃᑯᐊ ᑲᖏᖅᖠᓂᕐᒥᐅᑕᐃᑦ ᐊᓄᓚᒃᓯᖅᑕᐅᔪᓄᑦ ᒪᒥᓴᕐᕕᖓᓃᑦᑐᑦ 
ᐱᔪᓐᓇᕐᓂᖃᕐᓂᖏᓐᓂᒃ ᐊᖏᖏᑦᑐᓐᓇᕐᓂᖅ ᐃᑎᖅᑎᑕᐃᓕᒪᔪᓐᓇᕐᓂᖅ 
ᑕᐃᑲᓃᓐᓂᐊᖅᑐᓂᒃ ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒥᖔᖅᑐᓂᒃ, ᐊᒻᒪᓗ 
ᑕᐃᒪᐃᓕᐅᖃᑦᑕᖅᓯᒪᓂᒃᓱᑎᒃ. ᑕᐃᑲᓂ ᒪᒥᓴᕐᕕᖕᒥ ᐃᓂᒃᓴᖃᕐᕕᐅᕙᒃᑐᒥ 
ᐊᖏᕈᑎᖃᖃᑦᑕᓚᐅᖏᒻᒪᑕ ᑎᒍᔭᐅᓯᒪᔪᓂᒃ ᐊᔪᕐᓇᖅᑐᓂᒃ 
ᐱᓕᕆᖃᑎᒋᔭᐅᔪᓐᓇᕐᓂᖅ ᐅᕝᕙᓘᓐᓃᑦ ᐃᑲᔪᖅᑕᐅᔭᕆᐊᓕᒻᒪᕆᐅᔪᓂᒃ. ᑕᐃᒃᑯᐊᓕ 
ᑎᒍᔭᐅᓯᒪᔪᑦ ᐃᓂᒃᓴᖃᖅᑎᑕᐅᖏᓐᓇᑐᐃᓐᓇᖃᑦᑕᖅᐳᑦ ᕿᑭᖅᑖᓗᖕᒥ 
ᐃᑲᔪᖅᑕᐅᕕᖕᒥ. ᑕᒪᒃᑯᐊ ᐃᓱᒫᓗᖕᓇᖅᑐᑦ ᐱᔾᔪᑕᐅᑲᓐᓂᑐᐃᓐᓇᕆᕗᑦ ᑲᖏᖅᓕᓂᕐᒥ 
ᐊᓄᓪᓚᒃᓰᖅᑕᐅᔪᓄᑦ ᒪᒥᓴᕐᕕᖕᒧᑦ ᐃᑲᔪᖅᑕᐅᔪᓐᓇᓗᐊᖃᑕᙱᓐᓂᖏᓐᓂᒃ 
ᐃᓄᒋᐊᓗᐊᖅᑐᒦᖃᑕᕐᓂᖏᓐᓄᑦ ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒥ. 

 ᐊᑐᓕᖁᔭᐅᔪᖅ. ᒪᓕᒐᓕᕆᔨᒃᑯᑦ ᕿᒥᕐᕈᐊᑦᑎᐊᕆᐊᖃᖅᑐᑦ ᖃᓄᖅ 79.
ᑲᖏᖅᖠᓂᕐᒥ ᑎᒍᔭᐅᓯᒪᔪᓄᑦ ᒪᒥᓴᕐᕕᒃ ᐱᐅᓂᖅᓴᓂᒃ ᖃᓄᐃᓕᐅᕈᑕᐅᔪᓐᓇᕐᒪᖔᑦ 
ᐃᓂᒃᓴᖃᑦᑎᐊᕆᐊᖃᕐᓂᖏᓐᓄᑦ ᓄᓇᕗᒻᒥᐅᓂ ᐊᒻᒪᓗ ᐅᔾᔨᖅᑐᑦᑎᐊᕐᓗᑎᒃ 
ᐃᓂᒃᓴᖃᕐᕕᐅᕙᒃᑐᓂ ᑎᒍᔭᐅᓯᒪᕕᖕᓂ ᐃᖅᑲᓇᐃᔭᖅᑏᑦ ᐱᓕᕆᔩᑦ 
ᐃᓕᓐᓂᐊᖅᑎᑕᐅᓯᒪᑦᑎᐊᖃᑕᕈᓐᓇᕐᓂᖅ ᐱᓕᕆᔪᓐᓇᕐᓂᖅᓴᐅᓂᐊᕐᒪᑕ. 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. 
ᐊᑑᑎᖃᑦᑎᐊᕐᓂᖅᓴᐅᔪᓐᓇᖅᑐᓂᒃ ᖃᓄᐃᓕᐅᕈᑕᐅᒋᐊᕈᓐᓇᕐᓂᐊᕐᒪᑕ 
ᑎᒍᔭᐅᓯᒪᕝᕕᖕᓂ ᐃᓂᒃᓴᖃᑦᑎᐊᕆᐊᖃᕐᓂᖏᓄᑦ ᐊᒻᒪᓗ 
ᐃᑲᔪᖅᑕᐅᖃᑦᑕᕆᐊᖃᕐᓂᖏᓐᓄᑦ ᐱᑕᖃᕆᐊᖃᓕᒃᑎᒍᑦ ᑭᕙᓪᓕᕐᒥᐅᑦ 
ᐊᕕᒃᑐᖅᓯᒪᓂᖏᓐᓂ ᑲᖏᖅᖠᓂᕐᒥ ᒪᒥᓴᕐᕕᖕᒥᒃ ᑎᒍᔭᐅᓯᒪᕕᒃ ᒪᓐᓇᐅᓕᖅᑐᖅ 
ᐊᖏᕈᑎᖃᖃᑦᑕᓕᖅᑐᑦ ᐃᑎᖅᑎᑕᐅᓂᐊᓕᖅᑐᓂᒃ ᑲᖏᖅᖠᓂᕐᒥᖓᖅᑐᓂᒃ ᐊᒻᒪᓗ 
ᐊᕙᓗᖏᓐᓂᒃ ᓄᓇᓕᖕᓂᒃ. 

ᐊᓄᓪᓚᒃᓰᕕᓕᕆᓂᖅ ᓄᓇᕗᒻᒥ—ᐱᓕᕆᕝᕕᖓᑦ ᒪᓕᒐᓕᕆᔨᒃᑯᑦ 27 

 



ᑕᐃᑯᖓᐃᓂᒃᓴᖃᑦᑎᐊᕆᐊᖃᕐᓂᖏᓄᑦ ᐊᒻᒪᓗ ᐃᑲᔪᖅᑕᐅᖃᑦᑕᕆᐊᖃᕐᓂᖏᓐᓄᑦ 
ᐱᑕᖃᕆᐊᖃᓕᒃᑎᒍᑦ ᑭᕙᓪᓕᕐᒥᐅᑦ ᐊᕕᒃᑐᖅᓯᒪᓂᖏᓐᓂ ᑲᖏᖅᖠᓂᕐᒥ ᒪᒥᓴᕐᕕᖕᒥᒃ 
ᑎᒍᔭᐅᓯᒪᕕᒃ ᒪᓐᓇᐅᓕᖅᑐᖅ ᐊᖏᕈᑎᖃᖃᑦᑕᓕᖅᑐᑦ ᐃᑕ ᐅᕝᕙᓗᓐᓃᑦ 
ᖃᖓᑐᐃᓐᓇᖅ ᑎᒍᔭᐅᓯᒪᔪᖃᖅᑎᓪᓗᒍ ᓅᑕᐅᓕᒑᔪᒥᒃ ᕿᑭᖅᑖᓘᖕᒥ 
ᐃᑲᔪᖅᑕᐅᕝᕕᖕᒧᑦ, ᓯᕗᓪᓕᕐᒥᒃ ᖃᐅᔨᓴᖅᑕᐅᓂᐊᕐᓂᕐᒥᓂᒃ ᐃᑯᖓᐃᓂᒃᓴᖃᑦᑎᐊᕆᐊ. 

ᐊᐅᓚᑦᑎᔨᐅᖃᑕᐅᔪᓂᒃ ᑲᑎᒪᔪᖃᕐᓂᐊᖅᑐᑦ ᐱᒋᐊᓕᓵᕐᓂᖓᓂ 2015-ᒥ, ᑕᐃᑲᓂᓗ 
ᐃᖅᑲᓇᐃᔭᕐᕕᖓᓐᓂ ᓴᓇᔭᐅᓂᐊᕐᒪᑕ ᑲᖏᖅᖠᓂᕐᒥ ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒧᑦ 
ᑕᐅᑐᒐᕆᔭᐅᓂᐊᖅᑐᑦ ᐊᒻᒪᓗ ᑎᓕᔭᐅᓯᒪᔾᔪᑎᒋᓂᐊᖅᑕᖏᑦ, ᑕᐃᒃᑯᐊᓗ 
ᐃᓚᖃᕐᓂᐊᖅᓱᑎᒃ ᐅᖃᐅᓯᐅᓂᐊᖅᑐᓂᒃ ᖃᓄᐃᓕᐅᕈᑕᐅᒋᐊᒃᑲᓐᓂᕈᓐᓇᕐᓂᖏᓐᓂᒃ 
ᑎᒍᔭᐅᓯᒪᔪᓄᑦ ᒪᒥᓴᕐᕕᕐᒃ ᐊᑐᖅᑕᐅᔪᓐᓇᑦᑎᐊᕐᓂᐊᓕᒫᖓᓂᒃ ᐊᑐᖅᑕᐅᔪᓐᓇᖅᓯᖁᓪᓗᒍ, 
ᐃᓚᖃᕐᓗᑎᒡᓗ ᐱᕕᒃᓴᖃᓕᕈᓐᓇᕐᓂᖏᓐᓂᒃ ᓇᓗᓇᐃᔭᐃᔨᐅᔪᓐᓇᕐᓂᖅ ᖃᓄᑎᒋ 
ᖃᐅᔨᓴᖅᑕᐅᓯᒪᖃᑦᑕᕆᐊᖃᕐᓂᐊᖅᑐᓂᒃ ᓇᐅᑦᑎᖅᑐᐃᔭᕆᐊᖃᖅᑎᒋᕙᖕᓂᖏᓐᓂᒃ 
ᐊᔪᖏᓐᓂᖅᑖᕐᓗᑎᒃ ᑕᐃᑲᓂ ᐃᓂᒃᓴᖃᕐᕕᐅᕙᒃᑐᒥ. 

ᑎᓯᐱᕆ 2014-ᖑᑎᓪᓗᒍ, ᐊᑐᓂ ᖃᐅᔨᒪᔭᐅᓕᕈᑎᒃᓴᖏᓐᓂᒃ 
ᖃᐅᔨᓴᖅᑕᐅᖃᑕᕐᓂᖏᑦ ᑎᒍᔭᐅᓯᒪᔪᓄᑦ ᐊᐅᓚᑦᑎᔨᒃᓴᐃᑦ ᑲᑎᒪᔨᕋᓛᓂᒃ 
ᓴᕿᑎᑦᑎᓚᐅᖅᑐᑦ ᑎᓕᔭᐅᓪᓗᑎᒡᓗ ᓇᓗᓇᐃᔭᐃᖃᑦᑕᕆᐊᖃᕐᓂᖅ 
ᐃᓕᓐᓂᐊᖅᑎᑕᐅᓯᒪᖃᑦᑕᕆᐊᖃᕐᓂᐊᖅᑐᓂᒃ ᐊᒻᒪᓗ ᓴᓇᔭᐅᓂᖓᓂᒃ 
ᐃᓕᓐᓂᐊᕈᑎᒃᓴᓄᑦ ᐅᖃᓕᒫᒐᕐᓂᒃ ᒪᓕᒃᑕᐅᔪᒃᓴᓂᒃ. ᐊᑐᓕᖅᑎᑕᐅᓂᖏᑦ 
ᓄᑖᐅᓂᖅᓴᐃᑦ ᐃᖃᓇᐃᔭᕐᕕᖓᓐᓂ ᖃᕆᑕᐅᔭᒃᑰᖓᔪᑦ ᑎᒍᔭᐅᓯᒪᕝᕕᖕᓂ 
ᐱᕋᔭᓯᒪᔪᓂᒃ ᐊᐅᓚᑦᑎᔾᔪᑎᒃᓴᐃᑦ ᐋᕿᒪᐅᔭᓂᖏᑦ (COMS-ᑯᑦ) 
ᐱᔪᓐᓇᐅᑕᐅᓂᐊᖅᑐᑦ ᒪᓕᒃᑕᐅᓂᖅᓴᐅᔪᓐᓇᕐᓂᖏᓐᓂᒃ ᐊᒻᒪᓗ 
ᑐᑭᓯᓂᐊᕐᕕᐅᑲᐅᑎᒋᔪᓐᓇᕐᓂᖏᓐᓄᑦ ᑕᐃᒃᑯᖓ ᐱᔾᔪᑎᖃᖅᑐᓂᒃ ᐃᖃᓇᐃᔭᖅᑎᓂᒃ 
ᐃᓕᓐᓂᐊᖅᑎᑕᐅᓯᒪᓂᖏᓐᓂᒃ. ᑕᐃᒃᑯᐊ ᐊᑐᒐᒃᓴᐃᑦ ᐋᕿᒪᔭᐅᓗᑎᒃ, 
ᐊᑐᖅᑕᐅᓂᐊᐳᑦ ᒪᓕᒍᑕᐅᔪᓐᓇᕐᓂᕐᒧᑦ ᐃᓕᓐᓂᐊᖅᓯᒪᓂᖏᓐᓂᒃ ᐊᒻᒪᓗ 
ᖃᐅᔨᒪᔾᔪᑕᐅᑦᑎᐊᖃᑕᕐᓗᑎᒃ ᐃᖃᓇᐃᔭᖅᑏᑦ ᐃᓚᐅᔪᐃᓐᓇᐅᖃᑦᑕᕆᐊᖃᕐᓂᖏᓐᓂᒃ 
ᐃᓕᓐᓂᐊᖅᑕᐅᓯᒪᖃᑦᑕᕆᐊᖃᖅᑐᓂᒃ. 

 ᐊᐅᓚᑦᑎᓂᕐᒧᑦ ᐱᐅᓯᕆᔭᐅᖃᑦᑕᕆᐊᓖᑦ ᐊᑐᖅᑕᐅᔪᒃᓴᐃᑦ. 80.
ᐱᑕᖃᓕᖅᑎᑦᑎᓂᖅ ᐊᐅᓚᑦᑎᓂᕐᒧᑦ ᐱᐅᓯᕆᔭᐅᕙᖕᓂᐊᖅᑐᓂᒃ ᐊᑐᖅᑕᐅᔪᒃᓴᓂᒃ 
ᐱᒻᒪᕆᐊᓘᓪᓗᓂ ᐱᓕᕆᐊᒃᓴᐅᕙᒃᐳᖅ ᐋᖅᑭᐅᒪᑎᑦᑎᓂᐊᓕᕐᓂᕐᒧᑦ 
ᐊᓄᓪᓚᒃᓰᕕᒃᓴᒥᒃ ᓇᔪᖅᑕᐅᓂᐊᖅᑐᒥᒃ. ᒪᓕᒃᑕᐅᓪᓗᑎᒃ ᐃᖅᑲᓇᐃᔭᕐᕕᖓᓐᓂ 
ᖃᐅᔨᒪᔾᔪᑎᒃᓴᓕᐊᕆᔭᐅᓯᒪᔪᑦ, ᑲᖏᖅᖠᓂᕐᒥ ᐊᓄᓪᓚᒃᓰᖅᑕᐅᔪᓄᑦ ᒪᒥᓴᕐᕕᖕᒥ 
ᓴᓇᔭᐅᓚᐅᖅᓯᒪᔪᖅ ᐃᒡᓗᖁᑎᒃᓴᖓ ᖃᓂᒋᔭᖏᓐᓂ ᐊᑭᖃᖅᑐᒥᒃ ᑕᒫᓂ 
$37 ᒥᓕᔭᓐᓂᒃ ᒪᒥᓴᕐᕕᒃᓴᐅᑎᑕᐅᓂᕐᒧᑦ. ᑭᓯᐊᓂᓕ, ᖃᐅᔨᓚᐅᕆᕗᒍᑦ ᑕᐃᒃᑯᐊ 
ᐊᐅᓚᑦᑎᔨᐅᓂᖏᑦ ᖃᐅᔨᒪᓚᐅᕐᓂᖏᓐᓂᒃ ᖃᓄᖅ ᐃᖅᑲᓇᐃᔭᕐᕕᖓᓐᓂᒃ 
ᑐᑭᓕᐅᖅᓯᒪᖕᒪᖔᑕ ᑕᐅᑐᒐᕆᔭᖏᓐᓂᒃ ᐊᑑᑎᒃᓴᖓᑕ ᐃᓂᒃᓴᖃᕐᕕᐅᓂᐊᖅᑐᒥ 
ᑕᐃᑲᓂ, ᐃᖕᒥᓂᓘᓐᓃᑦᑕᐅᖅ ᑐᑭᓕᐅᖅᓯᒪᓐᓂᖏᒻᒪᑕ ᑕᐅᑐᒐᕆᔭᐅᓂᖏᓐᓂᒃ 
ᐱᑕᖃᕈᑎᒋᔭᖓᓄᑦ. 

 ᖃᐅᔨᓚᐅᕐᒥᔪᒍᑦ ᑕᐃᑲᓂ ᑲᖏᖅᖠᓂᕐᒥ ᑎᒍᔭᐅᓯᒪᔪᑦ ᒪᒥᓴᕐᕕᖓᓐᓂ 81.
ᓇᖕᒥᓂᖅ ᒪᓕᒐᐅᖏᓐᓇᕐᓂᐊᖅᑐᓂᒃ ᐱᑕᖃᓚᐅᙱᒥᔪᓂᒃ ᒪᑐᐃᖅᑕᐅᒐᒥᒃ. 
ᑭᓯᐊᓂᖔᖅ, ᐊᐅᓚᑦᑎᖃᑦᑕᓚᐅᖅᐳᑦ ᑕᐃᒃᑯᓂᖓ ᐊᑐᖅᓱᑎᒃ, ᐊᒻᒪᓗ 
ᐊᑐᖃᑦᑕᐃᓐᓇᕆᐊᓕᓚᐅᖅᓱᑎᒃ, ᐱᑕᖃᐃᓐᓇᖅᑐᓂᒃ ᒪᓕᒐᕐᓂᒃ ᐊᑐᖅᑕᐅᔪᓂᒃ 
ᑕᐃᑲᓂ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ. ᑕᐃᒪᐃᓂᖏᓐᓄᑦ, ᐃᓂᒃᓴᖃᕐᕕᐅᔪᒥ 

ᑕᐃᑲᓂ ᒪᓕᖃᑦᑕᕆᕗᑦ ᑕᐃᒃᑯᓂᖓᑦᓴᐃᓐᓇᖅ ᐱᐅᓯᕆᔭᐅᔪᓂᒃ 
ᐊᑐᖅᑕᐅᖃᑦᑕᕆᐊᖃᖅᑐᓂᒃ ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒥ. ᑕᐃᒪᐃᓂᖏᓐᓄᑦ, 
ᑎᒍᔭᐅᓯᒪᕕᖕᒥ ᒪᓕᖃᑦᑕᓕᓚᐅᖅᑐᑦ ᐊᔾᔨᑐᐃᓐᓇᖏᓐᓂᒃ ᐊᑐᖅᑕᐅᖃᑦᑕᖅᑐᓂᒃ 
ᐱᐅᓯᕆᔭᐅᔪᓂᒃ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ. ᑕᒪᐃᓐᓇ 
ᐊᔪᓕᖅᓯᒪᔾᔪᑕᐅᔪᓐᓇᖅᐳᖅᓄᑕᖔᓂᒃ ᐊᑐᓕᕆᐊᕈᓐᓇᕐᓂᖏᓐᓂᒃ ᐊᒻᒪᓗ 
ᐃᓕᓐᓂᐊᖅᑎᑕᐅᓯᒪᑦᑎᐊᒃᑲᓐᓂᕈᓐᓇᕐᓂᖏᓐᓂᒃ ᐱᓗᐊᖅᑐᒥᒃ ᑐᕌᖓᔪᓂᑦ 
ᒪᒥᓴᕐᕕᖕᒥᐅᑕᐅᓂᕐᒥᓄᑦ ᐱᓕᕆᔨᐅᓂᖏᓐᓄᑦ. 

 ᐊᑐᓕᖁᔭᐅᔪᖅ. ᒪᓕᒐᓕᕆᔨᒃᑯᑦ ᐅᔾᔨᖅᑐᑦᑎᐊᕆᐊᖃᖅᐳᑦ 82.
ᐱᑕᖃᓕᖅᑎᑦᑎᔭᕆᐊᖃᕐᓂᕐᒥᓂᒃ ᑎᑎᕋᖅᓯᒪᔪᖃᕆᐊᖃᕐᓂᖅ ᑕᐅᑐᒐᕆᔭᐅᓂᖏᓐᓂᒃ 
ᐱᑕᖃᕈᑎᒋᔭᒥᓄᑦ ᐱᓕᕆᕕᖓᑦ ᐅᓂᒃᑳᖅᓯᒪᔪᓂᒃ ᐊᐅᓚᑦᑎᓂᖏᓄᑦ ᑲᖏᖅᖠᓂᕐᒥ 
ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒥᒃ, ᑕᐃᒃᑯᐊᓗ ᐊᑐᓕᖅᑎᑕᐅᓗᑎᒃ ᒪᓕᒐᒃᓴᐅᓂᕐᒧᑦ 
ᐊᐅᓚᑦᑎᓂᖏᓐᓂᒃ ᐃᓂᒃᓴᖃᕐᕕᐅᕙᖕᓂᐊᖅᑐᒥᒃ ᒪᒥᓴᕐᕕᖕᒥ. 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. ᐃᖅᑲᓇᐃᔭᕐᕕᖓᓐᓂ 
ᐋᕿᓯᓯᒪᓕᖅᑐᑦ ᐊᐅᓚᑦᑎᔨᑦ ᑲᑎᒪᕕᒃᓴᖓᓂᒃ 2015-ᒥ, ᑕᐃᑲᓂᓗ ᑲᖏᖅᖠᓂᕐᒥ 
ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒧᑦ ᐱᑕᖃᕈᑕᐅᓂᖓᓄᑦ ᑕᐅᑐᒐᕆᔭᐅᔪᑦ ᐊᒻᒪᓗ 
ᑎᓕᔭᐅᓯᒪᓂᖏᓐᓂᒃ ᓇᓗᓇᐃᖅᓯᔾᔪᑏᑦ ᐅᖃᐅᓯᒃᓴᕆᓂᐊᖅᑕᖏᓐᓂᒃ ᓴᓇᔭᐅᓂᐊᕐᒪᑕ 
ᐊᒻᒪᓗ ᑐᑭᓕᐅᖅᑕᐅᑦᑎᐊᕐᓗᑎᒃ. ᓯᕗᒻᒧᐊᒃᐸᓪᓕᐊᓕᕐᓂᑦᑎᓐᓂᒃ, ᑕᒪᒃᑯᐊ 
ᐅᖃᐅᓯᖃᕈᑏᑦ ᕿᒥᕐᕈᐊᖅᑕᐅᓂᐊᖅᐳᑦ ᐅᔾᔨᖅᑐᑦᑎᐊᕈᒪᓂᕐᒧᑦ ᑕᒪᒃᑯᐊ 
ᕿᒥᕐᕈᐊᖅᑕᐅᑦᑎᐊᕐᓂᐊᕐᒪᑕ ᐃᓚᖃᑎᐊᕆᐊᖃᕐᓂᖏᓐᓂᒃ ᐱᑕᖃᕆᐊᖃᕐᓂᖏᓐᓂᒃ 
ᓄᓇᕗᒻᒥ ᐊᕕᒃᑐᖅᓯᒪᓂᕐᒥ. 

 ᓇᐅᑦᑎᖅᑐᖅᑕᐅᖃᑦᑕᕆᐊᖃᖅᑎᒋᓂᖏᑦ 83.
ᖃᐅᔨᓴᖅᑕᐅᖃᑦᑕᕆᐊᖃᖅᑎᒋᕙᖕᓂᖏᓄᑦ ᐋᕿᒃᑕᐅᓯᒪᔪᑦ ᒪᓕᒋᐊᓖᑦ ᐊᒻᒪᓗ 
ᐃᖅᑲᖅᑐᐃᕕᒃᓴᒥᓂᒃ ᓱᓕ ᐅᑕᖅᑭᓪᓗᑎᒃ ᑎᒍᔭᐅᓯᒪᔪᑦ. ᐅᖃᐅᓯᐅᕌᓂᒃᓯᒪᔪᓂ 
ᑕᐃᒪᓕ ᑎᑎᖅᑲᐃᑦ ᐊᕕᒃᑐᖅᓯᒪᓂᖏᓐᓂ ᓈᓴᐅᑎᓕᖕᓂ 78-ᒥ, 
ᐊᔪᕐᓇᕐᓂᖅᓴᐅᖃᑦᑕᖅᑐᑦ ᐱᓕᕆᖃᑎᒋᔭᐅᔪᓐᓇᕐᓂᖏᑦ ᑎᒍᔭᐅᓯᒪᔪᑦ 
ᐃᑲᔪᖅᑕᐅᔪᓐᓇᕐᓂᖏᑦ ᑎᒍᔭᐅᓯᒪᔪᑦ ᐊᖏᖅᑕᐅᖃᑦᑕᖏᒻᒪᑕ ᑲᖏᖠᓂᕐᒥ 
ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒧᑦ ᐊᒻᒪᓗ ᖃᐅᔨᑎᑕᐅᓚᐅᙱᑦᑐᒍᑦ ᐱᑕᖃᖃᑦᑕᕐᒪᖔᑕ 
ᖁᑦᑎᖕᓂᖅᐹᓂᒃ ᓇᐅᑦᑎᖅᑐᖅᑕᐅᖃᑦᑕᕆᐊᓖᑦ ᖃᐅᔨᓴᖅᑕᐅᓂᕐᒧᑦ 
ᐊᖏᖅᑕᐅᖃᑦᑕᕐᒪᖔᑕ ᑕᐃᑲᓃᑦᑐᓐᓇᖅᓂ, ᐱᖏᑦᑕᑐᐊᕆᓪᓗᒋᑦ ᑕᐃᒃᑯᐊ 
ᐃᖅᑲᖅᑐᖅᑕᐅᓚᐅᕋᑎᒃ ᓱᓕ ᑎᒍᔭᐅᓯᒪᔪᑦ. ᐅᖃᐅᑎᔭᐅᓚᐅᖅᑐᒍᑦ ᑕᐃᑲᓂ 
ᑎᒍᔭᐅᓯᒪᕝᕕᖕᒥ ᒫᓐᓇᐅᓕᖅᑐᖅ ᐃᑎᖅᑎᑕᐅᖃᑦᑕᓕᖅᑐᑦ ᑕᐃᑯᖓ ᑎᒍᔭᐅᓯᒪᔪᑦ 
ᓱᓕ ᐃᖃᖅᑐᖅᑕᐅᓚᐅᖏᑦᑐᑦ ᓱᓕ,ᐊᓯᖏᓂᖓᖅ ᐱᖃᑦᑕᖏᖔᓕᖅᓱᑎᒃ 
ᑎᒍᔭᐅᓯᒪᕝᕕᖕᓂᖔᖅᑐᓂᒃ. ᒪᓕᒃᑕᐅᓪᓗᑎᒃ ᑎᒍᔭᐅᓯᒪᕝᕕᖕᓂ ᑎᓕᓯᔾᔪᑏᑦ 
ᒪᓕᒃᑕᐅᔪᒃᓴᐃᑦ, ᑎᒍᔭᐅᓯᒪᔪᑦ ᓱᓕ ᐃᖃᖅᑐᖅᑕᐅᕝᕕᖕᒥᓂᒃ ᐅᑕᕿᔪᑦ 
ᐃᓕᑕᕆᔭᐅᖃᑦᑕᖁᔭᐅᓂᖏᓐᓂᒃ ᖁᕝᕙᓯᖕᓂᖅᐹᒥᒃ 
ᓇᐅᑦᑎᖅᑐᖅᑕᐅᓯᒪᔭᕆᐊᖃᖅᑎᑐᑦ, ᐃᑎᖅᑎᑕᐅᒋᐊᑐᐊᕋᖓᒥᒃ. ᖃᐅᔨᓚᐅᕆᕗᒍᑦ, 
ᑕᐃᒫᒃᓴᐃᓐᓇᖅᑕᐅᖅ ᕿᑭᖅᑖᓗᒥ ᐃᑲᔪᖅᑕᐅᕝᕕᒃᑎᑐᑦ, ᐃᖃᓇᐃᔭᕐᕕᖓᓐᓂ 
ᑐᒃᓯᕋᒪᖅᓯᒪᓚᐅᖏᑦᑐᑦ ᖁᔭᓈᖅᑕᐅᑎᑦᑎᔪᒪᓂᕐᒥᒃ ᐊᑎᓕᐅᖅᑕᐅᖃᑦᑕᖅᑐᓂᒃ 
ᐃᖃᖅᑐᖅᑕᐅᓚᐅᖏᑦᑐᑦ ᓱᓕ ᑎᒍᔭᐅᓯᒪᓂᖏᓐᓂᒃ ᐃᓂᒃᓴᖅᑎᑕᐅᓕᖅᑎᓪᓗᒋᑦ 
ᐊᓯᒥᓂᒃ ᐃᖃᖅᑐᖅᑕᐅᕌᓂᒃᓯᒪᓕᖅᑐᓂᒃ ᑎᒍᔭᐅᓯᒪᖃᑕᐅᔪᓂ. 

 ᑎᒍᔭᐅᓯᒪᔪᑦ ᐃᓄᑑᑎᑕᐅᖃᑦᑕᕐᓂᕐᒧᑦ ᓴᓂᕐᕙᖅᑕᐅᖃᑕᕐᓂᖏᑦ. 84.
ᒪᓕᒃᑕᐅᓯᒪᓗᑎᒃ ᕿᒥᕐᕈᐊᓚᐅᖅᑕᕗᑦ 12-ᖑᓚᐅᖅᑐᑦ ᑎᑎᖅᑲᕐᕕᖁᑎᒋᔭᐅᓚᐅᖅᑐᑦ 

ᑕᐃᑲᓂ ᐃᓂᒃᓴᖃᕐᕕᐅᕙᒃᑐᒥ, ᐱᓱᖓᓂᒃ ᑎᒍᔭᐅᓯᒪᔪᓂᒃ 
ᐃᓄᑑᑎᑕᐅᔪᖃᓕᓚᐅᖅᑐᖅ ᐊᐅᓚᑕᐅᓂᖏᓐᓄᑦ ᐃᓱᒪᓕᐅᕈᑕᐅᓂᕐᒧᑦ ᐅᕝᕙᓗᓃᑦ 
ᐃᓂᖅᑎᑦᑕᐅᒋᐊᕈᑕᐅᓂᕐᒧᑦ ᐃᓄᑑᑎᑕᐅᓂᕐᒧᐊᖅᑕᐅᓗᑎᒃ ᐊᑕᐅᓰᖅᑕᐅᓪᓗᑎᒡᓘᓐᓃᑦ. 
ᖃᐅᔨᓚᐅᖅᑐᒍᑦ ᐃᓂᒃᓴᖃᕐᕕᐅᔪᓂᒃ ᐊᐅᓚᑦᑎᔨᐅᔪᑦ ᒪᓖᓐᓇᖃᑦᑕᓚᐅᙱᓐᓂᖏᓐᓂᒃ 
ᐱᐅᓯᕆᔭᐅᖁᔭᐅᔪᓂᒃ ᐊᑐᖅᑕᐅᖃᑦᑕᕆᐊᖃᖅᑐᓂᒃ ᑕᐃᒪᐃᓕᔭᐅᒍᑎᒃ ᐊᒻᒪᓗ 
ᓇᐅᑦᑎᖅᑐᖅᑕᐅᑦᑎᐊᖃᑦᑕᕆᐊᖃᕐᓂᖏᓐᓂᒃ ᖃᐅᔨᓴᖅᑕᐅᑦᑎᐊᖃᑦᑕᕐᓗᓯᒃ 
ᑎᒍᔭᐅᓯᒪᔪᑦ ᐃᓄᑏᑕᐅᕝᕕᖕᒦᓂᖏᓐᓂᒃ. ᖃᐅᔨᓴᓚᐅᖅᑕᑦᑎᓐᓂᒃ ᑕᒪᒃᑯᓂᖓ, 
ᒪᑯᓂᖓ ᖃᐅᔨᓚᐅᖅᑐᒍᑦ: 

• ᒪᒥᓴᕐᕕᖕᒥ ᐃᓂᒃᓴᖃᕐᕕᐅᕙᖕᓂᕐᒥ ᐊᐅᓚᑦᑎᔨᐅᔪᑦ ᖃᐃᑦᑎᔪᓐᓇᓚᐅᙱᑦᑐᑦ 
ᐅᕙᑦᑎᓐᓄᑦ ᖃᓄᐃᑦᑐᑐᐃᓐᓇᑦᑎᐊᕐᓂᒃ ᓴᖅᑭᑦᑎᓇᔭᖅᑐᓂᒃ ᑕᐃᒃᑯᐊ 
ᐃᓄᑑᑎᑕᐅᓕᖅᑐᑦ ᓇᐅᑦᑎᖅᑕᐅᖃᑦᑕᖅᓯᒪᓂᖏᓐᓂᒃ ᒪᓕᒐᖅᑎᒍᑦ 
ᓇᐅᑦᑎᖅᑐᖅᑕᐅᑦᑎᐊᖃᑦᑕᕆᐊᖃᕐᓂᖏᓐᓄᑦ ᖃᐅᔨᓴᖅᑕᐅᑦᑎᐊᕐᓗᑎᒃ. 

• ᐊᑕᐅᓰᓐᓇᐅᓚᐅᖅᐳᖅ ᓯᑕᒪᓂᒃ ᐃᓄᑑᑎᑕᐅᕕᖕᒦᑦᓚᐅᖅᓂ 
ᐊᐅᓚᑦᑎᔨᖏᓐᓄᑦ ᐊᖏᖅᑕᐅᓯᒪᓚᐅᖅᑐᖅ ᐊᓄᓪᓚᒃᓰᕕᖕᒧᑦ 
ᐊᖓᔪᖄᖓᓄᑦ, ᑕᐃᒪᐃᖃᑦᑕᕆᐊᖃᖅᑐᐃᓐᓇᐅᑎᓪᓗᒋᑦ. 

• ᐱᓇᓱᐊᕈᓯᑕᒫᖅ ᕿᒥᕐᕈᐊᖅᑕᐅᑦᑎᐊᖃᑦᑕᕆᐊᖃᕐᓂᖏᑦ ᐊᑐᖅᑕᐅᓚᐅᖅᑐᑦ 
ᐊᑕᐅᓯᕐᒧᑦ ᑎᒍᔭᐅᓯᒪᓚᐅᖅᑐᖅ ᐃᓄᑑᑎᑕᐅᕝᕕᖕᒦᓂᖓᓄᑦ ᐅᖓᑕᓂ 
ᐱᓇᓱᐊᕈᓯᐅᑉ ᐊᑯᓂᐅᖃᕐᓂᖓᓂᒃ, ᐊᐅᓚᑦᑎᔨᓄᑦ 
ᐃᓄᑑᑎᑕᐅᕕᖕᒧᐊᖅᑕᐅᓯᒪᓂᖓᓂ. 

ᑕᐃᒪᐃᓐᓂᖓᓄᑦ, ᐊᐅᓚᑦᑎᔨᐅᓂᖏᑦ ᖃᐅᔨᒪᒻᒪᕆᒍᓐᓇᖃᑦᑕᓚᐅᙱᓚᑦ 
ᑎᒍᔭᐅᓯᒪᔪᑦ ᐊᑦᑕᓇᖅᑐᖃᖅᑎᑦᑎᑕᐅᓕᒪᓪᓗᑎᒃ ᐊᐅᓚᑕᐅᖃᑕᕐᓂᖏᓐᓂᒃ, 
ᒪᓕᒃᑕᐅᓗᑎᒡᓗ ᐱᔪᓐᓇᐅᑎᖃᕐᓂᖏᑦ ᐃᓅᖃᑕᐅᓂᕐᒥᓄᑦ, ᑎᓕᓯᔾᔪᑎᒋᔭᓯᒪᔭᖏᑦ 
ᐊᑐᖁᔭᖏᓐᓂᒃ ᒪᓕᒃᑕᐅᔭᕆᐊᖃᖅᑎᓪᓗᒋᑦ. 

 ᐊᑐᓕᖁᔭᐅᔪᖅ. ᒪᓕᒐᓕᕆᔨᒃᑯᑦ ᐱᑕᖃᖅᑎᑦᑎᔭᕆᐊᓖᑦ ᑕᒪᐃᓐᓂᒃ 85.
ᑐᑭᓯᐅᒪᑎᑦᑎᒋᐊᕈᑎᓂᒃ ᐃᓂᒃᓴᖃᕐᕕᐅᕙᖕᓂᖏᓐᓂᒃ ᐊᐅᓚᑦᑎᔨᐅᔪᓂᒃ 
ᒪᓕᑦᑎᐊᕆᐊᖃᕐᓂᖏᓐᓄᑦ ᐊᑐᐊᒐᖏᓐᓂᒃ, ᑎᓕᓯᓯᒪᔾᔪᑎᖏᓐᓂᒃ, ᐊᒻᒪᓗ 
ᐊᐅᓚᑦᑎᓂᖏᓐᓄᑦ ᐱᐅᓯᕆᔭᐅᖃᑦᑕᕆᐊᖃᖅᑐᓂᒃ ᐊᑐᖅᑕᐅᔪᒃᓴᓂᒃ ᑎᒍᔭᐅᓯᒪᔪᓂᒃ 
ᐃᓄᑑᑎᑦᑎᒋᐊᕐᓂᐊᓕᕌᖓᒥᒃ ᓴᓂᕐᕙᖅᑕᐅᓯᒪᓂᐊᖅᑐᓂᒃ. 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. ᐃᓱᖅᐸᓯᐊᓂ ᒫᑦᓯ 2015-ᒥ, 
ᑎᑎᖅᑲᐃᑦ ᓇᐃᓈᖅᑕᐅᓯᒪᔪᑦ ᐃᖃᐃᑎᑦᑎᒋᐊᕉᑎᑦ ᓴᖅᑭᑎᑕᐅᓚᐅᖅᑐᑦ 
ᑕᒪᐃᓐᓄᑦᑎᐊᖅ ᑎᒍᔭᐅᓯᒪᕝᕕᖕᓂ ᐊᓄᓪᓚᒃᓰᕕᖕᓂ ᐊᒻᒪᓗ ᐅᓂᒃᑳᖅᑕᐅᓪᓗᑎᒃ 
ᐊᓄᓪᓚᒃᓰᕕᖕᓂ ᐱᐅᓂᖅᐸᓂᒃ ᐱᐅᓯᕆᔭᐅᔭᕆᐊᓖᑦ ᐊᑐᖅᑕᐅᔪᒃᓴᐃᑦ ᑎᒍᔭᐅᓯᒪᔪᓂᒃ 
ᐃᓄᑑᕕᐅᕙᒃᑐᓄᐊᖅᑎᑦᑎᓂᐊᖅᑐᓂᒃᔭ. 

ᑕᒪᓐᓇ ᐱᓕᕆᐊᖑᕙᓪᓕᐊᓂᐊᖅᑐᖅ ᕿᒥᕐᕈᐊᖅᑕᐅᓗᑎᒃ ᑕᒪᕐᒥᒃ ᐊᓄᓪᓚᒃᓰᕕᓕᒫᓂ 
ᑎᓕᓯᓯᒪᔾᔪᑏᑦ ᐊᒻᒪᓗ ᐊᑐᐊᒐᕆᔭᖏᑦ, ᐊᕐᕌᒍᔪᖅ 2015-ᒥ ᐱᒋᐊᓕᓵᕐᓂᖓᓂ 
ᑲᒪᒋᔭᐅᓂᐊᖅᑐᓂᒃ. 

ᑕᐃᒪᓕ ᖃᐅᔨᓴᖅᑕᐅᑦᑎᐊᖃᑦᑕᖁᓪᓗᒋ ᑕᒪᒃᑯᐊ ᐱᒻᒪᕆᐊᓘᔪᑦ ᐊᑐᐊᒐᐃᑦ 
ᒪᓕᒃᑕᐅᑦᑎᐊᖃᑦᑕᕆᐊᖃᕐᓂᖏᓐᓂᒃ, ᐃᖅᑲᓇᐃᔭᕐᕕᖕᒥ ᑲᔪᓯᑎᑦᑎᕙᓪᓕᐊᓂᐊᓕᖅᑐᑦ 
ᓴᖅᑭᑎᑦᑎᓂᕐᒥᒃ ᒪᓕᒃᑕᐅᔪᓂᒃ ᐃᖅᑲᓇᐃᔭᖅᑎᑦᑎᓂᕐᒥᒃ. ᑕᐃᓐᓇ ᐃᖅᑲᓇᐃᔮᒃᓴᖅ 
ᐱᑕᖃᓕᖅᐸᑦ ᐃᑲᔪᕐᓂᖃᕐᓂᐊᖅᑐᖅ ᑐᑭᓯᐅᒪᔭᐅᑦᑎᐊᕆᐊᖃᕐᓂᖏᓐᓄᑦ 

ᐊᓄᓪᓚᒃᓰᕝᕕᖕᓂ ᐊᐅᓚᑦᑎᔨᐅᔪᓄᑦ ᐊᑐᐊᒐᐃᑦ, ᐱᓗᐊᖅᑐᒥᒃ ᐱᔾᔪᑎᖃᕐᓂᖏᓐᓂᒃ 
ᐃᓄᑑᑎᑕᐅᖃᑕᕐᓂᖏᓐᓂᒃ ᓴᓂᕐᕙᖅᑕᐅᓯᒪᖃᑦᑕᕐᓂᖏᓐᓂᒃ ᑎᒍᔭᐅᓯᒪᔪᑦ. 

 ᐊᓯᖏᑦ ᐊᑦᑕᕐᓇᖅᑐᓕᕆᓂᕐᒧᑦ ᐅᓗᕆᐊᓇᖅᑐᖃᕈᓐᓇᕐᓂᕐᒧᑦ ᐊᒻᒪᓗ 86.
ᐋᓐᓂᖅᑕᐅᓐᓇᕆᐊᖃᙱᓐᓂᕐᒧᑦ ᒪᓕᒃᑕᐅᓯᒪᔭᕆᐊᓖᑦ. ᖃᐅᔨᓚᐅᖅᑐᒍᑦ 
ᑕᒪᕐᒥᑦᑎᐊᖅ ᓈᒻᒪᖏᓐᓂᖏᑦ ᐃᓚᑰᓗᐊᕐᓂᖏᓐᓂᓗ ᓇᓗᓇᐃᖅᑕᐅᓯᒪᔪᑦ 
ᐃᑭᑦᑐᖃᕈᓐᓇᕐᓂᕐᒧᑦ ᐊᒻᒪᓗ ᐋᓐᓂᐊᓕᖅᑕᐃᓕᒪᔾᔪᑕᐅᓂᕐᒧᑦ ᖃᐅᔨᓴᖅᑕᐅᓯᒪᓂᖏᑦ 
ᑲᖏᖅᖠᓂᕐᒥ ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒥ 2013–14-ᒥ 
ᖃᓄᐃᓕᐅᕈᑕᐅᒋᐊᖅᓯᒪᓕᕐᓂᖏᓐᓂᒃ. ᑭᓯᐊᓂᓕᑕᐅᖅ, ᖃᐅᔨᓚᐅᕐᒥᔪᒍᑦ ᑕᐃᒃᑯᓂᖓ 
ᐱᒻᒪᕆᐅᓂᖏᓐᓂᒃ ᐊᑦᑕᓇᕐᕆᒃᑯᑎᒃᓴᐃᑦ ᐅᓗᕆᓇᑐᖃᕇᒃᑯᑎᒃᓴᐃᑦ ᐊᒻᒪᓗ 
ᐋᓐᓂᖅᑕᐅᔪᓐᓇᕆᐊᖃᖏᓐᓂᖏᓐᓄᒃ ᒪᓕᒃᑕᐅᖏᓐᓇᕿᐊᓕᑦ ᐊᖑᒪᔭᐅᖏᓐᓂᖏᓐᓂᒃ 
ᑕᐃᑲᓂ ᒪᒥᓴᕐᕕᖕᒥ (ᑕᑯᑎᑦᑎᔾᔪᑦ 4). ᓲᕐᓗ ᐆᒃᑑᑎᒋᓗᒍ, ᓯᑕᒪᐃᑦ ᑕᕿᑕᒫᑦ 
ᓈᔭᕋᖓᒥᒃ ᑐᐊᕕᕐᓇᖅᑐᒥᒃ ᐊᓂᑎᑕᐅᔪᐃᓐᓇᐅᔭᕆᐊᖃᕋᔭᕈᑎᒃ ᐃᒡᓗᖁᑎᖓᓂᒃ 
ᐆᒃᑐᕋᖃᑦᑕᕆᐊᖃᕐᓂᖏᑦ ᐆᒃᑐᕋᖅᑐᖃᖅᓯᒪᖏᑦᑐᖅ 2013–14-ᒥᒃ ᑮᓇᐅᔭᓕᕆᓂᕐᒧᑦ 
ᐊᕐᕌᒍᒥᒃ. ᑕᒪᓐᓇ ᐱᒻᒪᕆᐊᓘᕗᖅ ᐱᔾᔪᑕᐅᓂᕐᒧᑦ ᑎᒍᔭᐅᓯᒪᔪᑦ ᐊᓄᓪᓚᒃᓰᕕᖕᓂ 
ᓇᖏᐊᕐᓇᖅᑐᒦᓕᖃᑕᕐᒪᑕ ᐊᒻᒪᓗ ᑐᙵᕕᖃᑐᐃᓐᓇᒨᓕᖃᑦᑕᖅᓱᑎᒃ ᒪᓕᒐᓕᕆᔨᒃᑯᑦ 
ᒪᓕᖕᓂᐊᕐᓂᖏᓐᓂᒃ ᐊᑐᐊᒐᕆᔭᒥᓂᒃ ᐊᒻᒪᓗ ᐱᐅᓯᕆᔭᐅᖁᔭᖏᓐᓂᒃ 
ᐊᑐᖅᑕᐅᖃᑦᑕᖁᔭᐅᔪᓂᒃ ᓴᐳᓐᓂᐊᖅᓯᒪᔾᔪᑕᐅᓂᐊᖅᑐᓂᒃ 
ᐊᑦᑕᕐᓇᖅᑐᒦᑎᑕᐅᔭᕆᐊᖃᖏᓂᖏᓐᓂᒃ 
ᐅᓗᕆᐊᓇᑐᖃᖅᑐᒦᑎᑕᐅᔭᕆᐊᖃᖏᓂᖏᓐᓂᒃ ᐊᒻᒪᓗ 
ᐋᓐᓂᖅᑕᐅᔪᓐᓇᕆᐊᖃᖏᓐᓂᖏᓐᓂᒃ, ᐱᓗᐊᖅᑐᒥᒃ ᑐᐊᕕᕐᓇᖅᑐᖃᓕᕋᔭᖅᐸᑦ. 
ᐅᖃᐅᓯᐅᖄᓂᒃᓯᒪᔪᓂ ᑕᐃᒪᓂ ᑎᑎᖅᑲᐃᑦ ᐊᕕᒃᑐᖅᓯᒪᓂᖏᓐᓂ 68-ᒥ, 
ᑎᑎᕋᕐᕕᒋᓚᐅᖅᑕᕗᑦ ᒥᓂᔅᑕᐅᑦ ᑐᖏᓕᕆᑲᐃᓐᓇᖅᑕᖓᓄᑦ ᒪᓕᒐᓕᕆᔨᒃᑯᓐᓂ 
ᓯᑎᐱᕆ 2014-ᒥ ᐃᓱᒪᓘᑕᐅᓂᖏᑦ ᓴᖅᑭᑎᑦᑎᔪᒪᓂᕐᒧᑦ ᐃᓱᒪᓘᑕᐅᓂᖏᓐᓂᒃ 
ᒫᓐᓇᑲᐅᑎᒋ ᖃᓄᐃᓕᐅᕈᑕᐅᔭᕆᐊᖃᕐᓂᖏᓐᓂᒃ ᐱᔾᔪᑎᖃᖅᑐᓂᒃ 
ᑐᐊᕕᕐᓇᖅᑐᖃᕋᔭᖅᐸᑦ ᑕᒪᕐᒥᒃ ᑕᐃᑲᓃᑦᑐᑦ ᐊᓂᑎᑕᐅᔭᕆᐊᖃᕐᓂᖏᓐᓄᑦ 
ᐆᒃᑐᕋᖅᐸᒌᖃᑦᑕᕆᐊᖃᕐᓂᖅ. ᐃᖅᑲᓇᐃᔭᕐᕕᖏᓐᓂᒃ ᑭᐅᓚᐅᖅᑐᑦ, ᐃᓕᑕᖅᓯᓯᒪᓪᓗᑎᒃ 
ᐱᒻᒪᕆᐅᓂᖏᑦ ᑕᐃᒪᐃᓕᖃᑕᕐᓂᖏᑦ, ᐊᒻᒪᓗ ᐋᕿᒃᓱᐃᓕᖅᓱᑎᒃ ᖃᓄᐃᓕᐅᕈᑎᒃᓴᓂᒃ 
ᐸᕐᓇᒍᑕᐅᓂᐊᓕᖅᑐᓂᒃ ᐊᑐᓕᖅᑎᑕᐅᓂᐊᕐᒪᑕ ᑕᒡᕘᓇ ᓇᒻᒪᖏᓐᓂᖓᒍᑦ. 

ᑕᑯᑎᑦᑎᔾᔪᑦ 4  ᐱᒻᒪᕆᐅᓂᖏᑦ ᐊᓯᖏᑦ ᐊᑦᑕᕐᓇᖅᑐᓕᕆᓂᕐᒧᑦ ᐊᒻᒪᓗ ᐋᓐᓂᖅᑕᐅᓐᓇᕆᐊᖃᖏᓐᓂᕐᒧᑦ 
ᒪᓕᒃᑕᐅᓯᒪᔭᕆᐊᓖᑦ, ᐊᖑᒪᔭᐅᓚᐅᙱᑦᑐᑦ ᐱᓕᕆᐊᖑᔭᕆᐊᖃᕐᓂᖏᓐᓂᒃ ᑲᖏᖅᖠᓂᕐᒥ ᑎᒍᔭᐅᓯᒪᔪᓄᑦ 
ᒪᒥᓴᕐᕕᖕᒥ 

ᐱᒻᒪᕆᐅᓂᖏᑦ ᐊᓯᖏᑦ ᐊᑦᑕᕐᓇᖅᑐᓕᕆᓂᕐᒧᑦ ᐊᒻᒪᓗ 
ᐋᓐᓂᖅᑕᐅᓐᓇᕆᐊᖃᖏᓐᓂᕐᒧᑦ ᒪᓕᒃᑕᐅᓯᒪᔭᕆᐊᓖᑦ 

ᒪᓕᒃᑕᐅᔭᕆᐊᓖᑦ ᐊᖑᒪᔭᐅᓚᐅᕐᓂᖏᑦ 
ᐱᓕᕆᐊᖑᓪᓗᑎᒃ 

2013–14-ᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᒥ 

ᐊᑦᑕᕐᓇᖅᑐᖃᕆᐊᖃᖏᓐᓂᕐᒥᒃ ᐅᓗᕆᐊᓇᖅᑐᖃᓕᕈᓐᓇᕐᓂᕐᒥᒃ 
ᕿᒥᕐᕈᐊᑦᑕᕐᓂᖅ ᖃᐅᔨᓴᕐᓗᑎᒃ 

ᐋᒃᑲ 

ᐊᑦᑕᕐᓇᖅᑐᓕᕆᓂᕐᒧᑦ ᐅᓗᕆᐊᓇᖅᑐᖃᕈᓐᓇᕐᓂᕐᒧᑦ ᐸᕐᓇᐅᑎᑦ 
ᐱᔭᕆᖅᑕᐅᓯᒪᓂᖏᑦ  

ᐋᒃᑲ 

ᑐᐊᕕᕐᓇᖅᑐᖃᓕᕋᔭᖅᐸᑦ ᐸᕐᓇᐅᑏᑦ ᐊᑐᐃᓐᓇᐅᑦᑎᐊᕐᓂᖏᑦ ᐱᒻᒪᕆᐅᔪᓂᒃ 
ᖃᓄᐃᓕᐅᖅᑐᖃᖅᑎᓪᓗᒍ 

ᐋᒃᑲ (ᐱᑕᖃᖏᑦᑐᑦ ᑕᒪᕐᒥᒃ ᑕᐃᑲᓃᑦᑐᑦ 
ᐊᓂᑎᑕᐅᔭᕆᐊᖃᓕᕐᓂᕈᑎᒃ ᐸᕐᓇᐅᑎᖏᑦ) 

ᐱᖓᓱᑦ ᑕᕿᑕᒫᑦ ᓈᔭᕋᖓᒥᒃ ᑐᐊᕕᕐᓇᖅᑐᓕᕆᓂᕐᒧᑦ ᑕᒪᕐᒥᒃ 
ᐊᑎᑕᐅᔭᕆᐊᖃᕐᓕᕋᔭᖅᐸᑕ ᐆᒃᑕᕋᖅᑎᑕᐅᕙᒌᖃᑦᑕᕐᓂᖏᑦ 

ᐋᒃᑲ (0/4) 

ᐊᓄᓪᓚᒃᓰᕕᓕᕆᓂᖅ ᓄᓇᕗᒻᒥ—ᐱᓕᕆᕝᕕᖓᑦ ᒪᓕᒐᓕᕆᔨᒃᑯᑦ 31 

 



 ᐊᑐᓕᖁᔭᐅᔪᖅ. ᒪᓕᒐᓕᕆᔨᒃᑯᑦ ᖃᐅᔨᓴᑦᑎᐊᕆᐊᖃᖅᐳᑦ ᑕᐃᒃᑲᓂ 87.
ᑲᖏᖅᖠᓂᕐᒥ ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒥ ᐊᐅᓚᑦᑎᔨᐅᓂᖏᑦ ᐊᐅᓪᓚᑎᖃᑕᕐᓂᐊᕐᐳᑦ 
ᑐᐊᕕᕐᓇᖅᑐᖃᓕᕋᔭᖅᐸᑦ ᑕᐃᑲᓂᑐᓕᒫᑦ ᐊᓂᑎᑕᐅᔭᕆᐊᖃᓕᕋᔭᕈᑎᒃ 
ᐆᒃᑐᕋᖅᑎᑕᐃᕙᒌᖃᑦᑕᕐᓗᑎᒃ, ᐱᔭᕆᐊᖃᕐᓂᖏᑦ ᒪᓕᖃᑕᕐᓗᒋᑦ. ᑕᐃᒃᑯᐊ 
ᑎᑎᕋᕈᑕᐅᓯᒪᐃᓐᓇᕆᐊᖃᕆᕗᑦ ᐆᒃᑐᕋᕐᓂᖏᑦ, ᖃᓄᕐᓗ 
ᐱᐅᓯᒋᐊᖅᑕᐅᔭᕆᐊᖃᖅᑐᓂᒃ ᐱᓕᕆᐊᖃᖃᑦᑕᕐᓗᑎᒃ ᐱᔭᕆᐊᖃᓕᕌᖓᒥᒃ. 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. ᑕᐃᒪᖓᑦ 
ᖃᐅᔨᑎᑕᐅᓚᐅᖅᓱᑎᒃ ᑕᒪᒃᑯᓂᖓ, ᐱᓕᕆᔨᖏᓐᓄᑦ ᖃᐅᔨᓴᖅᑎᕐᔪᑉ ᑕᒪᐃᓐᓂᒃ 
ᐊᑐᖅᑕᐅᓂᑰᔪᓂᒃ ᐱᓕᕆᐊᓂᒃ ᑮᓴᐅᔭᖅᑐᕈᑕᐅᓚᐅᖅᑐᓂᒡᓗ ᑲᓇᑕᒥ, ᐊᒻᒪᓗ 
ᐃᑭᑦᑐᖃᕋᔭᖅᐸᑦ ᐊᒻᒪᓗ ᑕᒪᐃᓐᓂᒃ ᑕᐃᑲᓃᑦᑐᑦ ᐊᓂᑎᑕᐅᔭᕆᐊᖃᓕᕐᓂᕈᑎᒃ 
ᐆᒃᑐᕋᖅᑕᐅᕙᖕᓂᐊᓕᖅᑐᑦ ᐱᖓᓱᐃᑦ ᑕᖀᑦ ᓈᓂᑕᒫᖏᓐᓂᒃ. 

ᐃᖅᑲᓇᐃᔭᕐᕕᖓᓐᓂ ᖃᓄᐃᓕᐅᕆᐊᖅᓯᒪᓕᖅᐳᑦ ᖃᐅᔨᓴᑦᑎᐊᖃᑦᑕᕆᐊᖃᕐᓂᕐᒥᓂᒃ 
ᑕᒪᒃᑯᐊ ᐆᒃᑐᕋᕈᑏᑦ ᑲᔪᑎᑕᐅᖏᓐᓇᖃᑦᑕᕆᐊᖃᕐᓂᖏᓐᓂᒃ ᐱᖓᓱᑦ ᑕᕿᑕᒫᑦ 
ᓈᔭᕌᖓᒥᒃ ᐊᕐᕌᒍᒥ. ᐆᒻᒪᖁᑎᒃᑰᖅᑐᒥᒃ ᒪᓕᒍᑎᖃᓕᕐᓂᖏᓐᓂᒃ ᐊᒻᒪᓗ 
ᖃᖓᒃᑰᖓᔪᖃᕆᐊᖃᕐᓂᖏᓐᓂᒃ ᐋᖅᑭᐅᒪᑦᑎᑦᑎᕙᓕᖅᑐᒥᒃ ᐃᓕᐅᖃᐃᓚᐅᖅᐳᑦ 
ᑕᐃᒃᑯᑎᒍᓇ ᖃᐅᔨᑎᑕᐅᕙᒌᕈᓐᓇᖅᓯᔪᑦ ᐃᑯᐊᓪᓚᒃᑐᖃᕐᓂᕐᒧᑦ/ᑕᒪᐃᓐᓂᒡᓗᓂᑦ 
ᐊᓂᔭᕆᐊᖃᓕᕐᓂᖏᓐᓂᑦ ᐆᒃᑐᕋᖅᑕᐅᔭᕆᐊᓖᑦ ᑐᓴᒐᒃᓴᐅᑎᑕᐅᖃᑕᖅᑐᑦ ᑕᒪᐃᓐᓄᑦ 
ᑎᒍᔭᐅᓯᒪᕕᖕᓄᑦ. ᐱᕙᓪᓕᐊᑎᑕᐅᓂᖏᑦ ᓇᐅᑦᑎᖅᑐᖅᑕᐅᕙᓪᓕᐊᖏᓐᓇᖅᐳᑦ 
ᖃᐅᔨᓴᑦᑎᐊᕈᓚᓂᕐᒧᑦ ᐊᓂᑎᑕᐅᔭᕆᐊᖃᓕᕐᓂᕐᒧᑦ ᑕᒪᐃᓐᓂᒃ ᐆᒃᑐᕋᕈᑏᑦ 
ᐊᑐᖅᑕᐅᖃᑕᕐᓂᖏᓐᓂᒃ ᐊᒻᒪᓗ ᑎᑎᕋᖅᑕᐅᖃᑕᕐᓂᖏᓐᓂᒃ 
ᖃᖓᒃᑰᖓᑎᑕᐅᓂᐊᕐᓂᖏᑦ. 

ᑎᑎᕋᓯᒪᔪᓂᒃ ᐃᖃᐃᑎᑦᑎᒋᐊᕈᑎᓂᒃ, ᑕᐃᒃᑯᓂᖓ ᐃᓚᖃᕐᒥᔪᓂᒃ 
ᐊᑐᖅᑕᐅᔭᕆᐊᖃᖃᑦᑕᕐᒥᔪᓂᒃ ᐊᑐᐊᒐᕆᔭᐅᔪᓂᒃ, ᑐᔪᖅᑕᐅᓚᐅᖅᑐᑦ ᑎᓯᐱᕆ 
2014-ᒥ, ᑕᒪᐃᓐᓄᑦ ᑎᒍᔭᐅᓯᒪᕝᕕᖕᓄᑦ, ᒪᓕᒐᖃᕐᓂᖏᓐᓂᒃ ᐊᒻᒪᓗ 
ᐱᒻᒪᕆᐅᓂᖏᓐᓂᒃ ᐊᓂᑎᑕᐅᔪᐃᓐᓇᐅᔭᕆᐊᖃᕋᔭᖅᑐᓂᒃ ᑕᒪᐃᓐᓂᒃ 
ᐆᒃᑐᕋᖅᑎᑦᑎᖃᑕᕐᓂᕐᒥᒃ. ᑕᒪᕐᒥᒃ ᐊᓄᓪᓚᒃᓰᕕᑦ ᓄᓇᕗᒻᒥᑦᑕᐅᖅ ᐱᓯᒪᓂᐊᓕᖅᑐᑦ 
ᐊᔾᔨᖏᓐᓂᒃ ᐊᓂᑎᑕᐅᔪᐃᓐᓇᐅᓂᖏᓐᓄᒃ ᐆᒃᑐᕋᖅᑕᐅᖃᑦᑕᕆᐊᖃᖅᑐᓂᒃ 
ᖃᖓᒃᑰᖓᓂᐊᕐᓂᖏᓐᓄᑦ ᑎᑎᕋᕐᕕᒃᓴᓂᒃ ᑕᑕᑎᖅᑕᐅᔪᒃᓴᓂᒃ. 

2015-ᒥ ᐃᖃᓇᐃᔭᕐᕕᖓᓐᓂ ᖃᐅᔨᒋᐊᕐᓂᐊᖅᑐᑦ ᓴᕿᑎᑦᑎᔪᓐᓇᕐᓂᐊᕐᒪᖔᑕ 
ᒪᓕᒐᒃᓴᐃᑦ ᒪᓕᒃᑕᐅᖃᑦᑕᕐᓂᖏᓐᓂᒃ ᖃᐅᔨᓴᐃᔨᐅᖃᑕᕐᓂᐊᖅᑐᒥᒃ ᐃᖃᓇᐃᔭᖅᑎᒥᒃ, 
ᓇᓗᓇᐃᒃᑯᑕᐅᒋᐊᑲᓐᓂᕈᓐᓇᕐᓂᐊᕐᒪᑕ ᐅᔾᔨᖅᑐᖅᑕᐅᑦᑎᐊᒃᑲᓐᓂᕈᓐᓇᕐᓂᖓᓂᒃ ᑕᒪᓇ 
ᐱᓕᕆᐊᖑᖃᑦᑕᕆᐊᖃᕐᓂᖓᑦ. 

ᐃᖅᑲᓇᐃᔭᕐᕕᖓᓐᓂ ᓈᒪᔪᓂᒃ ᐊᐅᓚᑦᑎᖃᑦᑕᖏᓪᓚᑦ ᐃᖅᑲᓇᐃᔭᖅᑎᖏᓐᓂᒃ ᐱᓕᕆᔨᖏᓐᓂᒃ ᕿᑭᖅᑖᓗᖕᒥ 
ᐃᑲᔪᖅᑕᐅᕝᕕᖕᒥ ᐊᒻᒪᓗ ᑲᖏᖅᖠᓂᕐᒥ ᐊᓄᓪᓚᒃᓰᖅᑕᐅᔪᓄᑦ ᒪᒥᓴᕐᕕᖕᒥ 

ᖃᐅᔨᓚᐅᖅᑕᕗᑦ   ᖃᐅᔨᓚᐅᖅᑐᒍᑦ ᐃᖅᑲᓇᐃᔭᕐᕕᖓᓐᓂ ᒪᓕᒐᓕᕆᔨᒃᑯᑦ ᓈᒪᔪᓂᒃ 88.
ᐊᐅᓚᑦᑎᖃᑦᑕᖏᓐᓂᖏᓐᓂᒃ ᐃᖅᑲᓇᐃᔭᖅᑎᒥᓂᒃ ᐱᓕᕆᔨᒥᓂᒃ ᕿᑭᖅᑖᓗᖕᒥ 
ᐃᑲᔪᖅᑕᐅᕕᖕᒦᑦᑐᓂᒃ ᐊᒻᒪᓗ ᑲᖏᖅᖠᓂᕐᒥᒃ ᑎᒍᓯᒪᔪᓄᑦ ᒪᒥᓴᕐᕕᖕᒦᑦᑐᓂᒃ: 

• ᐃᖅᑲᓇᐃᔭᕐᕕᖓᓐᓂ ᓱᓕ ᑐᙵᕕᖃᐃᓐᓇᖅᑐᑦ 
ᐃᖅᑲᓇᐃᔭᖅᑎᐅᑐᐃᓐᓇᑲᐃᓐᓇᖅᑐᓂᒃ ᐱᓕᕆᔨᒥᓂᒃ ᐊᒻᒪᓗ 

32 ᐅᓂᒃᑳᖅ ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ ᒪᓕᒐᓕᐅᕐᑎᖏᓐᓄᑦ ᓄᓇᕗᑦ—2015 
 



ᐃᖃᓐᓇᕐᕕᐅᕙᒃᑑᑉ ᓯᓚᑖᒍᑦ ᐱᓕᕆᔪᖃᖃᑦᑕᐃᓐᓇᖅᓱᓂ 
ᖃᓄᐃᓕᐅᕈᑕᐅᒋᐊᖅᓯᒪᓗᑎᒃ ᐃᖅᑲᓇᐃᔭᖅᑎᖃᑦᑎᐊᕆᐊᖃᕐᓂᖏᓐᓂᒃ 
ᑖᒃᑯᓇᓂ ᒪᕐᕉᖕᓂᒃ ᑎᒍᔭᐅᓯᒪᕝᕕᖕᓂᒃ. 

• ᐃᖅᑲᓇᐃᔭᕐᕕᖓᓐᓂᒃ ᓈᒪᔪᓂᒃ ᓇᐅᑦᑎᖅᑐᐃᖃᑦᑕᖏᑐᑦ ᖃᐅᔨᓴᑦᑎᐊᕐᓗᒋᑦ 
ᐅᕝᕙᓘᓐᓃᑦ ᐊᐅᓚᑕᐅᑦᑎᐊᕐᓗᑎᒃ ᐃᖅᑲᓇᐃᔭᕐᕕᐅᕙᒃᑐᑦ ᐃᑲᕐᕋᐃᑦ 
ᓯᓚᑖᒍᑦ ᐱᓕᕆᖃᑦᑕᕐᓂᖏᓐᓂᒃ ᑎᒍᔭᐅᓯᒪᕖᖕᓂ. 

• ᐃᖅᑲᓇᐃᔭᕐᕕᖓᓐᓂ ᒪᓕᒃᐸᓪᓕᐊᖃᑦᑕᓕᖅᑐᑦ 
ᐊᔪᕈᓐᓃᖅᓴᖅᑕᐅᓯᒪᖃᑕᕐᓂᖏᓐᓂᒃ ᐃᖅᑲᓇᐃᔭᖅᑎᒥᓄᑦ, ᑭᓯᐊᓂᑕᐅᖅ ᓱᓕ 
ᐊᒥᒐᖃᑕᖅᐳᑦ ᐃᖅᑲᓇᐃᔭᕐᕕᖓᓐᓂ ᒪᓕᒍᑎᒋᕙᒃᑕᖏᓐᓂᒃ ᖃᐅᔨᒪᓂᕐᒧᑦ 
ᑕᒪᒃᑯᓂᖓ. ᐱᑕᖃᖏᑦᑎᓪᓗᖏᓘᓐᓃᑦ ᑕᒪᑭᖅᑐᑦ ᖃᐅᔨᒪᔾᔪᑎᒃᓴᐃᑦ, 
ᐃᖅᑲᓇᐃᔭᕐᕕᖕᓂ ᑭᒡᒐᖅᑐᐃᔨᐅᔪᑦ ᖃᐅᔨᒪᓚᐅᖅᑐᑦ ᐊᒥᓱᑦ ᑎᒍᔭᐅᓯᒪᕕᖕᓂ 
ᐃᖅᑲᓇᐃᔭᖅᑏᑦ ᓇᒪᔪᓂᒃ ᐱᒻᒪᕆᐅᔪᓂᒃ 
ᐃᓕᓐᓂᐊᖅᑕᐅᓯᒪᑦᑎᐊᕆᐊᖃᖅᑐᓂᒃ ᐃᓕᓐᓂᐊᖅᓯᒪᖃᑦᑕᖏᓐᓂᖏᓐᓂᒃ. 

 ᖃᐅᔨᓴᖅᓯᒪᔭᕗᑦ ᐃᑲᔪᖅᓱᐃᔪᑦ ᖃᐅᔨᓯᒪᔭᑦᑎᓐᓂᒃ 89.
ᖃᐅᔨᓴᓚᐅᖅᑕᑦᑎᓂᖔᖅᑐᓂᒃ ᐊᒻᒪᓗ ᐅᖃᐅᓯᖃᖅᓱᑎᒃ ᐃᖅᑲᓇᐃᔭᖅᑎᐅᔪᓂᒃ, 
ᐃᖅᑲᓇᐃᔭᕐᕕᐅᕙᒃᑐᑉ ᐃᑲᕐᕋᐃᑦ ᐅᖓᑕᒍᑦ ᐱᓕᕆᕙᖕᓂᕐᒥᒃ ᐊᒻᒪᓗ 
ᐊᔪᕈᓐᓂᖅᓴᖅᑕᐅᓯᒪᖃᑕᕐᓂᖏᓐᓂᒃ ᐃᖅᑲᓇᐃᔭᖅᑎᑦ. 

ᖃᓄᐃᒻᒪᑦ ᑕᒪᒃᑯᐊ 
ᖃᐅᔨᔭᐅᔪᑦ 
ᐱᒻᒪᕆᐅᓂᖃᕐᒪᖔᑕ 

 ᑕᒪᒃᑯᐊ ᖃᐅᔨᔭᐅᓂᖏᑦ ᐊᑑᑎᖃᖅᐳᑦ ᐱᔾᔪᑕᐅᓂᕐᒧᑦ 90.
ᐃᖅᑲᓇᐃᔭᖅᑎᖃᖃᑕᕐᓂᖏᓐᓂᒃ ᐱᐅᓯᕆᐅᕙᒃᑐᑦ ᐊᔪᕈᑕᐅᖃᑕᕐᒪᑕ 
ᐃᖅᑲᓇᐃᔭᕐᕕᖓᓐᓂᒃ ᒪᓕᒐᓕᕆᔨᒃᑯᑦ ᐊᔪᖏᑐᓐᓇᕐᓂᖅ 
ᐊᖑᒪᖃᑦᑎᐊᖃᑦᑕᕆᐊᖃᕐᓂᖅ ᐱᓕᕆᐊᕆᑦᑎᐊᖃᑦᑕᕆᐊᖃᖅᑕᖏᓐᓂᒃ, 
ᒪᓕᒐᖅᑕᐅᔭᕆᐊᖃᕐᓂᖏᓐᓄᑦ ᐊᓄᓪᓚᒃᓰᕕᓕᕆᓂᕐᒧᑦ ᒪᓕᒐᐃᑦ. ᐃᖅᑲᓇᐃᔭᕐᕕᖓᑦ 
ᑮᓇᐅᔭᐃᔭᐃᑐᐃᓐᓇᖃᑦᑕᓚᐅᖅᑐᑦ ᐃᓚᖏᓐᓂᒃ ᐱᓕᕆᐊᕆᖃᑦᑕᕆᐊᖃᖅᑕᖏᓐᓂᒃ, 
ᓲᕐᓗ ᐊᑐᒐᒃᓴᖏᓐᓂᒃ ᐱᓕᕆᐊᒃᓴᓂᒃ, ᑕᐃᒫᒃ ᐊᑭᓕᖅᑐᖅᑕᐅᔪᓐᓇᑦᑕᕋᔭᕐᒪᑕ 
ᐃᖅᑲᓇᐃᔭᖅᑎᐅᑲᐃᓐᓇᖅᑐᓄᑦ ᐊᒻᒪᓗ ᐃᑲᕐᕋᐃᑦ ᐱᓕᕆᕕᐅᕙᒃᑐᑦ ᓯᓚᑖᒍᑦ 
ᐊᑭᓕᐅᑎᒃᓴᓄᑦ, ᖃᓄᐃᓕᐅᕈᑕᐅᒋᐊᖅᓯᒪᒧᑦ ᐊᒥᒐᓗᐊᕐᓂᖏᓐᓂᒃ 
ᐃᖅᑲᓇᐃᔭᖅᑎᒃᓴᖃᕆᐊᖃᕐᓂᖏᑦ. 

ᐊᑐᓕᖁᔭᐅᔪᖅ  ᐊᑐᓕᖁᔭᓕᐊᕗᑦ ᑖᒃᑯᓄᑦ ᖃᐅᔨᓴᖅᑕᐅᓯᒪᔪᑦ ᑕᑯᒃᓴᐅᕗᑦ ᑎᑎᖅᑲᐃᑦ 91.
ᐊᕕᒃᑐᖅᓯᒪᓂᖏᓐᓂ ᓈᓴᐅᑎᓕᖕᓂ 100-ᒥᒃ ᐊᒻᒪᓗ 102-ᒥ. 

ᑐᑭᓯᔭᐅᓯᒪᓂᖏᑦ 
ᐃᑲᔪᖅᓱᐃᓂᕐᒧᑦ ᑖᒃᑯᓂᖓ 
ᖃᐅᔨᔭᐅᓯᒪᔪᓂᒃ 

 ᖃᐅᔨᓚᐅᖅᑕᕗᑦ ᖃᐅᔨᓴᓚᐅᕐᓂᖅᐳᑦ. ᕿᒥᕐᕈᐊᑦᑎᐊᓚᐅᖅᑐᒍᑦ 92.
ᖃᐅᔨᔪᒪᓗᒋᑦ ᐃᖅᑲᓇᐃᔭᕐᕕᖓᓐᓂ ᓇᓗᓇᐃᖅᑕᐅᖃᑕᕐᒪᖓᑖ 
ᐃᖅᑲᓇᐃᔭᕐᑎᖃᓂᖏᓐᓂᒃ ᐊᒻᒪᓗ ᖃᓄᐃᓕᐅᖅᑎᐅᖃᑦᑕᖅᑐᓂᒃᑦ 
ᐃᖅᑲᓇᐃᔭᖅᑎᒋᔭᖏᓂᒃ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ ᐊᒻᒪᓗ ᑲᖏᖅᖠᓂᕐᒥ 
ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒥ, ᐊᒻᒪᓗ ᖃᓄᐃᓕᐅᕈᑕᐅᒋᐊᖅᓯᒪᖕᒪᖔᑕ ᓇᐅᒃᑐᐃᓐᓇᖅ 
ᐃᓕᑕᕆᔭᐅᓯᒪᔪᑦ ᐊᒥᒐᓗᐊᕐᓂᖏᓂᒃ ᐃᖅᑲᓇᐃᔭᖅᑎᒥᓂᒃ. ᖃᐅᔨᓴᓚᐅᕐᒥᔪᒍᑦ 
ᐃᖅᑲᓇᐃᔭᕐᕕᖓᓐᓂ ᖃᐅᔨᒋᐊᑦᑎᐊᖃᑦᑕᕐᒪᖔᑕ ᐃᑲᕐᕋᐃᑦ ᐃᖅᑲᓇᐃᔭᕐᕕᐅᕙᒃᑑᑉ 
ᐅᖓᑖᓂᒃ ᐱᓕᕆᕙᖕᓂᖏᓐᓂᒃ ᐊᑐᖃᑕᕐᓂᖏᓐᓂᒃ ᐊᒻᒪᓗ 
ᖃᓄᐃᓕᐅᕈᑕᐅᒋᐊᖅᓯᒪᖕᒪᖔᑕ ᐊᖏᖅᑕᐅᓯᒪᖃᑦᑕᕆᐊᖃᖏᑦᑐᑦ ᐅᖓᑖᓂᒃ 
ᐱᓕᕆᕕᐅᑉ ᐃᑲᕐᕋᖏᓐᓂᒃ ᐊᑐᖃᑦᑕᕐᓂᖏᑦ. ᖃᐅᔨᒋᐊᑦᑎᐊᒃᑲᓐᓂᓚᐅᕐᒥᔪᒍᑦ 
ᐃᖅᑲᓇᐃᔭᕐᕕᖓᓐᓂ ᒪᓕᒍᑎᖃᕐᒪᖔᑕ ᖃᐅᔨᒪᔭᐅᔾᔪᑎᓂᒃ ᐃᖅᑲᓇᐃᔭᖅᑎᖏᑦ 
ᐱᒻᒪᕆᐅᔪᓂᒃ ᐃᓕᓐᓂᐊᖅᓯᒪᔭᕆᐊᖃᖅᑕᖏᓐᓂᒃ ᐃᓕᓐᓂᐊᖅᑎᑕᐅᓯᒪᖃᑦᑕᕐᒪᖔᑕ.  

ᐊᓄᓪᓚᒃᓰᕕᓕᕆᓂᖅ ᓄᓇᕗᒻᒥ—ᐱᓕᕆᕝᕕᖓᑦ ᒪᓕᒐᓕᕆᔨᒃᑯᑦ 33 

 



 ᐃᖅᑲᓇᐃᔭᖅᑎᑦᑎᕙᖕᓂᖏᑦ. ᖃᐅᔨᓚᐅᖅᑐᒍᑦ ᐃᖅᑲᓇᐃᔭᕐᕕᖓᓐᓂ 93.
ᒪᓕᒐᓕᕆᔨᑯᑦ ᑕᒪᒃᑭᑦᑎᐊᖅᑐᓂᒃ ᖃᐅᔨᓴᖅᓯᒪᖏᓐᓂᖏᓐᓂᒃ ᑐᑭᓯᓂᐊᖅᑕᐅᓗᑎᒃ, 
ᐅᓂᒃᑳᖅᑕᐅᓗᑎᒃ ᑕᒪᕐᒥᒃ ᐊᑐᒐᒃᓴᓕᕆᔨᐅᓂᕐᒧᑦ ᐊᒻᒪᓗ ᓇᐅᑦᑎᖅᑐᐃᔨᐅᖃᑕᕐᓂᕐᒧᑦ 
ᐃᖅᑲᓇᐃᔭᖅᑎᖃᕆᐊᖃᕐᓂᖏᓐᓂᒃ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ ᐊᒻᒪᓗ 
ᑲᖏᖅᖠᓂᕐᒥ ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒥ. ᐃᖅᑲᓇᐃᔭᕐᕕᖓᓐᓂ 
ᓇᓗᓇᐃᖅᑕᐅᓚᐅᖅᑐᑦ ᐱᑕᖃᕆᐊᖃᖅᑎᒋᓂᖏᑦ ᓈᓴᖅᑕᐅᓯᒪᓗᑎᒃ ᐊᒻᒪᓗ 
ᖃᓄᐃᓕᐅᖅᑎᐅᔭᕆᐊᖃᖏᓂᑦ ᐃᖅᑲᓇᐃᔭᖅᑎᒃᓴᖃᕆᐊᖃᕐᓂᖏᓐᓂᒃ ᑕᒪᐃᓐᓂᒃ 
ᑎᒍᔭᐅᓯᒪᕝᕕᖕᓂᒃ ᒪᓕᒃᑕᐅᓪᓗᑎᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᖃᑦᑕᕐᓂᖏᑦ. 

 ᒪᑐᐃᖅᑕᐅᓚᐅᙱᓐᓂᖓᓂ ᓱᓕ ᑲᖏᖅᖠᓂᕐᒥ ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒥ 94.
ᔮᓐᓄᐊᕆ 2013-ᒥ, ᐃᖅᑲᓇᐃᔭᕐᕕᖓᓐᓂ ᐱᓕᕆᒋᐊᓕᓚᐅᖅᑐᑦ 
ᐃᖅᑲᓇᐃᔭᖅᑎᒃᓴᖅᓯᐅᓂᕐᒧᑦ ᑐᓴᐅᒪᔭᐅᑎᑦᑎᓂᕐᒥᒃ ᐃᓐᓄᒃᑕᐅᕙᓪᓕᐊᖁᓪᓗᒋᑦ 
ᐱᓕᕆᕕᒃᓴᐃᑦ ᑕᐃᑲᓂ, ᑭᓯᐊᓂᓕ ᐃᖅᑲᓇᐃᔭᕐᕕᖓᓐᓂ ᒪᓕᒐᓕᕆᔨᒃᑯᑦ 
ᑭᒡᒐᖅᑐᐃᔨᖏᑦ ᐅᕙᑦᑎᓐᓂᒃ ᖃᐅᔨᒪᑎᑦᑎᓚᐅᖅᑐᑦ ᐊᒥᓱᒐᓴᐃᑦ ᓱᓕ ᑕᐃᒃᑲᓂ 
ᐃᖅᑲᓇᐃᔭᕐᕕᒃᓴᐃᑦ ᐃᓄᖃᖏᓐᓂᖏᓐᓂᒃ. ᐃᓐᓄᒃᑕᐅᔭᕆᐊᖃᕐᓂᖏᓐᓄᑦ ᑕᒪᒃᑯᐊ 
ᐃᖅᑲᓇᐃᔭᕐᕕᒃᓴᐃᑦ, ᑕᒪᐃᓐᓂᒃ ᑕᐃᑲᓂ ᐊᒻᒪᓗ ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒥ, 
ᐃᖅᑲᓇᐃᔭᕐᕕᖓᓐᓂ ᑐᙵᕕᖃᖃᑦᑕᓕᓚᐅᖅᐳᑦ ᐃᖅᑲᓇᐃᔭᖅᑎᐅᑲᐃᓐᓇᖅᑐᓂᒃ 
ᐅᕝᕙᓘᓐᓃᑦ ᐃᖅᑲᓇᐃᔭᕐᕕᐅᕙᒃᑐᑦ ᐱᓕᕆᓂᕐᒧᑦ ᐃᑲᕐᕋᐃᑦ ᓯᓚᑖᒍᑦ 
ᐱᓕᕆᒃᑲᓐᓂᖃᑦᑕᖅᑐᓂᒃ. ᑕᒪᓐᓇ ᖃᓄᖅᑑᕈᑕᐅᒐᓗᐊᖅᑎᓪᓗᒍ ᕿᓚᒻᒥᐅᓂᐊᖅᑐᒧᑦ 
ᐃᓐᓄᒃᑕᐅᔭᕆᐊᖃᕐᓂᖏᓐᓄᑦ ᐱᓕᕆᕕᒃᓴᐃᑦ, ᐊᑯᑐᐊᓘᕗᖅ ᑕᒪᓐᓇ 
ᐊᑯᓂᐅᓂᐊᖅᑐᒧᑦ ᑐᕌᖓᒍᓂ. ᐃᖅᑲᓇᐃᔭᖅᑏᑦ ᐱᓕᕆᔨᐅᒋᔭᐅᔪᑦ 
ᐊᑭᓕᖅᑐᖅᑕᐅᖃᑕᕐᒪᑕ ᐱᓕᕆᖃᑕᕐᓂᖏᓐᓄᑦ ᐱᓕᕆᕕᖕᒥᓄᑦ ᐃᑲᕐᕋᕆᔭᐅᔪᓂᒃ 
ᐊᒻᒪᓗ ᑕᐃᒃᑯᐊ ᐃᖅᑲᓇᐃᔭᖅᑎᐅᑲᐃᓐᓇᖅᑐᑦ ᐃᓕᓐᓂᐊᖅᑎᑕᐅᔭᕆᐊᖃᕐᓂᖏᓐᓄᑦ 
ᐊᑭᑦᑐᕆᐊᕈᑕᐅᖃᑕᕐᒪᑕ ᐊᒻᒪᓗ ᐊᐅᓚᑕᐅᔭᕆᐊᖃᕐᓂᖏᓐᓄᑦ ᐊᑭᖃᖃᑕᕐᓂᖏᓐᓄᑦ. 
ᐃᖅᑲᓇᐃᔭᕐᕕᖓᓐᓂ ᖃᐅᔨᓚᐅᖅᑐᑦ ᐊᑭᓕᖅᑐᖅᑕᐅᕙᒃᑐᑦ ᐃᖅᑲᓇᐃᔭᕐᓇᐅᕙᒃᑑᑉ 
ᓯᓚᑖᒍᑦ ᐃᖅᑲᓇᐃᔭᑲᓐᓂᖃᑕᕐᓂᖏᓐᓄᑦ ᐊᑭᓕᖅᑐᕆᐊᓖᑦ ᐊᒻᒪᓗ 
ᐃᖅᑲᓇᐃᔭᖅᑎᐅᑲᐃᓐᓇᖅᑐᓄᑦ ᒥᑭᒡᓕᕙᓪᓕᐊᔾᔪᑕᐅᖃᑦᑕᖅᑐᑦ 
ᐱᓕᕆᐊᓴᐅᖔᕈᓐᓇᖅᑐᓄᑦ ᐊᑐᐃᓐᓇᐅᑎᑕᐅᔪᓂᒃ ᐊᑐᒐᒃᓴᐅᓂᐊᖅᑐᓄᑦ 
ᑕᐃᑲᓃᑦᑐᓄᑦ. 

 2013-ᖑᑎᓪᓗᒍ, ᐃᖅᑲᓇᐃᔭᕐᕕᖓᓐᓂ ᐸᕐᓇᒃᐸᓪᓕᐊᓚᐅᖅᑐᑦ 95.
ᐱᓕᕆᐊᒃᓴᓂᒃ ᐊᑐᓂ ᓇᓗᓇᐃᖅᑕᐅᓯᒪᓂᖏᓐᓂᒃ ᐱᑕᖃᕆᐊᖃᕐᓂᖏᓐᓂᒃ 
42-ᑲᓐᓂᐅᔪᓂᒃ ᐃᖅᑲᓇᐃᔭᖅᑎᒃᓴᓂᒃ ᐊᓄᓪᓚᒃᓰᕕᓕᕆᔨᒃᑯᑦ ᐃᖅᑲᓇᐃᔭᕐᕕᖓᓐᓂ 
ᐊᒻᒪᓗ ᐊᓄᓪᓚᒃᓰᕕᖁᑎᖏᓐᓂ. ᐅᖃᐅᓯᐅᕌᓂᒃᓯᒪᔪᓂ ᑕᐃᒪ ᖁᓛᓂ, ᑕᒪᒃᑯᐊ 
ᑐᙵᕕᖃᓚᐅᙱᑦᑐᑦ ᑕᒻᒪᒃᑭᖅᑕᐅᓯᒪᑦᑎᐊᖅᑐᓂᒃ ᑐᑭᓯᓂᐊᕈᑕᐅᓯᒪᔪᓂᒃ. 
ᐱᓕᕆᐊᒃᓴᓂᒃ ᖃᓄᐃᓕᐅᕈᑕᐅᓂᐊᓚᐅᖅᑐᓂᒃ ᓇᓗᓇᐃᖅᑕᐅᓯᒪᓚᐅᖅᑐᑦ 
ᐊᒃᓱᕈᕈᑕᐅᖃᑕᕐᓂᖏᑦ ᓵᓇᖓᔭᐅᖃᑦᑕᖅᑐᓂᒃ ᐃᖅᑲᓇᐃᔭᕐᕕᖓᓐᓂᒃ 
ᐊᓄᓪᓚᒃᓰᕕᓕᕆᔨᒃᑯᑦ, ᐃᓚᖃᖅᓱᑎᒃ ᐃᓄᒋᐊᓗᐊᖃᑕᕐᓂᖏᓐᓂᒃ ᕿᑭᖅᑖᓗᖕᒥ 
ᐃᑲᔪᖅᑕᐅᕝᕕᖕᒥ ᐊᒻᒪᓗ ᐃᖅᑲᓇᐃᔭᖅᑎᖃᖏᓗᐊᑕᕐᓂᖏᓐᓂᒃ ᐱᔾᔪᑕᐅᔪᑦ 
ᐊᒥᓱᕈᖅᐸᓪᓕᐊᓂᖏᓐᓂᒃ ᐃᖅᑲᓇᐃᔭᕐᕖᑦ ᐃᑲᕐᕋᐃᑦ ᓯᓚᑖᒍᑦ 
ᐱᓕᕆᖃᑦᑕᕆᐊᖃᕐᓂᖏᓄᑦ ᐊᒻᒪᓗ ᐃᖅᑲᓇᐃᔭᖅᑎᐅᑲᐃᓐᓇᖅᑐᓄᑦ 
ᐊᑭᓕᖅᑐᕆᐊᓕᖕᓄᑦ. ᑕᐃᒃᑯᓇᖓᑦ ᐃᖅᑲᓇᐃᔮᖑᔪᓂᒃ 29-ᖑᓚᐅᖅᑐᓂᒃ 
ᒪᑭᒋᐊᕐᕕᖕᒥ, ᐃᓚᖃᖅᓱᑎᒃ 24-ᓂᒃ ᐊᓄᓪᓚᒃᓰᕕᖕᒧᐊᖅᑕᐅᓯᒪᓕᖅᑐᓂᒃ 
ᑲᒪᔨᐅᖃᑕᕐᓂᖏᓐᓂᒃ ᐃᑲᔪᖅᑎᖃᖅᓱᑎᒃ, ᐃᓱᒪᓕᕆᔨᐅᓂᕐᒧᑦ ᐋᓂᐊᓲᖅᑎᒥᒃ, 
ᖃᓄᑎᒋ ᓇᐅᑦᑐᖅᑕᐅᔭᕆᐊᖃᕐᓂᖓᓂᒃ ᑲᒪᔨᐅᔪᒥᒃ, ᐊᑐᒐᒃᓴᕆᔭᐅᓂᐊᖅᑐᓂᒃ 
ᐱᓕᕆᐊᒃᓴᓂᒃ ᑐᑭᓕᐅᖅᑎᒥᒃ, ᐊᒻᒪᓗ ᒪᕐᕉᖕᓂᒃ ᓂᕿᓕᐅᖅᑏᖕᓂᒃ ᐃᒐᔨᖕᓂᒃ. 

ᐊᒻᒪᑕᐅᖅ ᓱᓕ, ᖃᐅᑕᒪᖅ ᐱᓕᕆᐊᖑᕙᓪᓕᐊᖏᓐᓇᕆᐊᖃᖅᑐᓂᒃ ᐃᖅᑲᓇᐃᔭᖅᑏᑦ 
ᐊᒻᒪᓗ ᓯᕗᓪᓕᓪᓚᕆᐅᖃᑕᕐᓂᖏᓐᓂᒃ ᐱᓕᕆᔩᑦ ᐊᓯᖏᓐᓂᑕᐅᖅ 
ᐊᓄᓪᓚᒃᓰᕕᖕᓂᖃᑕᕐᓂᖏᑦ ᓇᓗᓇᐃᖅᑕᐅᓚᐅᕐᒥᔪᑦ, ᐃᓚᖃᓚᐅᖅᓱᑎᒃ 
ᖃᐅᔨᓴᖅᑎᓂᒃ ᐊᒻᒪᓗ ᒪᓕᒐᓕᕆᔨᒻᒪᕆᖕᒥᒃ ᑲᒪᔨᐅᔪᓂᒃ ᑕᐃᒃᑯᓇᓂ 
ᐊᓄᓪᓚᒃᓰᕕᓕᕆᔨᒃᑯᑦ ᐃᖅᑲᓇᐃᔭᕐᕕᖏᓐᓂ. ᑕᒡᕙᓂ ᐃᖅᑲᓇᐃᔭᕐᕕᒃᓴᐅᔪᒥ. 
ᑲᒪᔨᐅᓇᔭᖅᐳᖅ ᐊᓄᓪᓚᒃᓰᕕᖕᒥ ᑕᒪᐃᓐᓂᒃ ᒪᓕᒐᕆᔭᐅᔪᑦ ᐊᔾᔨᒋᔭᐅᔪᓪᓗ 
ᐊᑐᖅᑕᐅᖃᑦᑕᕆᐊᓖᑦ ᑲᓇᑕᒥ ᐱᐅᓯᕆᔭᐅᕙᒃᑐᑦ ᐱᓕᕆᕕᖏᓐᓂᒃ ᑕᒪᐃᓐᓂᒃ 
ᐊᓄᓪᓚᒃᓰᕕᖕᒥ. ᖃᐅᔨᓚᐅᖅᑐᒍᑦ ᑮᓇᐅᔭᓂᒃ ᐊᐅᓚᑦᑎᔨᕐᔪᐊᑦ ᑲᑎᔨᖏᑦ 
ᐊᖏᕈᑎᖃᖅᓯᒪᓕᕐᓂᖏᓐᓂᒃ 26-ᓂᒃ ᐃᖅᑲᓇᐃᔭᕐᕕᒃᓴᓂᒃ ᑕᐃᒃᑯᓇᖓᑦ 42-ᖑᔪᓂᒃ 
ᐃᖅᑲᓇᐃᔭᕐᕕᒃᓴᓂᒃ ᓇᓗᓇᐃᖅᑕᐅᓯᒪᔪᓂᒃ ᐃᖅᑲᓇᐃᔭᕐᕕᖓᓐᓄᑦ 
ᐊᓄᓪᓚᒃᓰᕕᓕᕆᔨᒃᑯᑦ: 24-ᓂᒃ ᑎᒍᔭᐅᓯᒪᔪᓂᒃ ᐊᑐᓂ ᑲᒪᔨᐅᖃᑕᕐᓂᐊᖅᑐᓂᒃ. 

 ᐃᖅᑲᓇᐃᔭᕐᕕᖓᓐᓂᑕᐅᖅ ᑐᒃᓯᕋᖅᓯᒪᓚᐅᖅᑐᑦ $2.8 ᒥᓕᔭᓐᓂᒃ ᑐᕌᖓᔪᓂᒃ 96.
ᐊᒥᒐᓗᐊᖃᑕᕐᓂᖏᓐᓄᒃ ᐊᑭᓕᐅᑎᒃᓴᐃᑦ ᐃᖅᑲᓇᐃᔭᖅᑎᓄᑦ, ᐃᑲᕐᕋᒃᑲᓐᓂᐅᔪᓂᒃ 
ᓯᓚᑖᒍᑦ ᐱᓕᕆᕕᒋᕙᒃᑕᖓᑕ ᐱᓕᕆᓂᖏᓐᓄᑦ ᐊᒻᒪᓗ 
ᐃᖅᑲᓇᐃᔭᖅᑎᐅᑲᐃᓐᓇᖅᑐᓄᑦ 2013–14-ᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᒥ. ᑕᐃᒃᑯᐊ 
ᑮᓇᐅᔭᒃᓴᖏᑦ ᐊᖏᕈᑕᐅᓚᐅᖅᑐᑦ ᑮᓇᐅᔭᓂᒃ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ. 
ᒫᓐᓇᐅᓕᖅᑐᒥ, ᐃᖅᑲᓇᐃᔭᕐᕕᖓᓐᓂᒃᑕᐅᖅ ᑎᓕᔭᐅᓯᒪᓕᖅᑐᑦ ᕿᒥᕐᕈᐊᖁᔭᐅᓪᓗᑎᒃ 
ᐊᓄᓪᓚᒃᓰᕕᖕᓂ ᐃᒡᓗᖁᑎᒋᔭᐅᔪᓂᒃ ᐊᐅᓚᑕᐅᓂᖏᓐᓂᒃ ᐊᒻᒪᓗ 
ᐃᖅᑲᓇᐃᔭᖅᑎᓕᕆᓂᕐᒧᑦ ᐊᑐᐊᒐᕐᓂᒃ ᐊᒻᒪᓗ ᐱᐅᓯᕆᔭᐅᕙᒃᑐᓂᒃ 
ᐊᑐᖅᑕᐅᖃᑦᑕᕆᐊᖃᖅᑐᓂᒃ. ᐅᓪᓗᒥᒧᑦ ᑎᑭᓪᓗᒍ, ᑕᐃᒃᑯᐊ ᕿᒥᕐᕈᐊᖅᑕᐅᓂᖏᑦ 
ᓱᓕ ᐱᔭᕇᖅᑕᐅᓯᒪᖏᓚᑦ. ᑭᓯᐊᓂᓕ ᑕᐃᒪ ᐊᓄᓪᓚᒃᓰᕕᖕᓂ ᓈᒪᔪᓂᒃ 
ᐅᓪᓗᓕᒫᖃᑕᕐᓂᐊᖅᑐᓂᒃ ᐃᖅᑲᓇᐃᔭᖅᑎᒃᓴᖃᑦᑎᐊᓕᕈᑎᒃ, ᐃᖅᑲᓇᐃᔭᕐᕕᖓᓐᓂ 
ᐸᕐᓇᓯᒪᕗᑦ ᑲᔪᓯᑎᑦᑎᓚᖓᓂᖅ ᑐᒃᓯᕋᖃᑕᕐᓂᖅ ᑮᓇᐅᔭᒃᓴᓂᒃ ᑐᕋᖓᓂᐊᖅᑐᓂᒃ 
ᐃᖅᑲᓇᐃᔭᖅᑎᐅᑲᐃᓐᓇᕐᓂᐊᖅᑐᓄᑦ ᐊᒻᒪᓗ ᐃᑲᕐᕋᐃᑦ ᐅᖓᑕᒍᑦ 
ᐱᓕᕆᖃᑦᑕᕆᐊᖃᕐᓂᐊᖅᑐᓄᑦ. ᑮᓇᐅᔭᒃᓴᐃᑦ ᑐᕌᖓᔪᑦ 
ᐃᖅᑲᓇᐃᔭᖅᑎᐅᑲᐃᓐᓇᖅᑐᓄᑦ ᐊᒻᒪᓗ ᐃᑲᕐᕋᓄᑦ ᓯᓚᑖᓄᑦ ᐱᓕᕆᖃᑕᕐᓂᕐᒧᑦ 
ᖃᓄᐃᓕᐅᕈᑕᐅᒋᐊᖅᓯᒪᖏᒻᒪᑦ ᐱᔾᔪᑕᐅᓂᖏᓐᓂᒃ ᐊᒥᓱᒐᓗᐊᕐᓂᖏᓐᓄᑦ 
ᐃᖅᑲᓇᐃᔭᖅᑏᑦ, ᐱᑕᖃᖏᒻᒪᑕ ᐊᑯᓂ ᐱᓕᕆᐅᓇᔭᖅᑐᑦ, ᐅᓪᓗᓕᒫᕐᓂᐊᖅᑐᑦ 
ᐃᖅᑲᓇᐃᔭᖅᑎᒃᓴᐃᑦ. ᐊᑐᓕᖁᔭᓕᐊᕆᔭᓄᑦ ᑕᒪᒃᑯᓄᖓ ᐃᓱᒪᓘᑕᐅᔪᓄᑦ 
ᑎᑎᕋᖅᑕᐅᓯᒪᔪᑦ ᑎᑎᖅᑲᐃᑦ ᐊᕕᒃᑐᖅᓯᒪᓂᖏᓐᓂ 100-ᒥ. 

 ᐃᖅᑲᓇᐃᔭᕐᓇᐅᑉ ᐃᑲᕐᕋᐃᑦ ᐅᖓᑕᓃᒃ ᐱᓕᕆᒃᑲᓐᓂᕈᑏᑦ. 97.
ᐃᖅᑲᓇᐃᔭᕐᕕᖓᓂᑕᐅᖅ ᐱᒻᒪᕆᐊᓗᖕᓂᒃ ᐊᑭᓕᖅᑐᐃᖃᑦᑕᕆᐊᖃᖅᓯᒪᓕᖅᑐᑦ 
ᑐᙵᕕᖃᕐᕆᐊᖃᕐᓂᕐᒥᓄᑦ ᐃᑲᕐᕋᐃᑦ ᐃᖅᑲᓇᐃᔭᕐᓇᐅᔪᑦ ᐅᖓᑕᓃᒃ 
ᐃᖅᑲᓇᐃᔭᖃᑦᑕᕆᐊᖃᖅᑐᓂᒃ. 2013–14-ᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᒥ, ᐅᖓᑕᓅᑦ 
ᐱᓕᕆᖃᑦᑕᕐᓂᕐᒧᑦ ᐃᖅᑲᓇᐃᔭᖅᑎᖏᓄᑦ ᐊᑭᓕᐅᑏᑦ ᑭᒡᒐᖅᑐᐃᓚᐅᖅᑐᑦ 13% 
ᐳᓴᓐᑎᖏᓃᑦᑐᓂᒃ ᑕᒪᐃᓐᓂᒃ ᐊᐅᓚᑦᑎᓂᕐᒧᑦ ᑮᓇᐅᔭᓂᒃ ᐊᑐᖅᑐᒃᓴᓂᒃ ᕿᑭᖅᑖᓗᖕᒥ 
ᐃᑲᔪᖅᑕᐅᕝᕕᖕᒥ ᐊᒻᒪᓗ 8% ᐳᓴᓐᑎᖏᓃᔅᓱᑎᒃ ᐊᐅᓚᑦᑎᓂᕐᒧᑦ ᐊᑐᖅᑐᒃᓴᓂᒃ 
ᑕᐃᑲᓂ ᑲᖏᖅᖠᓂᕐᒥ ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒥ. ᐃᖅᑲᓇᐃᔭᕐᕕᖓᓐᓂ 
ᖃᐅᔨᒪᓚᐅᖅᑐᑦ ᐱᔾᔪᑕᐅᓂᖏᓐᓂᒃ ᑐᙵᕕᖃᐃᓐᓇᕐᓂᖏᓐᓂᒃ ᐃᖅᑲᓇᐃᔭᖅᑏᑦ 
ᐃᑲᕐᕋᐃᑦ ᐃᖅᑲᓇᐃᔭᕐᕕᖓᑕ ᐅᖓᑎᖏᓐᓂᒃ ᐱᓕᕆᖃᑕᐃᓐᓇᕐᓂᖏᓐᓄᑦ. 
ᐱᕕᒃᓴᖃᖅᑎᑕᐅᓂᖏᑦ ᒫᓐᓇᐅᔪᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖏᓐᓄᓪᓗ 
ᐊᖏᕈᑕᐅᔪᓂᒃ, ᓈᒻᒪᖏᓗᐊᕐᓂᖏᓐᓂᒃ ᐅᓪᓗᓕᒫᕐᓂᐊᖅᑐᑦ 
ᐃᖅᑲᓇᐃᔭᖅᑎᐅᑲᐃᓐᓇᖅᑐᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐱᑕᖃᕆᐊᖃᕐᓂᖏᑦ 

ᐊᓄᓪᓚᒃᓰᕕᓕᕆᓂᖅ ᓄᓇᕗᒻᒥ—ᐱᓕᕆᕝᕕᖓᑦ ᒪᓕᒐᓕᕆᔨᒃᑯᑦ 35 

 



ᐃᖅᑲᓇᐃᔭᖅᑏᑦ ᑎᒍᔭᐅᓯᒪᕕᖕᒦᑐᖃᐃᓐᓇᕆᐊᖃᕐᓂᖏᓐᓄᑦ 24-ᓂᒃ ᐃᑲᕐᕋᓂᒃ 
ᑕᒪᕐᒥᒃ ᐱᔾᔪᑕᐅᖃᑕᐅᓯᐅᔾᔭᐅᕗᑦ ᐊᐅᓚᑦᑎᔪᓐᓇᕐᓂᒃᒥ ᐅᖓᑖᐅᔾᔨᖃᑕᕐᓂᕐᒥᒃ 
ᐊᒃᓱᕈᕐᓇᕈᑕᐅᖃᑦᑕᖅᑐᓄᑦ. 

 ᑕᐃᒪᐃᒃᑲᓗᐊᖅᑎᓪᓗᒍᓃᑦ, ᑕᐃᒪᐃᑲᓪᓗᐊᖅᑎᓪᓗᒋᑦ, ᐃᓚᖏᑦ 98.
ᐱᔾᔪᑕᐅᕙᓚᐅᖅᑐᑦ ᐃᖅᑲᓇᐃᔭᕐᕕᖓᓐᓄᑦ ᑎᒍᒥᐊᖅᑕᐅᒋᕗᑦ 
ᐊᐅᓚᑕᐅᔪᓐᓇᕐᓂᖏᑦ—ᓲᕐᓗ ᐆᒃᑑᑎᒋᓗᒍ, ᐸᕐᓇᒃᓯᒪᑦᑎᐊᖃᑕᕐᓂᖅ 
ᐃᓂᒃᓴᖃᖅᑎᑦᑎᓂᕐᒧᑦ ᐊᔪᕈᓐᓂᖅᓴᖅᑕᐅᑎᑦᑎᔪᓐᓇᕐᓂᖅ ᐊᒻᒪᓗ 
ᐃᖅᑲᓇᐃᔭᖏᑲᐃᓐᓇᕈᓐᓇᖃᑕᕐᓂᖏᓐᓂᒃ ᐃᖅᑲᓇᐃᔭᖅᑎᖏᑦ. ᖃᐅᔨᓚᐅᖅᑐᒍᑦ 
ᐃᖅᑲᓇᐃᔭᕐᕕᖓᓐᓂ ᓈᒪᔪᓂᒃ ᓇᐅᑦᑎᖅᑐᖅᑕᐅᖃᑕᖅᓯᒪᖏᓐᓂᖏᓐᓂᒃ 
ᖃᐅᔨᓴᖅᑕᐅᓂᖅ ᐊᐅᓚᑕᐅᓂᕐᒡᓘᓐᓃᑦ ᐃᑲᕐᕋᐃᑦ ᐅᖓᑕᒎᒃᑲᓐᓂᖅᑐᓂᒃ 
ᐱᓕᕆᕕᒃᓴᖏᓐᓂᒃ ᐊᑐᖃᑕᕐᓂᖏᓐᓂᒃ ᐃᖅᑲᓇᐃᔭᕐᕕᖁᑎᖏᓐᓂ. 
ᐃᖅᑲᓇᐃᔭᕐᕕᖓᓐᓂᒃ ᑕᒡᕙᓂ ᖃᓄᐃᓕᐅᖅᓯᒪᑦᑎᐊᖏᒻᒪᕆᖕᒪᑕ ᖃᐅᔨᓴᖃᑕᕐᓂᖅ 
ᖃᓄᖅ ᐊᐅᓚᑕᐅᑦᑎᐊᒃᑲᓐᓂᕈᓐᓇᕐᒪᖔᑕ ᐃᖅᑲᓇᐃᔭᕐᕕᐅᕙᒃᑐᑦ ᐅᖓᑕᒍᑦ 
ᐃᖅᑲᓇᐃᔭᒃᑲᓐᓂᖃᑦᑕᕆᐊᖃᕐᓂᖏᓐᓂᒃ ᐊᒻᒪᓗ ᓇᑲᑎᖅᑕᐅᒋᐊᕈᓐᓇᕐᓂᖏᓐᓂᒃ 
ᐊᑭᓕᖅᑐᖅᑕᐅᔭᕆᐊᖃᕐᓂᖏᑦ. ᖃᐅᔨᒋᐊᖅᓯᒪᖏᒻᒪᑕ ᖃᐅᔨᒪᔾᔪᑎᒃᓴᕆᔭᒥᓂᒃ 
ᐅᕝᕙᓘᓐᓃᑦ ᐋᖀᓯᒪᖏᒻᒪᑕ ᓈᒻᒪᒋᔭᐅᖃᑦᑕᕋᔭᖅᑐᓂᒃ 
ᖃᓄᐃᓕᖓᑎᒋᔪᓐᓇᕐᓂᐊᖅᑐᓂᒃ ᐃᑲᕐᕋᐃᑦ ᐅᖓᑎᒃᑲᓐᓂᐊᒍᑦ 
ᐃᖅᑲᓇᐃᔭᖃᑦᑕᕆᐊᖃᕋᔭᖅᑐᒥᒃ ᐊᓄᓪᓚᒃᓰᕕᖏᓐᓂ. 

 ᑐᑭᓯᓂᐊᑦᑎᐊᓚᐅᖅᑐᒍᑦ ᐃᖅᑲᓇᐃᔭᕐᓇᐃᑦ ᐃᑲᕐᕋᐃᑦ ᐅᖓᑕᓃᒃ 99.
ᐱᓕᕆᒃᑲᓐᓂᖃᑕᕐᓂᖏᓐᓄᑦ ᐊᑭᓕᐅᓯᐊᖅᑖᕆᕙᒃᑕᖏᑦ ᐃᖅᑲᓇᐃᔭᖅᑏᑦ ᑕᐃᑲᓂ 
ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ ᐊᒻᒪᓗ ᑲᖏᖅᖠᓂᕐᒥᒃ ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒥ 
2012–13-ᒥ ᐊᒻᒪᓗ 2013–14-ᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᓂᒃ. ᖃᐅᔨᓚᐅᖅᑐᒍᑦ 
ᑕᐃᒃᑯᐊ ᒐᕙᒪᒃᑯᓐᓂᒃ ᐊᓄᓪᓚᒃᓰᕕᓕᕆᔨᒃᑯᖏᑦ ᐊᑭᓕᖅᑐᐃᓚᐅᕐᓂᖏᓐᓂᒃ 
$1.1 ᒥᓕᔭᓐᓂᒃ 2012–13 ᑮᓇᐅᔭᓕᕆᓂᕐᒧᑦ ᐊᕐᕌᒍᒥᒃ ᐊᒻᒪ ᓱᓕ $2.0 ᒥᓕᔭᓐᓂᒃ 
2013–14 ᑮᓇᐅᔭᓕᕆᓂᕐᒧᑦ ᐊᕐᕌᒍᒥ ᑕᐃᒃᑯᓄᖓᑐᐊᖅ ᒪᕐᕈᖕᓂ ᑖᒃᑯᓂᖓ 
ᑎᒍᔭᐅᓯᔭᕝᕕᔪᖕᓂᒃ ᑖᒃᑯᓇᓂᑐᐊᖅ. ᑖᒃᑯᓂᖓ ᒪᕐᕉᖕᓂᒃ ᐊᓄᓪᓚᒃᓰᕖᖕᓂᒃ, ᐃᑲᕋᐃᑦ 
ᐃᖅᑲᓇᐃᔭᕐᕖᑦ ᐅᖓᑎᒃᑲᓐᓂᐊᒍᑦ ᐱᓕᕆᓂᖏᓐᓄᑦ, ᐊᑭᓕᖅᑐᖅᑕᐅᓂᖏᑦ 
ᐃᖅᑲᓇᐃᔭᖅᑏᑦ ᐊᓄᓪᓚᒃᓰᕕᖕᓂ ᐊᑭᓕᐅᓯᐊᖅᑖᕆᕙᒃᑕᖏᑦ 
ᖁᕝᕕᕆᐊᖅᓯᒪᑎᒋᓕᓚᐅᖅᑐᑦ ᑕᐃᒪᐃᓕᖓᒐᔪᒃᑐᓂᒃ 20% ᐳᓴᓐᑎᓂᒃ 
ᑮᓇᐅᔭᓕᕆᓂᕐᒧᑦ ᐊᕐᕌᒍᒥ 2013–14-ᒥ. ᐃᖅᑲᓇᐃᔮᕐᕕᐅᑉ ᐅᖓᑕᒍᑦ ᐃᑲᕐᕋᖏᓐᓂᒃ 
ᐱᓕᕆᖃᑕᕐᓂᖏᓄᑦ, ᐱᓗᐊᖅᑐᒥᒃ ᖁᕝᕙᓯᓕᐊᓚᐅᖅᑐᖅ ᑕᐃᑲᓂ ᕿᑭᖅᑖᓗᖕᒥ 
ᐃᑲᔪᖅᑕᐅᕝᕕᖕᒥ, ᐊᖏᓂᖃᖅᓱᑎᒃ 50% ᐳᓴᓐᑎᓂᒃ ᐊᑭᑦᑐᕆᐊᕈᑕᐅᓯᒪᓪᓗᑎᒃ 
ᑮᓇᐅᔭᓕᐊᖏᓐᓂᒃ 16-ᖑᔪᓄᑦ ᓯᕗᓪᓕᐅᕙᒃᑐᓄᑦ ᐃᖅᑲᓇᐃᔭᖅᑎᓄᑦ 2013–14-ᒥ 
ᑮᓇᐅᔭᓕᕆᓂᕐᒧᑦ ᐊᕐᕌᒍᒥ. ᑕᐃᒃᑯᓇᓂ ᑎᒥᖁᑎᖏᓐᓂ, ᑕᓕᒪᐃᑦ 5 ᐃᖅᑲᓇᐃᔭᖅᑏᑦ 
ᑮᓇᐅᔭᓕᐊᕆᖃᑦᑕᖅᑕᒥᓂᒃ ᑕᑯᓕᓚᐅᖅᐳᑦ ᖁᕝᕙᕆᐊᖅᓯᒪᑎᒋᓕᖅᑐᒥᒃ 90%-
ᐳᓴᖅᑎᖃᖅᑎᒋᔪᒥᒃ, ᒪᕐᕈᐃᑕᖅᓯᒪᑲᓴᒻᒪᕆᒃᑐᓂᒃ ᖀᓇᐅᔭᓕᐅᓕᖅᑐᓂ ᐱᔾᔪᑕᐅᓪᓗᑎᒃ 
ᐃᑲᕐᕋᐃᑦ ᐃᖅᑲᓇᐃᔭᕐᓇᐃᑦ ᐃᑲᕐᕋᐃᑦ ᐅᖓᑕᒍᑦ ᐱᓕᕋᑕᐃᓐᓇᕐᓂᕐᒧᑦ. 

36 ᐅᓂᒃᑳᖅ ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ ᒪᓕᒐᓕᐅᕐᑎᖏᓐᓄᑦ ᓄᓇᕗᑦ—2015 
 



 ᐊᑐᓕᖁᔭᐅᔪᖅ. ᐃᖅᑲᓇᐃᔭᕐᕕᖓᓐᓂ ᒪᓕᒐᓕᕆᔨᒃᑯᑦ 100.
ᐃᒪᓇᐃᓕᐅᕆᐊᖃᖅᑐᑦ 

• ᑕᒪᒃᑭᑦᑎᐊᖅᑐᓂᒃ ᑐᑭᓯᓂᐊᖅᑎᑦᑎᑦᑎᐊᕐᓂᖅ 
ᐃᖅᑲᓇᐃᔭᖅᑎᖃᕆᐊᖃᕐᓂᕐᒥᓂᒃ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ ᐊᒻᒪᓗ 
ᑲᖏᖅᖠᓂᕐᒥ ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒥ; 

• ᐃᓐᓄᒃᑕᐅᓗᑎᒃ ᐃᖅᑲᓇᐃᔭᕐᕕᒃᓴᐃᑦ ᐱᓕᕆᕕᒃᓴᐃᑦ, ᐊᑯᓯᒪᔪᓂᒃ 
ᐊᔾᔨᒌᖏᑦᑑᑎᐅᔪᓂᒃ ᐅᓪᓗᓕᒫᕐᓂᐊᖅᑐᓂᒃ, 
ᐃᖅᑲᓇᐃᔭᖅᑎᐅᖏᓐᓇᕆᐊᖃᖅᑐᓂᒃ ᐊᒻᒪᓗ 
ᐃᖅᑲᓇᐃᔭᖅᑎᐅᑲᐃᓐᓇᕆᐊᖃᖅᑐᓂᒃ ᐱᓕᕆᔨᒃᓴᖏᓐᓂᒃ 
ᖃᓄᐃᓕᐅᕈᑕᐅᑦᑎᐊᕐᓂᐊᕈᓐᓇᕐᓂᐊᕐᒪᑕ ᐊᓄᓪᓚᒃᓰᕝᕕᖕᓂ ᐱᑕᖃᕆᐊᓕᑦ; 
ᐊᒻᒪᓗ 

• ᑐᑭᓕᐅᖅᑕᐅᑦᑎᐊᕐᓗᑎᒃ ᐊᖏᕈᑕᐅᓯᒪᖃᑕᕐᕋᔭᖅᑐᑦ ᐊᑐᕈᓐᓇᖃᑕᕐᓂᕐᒥᒃ 
ᐃᑲᕐᕋᐃᑦ ᐃᖅᑲᓇᐃᔭᕐᕕᐅᓂᕐᒧᑦ ᐅᖓᑕᓃᒃ 
ᐃᖅᑲᓇᐃᔭᕈᑕᐅᔪᓐᓇᖃᑕᕐᓂᐊᖅᑐᓂᒃ ᐊᒻᒪᓗ ᑐᙵᕕᐅᓪᓗᑎᒃ ᑕᐃᒃᑯᐊ 
ᐊᑐᐃᓐᓇᐅᑎᑕᐅᓚᐅᖅᑐᑦ ᐅᕙᑦᑎᓐᓄᑦ ᖃᐅᔨᒪᔾᔪᑎᒃᓴᕆᓚᐅᖅᑕᕗᑦ, 
ᖃᐅᔨᓴᖅᑕᐅᕙᓪᓕᐊᖏᓐᓇᖃᑦᑕᕐᓗᑎᒃ ᐊᑐᖅᑕᐅᖃᑕᕐᓂᖏᑦ ᐊᒻᒪᓗ 
ᐊᐅᓚᑕᐅᑦᑎᐊᕐᓗᑎᒃ ᑐᕌᒐᕆᔭᐅᔪᑦ ᑎᑭᐅᒪᔭᐅᑦᑎᐊᕈᓐᓇᕐᓂᐊᕐᒪᑕ. 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. ᐊᓄᓪᓚᒃᓰᕕᓕᕆᔨᒃᑯᑦ 
ᐊᕕᒃᑐᖅᓯᒪᓂᖓᓂ ᐱᓕᕆᖃᑎᖃᕐᓂᐊᖅᐳᑦ ᐃᖅᑲᓇᐃᔭᕐᕕᖓᓐᓂᒃ ᑮᓇᐅᔭᓕᕆᔨᒃᑯᑦ 
ᑲᔪᓯᒋᐊᖅᑎᑕᐅᓗᑎᒃ ᑕᒪᒃᑭᑎᐊᕐᓂᐊᖅᑐᓂᒃ ᐃᖅᑲᓇᐃᔭᖅᑎᒃᓴᖃᕆᐊᖃᕐᓂᖏᓐᓂᒃ 
ᑐᑭᓯᓂᐊᕈᓚᓂᖅ, ᐃᓚᖃᕐᓗᑎᒃ ᑐᑭᓯᓂᐊᖅᑕᐅᑦᑎᐊᕐᓂᖏᓐᓂᒃ 
ᐃᖅᑲᓇᐃᔭᖅᑎᖃᕆᐊᖃᕐᓂᖏᑦ ᑕᒪᐃᓐᓂᒃ ᐊᑐᓂ ᐊᓄᓪᓚᒃᓰᕕᖕᓂ, 
ᐱᒋᐊᖅᑎᑕᐅᓗᑎᒃ ᖃᐅᔨᓴᖅᑕᐅᕕᒃᓴᖏᑦ ᓯᕗᓂᐊᒍᑦ ᔫᓐ 2015-ᒥ. 

ᐱᒋᐊᕐᓗᑎᒃ ᓄᕕᐱᕆ 2014-ᒥ, ᐃᖅᑲᓇᐃᔭᕐᕕᖓᓐᓂᒃ ᐱᒋᐊᖅᑎᑦᑎᓯᒪᓕᖅᐳᑦ 
ᐊᖏᔪᒥᒃ ᐊᒥᓱᓄᑦ ᓇᒧᑐᐃᓐᓇᕐᓗ ᑐᓴᐅᒪᑎᑦᑎᒋᐊᕈᑎᒃᓴᓂᒃ 
ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᓂᒃ ᐊᓄᓪᓚᒃᓰᕕᓕᕆᔨᒃᑯᓐᓄᑦ, ᐃᓱᒪᒋᔭᐅᓂᖅᓴᐅᓗᑎᒃ 
ᓄᓇᖃᖅᑐᑐᖃᐃᑦ ᓄᓇᕗᒻᒥᒃ ᐃᖅᑲᓇᐃᔭᖅᑎᐅᑖᖃᕆᐊᖃᕐᓂᖏᑦ ᐊᒻᒪᓗ 
ᐃᓄᓕᒫᓂᒃ ᐃᓕᓐᓂᐊᖅᑎᑦᑎᕙᓪᓕᐊᔪᒪᓂᖅ. ᐊᕐᕌᒍᖓ 2014 
ᐃᓱᓕᓚᐅᙱᓐᓂᖓᓂ, ᐃᖅᑲᓇᐃᔭᕐᕕᖓᓐᓂᒃᑕᐅᖅ ᐱᖠᕆᓯᒪᓕᕐᓂᐊᖅᑐᑦ 
ᓄᓇᓕᖕᓄᑦ ᑐᓴᐅᒪᔭᐅᑎᑦᑎᓂᕐᒥᒃ ᓄᓇᖏᓐᓂ ᐸᓐᓂᖅᑑᕐᒥ, ᑭᓐᖓᕐᓂ, 
ᒥᑦᑎᒪᑕᓕᖕᒥ, ᕿᑭᖅᑕᕐᔪᐊᓂ, ᑲᖏᖅᑐᒐᐱᖕᒥ. ᑕᒪᒃᑯᐊ ᐃᓵᒃᓯᒪᕝᕕᐅᓚᐅᕐᓂᖏᑦ 
ᑲᔪᓯᑦᑎᐊᖅᑐᒻᒪᕆᐊᓘᓚᐅᖅᑐᑦ ᐊᒻᒪᓗ ᐃᖅᑲᓇᐃᔭᕐᕕᖓᓐᓂ ᖃᐅᔨᒋᐊᕐᓂᐊᖅᐳᑦ 
ᐅᖓᕙᕆᐊᖅᑕᐅᒃᑲᓐᓂᕈᓐᓇᕐᒪᖔᑕ ᐊᒥᓲᓂᖅᓴᓄᑦ ᑐᕌᖓᓗᑎᒃ ᓄᓇᓕᖕᓂ 
ᐃᖅᑲᓇᐃᔭᖅᑎᒃᓴᖅᓯᐅᕈᑏᑦ ᐊᓯᖏᓐᓂ ᓄᓇᓕᖕᓂᒃ, ᓯᕗᓂᒃᓴᐅᓂᐊᖅᑐᒥ. 

ᐸᕐᓇᒃᓯᒪᓕᖅᑐᑦ ᔪᓐ 2015-ᒥ ᐃᖃᓇᐃᔭᖅᑎᖃᕐᓂᖏᓐᓂᒃ ᑐᑭᓯᓂᐊᕈᑕᐅᓂᐊᖅᑐᓂᒃ, 
ᐃᓚᖏᑦ ᐱᓕᕆᐊᖃᕐᓂᐊᖅᑐᑦ ᕿᒥᕐᕈᐊᖅᑕᐅᓂᖏᓐᓂᒃ ᐃᑲᕐᕋᐃᑦ ᓯᓚᑖᖑᑦ 
ᐱᓕᖃᑕᕐᓂᖏᓐᓂᒃ ᓄᓇᕗᒻᒥ ᑎᒍᔭᐅᓯᒪᕝᕕᖕᓂ. ᓴᕿᑎᑦᑎᓂᖅ 
ᐊᓯᒃᑲᓐᓂᕆᓂᐊᖅᑕᖏᓐᓂᒃ ᐃᖃᓇᐃᔭᖅᑎᐅᖏᓐᓇᕐᓂᐊᖅᑐᓂᒃ 
ᐅᓪᓗᓕᒫᖅᐸᖕᓂᐊᖅᑐᓂᒃ ᑎᒍᔭᐅᓯᒪᕝᕕᖕᓂ ᐃᑲᔪᕐᓂᖃᕐᓂᐊᖅᑐᖅ ᒫᓐᓇᐅᔪᖅ 
ᐊᒥᓲᓗᐊᖅᑐᓂᒃ ᐃᑲᕐᕋᐃᑦ ᓯᓚᑎᒃᑲᓐᓂᖓᒍᑦ ᐱᓕᕆᖃᑦᑕᖅᓯᒪᓕᖅᑐᓄᑦ 
ᐊᑭᑦᑐᕆᐊᕈᑕᐅᓯᒪᕙᒃᑐᓂᒃ. 

ᐊᓄᓪᓚᒃᓰᕕᓕᕆᓂᖅ ᓄᓇᕗᒻᒥ—ᐱᓕᕆᕝᕕᖓᑦ ᒪᓕᒐᓕᕆᔨᒃᑯᑦ 37 

 



 ᐊᔪᕈᓐᓃᓴᐃᖃᑦᑕᕐᓂᖅ/ᐃᓕᓐᓂᐊᖅᑎᑦᑎᖃᑕᕐᓂᖅ. ᖃᐅᔨᓚᐅᖅᑐᒍᑦ 101.
ᐃᖅᑲᓇᐃᔭᕐᕕᖓᓐᓂᒃ ᒪᓕᒐᓕᕆᔨᒃᑯᑦ ᒪᓕᖃᑦᑕᖅᓯᒋᐊᕐᓂᖏᓐᓂᒃ ᐱᒻᒪᕆᐅᔪᓂᒃ 
ᐃᓕᓐᓂᐊᖅᑎᑕᐅᓯᒪᖃᑦᑕᕆᐊᖃᖏᓂᓐᓂᖏᒃ ᐊᔪᕈᓐᓃᖅᓴᖅᑕᐅᓗᑎᒃ 
ᐃᖅᑲᓇᐃᔭᖅᑏᑦ ᑭᓯᐊᓂᓕᑕᐅᖅ ᖃᐅᔨᓴᕈᑎᖏᑦ ᒪᓕᒍᑏᑦ ᖃᐅᔨᒪᕙᓪᓕᐊᓂᕐᒧᑦ 
ᐱᔭᕇᖅᑕᐅᓯᒪᓂᖏᓐᓂᒃ. ᐱᑕᖃᖏᒃᑲᓗᐊᖅᑎᓪᓗᒋᑦ ᑕᒪᒃᑭᖅᑐᓂᒃ ᖃᐅᔨᒪᔾᔪᑎᒃᓴᐃᑦ, 
ᐃᖅᑲᓇᐃᔭᕐᕕᖓᓐᓂ ᑭᒡᒐᖅᑐᐃᔨᐅᔪᑦ ᖃᐅᔨᒪᔭᖃᓚᐅᖅᐳᑦ ᐊᒥᓱᕆᐊᓗᐃᑦ 
ᑎᒍᔭᐅᓯᒪᕕᖕᓂ ᐃᖅᑲᓇᐃᔭᖅᑎᐅᔪᑦ ᐃᓕᓐᓂᐊᖅᑎᑕᐅᓯᒪᔭᕆᐊᖃᕐᓂᒥᓂᒃ 
ᐃᓕᓐᓂᐊᖅᑎᑕᐅᓯᒪᙱᓐᓂᖏᓐᓂᒃ. ᑕᒪᓐᓇ ᑐᑭᖃᖅᐳᖅ ᑎᒍᔭᐅᓯᒪᕕᖕᓂ 
ᐊᓄᓪᓚᒃᓰᕕᖕᓂ ᐃᖅᑲᓇᐃᔭᖅᑎᐅᔪᑦ ᐱᓕᕆᔨᐅᔪᑦ ᑕᒪᒃᑯᓇᓂ ᐃᓂᒃᓴᖃᕐᕕᐅᕙᒃᑐᓂ 
ᐱᓕᕆᐊᖃᖃᑦᑕᖅᓯᒪᔪᑦ ᐃᓕᓐᓂᐊᖅᑎᑕᐅᓯᒪᒐᑎᒃ ᓯᕗᓪᓕᖅᐹᖅᓯᐅᑎᓂᒃ 
ᐋᓐᓂᖅᑐᖃᖅᐸᑦ ᐃᑲᔪᖅᕈᓐᓇᕐᓂᖅ, ᐃᓱᒪᒃᑯᑦ ᐋᓐᓂᐊᕈᑎᖃᕐᓂᕐᒥᒃ ᐃᓱᒪᓘᑖᐅᔪᓂᒃ, 
ᐱᕋᔭᒃᑐᓕᕆᓂᕐᒥᒃ ᒪᓕᒐᕐᓂᒃ ᓱᕋᐃᓂᕐᒥᒃ ᐃᖅᑲᖅᑐᐃᕕᓕᕆᓂᕐᒧᓪᓗ 
ᐋᖅᑭᐅᒪᔭᐅᕙᖕᓂᖏᓐᓂᒃ ᐅᕝᕙᓘᓐᓃᑦ ᐊᑐᖅᑕᐅᑦᑎᐊᖃᑦᑕᕆᐊᖃᕐᓂᖏᓐᓂᒃ 
ᐊᔭᐅᕆᔾᔪᑏᑦ. ᖃᐅᔨᑎᑕᐅᓚᐅᖅᑐᒍᑦ ᐊᑕᐅᓯᕐᒥᒃ ᐱᔾᔪᑎᖃᓗᐊᕐᓂᖏᓐᓂᒃ 
ᐱᔾᔪᑎᖃᖅᑐᖅ ᐃᖅᑲᓇᐃᔭᕐᕕᖓᓐᓂᒃ ᓄᑖᓂᒃ 
ᐃᓕᓐᓂᐊᖅᑎᑦᑎᔾᔪᑎᒃᓴᖃᖅᑎᑕᐅᓕᕋᒥᒃ ᒪᓕᒋᐊᓕᖕᓂᒃ 
ᐃᓕᓐᓂᐊᖅᑎᑕᐅᓯᒪᑎᐊᖃᑦᑕᖏᓗᐊᕐᓂᖏᓐᓂᒃ ᐃᓱᒪᒋᔭᐅᓕᕐᒪᑕ 
ᐃᓕᓐᓂᐊᕈᑎᕕᓂᖏᑦ ᐃᖅᑲᓇᐃᔭᖅᑏᑦ, ᐱᑐᖃᐅᓗᐊᕐᓂᖏᓐᓄᑦ. ᑭᒡᒐᖅᑐᐃᔨᖏᑦ 
ᓇᓚᐅᑦᑖᖅᓯᒪᔪᑦ ᐊᕝᕙᓪᓗᐊᖏᑦ ᑎᒍᔭᐅᓯᒪᕕᖕᓂ ᐃᕋᓇᐃᔭᖅᑏᑦ 
ᐃᓕᓐᓂᐊᖅᑎᑕᐅᓯᒪᓂᖏᓐᓂᒃ ᐅᓪᓗᒥᒧᑦ ᑎᑭᓪᓗᒍ, ᐊᒻᒪᓗ ᒪᕐᕉᖕᓂᒃ ᐊᕐᕋᒎᖕᓂᒃ 
ᑭᓯᐊᓂ ᑕᒪᕐᒥᒃ ᐃᓕᓐᓂᐊᕌᓂᒃᓯᒪᔪᐃᓐᓇᐅᓕᕈᓐᓇᕐᓂᐊᕐᓂᖏᑦ. 

 ᐊᑐᓕᖁᔭᐅᔪᖅ. ᐃᖅᑲᓇᐃᔭᕐᕕᖓᓐᓂ ᐅᔾᔨᖅᑐᑦᑎᐊᕆᐊᖃᖅᑐᑦ 102.
ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᓯᒪᔭᕆᐊᖃᕐᓂᖏᓐᓂᒃ ᒪᓕᒐᖅᑎᒍᑦ 
ᐃᓕᓐᓂᐊᖅᑎᑕᐅᑦᑎᐊᖃᑕᕐᓗᑎᒃ ᐱᕙᓪᓕᐊᑎᑕᐅᓂᖏᓐᓂᒃ ᐊᒻᒪᓗ 
ᐊᑐᖅᑕᐅᔪᓐᓇᕐᓂᖏᓐᓂᒃ ᑕᐃᒃᑯᐊ ᐊᑑᑎᖃᑦᑎᐊᖅᑐᑦ ᐋᖅᑭᐅᒪᔭᐅᕙᒃᑐᑦ ᒪᓕᒍᑏᑦ 
ᖃᐅᔨᒪᔾᔪᑎᐅᔪᓂᒃ ᐃᓕᓐᓂᐊᖅᑎᑕᐅᕋᓂᒃᐸᓪᓕᐊᓂᖏᓐᓂᒃ ᐃᖅᑲᓇᐃᔭᖅᑎᖏᑦ 
ᑎᒍᔭᐅᓯᒪᕕᖕᓂ. 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. ᖃᐅᔨᓴᖅᑕᐅᓂᐊᖅᑐᑦ 
ᓄᑕᕈᕆᐊᖅᑕᐅᓯᒪᔪᑦ ᐃᖅᑲᓇᐃᔭᕐᕕᖓᓐᓂ ᐆᒻᒪᖁᑎᒃᑰᖅᑐᓂᒃ ᖃᕆᑕᐅᔭᒃᑯᑦ 
ᖃᐅᔨᓴᕈᑏᑦ ᐱᕋᔭᓯᒪᔪᓂᒃ ᐊᐅᓚᑦᑎᔾᔪᑎᐅᔪᑦ ᖃᕆᑕᐅᔭᐃᑦ ᐃᓗᓕᖏᑦ ᐱᓕᕆᔾᔪᑎᑦ 
(COMS-ᖑᓂᕋᖅᑕᐅᔪᑦ) ᐱᒋᐊᕐᕕᒃᓴᖃᕐᓂᐊᓕᖅᑐᑦ ᐃᓱᓕᓚᐅᙱᓐᓂᖓᓂ ᔮᓐᓄᐊᕆ 
2015. ᑕᐃᒃᑯᐊ ᓄᑖᑦ ᓴᓇᔭᐅᓯᒪᓕᖅᑐᑦ ᐊᑐᒐᒃᓴᐃᑦ ᐱᔪᓐᓇᐅᑕᐅᓂᐊᖅᑐᑦ 
ᑎᑎᕋᕐᕕᐅᔪᓐᓇᕐᓂᖅ, ᒪᓕᒃᐸᓪᓕᐊᔪᓐᓇᕐᓂᖅ ᖃᐅᔨᒪᓂᕐᒧᑦ ᐊᒻᒪᓗ 
ᐊᒨᖃᐃᔪᓐᓇᕐᓗᑎᒃ ᐃᖅᑲᓇᐃᔭᖅᑏᑦ ᒥᒃᓵᓄᑦ ᐃᓕᓐᓂᐊᖅᑎᑕᐅᓯᒪᓂᖏᓐᓂᒃ 
ᖃᐅᔨᒪᔾᔪᑎᒃᓴᓂᒃ. ᑕᐃᒃᑯᐊᑦᑕᐅᖅ ᐊᑐᖅᑕᐅᖏᓐᓇᖃᑦᑕᕐᓂᐊᖅᑐᑦ ᓴᓇᕐᕈᑎᒃᓴᐃᑦ 
ᐃᓕᐅᖃᖅᑕᐅᓂᐊᖅᐳᑦ ᐊᑐᓕᖅᑎᑕᐅᓗᑎᒃ. ᑕᒪᒃᑯᐊ ᖃᕆᑕᐅᔭᒃᑯᑦ ᖃᐅᔨᓴᕈᑏᑦ 
ᒪᓕᒍᕼᐅᔪᓐᓇᕐᓂᐊᖅᑐᑦ ᐊᑐᓂ ᐱᓕᕆᔩᑦ ᐃᓕᓐᓂᐊᖅᓯᒪᓂᖏᓐᓂᒃ ᐊᒻᒪᓗ 
ᖃᐅᔨᒪᔾᔪᑕᐅᓗᑎᒃ ᑕᒪᕐᒥᒃ ᐃᖃᓇᐃᔭᖅᑏᑦ ᐃᓕᓐᓂᐊᖅᓯᒪᖃᑦᑕᕆᐊᖃᖅᑕᖏᓐᓂᒃ 
ᐃᓕᓐᓂᐊᖅᓯᒪᖃᑕᐅᕙᖕᓂᖏᓐᓂᒃ. 

38 ᐅᓂᒃᑳᖅ ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ ᒪᓕᒐᓕᐅᕐᑎᖏᓐᓄᑦ ᓄᓇᕗᑦ—2015 
 



ᑎᒍᔭᐅᓯᒪᔪᓂᒃ ᐊᑐᓂ ᖃᐅᔨᒪᑦᑎᐊᕋᓱᐊᕐᓂᕐᒥᒃ ᖃᓄᐃᓕᖓᓂᖏᓐᓂᒡᓗ ᐊᐅᓚᑦᑎᕙᖕᓂᖅ 

ᐱᒻᒪᕆᐊᓗᖕᓂᒃ ᐊᑐᓂ ᖃᐅᔨᒪᔭᐅᑦᑎᐊᕋᓱᐊᕐᓂᖏᓐᓄᑦ ᖃᓄᐃᓕᖓᓂᖏᓂᒃ ᑎᒍᔭᐅᓯᒪᔪᓂᒃ ᐊᐅᓚᑦᑎᔾᔪᑏᑦ 
ᐊᔪᕐᓇᕈᑕᐅᖃᑦᑕᖅᐳᑦ ᐃᖅᑲᓇᐃᔭᕐᕕᖓᓐᓂ ᐱᓇᓱᐊᖅᑎᑦᑎᔪᓐᓇᕐᓂᖅ ᑎᒍᔭᐅᓯᒪᔪᓂᒃ ᐱᐅᓂᖅᓴᓂᒃ 
ᐊᑐᓕᕈᓐᓇᕐᓂᖏᓐᓂᒃ ᐃᓅᓯᕐᒥᓄᑦ ᐊᓯᔾᔨᓯᔾᔪᑕᐅᔪᓐᓇᖅᑐᓂᒃ 

ᑕᒪᐃᓐᓂᒃ 
ᖃᐅᔨᔭᐅᓯᒪᓕᖅᑐᑦ 

 
 ᑕᒪᐃᓐᓂᒃ ᖃᐅᔨᓚᐅᖅᑐᒍᑦ ᐱᒻᒪᕆᐊᓗᖕᓂᒃ ᑎᒍᔭᐅᓯᒪᔪᓂᒃ 103.

ᖃᓄᐃᓕᖓᓂᖏᓐᓂᒃ ᖃᐅᔨᓴᕈᑏᑦ ᐊᒥᒐᓗᐊᕐᓂᖏᑦ ᐊᔪᕐᓇᕈᑕᐅᖃᑕᖅᑐᑦ 
ᐃᖅᑲᓇᐃᔭᕐᕕᖓᓐᓂᒃ ᐱᓇᓱᐊᖅᑕᐅᔪᓄᑦ ᐃᓅᓯᑖᑦᑎᐊᒃᑲᓐᓂᕋᓱᐊᕈᓐᓇᕐᓂᖏᓐᓄᑦ 
ᑎᒍᔭᐅᓯᒪᔪᑦ, ᐸᕐᓇᒃᐸᓪᓕᐊᓗᒋᓪᓗ ᓄᓇᓕᖕᒥᐅᑕᓄᑦ ᐅᑎᕈᓐᓇᖅᓯᓂᐊᓂᕐᖏᑦ. 
ᐊᖏᔪᑎᓂᒃ ᐊᒥᒐᓗᐊᖅᑐᖃᖅᐳᖅ ᑕᐃᒃᑯᐊ ᖃᓄᖅ ᑎᒍᔭᐅᓯᒪᔪᑦ ᐊᒻᒪᓗ 
ᖃᓄᐃᓕᔭᐅᓯᒪᓂᖏᓐᓂᒃ ᐊᐅᓚᑦᑕᐅᔪᓐᓇᕐᓂᖏᓐᓂᒃ ᓄᓇᕗᓕᒫᒥ ᒪᕐᕉᖕᓂᒃ 
ᐊᖏᓂᖅᐹᖑᔫᖕᓂᒃ ᐊᓄᓪᓚᒃᓰᕕᐅᔫᖕᓂᒃ: ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒥ ᐊᒻᒪᓗ 
ᑲᖏᖅᖠᓂᕐᒥ ᑎᒍᔭᐅᓯᒪᔪᓄᑦ ᒪᒥᓴᕐᕕᖕᓂ. ᐊᒻᒪᑦᑕᐅᖅ ᓱᓕ, ᐱᐅᓯᕆᔭᐅᔪᓂᒃ 
ᑎᒍᔭᐅᓯᒪᔪᑦ ᐃᓂᒃᓴᖃᖅᑎᑕᐅᖃᑕᕐᓂᖏᓐᓂ ᕿᑭᖅᑖᓘᑉ ᐃᑲᔪᖅᑕᐅᕝᕕᖓᓐᓂ, 
ᐃᓛᖓᒍᑦ ᑕᐃᒪᐃᓕᖓᓚᕆᕗᑦ ᐊᒃᓱᕈᕐᓇᕈᑕᐅᓂᖏᓐᓄᑦ ᐃᓄᒋᐊᓗᐊᕐᓂᖏᓐᓄᑦ 
ᑕᐃᖓᓂ, ᐊᔪᕐᓇᕈᑕᐅᓕᖃᑦᑕᕐᒪᑕ ᐃᖅᑲᓇᐃᔭᕕᖓᓐᓄᑦ ᐱᓕᕆᐊᖃᕈᓐᓇᕐᓂᖅ 
ᑎᒍᔭᐅᓯᒪᔾᔪᑎᒋᔭᖏᓐᓂᒃ ᐊᓄᓪᓚᒃᓰᖅᑕᐅᔪᑦ ᖃᓄᐃᓕᔭᐅᓂᖏᓐᓄᓪᓗ 
ᐃᑲᔪᖅᑕᐅᔪᖅᑕᐅᓇᓱᒍᓐᓇᕐᓂᖏᓐᓄᑦ ᑕᐃᑲᓃᑦᑐᓂᒃ ᐃᑲᔪᖅᑕᐅᕕᖕᒥᓗ ᒪᒥᓴᕐᕕᖕᒥᓗ. 

 ᑕᒪᐃᓐᓂᑲᓴᑦᑎᐊᖅ ᑎᑎᖅᑲᖃᕐᕕᖏᓐᓂ ᕿᒥᕐᕈᐊᓚᐅᖅᑕᑦᑎᓐᓂ ᑕᒪᐃᓐᓂᒃ 104.
ᒪᕐᕉᖕᓂᒃ ᐊᓄᓪᓚᒃᓰᕝᕖᖕᓂ, ᖃᐅᔨᓚᐅᖅᑐᒍᑦ ᐸᕐᓇᐅᑎᑦ ᒪᓕᒃᑕᐅᔪᒃᓴᐃᑦ 
ᑎᒍᔭᐅᓯᒪᔪᓂᒃ ᖃᓄᐃᑦᑐᓂᖅᐹᓪᓕᕈᑎᒃᓴᖏᓐᓄᑦ ᑐᕌᖓᔪᒐᓗᐊᑦ 
ᐱᔭᕇᖅᑕᐅᖃᑦᑕᖅᓯᒪᓐᖏᓂᖏᓐᓂᒃ. ᑕᐃᒪᐃᓂᖓᓄᑦ, ᐊᒥᓲᖏᑦᑐᑦ ᑎᒍᔭᐅᓯᒪᔪᑦ 
ᐃᓅᓯᖃᑦᑎᐊᒃᑲᓐᓂᕆᐊᕈᓐᓇᕐᓂᕐᒥᓄᑦ ᐃᑲᔪᖅᑕᐅᔾᔪᑎᒃᓴᓂᒃ ᐊᑐᒐᒃᓴᓂᒃ 
ᐃᑲᔪᖅᑕᐅᓯᒪᖏᓚᑦ, ᐃᓱᒪᓘᖕᓇᖅᑐᓂᒃ ᓲᕐᓗ ᓂᖓᐅᒪᓂᖃᕐᓂᕐᒥᓂᒃ 
ᐊᐅᓚᑦᑎᔪᓐᓇᕐᓂᕐᒥᒃ ᐊᒻᒪᓗ ᐋᖓᔮᕐᓇᖅᑐᓂᒃ ᐊᑐᕐᓂᕐᓗᖃᒃᑕᕐᓂᕐᒥᒃ. ᐊᒻᒪᑕᐅᖅ 
ᓱᓕ, ᐸᕐᓇᐅᑏᑦ ᓴᓇᔭᐅᓯᒪᖃᑦᑕᖏᓚᑦ ᐊᓂᑎᑕᐅᕝᕕᒃᓴᖏᓐᓄᑦ 
ᐅᑎᕈᓐᓇᑦᑎᐊᕐᓂᐊᕐᒪᑕ ᓄᓇᓕᖕᒥᓄᑦ ᐃᓅᖃᑎᒋᔭᐅᑦᑎᐊᕐᓂᐊᕐᓗᑎᒃ. ᑕᒪᒃᑮᖕᓂ 
ᐊᓂᓪᓚᒃᓯᕖᖕᓂ, ᖃᐅᔨᓚᐅᕐᒥᔪᒍᑦ ᑎᒍᔭᐅᓯᒪᔪᑦ ᐃᓚᐃᓐᓇᑯᓗᐊᒍᑦ 
ᐃᓚᐅᑎᑕᐅᔪᓐᓇᖃᑕᕐᓂᖏᓐᓂᒃ ᖃᓄᐃᑦᑐᕐᓃᕈᑎᒃᓴᓂᒃ ᐊᑐᓕᖅᑎᑕᐅᔪᓐᓇᕐᓂᖅ. 
ᑎᒍᔭᐅᓯᒪᔪᑦ ᑎᑎᖅᑲᖁᑎᖃᕐᕕᖏᓐᓂᒃ ᕿᒥᕐᕈᐊᓚᐅᖅᑕᑦᑎᓐᓂᒃ, ᑕᒪᕐᒥᑲᓴᐃᑦ 
ᑎᒍᔭᐅᓯᒪᔪᑦ ᐃᓕᑕᕆᔭᐅᓯᒪᖃᑦᑕᓚᐅᖅᑐᑦ ᐃᓱᒪᓕᕆᔭᐅᓂᕐᒧᑦ 
ᐱᔨᑦᑎᕋᖅᑕᐅᔭᕆᐊᖃᕐᓂᖅ, ᐃᑲᔪᖅᑕᐅᖃᑦᑕᓚᐅᙱᑦᑐᑦ. ᑭᓯᐊᓂᓕ, 
ᒥᑭᓐᓂᖅᐹᖑᔪᒥᒃ ᑎᒍᔭᐅᓯᒪᕕᖕᒥᒃ ᐱᖁᑎᒋᔭᐅᔪᓂ ᖃᐅᔨᒋᐊᓚᐅᖅᑕᑦᑎᓐᓂᒃ, 
ᑕᐃᑲᓂ ᐅᑕᖅᑭᕕᖕᒥ ᐊᓄᓪᓚᒃᓰᖅᑕᐅᔪᓄᑦ ᐊᖏᕐᕋᐅᓵᓕᓂᐊᓕᖅᑐᓄᑦ, 
ᐱᐅᔪᑎᒻᒪᕆᖕᓂᒃ ᐊᑐᒐᒃᓴᖃᓚᐅᖅᑐᑦ ᒪᓕᒃᑕᐅᔪᓐᓇᖅᑐᓂᒃ ᑕᒪᐃᓐᓂᑎᐊᖅ 
ᑕᒪᒃᑯᓂᖓ ᐱᓕᕆᐊᖃᖃᑦᑕᕐᓂᖏᓐᓄᑦ. 

 ᑕᒪᓐᓇ ᐱᒻᒪᕆᐊᓘᕗᖅ ᐱᔾᔪᑕᐅᓂᕐᒧᑦ ᐃᖅᑲᓇᐃᔭᕐᕕᖓᓐᓂ ᒪᓕᒐᖅᑎᒍᑦ 105.
ᑲᒪᔨᐅᑎᑕᐅᖕᒪᑕ ᐱᑕᖃᖅᑎᑦᑎᖃᑦᑕᕆᐊᖃᕐᓂᖅ ᑕᒻᒪᖅᑕᖃᑦᑕᕈᓐᓃᕈᑎᒃᓴᖏᓐᓂᒃ 
ᐊᒻᒪᓗ ᐃᑲᔪᖅᑕᐅᔾᔪᑎᒃᓴᖏᓐᓂᒃ ᑎᒍᔭᐅᓯᒪᔪᑦ, ᐊᒻᒪᓗ ᓴᐳᓐᓂᐊᖅᑕᐅᓂᖏᓐᓄᑦ 
ᓄᓇᓖᑦ, ᐊᓐᓄᓪᓚᒃᓰᕕᖕᓂ ᐊᑐᒐᒃᓴᖃᖅᑎᑦᑎᕙᒡᓗᑎᒃ 
ᐃᑲᔪᖅᓱᖅᑕᐅᑎᑦᑎᖃᑕᕐᓗᑎᒡᓗ ᑎᒍᔭᐅᓯᒪᓂᖏᓐᓂᒃ. ᐱᑕᖃᖃᑦᑕᖏᓐᓂᖏᑦ 
ᑕᒪᒃᑯᐊ ᐊᑐᒐᒃᓴᐃᑦ ᐱᓕᕆᐊᒃᓴᐃᑦ ᐊᒻᒪᓗ ᐱᔨᑦᑎᕋᐃᒋᐊᕈᑎᒃᓴᐃᑦ ᑎᒍᔭᐅᓯᒪᔪᒪᓂᒃ 

ᑐᑭᖃᖅᐳᑦ ᐊᒥᓱᑦ ᐅᑎᖃᑦᑕᕐᓂᖏᓐᓂᒃ ᓄᓇᒥᓄᑦ ᐃᑲᔪᖅᑕᐅᓯᒪᖏᑦᑎᐊᖅᓱᑎᒃ 
ᐃᑲᔪᖅᑕᐅᔭᕆᐊᖃᕐᓂᕐᒥᓂᒃ ᐱᕚᓪᓕᕈᑎᒋᔪᓐᓇᕋᔭᓚᐅᖅᑕᒥᓂᒃ ᖃᓄᐃᑦᑐᓃᕐᓗᑎᒃ 
ᐃᓅᓯᖃᑦᑎᐊᕐᓂᖅᓴᐅᓕᕈᓐᓇᕐᓗᑎᒃ ᐊᒻᒪᓗ ᓄᓇᓕᖕᒥᐅᑕᓄᑦ 
ᐅᑎᕈᓐᓇᑦᑦᑎᐊᕐᓂᖅᓴᐅᓕᕐᓗᑎᒃ. 

 ᑐᑭᓯᓂᐊᑦᑎᐊᖅᑕᕗᑦ ᑐᑭᓯᔭᐅᓯᒪᓂᖏᑦ ᐃᑲᔪᖅᓱᐃᓂᕐᒧᑦ ᑖᒃᑯᓂᖓ 106.
ᖃᐅᔨᔭᐅᓯᒪᔪᓂᒃ ᐱᔾᔪᑎᖃᖅᐳᑦ ᖃᐅᔨᓴᑦᑎᐊᓚᐅᖅᑕᑦᑎᓐᓂᒃ ᐊᒻᒪᓗ 
ᐅᖃᐅᓯᐅᓂᖏᓐᓂᒃ ᐊᑐᓂ ᑎᒍᔭᐅᒪᔪᑦ ᖃᓄᐃᓕᔭᐅᓯᒪᓂᖏᓐᓂᒃ ᐊᐅᓚᑦᑎᕙᖕᓂᕐᒥᒃ, 
ᐊᑐᓂ ᐸᕐᓇᒍᑎᖃᖅᑎᑕᐅᓗᑎᒃ ᑎᒍᔭᐅᓯᒪᔪᑦ, ᐊᑐᕈᓐᓇᖅᑎᑕᐅᖃᑕᕐᓗᑎᒡᓗ 
ᐃᑲᔪᑕᐅᒋᐊᒃᑲᓐᓂᕈᓐᓇᖅᑐᓂᑦ ᐃᓄᓯᖃᑦᑎᐊᕈᓐᓇᕐᓂᕐᒧᑦ, ᐃᑲᔪᖅᑕᐅᖃᑕᕐᓗᑎᒃ 
ᐃᓱᒪᒃᑯᑦ ᐋᓐᓂᐊᕈᑎᖃᕐᓂᕐᒧᑦ, ᓇᐅᑦᑎᖅᑐᖅᑕᐅᕙᓪᓕᐊᖃᑕᕐᓗᑎᒃ ᑎᒍᔭᐅᓯᒪᔪᑦ 
ᐱᕙᓪᓕᐊᓂᖏᑦ ᐊᒻᒪᓗ ᐊᓂᑎᑕᐅᕝᕕᒃᓴᖏᓐᓂᒃ ᐸᕐᓇᒃᓯᒪᑎᑕᐅᓂᖏᓐᓄᑦ 
ᑎᒍᔭᐅᓯᒪᔪᑦ. 

ᐃᓗᓕᖏᓐᓂᒃ 
ᑐᑭᓯᓇᖅᓯᒋᐊᑦᓯᐊᒃᑲᓐᓂᕐᓗ
ᒋᑦ ᐅᓂᒃᑳᖅᑕᐅᓂᖏᑦ 

 ᑎᒍᔭᐅᓯᒪᔪᓂᒃ ᐊᑐᓂ ᖃᐅᔨᒪᑦᑎᐊᕆᐊᕐᓂᖅ ᖃᓄᐃᓕᖓᓂᖏᓐᓂᒃ 107.
ᐊᐅᓚᑦᑎᓗᓂ ᑐᑭᖃᕐᒪᑦ ᐱᐅᓯᕆᔭᐅᕙᒃᑐᖅ ᐃᓚᖃᓱᖑᔪᓂᒃ ᑲᑎᖅᓱᐃᓯᒪᖃᑕᕐᓂᖅ 
ᖃᐅᔨᒪᔾᔪᑎᒃᓴᓂᒃ ᐱᔾᔪᑎᖃᖅᑐᓂᒃ ᑎᒍᔭᐅᓯᒪᔪᒥᒃ, ᖃᐅᔨᓴᖅᑕᐅᑦᑎᐊᕐᓂᖏᓐᓂᒃ 
ᑐᑭᓯᓂᐊᖅᑕᐅᑦᑎᐊᖃᑦᑕᕐᓗᑎᒃ ᐃᑲᔪᖅᑕᐅᔭᕆᐊᖃᕐᓂᖏᑦ ᐊᒻᒪᓗ 
ᑲᑕᒍᑎᒋᕙᒃᑕᖏᓐᓂᒃ, ᓴᓇᓯᒪᓂᕐᒥᒡᓗ ᖃᓄᐃᓕᐅᕈᑕᐅᒋᐊᕐᓂᐊᖅᑐᓂᒃ ᐸᕐᓇᐅᑎᓂᒃ 
ᑎᑎᕋᖅᓯᒪᖃᑦᑕᖅᑐᓂᒃ ᓂᕆᐅᒋᔭᐅᓂᐊᖅᑐᓂᒃ ᐱᐅᓯᕆᔭᖏᓐᓂᒃ 
ᐊᓯᔾᔨᖅᓯᒪᔭᕆᐊᖃᕐᓂᐊᓕᖅᑐᓂᒃ, ᐊᒻᒪᓗ ᑐᑭᓯᓂᐊᖅᑕᐅᑦᑎᐊᒃᑲᓐᓂᖃᑦᑕᕐᓂᖏᓐᓂᒃ 
ᕿᒥᕐᕈᐊᖅᑕᐅᓗᑎᒃ ᑎᒍᔭᐅᓯᒪᔫᑦ ᐱᕙᓪᓕᐊᓯᒪᑎᒋᓕᕐᓂᖓ ᖃᖓᖑᕌᖓᑦ 
ᓇᓗᓇᐃᖅᑕᐅᓯᒪᖃᑦᑕᖅᑐᓂᒃ. ᐊᓄᓪᓚᒃᓰᕕᖕᓂ ᐊᑐᒐᒃᓴᐃᑦ ᐱᓕᕆᐊᒃᓴᐃᑦ 
ᓴᓇᔭᐅᓯᒪᕙᒌᖃᑦᑕᕆᐊᖃᕐᒪᑕ, ᐱᕙᓪᓕᐊᑎᑕᐅᓗᑎᒃ ᐊᒻᒪᓗ ᐊᑐᓕᖅᑎᑕᐅᖃᑕᕐᓗᑎᒃ 
ᖃᓄᐃᓕᐅᕈᑕᐅᒋᐊᕈᒪᓂᕐᒧᑦ ᐃᑲᔪᖅᑕᐅᔭᕆᐊᖃᕐᓂᖏᑦ ᑎᒍᔭᐅᓯᒪᔪᑦ, 
ᐃᓚᖃᖃᑦᑕᕐᓗᑎᒡᓗ ᐃᓕᖅᑯᓯᑐᖃᕐᒥᒍᑦ ᐊᒻᒪᓗ ᐃᓗᒃᑯᑦ ᐱᒻᒪᕆᐅᓂᖃᖅᑎᑕᖏᓐᓂᒃ 
ᑕᕐᓂᖓᒍᑦ/ᐊᓂᕐᓂᖓᒍᑦ ᐃᓄᐃᑦ ᑕᐃᑲᓃᑎᑕᐅᔪᑦ. 

 ᑕᐃᒃᑯᐊ ᖃᐅᔨᒪᔭᐅᑦᑎᐊᕋᓱᐊᕐᓂᖏᓐᓄᑦ ᐃᑲᔪᖅᑕᐅᔪᓐᓇᕐᓂᕐᒧᑦ 108.
ᐊᐅᓚᑕᐅᓂᕙᖕᓂᖏᑦ ᓄᓇᕗᒻᒥ ᐊᓄᓪᓚᒃᓰᕕᖕᒥ ᐃᓚᖃᖃᑦᑕᖅᐳᑦ 
ᓇᓗᓇᐃᖅᑕᐅᓯᒪᓪᓗᑐᑦᑎᐊᖅᑐᓂᒃ ᒪᓕᒐᖃᖅᓱᑎᒃ, ᒪᑯᓂᖓ ᐱᔾᔪᑎᖃᖅᑐᓂᒃ 

• ᑐᑭᓯᓂᐊᖅᑕᐅᓯᒪᑦᑎᐊᕐᓂᖏᓐᓂᒃ ᑎᒍᔭᐅᓯᒪᔪᑦ 
ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ ᐊᒻᒪᓗ ᑲᑕᒍᑎᒋᓕᖅᐸᒃᑕᖏᑦ, 

• ᐱᕙᓪᓕᐊᑎᑕᐅᓂᖏᑦ ᖃᐅᔨᒪᔭᐅᑦᑎᐊᕐᓂᖏᓐᓄᑦ 
ᐸᕐᓇᐅᑎᒃᓴᕆᓂᐊᓕᖅᑕᖏᓐᓂ ᑎᒍᔭᐅᓯᒪᔫᑉ, 

• ᑎᒍᔭᐅᓯᒪᔪᑦ ᐃᓚᐅᑎᑕᐅᔪᓐᓇᕆᐊᖃᕐᓂᖏᓐᓂᒃ ᐃᓅᓯᕐᒥᓂᒃ 
ᐊᓯᔾᔨᖅᓯᔾᑎᑎᕙᓪᓕᐊᔪᓐᓇᐅᑎᖏᓐᓂᒃ ᐊᒻᒪᓗ ᐃᓱᒪᒃᑯᑦ 
ᐋᓐᓂᐊᕈᑎᖃᕐᓂᕐᒧᑦ ᐃᑲᔪᖅᑕᐅᔾᔪᑎᖏᑦ, 

• ᓇᐅᑦᑎᖅᑐᖅᑕᐅᕙᓪᓕᐊᖏᓐᓇᕐᓗᑎᒃ ᐱᕙᓪᓕᐊᓂᖏᑦ ᑎᒍᔭᐅᓯᒪᔪᑦ, ᐊᒻᒪᓗ 

• ᐸᕐᓇᐅᑎᖃᕐᓗᑎᒃ ᑎᒍᔭᐅᓯᒪᔪᑉ ᐊᓂᑎᑕᐅᕝᕕᒃᓴᖓᓄᑦ ᐅᑎᕐᓂᐊᕐᒪᑕ 
ᓄᓇᓕᖕᒥᓄᑦ. 

 ᑕᐃᒃᑯᐊ ᖃᐅᔨᒪᔭᐅᑦᑎᐊᕋᓱᐊᕐᓂᖏᓐᓄᑦ ᐃᑲᔪᖅᑕᐅᔪᓐᓇᕐᓂᕐᒧᑦ 109.
ᐊᐅᓚᑎᔾᔪᑏᑦ ᐱᒋᐊᖅᑎᑕᐅᖃᑦᑕᕆᐊᖃᖅᑐᑦ ᑕᐃᑯᖓ ᐃᑎᖅᑎᑕᐅᑐᐊᕋᒥᒃ 

ᐊᓄᓪᓚᒃᓰᕕᖕᒧᑦ. ᑕᐃᒃᑯᐊ ᖃᐅᔨᒪᔭᐅᑦᑎᐊᕋᓱᐊᕐᓂᖏᓐᓄᑦ 
ᐃᑲᔪᖅᑕᐅᔪᓐᓇᕐᓂᖏᓐᓄᑦ ᐊᐅᓚᑦᑎᔩᑦ ᐱᓕᕆᔨᐅᔪᑦ, ᐱᓕᖃᑎᒌᖃᑦᑕᕆᐊᖃᖅᐳᑦ 
ᓴᓇᔭᐅᑎᑦᑎᓂᕐᒧᑦ, ᐸᕐᓇᐃᓂᕐᒧᑦ, ᐊᑐᓕᖅᑎᑦᑎᓂᕐᒧᑦ ᐊᒻᒪᓗ ᖃᐅᔨᓴᖃᑕᕐᓂᕐᒥᒃ 
ᑎᒍᔭᐅᓯᒪᔪᓂᒃ ᐊᑐᓂ ᖃᐅᔨᒪᔾᔪᑎᖏᓐᓂᒃ ᐊᒻᒪᓗ ᐃᑲᔪᖅᑕᐅᔾᔪᑎᒃᓴᖏᓐᓂᒃ, 
ᑲᔪᓯᓐᓇᕐᓂᐊᖅᑐᓂᒃ. ᒪᓕᒃᑕᐅᔭᕆᐊᖃᕐᓂᖏᑦ ᒪᓕᒐᕆᔭᐅᔪᑦ ᐃᓗᐊᓂ 
ᐊᓄᓪᓚᒃᓰᕕᓕᕆᓂᕐᒧᑦ ᐱᖁᔭᖅᑎᒍᑦ ᐊᒻᒪᓗ ᐊᓄᓪᓚᒃᓰᕕᖕᓂᒃ ᑎᓕᔭᐅᓯᒪᔾᔪᑏᑦ 
ᒪᓕᒃᑕᐅᔭᕆᐊᓖᑦ ᐱᒻᒪᕆᐊᓘᕗᑦ ᐅᔾᔨᖅᑐᑦᑎᐊᕆᐊᖃᕐᓂᕐᒧᑦ ᑎᒍᔭᐅᓯᒪᔪᑦ 
ᐱᔪᓐᓇᕐᓂᓕᒫᑦᑎᐊᖏᓐᓂᒃ ᐃᑲᔪᖅᑕᐅᒋᐊᖃᑕᕐᓂᐊᕐᒪᑕ ᐃᓅᓯᕐᒥᓂᒃ 
ᓴᖑᑎᑦᑎᔪᓐᓇᕐᓂᕐᒧᑦ ᐊᒻᒪᓗ ᐅᑎᕈᓐᓇᖅᓯᑦᑎᑕᐅᑦᑎᐊᕆᐊᕐᓗᑎᒃ ᐃᑲᔪᖅᑕᐅᓗᑎᒃ 
ᑲᑕᒍᑎᒋᖃᑦᑕᖅᑕᖏᓐᓄᑦ ᐊᒻᒪᓗ ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ, 
ᐅᑎᖅᑎᑕᐅᓚᐅᙱᓐᓂᖏᓂᒃ ᓄᓇᒥᓄᑦ. ᑕᐃᒪᐃᓐᓂᖓᓄᑦ ᐱᒻᒪᕆᐊᓘᕗᖅ ᑕᐃᒃᑯᐊ 
ᖃᐅᔨᒪᔭᐅᑦᑎᐊᕋᓱᐊᕐᓂᖏᓐᓄᑦ ᐃᑲᔪᖅᑕᐅᔾᔪᑎᒃᓴᓄᑦ ᐊᐅᓚᑦᑎᔾᔪᑏᑦ 
ᐊᖑᒪᔭᐅᑦᑎᐊᖃᑦᑕᕆᐊᖃᕐᓂᖏᓐᓂᒃ ᐱᓕᕆᐊᖑᑦᑎᐊᖃᑕᕐᓗᑎᒃ. 

 ᐊᓄᓪᓚᒃᓰᕕᖕᒥ ᐊᑐᒐᒃᓴᐅᑎᑕᐅᕙᒃᑐᑦ ᑎᒍᔭᐅᓯᒪᔪᓄᑦ ᑐᕌᖓᕙᒃᐳᑦ 110.
ᐱᐅᖏᑦᑐᓂᒃ ᐊᒃᑐᖅᑕᐅᓯᒪᖏᓐᓂᖅᓴᐅᔪᓐᓇᖁᓪᓗᒋᑦ ᐊᓄᓪᓚᒃᓰᖅᑕᐅᓂᖏᓐᓂ, 
ᐃᑲᔪᖅᑕᐅᓗᑎᒡᓗ ᓇᖕᒥᓂᖅ ᐱᕙᓪᓕᐊᔪᓐᓇᕐᓂᖏᓐᓂᒃ, ᐸᕐᓇᒃᑕᐅᓯᒪᓂᖅᓴᐅᓗᑎᒡᓗ 
ᑲᔪᓯᑦᑎᐊᕈᓐᓇᕐᓂᖅ ᓄᓇᓕᖕᒥ ᐅᑎᕈᓐᓇᑦᑎᐊᕐᓂᖅ ᐃᓅᖕᓄᑦ. ᓄᓇᕗᒻᒥ, ᐊᑐᒐᒃᓴᐃᑦ 
ᐃᓚᖃᖃᑕᖅᐳᑦ ᐃᓱᒪᒋᔭᐅᔪᓂᒃ ᐅᖃᐅᓯᐅᑎᑦᑎᔪᓐᓇᕐᓂᖅ ᓄᓇᓕᖕᓂ 
ᐊᑐᖅᑕᐅᔪᓐᓇᖅᑐᓂᒃ ᐊᒻᒪᓗ ᐃᓄᖕᓂᒃ ᐃᓐᓇᑐᖃᐅᔪᓂᒃ. 

 ᒪᓕᒃᓱᒋᑦ ᐃᖅᑲᓇᐃᔭᕐᕕᖓᓐᓂ ᒪᓕᒐᓕᕆᔨᒃᑯᑦ ᖃᐅᔨᒪᔾᔪᑎᒃᓴᕆᕙᒃᑕᖏᑦ, 111.
98% ᐳᓴᓐᑎᓪᓗᐊᖏᑦ ᐃᓐᓇᐃᑦ ᐊᖑᑏᑦ ᑎᒍᔭᐅᓯᒪᖃᑦᑕᖅᑐᑦ ᓄᓇᕗᒻᒥ ᐃᓅᕗᑦ. 
ᐊᕐᕌᒍᖓᓂ 2013–14-ᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᒥ, ᐅᑭᐅᖃᕋᔪᖕᓂᖅᐹᖑᓚᐅᖅᐳᑦ 
ᐃᑎᖅᑎᑕᐅᓯᒪᓕᖅᑐᑦ 32-ᓂᒃ ᐊᕐᕌᒍᖃᖅᑐᑦ. ᓄᓇᕗᒻᒥ ᐱᕋᔭᖃᑕᖅᑎᒋᓂᖏᑦ 
ᖁᑎᖕᓂᖅᐹᒦᖃᑕᐅᔪᑦ ᑲᓇᑕᓕᒫᒥ. 2013-ᖑᑎᓪᓗᒍ, ᐋᓐᓂᖅᓯᖃᑕᕐᓂᕐᒥᒃ 
ᐱᕋᔭᒍᑎᖃᖅᑐᑦ ᐊᖏᓂᖃᓚᐅᖅᑐᑦ 26% ᐳᓴᓐᑎᓪᓗᐊᓂᒃ 
ᓄᓇᕗᒻᒥᐱᕋᔭᑦᑐᓕᕆᓂᕐᒧᑦ ᒪᓕᒐᕐᓂᒃ ᓱᕋᐃᓯᒪᓂᕐᒧᑦ, ᓴᓂᐊᓂᓕ 20% 
ᐳᓴᓐᑎᖏᓐᓃᑦᑐᓂᒃ ᐱᕋᔭᖃᑦᑕᖅᓯᒪᓂᖏᓐᓂᒃ ᑲᓇᑕᒥᐅᓂᒃ ᑕᒪᐃᓐᓂᒃ. 19% 
ᐳᓴᓐᑎᖏᓃᑦᑐᑦ ᐱᔭᒍᑕᐅᓚᐅᖅᑐᑦ ᓄᓇᕗᒻᒥ ᑕᐃᑲᓂ ᐊᕐᕌᒍᖓᓂ ᐱᔾᔪᑎᖃᓚᐅᖅᑐᑦ 
ᐋᓐᓂᖅᓯᔪᖃᖅᓯᒪᓂᕐᒥᒃ. ᖁᓄᕐᔪᐊᕐᓂᐊᖅᑕᐅᖃᑕᕐᓂᕐᒧᑦ ᐊᕐᓇᕐᓂᐊᖅᑕᐅᓂᕐᒧᑦ 
ᐊᖑᓐᓂᐊᖅᑕᐅᓂᕐᒧᓪᓘᓐᓃᑦ ᐋᓐᓂᖅᓯᔾᔪᑕᐅᖃᑕᖅᑐᑦ 12-ᖏᖅᑕᖅᓯᒪᑎᒋᔪᓂᒃᑕᐅᖅ 
ᖁᑦᑎᖕᓂᖅᓴᐅᓂᖃᓚᕆᕗᑦ ᓴᓂᐊᓂᒃ ᑲᓇᑕᒥᐅᑕᓕᒪᓂᒃ ᐊᑐᖅᑕᐅᒐᔪᒃᐸᖕᓂᖏᓐᓂᒃ. 
ᐊᒥᓲᓂᖅᓴᒻᒪᕆᐅᕗᑦ ᐱᕋᔭᖅᓯᒪᔪᕕᓃᑦ ᓄᓇᕗᒻᒥ ᐊᑐᖅᓯᒪᓚᐅᖅᑐᑦ ᐃᒥᐊᓗᖕᒥᒃ 
ᐊᒻᒪᓗ ᐋᖓᔮᓇᖅᑐᓂᒃ ᐊᑐᕐᓂᕐᓗᖃᑕᕐᓂᕐᒧᑦ ᐃᑲᔪᖅᑕᐅᕕᒃᓴᖃᕋᓂ 
ᓄᖃᒐᓱᐊᕐᕕᖕᒥᒃ ᐊᐅᓚᑕᐅᔪᓂᒃ ᓄᓇᕗᒻᒥ. ᐱᔾᔪᑕᐅᓂᖏᓐᓄᑦ ᑕᒪᒃᑯᐊ 
ᐃᓱᒪᓘᑖᐅᔪᑦ, ᐱᒻᒪᕆᐊᓘᓗᐊᒃᑲᓐᓂᖅᐳᖅ ᑎᒍᔭᐅᓯᒪᔪᑦ ᐱᔪᓐᓇᕆᐊᖃᕐᓂᖏᓐᓂᒃ 
ᐃᑲᔪᖅᑕᐅᔾᔪᑎᒃᓴᓂᒃ ᐊᑐᒐᒃᓴᖃᖅᑎᑕᐅᓂᖅ ᐊᒻᒪᓗ ᐃᑲᔪᖅᑕᐅᖃᑕᕐᓂᓗᑎᒃ 
ᐱᔭᕆᐊᖃᕈᑎᒃ ᑎᒍᔭᐅᓯᒪᓂᖏᓐᓂ. 

 ᕿᒥᕐᕈᐊᓚᐅᖅᑐᒍᑦ 39-ᓂᒃ ᑎᑎᖅᑲᕐᕕᒡᒍᑎᐅᔪᓂᒃ ᐊᑐᓂ, ᐊᑐᓂᓗ ᑕᐃᒃᑯᐊ 112.
ᐱᔾᔪᑎᖃᖅᓱᑎᒃ ᐃᓄᖕᓂᒃ ᐊᑕᐅᓯᕐᒥᒃ ᑎᒍᔭᐅᓯᒪᔪᒥᒃ. ᑕᒪᕐᒥᑲᓴᑦᑎᐊᑦ 39-ᖑᔪᑦ 
ᑎᒍᔭᐅᓯᒪᔪᑦ ᑎᒍᔭᐅᓯᒪᓚᐅᖅᑐᑦ ᐋᓐᓂᖅᓯᖃᑕᕐᓂᖏᓐᓄᑦ ᐊᒻᒪᓗ ᐋᖓᔮᕐᓇᖅᑐᓂᒃ 
ᐊᑐᕐᓂᕐᓗᖃᑦᑕᕐᓂᖏᓐᓄᑦ ᐃᓱᒪᓘᑕᐅᓗᑎᒃ. ᐊᒥᓱᑦ ᑎᒍᔭᐅᓯᒪᔪᑦ 
ᐸᓯᔭᐅᖃᑦᑕᕐᓂᑰᕌᓂᓚᐅᖅᑐᑦ ᒪᓕᒍᓐᓃᖅᓯᒪᓂᕐᒥᓄᑦ ᐱᕋᔭᒃᑕᐃᓕᒪᑎᑕᐅᓂᖏᓐᓂᒃ 
ᐅᕝᕙᓘᓐᓃᑦ ᐃᖅᑲᖅᑐᐃᕕᖕᓄᑦ ᒪᓕᒐᓕᐅᖅᑕᐅᓯᒪᔪᓂᒃ. ᑕᒪᐃᓐᓂᑲᓴᑦᑎᐊᖅ ᓯᕗᓂᐊᒍᑦ 
ᐱᕋᔭᖃᑦᑕᖅᓯᒪᓚᐅᖅᐳᑦ. ᑕᒪᕐᒥᒃ ᐊᓄᓪᓚᒃᓰᖅᑕᐅᔪᑦ ᑎᒍᔭᐅᓯᒪᕕᖕᒦᑐᑦ ᐃᓅᓚᐅᖅᐳᑦ. 

ᐊᓄᓪᓚᒃᓰᕕᓕᕆᓂᖅ ᓄᓇᕗᒻᒥ—ᐱᓕᕆᕝᕕᖓᑦ ᒪᓕᒐᓕᕆᔨᒃᑯᑦ 41 

 



ᐊᑐᓕᖁᔭᐅᔪᖅ  ᐊᑐᓕᖁᔭᓕᐊᕆᔭᕗᑦ ᑖᒃᑯᓄᖓ ᐃᓚᖏᓐᓄᑦ ᖃᐅᔨᓴᖅᑕᐅᓚᐅᖅᑐᓄᑦ 113.
ᑕᑯᒃᓴᐅᔪᑦ ᐃᓗᐊᓃᑐᓂᒃ ᑎᑎᖅᑲᐃᑦ ᐊᕕᒃᑐᖅᓯᒪᓂᖏᓐᓂ ᓈᓴᐅᑎᓕᖕᓂ 119, 
120, 124, 137, 138, ᐊᒻᒪᓗ 142-ᒥ. 

ᑐᑭᓯᔭᐅᓯᒪᓂᖏᑦ 
ᐃᑲᔪᖅᓱᐃᓂᕐᒧᑦ ᑖᒃᑯᓂᖓ 
ᖃᐅᔨᔭᐅᓯᒪᔪᓂᒃ  

 ᖃᐅᔨᓚᐅᖅᑕᕗᑦ ᖃᐅᔨᓴᓚᐅᕐᓂᖅᐳᑦ. ᕿᕐᒥᕈᐊᓚᐅᖅᑐᒍᑦ 114.
ᐃᖅᑲᓇᐃᔭᕐᕕᖓᓐᓂᒃ ᒪᓕᒃᑕᐅᑦᑎᐊᖃᑕᕐᒪᖔᑖ ᑕᐃᒃᑯᐊ ᐱᓕᕆᐊᖑᖃᑦᑕᕆᐊᓖᑦ 
ᐊᐅᓚᑦᑎᓂᕐᒧᑦ ᐊᑐᓂ ᖃᓄᐃᓕᖓᓂᖏᓐᓂᒃ ᑎᒍᔭᐅᓯᒪᔪᑦ 
ᐊᓄᓪᓚᒃᓰᖅᑕᐅᓂᖏᓐᓂᒃ, ᐃᓚᖃᖅᓱᑎᒡᓗ ᑎᒍᔭᐅᓯᒪᔪᑦ 
ᐱᔪᓐᓇᕐᓂᖃᖅᑎᑕᐅᕙᖕᒪᖔᑕ ᐊᑐᕈᓐᓇᕐᓂᖅ ᐱᓕᕆᐊᒃᓴᓂᒃ ᐃᖕᒥᓄᑦ 
ᑐᕌᖓᓂᐊᖅᑐᓂᒃ ᐊᒻᒪᓗ ᐃᑲᔪᑕᐅᔾᔪᑎᓂ ᐃᑲᔪᕐᓂᖃᕈᓐᓇᕐᓂᐊᖅᑐᓂᒃ 
ᖃᓄᐃᓕᐅᕈᑕᐅᔪᓐᓇᕐᓂᕐᒧᑦ ᐱᔭᕆᐊᖃᖅᑕᖏᓐᓄᑦ ᐊᒻᒪᓗ 
ᓇᖏᐊᕐᓇᖅᑐᒥᔾᔪᑎᒋᓕᖃᑦᑕᖅᖏᓐᓄᑦ. ᑕᑯᒋᐊᓚᐅᖅᑐᒍᑦ ᐃᖅᑲᓇᐃᔭᕐᕕᖓᓐᓂ 
ᐊᑐᓂ ᖃᐅᔨᒪᔭᐅᑦᑎᐊᕆᐊᖃᕐᓂᖏᓐᓄᑦ ᖃᓄᐃᓕᖓᓂᖏᓄᓪᓗ 
ᐊᐅᓚᑦᑎᖃᑕᕐᓂᕐᒧᑦ ᐱᐅᓯᕆᔭᐅᓪᓗᑎᒃ ᐊᑐᖅᑕᐅᕙᖏᓂᖏᓐᓂᒃ ᑕᐃᑲᓂ 
ᕿᑭᖅᑕᓗᖕᒥ ᐃᑲᔪᖅᑕᐅᕝᕕᖕᒥ,ᑲᖏᖅᖠᓂᕐᒥᓗ ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒥ ᐊᒻᒪᓗ 
ᐅᑕᖅᑭᕕᖕᒥ ᑎᒍᔭᐅᓯᒪᔪᑦ ᐊᖏᕐᕋᑐᒃᓴᖑᖅᑐᓄᑦ ᓇᔪᖅᐸᒃᑕᖓᓐᓂᒃ, 
ᕿᒥᕐᕈᐊᖅᑕᐅᓪᓗᑎᒃ ᑎᑎᖅᑲᖁᑎᖃᕐᕕᖏᑦ ᐊᑐᓂ ᑕᐃᒃᑯᐊ ᐊᓄᓪᓚᒃᓰᖅᑕᐅᔪᑦ 
39-ᖑᔪᑦ ᑎᒍᔭᐅᓯᒪᕕᖕᒦᓚᐅᕐᓂᖏᓐᓂᒃ ᑖᒃᑯᓇᓂ ᐅᓪᓗᖏᓐᓂᒃ ᐊᑯᓐᓂᖏᓐᓂᒃ 
ᐄᐳ 1, 2012 ᐊᒻᒪᓗ ᒫᑦᔨ 31, 2014-ᒥ (ᑕᑯᑎᑦᑎᔾᔪᑦ 5). 

 ᑲᒪᒋᔭᐅᖃᑕᕐᓂᖏᑦ ᐊᑐᓂ ᑎᒍᔭᐅᓯᒪᔪᓂᒃ ᖃᐅᔨᒪᔾᔪᑎᓪᓗ 115.
ᖃᓄᐃᓕᐅᕈᑎᒃᓴᖏᓐᓂᒡᓗ ᖃᐅᒪᒋᐊᕈᑏᑦ. ᒪᓕᒃᑕᐅᔭᕆᐊᖃᓂᕐᓂᖏᓐᓄᑦ 
ᐊᓂᓪᓚᒃᓯᕕᖕᓄᑦ ᐱᖁᔭᐃᑦ, ᑎᒍᔭᐅᓯᒪᔪᑦ ᐱᔪᓐᓇᕆᐊᖃᖅᐳᑦ ᐃᖕᒥᓄᑦ 
ᐃᑲᔪᖅᑕᐅᕙᓪᓕᕈᑎᒃᓴᓂᒃ ᐱᐅᓯᒋᐊᕈᑎᒃᓴᐅᔪᓐᓇᖅᑐᓂᒃ ᑐᕌᖓᔪᓂᒃ 
ᐃᓅᓯᖃᑦᑎᐊᓕᕈᓐᓇᕐᓂᖏᓐᓄᑦ. ᖃᐅᔨᓴᖅᑕᐅᓂᖏᑦ ᑎᒍᔭᐅᓯᒪᔪᑦ 
ᐃᑲᔪᖅᑕᐅᔭᕆᐊᖃᕈᑎᒋᔭᖏᑦ ᐊᒻᒪᓗ ᓇᖏᐊᓐᓇᖅᑐᒃᑰᕈᑎᓕᖃᑦᑕᕐᒥᔭᖏᑦ 
ᐱᒻᒪᕆᐊᓘᓪᓗᑎᒃ ᐱᓕᕆᐊᖑᕙᒃᑐᑦ ᐅᔾᔨᖅᑐᑦᑎᐊᕆᐊᖃᕐᓂᕐᒧᑦ 
ᐊᑐᕈᓐᓇᕆᐊᖃᖅᑕᖏᓐᓂᒃ ᐊᑐᕈᓐᓇᕐᓂᖅ ᐱᔭᕆᐊᖃᖅᑕᖏᑦ ᒪᓕᒃᑕᐅᓗᑎᒃ. 
ᖃᐅᔨᓚᐅᖅᑐᒍᑦ ᑕᒪᒥᑲᓴᑦᑎᐊᑦ ᑎᒍᔭᐅᓯᒪᔪᑦ ᐊᓄᓪᓚᒃᓰᖅᑕᐅᔪᑦ ᕿᑭᖅᑖᓗᖕᒥ 
ᐃᑲᔪᖅᑕᐅᕝᕕᒧᐊᖅᑎᑕᐅᖃᑦᑕᓚᐅᖅᑐᑦ ᖃᐅᔨᓴᖅᑕᐅᔭᖅᑐᖅᓯᒪᓪᓗᑎᒃ ᐱᔾᔪᑕᐅᓗᑎᒃ 
ᐃᖅᑲᓇᐃᔭᖅᑎᖏᑦ ᐱᓕᕆᔩᑦ ᑲᖏᖅᖠᓂᕐᒥ ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒥ 
ᐃᓕᓐᓂᐊᖅᑎᑕᐅᓯᒪᓐᖏᓐᓂᖏᓐᓄᑦ ᖃᐅᔨᓴᕆᐊᕈᓐᓇᑦᑎᐊᖃᑕᕐᓂᖅ ᑎᒍᔭᐅᓯᒪᔪᓂᒃ. 

 ᖃᐅᔨᓚᐅᖅᑐᒍᑦ ᖃᐅᔨᓴᖅᑕᐅᑦᑎᐊᖃᑕᕐᓂᖏᓐᓂᒃ 116.
ᑐᑭᓯᓂᐊᖅᑕᐅᑦᑎᐊᖃᑕᕐᓂᖏᓂᒃ ᐱᔭᕇᖅᑕᐅᓯᒪᔪᐃᓐᓇᐅᑲᓴᖃᑎᐊᖃᑦᑕᕐᓂᖏᓐᓂᒃ 
ᑕᒪᐃᓐᓂᒃ ᑎᒍᔭᐅᓯᒪᔪᓂᒃ ᖃᐅᔨᓴᓚᐅᖅᑕᑦᑎᓐᓂᒃ. ᑭᓯᐊᓂᓕᑕᐅᖅ, ᖃᐅᔨᓚᐅᖅᑐᒍᑦ 
ᑕᐃᒃᑯᐊ ᑐᑭᓯᓂᐊᕈᑕᐅᑦᑎᐊᖃᑕᕐᓂᖏᑦ ᖃᐅᔨᓴᖅᑕᐅᓗᑎᒃ ᑲᒪᒋᔭᐅᖃᑦᑕᖏᑦᑐᑦ 
ᓇᒻᒪᓈᖅᓯᒪᓂᖅᓴᐅᔭᕆᐊᖃᖅᑐᓂᒃ. ᑕᒪᓐᓇ ᑐᑭᖃᖅᐳᖅ ᐊᑯᓂᑲᓪᓛᓗᒃ 
ᓈᕌᓂᒍᓐᓇᖅᑐᖅ ᓯᕗᓂᐊᒍᑦ ᐃᖅᑲᓇᐃᔭᖅᑎᓄᑦ ᑎᒍᔭᐅᓯᒪᕕᖕᓂ 
ᓇᓗᓇᐃᖅᑕᐅᔪᓐᓇᖅᓯᓚᐅᓂᖏᓐᓂᒃ ᐊᑐᒐᒃᓴᕆᓕᕈᓐᓇᖅᑕᖏᑦ ᐱᓕᕆᐊᒃᓴᖏᑦ 
ᐅᕝᕙᓗᓃᑦ ᐱᔨᑦᑎᕋᐅᑎᑦ ᑐᕌᖓᓂᐊᖅᑐᑦ ᑎᒍᔭᐅᓯᒪᔪᓂᒃ 
ᐊᓯᖑᖅᕈᑕᐅᒋᐊᕈᓐᓇᕐᓂᖏᓐᓂᒃ ᐱᐅᓯᕆᕙᒃᑕᒥᓂᒃ ᐃᖕᒥᓂ ᐃᑲᔪᕆᐊᕐᓕᕐᓗᓂ. 
ᖃᖓᒃᑰᖓᑎᑕᐅᖃᑕᕐᓂᖏᑦ ᐱᓗᐊᖅᑐᒥᒃ ᐱᒻᒪᕆᐊᓘᒍᔾᔪᑎᖃᖅᑐᑦ ᑕᐃᒃᑯᓇᓂ 
ᑎᒍᔭᐅᓯᒪᔪᒥᒃ ᕿᓚᒥᐅᓂᐊᖅᑐᒥᒃ ᑎᒍᔭᐅᓯᒪᓂᐊᖅᑎᓪᓗᒋᑦ. 

42 ᐅᓂᒃᑳᖅ ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ ᒪᓕᒐᓕᐅᕐᑎᖏᓐᓄᑦ ᓄᓇᕗᑦ—2015 
 



ᑕᑯᑎᑦᑎᔾᔪᑦ 5  ᐊᑐᓂ ᑎᒍᔭᐅᓯᒪᔪᓂᒃ ᖃᐅᔨᒪᔭᐅᑦᑎᐊᕆᐊᖃᕐᓂᖏᓐᓄᑦ ᖃᓄᐃᓕᐅᕈᑕᐅᓂᖏᓐᓄᑦ 
ᐊᐅᓚᑦᑎᔾᔪᑏᑦ ᓴᖅᑭᑎᑦᑎᓚᐅᖅᑐᑦ ᐊᔾᔨᒌᖏᑑᑎᐅᔪᓂᒃ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ, ᑲᖏᖅᖠᓂᕐᒥ 
ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒥ ᐊᒻᒪᓗ ᐅᑕᖅᑭᕕᖕᒥ ᓄᓇᓕᖕᓂ ᐊᖏᕐᕋᖅᑐᒃᓴᖑᖅᑐᓄᑦ ᓇᔪᖅᑕᐅᓕᖃᑦᑕᖅᑐᒥ 

ᐊᑐᓂ ᑎᔭᐅᓯᒪᔪᑦ 
ᖃᐅᔨᒪᔭᐅᑦᑎᐊᕆᐊᖃᓂᖏᑦ 
ᖃᓄᐃᓕᐅᕈᑕᐅᔪᓐᓇᕐᓂᖏᓄᑦ 
ᐊᐅᓚᑦᑎᓂᕐᒧᑦ ᒪᓕᒃᑕᐅᒋᐊᓖᑦ 

ᓴᖅᑭᓯᒪᓂᖏᑦ ᒪᓕᒃᑐᑦ ᐊᓐᓚᒃᓰᕕᐅᓂᖏᓐᓂᒃ 

ᕿᑭᖅᑖᓗᖕᒥ 
ᐃᑲᔪᖅᑕᐅᕕᖕᒥ 

ᑲᖏᖠᓂᕐᒥ 
ᐊᓄᓪᓚᒃᓰᖅᑕᐅᔪᓄᑦ 
ᑎᒍᔭᐅᓯᒪᔪᑦ ᒪᒥᓴᕐᕕᒃ 

ᐅᑕᖅᑭᕕᒃ 
ᐊᓄᓪᓚᒃᓰᖅᑐᓄᑦ 

ᐊᖏᕋᖅᑐᒃᓴᖑᖅᑐᓄᑦ 
ᓇᔪᒃᑕᐅᓕᕐᕕᖅ 

ᐱᓕᕆᐊᖑᓗᑎᒃ ᐊᑐᓂ 
ᖃᐅᔨᒪᐅᔭᐅᔭᕆᐊᖃᕐᓂᖏᓂᒃ 
ᖃᓄᐃᓕᐅᕈᓐᑕᐅᓂᕐᒧᓪᓗ 
ᖃᐅᔨᓴᖅᑕᐅᓂᖏᑦ  

85% ᐳᓴᓐᑏᑦ (23-ᖑᓚᐅᖅᑐᑦ ᑎᑎᖅᑲᖁᑎᖃᕐᕕᐅᔪᓂᒃ 
27-ᓂᒃ1 

ᐊᑐᖏᑦᑐᖅ 

ᐱᔭᕇᖅᑕᐅᓂᖏᑦ ᐊᑐᓂ 
ᑎᒍᔭᐅᓯᒪᔪᓄᑦ ᐸᕐᓇᐅᑎᒃᓴᖏᑦ  

0% ᐳᓴᓐᑏᑦ (0-ᓂᒃ ᐱᑕᖃᖏᑦᑐᓂᒃ ᑕᒪᐃᓐᓂᒃ 
24-ᖑᓚᐅᖅᑐᓂᒃ ᑎᑎᖅᑲᖁᑎᖃᕐᕕᐅᔪᓂᒃ2 

100% ᐳᓴᓐᑏᑦ 
(6-ᖑᓚᐅᖅᑐᑦ 6-ᓂᒃ 

ᑎᑎᖅᑲᖁᑎᖃᕐᕕᐅᔪᓂᒃ) 

ᐊᑐᕈᓐᓇᖅᓯᑎᑕᐅᓂᖏᑦ ᐃᖕᒥᓄᑦ 
ᑐᕌᖓᔪᓂᒃ 
ᐃᑲᔪᖅᑕᐅᒐᓱᐊᕈᑎᒃᓴᖏᓐᓂᒃ 
ᐊᑐᒐᒃᓴᓂᒃ3 

67% ᐳᓴᓐᑏᑦ 
(14-ᖑᓚᐅᖅᑐᑦ 

ᑎᑎᖅᑲᖁᑎᖃᕐᕕᐅᔪᓂᒃ 
21-ᖑᓚᐅᖅᑐᓂᒃ) 

83% ᐳᓴᓐᑏᑦ (10-ᖑᓚᐅᖅᑐᑦ 
ᖁᓕᐅᓚᐅᖅᑐᑦ 

ᑎᑎᖅᑲᖁᑎᖃᕐᕕᐅᔪᓂᒃ 
12-ᖑᓚᐅᖅᑐᓂᒃ 

100% ᐳᓴᓐᑏᑦ 
(6-ᖑᓚᐅᖅᑐᑦ 6-ᓂᒃ 

ᑎᑎᖅᑲᖁᑎᖃᕐᕕᐅᔪᓂᒃ) 

ᐱᔪᓐᓇᕐᓂᖃᕐᓂᖏᑦ ᐃᓱᒪᓕᕆᓂᕐᒧᑦ 
ᐃᑲᔪᖅᑕᐅᔪᓐᓇᕐᓂᖏᑦ 
(ᐊᓄᓪᓚᒃᓰᖅᑕᐅᔪᓂ 
ᐃᓕᑕᕆᔭᐅᓯᒪᔪᓂᒃ ᑕᐃᒫᒃ 
ᐱᔨᑦᑎᕋᖅᑕᐅᔭᕆᐊᖃᕐᓂᖅ) 

33% (4-ᖑᓚᐅᖅᑐᑦ 
ᓯᑕᒪᐅᓚᐅᖅᑐᑦ 

ᑎᑎᖅᑲᖁᑎᖃᕐᕕᐅᔪᓂᒃ 
12-ᖑᓚᐅᖅᑐᓂᒃ)4 

ᐊᑐᖏᑦᑐᑦ5 83% (5-ᖑᓚᐅᖅᑐᑦ 
ᑕᓪᓕᒪᐅᓚᐅᖅᑐᑦ 

ᑎᑎᖅᑲᖁᑎᖃᕐᕕᐅᔪᓂᒃ 
6-ᖑᓚᐅᖅᑐᓂ6 

ᓇᐅᑦᑎᖅᑕᐅᕙᓪᓕᐊᓂᖏᑦ 
ᑎᒍᔭᐅᓯᒪᔪᑦ ᐊᓄᓪᓚᒃᓰᖅᑕᐅᓯᒪᔪᑦ 
ᐱᕙᓪᓕᐊᓂᖏᓂᒃ 

0% ᐳᓴᓐᑎᑦ (0-ᖑᓚᐅᖅᑐᑦ 
ᐱᑕᖃᓚᐅᙱᑦᑐᑦ 

ᑎᑎᖅᑲᖁᑎᖃᕐᕕᐅᔪᓂᒃ 
21-ᖑᓚᐅᖅᑐᓂᒃ) 

25% ᐳᓴᓐᑏᑦ (3-ᖑᓚᐅᖅᑐᑦ 
ᐱᖓᓲᓚᐅᖅᑐᑦ 

ᑎᑎᖅᑲᖁᑎᖃᕐᕕᐅᔪᓂᒃ 
12-ᖑᓚᐅᖅᑐᓂᒃ) 

100% ᐳᓴᓐᑏᑦ 
(6-ᖑᓚᐅᖅᑐᑦ 

ᑎᑎᖅᑲᖁᑎᖃᕐᕕᐅᔪᓂᒃ 
6-ᖑᓚᐅᖅᑐᓂᒃ6 

ᐸᕐᓇᒍᑎᒃᓴᓕᐅᕐᓗᑎᒃ ᑎᒍᔭᐅᓯᒪᔫᑉ 
ᐊᓂᑎᑕᐅᕕᒃᓴᖓᓄᑦ ᑐᕌᖓᔪᓂᒃ 

5% ᐳᓴᓐᑏᑦ (1-ᖑᓚᐅᖅᑐᑦ 
ᐊᑕᐅᓯᐅᓚᐅᖅᑐᖅ 

ᑎᑎᖅᑲᖁᑎᖃᕐᕕᐅᔪᓂᒃ 
21-ᖑᓚᐅᖅᑐᓂᒃ) 

42% ᐳᓴᓐᑏᑦ (5-ᖑᓚᐅᖅᑐᑦ 
ᑕᓪᓕᒪᐅᓚᐅᖅᑐᑦ 

ᑎᑎᖅᑲᖁᑎᖃᕐᕕᐅᔪᓂᒃ 
12-ᖑᓚᐅᖅᑐᓂᒃ) 

100% ᐳᓴᓐᑏᑦ 
(6-ᖑᓚᐅᖅᑐᑦ 

ᑎᑎᖅᑲᖁᑎᖃᕐᕕᐅᔪᓂᒃ 
6-ᖑᓚᐅᖅᑐᓂᒃ 

1 ᑕᓪᓕᒪᐃᑦ 5 ᐊᓄᓪᓚᒃᓰᖅᑕᐅᔪᑦ ᓅᑕᐅᓚᐅᖅᑐᑦ ᑲᖏᖅᖠᓂᕐᒧᑦ ᑎᒍᔭᐅᓯᒪᔪᓄᑦ ᒪᒥᓴᕐᕕᒧᐊᖅᑕᐅᓪᓗᑎᒃ ᐅᐊᖕᓇᖅᐸᓯᐊᑕ ᑕᓯᕐᔪᐊᑉ ᓯᓚᐃᕕᐅᑉ, 
ᔭᓗᓇᐃᒥ ᐊᓄᓪᓚᒃᓰᕕᖕᒥ, ᓄᓇᑦᓯᐊᕐᒥ. ᐊᑕᐅᓯᖅ ᑎᒍᔭᐅᓯᒪᔫᑉ ᖃᐅᔨᓴᖅᑕᐅᓚᐅᖅᓯᒪᓂᖓ ᖃᓄᐃᓐᓂᖓᓄᑦ ᓯᕗᓂᐊᒍᑦ ᑎᒍᔭᐅᓯᒪᓚᐅᕐᓂᖓᓄᑦ 
ᓱᓕ ᐊᑑᑎᖃᖅᐳᖅ. 

2 ᑕᓪᓕᒪᐃᑦ 5 ᐊᓄᓪᓚᒃᓰᖅᑕᐅᔪᑦ ᓅᑕᐅᓚᐅᖅᑐᑦ ᑲᖏᖅᖠᓂᕐᒧᑦ ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒧᐊᖅᑕᐅᓪᓗᑎᒃ ᑕᐃᑲᖔᖅᑐᓂᒃ ᐅᐊᖕᓇᖅᐸᓯᐊᑕ ᑕᓯᕐᔪᐊᑉ 
ᓯᓚᐃᕕᐅᑉ, ᔭᓗᓇᐃᒥ ᐊᓄᓪᓚᒃᓰᕕᖕᒥ, ᓄᓇᑦᓯᐊᕐᒥ. ᐱᖓᓱᑦ 3 ᑎᒍᔭᐅᓯᒪᔪᑦ ᓅᑕᐅᓚᐅᖅᑐᑦ ᑲᓇᑕᓕᒫᒧᑦ ᐊᓄᓪᓚᒃᓰᕕᖕᓄᑦ ᑭᖑᓂᑲᐅᑎᐊᒍᑦ 
ᐃᖅᑲᖅᑐᐃᕕᖕᒧᑦ ᑎᒍᔭᐅᑎᑕᐅᒐᒥᒃ. ᐊᑕᐅᓯᖅ 1 ᑎᒍᔭᐅᓯᒪᓚᐅᖅᑐᖅ ᓴᒃᑯᑕᐅᓚᐅᖅᑐᖅ ᐃᖅᑲᖅᑐᐃᕕᒃᑯᑦ ᖃᓄᐃᓕᐅᕈᑕᐅᕌᓂᒃᑲᒥ. 

3 ᓴᖅᑭᑎᑕᐅᓂᖏᑦ ᑕᒪᒃᑯᐊ ᑐᙵᕕᖃᖅᐳᑦ ᐊᒥᓱᑎᒋᓂᖏᓐᓂᒃ ᑎᖑᔭᐅᓯᒪᔪᑦ ᐱᔪᓐᓇᕐᓂᖃᖅᑎᑕᐅᒪᐅᖅᑐᓂᒃ ᐱᓕᕆᐊᒃᓴᓄᑦ ᐊᑐᒐᒃᓴᒥᓂᒃ, 
ᑎᑎᕋᖅᑕᐅᓯᒪᔪᑦ ᐊᓄᓪᓚᒃᓰᕕᖕᒥ ᐱᓕᕆᔨᓄᑦ ᑎᑎᖅᑲᖁᑎᒋᔭᐅᓂᖏᓃᑦᑐᑦ ᒪᓕᒃᑕᐅᓪᓗᑎᒃ. 

4 12-ᖑᓚᐅᖅᑐᑦ ᑎᒍᔭᐅᓯᒪᔪᑦ ᐱᔾᔪᑕᐅᓗᑎᒃ ᐊᑐᓕᖁᔭᓕᐅᕈᑕᐅᓚᐅᖅᑐᑦ ᑕᑯᔭᐅᖁᔭᐅᓪᓗᑎᒃ ᐃᓱᒪᓕᕆᔨᒧᑦ. 

5 ᑎᒍᔭᐅᓯᒪᔪᓂᒃ ᑕᒡᕙᓂ ᐊᓄᓪᓚᒃᓰᕕᖕᒥ ᐊᑐᓕᖁᔭᓕᐅᕈᑕᐅᔪᖃᓚᐅᙱᑦᑐᑦ ᑕᑯᔭᐅᖁᔭᐅᓂᖅ ᐃᓱᒪᓕᕆᔨᒧᑦ. 

6 6-ᖑᓚᐅᖅᑐᑦ ᖃᐅᔨᒪᔭᐅᓂᖏᓐᓄᑦ ᖃᓄᐃᓕᐅᕈᑕᐅᔭᕆᐊᖃᕐᓂᖏᓄᓪᓗ ᐸᕐᓇᐅᑎᓕᐊᖑᓯᒪᔪᑦ ᒪᓕᒐᒃᓴᖃᓚᐅᖅᑐᑦ ᑕᐃᒃᑯᐊ ᑎᒍᔭᐅᓯᒪᔪᑦ 
ᐅᖃᕐᕕᒃᓴᖃᖅᑎᑕᐅᖃᑦᑕᖁᔭᐅᓗᑎᒃ ᐃᑲᔪᖅᑎᒋᓂᐊᖅᑕᖏᓐᓂᒃ. 

ᐊᓄᓪᓚᒃᓰᕕᓕᕆᓂᖅ ᓄᓇᕗᒻᒥ—ᐱᓕᕆᕝᕕᖓᑦ ᒪᓕᒐᓕᕆᔨᒃᑯᑦ 43 

 



 ᐃᖅᑲᓇᐃᔭᕐᕕᖓᓂ ᐊᒻᒪᓗ ᐊᓄᓪᓚᒃᓰᕕᖕᒥ ᐊᐅᓚᑦᑎᔨᐅᓂᖏᑦ 117.
ᐋᖅᑭᐅᒪᑎᑦᑎᓕᖅᑐᑦ ᐃᖅᑲᓇᐃᔭᕐᕕᖓᑕ ᐃᓗᐊᓂ ᒪᓕᒃᒐᒃᓴᐅᑎᑕᐅᔪᓂᒃ 
ᓇᓗᓇᐃᒃᑯᑕᕐᓂᒃ ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒥ, ᓇᓗᓇᐃᖅᑕᐅᓯᒪᑦᑎᐊᖅᓱᑎᒃ 
ᖃᐅᔨᓴᕐᓂᕐᒧᑦ ᑐᑭᓯᓂᐊᑦᑎᐊᕐᓂᕐᒧᑦ ᐊᑐᒐᒃᓴᐅᔪᑦ ᐱᓕᕆᐊᖃᕐᓂᕐᒧᑦ ᐊᒻᒪᓗ 
ᑕᐃᒃᑯᓂᖓ ᐱᔾᔪᑎᖃᖅᑐᓂᒃ ᓈᒻᒪᓈᖅᓯᒪᖃᑦᑕᕆᐊᖃᖏᓂᖏᑦ 
ᐱᓕᕆᐊᖑᕝᕕᒃᓴᖏᓄᑦ. ᐊᓄᓪᓚᒃᓰᕕᐅᑉ ᐃᓗᐊᓂ ᐃᖅᑲᓇᐃᔭᕐᕕᖓᓐᓂᒃ 
ᓇᓗᓇᐃᒃᑯᑕᐃᑦ ᒪᓕᒐᒃᓴᐅᔪᑦ ᐅᖃᖅᓯᒪᔪᖃᖅᐳᑦ ᑎᒍᔭᐅᓯᒪᔪᑦ 
ᖃᐅᔨᒪᔭᐅᑦᑎᐊᕆᐊᖃᕐᓂᖏᓐᓄᑦ ᖃᓄᐃᓕᐅᕈᑕᐅᔭᕆᐊᖃᕐᓂᐊᖅᑐᓂᒡᓗ 
ᖃᐅᔨᓴᕈᑏᑦ ᐱᓕᕆᐊᖑᖃᑦᑕᕆᐊᖃᖅᑐᑦ ᐃᑎᖅᑎᑕᐅᑐᐊᕋᖓᒥᒃ ᐃᖅᑲᖅᑐᐃᕕᖕᓄᑦ 
ᖃᓄᐃᓕᔭᐅᕌᓂᑐᐊᕈᑎᒃ. ᑭᓯᐊᓂᓕ, ᖃᐅᔨᓚᐅᖅᒍᑦ ᑕᐃᒃᑯᐊ 
ᐃᖅᑲᖅᑐᖅᑕᐅᕌᓂᒃᓯᒪᓕᖅᑐᑦ ᑎᒍᔭᐅᓯᒪᔪᑦ ᖃᐅᔨᓴᓚᐅᖅᑕᕗᑦ ᐅᑕᖅᑭᖃᑦᑕᓚᐅᖅᑐᑦ 
ᐅᑕᖅᑭᑎᑕᐅᒐᔪᖕᓂᕐᒥᒃ 13-ᓂᒃ ᐅᓪᓗᓂᒃ, ᖃᐅᔨᓴᖅᑕᐅᕝᕕᒃᓴᖏᓐᓂᒃ, ᐊᒻᒪᓗ 
ᐊᑕᐅᓯᖅ ᑎᒍᔭᐅᓯᒪᔪᖅ ᐅᑕᖅᑭᑎᑕᐅᓚᐅᕆᓪᓗᓂ 36-ᓂᒃ ᐅᓪᓗᓂᒃ. ᑕᐃᓐᓇᓕ 
ᐱᓪᓗᒍ, ᑕᐃᓐᓇ ᑎᒍᔭᐅᓯᒪᔪᖅ ᐊᓄᓪᓚᒃᓰᕕᖕᒦᓚᐅᖅᑐᖅ 59-ᓂᒃ ᐅᓪᓗᓂᒃ 
ᐃᖅᑲᖅᑐᐃᕕᖕᓄᑦ ᑎᒍᔭᐅᖁᔭᐅᒐᒥ 90-ᓂᒃ ᐅᓪᓗᓂᒃ. ᐱᒻᒪᕆᐊᓘᖕᒪᑦ ᑕᒪᕐᒥᑦᑎᐊᖅ 
ᑎᒍᔭᐅᓯᒪᔪᑦ ᖃᐅᔨᓴᖅᑕᐅᑲᐅᑎᒋᖃᑦᑕᕆᐊᖃᖏᓂᖏᑦ ᖃᐅᔨᒪᔭᐅᑦᑎᐊᕐᓂᐊᕐᒪᑕ 
ᐊᒻᒪᓗ ᖃᓄᐃᓕᐅᕈᑕᐅᔪᓐᓇᖃᑕᕐᓂᐊᕐᒪᑕ, ᕿᓚᒻᒥᐅᔪᓐᓇᕐᓂᖅ ᐊᑐᖅᑕᐅᓗᓂ 
ᐊᔪᕐᓇᖏᓂᓕᒪᒃᑯᑦ, ᐱᓗᐊᖅᑐᒥᒃ ᐊᓄᓪᓚᒃᓰᕕᖕᓂᑎᑕᐅᒐᔪᒃᐸᓚᐅᕐᓂᖏᓐᓄᑦ 
ᑕᒪᒃᑮᖕᓂᒃᖃᓂᒋᔭᖏᓂᒃ 75-ᓂᒃ ᐅᓪᓗᓂᒃ 2013–14-ᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᒥ. 

 ᐃᖅᑲᓇᐃᔭᕐᕕᖓᓐᓂ ᐊᑐᖃᑦᑕᓚᐅᙱᓂᖏᓐᓂᒃ ᑎᒍᔭᐅᓯᒪᔪᓂᒃ 118.
ᖃᐅᔨᓴᖃᑕᕐᕆᐊᖃᕐᓂᕐᒧᑦ ᒪᓕᒐᒃᓴᐅᑎᑕᐅᔪᓂᒃ ᐱᓕᕆᐊᖃᕈᑎᓂᒃ 
ᐊᑐᖃᑦᑕᖁᔭᐅᓯᒪᔪᓂᒃ ᐊᓄᓪᓚᒃᓰᕕᖕᓂ ᑎᓕᔭᓯᒪᔾᔪᑎᑎᒍᑦ ᑎᑎᖅᑲᖁᑎᖏᔭᐅᔪᓂᒃ. 
ᐃᖅᑲᓇᐃᔭᖅᑎᑦ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ ᖃᐅᔨᑎᑦᑎᓚᐅᖅᑐᑦ ᐅᕙᑦᑎᓐᓂᒃ 
ᑕᐃᒪᐃᓕᖓᓂᖏᓐᓂᒃ ᐱᔾᔪᑎᖃᖅᓱᑎᒃ ᐊᒥᓲᖏᓗᐊᕐᓂᖏᑦ ᑭᒡᒐᖅᑐᐃᔨᐅᔪᑦ 
ᐊᔪᕈᓐᓃᖅᓴᖅᑕᐅᓯᒪᖕᒪᑕ ᐊᑐᕈᓐᓇᕐᓂᖏᓐᓂᒃ ᑕᐃᒃᑯᓂᖓ. ᑕᐃᑲᓂᓕ ᐅᑕᖅᑭᕕᖕᒥ 
ᐊᓄᓪᓚᒃᓰᖅᑐᓄᑦ ᐊᖏᖅᕋᖅᑐᒃᓴᖑᖅᑎᑕᐅᔪᓄᑦ ᓇᔪᖅᑕᐅᓯᒪᕝᕕᖕᒥ, ᑭᒡᒐᖅᑐᐃᔩᑦ 
ᐅᖃᐅᑎᓚᐅᖅᑖᑎᒍᑦ ᐱᓕᕆᐊᖃᖃᑦᑕᖏᓐᓂᖅ ᑎᒍᔭᐅᓯᒪᔪᓂᒃ 
ᖃᐅᔨᒪᒋᐊᖃᕐᓂᖏᓐᓄᑦ ᖃᓄᐃᓕᕈᑕᐅᓂᐊᖅᑐᓂᒡᓗ ᖃᐅᔨᓴᕈᑎᓂᒃ ᐊᑐᖃᑕᖏᑦᑐᑦ 
ᒪᓕᒐᐅᖁᔭᐅᔪᓂᒃ ᐊᓄᓪᓚᒃᓰᕕᖕᓂᖔᖅᑐᓂᒃ ᑎᓕᔭᐅᓯᒪᔪᓂᒃ. ᐅᓂᒃᑳᓚᐅᖅᑐᑦ 
ᑕᐃᒃᑯᐊ ᑎᓕᓯᔾᔪᑎᐅᓂᖏᑦ ᐊᑑᑎᖃᑦᑎᐊᕈᓐᓇᖏᒻᒪᑕ ᓇᔪᖅᑕᖏᓐᓂᒃ ᑕᐃᑲᓂ 
ᐅᑕᖅᑭᕕᖕᒦᑦᑐᓂᒃ. ᑭᓯᐊᓂᓕ, ᖃᐅᔨᓚᐅᖅᑐᒍᑦ ᐅᑕᖅᑭᕕᒃᑯᑦ ᓇᔪᖅᑕᐅᕙᖕᓂᖏᓐᓂ 
ᒪᓕᖃᑦᑕᖅᐳᑦ ᑐᑭᓯᓂᐊᖅᑎᐅᑎᑦᑎᕙᖕᓂᖅ ᑕᐃᒫᒃ ᐃᖅᑲᓇᐃᔭᖅᑎᐅᔪᖅ ᐃᓚᖓᑦ 
ᖃᐅᔨᒪᒋᐊᖃᑕᖅᓱᓂ ᑎᒍᔭᐅᓯᒪᔪᒥᒃ ᑐᑭᓕᐅᕈᑎᒋᓂᐊᕋᒥᐅᒃ ᓈᒻᒪᖕᓂᐊᕐᒪᖔᑕ 
ᑕᐃᑲᓃᖃᑕᐅᔪᓐᓇᕐᓂᖅ ᓇᔪᖅᑕᐅᕝᕕᐊᖓᓐᓂ ᐅᑎᕿᕕᐅᑉ. 

 ᐊᑐᓕᖁᔭᐅᔪᖅ. ᐃᖅᑲᓇᐃᔭᕐᕕᖓᑦ ᒪᓕᒐᓕᕆᔨᒃᑯᑦ 119.
ᓄᑖᕈᕆᐊᖅᑎᑦᑎᔭᕆᐊᖃᖅᑐᑦ ᑎᓕᓯᓯᒪᔾᔪᑎᒋᕙᒃᑕᖏᓐᓂᒃ ᐊᒻᒪᓗ ᐊᐅᓚᑦᑎᓂᕐᒧᑦ 
ᐱᐅᓯᕆᔭᐅᖁᔭᐅᕙᒃᑐᓂᒃ ᐊᑐᖅᑕᐅᖃᑦᑕᕆᐊᓕᖕᓂᒃ ᐱᔾᔪᑎᖃᖅᑐᓂᒃ ᐊᑐᓂ 
ᑎᒍᔭᐅᓯᒪᔪᓂᒃ ᖃᐅᔨᒪᑦᑎᐊᕋᓱᐊᕐᓂᕐᒧᑦ ᖃᓄᐃᓕᐅᕈᑕᐅᑦᑎᐊᕈᓐᓇᕐᓂᐊᕐᒪᑕ 
ᖃᐅᔨᓴᖅᑕᐅᖃᑕᕐᓂᖏᓐᓂᒃ ᓱᖏᐅᑎᓯᒪᑦᑎᐊᕐᓂᐊᕐᒪᑕ ᐊᑑᑎᖃᕈᓐᓇᑦᑎᐊᕐᓗᑎᒃ 
ᓇᓕᐊᖕᓃᓐᓂᖏᓐᓂᒃ ᑐᙵᕕᖃᕐᓗᑎᒃ ᐊᓄᓪᓚᒃᓰᕕᖕᓂ ᐊᐅᓚᑦᑎᕕᐅᔪᓂ. 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. ᐃᖅᑲᓇᐃᔭᕐᕕᖓᓐᓂ 
ᐱᓕᕆᐊᖃᖅᐸᓪᓕᐊᓕᖅᐳᑦ ᑎᑎᕋᖅᑕᐅᑦᑎᐊᒃᑲᓂᕐᓂᖏᓐᓂᒃ ᓄᓇᕗᒻᒥ 
ᐊᓐᓄᓪᓚᒃᓯᕕᖕᓂᒃ ᐱᔨᑦᑎᕋᐃᓂᕐᒧᑦ ᒪᓕᒐᖁᑎᖏᑦ ᐃᓗᓕᖏᓃᑦᑐᑦ ᒪᓕᒐᓪᓗᑐᖏᑦ 

ᑕᐃᒫᒃ ᓄᑖᕈᕆᐊᖅᑕᐅᓂᐊᕐᒪᑕ ᐊᒻᒪᓗ ᐱᑕᖃᓕᕐᓗᑎᒃ ᓄᑖᖑᓂᐊᓕᖅᑐᑦ 
ᑎᑎᕋᖅᓯᒪᓂᐊᖅᑐᑦ. ᕿᒥᕐᕈᐊᖅᑕᐅᓂᐊᕐᒥᔪᑦ ᒫᓐᓇᐅᓕᖅᑐᖅ ᐊᑐᐊᒐᕆᔭᐅᔪᑦ, 
ᑎᓕᓯᔾᔪᑎᓕᒫᖏᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐱᐅᓯᕆᔭᐅᔭᕆᐊᖃᖅᑐᓄᑦ 
ᐊᑐᖅᑕᐅᖃᑦᑕᕆᐊᓖᑦ, ᐱᒋᐊᕐᓂᐊᖅᑐᓂᒃ 2015 ᐊᕐᕌᒍᖓ ᐱᒋᐊᓕᓵᖅᑎᓪᓗᒍ. 

ᐱᓕᕆᐊᖑᕙᓪᓕᐊᓂᖏᓐᓂ ᑕᒪᒃᑯᐊ, ᐃᖅᑲᓇᐃᔭᕐᕕᖓᓐᓂᒃ ᓴᖅᑭᑎᑦᑎᓂᐊᕆᕗᑦ 
ᑐᓴᐅᒪᖃᑦᑕᐅᑎᔾᔪᑎᒃᓴᓄᑦ ᖃᓄᐃᓕᐅᕈᑎᒃᓴᓄᑦ, ᓇᓗᓇᐃᑕᐅᖃᑕᕐᓂᐊᕐᒪᑕ ᐊᒻᒪᓗ 
ᑐᓴᐅᒪᐅᔭᑦᑎᐊᖃᑕᕐᓗᑎᒃ ᐊᓯᔾᔨᖅᑕᐅᓂᖏᑦ ᒪᓕᒐᐃᑦ ᐱᖁᔭᐃᑦ ᐊᑐᐊᒐᐃᓪᓗ 
ᐊᒻᒪᓗ ᖃᓄᖅ ᑕᒪᒃᑯᐊ ᐊᒃᑐᖅᓯᓯᒪᓂᐊᕐᒪᖓᑕ ᐊᐅᓚᑕᐅᕙᒃᑐᓂᒃ. 
ᐃᖅᑲᓇᐃᔭᕐᕕᖓᓐᓂ ᐊᒥᓱᓕᐅᖅᓯᒪᓂᐊᖅᑐᑦ ᑐᓂᐅᖃᖅᑕᐅᔪᒃᓴᓂᒃ 
ᑐᓴᐅᒪᔭᐅᔪᒃᓴᐅᓂᖏᓐᓂᒃ ᑕᒪᒃᑯᐊ, ᓯᕗᓂᒃᑲᓪᓚᒻᒪᕆᐊᒍᑦ 
ᐊᓯᔾᔨᖅᑕᐅᒋᐊᓚᐅᙱᓐᓂᖏᓐᓂ ᓱᓕ. 

ᖃᓄᐃᓕᐅᕈᑎᒃᓴᓂᒃᑕᐅᖅ ᓇᓗᓇᐃᖅᓯᓂᐊᕐᒥᔪᑦ ᐊᒻᒪᓗ ᐊᑐᖅᑕᐅᒋᐊᓕᕐᓗᑎᒃ 
ᖃᓄᐃᑦᑐᑐᐃᓐᓇᐃᑦ ᐱᑕᖃᕆᐊᓕᑦ ᓄᑖᑦ 
ᐃᓕᓐᓂᐊᖅᑎᑦᑎᔾᔪᑎᒃᓴᐃᑦ/ᐊᔪᕈᓐᓃᓴᐃᔾᔪᑎᒃᓴᐃᑦ ᐱᔾᔪᑎᖃᖅᑐᑦ 
ᐊᓯᔾᔨᖅᑕᐅᓂᖏᓐᓄᑦ ᐱᐅᓯᕆᔭᐅᕙᒃᑐᑦ. 

 ᐊᑐᓕᖁᔭᐅᔪᖅ. ᐃᖅᑲᓇᐃᔭᕐᕕᖓᓐᓂ ᒪᓕᒐᓕᕆᔨᒃᑯᑦ 120.
ᐱᔭᕇᖅᓯᖃᑦᑕᕆᐊᖃᖅᑐᑦ ᖃᐅᔨᒪᒋᐊᕈᑎᒃᓴᖏᓐᓂᒃ ᖃᓄᐃᓕᐅᕈᑎᒃᓴᐅᓂᐊᖅᑐᓂᒡᓕ 
ᖃᐅᔨᓴᖃᑕᕐᓂᖅ ᐊᔪᕐᓇᕈᓐᓃᖅᑐᐊᖅᐸᑦ ᐃᑎᖅᑎᑕᐅᓚᐅᖅᑎᓪᓗᒋᑦ 
ᑎᒍᔭᐅᓯᒪᓕᖅᑐᑦ, ᖃᐅᔨᒪᔭᐅᓂᐊᕐᒪᑕ ᐊᑐᒐᒃᓴᐅᓂᐊᖅᑐᑦ ᐱᓕᕆᐊᒃᓴᐃᑦ ᐊᒻᒪᓗ 
ᐱᔨᑦᑎᕋᐅᑎᒃᓴᐃᑦ ᑲᒪᒋᔭᐅᔭᕆᐊᖃᕐᓂᐊᖅᑐᑦ ᑕᒪᐃᓐᓄᑦ ᑎᒍᔭᐅᓯᒪᔪᓄᑦ 
ᐊᓯᖑᖅᑎᑦᑎᕙᓪᓕᐊᔪᓐᓇᕐᓂᖏᓐᓂᒃ ᐃᓅᓯᕆᔭᒥᓂᒃ ᐱᐅᓂᖅᓴᓄᑦ. 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. ᑎᒍᔭᐅᓯᒪᕝᕕᖕᓂ 
ᐊᖓᔪᖄᕆᔭᐅᔪᑦ ᑕᐃᓐᓇᓗ ᐊᐅᓚᑦᑎᔨᖓᑦ ᑲᒪᔨᐅᔪᑦ ᐅᔾᔨᖅᑐᖅᑎᐅᖃᑕᕐᓂᖅ 
ᑎᒍᔭᐅᓯᒪᔪᑦ ᖃᐅᔨᒪᔭᐅᑦᑎᐊᕐᓂᐊᕐᒪᑕ ᖃᐅᔨᓴᖅᑕᐅᑎᐊᖃᑦᑕᕆᐊᖃᕐᓂᖏᓐᓂᒃ 
ᑭᖑᕙᖅᓯᒪᖃᑦᑕᖏᑦᑐᓂᒃ ᐱᐅᓯᖃᕐᓗᑎᒃ. ᑎᑎᖃᓂᒃ ᐃᖃᐃᑎᑦᑎᒋᐊᒃᑲᓐᓂᐅᔪᓂᒃ 
ᓈᒻᒪᓈᖅᓯᒪᖃᑦᑕᕆᐊᖃᕐᓂᖏᓐᓂᒃ ᑭᖑᕙᖅᓯᒪᖃᑦᑕᕆᐊᖃᖏᓐᓂᖏᓐᓂᒃ, 
ᐊᑐᖅᑕᐅᖃᑦᑕᕐᓂᐊᓕᖅᑐᓂᒃ ᐱᓕᕆᐊᖑᕕᒃᓴᕆᖃᑦᑕᕐᓂᐊᓕᖅᑕᖏᓐᓂᒃ 
ᐱᔭᕇᖅᑕᐅᕕᒃᓴᖃᖅᑎᑕᐅᓗᑎᒃ ᑕᐃᒃᑯᐊ ᖃᐅᓴᔾᔪᑎᒃᓴᐅᓂᕐᒧᑦ ᑎᒍᔭᐅᓯᒪᔪᓂᒃ 
ᖃᐅᔨᓴᕈᑏᑦ, ᑎᑎᖃᖏᑦ ᑐᓂᐅᖃᖅᑕᐅᓯᒪᓂᐊᓕᖅᑐᑦ ᒫᑦᓯᑉ ᑕᕿᖓᓂ 2015-ᒥ. 

ᑐᒃᓯᕋᐅᑎᒃᓴᓂᒃ ᐱᒋᐊᖅᑎᑦᑎᔪᒪᓂᕐᒧᑦ ᐱᓕᕆᐊᒃᓴᓄᑦ ᓴᖅᑭᑎᑦᑎᔪᖃᕐᓂᐊᖅᐳᖅ 
ᖃᐅᔨᓴᖅᑕᐅᖁᓪᓗᒋᑦ ᒫᓐᓇᐅᓕᖅᑐᖅ ᐊᑐᒐᒃᓴᐅᑎᑕᐅᔪᑦ ᐱᓕᕆᐊᒃᓴᐃᓪᓗ 
ᐱᔾᔪᑎᖃᖅᑐᑦ ᑎᒍᔭᐅᓯᒪᔪᓂᒃ ᓄᓇᕗᒻᒥᐅᓂᒃ ᓇᖏᐊᕐᓇᕈᑕᐅᓂᖏᓐᓂᒃ ᐊᒻᒪᓗ 
ᐱᑕᖃᕆᐊᖃᕐᓂᖏᓐᓂᒃ ᓄᓇᕗᒻᒥ ᐊᓄᓪᓚᒃᓰᕕᐅᔪᓂᒃ. ᐱᓕᕆᐊᒃᓴᖏᑦ 
ᑐᒃᓯᕋᐅᑕᐅᓯᒪᓂᐊᖅᑐᑦ ᐃᓚᖃᕐᓂᐊᕐᒥᔪᑦ ᕿᒥᕐᕈᐊᖅᑕᐅᑦᑎᐊᕐᓂᖏᓐᓂᒃ 
ᐃᓱᒪᓕᕆᔭᐅᔪᓐᓇᕐᓂᕐᒧᑦ ᐱᔨᑦᑎᕋᐅᑎᓂᒃ. ᑕᐃᒃᑯᐊ ᑐᒃᓯᕋᐆᑏᑦ ᐅᒃᑐᖁᔨᕐᓂᕐᒧᑦ 
ᐱᓕᕆᐊᒃᓴᓄᑦ ᐱᔭᕆᖅᑕᐅᓯᒪᓂᐊᖅᑐᑦ ᑐᓂᕐᕈᑎᒃᓴᒪᐅᑕᐅᓕᕐᓗᑎᒃ 2015 ᐊᕐᕌᒍᖓ 
ᐱᒋᐊᓕᓵᕐᓂᖓᓂ. 

ᐊᑐᓕᖅᑎᑦᑎᓗᑎᒃ ᒪᓕᒐᐃᑦ ᒪᓕᒃᑕᐅᔭᕆᐊᓖᑦ ᒪᓕᒃᑕᐅᖕᒪᖔᑕ 
ᖃᐅᔨᓴᖅᑎᐅᓇᔭᖅᑐᒥᒃ ᐱᐅᓯᕚᓪᓕᕈᑕᐅᔪᓐᓇᕐᓂᐊᖅᑐᖅ ᑕᒪᐃᓐᓂᒃ 
ᐱᓕᕆᐊᖑᖃᑦᑕᕆᐊᖃᖅᑐᓂᒃ ᐊᔪᖏᓂᖃᕈᓐᓇᕐᓂᕐᒧᑦ ᐊᒻᒪᓗ ᐃᓚᖃᕐᓗᑎᒃ 
ᐊᕐᕌᒍᑕᒫᖅ ᐊᐅᓚᑦᑕᐅᓚᐅᖅᑐᓂᒃ ᑮᓇᐅᔭᐃᓪᓗ ᖃᓄᖅ ᐊᑐᖅᑕᐅᓚᐅᕐᓂᖏᓐᓂᒃ 

ᐊᓄᓪᓚᒃᓰᕕᓕᕆᓂᖅ ᓄᓇᕗᒻᒥ—ᐱᓕᕆᕝᕕᖓᑦ ᒪᓕᒐᓕᕆᔨᒃᑯᑦ 45 

 



ᖃᐅᔨᓴᖅᑕᐅᑎᑦᑎᖃᑕᕐᓂᕐᒥᒃ, ᐱᔭᕇᖅᑕᐅᑦᑎᐊᖃᑦᑕᕆᐊᖃᕐᓂᖏᓐᓄᑦ ᑎᒍᔭᐅᓯᒪᔪᑦ 
ᖃᐅᔨᒪᔭᐅᑦᑎᐊᕆᐊᖃᕐᓂᖏᓐᓄᑦ ᖃᓄᐃᓕᐅᕈᑕᐅᔪᓐᓇᕐᓂᐊᕐᓂᖏᓐᓄᓪᓗ 
ᖃᐅᔨᓴᕈᑏᑦ ᐊᒻᒪᓗ ᑎᒍᔭᐅᓯᒪᔪᓂᒃ ᖃᐅᔨᒪᑦᑎᐊᕆᐊᖃᕐᓂᕐᒧᑦ 
ᖃᓄᐃᓕᐅᕈᑎᖃᕆᐊᕐᓂᐊᕐᓂᕐᒧᓪᓗ ᐊᐅᓚᑦᑎᓂᕐᒧᑦ 
ᐸᕐᓇᐅᑎᓕᐅᖅᓯᒪᑦᑎᐊᖃᑦᑕᕆᐊᖃᕐᓂᖏᓐᓂᒃ. 

 ᐱᔭᕇᖅᑕᐅᖃᑦᑕᕐᓂᖏᑦ ᖃᐅᔨᒪᔭᐅᓂᖏᓐᓄᑦ ᖃᓄᐃᓕᐅᕈᑎᒃᓴᖏᓄᓪᓗ 121.
ᐊᑐᓂ ᑎᒍᔭᐅᓯᒪᔪᑦ ᐸᕐᓇᐅᑎᖏᑦ. ᑕᐃᒃᑯᐊ ᐊᓄᓪᓚᒃᓰᕕᖕᒥ ᑎᓕᔾᔪᑎᒃᓴᐃᑦ 
ᑎᑎᕋᖅᓯᒪᖃᑦᑕᖅᑐᑦ ᒪᓕᒐᖃᖅᑎᑦᑎᕗᑦ ᑎᒍᔭᐅᓯᒪᔪᓂᒃ ᖃᐅᔨᒪᔭᐅᓕᕈᑎᒃᓴᖏᓐᓂᒃ 
ᖃᓄᐃᓕᐅᕈᑕᐅᒋᐊᕐᓂᐊᕐᒪᑕ ᐊᑐᓂ ᐸᕐᓇᐅᑎᒃᓴᕆᓂᐊᖅᑕᖏᑦ 
ᓴᓇᔭᐅᓯᒪᖃᑕᕆᐊᖃᕐᒪᑕ ᑎᒍᔭᐅᓯᒪᔪᓄᑦ ᑐᕌᖓᔪᓂᒃ (ᑕᑯᑎᑦᑎᔾᔪᑦ 5). ᑕᐃᒃᑯᐊ 
ᐸᕐᓇᐅᑎᑦ ᑐᕌᖓᖕᒪᑕ ᓇᓗᓇᐃᒃᑯᑕᐅᑦᑎᐊᕈᒪᓂᕐᒧᑦ ᖃᓄᐃᓕᐅᕈᑕᐅᓂᐊᖅᑐᓄᑦ 
ᐃᑲᔪᖅᓱᐃᓂᕐᒧᑦ ᐊᓯᔾᔩᔪᒪᓂᕐᒧᑦ ᑎᒍᔭᐅᓯᒪᔫᑉ ᖃᓄᐃᑦᑑᓂᕐᓂᖅᓴᐅᓕᕈᓐᓇᕐᓂᖓᓄᑦ 
ᐱᐅᓂᓴᓂᒃ ᐃᓅᓯᕐᒥᓂᒃ. ᖃᐅᔨᓚᐅᖅᑐᒍᑦ ᐃᖅᑲᓇᐃᔭᖅᑎᑦ ᐱᓕᕆᔩᑦ ᑲᖏᖅᖠᓂᕐᒥ 
ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒦᑦᑐᑦ ᐃᓕᓐᓂᐊᖅᑎᑕᐅᓯᒪᖏᑦᑐᑦ 
ᐊᔪᕈᓐᓂᖅᓴᖅᑕᐅᓯᒪᖏᒻᒪᑕ ᐱᓕᕆᐊᖃᕈᓐᓇᕐᓂᖅ ᑎᒍᔭᐅᓯᒪᔪᑦ 
ᖃᓄᐃᓕᕈᑕᐅᓂᐊᕐᓂᖏᓐᓄᑦ ᐸᕐᓇᐅᑎᓕᐅᕈᓐᓇᕐᓂᖅ, ᑕᐃᒃᑯᐊᓗ 
ᐱᔭᕇᖅᑕᐅᖔᖃᑦᑕᖅᓱᑎᒃ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ. 

 ᖃᐅᔨᓚᐅᖅᑐᒍᑦ ᐱᒻᒪᕆᐊᓗᖕᓂᒃ ᐊᒥᒐᕐᓂᖏᓐᓂᒃ ᐃᓚᑰᓂᖏᓐᓂᒡᓘᓐᓃᑦ 122.
ᐸᕐᓇᐅᑎᖃᖅᑎᑕᐅᓂᖏᓐᓄᑦ ᑎᒍᔭᐅᓯᒪᔪᑦ ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒥ ᐊᒻᒪᓗ 
ᑲᖏᖅᖠᓂᕐᒥ ᒪᒥᓴᕐᕕᖕᒥ ᑎᑎᖅᑲᖁᑎᖃᕐᕕᒋᔭᐅᓚᐅᖅᑐᓂᒃ ᕿᒥᕐᕈᐊᓚᐅᖅᑕᑎᓐᓂ. 
ᖃᐅᔨᓚᐅᖅᑐᒍᑦ ᐱᑕᖃᓚᐅᙱᓐᓂᖏᓐᓂᒃ ᑎᒍᔭᐅᓯᒪᔪᓂᒃ ᖃᐅᔨᒪᔭᐅᓕᕈᑎᒃᓴᓄᑦ 
ᖃᓄᐃᓕᐅᕈᑕᐅᒋᐊᕐᓂᐊᕐᒪᑕ ᐊᑐᓂ ᐸᕐᓇᐅᑎᒃᓴᕆᓂᐊᖅᑕᖏᑦ 
ᐱᑕᖃᓚᐅᙱᑦᑎᐊᖅᑐᑦ ᓴᓇᔭᐅᓯᒪᓂᖏᑦ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ, ᐊᒻᒪᓗ 
ᑕᐅᒃᑯᐊ ᐱᒻᒪᕆᐅᓂᖏᑦ ᐃᓚᒋᔭᐅᕙᒃᑐᑦ ᐸᕐᓇᐅᑎᖐᓃᑦᑕᕆᐊᓖᑦ 
ᐱᑕᖃᖃᑦᑕᓚᐅᙱᓐᓂᖏᓐᓂᒃ. ᓲᕐᓗ ᐆᒃᑑᑎᒋᓗᒍ, ᐸᕐᓇᐅᑎᓂᒃ 
ᕿᒥᕐᕈᐊᓚᐅᖅᑕᑦᑎᓐᓂᒃ ᐃᓚᖃᕆᐊᓕᖕᓂᒃ ᐃᓚᖃᓚᐅᖅᑐᑦ, ᓲᕐᓗ 
ᑐᕌᒐᕆᔭᐅᓂᐊᖅᑐᓂᒃ ᖃᓄᐃᓕᐅᕈᑕᐅᔭᕆᐊᖃᖅᑐᓂᒃ ᐃᑲᔪᖅᑕᐅᓂᖓᓄᑦ 
ᑎᒍᔭᐅᓯᒪᔪᐃᑦ, ᐊᒻᒪᓗ ᒪᕐᕈᐃᓐᓇᐅᓚᐅᖅᓱᑎᒃ ᐊᑐᓕᖁᔭᓕᐅᔾᔭᐅᓯᒪᓚᐅᖅᑑᒃ 
ᐊᑐᒐᒃᓴᓂᒃ ᐱᓕᕆᐊᒃᓴᖏᓐᓂᒃ ᐊᒻᒪᓗ ᐱᔨᑦᑎᕋᐅᑎᒃᓴᓂᒃ ᑐᕌᖓᓂᐊᖅᑐᓂᒃ 
ᐃᑲᔪᖅᑕᐅᔾᔪᑎᒃᓴᖏᓐᓄᑦ. ᖃᐅᔨᓚᐅᕐᒥᔪᒍᑦ ᐱᑕᖃᖃᑦᑕᖏᓐᓂᖏᓐᓂᒃ 
ᓇᐅᑦᑎᖅᑕᐅᕙᓪᓕᐊᔾᔪᑏᑦ ᑎᒍᔭᐅᒪᔫᑉ ᐱᕙᓪᓕᐊᓯᒪᓂᖓᓂᒃ, ᓴᓂᐊᓂ ᑕᐃᒃᑯᐊ 
ᖃᐅᔨᒪᔭᐅᓂᖏᓐᓄᑦ ᖃᓄᐃᓕᐅᕈᑕᐅᓂᖏᓄᓪᓗ ᐸᕐᓇᐅᑎᓃᑦᑐᓂᒃ (ᑎᑎᖅᑲᐃᑦ 
ᐊᕕᒃᑐᖅᓯᒪᓂᖏᓐᓂ ᓈᓴᐅᑎᓕᒃ 143-ᒥᒃ) ᐊᒻᒪᓗ ᐱᑕᖃᑦᑎᐊᖏᒻᒪᕆᒃᑐᓂᒃ 
ᐊᓂᑎᑕᐅᕕᒃᓴᕆᔪᒫᖅᑕᖓᓄᑦ ᐸᕐᓇᐅᑎᒃᓴᖃᖅᑎᑕᐅᓂᖏᓐᓂᒃ (ᑎᑎᖅᑲᐃᑦ 
ᐊᕕᒃᑐᖅᓯᒪᓂᖏᓐᓂ ᓇᓴᐃᑎᓕᖕᒥᒃ 144). ᑕᒪᓇ ᑐᑭᖃᓚᐅᖅᑐᖅ ᑎᒍᔭᐅᓯᒪᔪᑦ 
ᐸᕐᓇᐅᑎᒃᓴᖃᖅᑎᑕᐅᓚᐅᙱᓐᓂᖏᓐᓂᒃ ᐋᖅᑭᐅᒪᔪᓂᒃ ᐃᑲᔫᑕᐅᓂᐊᖅᑐᓂᒃ 
ᓇᓗᓇᐃᒃᑯᑕᐅᓂᕐᒧᑦ ᐃᖕᒥᓂᒃ ᐃᑲᔪᕋᓱᐊᕈᓐᓇᕐᓂᖏᓐᓄᑦ ᐱᐅᓂᖅᓴᓂᒃ 
ᐊᑐᕋᓱᐊᓕᕈᓐᓇᕐᓂᕐᒧᑦ ᐊᒻᒪᓗ ᓄᓇᓕᖕᒥᐅᑕᓄᑦ ᐃᓚᓕᐅᑎᔪᓐᓇᑦᑎᐊᕐᓂᕐᒧᑦ. 

 ᐊᒻᒪᑕᐅᖅ ᓱᓕ, ᐸᕐᓇᐅᑎᓕᐊᖑᓯᒪᔪᑦ ᕿᒥᕐᕈᐊᓚᐅᖅᑕᕗᑦ 123.
ᑐᑭᓯᓇᑦᑎᐊᖃᑦᑕᓚᐅᙱᑦᑐᑦ ᐅᖃᖅᓯᒪᑦᑎᐊᖃᑦᑕᖏᔅᓱᑎᒃ ᐊᑐᖅᑕᐅᖃᑦᑕᖅᓯᒪᓪᓗᑎᒃ 
ᐸᕐᓇᐅᑎᓕᕆᓂᕐᒧᑦ ᐅᖃᐅᓯᐅᒐᔪᒃᐸᒃᑐᑦ ᐊᔾᔨᒌᒃᑐᐃᓐᓇᑦᑎᐊᖑᓪᓗᑎᒃ ᓇᓂᑐᐃᓐᓇᖅ 
ᐸᕐᓇᐅᑎᒃᓴᕋᓗᐊᖏᓐᓂ ᐊᔾᔨᒌᖏᑦᑑᑎᓄᑦ ᑎᒍᔭᐅᓯᒪᔪᓄᑦ. ᐃᖅᑲᓇᐃᔭᕐᕕᖓᓐᓂ 
ᑭᒡᒐᖅᑐᐃᔨᑦ ᐅᕙᑦᑎᓐᓂᒃ ᖃᐅᔨᑎᑦᑎᓚᐅᖅᑐᑦ ᑕᐃᒃᑯᐊ ᐸᕐᓇᐅᑏᑦ ᐃᓱᖃᖅᑐᓂᒃ 

ᐊᑑᑎᖃᕈᓐᓇᕐᓂᖏᓐᓂᒃ ᐱᔾᔪᑕᐅᓂᕐᒧᑦ ᐱᑕᖃᖏᓗᐊᖅᑐᒥᒃ ᖃᐅᔨᒪᔾᔪᑎᖃᕐᓂᖏᑦ 
ᐱᔾᔪᑎᖃᓪᓗᑐᕋᔭᖅᑐᓂᒃ ᑕᐃᒃᑯᓂᖓ ᑎᒍᔭᐅᓯᒪᓕᖅᑐᓂᒃ. 

 ᐊᑐᓕᖁᔭᐅᔪᖅ. ᐃᖅᑲᓇᐃᔭᕐᕕᖓᓐᓂ ᒪᓕᒐᓕᕆᓂᕐᒧᑦ 124.
ᖃᐅᔨᓴᑦᑎᐊᕆᐊᖃᖅᑐᑦ ᑕᐃᒃᑯᐊ ᐸᕐᓇᐅᑎᒃᓴᐅᕙᒃᑐᑦ ᐊᑑᑎᒃᓴᐃᑦ 
ᓇᓗᓇᐃᒃᑯᑕᐅᓂᕐᒧᑦ ᑎᒍᔭᐅᓯᒪᔪᑦ ᐊᓯᖔᖏᓐᓂᒃ ᐱᐅᓯᖃᓕᕋᓱᐊᕈᓐᓇᕐᓂᖏᓐᓄᑦ 
ᑐᕌᖓᔪᓂᒃ ᐱᐅᓂᖅᓴᐅᓕᕋᔭᖅᑐᓂᒃ ᐱᔭᕇᖅᑕᐅᓯᒪᖃᑦᑕᕆᐊᖃᕐᒪᑕ ᑕᒪᐃᓐᓄᑦᑎᐊᖅ 
ᑎᒍᔭᐅᓯᒪᔪᓄᑦ ᐊᓄᓪᓚᒃᓰᖅᑕᐅᔪᓄᑦ ᑐᕌᖓᔭᕆᐊᖃᖅᑐᑦ. ᐃᖅᑲᓇᐃᔭᕐᕕᖓᓐᓂ 
ᐅᔾᔨᖅᑐᑦᑎᐊᕆᐊᖃᖅᐳᑦ ᐸᕐᓇᐅᑎᓂᒃ ᐊᑐᓕᖁᔭᐅᓕᖅᓯᒪᖃᑕᕐᓗᑎᒃ ᐱᐅᓂᖅᓴᓂᒃ 
ᐊᑐᓕᕈᓇᕐᓂᖏᓐᓂᒃ ᐃᓅᓯᕐᒥᓄᑦ ᐊᓯᔾᔨᕈᑕᐅᔪᓐᓇᖅᑐᓂᒃ ᐊᑐᒐᒃᓴᓂᖏᓐᓂᒃ 
ᐱᓕᕆᐊᒃᓴᓂᒃ ᖃᓄᐃᓕᐅᕈᑕᐅᒋᐊᕐᓂᐊᕐᒪᑕ ᑎᒍᔭᐅᓯᒪᔫᑉ 
ᐃᑲᔪᖅᑕᐅᔭᕆᐊᖃᕐᓂᖏᓐᓂᒃ ᐊᒻᒪᓗ ᐃᓚᖃᕐᓗᑎᒃ ᐊᓂᑎᑕᐅᕝᕕᒃᖓᓄᑦ 
ᐸᕐᓇᐅᑎᓂᒃ ᐃᑲᔫᑕᐅᓂᐊᖅᑐᓂᒃ ᑎᒍᔭᐅᓯᒪᔪᒥᒃ ᓄᓇᓕᖕᒥᓄᑦ 
ᐅᑎᕈᓐᓇᑦᑎᐊᕐᓂᐊᕐᓂᖅ. ᐱᕙᓪᓕᐊᓂᖏᑦ ᒪᓕᒃᑕᐅᖕᒪᖔᑕ ᐸᕐᓇᐅᑎᖏᑦ 
ᑎᑎᕋᖅᑕᐅᕙᓪᓕᖏᓐᓇᕆᐊᖃᖅᑐᑦ ᐊᒻᒪᓗ ᓇᐅᑦᑎᖅᑐᖅᑕᐅᖃᑦᑕᐃᓐᓇᕐᓗᑎᒃ, 
ᐋᕿᒋᐊᖅᑕᐅᖃᑦᑕᕐᓗᑎᒡᓗ ᐱᔭᕆᐊᖃᓕᕌᖓᒥᒃ. 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. ᑎᑭᓗᒍ ᑎᓯᐱᕆ 2014-ᒧᑦ, 
ᑎᒍᔭᐅᓯᒪᔪᓂᒃ ᖃᐅᔨᒪᑦᑎᐊᕆᐊᖃᕐᓂᕐᒧᑦ ᖃᓄᐃᓕᐅᕈᑎᖃᕆᐊᕐᓂᐊᕐᓂᕐᒧᓪᓗ 
ᐊᐅᓚᑦᑎᔨᐅᓂᕐᒧᑦ ᑲᑎᒪᔨᕋᓛᓂᒃ ᓴᖅᑭᑎᑦᑎᓚᐅᖅᑐᑦ ᐱᐅᓯᒋᐊᕈᑎᒃᓴᓄᑦ ᐊᒻᒪᓗ 
ᐱᕙᓪᓕᐊᒃᑲᓐᓂᕈᑎᒃᓴᖏᓐᓄᑦ ᐱᓕᕆᐊᖑᕙᖕᓂᖏᑦ ᑕᐃᒃᑯᐊ ᑎᒍᔭᐅᓯᒪᔪᓂᒃ 
ᖃᐅᔨᒪᑦᑎᐊᕆᐊᖃᕐᓂᕐᒧᑦ ᖃᓄᐃᓕᐅᕈᑎᖃᕆᐊᕐᓂᐊᕐᓂᕐᒧᓪᓗ ᐊᐅᓚᑦᑎᓂᕐᒧᑦ 
ᐱᕙᓪᓕᐊᓂᖏᓐᓂᒃ ᑕᒪᐃᓐᓂᑦᑎᐊᖅ ᑎᒍᔭᐅᒪᕝᕕᖕᓂ. ᑕᒪᒃᑯᐊ ᐃᓚᖃᕐᓂᐊᕐᔪᑦ 
ᓇᓗᓇᐃᔭᐃᖃᑦᑕᕐᓂᖅ ᐊᒻᒪᓗ ᐋᕿᒃᓱᐃᑦᑎᐊᖃᑕᕐᓂᕐᒥᒃ ᖃᓄᐃᑦᑐᑐᐃ47ᓇᑦᑎᐊᓂᒃ 
ᐊᒥᒐᓗᐊᖅᑐᓂᒃ ᐱᑕᖃᖏᓗᐊᖅᑐᓂᒃ ᐱᔨᑦᑎᕋᖅᑕᐅᕙᒃᑐᓂᒃ 
ᓴᕿᑎᑦᓗᑕᐅᓕᖃᑦᑕᖅᑐᓂᒃ ᐱᔭᕇᖅᓯᒪᑦᑎᐊᖃᑦᑕᖏᑦᑐᓂᒃ ᐸᕐᓇᑎᓕᐊᖑᕙᒃᑐᓂᒃ, 
ᐊᒻᒪᓗ ᐱᐅᓯᒋᐊᕈᑕᐅᓂᐊᕐᒥᔪᓂᒃ ᐸᕐᓇᐅᑎᑦ ᐊᑐᓕᕈᓐᓇᕐᓂᖏᓐᓂᒃ 
ᓇᓗᓇᐃᔭᐃᔨᐅᑦᑎᐊᕈᓐᓇᕐᓂᕐᒧᑦ ᐃᓄᖕᒥᒃ ᐊᓂᑎᑕᐅᑦᑎᐊᕈᓐᓇᕐᓂᐊᖅᑐᒥᒃ 
ᐅᑎᕈᓐᓇᑦᑎᐊᕐᓂᐊᕐᓗᓂ ᓄᓇᓕᖕᓄᑦ. 

ᑕᐃᒃᑯᐊ ᑲᑎᒪᔨᕋᓛᑦ ᐱᓇᓱᐊᕐᓂᐊᖅᑐᑦ ᓴᓇᔭᐅᑎᑦᑎᕙᖕᓂᐊᖅᑐᑦ ᑎᒍᔭᐅᓯᒪᔪᓂᒃ 
ᖃᐅᔨᒪᑦᑎᐊᕆᐊᖃᕐᓂᕐᒧᑦ ᐱᓕᕆᐊᖃᕐᓂᕐᒧᑦ ᓇᓗᓇᐃᒃᑯᑕᓂᒃ ᐅᖃᓕᒫᒐᕐᓂᒃ 
ᑐᓂᐅᖃᖅᑕᐅᓯᒪᓂᐊᖅᑐᓂᒃ ᐃᖃᓇᐃᔭᖅᑎᓄᑦ, ᐅᓂᒃᑳᖅᓯᒪᑦᑎᐊᕐᓗᑎᒃ ᖃᓄᖅ 
ᑎᒍᔭᐅᓯᒪᔪᓂᒃ ᖃᐅᔨᒪᑦᑎᐊᕆᐊᖃᕐᓂᕐᒧᑦ ᖃᐅᔨᓴᖃᑦᑕᕆᐊᖃᓲᖑᖕᒪᖔᑕ. 
ᑲᑎᒪᔨᕋᓛᖑᔪᑦ ᑎᓕᔭᐅᓯᒪᓂᐊᖅᑐᑦ ᓴᓇᕙᐅᑎᑦᑎᓂᕐᒥᒃ ᐊᒻᒪᓗ 
ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᓂᖅ ᐊᔪᖏᑕᐅᔭᕆᐊᖃᖅᑐᓂᒃ ᐱᔾᔪᙱᖃᖅᑐᓂᒃ 
ᓄᑖᓂᒃ ᑎᒍᔭᐅᓯᒪᔪᓂᒃ ᖃᐅᔨᒪᑦᑎᐊᕆᐊᖃᕐᓂᕐᒧᑦ ᐊᐅᓚᑦᑎᔾᔪᑎᒃᓴᓂᒃ. 
ᑎᒍᔭᐅᓯᒪᕝᕕᖕᓂ ᐊᖓᔪᖄᕆᔭᐅᔪᑦ ᐊᒻᒪᓗ ᐊᐅᓚᑦᑎᔨᖓᑦ ᑲᒪᔨᐅᓄᐊᖅᑐᑦ 
ᐊᑐᓕᖅᑎᑕᐅᖃᑕᕐᓂᖏᓐᓄᑦ ᑕᐃᒃᑯᐊ ᐅᖃᓕᒫᒐᐃᑦ ᐊᒻᒪᓗ 
ᐊᑐᓕᖅᑎᑦᑎᔨᐅᖃᑕᕐᓂᐊᖅᓱᑎᒃ. 

 ᐱᔪᓐᓇᕐᓂᖃᖅᑎᑕᐅᓂᖏᑦ ᐱᐅᓂᖅᓴᓂᒃ ᐊᑐᓕᕈᓐᓇᕐᓂᖏᓐᓂᒃ 125.
ᐃᓅᓯᕐᒥᓄᑦ ᐊᓯᔾᔨᕈᑕᐅᔪᓐᓇᖅᑐᓂᒃ. ᑕᐃᒃᑯᐊ ᐊᓄᓪᓚᒃᓰᕕᓕᕆᓂᕐᒧᑦ ᐱᖁᔭᐃᑦ 
ᒪᓕᒐᖃᕐᒪᑕ ᐃᖅᑲᓇᐃᔭᕐᕕᖓᑦ ᒪᓕᒐᓕᕆᔨᒃᑯᑦ ᐱᑕᖃᖅᑎᑦᑎᖃᑦᑕᕆᐊᖃᕐᓂᖅ 
ᐃᓅᓯᖏᓐᓄᑦ ᐱᐅᓂᓴᓂᒃ ᐊᑐᖃᑦᑕᓕᕈᓐᓇᕐᓂᖏᓐᓂᒃ ᐊᓯᔾᔨᖅᓯᒪᔪᓐᓇᖅᑐᓂᒃ 
ᐃᑲᔫᑎᒃᓴᓂᒃ ᐊᑐᒐᒃᓴᖏᓐᓂᒃ ᑎᒍᔭᐅᓯᒪᔪᑦ. ᐃᑎᖅᑎᑕᐅᑐᐊᕌᖓᒥᒃ, ᑎᒍᔭᐅᓯᒪᔪᑦ 

ᐊᓄᓪᓚᒃᓰᕕᓕᕆᓂᖅ ᓄᓇᕗᒻᒥ—ᐱᓕᕆᕝᕕᖓᑦ ᒪᓕᒐᓕᕆᔨᒃᑯᑦ 47 

 



ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ ᑐᓂᔭᐅᖃᑦᑕᕐᒪᑕ ᑎᑎᕋᖅᓯᒪᔪᓂᒃ ᐊᒥᓱᒐᓴᖕᓂᒃ 
ᐊᑐᒐᒃᓴᓂᖏᓐᓂᒃ ᐱᓕᕆᐊᒃᓴᓂᒃ ᖃᓄᐃᓕᐅᕈᓐᓇᖅᑕᖏᓐᓂᒡᓗᓐᓂᑦ 
ᐊᑐᐃᓐᓇᐅᑎᑕᐅᕙᒃᑐᓂᒃ. ᑕᐃᒃᑯᐊ ᒪᑯᓂᖓ ᐃᓚᖃᖃᑕᐅᕗᑦ 

• ᐊᓐᓂᐊᕐᕕᖕᓄᑦ ᑲᒪᒋᔭᐅᔪᓐᓇᕐᓂᖅ, 

• ᐃᕿᐊᖑᐃᔭᐅᑎᒃᓴᖃᖅᑎᑕᐅᓂᖅ, 

• ᐅᒃᐱᕐᓂᓕᕆᔪᓐᓇᕐᓂᖅ, 

• ᐃᓱᒪᓕᕆᔨᓄᑦ ᐅᖃᕐᕕᒃᓴᖃᖅᑎᑕᐅᓗᓂ ᐃᑲᔪᖅᑕᐅᔪᓐᓇᕐᓂᖅ, 

• ᐱᐅᓯᑐᖃᕐᒥᒍᑦ ᒪᒥᓴᖅᑎᑕᐅᔪᓐᓇᕐᓂᕐᒥᒃ ᐊᑐᖅᑎᑕᐅᔪᓐᓇᕐᓂᖅ, 

• ᐃᓕᓐᓂᐊᖅᓯᒪᓂᕐᒥᓂᒃ ᖁᕝᕙᕆᐊᖅᓯᔪᓐᓇᕐᓂᖅ, 

• ᓂᖓᒃᓯᒪᓂᖃᕐᓂᕐᒧᑦ ᐃᓗᒃᑯᓪᓗ ᐃᒃᐱᖕᓂᐊᖃᑦᑕᖅᑕᒥᓂᒃ 
ᐊᐅᓚᑦᑎᔪᓐᓇᖅᓯᒐᓱᐊᕐᓂᖅ, 

• ᖁᓄᔪᐊᕐᓂᐊᖃᑕᕐᓂᕐᒧᑦ ᐊᕐᓇᕐᓂᐊᖃᑦᑕᕐᓂᕐᒧᑦ 
ᐊᖑᓐᓂᐊᖃᑦᑕᕐᓂᕐᒧᓪᓘᓐᓃᑦ ᐃᑲᔪᖅᑕᐅᔾᔪᑎᒃᓴᖏᓐᓄᑦ ᐊᑐᒐᒃᓴᐃᑦ, 

• ᐋᖓᔮᕐᓇᖅᑐᓂᒃ ᓄᖃᕋᓱᐊᖅᑐᑦ ᐊᑎᕈᓯᖃᖅᑎᑕᐅᒐᑎᒃ 
ᐃᑲᔪᖃᑎᒌᒑᓱᐊᖅᑐᑦ ᑲᑎᒪᕙᖕᓂᖏᑦ, 

• ᓄᓇᓕᕋᓛᕐᒥᑎᑕᐅᖃᑕᕐᓂᖏᓐᓄᑦ ᐊᑐᖅᑕᐅᔪᓐᓇᖅᑐᑦ, 

• ᐃᒥᐊᓗᖃᑦᑕᕈᒪᔪᓐᓃᖅᑐᑦ ᐊᑎᕈᓯᖃᕋᑎᒃ ᐃᑲᔪᖃᑎᒌᒐᓱᐊᕐᓂᕐᒧᑦ 
ᑲᑎᒪᕙᖏᓂᖏᑦ ᐃᓚᐃᔪᓐᓇᕐᓂᖅ, 

• ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᐊᔪᕈᓐᓂᖅᓴᐃᔾᔪᑏᑦ, 

• ᓴᓇᖑᐊᒐᓕᕆᓂᖅ, 

• ᐅᒡᒍᐊᕈᑎᖃᕐᓂᖅ ᐊᒻᒪᓗ ᔭᒐᐃᓯᒪᓂᖅ ᓇᒡᓕᖏᔭᒥᒃ, ᐊᒻᒪᓗ 

• ᐃᑲᔪᖃᑦᑕᐅᑎᓪᓗᑎᒃ ᐃᖕᒥᓂᒃ ᑲᑎᒪᖃᑕᕐᓂᖏᑦ. 

ᑲᖏᖅᖠᓂᕐᒥ ᑎᒍᔭᐅᓯᒪᔪᓄᑦ ᒪᒥᓴᕐᕕᒃᑕᐅᖅ ᓱᓕ ᐱᑕᖃᖅᑎᑦᑎᕙᓪᓕᐊᓇᓱᓕᖅᑐᑦ 
ᐊᓯᖏᓐᓂᒃ ᐊᑐᒐᒃᓴᐅᖕᒥᔪᓂᒃ ᐊᒻᒪᓗ ᐊᑐᐃᓐᓇᐅᑎᑦᑎᖃᑦᑕᖅᓱᑎᒃ ᐊᓯᖏᓐᓂᒃ. 
ᑕᒪᒃᑯᐊ ᐃᓚᖃᖅᑐᑦ ᐅᐃᕆᑕᐅᓯᒪᓗᐊᓕᖅᑐᓂᒃ ᐃᑲᔪᖅᑕᐅᔾᔪᑎᓂᒃ ᐊᒻᒪᓗ 
ᓂᖓᒍᑎᖃᖅᓯᒪᓂᕐᒧᑦ ᐊᐅᓚᑦᑎᓕᕈᓐᓇᕐᓂᕐᒧᑦ ᐃᑲᔪᖅᑕᐅᓂᖅ 
ᐅᖃᐅᓯᕆᖃᑦᑕᖅᓱᒋᑦ. ᐊᑐᒐᒃᓴᐃᑦᑕᐅᖅ ᑕᐃᑲᓂ ᐅᑕᖅᑭᕕᖕᒥ ᖃᓄᓪᓚᓯᖅᑐᓄᑦ 
ᐊᖏᕋᑐᒃᓴᖑᖅᑐᓄᑦ ᓇᔪᖅᑕᐅᕙᒃᑐᒥ ᐱᓕᕆᐊᖃᓲᖑᖕᒥᔪᑦ ᓴᖅᑭᐅᒪᑎᑦᑎᒋᐊᕐᓂᖅ 
ᐋᖅᑭᐅᒪᐊᓂᖅᑐᓂᒃ ᑐᔪᕐᒥᔪᓄᑦ ᑕᐃᑲᓂ ᐊᒻᒪᓗ ᐊᔪᕈᓐᓃᖅᓴᖅᑕᐅᓂᖏᓐᓂᒃ 
ᐃᓅᓯᖃᑦᑎᐊᕐᓂᖅᓴᐅᔪᓐᓇᕐᓂᕐᒥᒃ ᐊᔪᖏᓐᓂᖅᑖᖅᐸᓪᓕᐊᔪᓐᓇᕐᓂᖅ. 

 ᖃᐅᔨᓚᐅᖅᑐᒍᑦ ᑎᒍᔭᐅᓯᒪᒧᑦ ᓈᒪᔪᓂᒃ 126.
ᐱᕕᒃᓴᖃᖅᑎᑕᐅᔪᓐᓇᖃᑦᑕᖏᓐᓂᖏᓐᓂᒃ ᐃᖕᒥᓂᒃ ᐃᓅᓯᕆᔭᒥᓂᒃ ᐱᐅᓂᖅᓴᓂᒃ 
ᐊᑐᓕᕈᓐᓇᕐᓂᖏᓐᓂᒃ ᐃᓅᓯᕐᒥᓂᒃ ᐊᓯᔾᕈᑕᔪᓐᓇᖅᑐᓂᒃ ᐊᑐᒐᒃᓴᓂᒃ ᕿᑭᖅᑖᓗᖕᒥ 
ᐃᑲᔪᖅᑕᐅᕝᕕᖕᒥ ᐊᒻᒪᓗ ᑲᖏᖅᖠᓂᕐᒥ ᑎᒍᔭᐅᓯᒪᔪᓄᑦ ᒪᒥᓴᕐᕕᖓᓐᓂ. 

 ᑕᒡᕙᓂ 67% ᐳᓴᓐᑎᖏᓃᓚᐅᖅᑐᓂᒃ ᑎᒍᔭᐅᓯᒪᔪᓂᒃ 127.
ᖃᐅᔨᓴᓚᐅᖅᑕᑦᑎᓐᓂᒃ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ ᐊᑐᒐᒃᓴᐅᑎᑕᐅᕙᖕᓂᖏᑦ 
ᐃᓚᖏᓐᓂᒃ ᐊᑐᒐᒃᓴᐅᔪᓂᒃ, ᑭᓯᐊᓂ ᑕᒪᓐᓇ ᐋᖅᑭᐅᒪᓂᖓ ᐃᓚᐅᕝᕕᐅᕙᒃᑐᖅ 

ᐊᒥᓲᖏᓗᐊᖅᑐᓂᒃ ᓲᕐᓗ ᑕᐃᔭᐅᔪᓐᓇᕋᔭᖏᑦᑐᓂᒃ ᐃᓚᐅᖃᑕᐅᓂᖏᑦ 
ᐃᓕᓐᓂᐊᑐᒡᒍᑎᐅᔪᑎᑐᑦ ᐱᓕᕆᐊᕆᔭᐅᔪᓐᓇᕐᓂᖏᓐᓂᒃ. ᐊᒻᒪᑕᐅᖅ ᓱᓕ, 
ᑕᒪᕐᒥᑲᓴᐃᑦ ᑎᒍᔭᐅᓯᒪᔪᑦ ᐊᓄᓪᓚᒃᓰᖅᑕᐅᔪᑦ ᐊᐱᖅᓱᖃᑦᑕᓚᐅᖅᑕᑦᑎᓐᓂᒃ ᑕᐃᑲᓂ 
ᐃᑲᔪᖅᑕᐅᕝᕕᖕᒥ ᓇᓗᓇᐃᖅᑕᐅᓯᒪᖃᑦᑕᓚᐅᖅᑐᑦ ᐋᖓᔭᕐᓇᖅᑐᓂᒃ 
ᐊᑐᕐᓂᕐᓘᑎᖃᕐᓂᖏᓐᓂᒃ ᐃᓱᒪᓘᑕᐅᓂᖏᓐᓂᒃ; ᑕᐃᒪᐃᒃᑲᓗᐊᖅᑎᓪᓗᒋᓪᓗ, 
ᑎᒍᔭᐅᓯᒪᔪᑦ ᑕᐃᑲᓂ ᐃᑲᔪᖅᑕᐅᕝᕕᖕᒥ ᐱᕕᒃᓴᖃᖅᑎᑕᐅᓚᐅᙱᑦᑐᑦ 
ᐋᖓᔭᕐᓇᖅᑐᓂᒃ ᐊᑐᕐᓂᕐᓗᖃᑦᑕᕐᓂᕐᒧᑦ ᐃᑲᔪᖅᑕᐅᕚᓪᓕᕈᑎᒃᓴᓂᒃ 
ᐊᑐᖅᑕᐅᔪᓐᓇᖅᑐᓂᒃ ᐅᖓᑖᓂ 7-ᖑᓚᐅᖅᑐᓂᒃ ᑕᕿᐅᓚᐅᑦ ᐅᖓᑖᓂ 2012-ᒥ. 
ᑕᐃᒃᑯᐊ ᐊᑐᒐᒃᓴᐅᔪᓐᓇᕐᓂᖏᑦ ᐊᑐᐃᓐᓇᐅᑎᑕᐅᒋᐊᓕᓚᐅᖅᑐᑦ ᒪᕐᕈᐃᖅᑕᐅᓪᓗᑎᒃ 
ᐊᑯᓂᖏᓐᓂ ᔮᓐᓄᐊᕆᑉ ᐊᒻᒪᓗ ᑎᓯᐱᕆᑉ 2014-ᒥ. 

 ᐃᖅᑲᓇᐃᔭᕐᕕᖕᒥ ᑭᒡᒐᖅᑐᐃᔩᑦ ᖃᐅᔨᑎᑦᑎᓚᐅᖅᑐᑦ ᐅᕙᑦᑎᓐᓂᒃ 128.
ᐊᒥᓱᒐᓴᖕᓂᒃ ᐱᔾᔪᑎᖃᖅᑐᓂᒃ ᐊᔪᕐᓇᕈᑕᐅᖃᑕᕐᓂᖏᓐᓂᒃ ᐊᑐᓕᕈᓐᓇᕐᓂᖏᓐᓄᑦ 
ᐊᑐᒐᒃᓴᐅᑎᑕᐅᕙᒃᑑᒐᓗᐊᓂᒃ ᑕᐃᑲᓂ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ ᐊᒻᒪᓗ 
ᑲᖏᖅᖠᓂᕐᒥ ᒪᒥᓴᕐᕕᖕᒥ. 

• ᐊᑐᒐᒃᓴᐃᑦ ᐱᓕᕆᐊᖑᔪᓐᓇᕐᓂᖏᑦ ᑕᐃᒪᙵᑦ ᐊᑐᐃᓐᓇᐅᑎᑦᑕᐅᖃᑕᖏᒻᒪᑦ 
ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ. 

• ᐊᑐᒐᒃᓴᐅᑎᑕᐅᔪᓐᓇᕋᔭᖅᑐᑦ ᐊᑐᐃᓐᓇᐅᑎᑕᐅᖃᑦᑕᖏᑦᑐᑦ ᕿᑭᖅᑖᓗᖕᒥ 
ᐃᑲᔪᖅᑕᐅᕝᕕᖕᒥ ᐃᓄᒋᐊᓗᐊᓕᕐᓂᖏᓐᓄᑦ ᑕᐃᑲᓂ. 

• ᐊᑐᒐᒃᓴᐃᑦ ᐊᑐᐃᓐᓇᐅᑎᑕᐅᔪᓐᓇᕐᓂᖏᑦ ᑐᙵᕕᖃᖅᐳᑦ ᐃᖅᑲᓇᐃᔭᖅᑏᑦ 
ᐱᑕᖃᕈᓐᓇᕐᓂᖏᓐᓂᒃ. 

• ᐊᑐᒐᒃᓴᐃᑦ ᐊᑐᐃᓐᓇᐅᑎᑕᐅᖃᑕᓐᖏᑦᑐᑦ ᑎᒍᔭᐅᓯᒪᓚᖓᔪᓄᑦ ᕿᓚᒥᑯᓗᒃ. 

 ᑎᒍᔭᐅᓯᒪᔪᑦ ᐃᓚᐅᑎᑕᐅᖃᑕᕐᓂᖏᑦ ᐊᑐᒐᒃᓴᓂᐊᖅᑐᓂ ᐱᓕᕆᐊᒃᓴᖏᓐᓂᒃ 129.
ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ ᐊᒻᒪᓗ ᑲᖏᖅᖠᓂᕐᒥ ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒥ 
ᐃᓱᒪᖅᓲᑕᐅᖃᑕᕐᒪᑕ ᐊᑐᖅᑕᐅᔪᒪᒍᑎᒃ. ᑕᐃᒪᐃᑲᓗᐊᖅᑎᓪᓗᒍ, ᖃᐅᔨᓚᐅᖅᑐᒍᑦ 
ᐃᖅᑲᓇᐃᔭᕐᕕᖓᓐᓂ ᖃᓄᐃᓕᐅᕆᐊᖃᕐᓂᖏᓐᓂᒃ ᐱᐅᓂᖅᓴᐅᑎᑦᑎᒋᐊᕐᓗᑎᒃ 
ᑎᒍᔭᐅᓯᒪᔪᓄᑦ ᐊᑐᒐᒃᓴᖃᖅᑎᑕᐅᓕᕈᓐᓇᕆᐊᖃᕐᓂᖏᓐᓂᒃ. 

 ᖃᐅᔨᓚᐅᖅᑐᒍᑦ ᑕᐃᒃᑯᐊ ᐊᑐᒐᒃᓴᖃᖅᑎᑦᑎᔪᓐᓇᕐᓂᕐᒧᑦ ᐸᕐᓇᐅᑎᓂᒃ 130.
ᐱᑕᖃᓚᐅᙱᑦᑐᑦ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ ᐅᕝᕙᓘᓐᓃᑦ ᑲᖏᖅᖠᓂᕐᒥ 
ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒥ, ᑕᐃᒪᐃᑦᑕᕆᐊᖃᖅᑎᑕᐅᒐᓗᐊᕋᒥᒃ ᐊᓄᓪᓚᒃᓰᕕᓕᕆᔨᒃᑯᑦ 
ᑎᓕᔭᐅᓯᒪᔾᔪᑎᖏᓐᓄᑦ. ᐊᒻᒪᑕᐅᖅ, ᐋᖅᑭᐅᒪᐅᓂᖏᓐᓂ ᐃᓕᓐᓂᐊᕈᑎᒃᓴᐃᑦ, ᐊᒻᒪᓗ 
ᓇᓗᓇᐃᖅᑕᐅᓂᖏᑦ ᐃᓂᒃᓴᖏᑦ, ᐊᑐᖅᑕᐅᓇᔭᖅᑐᓂᒃ ᐱᓕᕆᐊᕆᔭᐅᓂᖏᓐᓄᑦ 
ᖃᓄᐃᑦᑑᓂᖏᑦ, ᑐᕌᒐᕆᔭᐅᔪᓪᓗ ᑮᓇᐅᔭᐃᓪᓗᓂᑦ ᐱᖁᑏᓪᓘᓐᓃᑦ, ᐊᒻᒪᓗ 
ᐊᑭᓴᖏᓐᓂᒃ, ᑕᐃᒃᑯᐊ ᐊᑐᒐᒃᓴᓄᑦ ᐱᓕᕆᐊᒃᓴᓄᑦ ᐸᕐᓇᐅᑏᑦ ᑐᕌᖓᖕᒪᑕ 
ᓴᖅᑭᑎᑦᑎᔪᒪᓂᕐᒧᑦ ᑐᕌᒐᕆᔭᐅᓂᖏᓐᓂᒃ ᐊᒻᒪᓗ ᐱᔭᕆᖅᑕᐅᖃᑦᑕᕈᒪᓂᐊᖅᑐᓂᒃ 
ᐊᑐᓂ ᐊᑐᒐᒃᓴᖃᖅᑎᑦᑎᓂᖏᓐᓄᑦ, ᖃᐅᔨᒪᔭᐅᒋᐊᕐᓗᑎᒡᓗ ᖃᓄᖅ 
ᐊᑑᑎᖃᖅᑎᒋᕙᖕᒪᖔᑕ. ᐱᑕᖃᖏᑎᓪᓗᒋᑦ ᐊᑐᒐᒃᓴᓄᑦ ᐸᕐᓇᐅᑎᑦ, ᐃᓚᖃᕐᓗᑎᒡᓗ 
ᑮᓇᐅᔭᓂᒃ ᐊᑐᒐᒃᓴᓂᒃ ᐊᒻᒪᓗ ᐃᖅᑲᓇᐃᔭᖅᑎᒃᓴᓂᒃ 
ᐊᑐᖅᑕᐅᑎᑦᑎᒋᐊᖃᑕᕐᓂᐊᖅᑐᓂᒃ ᐱᓕᕆᐊᒃᓴᖏᓐᓂᒃ ᑎᒍᔭᐅᓯᒪᔪᑉ, 
ᐊᔪᕐᓇᖃᑦᑕᓚᐅᖅᑐᖅ ᐃᖅᑲᓇᐃᔭᕐᕕᖏᓐᓂ ᐃᖅᑲᓇᐃᔭᖅᑏᑦ 
ᓇᐅᑦᑐᖅᑐᐃᔪᓐᓇᕐᓂᖏᓐᓂᒃ ᐱᖃᑕᐅᔪᓐᓇᖅᑐᓂᒃ ᐊᒻᒪᓗ ᐊᑐᓕᖅᑎᑕᐅᓯᒪᓕᖅᑐᓂᒃ. 

ᐊᓄᓪᓚᒃᓰᕕᓕᕆᓂᖅ ᓄᓇᕗᒻᒥ—ᐱᓕᕆᕝᕕᖓᑦ ᒪᓕᒐᓕᕆᔨᒃᑯᑦ 49 

 



 ᖃᐅᔨᓚᐅᖅᑐᒍᑦ ᑕᐃᒃᑯᓇᓂ ᐊᓐᓄᓪᓚᒃᓰᕕᖕᓂ ᐃᓂᒃᓴᓂᒃᓯᒪᓂᖏᓐᓂᒃ 131.
ᐃᓚᖏᓐᓂᒃ ᐊᑐᒐᒃᓴᐅᓂᐊᖅᑐᓂᒃ ᐱᓕᕆᐊᒃᓴᓂᒃ, ᑭᓯᐊᓂ ᑕᒪᐃᓐᓂᑦᑎᐊᖅ 
ᐸᕐᓇᐅᑕᐅᓯᒪᕙᒌᖅᑐᖃᖏᓚᖅ ᖃᓄᖅ ᐃᓄᐃᓪᓗ ᑮᓇᐅᔭᐃᓪᓗ 
ᐊᑐᐃᓐᓇᐅᔪᓐᓇᕋᔭᕐᒪᑖ ᐱᑕᖃᖅᑎᑦᑎᔪᓐᓇᕐᓂᕐᒧᑦ ᐊᑐᒐᒃᓴᖏᓐᓂᒃ ᑎᒍᔭᐅᓯᒪᔪᑦ. 
ᐊᑐᒐᒃᓴᐃᑦ ᐱᓕᕆᐊᒃᓴᓄᑦ ᐃᓛᓐᓂᒃᑯᑦ ᐱᑕᖃᖅᑎᑕᐅᕙᖏᑐᑦ ᐱᔾᔪᑕᐅᓪᓗᑎᒃ 
ᐃᖅᑲᓇᐃᔭᖅᑎᒃᓴᖃᑦᑎᐊᖏᓗᐊᕐᓂᕐᒧᑦ ᐊᐅᓚᑦᑎᔨᐊᓂᐊᖅᑐᓂᒃ ᐊᑐᖅᑕᐅᓂᖏᓐᓂᒃ. 
ᐊᒻᒪᑕᐅᖅ ᓱᓕ, ᐃᖅᑲᓇᐃᔭᕐᕕᖓᓐᓂᒃ ᓴᖅᑭᑎᑦᑎᓯᒪᖏᑦᑐᑦ ᐋᖅᑭᐅᒪᓂᐊᖅᑐᓂᒃ 
ᖃᖓᒃᑯᑦ ᐊᑐᖅᑕᐅᖃᑦᑕᕋᔭᖅᑐᓂᒃ ᐱᓕᕆᐊᒃᓴᓂᒃ ᐃᑲᔫᑎᒃᓴᓂᒃ ᐱᐅᓂᖅᐹᓂᒃ 
ᐃᑲᔫᑕᐅᓇᔭᖅᑐᓂᒃ ᑎᒍᔭᐅᓯᒪᔪᓂᒃ ᐃᓄᖕᓂᒃ. ᑕᐃᒪᓕ ᐅᖃᐅᓯᐅᕌᓂᒃᓯᒪᔪᑦ 
ᑎᑎᖃᐃᑦ ᐊᕕᒃᑐᖅᓯᒪᓂᖏᓐᓂ 117-ᒥ, ᓲᕐᓗ ᐆᒃᑐᑎᒋᓗᒍ ᑕᐃᑲᓂ 2013–14-ᒥ 
ᑮᓇᐅᔭᓕᕆᓂᕐᒧᑦ ᐊᕐᕌᒍᒥ, ᑎᒍᔭᐅᓯᒪᔪᖅ ᐊᓐᓄᓪᓚᒃᓯᕕᖕᒥᒐᔪᖕᓂᖃᓚᐅᖅᑐᑦ 
ᑕᐃᑲᓂ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ ᐅᕝᕙᓘᓐᓃᑦ ᑲᖏᖠᓂᕐᒥ ᑎᒍᔭᐅᓯᒪᔪᓄᑦ 
ᒪᒥᓴᕐᕕᖕᒥ 75-ᖑᓚᐅᖅᑐᑦ ᐅᓪᓗᓂᒃ, ᑭᓯᐊᓂᓕ ᖃᐅᔨᓚᐅᖅᑐᒍᑦ 
ᖃᓄᐃᓕᐅᕈᕈᑎᒃᓴᓂᒃ ᐱᑕᖃᖅᑎᑕᐅᔪᓂᒃ ᐅᔾᔨᖅᑐᑦᑎᐊᕈᑕᐅᓇᔭᖅᑐᓂᒃ ᐊᑐᒐᒃᓴᐃᑦ 
ᓴᓇᔭᐅᓯᒪᖃᑕᕐᓂᖏᓐᓄᒃ ᑕᒪᒃᑯᓂᖓ ᒪᓕᒃᓯᒪᓗᑎᒃ ᐊᑲᐅᓈᕆᐊᖅᓯᒪᓗᑎᒃ. 

 ᖃᐅᔨᓚᐅᖅᑐᒍᑦ ᐃᖅᑲᓇᐃᔭᕐᕕᖓᓐᓂᖃᐅᔨᓴᖅᓯᒪᔪᖃᖏᓐᓂᖏᓐᓂᒃ 132.
ᖃᓄᐃᓕᐅᕈᑕᐅᒋᐊᖅᓯᒪᖕᒪᖔᑕ ᐱᑕᖃᕆᐊᖃᖅᑐᑦ ᐃᑲᔫᑎᒃᓴᐃᑦ ᑕᒪᐃᓐᓂᒃ 
ᑎᒍᔭᐅᓯᒪᔪᑦ ᐊᒥᓲᓂᖏᓂᒃ ᐱᔾᔪᑎᖃᖅᑐᓂᒃ ᐊᑐᒐᒃᓴᓕᐊᕆᔭᐅᕙᒃᑐᓂᒃ 
ᐱᓕᕆᐊᒃᓴᓂᒃ, ᐊᒻᒪᑕᐅᖅ ᕿᒥᕐᕈᐊᖅᓯᒪᓚᐅᙱᒻᒥᔪᑦ ᐊᑐᒐᒃᓴᐅᔪᓂᒃ 
ᐊᑐᐃᓐᓇᐅᑎᑕᐅᕙᒃᑐᓂᒃ ᖃᐅᔨᓂᐊᖅᑕᐅᓗᑎᒃ ᖃᓄᖅ ᐃᑲᔪᕐᓂᖃᖅᓯᒪᖕᒪᖔᑕ 
ᑎᒍᔭᐅᓯᒪᔪᓂᒃ ᐊᓯᖔᖏᓐᓂᒃ ᐱᐅᓯᖃᓕᖅᐸᓪᓕᐊᔪᓐᓇᕐᓂᖏᓐᓂᒃ ᐱᐅᓂᖅᓴᓂᒃ. 
ᒫᓐᓇᐅᓕᖅᑐᖅ, ᐊᑐᒐᒃᓴᐃᑦ ᕿᑭᖅᑖᓗᖕᒥ ᑎᒍᔭᐅᓯᒪᕝᕕᖕᒥ ᑐᙵᕕᖃᕐᒪᑕ 
ᒫᓐᓇᐅᔪᖅ ᐱᑕᖄᓂᒃᑐᓂᒃ ᐊᑐᒐᒃᓴᐅᔪᓂᒃ ᐅᕝᕙᓘᓐᓃᑦ ᓯᓚᑎᖓᓃᖔᖅᓯᒪᔪᓂᒃ 
ᐱᖁᑎᒃᓴᖅᑎᑦᑎᕙᒃᑐᓂᒃ, ᑭᓯᐊᓂᓕ ᓱᓕ, ᓇᓗᓇᖅᑐᖅ ᑐᑭᓯᓇᖏᒻᒪᑦ ᖃᓄᖅ 
ᑕᒪᒃᑯᐊ ᐊᑐᒐᒃᓴᐅᔪᓐᓇᖅᑐᑦ ᐋᖀᐅᒪᔭᐅᑦᑎᐊᕆᐊᖃᑦᑕᕐᒪᖔᑕ ᑎᒍᔭᐅᓯᒪᔪᑦ 
ᖃᓄᐃᖃᑦᑕᕐᓂᑰᓂᖏᓐᓂᒃ ᑎᒍᔭᐅᓚᐅᙱᓐᓂᖏᓐᓂ ᓱᓕ. 

 ᖃᐅᔨᓚᐅᖅᐳᒍᓪᓕ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ 133.
ᐊᑐᒐᒃᓴᖃᖅᑎᑦᑎᓂᖏᓐᓂᒃ ᑐᕋᖓᓗᐊᖅᑐᒥᒃ ᑎᒍᔭᐅᓯᒪᔪᓄᑦ ᖁᕝᕙᓯᖕᓂᖅᓴᓂᒃ 
ᐃᓱᒪᒃᑯᑦ ᐃᑲᔪᖅᑕᐅᓯᒪᔭᕆᐊᖃᖅᑐᓂᒃ. ᑕᐃᒃᑯᐊ ᑎᒍᔭᐅᓯᒪᔪᑦ 
ᐃᓂᒃᓴᖃᖅᑎᑕᐅᓚᐅᖅᑐᑦ ᐊᓯᐊᓂᒃ ᐃᖕᒥᒎᖓᓪᓗᑎᒃ ᑕᐃᑲᓂ ᐃᑲᔪᖅᑕᐅᕝᕕᖕᒥ 
ᐊᒻᒪᓗ ᐃᓂᒃᓴᓂᒃᑕᐅᓯᒪᓪᓗᑎᒃ ᐋᖅᑭᐅᒪᑦᑎᐊᕐᓂᖅᓴᐅᔪᓂᒃ. ᐊᑐᒐᒃᓴᖃᖅᑐᑑᓚᐅᖅᑐᑦ 
ᖃᐅᔨᓚᐅᖅᑕᑦᑎᓐᓂᒃ ᐃᑲᔪᖅᑕᐅᕝᕕᖕᒦᑦᑐᓂᒃ ᐋᖀᐅᒪᔭᐅᑦᑎᐊᖅᑐᓂᒃ 
ᐊᑲᐅᓂᖅᓴᐅᑎᑕᐅᒋᐊᖅᓯᒪᔪᓂᒃ ᐊᑐᕈᓐᓇᕐᓂᖅ ᐃᓱᒪᒃᑯᑦ 
ᐋᓐᓂᐊᕈᑎᖃᕈᓐᓇᕐᓂᖏᓐᓄᑦ ᐃᓱᒪᓘᑕᐅᓯᒪᓂᖏᓐᓄᑦ. 

 ᐃᓱᒪᒋᓪᓗᒋᑦ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᐊᑐᕈᓐᓇᕐᓂᖏᓐᓂᒃ, 134.
ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ, ᑲᖏᖅᖠᓂᕐᒥ ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒥ ᐊᒻᒪᓗ 
ᐅᑕᖅᑭᕕᒃᑯᑦ ᐊᓂᑎᑕᐅᓵᓕᓂᐊᓕᖅᑐᓄᑦ ᓇᔪᖅᑕᐅᕙᒃᑐᒥ, ᖃᐅᔨᓚᐅᖅᑐᒍᑦ 
ᐊᔾᔨᒋᖏᑦᑑᑎᐅᔪᓂᒃ ᐃᓕᖅᑯᓯᑐᖃᕐᒥᓂᒃ ᐊᑐᒐᒃᓴᖃᖅᑎᑕᐅᓂᖏᓐᓂᒃ ᑎᒍᔭᐅᓯᒪᔪᑦ. 
ᑕᐃᒃᑯᐊ ᒪᑯᓂᖓ ᐃᓚᖃᖅᓱᑎᒃ 

• ᓴᓇᖑᐊᕈᓐᓇᕐᓂᕐᒥᒃ ᐊᑐᒐᒃᓴᓂᒃ, 

• ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᐊᔪᕈᓐᓃᖅᓴᐅᑎᒃᓴᖏᓐᓂᒃ ᐊᑐᕈᓐᓇᕐᓂᖅ, ᐊᒻᒪᓗ 

• ᐃᓐᓇᑐᖃᕐᓄᑦ ᐅᖃᓪᓚᒡᕕᖃᕈᓐᓇᕐᓂᖏᓐᓄᑦ ᐃᑲᔪᖅᑕᐅᔪᓐᓇᕐᓂᖅ. 

ᑭᓯᐊᓂᓕᑕᐅᖅ, ᐃᖅᑲᓇᐃᔭᕐᕕᖓᓐᓂ ᑭᒡᒐᖅᑐᐃᔨᖏᑦ ᖃᐅᔨᑎᑦᑎᓚᐅᖅᑐᑦ 
ᐅᕙᑦᑎᓐᓂᒃ ᑕᐃᒃᑯᐊ ᐃᓚᐅᖃᑦᑕᕐᓂᖏᑦ ᐃᑲᔪᖅᑕᐅᕕᖕᒥ ᓴᓇᖑᐊᕐᓂᕐᒥᒃ 
ᐊᑐᕈᓐᓇᖃᑕᕐᓂᕐᒥᒃ ᐊᒥᓱᓄᑦ ᐊᔭᐅᖅᑕᐅᓕᖃᑦᑕᖅᑐᑦ ᐊᓯᖏᓐᓄᑦ 
ᑎᒍᔭᐅᓯᒪᖃᑕᐅᔪᓄᑦ ᓇᒃᓴᖁᔭᐅᖃᑕᕐᓂᖅ ᐱᐅᓯᒪᔭᐅᖃᑦᑕᕆᐊᖃᖅᑐᓂᒃ ᐱᓯᒪᓗᑎᒃ 
ᐅᑎᕌᖓᒥᒃ ᐃᑲᔪᖅᑕᐅᕝᕕᖕᒧᑦ. (ᑕᐃᓐᓇ ᐊᓄᓪᓚᒃᓰᕕᖕᓂᒃ ᖃᐅᔨᓴᖅᑎᒻᒪᕆᐅᔫᑉ 
ᑲᓇᑕᒥ ᐱᓕᕆᕕᖓᓂᒃ ᑕᐃᒫᒃᓴᐃᓐᓇᖅᑕᐅᖅ ᖃᐅᔨᓚᐅᕆᕗᖅ). ᑕᐃᒪᐃᓐᓂᖏᓐᓄᑦ, 
ᑎᒍᔭᐅᓯᒪᔪᑦ ᖃᐅᖃᑦᑕᕈᒪᔪᓐᓃᓚᐅᖅᑐᑦ ᑕᐃᒃᑯᓂᖓ ᐊᑐᖅᑕᐅᖃᑦᑕᓚᐅᖁᖅᑐᓂᒃ, 
ᐊᐅᓚᑕᐅᔪᓐᓃᖅᓯᒪᓕᖅᑐᑦ. 

 ᑎᒍᔭᐅᓯᒪᔪᑦ ᕿᑭᖅᑕᓘᖕᒥ ᐃᑲᔪᖅᑕᐅᕝᕕᖕᒥ ᐊᒻᒪᓗ ᑲᖏᖅᖠᓂᕐᒥ 135.
ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒥᑕᐅᖅ ᐃᓚᐅᔪᒪᔪᓐᓇᕐᒥᔪᑦ ᐃᓚᒎᑦ ᐊᓄᓪᓚᒃᓰᖅᑕᐅᓂᕐᒥᓂᒃ 
ᐊᑐᕈᒪᓂᖅ ᓄᓇᓕᕋᓛᕐᒦᑎᑕᐅᔪᓂᒃ. ᐱᑕᖃᕈᔭᐅᕗᑦ ᑕᐃᒫᒃ 
ᓄᓇᓕᕋᓛᕐᒦᑦᑎᑦᑎᖃᑕᕐᓂᕐᒥᒃ ᐱᔾᔪᑎᖃᖅᑐᖅ ᒪᒥᓴᖅᐸᓪᓕᐊᖁᔨᓂᕐᒧᑦ, 
ᐅᖃᓚᒡᕕᒃᓴᖃᖅᑎᑕᐅᓗᑎᒃ ᐊᒻᒪᓗ ᐃᓕᓐᓂᐊᖅᑎᑕᐅᓂᖏᓐᓄᑦ ᐃᓄᐃᑦ 
ᐱᐅᓯᑐᖃᖏᓐᓂᒃ. ᒪᓕᒃᑕᐅᓪᓗᑎᒃ ᑕᐃᒃᑯᐊ ᐃᖅᑲᓇᐃᔭᕐᕕᖓᓐᓂ 
ᖃᐅᔨᒪᔾᔪᑎᒋᕙᒃᑕᖏᑦ, ᓄᓇᓕᕋᓛᓃᑎᑕᐅᒑᖓᒥᒃ ᐃᓂᒃᓴᓂᒃᑕᐅᓯᒪᕙᒃᑐᑦ 
ᓯᑕᒪᐅᒐᔪᒃᑐᑦ ᑎᒍᔭᐅᓯᒪᔪᑦ 2013–14-ᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᓚᐅᖅᑐᒥ, 
ᐊᒥᓲᓂᖅᐹᖃᖃᑦᑕᓚᐅᖅᓱᑎᒃ 8-ᓂᒃ ᑎᒍᔭᐅᓯᒪᔪᓂᒃ ᑕᐃᑲᓂ ᐊᕐᕋᒎᓚᐅᖅᑐᒥ. 
ᖃᐅᔨᓴᕆᐊᖅᓯᒪᓂᑦᑎᓐᓂᒃ, ᑕᓪᓕᒪᐅᓚᐅᖅᑐᑦ ᓄᓇᓕᕋᓚᕐᒦᑎᑦᑎᕙᓚᐅᖅᑐᑦ 
ᐊᐅᓚᑕᐅᓪᓗᑎᒃ, ᑕᒪᕐᒥᒃ ᑲᑎᓪᓗᒋᑦ ᐊᑐᖅᑕᐅᓂᖏᓐᓄᑦ ᑮᓇᐅᔭᓂᒃ 
ᐊᑐᒐᒃᓴᖃᖅᓱᑎᒃ ᑎᑭᐅᒪᔪᓐᓇᖅᑐᓂᒃ $1 ᒥᓕᔭᓐᓂᒃ. 2012-ᒥ ᕿᒥᕐᕈᐊᖅᑕᐅᒐᒥᒃ 
ᓄᓇᒦᑎᑦᑎᖃᑦᑕᕈᑎᖏᑦ, ᖃᐅᔨᔭᓚᐅᖅᑐᑦ ᐊᑐᖅᑕᐅᖃᑕᕐᓂᖏᑦ 
ᓇᐅᑦᑎᖅᑐᖅᑕᐅᑦᑎᐊᖃᑕᓚᐅᖏᓂᖏᓐᓂᒃ ᐃᖅᑲᓇᐃᔭᕐᕕᖓᓐᓄᑦ ᑕᐃᒃᑯᐊ. 
ᖃᐅᔨᑎᑕᐅᓚᐅᖅᑐᒍᑦ ᐃᖅᑲᓇᐃᔭᕐᕕᖓᓐᓂ ᓇᓗᓇᐃᖅᑕᐅᓯᒪᓕᕐᓂᖏᓐᓂᒃ ᐃᓚᖏᑦ 
ᐊᓯᔾᔨᖅᑕᐅᔭᕆᐊᖃᓚᐅᖅᑐᑦ ᖃᓄᖅ ᐊᐅᓚᑕᐅᕙᖕᒪᖔᑕ ᑕᐃᒃᑯᐊ 
ᐊᖓᔪᖄᕆᔭᖓᓂᒃ ᓄᓇᒦᑎᑦᑎᔨᐅᕙᒃᑐᓂᒃ ᐱᓕᕆᐊᖑᔪᓂᒃ, ᐊᓄᓪᓚᒃᓰᕕᖕᓂ 
ᓇᔪᖅᑕᐅᕙᒃᑐᓂ ᐊᒻᒪᓗ ᓄᓇᒦᑦᑐᓂᒃ ᐊᐅᓪᓚᖅᑎᑦᑎᔨᐅᓂᕐᒧᑦ ᐊᐅᓚᑦᑎᔨᐅᔪᓂᒃ. 
ᐃᖅᑲᓇᐃᔭᕐᕕᖓᓐᓂ ᐊᓄᓪᓚᒃᓰᕕᓕᕆᔨᒃᑯᑦ ᑭᒡᒐᖅᑐᐃᔨᖏᑦ ᒫᓐᓇᓵᖅ 
ᑲᑎᒪᖃᑎᖃᓚᐅᖅᑐᑦ ᐅᖃᐅᓯᖃᕈᒪᓂᖏᓐᓄᑦ ᖃᓄᖅ 
ᐱᐅᓯᒋᐊᖅᑕᐅᒃᑲᓐᓂᕈᓐᓇᕐᒪᖔᑦ ᓄᓇᓕᕋᓛᕐᒦᑎᑦᑎᔾᔪᑕᐅᔪᑦ. 

 ᐊᓄᓪᓚᒃᓰᕕᓕᕆᔨᒃᑯᓐᓂᒃ ᑎᓕᔭᐅᔾᔪᑏᑦ ᑎᑎᖅᑲᖏᑦ ᐅᖃᖅᓯᒪᔪᑦ 136.
ᐱᒻᒪᕆᐊᓘᓂᖏᓐᓂᒃ ᐊᑐᓕᖅᑎᑕᐅᔭᕆᐊᖃᕐᓂᖏᑦ ᑐᙵᕕᑐᖃᕆᔭᐅᖏᓐᓇᖅᑐᑦ 
ᐊᒻᒪᓗ ᐱᒻᒪᕆᐅᓂᖃᖅᑎᑕᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᓕᕆᕕᖕᒧᑦ. ᐃᓄᐃᑦ ᐃᓕᖅᑯᓯᑐᖃᖏᓐᓂᒃ 
ᐊᑐᒐᒃᓴᖃᖅᑎᑦᑎᓂᖅ ᐊᑕᐅᓯᐅᕗᖅ ᑕᐃᒪᐃᓕᐅᕈᑕᐅᔪᓐᓇᖅᑐᖅ ᑐᕌᒐᕆᔭᐅᔪᓂᒃ 
ᐱᓕᕆᐊᖃᕐᓂᕐᒧᑦ. ᖃᐅᔨᓚᐅᖅᑐᒍᑦ ᑕᐃᒃᑯᐊ ᐊᓄᓪᓚᒃᓰᕕᓕᕆᔨᒃᑯᑦ ᑎᓕᓯᔾᔪᑎᖏᑦ 
ᐱᑕᖃᕐᓂᖏᓐᓂᒃ ᐃᓛᒍᑦ ᓇᓗᓇᐃᒃᑯᑎᒃᓴᓂᒃ ᐊᑐᓕᖅᑎᑦᑎᕙᓪᓕᐊᔪᓐᓇᕐᓂᕐᒧᑦ 
ᐃᓕᖅᑯᓯᑐᖃᕆᔭᐅᖏᓐᓇᖅᑐᓂᒃ ᐃᓚᖏᓐᓄᑦ ᐊᑐᒐᒃᓴᓕᐊᕆᔭᐅᔪᓐᓇᖅᑐᓄᑦ, 
ᐱᓗᐊᖅᑐᒥᒃ ᐃᓚᐅᑎᑦᑎᖃᑕᕐᓗᑎᒃ ᐃᓐᓇᑐᖃᕐᓂᒃ ᐊᒻᒪᓗ 
ᐊᑐᒐᒃᓴᖃᖅᑎᑦᑎᖃᑕᕐᓗᑎᒃ ᓄᓇᒧᐊᖅᑎᑦᑎᔪᓐᓇᖃᑕᕐᓂᕐᒥᒃ. ᑭᓯᐊᓂᓕ ᑕᐃᒪ, 
ᑎᓕᓯᔾᔪᑎᖏᑦ ᐊᓯᖏᓐᓂᒃ ᓇᓗᓇᐃᔭᐃᓯᒪᑦᑎᐊᖏᓚᑦ ᖃᓄᖅ ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᑐᓕᖅᑎᑕᐅᔪᓇᕋᔭᕐᒪᖔᑕ ᐊᓯᖏᓐᓂᒃ ᐊᓄᓪᓚᒃᓰᕕᓕᕆᓂᕐᒧᑦ 
ᐋᖅᑭᐅᒪᔭᐅᕙᒃᑐᓂᒃ ᐊᐅᓚᑦᑎᔾᔪᑕᐅᔪᓂᒃ. 

ᐊᓄᓪᓚᒃᓰᕕᓕᕆᓂᖅ ᓄᓇᕗᒻᒥ—ᐱᓕᕆᕝᕕᖓᑦ ᒪᓕᒐᓕᕆᔨᒃᑯᑦ 51 

 



 ᐊᑐᓕᖁᔭᐅᔪᖅ. ᒪᓕᒐᓕᕆᔨᒃᑯᑦ ᓇᓗᓇᐃᖅᓯᔭᕆᐊᖃᖅᑐᑦ 137.
ᐃᑲᔪᖅᑕᐅᔭᕆᐊᖃᕐᓂᖏᓐᓂᒃ ᐊᒻᒪᓗ ᓇᖏᐊᕐᓇᖅᑐᒦᔾᔪᑎᒋᓕᖃᑦᑕᖏᓐᓂᒃ 
ᑎᒍᔭᐅᓯᒪᔪᑦ ᐃᓄᐃᑦ. ᐱᕕᒃᓴᖃᖅᑎᑦᑎᔭᕆᐊᓖᑦ ᑎᒍᔭᐅᓯᒪᔪᓄᑦ ᓈᒪᔪᓂᒃ 
ᐊᑐᓕᕈᓐᓇᕐᓂᖅ ᑕᐃᒃᑯᓂᖓ ᐱᐅᓂᖅᓴᓂᒃ ᐊᑐᓕᕈᓐᓇᕐᓂᖏᓐᓂᒃ ᐃᓅᓯᕐᒥᓄᑦ 
ᐊᓯᔾᔨᕈᑕᐅᓕᕈᓐᓇᖅᑐᓂᒃ, ᒪᓕᒡᑕᐅᓯᒪᓂᐊᖅᑐᓂᒃ ᐃᑲᔪᖅᑕᐅᔭᕆᐊᖃᕈᑎᒋᔭᖏᓐᓂᒃ 
ᐊᒻᒪᓗ ᓇᖏᐊᕐᓇᖅᑐᒦᔾᔪᑎᒋᓕᖅᐸᒃᑕᖏᓐᓂᒃ. 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. ᑐᒃᓯᕋᐅᑎᒃᓴᖏᑦ 
ᐱᒋᐊᖅᑎᑦᑎᔾᔪᑎᒃᓴᒥᓂᒃ ᓴᓇᔭᐅᑎᑦᑎᓯᒪᓕᖅᑐᑦ ᖃᐅᔨᓴᖅᑕᐅᖁᓗᒋᑦ ᒫᓐᓇᐅᔪᖅ 
ᐊᑐᒐᒃᓴᐅᑎᑕᐅᓂᖏᑦ ᐊᒻᒪᓗ ᐱᔨᑦᑎᕋᐅᑎᖃᕐᓂᖏᓐᓂᒃ ᐱᔾᔪᑎᖃᖅᑐᓂᒃ 
ᑎᒍᔭᐅᓯᒪᔪᓄᑦ ᑐᕌᖓᔪᓂᒃ ᓄᓇᕗᒻᒥᐅᓄᑦ . ᑕᐃᒃᑯᐊ ᑐᒃᓯᕋᐅᑏᑦ 
ᐱᒋᐊᖅᑎᑦᑎᔪᒪᓂᕐᒧᑦ ᐱᔭᕇᖅᑕᐅᓯᒪᓂᐊᖅᑐᑦ ᑐᓂᔭᒃᓴᐅᓂᐊᓕᖅᓱᑎᒃ 
ᐊᕐᕌᒍᓂ 2015 ᐱᒋᐊᓕᓵᕐᓂᖓᓂ. 

 ᐊᑐᓕᖁᔭᐅᔪᖅ. ᐃᖅᑲᓇᐃᔭᕐᕕᖓᓐᓂ ᒪᓕᒐᓕᕆᔨᒃᑯᑦ 138.
ᓄᑖᕈᕆᐊᖅᑎᑦᑎᔭᕆᐊᖃᖅᑐᑦ ᑎᓕᓯᓯᒪᔾᔪᑎᖏᓐᓂᒃ ᐊᒻᒪᓗ ᐊᐅᓚᑦᑎᓂᕐᒧᑦ 
ᐱᐅᓯᕆᕙᒃᑕᖏᓐᓂᒃ ᐊᑐᖅᑕᐅᖃᑦᑕᖅᑐᓂᒃ, ᐊᑐᓕᖅᑎᑕᐅᔪᓐᓇᕐᓂᐊᕐᓗᑎᒃ 
ᑐᙵᕕᐅᖏᓐᓇᖅᑐᑦ ᐊᒻᒪᓗ ᐱᒻᒪᕆᐅᓂᑎᑕᐅᓂᖏᑦ ᑕᐃᒃᑯᓇᓂ ᐃᓄᐃᑦ 
ᖃᐅᔨᒪᔭᑐᖃᖏᓐᓂ. 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. ᕿᒥᕐᕈᐊᖅᑕᐅᓂᖏᑦ 
ᒫᓐᓇᐅᓕᖅᑐᖅ ᐊᑐᐊᒐᕆᔭᐅᔪᑦ, ᑎᓕᓯᔾᔪᑎᓕᒫᖏᑦ ᐊᒻᒪᓗ ᐊᐅᓚᑦᑎᓂᕐᒧᑦ 
ᐱᐅᓯᕆᔭᐅᔭᕆᐊᖃᖅᑐᓄᑦ ᐊᑐᖅᑕᐅᖃᑦᑕᕆᐊᓖᑦ, ᐱᒋᐊᕐᓂᐊᖅᑐᓂᒃ 2015 
ᐊᕐᕌᒍᖓ ᐱᒋᐊᓕᓵᖅᑎᓪᓗᒍ. ᕿᒥᕐᕈᐊᖅᑕᐅᓂᖏᓐᓂᒃ ᖃᐅᔨᒋᐊᕐᓂᐊᖅᑐᑦ 
ᑐᕌᖓᓪᓗᑐᕐᓂᐊᖅᑐᓂᒃ ᐊᑐᓕᖅᑎᑦᑎᔪᒪᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᑕᐃᒃᑯᓄᖓ ᑎᓕᓯᔾᔪᑎᓕᒫᖏᑦ ᐊᑐᐊᒐᕆᔭᐅᔪᓄᑦ ᐊᒻᒪᓗ ᐊᐅᓚᑦᑎᓂᕐᒧᑦ 
ᐱᐅᓯᕆᔭᐅᔭᕆᐊᖃᖅᑐᓄᑦ ᐊᑐᖅᑕᐅᖃᑦᑕᕆᐊᓖᖕᓄᑦ, ᐊᒻᒪᓗ 
ᑐᑭᓯᓂᐊᕐᕕᐅᓂᐊᖅᓱᑎᒃ ᓄᓇᓕᖕᓂ ᐃᓚᐅᖃᑦᑕᕆᐊᓖᑦ. 

ᓄᑖᑦ ᑐᓴᒐᒃᓴᐃᑦ ᐊᑐᐊᒐᕐᓄᑦ ᐃᓚᖃᖃᑕᕐᓂᐊᕆᕗᑦ 
ᑐᓴᐅᒪᖃᑦᑕᐅᑎᑦᑎᐊᕆᐊᖃᕐᓂᕐᒧᑦ ᖃᓄᐃᓕᐅᕈᑎᒃᓴᓂᒃ ᑐᓴᐅᒪᔭᐅᖃᑕᕐᓂᐊᕐᒪᑕ 
ᐊᓯᔾᔨᖅᓯᒪᓂᖏᑦ ᐃᖅᑲᓇᐃᔭᖅᑎᓄᑦ ᐊᑐᓕᖅᑎᑕᐅᒋᐊᓚᐅᙱᓂᖏᓐᓂᒃ 
ᐊᐅᓚᑕᐅᔪᓂᒃ ᐊᒻᒪᓗ ᖃᓄᖅ ᐊᒃᑐᖅᑕᐅᓯᒪᔪᓐᓇᕐᓂᐊᖅᑐᓂᒃ. 
ᐃᖅᑲᓇᐃᔭᕐᕕᖓᓐᓂᑕᐅᖅ ᓇᓗᓇᐃᖅᓯᓂᐊᕐᕆᕗᑦ ᐊᒻᒪᓗ ᐱᑕᖃᖅᑎᑦᑎᓗᑎᒃ 
ᖃᓄᐃᑦᑐᑐᐃᓇᑦᑎᐊᓂᒃ ᐱᑕᖃᕆᐊᖃᖅᑐᓂᒃ ᐊᔪᖏᓐᓂᕆᔭᐅᑦᑎᐊᕆᖃᕐᓂᐊᖅᑐᓂᒃ 
ᐃᓕᓐᓂᐊᕈᑎᒃᓴᓂᒃ ᐃᖅᑲᓇᐃᔭᖅᑎᓄᑦ ᐱᔭᕆᐊᖃᕐᓂᐊᖅᑐᓂᒃ ᐱᔾᔪᑎᖃᖅᑐᓂᒃ 
ᐊᓯᔾᔨᖅᑕᐅᓂᐊᓕᖅᑐᓂᒃ ᖃᓄᑐᐃᓐᓇᖅ. 

 ᐱᑕᖃᖅᑎᑕᐅᓂᖏᑦ ᐃᓱᒪᓕᕆᔭᐅᔪᓐᓇᕐᓂᕐᒧᑦ ᐋᓐᓂᐊᖅᑐᓕᕆᔾᔪᑏᑦ 139.
ᐱᔨᑦᑎᕋᐅᑏᑦ. ᖃᐅᔨᓚᐅᖅᑐᒍᑦ ᐊᑐᒐᒃᓴᓂᒃ ᐱᑕᖃᕐᓂᖏᓐᓂᒃ ᕿᑭᖅᑖᓗᖕᒥ 
ᐃᑲᔪᖅᑕᐅᕝᕕᖕᒥ ᑎᒍᔭᐅᓯᒪᔪᓂᒃ ᖁᑦᑎᖕᓂᖅᓴᓂᒃ ᐃᓱᒪᒃᑯᑦ ᐋᓐᓂᐊᕈᑎᖃᖅᑐᓂᒃ 
ᐃᑲᔪᖅᑕᐅᔭᕆᐊᓕᖕᓂᒃ (ᑕᑯᓗᒋᑦ ᑎᑎᖅᑲᐃᑦ ᐊᕕᒃᑐᖅᓯᒪᓂᖏᓐᓂ ᓈᓴᐅᑎᖃᖅᑐᑦ 
133-ᒦᑦᑐᑦ). ᑕᐃᒪᐃᒃᑲᐊᓗᖅᑎᓗᒋᑦ, ᖃᐅᔨᓚᐅᖅᑐᒍᑦ ᑕᐃᒃᑯᐊ ᑎᒍᔭᐅᓯᒪᔪᑦ 
ᑎᑎᖅᑲᖁᑎᖃᕐᕕᖏᑦ ᕿᒥᕐᕈᐊᓚᐅᖅᑕᑦᑎᓐᓂᒃ ᓈᒪᔪᓂᒃ 
ᐱᕕᒃᓴᖃᖅᑎᑕᐅᖃᑕᓚᐅᙱᑦᑐᑦ ᐃᓱᒪᓕᕆᔨᓄᑦ ᐋᓐᓂᐊᖅᑐᓕᕆᔨᓄᑦ 
ᐱᔨᑦᑎᕋᖅᑕᐅᔪᓐᓇᕐᓂᖅ. ᑕᐃᒃᑯᓇᖓᑦ 12-ᖑᓚᐅᖅᑐᓂᒃ ᐊᓄᓪᓚᒃᓰᖅᑕᐳᔪᓂᒃ 
ᖃᐅᔨᓴᓚᐅᖅᑕᑦᑎᓐᓂᒃ ᐃᓕᑕᕆᔭᐅᓯᒪᓚᐅᖅᑐᓂᒃ ᐃᓱᒪᓕᕆᔨᒧᑦ 

52 ᐅᓂᒃᑳᖅ ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ ᒪᓕᒐᓕᐅᕐᑎᖏᓐᓄᑦ ᓄᓇᕗᑦ—2015 
 



ᐃᑲᔪᖅᑕᐅᔭᕆᐊᖃᕐᓂᐊᖅᑐᓂᒃ, ᒪᕐᕈᐃᓐᓈᒃ 2 ᑕᑯᓂᐊᕈᓐᓇᖅᑎᑕᐅᓚᐅᖅᑑᒃ 
ᐃᓱᒪᓕᕆᔨᒥᒃ, ᐊᒻᒪᓗ ᒪᕐᕈᐃᓐᓈᒃ 2 ᐃᓱᒪᓕᕆᔨᒥᒃ ᑕᑯᔪᓐᓇᖃᑦᑕᓚᐅᖅᑑᒃ 
ᐊᑕᐅᓯᕐᓗᑎᒃ. ᖃᐅᔨᓚᐅᙱᑦᑐᒍᑦ ᐊᓯᖏᓐᓂᒃ ᐱᑕᖃᕋᔭᖅᑐᓂᒃ ᓇᓪᓕᐊᑐᐃᓐᓇᐃᑦ 
ᑕᐃᒃᑯᓇᖓᑦ 12-ᖑᓚᐅᖅᑐᓂᒃ ᑎᒍᔭᐅᓯᒪᔪᑦ ᑕᑯᔭᐅᓚᐅᕋᓗᐊᕐᒪᖔᑕ ᐃᓱᒪᓕᕆᔨᒧᑦ. 

 ᖃᐅᔨᓚᐅᕐᒥᔪᒍᑦ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ ᐊᒻᒪᓗ ᑲᖏᖅᖠᓂᕐᒥ 140.
ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒥ ᐊᒥᓲᖃᑦᑕᓚᐅᙱᓐᓂᖏᓐᓂᒃ ᐃᖅᑲᓇᐃᔭᖅᑏᑦ ᐱᓕᕆᔩᑦ 
ᐅᖃᓪᓚᒡᕕᐅᔪᓐᓇᖅᑐᑦ ᐃᑲᔪᖅᑎᒋᔭᐅᓗᑎᒃ ᐅᕝᕙᓘᓐᓃᑦ ᐊᓯᖏᓐᓂᒃ 
ᐃᑲᔪᖅᑕᐅᑎᑦᑎᔪᓐᓇᕐᓂᖏᓐᓂᒃ ᑎᒍᔭᐅᓯᒪᔪᓂᒃ. ᐃᖅᑲᓇᐃᔭᖅᑎᖏᑦ ᑖᒃᑯᓇᓂ 
ᒪᕐᕉᖕᓂᒃ ᐊᓄᓪᓚᒃᓰᕖᖕᓂᒃ ᐊᒻᒪᓗ ᑕᐃᑲᓂ ᐅᑕᖅᑭᕕᖕᒥ ᓇᔪᒃᑕᐅᕙᒃᑐᓂ 
ᐅᖃᓚᐅᖅᑐᑦ ᐅᕙᑦᑎᓐᓄᑦ ᐃᓱᒪᓕᕆᔾᔪᑏᑦ ᐃᑲᔫᑕᐅᓇᓱᖕᓂᖏᑦ 
ᓈᒻᒪᖏᓗᐊᖃᑕᕐᒪᑕ, ᐊᒻᒪᓗ ᓴᖅᑭᑎᑎᓗᑎᒃ ᐃᓱᒪᓘᑕᐅᔪᓂᒃ 
ᐱᑕᖃᖏᓗᐊᕐᓂᖏᓐᓂᒃ ᐃᓱᒪᓕᕆᔭᐅᔪᓐᓇᕐᓂᕐᒧᑦ ᐃᑲᔪᖅᑕᐅᔪᓐᓇᕐᓂᖏᓐᓂᒃ ᐊᒻᒪᓗ 
ᐅᖃᕐᕕᒃᓴᖃᖅᑎᑕᐅᔪᓐᓇᕐᓂᖏᓐᓂᒃ ᐃᑲᔪᖅᑎᐅᔪᓐᓇᖅᑐᓂᒃ ᓄᓇᕗᒻᒥ 
ᑎᒍᔭᐅᓯᒪᔪᓄᑦ. ᐊᑕᐅᓰᓐᓇᐅᓚᐅᖅᑐᖅ ᐃᓱᒪᓕᕆᔭᐅᔪᖅ ᐊᓄᓪᓚᒃᓰᕕᓕᕆᔨᒃᑯᓐᓂᒃ 
ᐱᓕᕆᔨᐅᔪᖅ. ᑭᒡᒐᖅᑐᐃᔨᖏᑦ ᑲᖏᖅᖠᓂᕐᒥ ᑎᒍᔭᐅᓯᒪᔪᑦ ᒪᒥᓴᕐᕕᖕᒥ ᐅᕙᑦᑎᓐᓄᑦ 
ᐅᖃᓚᐅᖅᑐᑦ ᑎᒍᔭᐅᓯᒪᔪᑦ ᑕᑯᔭᐅᔪᓐᓇᖃᑦᑕᖏᓐᓂᖏᓐᓂᒃ ᐃᓱᒪᓕᕆᔨᒧᑦ ᑭᓯᐊᓂ 
ᐊᑐᕈᓐᓇᕐᓂᖏᓐᓂᒃ ᓄᓇᓕᖕᓂ ᐃᑲᔪᖅᑎᐅᖃᑦᑕᖅᑐᓂᒃ. 

 ᐃᓱᒪᓕᕆᓂᕐᒧᑦ ᐱᔨᑦᑎᕋᐅᑏᑦ ᐱᑕᖃᖏᑎᓗᒋᑦ, ᑎᒍᔭᐅᓯᒪᔪᐱᐅᓂᖅᓴᓂᒃ 141.
ᐊᑐᓕᕈᓐᓇᕐᓂᖏᓐᓂᒃ ᐃᓅᓯᕐᒥᓄᑦ ᐊᓯᔾᔨᕈᑕᔪᓐᓇᖅᑐᑦ ᐊᔪᕐᓇᕈᑎᖃᖅᐳᑦ ᑕᐃᒃᑯᐊ 
ᐃᓱᒪᓘᑕᐅᓂᖏᑦ ᑐᙵᕕᐅᔪᑦ ᐱᕋᔭᒍᑕᐅᓕᖃᑕᕐᓂᕐᒧᑦ 
ᖃᓄᐃᓕᐅᕈᑕᐅᒋᐊᕈᓐᓇᖏᓐᓂᖏᓐᓄᑦ. 

 ᐊᑐᓕᖁᔭᐅᔪᖅ. ᐃᖅᑲᓇᐃᔭᕐᕕᖓᓐᓂ ᒪᓕᒐᓕᕆᔨᒃᑯᑦ: 142.

• ᖃᐅᔨᓴᕆᐊᖃᖅᑐᑦ ᖃᓄᖅ ᐃᑲᔪᖅᑕᐅᑎᑦᑎᒋᐊᖃᑕᕐᒪᖔᑕ ᑎᒍᔭᐅᓯᒪᔪᓂᒃ 
ᐃᓱᒪᓕᕆᔨᓄᑦ ᑕᑯᔭᐅᖃᑦᑕᕆᐊᖃᕐᓂᖏᓐᓂᒃ ᐊᒻᒪᓗ 
ᖃᐅᔨᒋᐊᑦᑎᐊᒃᑲᓐᓂᖃᑕᕐᓗᑎᒃ ᑕᐃᒫᒃ ᑕᐃᒃᑯᐊ ᑎᒍᔭᐅᓯᒪᔪᑦ 
ᐱᔨᑦᑎᕋᐅᑎᓂᒃ ᐃᑲᔪᖅᑕᐅᖃᑕᕐᓂᐊᕐᒪᑕ ᓇᓗᓇᐃᖅᑕᐅᓯᒪᓕᖅᑐᓂᒃ 
ᐱᔭᕆᐊᖃᖅᑕᖏᓐᓂᒃ, ᐊᒻᒪᓗ 

• ᕿᒥᕐᕈᐊᖅᑕᐅᖃᑕᕐᓗᑎᒃ ᑕᐃᒃᑯᓇᓂᓗ ᐱᔭᕆᐊᖃᖅᑐᓂᒃ, 
ᐊᔪᖏᓐᓂᖅᓴᐅᓕᕐᓗᑎᒃ ᐅᔾᔨᖅᑐᑦᑎᐊᕆᐊᖃᕐᓂᕐᒧᑦ ᑕᐃᒃᑯᐊᑎᒍᔭᐅᓯᒪᔪᑦ 
ᐃᓱᒪᓕᕆᔨᒻᒪᕆᖕᓄᑦ ᑕᑯᔭᐅᖃᑦᑕᕆᐊᓖᑦ ᐊᑐᕈᓐᓇᖅᑎᑕᐅᖃᐅᑕᕐᓗᑎᒃ 
ᓈᒪᔪᓂᒃ ᐅᖃᕐᕕᒃᓴᖃᖅᑎᑕᐅᔪᓐᓇᕐᓂᕐᒥᒃ ᐃᑲᔪᕈᓐᓇᖅᑐᓂᒃ ᐊᒻᒪᓗ 
ᐃᓱᒪᓕᕆᓂᕐᒧᑦ ᐃᑲᔪᖅᑎᐅᖃᑦᑕᖅᑐᓂᒃ. 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. ᐃᖅᑲᓇᐃᔭᕐᕕᖓᓐᓂ 
ᕿᒥᕐᕈᐊᖅᐸᓪᓕᐊᓕᖅᑐᑦ ᐊᑏᖃᕐᓂᖏᓐᓂᒃ ᑕᒪᒃᑯᓂᖓ ᐃᖅᑲᓇᐃᔭᕆᔭᐅᔪᑦ 
ᐅᓂᒃᑳᖅᑕᐅᓯᒪᖃᑕᕐᓂᖏᓐᓂᒃ ᐊᒻᒪᓗ ᐃᖅᑲᓇᐃᔭᕐᕕᓕᒫᖓᓐᓂᒃ 
ᐊᕿᐅᒪᔭᐅᓂᖏᓐᓂᒃ ᓇᓗᓇᐃᖅᑕᐅᑦᑎᐊᕐᓂᐊᕐᒪᑕ ᐊᒥᒐᓗᐊᕐᓂᖏᑦ 
ᐱᑕᖃᖏᓗᐊᕐᓂᖏᓪᓘᓐᓃᑦ ᐱᔨᑦᑎᕋᑕᐅᔪᓂᒃ ᒫᓐᓇᑲᐅᑎᒋ 
ᖃᓄᐃᓕᐅᕈᑕᐅᒋᐊᕈᓐᓇᖅᑐᓂᒃ. ᑕᐃᒃᑯᐊ ᖃᓄᐃᑦᑐᑐᐃᓐᓇᐃᑦ ᐊᒥᒐᓗᕐᓂᖏᓐᓄᑦ 
ᐱᑕᖃᖏᓗᐊᕐᓂᖏᓄᓪᓘᓐᓃᑦ ᓇᓗᓇᐃᖅᑕᐅᔪᑦ ᐃᓱᒪᒋᔭᐅᑦᑎᐊᒃᑲᓐᓂᖁᓪᓗᒋᑦ 
ᐃᓱᒪᓕᕆᔨᐅᔪᓐᓇᕆᐊᖃᕐᓂᖏᓐᓄᑦ ᐃᑲᔪᖅᓱᖅᑕᐅᖃᑕᕆᐊᖃᕐᓂᖏᓐᓂᒃ 
ᒫᓐᓇᑲᐅᑎᒋ ᖃᓄᐃᓕᐅᕈᑕᐅᒋᐊᕈᓐᓇᖅᑐᑦ ᖃᓄᐃᓕᐅᕈᑕᐅᖃᑦᑕᕐᓂᐊᕐᒪᑕ. 

ᐊᓄᓪᓚᒃᓰᕕᓕᕆᓂᖅ ᓄᓇᕗᒻᒥ—ᐱᓕᕆᕝᕕᖓᑦ ᒪᓕᒐᓕᕆᔨᒃᑯᑦ 53 

 



ᐃᖅᑲᓇᐃᔭᕐᕕᖓᓐᓂ ᕿᓂᖅᐸᓪᓕᐊᓕᖅᑐᑦ ᓴᖅᑭᑎᑦᑎᔪᓐᓇᕐᓂᖅ 
ᐃᖅᑲᓇᐃᔭᕐᕕᐅᖃᑎᒌᒃᑐᓂᒃ ᐊᔾᔨᒌᖏᑦᑐᓂᒃ ᑕᐱᕇᓕᕈᓐᓇᕐᒪᖔᑕ 
ᐱᑕᖃᕐᓂᖅᓴᐅᓕᕐᓂᐊᕐᒪᑕ ᐱᓕᕆᔪᓐᓇᐅᑏᑦ ᐊᒻᒪᓗ ᐱᐅᓂᖅᓴᐅᓗᑎᒃ 
ᐊᔪᖏᓐᓂᕆᔭᐅᑦᑎᐊᕆᐊᖃᕐᓂᐊᖅᑐᑦ ᐊᒻᒪᓗ ᑕᒪᕐᓂᒃ ᖃᐅᔨᒪᔾᔪᑎᒃᓴᓄᑦ 
ᐊᔪᖏᓐᓂᕆᔭᐅᔪᑦ. ᐃᖅᑲᓇᐃᔭᕐᕕᖓᓐᓂ ᐱᓕᕆᖃᑎᖃᓯᒪᓕᖅᑐᑦ ᐱᓗᐊᖅᑐᓯᒃ 
ᑕᐃᒃᑯᓂᖓ ᐃᓱᒪᓕᕆᓂᕐᒧᑦ ᐊᓐᓂᐊᖅᑐᓕᕆᔨᒃᑯᓐᓂᒃ ᐱᔨᑦᑎᕋᐃᔨᐅᕙᒃᑐᓂᒃ 
ᑕᐃᒪᙵᑦ ᒪᑦᓯ 2014-ᒥᒃ ᑕᐃᒃᑯᓂᖓᓐ ᖃᐅᔨᔪᒪᓪᓗᒋᑦ ᖃᓄᑎᒋ ᐱᔨᑦᑎᕋᐅᑏᑦ 
ᐊᑐᖅᑕᐅᓯᒪᔪᑦ ᑕᐃᒃᑯᓄᖓ ᓱᓕ ᐃᑲᔪᖅᑕᐅᔭᕆᐊᖃᕐᓂᐊᖅᑐᓄᑦ 
ᐊᓂᑎᑕᐅᓯᒪᓕᖅᑎᓪᓗᒋᑦ ᐊᓄᓪᓚᒃᓰᕝᕕᖕᓂ. 

ᑐᒃᓯᕋᐅᑎᒃᓴᖏᑦ ᐱᒋᐊᖅᑎᑦᑎᔾᔪᑎᒃᓴᓂᒃ ᓴᓇᔭᐅᓯᒪᓂᐊᖅᑐᑦ ᖃᐅᔨᓴᖅᑕᐅᔾᔪᑎᒃᓴᓄᑦ 
ᒫᓐᓇᐅᓕᖅᑐᖅ ᐊᑐᖅᑕᐅᕙᓕᖅᑐᓂᒃ ᐱᓕᕆᐊᒃᓴᓂᒃ ᐊᒻᒪᓗ 
ᐱᔨᑦᑎᕋᐅᑕᐅᕙᓕᖅᑐᓂᒃ ᐱᔾᔪᙱᖃᖅᑐᓂᒃ ᓇᖏᐊᕐᓇᕈᑎᖃᖃᑦᑕᕐᓂᖏᓐᓂᒃ ᐊᒻᒪᓗ 
ᐃᑲᔪᖅᑕᐅᔭᕆᐊᖃᕐᓂᖏᓐᓂᒃ ᓄᓇᕗᒻᒥ ᑎᒍᔭᐅᓯᒪᕝᕖᑦ. ᐃᖏᓂᖏᑦ ᑕᐃᒃᑯᐊ 
ᐱᓕᕆᐊᐃᓴᑦ ᐃᓚᖃᕐᓂᐊᕐᒥᔪᑦ ᕿᒥᕐᕈᐊᖅᑕᐅᓂᖏᓐᓂᒃ ᐃᓱᒪᓕᕆᖃᑦᑕᕐᓂᕐᒧᑦ 
ᐱᔨᑦᑎᕋᐅᑎᑦ. ᑕᐃᓐᓇ ᑐᒃᓯᕋᐅᑦ ᐱᒋᐊᖅᑎᑦᑎᔪᒪᓂᕐᒧᑦ ᐱᔭᕇᖅᑕᐅᓯᒪᓂᐊᖅᑐᖅ 
ᐱᒋᐊᓕᓵᕐᓂᖓᓂᒃ ᐊᕐᕋᒍᖓᑦ 2015. 

 ᖃᐅᔨᓴᖅᑕᐅᕙᓪᓕᐊᖃᑕᕐᓂᖏᑦ ᓇᐅᑦᑎᖅᑐᖅᑕᐅᕙᓪᓕᐊᖏᓐᓇᕐᓗᑎᒃ 143.
ᑎᒍᔭᐅᓯᒪᔪᑦ ᐱᕙᓪᓕᐊᓂᖏᑦ. ᖃᐅᔨᓚᐅᖅᑐᒍᑦ ᐊᒥᓲᖏᑐᒻᒪᕆᐊᓗᖕᓂᒃ 
ᓇᐅᑦᑎᖅᑐᖅᑕᐅᕙᓪᓕᐊᖃᑕᕐᓂᖏᓐᓂᒃ ᑎᒍᔭᐅᓯᒪᔪᑦ ᐱᕙᓪᓕᐊᓂᖏᑦ ᑕᒪᐃᓐᓂᒃ 
ᕿᑭᖅᑕᓗᖕᒥ ᐃᑲᔪᖅᑕᐅᕝᕕᖕᒥ ᐊᒻᒪᓗ ᑲᖏᖅᖠᓂᕐᒥ ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒥ 
(ᑕᑯᑎᑦᑎᔾᔪᑦ 5). ᐋᒐᓯ 2013-ᒥ, ᑲᖏᖅᖠᓂᕐᒥ ᒪᒥᓴᕐᕕᖕᒥ ᐱᒋᐊᖅᑎᑦᑎᓕᓚᐅᖅᑐᑦ 
ᐱᔭᕇᖅᑕᐅᑦᑎᐊᖃᑕᕐᓂᖏᓐᓂᒃ ᐱᓕᕆᐊᖑᖃᑕᕆᐊᓖᑦ ᑕᕿᑕᒫᖅ 
ᐱᕙᓪᓕᐊᓂᖏᓐᓂᒃ ᐅᓂᒃᑳᓕᐊᒃᓴᐃᑦ; ᑭᓯᐊᓂᓕ, ᐃᓚᖏᓐᓂᒃ ᐊᓄᓪᓚᒃᓰᕕᖕᒥ ᐊᑐᓂ 
ᑲᒪᔨᐅᔪᑦ ᑎᒍᔭᐅᓯᒪᔪᓂᒃ ᓱᓕ ᐊᔪᕈᓐᓃᖅᓴᖅᑕᐅᓯᒪᔭᕆᐊᖃᖅᐳᑦ ᑎᒍᔭᐅᓯᒪᔪᓂᒃ 
ᐱᕙᓪᓕᐊᓂᖏᓐᓂᒃ ᐊᐅᓚᑦᑎᔨᐅᔪᓐᓇᕐᓂᕐᒥᒃ, ᐃᓚᖃᕐᓗᑎᒡᓗ 
ᐊᔪᖏᓂᖃᕆᐊᖃᕐᓂᖏᑦ ᐱᔭᕇᑦᑎᐊᖃᑕᕆᐊᖃᕐᓂᖅ ᐱᕙᓪᓕᐊᓂᖏᓐᓂᒃ 
ᐅᓂᒃᑳᓕᐊᓂᒃ. ᐃᖅᑲᓇᐃᔭᕐᕕᖏᓐᓂ ᑭᒡᒐᖅᑐᐃᔩᑦ ᖃᐅᔨᑎᑦᑎᓚᐅᖅᑐᑦ ᐅᕙᑦᑎᓐᓂᒃ 
ᑕᐃᒃᑯᒎᖅ ᐱᕙᓪᓕᐊᓂᖏᓐᓂᒃ ᐅᓂᒃᑳᓕᐊᑦ ᓴᓇᔭᐅᖃᑕᖏᓐᓂᖏᓐᓄᑦ ᕿᑭᖅᑖᓗᖕᒥ 
ᐃᑲᔪᖅᑕᐅᕕᖕᒥ, ᑎᒍᔭᐅᓯᒪᔪᑦ ᐱᕙᓪᓕᐊᓂᖏᑦ ᐅᖃᐅᓯᐅᖔᖃᑦᑕᖅᐳᑦ 
ᐱᓇᓱᐊᕈᓯᑕᒫᖅ ᐊᐅᓚᑦᑏᔨᑦ ᑲᑎᒪᓂᖏᓐᓂᒃ. ᑕᐃᒃᑯᐊ ᑲᑎᒪᓂᖏᑦ 
ᑲᑎᒪᔾᔪᑕᐅᓂᖏᓪᓗᓐᓂᑦ ᑎᑎᕋᖅᑕᐅᓯᒪᖃᑦᑕᖏᑦᑐᑦ. 
ᑎᑎᕋᖅᑕᐅᓯᒪᖃᑦᑕᕆᐊᖃᕐᓂᖏᑦ ᐱᕙᓪᓕᐊᓂᖏᓐᓂᒃ ᐱᒻᒪᕆᐊᓘᕗᑦ ᐱᔾᔪᑕᐅᓂᕐᒧᑦ 
ᖃᐅᔨᒪᔾᔪᑕᐅᓕᖃᑕᕐᒪᑕ ᑎᒍᔭᐅᓯᒪᔪᓂᒃ ᑕᐃᒪᐃᓐᓂᒃ ᑎᒍᔭᐅᓯᒪᓂᖏᓐᓂᒃ 
ᐊᓄᓪᓚᒃᓰᕕᖕᒥᑦᑎᓪᓗᒋᑦ, ᐊᒻᒪᓗ ᐱᕕᒃᓴᖃᕈᓐᓇᖃᕐᓂᖏᓐᓂᒃ 
ᐋᕿᒋᐊᖅᑕᐅᔪᓐᓇᖃᑕᕐᓗᑎᒃ ᐱᔭᕆᐊᖃᕌᖓᒥᒃ. ᐊᑐᓕᖁᔭᓕᐊᕆᓯᒪᔭᕗᑦ ᑖᒃᑯᓂᖓ 
ᐱᔾᔪᑎᖃᖅᑐᑦ ᖃᐅᔨᓴᖅᑕᐅᓯᒪᓂᖏᓐᓂᒃ ᓴᖅᑭᐅᒪᕗᑦ ᑎᑎᖅᑲᐃᑦ 
ᐊᕕᒃᑐᖅᓯᒪᓂᖏᓐᓂ ᓈᓴᐅᑎᓕᖕᒥ 124-ᒥ. 

 ᓴᓇᔭᐅᓯᒪᖃᑕᕐᓂᖏᑦ ᐊᓂᑎᑕᐅᕝᕕᒃᓴᖏᓐᓄᑦ ᐸᕐᓇᐅᑏᑦ. 144.
ᖃᐅᔨᓚᐅᖅᑐᒍᑦ ᐊᒥᒐᓗᐊᕐᓂᖏᓐᓂᒃ ᐸᕐᓇᑕᐅᖃᑕᕆᐊᖃᖅᑐᓂᒃ 
ᐊᓂᑎᑕᐅᕝᕕᒃᓴᖏᓐᓄᑦ ᑎᒍᔭᐅᓯᒪᔪᑦ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ ᐊᒻᒪᓗ 
ᑲᖏᖅᖠᓂᕐᒥ ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒥ. (ᑕᑯᑦᑎᑦᑎᔾᔪᑦ 5). ᑕᒪᓐᓇ ᐱᒻᒪᕆᐊᓘᕗᖅ 
ᐱᔾᔪᑕᐅᓗᑎᒃ ᐸᕐᓇᐅᑎᖃᖃᑕᕐᓂᖅ ᐊᓂᑎᑕᐅᕕᒃᓴᖏᓐᓄᑦ ᐱᑕᖃᕈᑕᐅᖕᒪᑕ 
ᐃᑲᔪᕈᒪᓂᕐᒧᑦ ᑎᒍᔭᐅᓯᒪᔪᒥᒃ ᐅᑎᕈᓐᓇᑦᑎᐊᕐᓂᐊᕐᓂᖅ ᓄᓇᓕᖕᒥᓄᑦ. 

ᖃᐅᔨᓚᐅᕐᒥᔪᒍᑦ ᐊᓄᓪᓚᒃᓰᕕᓕᕆᔨᒃᑯᑦ ᑎᓕᔭᐅᓯᒪᔾᔪᑎᖏᓐᓂᒃ 
ᐱᑕᖃᖏᓗᐊᕐᓂᖏᓐᓂᒃ ᓇᓗᓇᐃᒃᑯᑕᐅᔪᓂᒃ ᖃᓄᖅ 
ᐸᕐᓇᐅᑎᓕᐅᖅᓯᒪᔪᓐᓇᖃᑕᕐᓂᖅ ᐊᓂᑎᑕᐅᕕᒃᓴᖏᓐᓂᑦ ᑎᒍᔭᐅᓯᒪᔪᑦ, 
ᐅᖃᖅᓯᒪᑦᑎᐊᕋᓗᐊᖅᓱᑎᒃ ᐱᒻᒪᕆᐅᓂᖏᓐᓂᒃ ᑕᐃᒃᑯᐊ ᐱᑕᖃᕆᐊᖃᕐᓂᖏᑦ 
ᐸᕐᓇᐅᑏᑦ. ᐃᖅᑲᓇᐃᔭᕐᕕᓐᓂ ᑭᒡᒐᖅᑐᐃᔨᖏᑦ ᖃᐅᔨᑎᑦᑎᓚᐅᖅᑐᑦ ᐅᕙᑦᑎᓐᓂᒃ 
ᑕᐃᒃᑯᐊ ᓄᓇᓕᖕᓂ ᐊᓄᓪᓚᒃᓰᖅᑕᐅᔪᓂᒃ ᑲᒪᔨᐅᕙᒃᑐᑦ ᒫᓐᓇᐅᔪᖅ 
ᐃᓚᒋᔭᐅᖃᑦᑕᖏᓂᖏᓐᓂᒃ ᖃᖓᑐᐃᓐᓇᖅ ᐊᑐᓂ ᐊᐅᓚᑕᐅᓂᖏᓐᓂᒃ ᑎᒍᔭᐅᓯᒪᔪᑦ, 
ᑕᐃᒃᑯᐊ ᐃᖅᑲᓇᐃᔭᕐᕕᖓᓐᓂ ᑭᒡᒐᖅᑐᐃᔨᐅᔪᑦ ᐱᓕᕆᐊᖃᖅᐸᓪᓕᐊᓕᕋᓗᐊᖅᓱᑎᒃ 
ᑲᔪᓰᓐᓇᖅᑐᒥᒃ ᑲᒪᒋᔭᐅᑦᑎᐊᕈᓐᓇᕐᓂᖏᓐᓂᒃ ᐃᑲᔪᖅᑕᐅᓗᑎᒃ ᑎᒍᔭᐅᓯᒪᔪᑦ 
ᐊᓂᑎᑕᐅᓯᒪᓕᕐᓂᖏᒃ ᐊᓄᓪᓚᒃᓰᕕᖕᓂ. ᐊᑐᓕᖁᔭᓕᐊᕆᓯᒪᔭᕗᑦ ᑖᒃᑯᓂᖓ 
ᐱᔾᔪᑎᖃᖅᑐᑦ ᖃᐅᔨᓴᖅᑕᐅᓯᒪᓂᖏᓐᓂᒃ ᓴᖅᑭᐅᒪᕗᑦ ᑎᑎᖅᑲᐃᑦ 
ᐊᕕᒃᑐᖅᓯᒪᓂᖏᓐᓂ ᓈᓴᐅᑎᓕᖕᒥ 124-ᒥ. 

ᐃᓱᐊᓂᒃ ᑐᑭᓯᓯᒪᓕᖅᑕᕗᑦ 

 ᐃᓱᐊᓂᒃ ᑐᑭᓯᓯᒪᓕᖅᑐᒍᑦ ᐃᖅᑲᓇᐃᔭᕐᕕᖓᑦ ᒪᓕᒐᓕᕆᔨᒃᑯᑦ 145.
ᐊᖑᒪᖃᑕᖏᓐᓂᖏᓐᓂᒃ ᐱᒻᒪᕆᐊᓗᖕᓂᒃ ᑲᒪᒋᖃᑦᑕᕆᐊᖃᖅᑕᖏᓐᓂᒃ 
ᑎᒍᔭᐅᓯᒪᔪᓂᒃ ᐊᓄᓪᓚᒃᓰᕕᖕᒥᑎᑕᐅᔪᓂᒃ ᐊᓄᓪᓚᒃᓰᕕᖁᑎᒋᔭᖏᓐᓂ 
ᐋᖅᑭᐅᒪᔭᐅᔪᓂ. ᑐᑭᓯᓚᐅᖅᐳᒍᑦ ᐃᖅᑲᓇᐃᔭᕐᕕᖓᓐᓂ ᒪᓕᒐᓕᕆᔨᒃᑯᑦ ᓈᒪᔪᓂᒃ 
ᐸᕐᓇᒃᓯᒪᕙᒌᕈᑎᖃᖏᑦᑐᑦ ᑕᐃᒃᑯᓄᖓ ᐊᒻᒪᓗ ᐊᐅᓚᑦᑎᓂᕐᒥᓄᑦ ᐊᓄᓪᓚᒃᓰᕕᖕᓂᒃ 
ᓇᔪᖅᑕᐅᓂᐊᖅᑐᓂᒃ ᑎᒍᔭᐅᓯᒪᔪᓄᑦ, ᐊᒻᒪᓗ ᓈᒻᒪᖏᑦᑐᓂᒃ ᐊᐅᓚᑦᑎᖃᑦᑕᖅᓱᑎᒃ 
ᑎᒍᔭᐅᓯᒪᔪᓂᒃ, ᒪᓕᒃᑕᐅᔭᕆᐊᖃᖅᑎᓪᓗᒋᑦ ᐱᒻᒪᕆᐅᓂᖏᑦ ᐱᐅᓂᖅᓴᓂᒃ 
ᐊᑐᓕᕈᓐᓇᕐᓂᖏᓐᓂᒃ ᐃᓅᓯᕐᒥᓄᑦ ᐊᓯᔾᔨᓯᔾᔪᑕᐅᔪᓐᓇᖅᑐᓂᒃ ᐊᑐᒐᒃᓴᖏᓐᓄᑦ ᐊᒻᒪᓗ 
ᓄᓇᒥᓄᑦ ᐅᑎᕈᓐᓇᑦᑎᐊᕆᐊᖃᕐᓂᖏᓐᓄᑦ ᐱᓕᕆᐊᖑᖃᑕᕆᐊᖃᖅᑐᓂᒃ. 

ᖃᐅᔨᓴᖅᑕᐅᓚᐅᕐᓂᖏᓐᓂᒃ ᐱᔾᔪᑎᖃᖅᑐᑦ 

ᐃᖅᑲᓇᐃᔭᕐᕕᖓᑦ ᐱᓕᕆᕕᖓᑦ ᑲᓇᑕᒥ ᑎᒥᐅᔪᓂᒃ ᖃᐅᔨᓴᖅᑎᕐᔪᐊᑦ ᑮᓇᐅᔭᐃᑦ ᐊᑐᖅᑕᐅᓂᖏᓐᓄᑦ 
ᐊᐅᓚᑦᑎᓂᕆᔭᐅᔪᓂᒡᓗ ᖃᐅᔨᓴᕆᐊᖃᓚᐅᕐᒪᑦ ᐃᖕᒥᒎᖅᑐᓂᒃ ᖃᐅᔨᓴᕐᓂᖅ ᐃᖅᑲᓇᐃᔭᕐᕕᖓᓐᓂᒃ 
ᒪᓕᒐᓕᕆᔨᒃᑯᖏᓐᓂᒃ, ᐊᓄᓪᓚᒃᓰᕕᓕᕆᔨᒃᑯᑦ ᐱᓕᕆᕝᕕᖁᑎᖏᓐᓂᒃ ᑐᓂᓯᓂᐊᕐᓗᑎᒃ ᑐᕌᒐᖃᖅᑐᓂᒃ 
ᖃᐅᔨᒪᑎᑦᑎᔾᔪᑎᒃᓴᓂᒃ, ᐅᖃᐅᔾᔨᒋᐊᕈᑎᒃᓴᓂᒃ ᐊᒻᒪᓗ ᓇᓗᓇᖏᑦᑐᓂᒃ ᐃᑲᔪᖅᑕᐅᓂᖏᓐᓂᒃ ᒪᓕᒐᓕᐅᕐᕕᒃᑯᑦ 
ᓇᐅᑦᑎᖅᑐᐃᓂᖏᓐᓂᒃ ᒐᕙᒪᒃᑯᑦ ᐊᐅᓚᑦᑎᖃᑦᑕᕐᓂᖏᓐᓂᒃ ᑮᓇᐅᔭᖁᑎᖏᓐᓂᒃ ᐊᒻᒪᓗ ᐱᓕᕆᐊᕆᖃᑦᑕᖅᑕᖏᓐᓂᒃ 
ᐊᑐᖅᐸᒃᑕᖏᓐᓂᒃ. 

ᑕᒪᕐᒥᑦᑎᐊᖅ ᖃᐅᔨᓴᖅᑕᐅᓂᖏᓄᑦ ᐱᓕᕆᐊᖑᓚᐅᖅᑐᑦ ᑕᒡᕙᓂ ᑲᒪᒋᔭᐅᓚᐅᖅᐳᑦ ᒪᓕᒃᑕᐅᑦᑎᐊᖅᓱᑎᒃ ᑕᐃᒃᑯᐊ 
ᒪᓕᒃᑕᐅᖃᑦᑕᖅᑐᑦ ᖃᐅᔨᒪᔭᐅᑦᑎᐊᕈᑎᒃᓴᓄᑦ ᐱᓕᕆᓯᒪᓂᖏᓐᓂᒃ ᓇᓗᓇᐃᖅᑕᐅᓯᔾᔪᑏᑦ ᐃᓕᑕᕆᔭᐅᓯᒪᔪᓂᒃ 
ᑮᓇᐅᔭᓕᕆᔨᒻᒪᕆᖕᓄᑦ ᑲᓇᑕᒥ ᒪᓕᒃᓱᑕ (ᖃᓗᓈᑎᑐᑦ CPA-ᑯᑦ) ᑕᐃᒃᑯᓂᖓᑦ ᐃᓕᑕᕆᔭᐅᓯᒪᔪᑦ ᑮᓇᐅᔭᓕᕆᔨᒻᒪᕇᑦ 
ᑲᓇᑕᒥ ᐅᖃᓕᒫᒐᕋᓛᖏᓐᓂᒃ ᒪᓕᒐᒃᓴᖏᓐᓂᒃ—ᖃᐅᔨᒪᔭᐅᑦᑎᐊᕈᑎᒃᓴᐅᓂᕐᒧᑦ. ᑕᐃᒪᓕ ᐱᓕᕆᕕᖓᓐᓂ 
ᐃᖅᑲᓇᐃᔭᕕᖓᓐᓂᒃ ᐊᑐᖃᑦᑕᖅᓱᑎᒃ ᑕᐃᒃᑯᓂᖓ ᐊᑐᖅᑕᐅᖃᑦᑕᖅᑐᓂᒃ, ᒥᑭᓛᕆᔭᐅᓂᖏᓐᓄᑦ 
ᒪᓕᒐᕆᔭᐅᑎᑕᐅᒐᒥᒃ ᐅᕙᑦᑎᓐᓄᒃ ᖃᐅᔨᓴᕐᓂᑦᑎᓐᓂᒃ, ᐊᑐᖃᑦᑕᕆᕗᒍᑦᑕᐅᖅ ᒪᓕᒃᑕᐅᖃᑦᑕᐃᓐᓇᕐᒥᔪᓂᒃ 
ᐱᐅᓯᕆᔭᐅᕙᒃᑐᓂᒡᓗ ᐊᓯᖏᓐᓂᒃ ᐃᓕᓐᓂᐊᖅᑕᐅᓯᒪᑦᑎᐊᖃᑦᑕᕆᐊᖃᕐᒥᔪᓂᒃ ᐱᓕᕆᐊᖑᕙᒃᑐᓂᒃ. 

ᐃᓚᒋᔭᐅᓂᕐᒧᑦ ᑕᐃᒪᙵᑦ ᖃᐅᔨᓴᖅᑲᑦᑕᕐᓂᕐᒧᑦ ᐱᐅᓯᕆᕙᒃᑕᑦᑎᓐᓂᒃ ᐱᓕᕆᐊᖃᕐᓂᑦᑎᓐᓂᒃ, ᐱᓚᐅᖅᑐᒍᑦ 
ᐊᐅᓚᑦᑎᔨᖏᓐᓂᒃ ᓇᓗᓇᐃᖅᑕᐅᓯᒪᑦᑎᐊᕈᑎᓂᒃ ᑕᐃᒃᑯᐊ ᖃᐅᔨᔭᐅᓯᒪᔪᑦ ᑕᒡᕙᓂ ᐅᓂᒃᑳᓕᐅᕈᑕᐅᔪᓃᑦᑐᑦ 
ᑎᑎᖅᑲᖏᑦ ᑐᙵᕕᖃᕐᒪᑕ ᓱᓕᔪᐃᓐᓇᕐᓂᒃ. 

ᑐᕌᒐᕆᔭᐅᔪᑦ 

ᑐᑭᓯᑦᑎᐊᕈᒪᓪᓗᒋᑦ ᐃᖅᑲᓇᐃᔭᕐᕕᖓᓐᓂᒃ ᒪᓕᒐᓕᕆᔨᒃᑯᑦ ᐊᖑᒪᖃᑕᕐᒪᖔᑕ ᐱᒻᒪᕆᐅᓂᖏᓐᓂᒃ 
ᑲᒪᒋᑦᑎᐊᖃᑦᑕᕆᐊᖃᖅᑕᖏᓐᓂᒃ ᑎᒍᔭᐅᓯᒪᔪᓕᕆᔨᐅᓗᑎᒃ ᐊᓄᓪᓚᒃᓰᕕᖕᓂ ᐊᐅᓚᑕᐅᔪᓂᒃ ᐋᖅᑭᐅᒪᔭᐅᔪᓂᒃ. 

ᐃᓚᒋᔭᐅᓪᓗᑎᒃ ᖃᐅᔨᓴᓚᐅᖅᑕᑦᑎᓐᓄᑦ, ᑕᑯᒋᐊᓚᐅᖅᑐᒍᑦ ᐃᒪᐃᓕᐅᖅᐸᖕᒪᖔᑕ ᐃᖅᑲᓇᐃᔭᕐᕕᖓᓐᓂ 
ᒪᓕᒐᓕᕆᔨᒃᑯᑦ: 

• ᓇᒻᒪᔪᓂᒃ ᐸᕐᓇᐃᕙᒌᖃᑕᕐᒪᖔᑕ ᐊᒻᒪᓗ ᐊᐅᓚᑦᑎᕙᖕᒪᖔᑕ ᐊᓄᓪᓚᒃᓰᕕᖕᓂᒃ 
ᐃᓂᒃᓴᕆᔭᐅᓂᐊᖅᑐᓂᒃ ᑎᒍᔭᐅᓯᒪᔪᓄᑦ, ᐊᒻᒪᓗ 

• ᓈᒪᔪᓂᒃ ᐊᐅᓚᑦᑎᕙᖕᒪᖔᑦ ᐊᓄᓪᓚᒃᓰᖅᑕᐅᔪᓂᒃ ᑎᒍᔭᐅᓯᒪᔪᓂᒃ ᒪᓕᒃᑕᐅᖃᑕᖅᓗᑎᒃ 
ᐱᒻᒪᕆᐅᓂᖏᑦ ᐱᐅᓂᖅᓴᓂᒃ ᐊᑐᓕᕈᓐᓇᕐᓂᖏᓐᓂᒃ ᐃᓅᓯᕐᒥᓄᑦ ᐊᓯᔾᔨᓯᔾᔪᑕᐅᔪᓐᓇᖅᑐᓂᒃ 
ᐊᑐᒐᒃᓴᖃᕐᓂᖏᓐᓄᑦ ᐊᒻᒪᓗ ᓄᓇᒥᓄᑦ ᐅᑎᕈᓐᓇᑦᑎᐊᕆᐊᖃᕐᓂᖏᓐᓄᑦ 
ᐱᓕᕆᐊᖑᖃᑕᕆᐊᖃᖅᑐᓂᒃ. 

ᖃᓄᑎᒋ ᖃᐅᔨᓴᕐᓂᖏᓐᓂ ᐊᒻᒪᓗ ᖃᓄᖅ ᐱᐅᓯᖃᓚᐅᕐᓂᖏᑦ 

ᖃᐅᔨᓴᖅᑕᐅᔪᓂᒃ ᑕᑯᒋᐊᖅᑕᐅᓚᐅᖅᑐᑦ ᐊᓄᓪᓚᒃᓰᕕᓕᕆᔨᒃᑯᑦ ᐱᓕᕆᕕᖓᑦ, ᐃᓚᒐᔭᐅᒐᒥᒃ ᐃᖅᑲᓇᐃᔭᕐᕕᖓᓐᓄᑦ 
ᒪᓕᒐᓕᕆᔨᒃᑯᑦ ᑲᒪᔨᐅᑎᑕᐅᓗᑎᒃ ᐊᑐᓕᖅᑎᑦᑎᕙᓪᓕᐊᖃᑕᕐᓂᕐᒥᒃ ᐊᓄᓪᓚᒃᓰᕕᓕᕆᓂᕐᒧᑦ ᐱᖁᔭᓂᒃ. 
ᖃᐅᔨᓴᖅᑕᐅᓂᖏᓐᓂᒃ ᑕᑯᒋᐊᖅᑕᐅᓚᐅᖅᑐᑦ ᒪᕐᕈᐃᓕᖃᖓᓂᖏᓐᓂᒃ ᐊᓄᓪᓚᒃᓰᕕᖕᓂᒃ ᐱᔨᑦᑎᕋᖅᑕᐅᕙᒃᑐᓂᒃ: 
ᐊᐅᓚᑕᐅᖃᑕᕐᓂᖏᓐᓂᒃ ᓇᓗᓇᐃᖅᑕᐅᓯᒪᔪᑦ ᐊᓄᓪᓚᒃᓰᕝᕖᑦ ᐊᒻᒪᓗ ᐊᐅᓚᑕᐅᖃᑕᕐᓂᖏᑦ ᑎᒍᔭᐅᓯᒪᔪᑦ 
ᑕᐃᒃᑯᓇᓂᑎᑕᐅᔪᑦ ᐊᓄᓪᓚᒃᓰᕕᖕᓂ. 

ᖃᐅᔨᓴᕐᓂᑎᓐᓂᒃ ᐃᓚᖃᓚᐅᖅᐳ ᐊᐱᖅᓱᖅᑕᐅᖃᑦᑕᕐᓂᖏᓐᓂᒃ ᐊᖓᔪᖃᐅᑎᑦ ᑭᒡᒐᖅᑐᐃᔩᑦ, ᐊᖓᔪᖄᕆᔭᐅᔪᒡᒍᑏᑦ 
ᐊᒻᒪᓗ ᐊᓄᓪᓚᒃᓰᕕᖕᓂ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕐᕕᖓᓐᓂᒃ, ᐊᒻᒪᓗ ᐱᒻᒪᕆᐅᔪᑦ ᐃᓚᒋᔭᐅᖃᑦᑕᖅᑐᑦ 
ᐊᓄᓪᓚᒃᓰᕕᓕᕆᓂᕐᒧᑦ. ᑲᑎᒪᖃᑎᒋᖃᑦᑕᓚᐅᕐᒥᔭᕗᑦ ᐊᓄᓪᓚᓰᕕᖕᓂ ᐊᖓᔪᖄᖓᑦ, ᑐᒡᓕᖏᑦ, ᐊᖓᔫᖑᔪᑦ 
ᐱᓕᕆᕕᐅᔪᓂ ᐊᑐᓂ, ᐊᓄᓪᓚᒃᓰᖅᑕᐅᔪᓂᒃ ᑲᒪᔨᐅᔪᑦ ᐊᓯᖏᓪᓗ ᐊᓄᓪᓚᒃᓰᕕᖕᓂ ᐃᖅᑲᓇᐃᔭᖅᑎᐅᔪᑦ ᐱᖓᓱᓂᒃ 
ᑎᒍᔭᐅᓯᒪᕝᕕᐅᕙᒃᑐᓂ: ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ, ᑲᖏᖅᖠᓂᕐᒥ ᑎᒍᔭᐅᓯᒪᔪᓄᑦ ᐊᓄᓪᓚᒃᓰᖅᑕᐅᔪᓄᑦ ᒪᒥᓴᕐᕕᒃ, 
ᐊᒻᒪᓗ ᐅᑕᖅᑭᕕᒃ ᐊᓄᓪᓚᒃᓰᖅᑐᓄᑦ ᐊᖏᕋᖅᑐᒃᓴᖑᖅᑐᓄᑦ ᓇᔪᖅᑕᐅᕝᕙᒃᑐᒥ. 

ᐊᒻᒪᑕᐅᖅ ᓱᓕ, ᕿᒥᕐᕈᐊᓚᐅᖅᑐᒍᑦ ᐊᒻᒪᓗ ᑐᑭᓯᓂᐊᑦᑎᐊᖃᑦᑕᖅᓱᒋᑦ ᑎᑎᖅᑲᖁᑎᒋᔭᐅᔪᑦ ᐱᖁᑎᒋᔭᐅᔪᑦ 
ᐃᖅᑲᓇᐃᔭᕐᕕᖓᓐᓄᑦ ᐊᒻᒪᓗ ᐊᓄᓪᓚᒃᓰᕕᖁᑎᖏᓐᓄᑦ. 

ᖃᐅᔨᓇᓱᒃᓱᒋᑦ ᐃᖅᑲᓇᐃᔭᕐᕕᖓᓐᓂᒃ ᓈᒪᔪᓂᒃ ᐊᐅᓚᑦᑎᑦᑎᐊᖃᑕᕐᒪᖔᑕ ᑎᒍᔭᐅᓯᒪᔪᓂᒃ ᐊᓄᓪᓚᒃᓰᖅᑕᐅᔪᓂᒃ 
ᒪᓕᒃᑕᐅᔭᕆᐊᖃᕐᓂᖏᓐᓂᑦ ᐊᓄᓪᓚᒃᓰᕕᓕᕆᓂᕐᒧᑦ ᐱᖁᔭᐃᑦ, ᐱᒻᒪᕆᐅᓂᖏᓪᓗ ᐊᑐᐊᒐᕆᔭᐅᔪᑦ ᐊᒻᒪᓗ 
ᐱᐅᓯᔭᐅᕆᐊᓕᑦ ᐊᑐᖅᑕᐅᔭᕆᐊᓖᑦ ᐱᔾᔪᑎᖃᖅᑐᓂᒃ ᐊᐅᓚᑦᑎᖃᑕᕐᓂᕐᒥᒃ ᑎᒍᔭᐅᓯᒪᔪᓂᒃ, ᓂᕈᐊᓚᐅᖅᐳᒍᑦ ᐊᒻᒪᓗ 
ᖃᐅᔨᓴᖅᓱᑕ ᓇᓕᐊᖕᓂᑐᐃᓐᓇᖅ ᖃᐅᔨᓴᒐᓴᓂᒃ 39-ᓂᒃ ᑎᒍᔭᐅᓯᒪᔪᓚᓂᒃ ᐊᓐᓄᓪᓚᒃᓯᖅᑕᐅᖃᑕᐅᖃᑕᐅᓯᒪᔪᓂᒃ 
ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ, ᑲᖏᖅᖠᓂᕐᒥᒃ ᐊᓄᓪᓚᒃᓰᖅᑕᐅᔪᓄᑦ ᒪᒥᓴᕐᕕᖓᓐᓂ ᐅᕝᕙᓘᓐᓃᑦ ᐅᑕᖅᑭᕕᒃ 
ᐊᓄᓪᓚᒃᓰᖅᑐᓄᑦ ᐊᖏᕋᖅᑐᒃᓴᖑᖅᑐᓄᑦ ᓇᔪᖅᑕᐅᕝᕙᒃᑐᒥ ᐊᑯᓐᓂᖏᓐᓂᒃ ᐄᐳ 2012-ᒥ ᐊᒻᒪᓗ ᒫᑦᔨ 2014-ᒥ. 
ᓂᕈᐊᓚᐅᖅᑐᒍᑦ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥᒃ ᐊᒻᒪᓗ ᑲᖏᖅᖠᓂᕐᒥ ᐊᓄᓪᓚᒃᓰᖅᑕᐅᔪᓄᑦ ᒪᒥᓴᕐᕕᖕᒥᒃ 
ᐱᔾᔪᑎᖃᖅᓱᑕ ᐊᖏᓂᖅᐹᖑᖕᒪᑎᒃ ᑕᒪᐃᓐᓂᒃ ᐊᓄᓪᓚᒃᓰᕕᖕᓂ ᓄᓇᕗᒻᒥ, ᓇᔪᖅᑕᐅᖃᑦᑕᖅᓱᑎᒃ ᐊᒥᓲᓂᖅᐹᖑᔪᓄᑦ 
ᑎᒍᔭᐅᓯᒪᔪᓄᑦ. ᓂᕈᐊᓚᐅᖅᑕᕗᑦ ᐅᑕᖅᑭᕕᒃ ᐊᓄᓪᓚᒃᓰᖅᑐᓄᑦ ᐊᖏᕋᖅᑐᒃᓴᖑᖅᑐᓄᑦ ᓇᔪᖅᑕᐅᕝᕕᖓᑦ ᐱᔾᔪᑎᒋᓗᒍ 
ᑎᓕᔭᐅᓯᒪᓂᖏᑦ ᐊᓂᓵᓕᓂᐊᓕᖅᑐᓄᑦ ᐊᖏᕐᕋᕆᔭᐅᑲᐃᓐᓇᖃᑕᕐᓂᖓᓂᒃ ᐊᓂᓵᓕᓂᐊᓕᖅᑐᓄᑦ. ᑕᐃᒃᑯᐊ 
ᐱᒻᒪᕆᐅᓂᖏᑦ ᐊᑐᐊᒐᐃᑦ ᐊᒻᒪᓗ ᐱᐅᓯᕆᔭᐅᖃᑦᑕᖁᔭᐅᔪᑦ ᐊᑐᖅᑕᐅᔭᕆᐊᓖᑦ ᕿᒥᕐᕈᐊᓚᐅᖅᑕᕗᑦ 
ᐃᓚᖃᓚᐅᕆᕗᑦ ᐊᑐᓂ ᑲᒪᒋᔭᐅᓂᖏᓐᓄᑦ ᐊᐅᓚᑦᑕᐅᑦᑎᐊᕆᐊᖃᖅᑐᓂᒃ ᒪᓕᒐᖃᖅᑐᓂᒃ ᐱᔾᔪᑎᖃᖅᑐᓂᒃ 
ᐱᐅᓂᖅᓴᓂᒃ ᐊᑐᓕᕈᓐᓇᕐᓂᖏᓐᓂᒃ ᐃᓅᓯᕐᒥᓄᑦ ᐊᓯᔾᔨᓯᔾᔪᑕᐅᔪᓐᓇᖅᑐᓂᒃ ᐊᑐᒐᒃᓴᖃᕐᓂᖏᓐᓄᑦ ᐊᒻᒪᓗ ᓄᓇᒥᓄᑦ 
ᐅᑎᕈᓐᓇᑦᑎᐊᕆᐊᖃᕐᓂᖏᓐᓄᑦ ᐱᓕᕆᐊᖑᖃᑕᕆᐊᖃᖅᑐᓂᒃ. 

ᖃᐅᔨᓴᑦᑎᐊᕈᒪᓪᓗᒋᑦ ᑐᑭᓯᓗᒋᓪᓗ ᐃᖅᑲᓇᐃᔭᕐᕕᖓᓐᓂ ᒪᓕᒐᓕᕆᔨᒃᑯᑦ ᓈᒪᔪᓂᒃ 
ᐸᕐᓇᒃᓯᒪᕙᖐᖅᑎᑦᑎᖃᑦᑕᖕᒪᖓᑕ ᐊᒻᒪᓗ ᐊᐅᓚᑦᑎᕙᖕᒪᖔᑦ ᐊᓄᓪᓚᒃᓰᕝᕕᖏᓐᓂᒃ ᐃᓂᒃᓴᖃᕐᕕᐅᓂᐊᖅᑐᓂᒃ 
ᑎᒍᔭᐅᓯᒪᔪᓄᑦ, ᑕᑯᒋᐊᓚᐅᖅᑐᒍᑦ ᐃᖅᑲᓇᐃᔭᕐᕕᖓᓐᓂᒃ ᐸᕐᓇᐅᑎᒋᔭᖏᓐᓂᒃ ᑕᒪᐃᓐᓄᑦ ᐊᓄᓪᓚᒃᓰᕐᕕᖁᑎᖏᓐᓄᑦ, 
ᐃᓚᒋᔭᐅᓗᑎᒃ ᐊᖑᑎᓄᑦ, ᐊᕐᓇᓄᑦ, ᒪᒃᑯᒃᑐᓄᓪᓗ ᑎᒍᔭᐅᓯᒪᕝᕖᑦ ᐊᓄᓪᓚᒃᓰᕖᖏᑦ. 

ᑐᙵᕕᒋᖃᑦᑕᓚᐅᖅᑕᕗᑦ 

ᑐᙵᕕᒋᖃᑦᑕᓚᐅᖅᑕᕗᑦ ᓇᑭᖔᖅᓯᒪᓂᖏᑦ 

ᑐᑭᓯᑦᑎᐊᕈᒪᓂᖅ ᐃᖅᑲᓇᐃᔭᕐᕕᖓᓐᓂ ᒪᓕᒐᓕᕆᔨᒃᑯᑦ ᐊᖑᒪᑦᑎᐊᖃᑦᑕᕐᒪᖔᑕ ᐱᒻᒪᕆᐅᔪᓂᒃ ᑲᒪᒋᖃᑦᑕᕆᐊᖃᖅᑕᖏᓐᓂᒃ 
ᑎᒍᔭᐅᓯᒪᔪᓂᒃ ᐊᓄᓪᓚᒃᓰᖅᑕᐅᔪᓂᒃ ᐊᓄᓪᓚᒃᓰᕕᖕᓂ ᐋᖅᑭᐅᒪᔭᐅᔪᓂᒃ ᐊᑐᖅᑕᐅᔪᓂᒃ, ᒪᑯᓂᖓ ᑐᙵᕕᖃᖃᑦᑕᓚᐅᖅᑐᒍᑦ: 

ᐃᖅᑲᓇᐃᔭᕐᕕᖓᓐᓂ ᒪᓕᒐᓕᕆᔨᒃᑯᑦ ᓴᓇᖃᑕᕐᓂᖏᑦ 
ᐸᕐᓇᐅᑎᒃᓴᓂᒃ ᓇᓗᓇᐃᖅᑕᐅᓂᖏᓐᓄᑦ 
ᖃᓄᐃᓕᐅᕈᑕᐅᓂᐊᖅᑐᓄᓪᓗ ᒫᓐᓇᐅᔪᒥᒃ ᓯᕗᓂᒃᓴᐅᓂᐊᖅᑐᒥᓗ 
ᐊᓄᓪᓚᒃᓵᕕᖕᓂᒃ ᐱᑕᖃᕆᐊᖃᕐᓂᖏᓐᓂᒃ ᑎᒍᔭᐅᓯᒪᔪᓄᑦ 
ᐊᓄᓪᓚᒃᓰᖅᑕᐅᔭᕆᐊᖃᖅᑐᓄᑦ.  

• ᐊᓄᓪᓚᒃᓰᕕᓕᕆᓂᕐᒧᑦ ᐱᖁᔭᖅ 

• ᐱᓕᕆᐊᒃᓴᓂᒃ ᐊᐅᓚᑦᑎᔨᐅᓂᕐᒧᑦ ᑎᒥᐅᔪᑦ 
ᖃᐅᔨᒪᔭᐅᔪᓄᑦ, ᐱᓕᕆᐊᒃᓴᐃᓂᒃ ᐊᐅᓚᑦᑎᖃᑕᕐᓂᕐᒧᑦ 
ᐱᓕᕕᖓᑦ, 2008 

• ᑕᒪᑉᑕ 2009–2013 (ᓄᓇᕗᑦ ᒐᕙᒪᒃᑯᖏᓐᓄᑦ 
ᖃᓄᐃᓕᐅᕈᑎᒃᓴᓄᑦ ᐸᕐᓇᑎᖏᑦ) 

• ᓄᓇᕗᑦ ᒐᕙᒪᒃᑯᖏᓐᓂᒃ ᑮᓇᐅᔭᓂᒃ ᐊᐅᓚᑕᐅᔪᓂᒃ 
ᐅᖃᓕᒫᒐᐃᑦ ᒪᓕᒐᖏᑦ 

ᐊᓄᓪᓚᒃᓰᕕᓕᕆᓂᖅ ᓄᓇᕗᒻᒥ—ᐱᓕᕆᕝᕕᖓᑦ ᒪᓕᒐᓕᕆᔨᒃᑯᑦ 57 

 



ᑐᙵᕕᒋᖃᑦᑕᓚᐅᖅᑕᕗᑦ ᓇᑭᖔᖅᓯᒪᓂᖏᑦ 

ᑐᑭᓯᑦᑎᐊᕈᒪᓂᖅ ᐃᖅᑲᓇᐃᔭᕐᕕᖓᓐᓂ ᒪᓕᒐᓕᕆᔨᒃᑯᑦ ᐊᖑᒪᑦᑎᐊᖃᑦᑕᕐᒪᖔᑕ ᐱᒻᒪᕆᐅᔪᓂᒃ ᑲᒪᒋᖃᑦᑕᕆᐊᖃᖅᑕᖏᓐᓂᒃ 
ᑎᒍᔭᐅᓯᒪᔪᓂᒃ ᐊᓄᓪᓚᒃᓰᖅᑕᐅᔪᓂᒃ ᐊᓄᓪᓚᒃᓰᕕᖕᓂ ᐋᖅᑭᐅᒪᔭᐅᔪᓂᒃ ᐊᑐᖅᑕᐅᔪᓂᒃ, ᒪᑯᓂᖓ ᑐᙵᕕᖃᖃᑦᑕᓚᐅᖅᑐᒍᑦ: 

ᐃᖅᑲᓇᐃᔭᕐᕕᖓᓐᓂ ᒪᓕᒐᓕᕆᔨᒃᑯᑦ ᓇᐅᑦᑎᖅᓱᖅᐸᖕᒪᖔᑕ 
ᐱᒻᒪᕆᐅᔪᓂᒃ ᒪᓕᒐᒃᑕᐅᑎᑦᑎᖃᑕᕐᒪᖓᑕ 
ᐋᓐᓂᐊᖅᑕᐅᔪᓐᓇᑦᑕᕐᓂᐊᖏᒪᑕ ᑎᒍᔭᐅᓯᒪᔪᑦ ᐊᓄᓪᓚᒃᓰᖅᑕᐅᔪᑦ 
ᐊᒻᒪᓗ ᐃᖅᑲᓇᐃᔭᖅᑎᖏᑦ ᐱᓕᕆᔪᑦ ᐊᓄᓪᓚᒃᓰᕕᖕᓂ.  

• ᐊᓄᓪᓚᒃᓰᕕᓕᕆᓂᕐᒧᑦ ᐱᖁᔭᖅ 

• ᐊᓄᓪᓚᒃᓰᕕᖕᓂ ᐱᔨᑦᑎᕋᐃᖃᑕᕐᓂᕐᒧᑦ ᒪᓪᓗᒐᓪᓗᑐᕆᔭᖏᑦ 

• ᐊᓄᓪᓚᒃᓰᕕᓕᕆᔨᒃᑯᑦ ᐃᖅᑲᓇᐃᔭᕐᕕᖓᓐᓂ 
ᑎᓕᓯᔾᔪᑎᓕᐊᕆᓯᒪᔭᖏᑦ  

ᐃᖅᑲᓇᐃᔭᕐᕕᖓᓐᓂ ᒪᓕᒐᓕᕆᔨᒃᑯᑦ 

• ᐅᔾᔨᖅᑐᑦᑎᐊᖃᑕᕐᒪᖔᑕ ᐃᖅᑲᓇᐃᔭᖅᑎᖃᑦᑎᐊᕐᓂᖅ 
ᐱᒻᒪᕆᐅᔪᓂᒃ ᑲᒪᔨᐅᖃᑦᑕᕐᓂᐊᖅᑐᓂᒃ ᑲᒪᒋᔭᐅᔭᕆᐊᓕᖕᓂᒃ 
ᐊᓄᓪᓚᒃᓰᕕᖕᓂ, 

• ᓇᐅᑦᓯᖅᑐᖅᑕᐅᖃᑕᕐᓂᖏᑦ ᐊᒻᒪᓗ ᐊᐅᓚᑕᐅᖃᑕᕐᓂᖏᑦ 
ᐃᑲᕐᕋᐃᑦ ᐃᖅᑲᓇᐃᔭᕐᓇᐅᔪᑦ ᓯᓚᑎᒃᑲᓐᓂᐊᒍᑦ 
ᐱᓕᕆᒃᑲᓐᓂᖃᑕᕐᓂᕐᒥᒃ ᐊᑐᖃᑕᕐᓂᖏᓐᓂᒃ 
ᐊᓄᓪᓚᒃᓰᕕᖕᒥ, ᐊᒻᒪᓗ 

• ᐅᔾᔨᖅᑐᑦᑎᐊᖃᑕᕐᓂᕐᒥᒃ ᐃᖅᑲᓇᐃᔭᖅᑏᑦ 
ᐱᒻᒪᕆᐅᓂᖏᓐᓂᒃ ᐊᔪᕈᓐᓂᖅᓴᖅᑕᐅᓯᒪᖃᑕᕐᓂᖏᓐᓂᒃ. 

• ᐊᓄᓪᓚᒃᓰᕕᓕᕆᔨᒃᑯᑦ ᐃᖅᑲᓇᐃᔭᕐᕕᖓᓐᓂ 
ᑎᓕᓯᔾᔪᑎᓕᐊᕆᓯᒪᔭᖏᑦ 

ᐃᖅᑲᓇᐃᔭᕐᕕᖓᓐᓂ ᒪᓕᒐᓕᕆᔨᒃᑯᑦ ᐃᑭᑦᑐᖃᕋᔭᖅᐸᑦ ᐊᒻᒪᓗ 
ᐋᓐᓂᐊᖃᖏᑦᑐᓕᕆᔨᒃᑯᓐᓄᑦ ᖃᐅᔨᓴᖅᑕᐅᖃᑕᕐᓂᖏᓂᒃ 
ᐊᐅᓚᑦᑎᔨᐅᔪᑦ ᑕᒪᑯᓂᖓ, ᐊᑐᓕᖁᔭᓕᐅᖃᑕᕐᓂᖏᓐᓂᒃ 
ᐱᐅᓯᒋᐊᕈᑎᒃᓴᐅᓂᐊᖅᑐᓂᒃ ᑭᖑᓂᐊᒍᑦ ᑐᑭᓯᔭᐅᓯᒪᓕᖅᑐᓂᒃ 
ᐊᒻᒪᓗ ᖃᓄᐃᓕᐅᕈᑕᐅᒋᐊᖅᓯᒪᓕᕐᓗᑎᒃ, ᐊᒻᒪᓗ 
ᐃᑭᑦᑐᖃᓕᕐᓂᖅᐸᑦ/ᑐᐊᕕᕐᓇᖅᑐᓂᒃ 
ᐊᓂᑎᑕᐅᔪᐃᓐᓇᐅᔭᕆᐊᖃᕋᔭᕈᑎᒃ ᐆᒃᑐᕋᖅᑎᑕᐅᖃᑕᕐᓂᖏᓐᓂᒃ 
ᑕᐃᒪᐃᓕᐅᖃᑦᑕᕆᐊᖃᕐᓂᖏᓐᓄᑦ. 

• ᐊᓄᓪᓚᒃᓰᕕᓕᕆᓂᕐᒧᑦ ᐱᖁᔭᖅ 

• ᐊᓄᓪᓚᒃᓰᕕᖕᓂ ᐱᔨᑦᑎᕋᐃᖃᑕᕐᓂᕐᒧᑦ ᒪᓪᓗᒐᓪᓗᑐᕆᔭᖏᑦ 

• ᐊᓄᓪᓚᒃᓰᕕᓕᕆᔨᒃᑯᑦ ᐃᖅᑲᓇᐃᔭᕐᕕᖓᓐᓂ 
ᑎᓕᓯᔾᔪᑎᓕᐊᕆᓯᒪᔭᖏᑦ 

ᐃᖅᑲᓇᐃᔭᕐᕕᖓᓐᓂ ᒪᓕᒐᓕᕆᔨᒃᑯᑦ ᐊᐅᓚᑦᑎᕙᖕᒪᖔᑦ 
ᑎᒍᔭᐅᓯᒪᔪᓂᒃ ᐊᓄᓪᓚᒃᓰᖅᑕᐅᔪᓂᒃ ᒪᓕᒃᑕᐅᑦᑎᐊᖅᓱᑎᒃ 
ᐊᑐᐊᒐᖁᑎᖏᑦ ᐊᒻᒪᓗ ᐱᐅᓯᕆᔭᐅᖁᔭᐅᔪᑦ 
ᐊᑐᖅᑕᐅᖃᑦᑕᕆᐊᓖᑦ ᐃᒪᐃᓕᐅᖃᑕᕐᓗᑎᒃ 

• ᓇᓗᓇᐃᔭᐃᖃᑕᕐᓂᖅ ᐃᑲᔪᖅᑕᐅᔭᕆᐊᖃᕐᓂᖏᓐᓂᒃ ᐊᒻᒪᓗ 
ᓇᖏᐊᕐᓇᖅᑐᒦᓕᕈᑎᒋᕙᒃᑕᖏᓐᓂᒃ, ᐊᒻᒪᓗ 

• ᐱᕕᒃᓴᖃᖅᑎᑕᐅᓂᖏᓐᓂᒃ ᐊᑐᕈᓐᓇᖃᑕᕐᓂᖅ ᐊᑐᒐᒃᓴᓂᒃ 
ᐃᖕᒥᓄᑦ ᑐᕌᖓᔪᓂᒃ ᐊᒻᒪᓗ ᐱᔨᑦᑎᕋᐅᑎᓂᒃ 
ᖃᓄᐃᓕᕈᑕᐅᒋᐊᕈᓐᓇᖅᑐᓂᒃ 
ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ ᐊᒻᒪᓗ 
ᓇᖏᐊᕐᓇᖅᑐᒦᓕᕈᑎᒋᕙᒃᑕᖏᓐᓄᑦ.  

• ᐊᓄᓪᓚᒃᓰᕕᓕᕆᓂᕐᒧᑦ ᐱᖁᔭᖅ 

• ᐊᓄᓪᓚᒃᓰᕕᓕᕆᔨᒃᑯᑦ ᐃᖅᑲᓇᐃᔭᕐᕕᖓᓐᓂ 
ᑎᓕᓯᔾᔪᑎᓕᐊᕆᓯᒪᔭᖏᑦ 

ᐊᐅᓚᑦᑎᔨᐅᓂᖏᑦ ᕿᒥᕐᕈᐊᓚᐅᖅᐳᑦ ᐊᖏᕈᑎᖃᓚᐅᖅᓱᑎᒡᓗ ᓈᒪᓂᖏᓐᓂᒃ ᑐᙵᕕᒋᔭᐅᓚᐅᖅᑐᑦ 
ᖃᐅᔨᓴᖅᑕᐅᓂᐊᖅᑐᓂ. 

ᖃᓄᑎᒋ ᐊᑯᓂᐅᓂᖃᓚᐅᕐᓂᖏᑦ ᖃᐅᔨᓴᖅᑕᐅᓚᐅᖅᑐᑦ ᖃᐅᔨᓴᖅᑎᓄᑦ 

ᖃᐅᔨᓴᖅᑕᐅᓚᐅᖅᑐᑦ ᐊᑯᓂᐅᓂᓕᖕᒥᒃ ᐊᑯᓂᖏᓐᓃᓚᐅᖅᑐᓂᒃ ᐄᐳ 1, 2012-ᒥᒃ ᐊᒻᒪᓗ ᓯᑎᐱᕆ 1, 2014-ᒥᒃ. 
ᖃᐅᔨᓴᖅᑕᐅᓯᒪᔪᓂᒃ ᐱᓕᕆᓕᓚᐅᖅᑐᑦ ᑖᒃᑯᓂᖓ ᐅᓂᒃᑳᓕᐅᕐᓂᕐᒥᓂᒃ ᐱᔭᕇᖅᑕᐅᓚᐅᖅᑐᑦ ᓄᕕᐱᕆ 3, 2014-ᒥ. 

ᖃᐅᔨᓴᖅᑎᐅᖃᑕᐅᓚᖅᑐᑦ ᐱᓕᕆᔨᖏᑦ 

ᐃᑲᔪᖅᑎᖓᑦ ᖃᐅᔨᓴᖅᑎᕐᒧᐊᕐᒧᑦ ᑕᒪᐃᓐᓂ: ᕌᓂ ᑳᒻᐳᓪ 
ᓯᕗᓪᓕᐅᖅᑎᐅᖃᑕᖅ: ᔮᓐ ᐋᕝᓕᐊᒃ 
ᐊᐅᓚᑦᑎᔨᖓᑦ: ᔪᐋᓐ ᓱᐊᑦᓯ 
 
ᐋᓕᒃᓵᓐᑐᕋᐃ ᐳᓱᐊ 
ᒪᕇᔭ ᐴᓕ 
ᑰᓇᓪ ᔅᓚᐴᑎᓐ 
ᑯᓗᒃ ᐅᐃᓕᔭᒻᔅ 

ᐃᓚᔭᐅᖃᑕᐅᓯᒪᔪᖅ ᑎᑎᖅᑲᖅ ᓇᓗᓇᐃᔭᖅᑕᐅᓯᒪᔪᑦ ᐊᑐᓕᖁᔭᐅᔪᑦ 

ᑖᒃᑯᐊ ᑎᑎᕋᖅᓯᒪᔪᑦ ᐊᑐᓕᖁᔭᐅᔪᓂᒃ ᐅᓂᒃᑳᓕᐊᑉ ᐃᓗᐊᓃᑦᑐᑦ. ᓈᓴᐅᑎᖏᑦ ᓯᕗᓂᐊᓂ ᐊᑐᓕᖁᔭᐅᔪᑦ 
ᓇᓗᓇᐃᖅᓯᒪᕗᖅ ᑎᑎᕋᖅᓯᒪᓂᕐᒥ ᑕᐃᒫᒃ ᑕᑯᒃᓴᐅᓪᓗᓂ ᐅᓂᒃᑳᓕᐊᑉ ᐃᓗᐊᓂ. ᖃᑉᓯᐅᓂᖏᑦ ᐅᖂᑕᙳᐊᑉ ᐃᓗᐊᓂ 
ᓇᓗᓇᐃᖅᓯᕗᖅ ᑎᑎᕋᖅᓯᒪᓂᐅᑉ ᐅᖃᐅᓯᐅᔪᒧᑦ. 

ᐊᑐᓕᖁᔭᐅᔪᖅ ᑭᐅᔾᔪᑕᐅᔪᖅ 

ᐊᓄᓪᓚᒃᓰᕕᖕᓂ ᑎᒍᔭᐅᓯᒪᕝᕕᖕᓂᒃ ᐊᐅᓚᑦᑎᓂᖅ 

48.  ᐊᑐᓕᖁᔭᐅᔪᖅ. ᒪᓕᒐᓕᕆᔨᒃᑯᑦ ᐱᔭᕆᐊᖃᖅᑐᑦ 
ᓈᒪᔪᓂᒃ ᖁᑦᑎᖕᓂᖅᐹᓂᒃ 
ᖃᐅᔨᓴᖅᑕᐅᔭᕆᐊᖃᕈᑎᓕᖕᓂᒃ ᐃᒡᓕᒃᓴᓂᒃ 
ᐊᒻᒪᓗᑦᑕᐅᖅ ᖃᐅᔨᓴᑦᑎᐊᕐᓗᑎᒃ ᑕᐃᒃᑯᐊ 
ᐊᑯᓐᓂᖏᓐᓃᑦᑐᓂᒃ ᖃᐅᔨᓴᖅᑕᐅᔭᕆᐊᖃᕈᑎᓖᑦ 
ᑎᒍᔭᐅᓯᒪᔪᑦ ᐊᒻᒪᓗ ᑕᐃᒃᑯᐊ ᐃᖅᑲᖅᑐᖅᑕᐅᕕᒃᓴᒥᓂᒃ 
ᓱᓕ ᐅᑕᖅᑭᔪᑦ ᐃᓂᒃᓴᓂᒃᑕᐅᓯᒪᑦᑎᐊᖃᑦᑕᕐᓗᑎᒃ, 
ᖃᓄᑐᐃᓐᓇᖅ ᓇᓕᐊᖕᓂᑐᐃᓐᓇᖅ ᐊᑐᕐᓗᑎᒃ 
ᑳᓐᑐᓛᒃᑖᖅᑎᑦᑎᓯᒪᓗᑎᒃ ᐊᓯᖏᓐᓂᒃ ᐊᕕᒃᑐᖅᓯᒪᔪᓂ 
ᒐᕙᒪᐅᔪᓂᒃ ᐊᐅᓚᑦᑎᔨᐅᔪᓂᒃ ᐅᕝᕙᓘᓐᓃᑦ 
ᓴᓇᔭᐅᑎᑦᑎᓗᑎᒃ ᑕᐃᒃᑯᓂᖓ 
ᐃᓂᒃᓴᕆᓂᐊᖅᑕᖏᓐᓂᒃ ᓄᓇᕘᒥ. (15–47) 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. ᒪᑭᒋᐊᕐᕕᒃᑯᑦ 
ᐃᒡᓗᖁᑎᒃᓴᖓᑦ ᒪᑐᐃᕐᕕᒃᓴᖃᖅᑎᑕᐅᓕᖅᑐᖅ 2015-ᒥ, 
ᖁᕝᕙᓯᖕᓂᖅᐹᖑᓂᐊᖅᑐᓂᒃ ᓇᐅᑦᑎᖅᑐᖅᑕᐅᔪᖃᖃᑦᑕᕐᓂᐊᖏᒃᑲᓗᖅᓱᑎᒃ 
ᑕᐃᑲᓂ ᐃᓂᒃᓴᓂᒃᑕᐅᓯᒪᓂᐊᖅᑐᓂᒃ, ᑕᒪᓐᓇ ᓯᕗᓪᓕᕆᔭᐅᓕᖅᑐᖅ 
ᑲᔪᓯᕙᓪᓕᐊᑎᑦᑎᓂᕐᒧᑦ ᐃᓂᒃᓴᖃᖅᑎᑦᑎᑦᑎᐊᒃᑲᓐᓂᕋᓱᕐᓂᕐᒧᑦ 
ᑎᒍᔭᐅᓯᒪᔪᓂᒃ. 

ᐸᕐᓇᐅᑕᐅᕙᓪᓕᐊᓕᖅᑐᑦ ᒫᓐᓇᐅᔪᖅ ᓇᓗᓇᐃᖅᑕᐅᓂᐊᕐᒪᑕ 
ᐊᔪᕐᓇᕋᔭᖏᓐᓂᖏᑦ ᐊᒻᒪᓗ ᐱᑕᖃᕆᐊᖃᕐᓂᖏᑦ ᖃᓄᐃᑦᑐᑦ 
ᑎᒍᔭᐅᓯᒪᔪᓄᑦ ᐊᔾᔨᒌᖏᓐᓂᖏᓐᓄᑦ: ᖁᕝᕙᓯᖕᓂᖅᐹᒥᑦᑐᓂᒃ, 
ᐊᑯᓐᓂᖏᓐᓃᑐᓂᒡᓗ ᓇᐅᑦᑎᖅᑐᖅᑕᐅᔭᕆᐊᖃᖅᑐᓂᒃ ᐊᒻᒪᓗ 
ᐃᖃᖅᑐᖅᑕᐅᓚᐅᖏᑦᑐᓂᒃ ᓱᓕ ᑎᒍᔭᐅᓯᒪᔪᓂᒃ. ᑕᒪᒃᑯᐊ 
ᑐᑭᓯᓂᐊᖅᑕᐅᓂᖏᑦ ᓄᑖᕈᕆᐊᖅᑕᐅᖏᓐᓇᕐᓂᐊᖅᑐᑦ ᓯᕗᓂᐊᓂᒃ 
ᑐᑭᓯᓂᐊᖅᑕᐅᓚᐅᖅᑐᓂᒃ, ᐅᖃᐅᓯᐅᓪᓗᑐᕐᓗᑎᒃ ᐱᑕᖃᕆᐊᖃᕐᓂᐊᖅᑐᑦ 
ᐃᓂᒃᓴᓂᒃᓯᒪᔪᓐᓇᕋᔭᕐᓂᖅ ᖁᕝᕙᓯᖕᓂᖅᐹᖑᔪᓂᒃ 
ᓇᐅᑦᑎᖅᑐᖅᑕᐅᔭᕆᐊᖃᖅᑐᓂᒃ ᐃᓂᒃᓴᓂᒃᓯᒪᓂᖅ ᐃᒡᓗᖃᕐᓂᐊᖅᑐᓂᒃ 
ᐊᒻᒪᓗ ᖃᐅᔨᓴᖅᑕᐅᓂᖏᓐᓂᒃ ᐊᔪᕐᓇᕋᔭᖏᓐᓂᖏᑦ ᕿᑭᖅᑖᓘᖕᒥ 
ᐃᑲᔪᖅᑕᐅᕝᕕᒃᓴᖅ ᐱᑕᖃᓕᕈᓐᓇᖁᓪᓗᒍ ᓯᕗᒻᒧᐊᒃᐸᓪᓕᐊᓗᑎᒃ. 

ᑐᑭᓯᔨᔭᐅᓂᖏᑦ ᑐᑭᓯᓂᐊᖅᑕᐅᓚᐅᕐᓗᑎᒃ ᐱᔭᕇᖅᑕᐅᕝᕕᒃᓴᖃᖅᐳᑦ 
ᐄᐳᕈ 2015-ᒥ, ᐱᔪᓐᓇᐅᑕᐅᓕᕐᓂᐊᕐᒪᑕ ᐃᖅᑲᓇᐃᔭᕐᕕᖓᓐᓄᑦ 
ᖃᓄᐃᓕᐅᕈᑎᒃᓴᒥᓄᑦ ᐃᓱᒪᓕᐅᕈᑎᖃᕈᓐᓇᕐᓂᖅ 
ᖃᐅᔨᓴᖅᑕᐅᔪᓐᓇᕐᓂᖏᓐᓄᑦ ᐊᒻᒪᓗ ᓴᓇᔭᐅᓯᒪᔪᓐᓇᕐᓂᖏᓐᓄᑦ 
ᐊᑐᖅᑕᐅᖔᕈᓐᓇᖅᑐᓄᑦ 2015–16-ᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᒥ, 
ᑐᙵᕕᖃᕐᓗᑎᒃ ᒫᓐᓇᐅᓕᖅᑐᖅ ᐊᒻᒪᓗ ᐊᑯᓂᐅᓂᐊᖅᑐᒧᑦ ᓯᕗᓂᒃᓴᒧᑦ 
ᐊᓐᓄᓚᒃᓰᕕᖃᕆᐊᖃᓕᕈᒫᕐᓂᖏᓐᓂᒃ ᓄᓇᕗᒻᒥᐅᑦ, ᐃᓚᖃᕐᓗᑎᒡᓗ 
ᓈᒪᔪᓂᒃ ᐃᓂᒃᓴᓂᒃᑕᐅᓯᒪᔪᓐᓇᖃᑕᕐᓂᖏᑦ ᑎᒍᔭᐅᓯᒪᔪᑦ ᐃᓄᐃᑦ 
ᓄᓇᕗᒻᒥ, ᐅᕝᕙᓗᓐᓃᑦ ᐊᓯᖏᓐᓃᑎᑕᐅᖃᑦᑕᕐᕋᔭᖅᑐᓂ ᒐᕙᒪᖃᕐᕕᐅᔪᓂ 
ᑲᓇᑕᒥ, ᐱᔭᕆᐊᖃᕐᓂᖏᑦ ᒪᓕᒃᑕᐅᓗᑎᒃ. 

ᐃᓱᐊᓂ ᑐᕌᒐᖃᒻᒪᕆᖕᓂᐊᕐᒪᑦ, ᐱᔭᕆᐊᖃᖅᑐᖅ ᓈᒪᔪᓂᒃ 
ᖁᑦᑎᖕᓂᖅᐹᓂᒃ ᖃᐅᔨᓴᖅᑕᐅᔭᕆᐊᖃᕈᑎᓕᖕᓂᒃ 
ᐃᓂᒃᓴᖃᖅᑎᑦᑎᒃᑎᐊᕐᓂᖅ. 

58.  ᐊᑐᓕᖁᔭᐅᔪᖅ. ᒪᓕᒐᓕᕆᔨᒃᑯᑦ ᑕᒪᐃᓐᓂᒃ 
ᖃᐅᔨᒪᓇᓱᐊᕆᐊᓖᑦ ᐅᔾᔨᖅᑐᑦᑎᐊᕐᓗᑎᒃ 
ᐊᓄᓪᓚᒃᓰᕕᖕᒥᒃ ᐊᐅᓚᑦᑎᔨᐅᔪᑦ 
ᒪᓕᑦᑎᐊᕐᓂᐊᕐᓂᖏᓐᓂᒃ ᐊᑐᐊᒐᕆᔭᒥᓂᒃ, 
ᑎᓕᓯᓯᒪᔾᔪᑎᒥᓂᒃ, ᐊᒻᒪᓗ ᐊᐅᓚᑦᑎᓂᕐᒧᑦ 
ᐱᐅᓯᕆᔭᐅᖁᔭᐅᔪᓂᒃ ᐊᑐᖅᑕᐅᔭᕆᐊᓕᖕᓂᒃ 
ᐱᔾᔪᑎᖃᖅᑐᓂᒃ ᑎᒍᔭᐅᓯᒪᔪᑦ ᐃᓄᑑᑎᑕᐅᓂᖏᓐᓂᒃ 
ᓴᓂᕐᕙᖅᑕᐅᓯᒪᓗᑎᒃ ᐊᒻᒪᓗ ᕿᓂᕐᕕᐅᖃᑕᕐᓂᖏᓐᓄᑦ 
ᐊᓄᓪᓚᒃᓰᕕᑦ ᐊᑐᓂ ᐊᒻᒪᓗ ᐃᒡᓗᕈᓯᖏᑦ. (50–57) 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. 
ᐃᖅᑲᓇᐃᔭᕐᕕᖓᓐᓂ ᐱᒋᐊᖅᑎᑦᑎᓂᐊᓕᖅᑐᑦ ᐋᖅᑭᐅᒪᓂᖏᓐᓂᒃ ᐊᒻᒪᓗ 
ᖃᓄᐃᓕᐅᖅᑎᐅᓂᖏᓐᓂᒃ ᐃᖅᑲᓇᐃᔭᖅᑏᑦ ᕿᒥᕐᕈᐊᖅᑕᐅᓂᖏᓐᓂᒃ 
ᑎᒍᔭᐅᒪᕕᓕᕆᔨᒃᑯᖏᓐᓂᒃ, ᓯᕗᐊᓂᒍᑦ ᔫᓐ 2015–ᒥ, ᑕᐃᒫᒃ 
ᓇᓗᓇᐃᖅᑕᐅᑦᑎᐊᖁᓪᓗᒋᑦ ᐊᒥᒐᓗᐊᕐᓂᖏᑦ 
ᐱᔨᑦᑎᕋᖅᑕᐅᖃᑦᑕᕆᐊᖃᖅᑐᓂᒃ ᐊᒻᒪᓗ ᐊᔪᖏᓐᓂᖃᕆᐊᖃᕐᓂᖏᓐᓂᒃ. 

ᐃᖅᑲᓇᐃᔭᕐᕕᖓᓐᓂ ᐋᖅᑭᐅᒪᑎᑦᑎᓂᐊᓕᖅᑐᑦ ᒪᓕᒃᑕᐅᔾᔪᑎᒃᓴᓂᒃ 
ᐊᒻᒪᓗ ᑕᒪᐃᓐᓂᒃ ᖃᐅᔨᓴᖅᑕᐅᔾᔪᑎᒃᓴᓂᒃ ᐱᓕᕆᐊᖃᕐᓂᐊᖅᑐᓂᒃ 
ᐃᖅᑲᓇᐃᔮᕆᔭᐅᓂᐊᖅᑐᒥᒃ ᐊᓄᓪᓚᒃᓰᕕᓕᕆᔨᒃᑯᓐᓂᒃ, 
ᐱᔭᕇᖅᑕᐅᖅᑳᓚᐅᕐᓗᑎᒃ ᐃᖅᑲᓇᐃᔭᖅᑎᖃᓕᕈᓐᓇᕐᓂᖏᓐᓂᒃ 
ᑐᑭᓯᓂᐊᖅᑕᐅᓂᖏᑦ ᐊᒻᒪᓗ ᑮᓇᐅᒃᔭᒃᓴᖏᑦ ᐊᖏᖅᑕᐅᓚᐅᕐᓗᑎᒃ. 
ᒪᓕᒃᑕᐅᔭᕆᐊᓖᑦ ᒪᓕᒃᑕᐅᓂᖏᑦ ᐊᒻᒪᓗ ᑕᒪᐃᓐᓂᒃ 
ᖃᐅᔨᒋᐊᖅᑎᐅᑕᕐᓂᐊᖅᑐᓂᒃ ᐃᖅᑲᓇᐃᔭᖅᑎᖃᐅᒃᐸᖕᒪᑕ ᑕᒪᐃᓐᓂᒃ 
ᐊᒥᓲᓂᖅᓴᐅᕙᒃᑐᓂᒃ ᑲᓇᑕᒥ ᐊᓄᓪᓚᒃᓰᕕᓕᕆᔨᐅᖃᑕᐅᔪᓂᒃ. ᑖᓐᓇ 
ᐃᓂᒃᓴᖅ ᐱᑕᖃᓕᖅᐸᑦ ᐃᑲᔪᕐᓂᖃᕐᓂᐊᕐᒪᑦ ᒪᓕᒃᑕᐅᑦᑎᐊᖃᕐᓂᖏᓐᓄᑦ 
ᐊᑐᐊᒐᕆᔭᐅᔪᓪᓗ ᐱᐅᓯᕆᔭᐅᖁᔭᐅᔪᓪᓗ ᐊᑐᖅᑕᐅᖃᑦᑕᕆᐊᓖᑦ, 
ᐊᒻᒪᓗᑦᑕᐅᖅ ᑐᑭᓯᓂᐊᕈᑕᐅᒃᑲᓐᓂᕈᓐᓇᖃᑦᑕᓕᕐᓗᑎᒃ ᐊᒻᒪᓗ 
ᖃᐅᔨᓴᖅᑎᑦᑎᒃᑲᓐᓂᕈᓐᓇᕐᓗᑎᒃ ᖃᖓᑐᐃᓐᓇᖅ ᐱᔭᕆᐊᖃᓕᕌᖓᒥᒃ. 

ᐃᖅᑲᓇᐃᔭᕐᕕᖓᓐᓂ ᐱᓕᕆᕙᓪᓕᐊᓕᖅᑐᑦ 
ᑎᑎᕋᖅᑕᐅᑦᑎᐊᒃᑲᓐᓂᕐᓂᖏᓐᓂᒃ ᐊᓄᓪᓚᒃᓰᕕᓕᕆᓂᕐᒧᑦ ᒪᓕᒐᓕᕆᔪᓂᒃ 
(ᓄᓇᕗᒻᒥ ᐊᓄᓪᓚᒃᓰᕕᓕᕆᖕᓄᑦ ᒪᓕᒐᐃᑦ ᐊᒻᒪᓗ ᐃᓗᐊᓃᑦᑐᑦ 
ᒪᓕᒐᓪᓗᑐᖏᑦ) ᑕᐃᒫᒃ ᐋᖅᑭᐅᒪᑦᑎᐊᕐᓂᐊᕐᒪᑕ ᓄᑖᕈᕆᐊᖅᓯᒪᓕᕐᓗᑎᒃ 
ᐱᑕᖃᑦᑎᐊᓕᕐᓗᑎᒃ ᓴᓇᔭᐅᓕᓵᕐᓂᐊᖅᑐᑦ ᑎᑎᕋᖅᓯᒪᓂᐊᖅᑐᑦ. 
ᕿᒥᕐᕈᐊᖅᑕᐅᓂᖏᑦ ᒫᓐᓇᐅᔪᖅ ᐊᑐᐊᒐᖁᑎᖏᑦ, ᑎᓕᓯᓯᒪᔾᔪᑎᖏᑦ 
ᒪᓕᒃᑕᐅᔪᒃᓴᐃᑦ, ᐊᒻᒪᓗ ᐊᐅᓚᑦᑎᓂᕐᒧᑦ ᐱᐅᓯᕆᔭᐅᖃᑦᑕᖁᔭᐅᔪᑦ 
ᐊᑐᖅᑕᐅᖃᑦᑕᖁᔭᐅᔪᑦ ᕿᒥᕐᕈᐊᖅᑕᐅᓂᐊᖅᑐᑦ 2015 ᐊᕐᕌᒍᖓ 
ᐱᒋᐊᓖᓴᕐᓂᖓᓂ ᐊᒻᒪᓗ ᓈᒻᒪᓈᖅᓯᒪᓂᐊᖅᑐᓂᒃ ᐊᑕᐅᑎᒃᑰᕆᐊᕐᓗᒋᑦ 
ᕿᒥᕐᕈᐊᖅᑕᐅᓂᖏᓐᓄᑦ ᐊᓄᓪᓚᒃᓰᕕᓕᕆᓂᕐᒧᑦ ᐱᖁᔭᐃᑦ. 

59.  ᐊᑐᓕᖁᔭᐅᔪᖅ. ᒪᓕᒐᓕᕆᔨᒃᑯᑦ 
ᑐᑭᓯᓂᐊᑦᑎᐊᕆᐊᖃᖅᑐᑦ ᖃᓄᐃᓕᕙᓪᓕᐊᓂᖏᓐᓂᒃ 
ᐱᔾᔪᑎᖃᖅᑐᓂᒃ ᐱᓯᒪᔭᐅᖃᑦᑕᖅᑐᓂᒃ ᐱᖁᔭᖅᑎᒍᑦ 
ᐱᓯᒪᖃᑦᑕᖁᔭᐅᙱᑦᑐᓂᒃ, ᐃᓚᖃᕐᓗᑎᒃ 
ᖃᓄᐃᑦᑑᖃᑦᑕᕐᓂᖏᓐᓂᒃ ᐱᓯᒪᔭᐅᓕᖃᑦᑕᖅᑐᑦ ᐊᒻᒪᓗ 
ᖃᓄᖅ ᐃᑎᖅᑎᑕᐅᕙᖕᒪᖔᑕ ᐊᓄᓪᓚᒃᓰᕕᖕᒧᑦ.  
(53–57) 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. 
ᐃᖅᑲᓇᐃᔭᕐᕕᖓᓐᓂ ᑎᑎᕋᖅᑕᐅᕙᓪᓕᐊᖃᑦᑕᓕᖅᑐᑦ ᐱᓯᒪᔭᐅᔪᕕᓂᕐᓂᒃ 
ᐱᓯᒪᔭᐅᕆᐊᖃᙱᑦᑐᑦ ᐱᖁᔭᖅᑎᒍᑦ, ᖃᕆᑕᐅᔭᒃᑰᖅᑎᑕᐅᓪᓗᑎᒃ 
ᑎᑎᕋᖅᑕᐅᖃᑦᑕᓕᖅᑐᑦ (ᖃᓗᓐᓈᑎᑐᑦ ᑕᐃᔭᐅᔪᓂᒃ ᖃᕆᑕᐅᔭᒃᑯᑦ 
ᑐᙵᕕᒋᔭᐅᔪᑦ ᑎᒍᔭᐅᓯᒪᕝᕕᖕᓂᒃ ᐱᕋᔭᒃᓯᒪᔪᓂᒃ ᐊᐅᓚᑦᑎᔾᔪᑎ 
Computer-based Offender Management System-COMS-ᓂᒃ) 
ᑕᐃᒪᙵᑦ 2000-ᖑᓕᖅᑐᒥᒃ. ᖃᐅᔨᓴᖅᑕᐅᒋᐊᕐᓂᐊᓕᖅᑐᑦ 
ᓄᑖᙳᕆᐊᖅᑕᐅᓯᒪᓂᖏᑦ ᑕᐃᒃᑯᐊ ᐊᐅᓚᑦᑎᔾᔪᑏᑦ ᖃᕆᑕᐅᔭᐃᑦ 
ᐃᓗᐊᒍᑦ ᐊᑐᒐᒃᓴᐃᑦ ᐱᒋᐊᕐᕕᒃᓴᖃᖅᓱᑎᒃ ᐃᓱᓕᓚᐅᙱᓐᓂᖓᓂ ᓱᓕ 
ᑕᖅᑭᖓᓂ ᔮᓐᓄᐊᕆ 2015-ᒥ. ᑕᐃᒃᑯᐊ ᓄᑕᐅᓂᖅᓴᐃᑦ 
ᐱᔪᓐᓇᕐᓂᖃᕐᓂᐊᖅᑐᑦ ᒪᓕᒃᐸᓪᓕᐊᔪᓐᓇᕐᓂᒥᒃ ᐊᒻᒪᓗ 
ᐊᒨᖅᑲᐃᔪᓐᓇᕐᓂᖅ ᐱᓯᒪᔭᐅᒪᔪᖃᖅᑐᕕᓂᐅᔪᓂᒃ 
ᐱᓯᒪᔭᐅᖃᑦᑕᕆᐊᖃᙱᑦᑐᓂᒃ ᑎᑎᕋᖅᑕᐅᓯᒪᔪᓂᒃ ᖃᕆᑕᐅᔭᒃᑯᑦ 
ᖃᐅᔨᓴᖅᑕᐅᖁᓪᓗᒋᑦ ᖃᓄᐃᓕᕙᓪᓕᐊᓯᒪᓂᖏᓐᓂᒃ ᑐᑭᓕᐅᕐᓗᑎᒃ. 
ᑕᐃᒃᑯᐊᓗ ᐆᒃᑐᕋᖅᑕᐅᓗᑎᒃ ᖃᐅᔨᓴᖅᑕᐅᕌᓂᒍᓐᓇᖅᓯᒍᑎᒃ, 
ᐊᑐᖅᑕᐅᖏᓐᓇᕐᓂᐊᓕᖅᑐᓂᒃ ᐊᑐᓕᖅᑎᑦᑎᓛᕐᕆᕗᑦ. ᐃᖅᑲᓇᐃᔭᕐᕕᖕᒥ 
ᐊᔪᙱᓐᓂᖅ ᑕᒪᒃᑯᓂᖓ ᐱᓕᕆᐊᖃᕈᓐᓇᕐᓂᕐᒥ ᐋᖅᑭᐅᒪᔭᐅᓕᖅᐸᑦ, 
ᐃᖅᑲᓇᐃᔭᕐᕕᖓᓐᓂ ᑐᑭᓕᐅᕈᑕᐅᔪᓐᓇᖅᓯᓂᐊᖅᑐᑦ 
ᖃᓄᐃᕙᓪᓕᐊᓕᕐᓂᖏᓐᓂᒃ ᐱᓯᒪᖃᑦᑕᕐᓂᖏᑦ ᐱᓯᒪᖃᑦᑕᖁᔭᐅᙱᑦᑐᓂᒃ 
ᐊᓄᓪᓚᒃᓰᕕᖕᓂ. 

66.  ᐊᑐᓕᖁᔭᐅᔪᖅ. ᒪᓕᒐᓕᕆᔨᒃᑯᑦ 
ᐱᓕᕆᖃᑎᖃᕆᐊᓖᑦ ᓄᓇᓕᓐᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᓐᓂ ᑕᒪᒃᑯᐊ ᐋᖅᑭᒋᐊᕆᐊᓖᑦ 
ᑲᒪᒋᔭᐅᓂᐊᕐᒪᑕ ᒪᓕᑦᑎᐊᖏᑦᑐᑦ 
ᓇᓗᓇᐃᖅᑕᐅᓚᐅᖅᑐᑦ ᐃᑭᑎᑦᑎᑦᑕᐃᓕᒪᓂᕐᒧᑦ 
ᖃᐅᔨᓴᕐᓂᐅᑉ ᐅᓂᒃᑳᖏᓐᓂᒃ ᓯᓚᑖᓃᙵᖅᑐᐃᓪᓗ 
ᐅᓂᒃᑳᓕᐊᑦ ᕿᑭᖅᑖᓘᑉ ᐊᓄᓪᓚᒃᓰᕕᒻᒥ 
ᖃᐅᔨᔭᐅᓯᒪᔪᓂᒃ. (61–65) 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. 
ᐃᖅᑲᓇᐃᔭᕐᕕᖓᓐᓂ ᐱᓕᕆᖃᑎᖃᓕᖅᑐᑦ ᐃᖃᓇᐃᔭᕐᕕᖓᓐᓂᒃ 
ᓄᓇᓕᖕᓂ ᒐᕙᒪᒃᑯᓂᒡᓗ ᐱᔨᑦᑎᕋᐃᔨᓂᒃ ᓈᒻᒪᒃᓯᒋᐊᖅᑐᐃᔪᓐᓇᕐᓂᐊᕐᒪᑕ 
ᑕᒪᕐᒥᒃ ᒪᓕᖏᓐᓂᕆᔭᐅᔪᑦ ᒪᓕᒃᑕᐅᓯᒪᔭᕆᐊᖃᖅᑐᓂᒃ 
ᓇᓗᓇᐃᖅᑕᐅᓯᒪᓂᖏᓐᓂᒃ ᐃᑭᑦᑐᖃᕈᓐᓇᕐᓂᕐᒧᑦ ᖃᐅᔨᓴᖅᑕᐅᓯᒪᔪᓂᒃ 
ᐅᓂᒃᑳᓕᐊᓂᒃ ᐊᒻᒪᓗ ᓯᓚᑖᓐᓂᙶᖅᑐᓂᒃ ᐅᓂᒃᑳᓕᐊᓂᒃ, ᐱᓗᐊᖅᑐᒥᒃ 
ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ. ᐃᖅᑲᓇᐃᔭᕐᕕᖓᓐᓂ ᑲᔪᓰᓐᓇᕐᓂᐊᖅᑐᑦ 
ᐱᓕᕆᖃᑎᖃᕐᓂᕐᒥᓂᒃ ᓄᓇᓕᖕᓂᒃ ᒐᕙᒪᒃᑯᓐᓂᒡᓗ 
ᐱᔨᑦᑎᕋᐃᔨᒃᑯᖏᓐᓂᒃ ᒪᓕᒃᓯᒪᑦᑎᐊᕈᒪᓂᕐᒥᓄᑦ 
ᖃᐅᔨᓴᖅᑕᐅᖃᑦᑕᐃᓐᓇᕐᓂᐊᖅᑐᓂᒃ ᐊᒻᒪᓗ 
ᐋᖅᑭᐅᒪᑎᑦᑎᑦᑎᐊᕆᐊᖃᕐᓂᕐᒧᑦ ᐸᕐᓇᐅᑎᓂᒃ. ᑮᓇᐅᔭᒃᓴᐃᑦ ᐊᒻᒪᓗ 
ᐸᕐᓇᐅᑎᒃᓴᐃᓪᓗ ᐱᓕᕆᐊᖑᓕᖅᐳᑦ ᓇᓗᓇᐃᖅᔭᐃᔪᒪᓂᕐᒧᑦ 
ᐊᔪᕐᓇᕋᔭᙱᒻᒪᖔᑦ ᐊᒻᒪᓗ ᐱᑕᖃᕆᐊᖃᕐᓂᖏᓐᓂᒃ ᐃᓱᒪᒋᓪᓗᒋᑦ 
ᓄᓇᕗᒻᒥ ᐊᕕᒃᑐᖅᓯᒪᓂᕐᒥ ᒫᓐᓇᐅᔪᖅ ᐱᖁᑎᕐᔪᐊᑕᖃᑦᑎᐊᖏᓐᓂᖏᑦ, 
ᐃᓚᖃᖅᓱᑎᒃ ᑕᐃᒃᑯᓂᖓ ᓈᒻᒪᙱᓗᐊᕐᓂᖏᓐᓂᒃ. ᑕᐃᒃᑯᐊ 
ᖃᐅᔨᓴᖅᑕᐅᓂᖏᓐᓂᒃ ᓴᖅᑭᑎᑕᐅᓯᒪᔪᑦ ᐊᑐᐃᓐᓇᐅᑎᑕᐅᓂᐊᖅᑐᑦ ᐄᐳ 
2015-ᖑᓕᖅᐸᑦ ᐊᒻᒪᓗ ᐊᑐᖅᑕᐅᖔᕈᓐᓇᖅᑐᓂᒃ ᓴᖅᑭᑎᑦᑎᓯᒪᓂᐊᖅᑐᑦ 
ᐊᑑᑎᖃᑦᑎᐊᕐᓂᖅᐹᖑᔪᓐᓇᕐᓂᐊᖅᑐᓂᒃ ᐊᒻᒪᓗ 
ᐋᖅᑭᐅᒪᑦᑎᐊᕐᓂᖅᐹᖑᔪᓐᓇᕐᓂᐊᖅᑐᓂᒃ ᖃᓄᐃᓕᐅᕈᑎᒃᓴᐅᓇᔭᖅᑐᓂᒃ 
ᐱᓕᕆᐊᖑᓂᖏᓐᓂᒃ ᒫᓐᓇᐅᔪᖅ ᐊᒥᒐᕐᓂᖏᓐᓄᑦ ᐊᒻᒪᓗ 
ᓈᒻᒪᙱᓐᓂᖏᓐᓄᑦ. 

69.  ᐊᑐᓕᖁᔭᐅᔪᖅ. ᒪᓕᒐᓕᕆᔨᒃᑯᑦ 
ᑎᓕᐅᕆᖃᑦᑕᕆᐊᓖᑦ ᐊᓄᓪᓚᒃᓰᕕᐅᑉ ᐊᐅᓚᑦᑎᔨᖏᑦ 
ᕿᑭᖅᑖᓘᑉ ᐃᑲᔪᖅᑕᐅᕕᖓᓂ ᑐᐊᕕᕐᓇᖅᑐᒃᑯᑦ 
ᐊᓂᓵᕆᐊᖃᕐᓂᕐᒥᑦ ᐱᓕᒻᒪᒃᓴᑎᑦᑎᖃᑦᑕᕐᓗᑎ, 
ᑕᐃᒪᐃᒋᐊᖃᕐᓂᖏᓐᓄᑦ. ᑕᒪᒃᑯᐊ ᐱᓕᒻᒪᒃᓴᐅᑏᑦ 
ᑎᑎᖅᑕᐅᕙᓪᓗᑎᒃ ᐋᖅᑭᒋᐊᖅᑐᖃᕆᐊᖃᖅᐸᓗ 
ᑲᒪᒋᔭᐅᓗᑎᒃ. (67–68) 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. ᑕᐃᒪᖓᑦ 
ᖃᐅᔨᑎᑕᐅᓚᐅᖅᓱᑎᒃ ᑕᐃᒃᑯᓂᖓ ᐱᓕᕆᔨᖏᓐᓄᑦ ᖃᐅᔨᓴᖅᑎᔫᑉ 
ᑕᒪᐃᓂᒃ ᐊᑐᖅᑕᐅᓂᑰᔪᓂᒃ ᐱᓕᕆᐊᓂᒃ ᑮᓇᐅᔭᖅᑐᕈᑕᐅᓚᐅᖅᑐᓂᒡᓗ 
ᑲᓇᑕᒥ, ᐃᖃᓇᐃᔭᕐᕕᒃ ᐱᓕᕆᒋᐊᖅᓯᒪᓕᖅᑐᖅ ᐅᔾᔨᖅᑐᑦᑎᐊᕆᐊᖃᕐᓂᖅ 
ᑕᒪᒃᑯᐊ ᐆᒃᑐᕋᕈᑏᑦ ᕿᑭᖅᑖᓘᖕᒥ ᐃᑲᔪᖅᑕᐅᕕᖕᒥ 
ᑲᔪᓯᓐᓇᖃᑦᑕᕆᐊᖃᕐᓂᖏᓐᓂᒃ ᑕᐃᒪᖓᑦ ᖃᖓᖑᕋᖓᑦ ᑕᒪᐃᓐᓂᑦᑎᐊᖅ, 
ᑎᒍᔭᐅᓯᒪᕝᕕᖕᓂ. ᓄᕕᐱᕆ 2014-ᒥ, ᖃᕆᑕᐅᒃᑰᖅᑐᑦ ᒪᓕᒃᐸᓪᓕᐊᔾᔪᑏᑦ 
ᐊᒻᒪᓗ ᖃᖓᖑᕋᓪᓗ ᖃᐅᔨᑎᑦᑎᔾᔪᑏᑦ ᐊᑐᓕᖅᑎᑕᐅᓚᐅᖅᑐᑦ ᓯᕗᓂᐊᒍᑦ 
ᖃᐅᔨᑎᑕᐅᖃᑕᕐᓂᐊᕐᒪᑕ ᐃᑭᑦᑐᖃᕋᔭᖅᐸᑦ/ 
ᐊᓂᔭᕆᐊᖃᖅᑐᐃᓐᓇᐅᓕᕈᑎᒃ ᐆᒃᑐᕋᕆᐊᖃᓕᕐᒥᔪᓂᒃ ᐊᑐᓂ 
ᐊᓄᓪᓚᒃᓰᕕᖕᓂ. ᐱᕙᓪᓕᐊᓂᖏᑦ ᖃᐅᔨᓴᑕᐅᕙᓪᓕᐊᖏᓐᓇᖅᑐᑦ 
ᐅᔾᔨᖅᑐᑦᑎᐊᕈᒪᒧᑦ ᑕᐃᒃᑯᐊ ᐊᓂᔭᕆᐊᖃᓕᕐᓂᕈᑎᒃ ᑕᒪᕐᓂᒃ ᐆᒃᑐᕋᕈᑎᖏᑦ 
ᐊᑐᖅᑕᐅᖃᑕᕐᓂᖏᓐᓂᒃ ᐊᒻᒪᓗ ᒪᓕᒃᑕᐅᖃᑦᑕᕐᓂᖏᓐᓂᒃ ᖃᖓᖑᕋᖓᑦ 
ᐋᕿᒃᑕᐅᓯᒪᕙᒌᖅᑐᓂᒃ. 

ᑕᒪᐃᓐᓂᒃ ᐃᖅᑲᓇᐃᔭᕐᕕᓕᒫᖏᓐᓂ ᑎᑎᕋᖅᓯᒪᔪᑦ ᓇᐃᓈᖅᑕᐅᓯᒪᓪᓗᑎᒃ 
ᐃᖅᑲᐃᑎᑦᑎᒋᐊᕈᑎ ᑐᔪᖅᑕᐅᓚᐅᖅᑐᑦ ᔭᓐᓄᐊᕆ 2015-ᒥ, 
ᒪᓕᒐᖃᕐᓂᖏᓐᓂᒃ ᐊᒻᒪᓗ ᐱᒻᒪᕆᐅᓂᖏᓐᓂᒃ 
ᐊᓂᑎᑕᐅᔪᐃᓐᓇᐅᔭᕆᐊᖃᕋᔭᖅᑐᓂᒃ ᑕᒪᐃᓐᓂᒃ ᐆᒃᑐᕋᖅᑎᑦᑎᖃᑦᑕᕐᓂᕐᒥᒃ, 
ᐊᑕᓪᓗᑎᒃ ᐊᔾᔨᖏᑦ ᐊᑐᖅᑕᐅᔭᕆᐊᓖᑦ ᐊᑐᐊᒐᖏᑦ. ᑕᒪᕐᒥᒃ ᐊᓄᓪᓚᒃᓰᕕᑦ 
ᓄᓇᕗᒻᒥᑦᑕᐅᖅ ᐱᓯᒪᓂᐊᓕᖅᑐᑦ ᐊᔾᔨᖏᓐᓂᒃ 
ᐊᓂᑎᑕᐅᔪᐃᓐᓇᐅᓂᖏᓐᓄᒃ ᐆᒃᑐᕋᖅᑕᐅᖃᑦᑕᕆᐊᖃᖅᑐᓂᒃ 
ᖃᖓᒃᑰᖓᓂᐊᕐᓂᖏᓐᓄᑦ ᑎᑎᕋᕐᕕᒃᓴᓂᒃ ᑕᑕᑎᖅᑕᐅᔪᒃᓴᓂᒃ. 

2015-ᒥ ᐃᖃᓇᐃᔭᕐᕕᖓᓐᓂ ᖃᐅᔨᒋᐊᕐᓂᐊᖅᑐᑦ 
ᓴᕿᑎᑦᑎᔪᓐᓇᕐᓂᐊᕐᒪᖔᑕ ᒪᓕᒐᒃᓴᐃᑦ ᒪᓕᒃᑕᐅᖃᑦᑕᕐᓂᖏᓐᓂᒃ 
ᖃᐅᔨᓴᐃᔨᐅᖃᑕᕐᓂᐊᖅᑐᒥᒃ ᐃᖃᓇᐃᔭᖅᑎᒥᒃ, 
ᓇᓗᓇᐃᒃᑯᑕᐅᒋᐊᑲᓐᓂᕈᓐᓇᕐᓂᐊᕐᒪᑕ 
ᐅᔾᔨᖅᑐᖅᑕᐅᑦᑎᐊᒃᑲᓐᓂᕈᓐᓇᕐᓂᖓᓂᒃ ᑕᒪᓇ 
ᐱᓕᕆᐊᖑᖃᑦᑕᕆᐊᖃᕐᓂᖓᑦ. 

79.  ᐊᑐᓕᖁᔭᐅᔪᖅ. ᒪᓕᒐᓕᕆᔨᒃᑯᑦ 
ᕿᒥᕐᕈᐊᑦᑎᐊᕆᐊᖃᖅᑐᑦ ᖃᓄᖅ ᑲᖏᖅᖠᓂᕐᒥ 
ᑎᒍᔭᐅᓯᒪᔪᓄᑦ ᒪᒥᓴᕐᕕᒃ ᐱᐅᓂᖅᓴᓂᒃ 
ᖃᓄᐃᓕᐅᕈᑕᐅᔪᓐᓇᕐᒪᖔᑦ 
ᐃᓂᒃᓴᖃᑦᑎᐊᕆᐊᖃᕐᓂᖏᓐᓄᑦ ᓄᓇᕗᒻᒥᐅᓂ ᐊᒻᒪᓗ 
ᐅᔾᔨᖅᑐᑦᑎᐊᕐᓗᑎᒃ ᐃᓂᒃᓴᖃᕐᕕᐅᕙᒃᑐᓂ 
ᑎᒍᔭᐅᓯᒪᕕᖕᓂ ᐃᖅᑲᓇᐃᔭᖅᑏᑦ ᐱᓕᕆᔩᑦ 
ᐃᓕᓐᓂᐊᖅᑎᑕᐅᓯᒪᑦᑎᐊᖃᑕᕈᓐᓇᕐᓂᖅ 
ᐱᓕᕆᔪᓐᓇᕐᓂᖅᓴᐅᓂᐊᕐᒪᑕ. (70–78) 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. 
ᐊᑑᑎᖃᑦᑎᐊᕐᓂᖅᓴᐅᔪᓐᓇᖅᑐᓂᒃ ᖃᓄᐃᓕᐅᕈᑕᐅᒋᐊᕈᓐᓇᕐᓂᐊᕐᒪᑕ 
ᑎᒍᔭᐅᓯᒪᕝᕕᖕᓂ ᐃᓂᒃᓴᖃᑦᑎᐊᕆᐊᖃᕐᓂᖏᓄᑦ ᐊᒻᒪᓗ 
ᐃᑲᔪᖅᑕᐅᖃᑦᑕᕆᐊᖃᕐᓂᖏᓐᓄᑦ ᐱᑕᖃᕆᐊᖃᓕᒃᑎᒍᑦ ᑭᕙᓪᓕᕐᒥᐅᑦ 
ᐊᕕᒃᑐᖅᓯᒪᓂᖏᓐᓂ ᑲᖏᖅᖠᓂᕐᒥ ᒪᒥᓴᕐᕕᖕᒥᒃ ᑎᒍᔭᐅᓯᒪᕕᒃ 
ᒪᓐᓇᐅᓕᖅᑐᖅ ᐊᖏᕈᑎᖃᖃᑦᑕᓕᖅᑐᑦ ᐃᑎᖅᑎᑕᐅᓂᐊᓕᖅᑐᓂᒃ 
ᑲᖏᖅᖠᓂᕐᒥᖓᖅᑐᓂᒃ ᐊᒻᒪᓗ ᐊᕙᓗᖏᓐᓂᒃ ᓄᓇᓕᖕᓂᒃ. 

ᑕᐃᑯᖓᐃᓂᒃᓴᖃᑦᑎᐊᕆᐊᖃᕐᓂᖏᓄᑦ ᐊᒻᒪᓗ 
ᐃᑲᔪᖅᑕᐅᖃᑦᑕᕆᐊᖃᕐᓂᖏᓐᓄᑦ ᐱᑕᖃᕆᐊᖃᓕᒃᑎᒍᑦ ᑭᕙᓪᓕᕐᒥᐅᑦ 
ᐊᕕᒃᑐᖅᓯᒪᓂᖏᓐᓂ ᑲᖏᖅᖠᓂᕐᒥ ᒪᒥᓴᕐᕕᖕᒥᒃ ᑎᒍᔭᐅᓯᒪᕕᒃ 
ᒪᓐᓇᐅᓕᖅᑐᖅ ᐊᖏᕈᑎᖃᖃᑦᑕᓕᖅᑐᑦ ᐃᑕ ᐅᕝᕙᓗᓐᓃᑦ ᖃᖓᑐᐃᓐᓇᖅ 
ᑎᒍᔭᐅᓯᒪᔪᖃᖅᑎᓪᓗᒍ ᓅᑕᐅᓕᒑᔪᒥᒃ ᕿᑭᖅᑖᓘᖕᒥ ᐃᑲᔪᖅᑕᐅᕝᕕᖕᒧᑦ, 
ᓯᕗᓪᓕᕐᒥᒃ ᖃᐅᔨᓴᖅᑕᐅᓂᐊᕐᓂᕐᒥᓂᒃ ᐃᑯᖓᐃᓂᒃᓴᖃᑦᑎᐊᕆᐊ. 

ᐊᐅᓚᑦᑎᔨᐅᖃᑕᐅᔪᓂᒃ ᑲᑎᒪᔪᖃᕐᓂᐊᖅᑐᑦ ᐱᒋᐊᓕᓵᕐᓂᖓᓂ 2015-ᒥ, 
ᑕᐃᑲᓂᓗ ᐃᖅᑲᓇᐃᔭᕐᕕᖓᓐᓂ ᓴᓇᔭᐅᓂᐊᕐᒪᑕ ᑲᖏᖅᖠᓂᕐᒥ 
ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒧᑦ ᑕᐅᑐᒐᕆᔭᐅᓂᐊᖅᑐᑦ ᐊᒻᒪᓗ 
ᑎᓕᔭᐅᓯᒪᔾᔪᑎᒋᓂᐊᖅᑕᖏᑦ, ᑕᐃᒃᑯᐊᓗ ᐃᓚᖃᕐᓂᐊᖅᓱᑎᒃ 
ᐅᖃᐅᓯᐅᓂᐊᖅᑐᓂᒃ ᖃᓄᐃᓕᐅᕈᑕᐅᒋᐊᒃᑲᓐᓂᕈᓐᓇᕐᓂᖏᓐᓂᒃ 
ᑎᒍᔭᐅᓯᒪᔪᓄᑦ ᒪᒥᓴᕐᕕᕐᒃ ᐊᑐᖅᑕᐅᔪᓐᓇᑦᑎᐊᕐᓂᐊᓕᒫᖓᓂᒃ 
ᐊᑐᖅᑕᐅᔪᓐᓇᖅᓯᖁᓪᓗᒍ, ᐃᓚᖃᕐᓗᑎᒡᓗ ᐱᕕᒃᓴᖃᓕᕈᓐᓇᕐᓂᖏᓐᓂᒃ 
ᓇᓗᓇᐃᔭᐃᔨᐅᔪᓐᓇᕐᓂᖅ ᖃᓄᑎᒋ 
ᖃᐅᔨᓴᖅᑕᐅᓯᒪᖃᑦᑕᕆᐊᖃᕐᓂᐊᖅᑐᓂᒃ 
ᓇᐅᑦᑎᖅᑐᐃᔭᕆᐊᖃᖅᑎᒋᕙᖕᓂᖏᓐᓂᒃ ᐊᔪᖏᓐᓂᖅᑖᕐᓗᑎᒃ ᑕᐃᑲᓂ 
ᐃᓂᒃᓴᖃᕐᕕᐅᕙᒃᑐᒥ. 

ᑎᓯᐱᕆ 2014-ᖑᑎᓪᓗᒍ, ᐊᑐᓂ ᖃᐅᔨᒪᔭᐅᓕᕈᑎᒃᓴᖏᓐᓂᒃ 
ᖃᐅᔨᓴᖅᑕᐅᖃᑕᕐᓂᖏᑦ ᑎᒍᔭᐅᓯᒪᔪᓄᑦ ᐊᐅᓚᑦᑎᔨᒃᓴᐃᑦ ᑲᑎᒪᔨᕋᓛᓂᒃ 
ᓴᕿᑎᑦᑎᓚᐅᖅᑐᑦ ᑎᓕᔭᐅᓪᓗᑎᒡᓗ ᓇᓗᓇᐃᔭᐃᖃᑦᑕᕆᐊᖃᕐᓂᖅ 
ᐃᓕᓐᓂᐊᖅᑎᑕᐅᓯᒪᖃᑦᑕᕆᐊᖃᕐᓂᐊᖅᑐᓂᒃ ᐊᒻᒪᓗ ᓴᓇᔭᐅᓂᖓᓂᒃ 
ᐃᓕᓐᓂᐊᕈᑎᒃᓴᓄᑦ ᐅᖃᓕᒫᒐᕐᓂᒃ ᒪᓕᒃᑕᐅᔪᒃᓴᓂᒃ. ᐊᑐᓕᖅᑎᑕᐅᓂᖏᑦ 
ᓄᑖᐅᓂᖅᓴᐃᑦ ᐃᖃᓇᐃᔭᕐᕕᖓᓐᓂ ᖃᕆᑕᐅᔭᒃᑰᖓᔪᑦ ᑎᒍᔭᐅᓯᒪᕝᕕᖕᓂ 
ᐱᕋᔭᓯᒪᔪᓂᒃ ᐊᐅᓚᑦᑎᔾᔪᑎᒃᓴᐃᑦ ᐋᕿᒪᐅᔭᓂᖏᑦ (COMS-ᑯᑦ) 
ᐱᔪᓐᓇᐅᑕᐅᓂᐊᖅᑐᑦ ᒪᓕᒃᑕᐅᓂᖅᓴᐅᔪᓐᓇᕐᓂᖏᓐᓂᒃ ᐊᒻᒪᓗ 
ᑐᑭᓯᓂᐊᕐᕕᐅᑲᐅᑎᒋᔪᓐᓇᕐᓂᖏᓐᓄᑦ ᑕᐃᒃᑯᖓ ᐱᔾᔪᑎᖃᖅᑐᓂᒃ 
ᐃᖃᓇᐃᔭᖅᑎᓂᒃ ᐃᓕᓐᓂᐊᖅᑎᑕᐅᓯᒪᓂᖏᓐᓂᒃ. ᑕᐃᒃᑯᐊ ᐊᑐᒐᒃᓴᐃᑦ 
ᐋᕿᒪᔭᐅᓗᑎᒃ, ᐊᑐᖅᑕᐅᓂᐊᐳᑦ ᒪᓕᒍᑕᐅᔪᓐᓇᕐᓂᕐᒧᑦ 
ᐃᓕᓐᓂᐊᖅᓯᒪᓂᖏᓐᓂᒃ ᐊᒻᒪᓗ ᖃᐅᔨᒪᔾᔪᑕᐅᑦᑎᐊᖃᑕᕐᓗᑎᒃ 
ᐃᖃᓇᐃᔭᖅᑏᑦ ᐃᓚᐅᔪᐃᓐᓇᐅᖃᑦᑕᕆᐊᖃᕐᓂᖏᓐᓂᒃ 
ᐃᓕᓐᓂᐊᖅᑕᐅᓯᒪᖃᑦᑕᕆᐊᖃᖅᑐᓂᒃ. 

82.  ᐊᑐᓕᖁᔭᐅᔪᖅ. ᒪᓕᒐᓕᕆᔨᒃᑯᑦ 
ᐅᔾᔨᖅᑐᑦᑎᐊᕆᐊᖃᖅᐳᑦ 
ᐱᑕᖃᓕᖅᑎᑦᑎᔭᕆᐊᖃᕐᓂᕐᒥᓂᒃ 
ᑎᑎᕋᖅᓯᒪᔪᖃᕆᐊᖃᕐᓂᖅ ᑕᐅᑐᒐᕆᔭᐅᓂᖏᓐᓂᒃ 
ᐱᑕᖃᕈᑎᒋᔭᒥᓄᑦ ᐱᓕᕆᕕᖓᑦ ᐅᓂᒃᑳᖅᓯᒪᔪᓂᒃ 
ᐊᐅᓚᑦᑎᓂᖏᓄᑦ ᑲᖏᖅᖠᓂᕐᒥ ᑎᒍᔭᐅᓯᒪᔪᓄᑦ 
ᒪᒥᓴᕐᕕᖕᒥᒃ, ᑕᐃᒃᑯᐊᓗ ᐊᑐᓕᖅᑎᑕᐅᓗᑎᒃ 
ᒪᓕᒐᒃᓴᐅᓂᕐᒧᑦ ᐊᐅᓚᑦᑎᓂᖏᓐᓂᒃ 
ᐃᓂᒃᓴᖃᕐᕕᐅᕙᖕᓂᐊᖅᑐᒥᒃ ᒪᒥᓴᕐᕕᖕᒥ. (80–81) 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. 
ᐃᖅᑲᓇᐃᔭᕐᕕᖓᓐᓂ ᐋᕿᓯᓯᒪᓕᖅᑐᑦ ᐊᐅᓚᑦᑎᔨᑦ ᑲᑎᒪᕕᒃᓴᖓᓂᒃ 
2015-ᒥ, ᑕᐃᑲᓂᓗ ᑲᖏᖅᖠᓂᕐᒥ ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒧᑦ 
ᐱᑕᖃᕈᑕᐅᓂᖓᓄᑦ ᑕᐅᑐᒐᕆᔭᐅᔪᑦ ᐊᒻᒪᓗ ᑎᓕᔭᐅᓯᒪᓂᖏᓐᓂᒃ 
ᓇᓗᓇᐃᖅᓯᔾᔪᑏᑦ ᐅᖃᐅᓯᒃᓴᕆᓂᐊᖅᑕᖏᓐᓂᒃ ᓴᓇᔭᐅᓂᐊᕐᒪᑕ ᐊᒻᒪᓗ 
ᑐᑭᓕᐅᖅᑕᐅᑦᑎᐊᕐᓗᑎᒃ. ᓯᕗᒻᒧᐊᒃᐸᓪᓕᐊᓕᕐᓂᑦᑎᓐᓂᒃ, ᑕᒪᒃᑯᐊ 
ᐅᖃᐅᓯᖃᕈᑏᑦ ᕿᒥᕐᕈᐊᖅᑕᐅᓂᐊᖅᐳᑦ ᐅᔾᔨᖅᑐᑦᑎᐊᕈᒪᓂᕐᒧᑦ ᑕᒪᒃᑯᐊ 
ᕿᒥᕐᕈᐊᖅᑕᐅᑦᑎᐊᕐᓂᐊᕐᒪᑕ ᐃᓚᖃᑎᐊᕆᐊᖃᕐᓂᖏᓐᓂᒃ 
ᐱᑕᖃᕆᐊᖃᕐᓂᖏᓐᓂᒃ ᓄᓇᕗᒻᒥ ᐊᕕᒃᑐᖅᓯᒪᓂᕐᒥ. 

ᐊᑐᓕᖁᔭᐅᔪᖅ ᑭᐅᔾᔪᑕᐅᔪᖅ 

85.  ᐊᑐᓕᖁᔭᐅᔪᖅ. ᒪᓕᒐᓕᕆᔨᒃᑯᑦ 
ᐱᑕᖃᖅᑎᑦᑎᔭᕆᐊᓖᑦ ᑕᒪᐃᓐᓂᒃ 
ᑐᑭᓯᐅᒪᑎᑦᑎᒋᐊᕈᑎᓂᒃ ᐃᓂᒃᓴᖃᕐᕕᐅᕙᖕᓂᖏᓐᓂᒃ 
ᐊᐅᓚᑦᑎᔨᐅᔪᓂᒃ ᒪᓕᑦᑎᐊᕆᐊᖃᕐᓂᖏᓐᓄᑦ 
ᐊᑐᐊᒐᖏᓐᓂᒃ, ᑎᓕᓯᓯᒪᔾᔪᑎᖏᓐᓂᒃ, ᐊᒻᒪᓗ 
ᐊᐅᓚᑦᑎᓂᖏᓐᓄᑦ ᐱᐅᓯᕆᔭᐅᖃᑦᑕᕆᐊᖃᖅᑐᓂᒃ 
ᐊᑐᖅᑕᐅᔪᒃᓴᓂᒃ ᑎᒍᔭᐅᓯᒪᔪᓂᒃ 
ᐃᓄᑑᑎᑦᑎᒋᐊᕐᓂᐊᓕᕌᖓᒥᒃ 
ᓴᓂᕐᕙᖅᑕᐅᓯᒪᓂᐊᖅᑐᓂᒃ. (84) 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. ᐃᓱᖅᐸᓯᐊᓂ 
ᒫᑦᓯ 2015-ᒥ, ᑎᑎᖅᑲᐃᑦ ᓇᐃᓈᖅᑕᐅᓯᒪᔪᑦ ᐃᖃᐃᑎᑦᑎᒋᐊᕉᑎᑦ 
ᓴᖅᑭᑎᑕᐅᓚᐅᖅᑐᑦ ᑕᒪᐃᓐᓄᑦᑎᐊᖅ ᑎᒍᔭᐅᓯᒪᕝᕕᖕᓂ ᐊᓄᓪᓚᒃᓰᕕᖕᓂ 
ᐊᒻᒪᓗ ᐅᓂᒃᑳᖅᑕᐅᓪᓗᑎᒃ ᐊᓄᓪᓚᒃᓰᕕᖕᓂ ᐱᐅᓂᖅᐸᓂᒃ 
ᐱᐅᓯᕆᔭᐅᔭᕆᐊᓖᑦ ᐊᑐᖅᑕᐅᔪᒃᓴᐃᑦ ᑎᒍᔭᐅᓯᒪᔪᓂᒃ 
ᐃᓄᑑᕕᐅᕙᒃᑐᓄᐊᖅᑎᑦᑎᓂᐊᖅᑐᓂᒃᔭ. 

ᑕᒪᓐᓇ ᐱᓕᕆᐊᖑᕙᓪᓕᐊᓂᐊᖅᑐᖅ ᕿᒥᕐᕈᐊᖅᑕᐅᓗᑎᒃ ᑕᒪᕐᒥᒃ 
ᐊᓄᓪᓚᒃᓰᕕᓕᒫᓂ ᑎᓕᓯᓯᒪᔾᔪᑏᑦ ᐊᒻᒪᓗ ᐊᑐᐊᒐᕆᔭᖏᑦ, ᐊᕐᕌᒍᔪᖅ 
2015-ᒥ ᐱᒋᐊᓕᓵᕐᓂᖓᓂ ᑲᒪᒋᔭᐅᓂᐊᖅᑐᓂᒃ. 

ᑕᐃᒪᓕ ᖃᐅᔨᓴᖅᑕᐅᑦᑎᐊᖃᑦᑕᖁᓪᓗᒋ ᑕᒪᒃᑯᐊ ᐱᒻᒪᕆᐊᓘᔪᑦ 
ᐊᑐᐊᒐᐃᑦ ᒪᓕᒃᑕᐅᑦᑎᐊᖃᑦᑕᕆᐊᖃᕐᓂᖏᓐᓂᒃ, ᐃᖅᑲᓇᐃᔭᕐᕕᖕᒥ 
ᑲᔪᓯᑎᑦᑎᕙᓪᓕᐊᓂᐊᓕᖅᑐᑦ ᓴᖅᑭᑎᑦᑎᓂᕐᒥᒃ ᒪᓕᒃᑕᐅᔪᓂᒃ 
ᐃᖅᑲᓇᐃᔭᖅᑎᑦᑎᓂᕐᒥᒃ. ᑕᐃᓐᓇ ᐃᖅᑲᓇᐃᔮᒃᓴᖅ ᐱᑕᖃᓕᖅᐸᑦ 
ᐃᑲᔪᕐᓂᖃᕐᓂᐊᖅᑐᖅ ᑐᑭᓯᐅᒪᔭᐅᑦᑎᐊᕆᐊᖃᕐᓂᖏᓐᓄᑦ 
ᐊᓄᓪᓚᒃᓰᕝᕕᖕᓂ ᐊᐅᓚᑦᑎᔨᐅᔪᓄᑦ ᐊᑐᐊᒐᐃᑦ, ᐱᓗᐊᖅᑐᒥᒃ 
ᐱᔾᔪᑎᖃᕐᓂᖏᓐᓂᒃ ᐃᓄᑑᑎᑕᐅᖃᑕᕐᓂᖏᓐᓂᒃ 
ᓴᓂᕐᕙᖅᑕᐅᓯᒪᖃᑦᑕᕐᓂᖏᓐᓂᒃ ᑎᒍᔭᐅᓯᒪᔪᑦ. 

87.  ᐊᑐᓕᖁᔭᐅᔪᖅ. ᒪᓕᒐᓕᕆᔨᒃᑯᑦ 
ᖃᐅᔨᓴᑦᑎᐊᕆᐊᖃᖅᐳᑦ ᑕᐃᒃᑲᓂ ᑲᖏᖅᖠᓂᕐᒥ 
ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒥ ᐊᐅᓚᑦᑎᔨᐅᓂᖏᑦ 
ᐊᐅᓪᓚᑎᖃᑕᕐᓂᐊᕐᐳᑦ ᑐᐊᕕᕐᓇᖅᑐᖃᓕᕋᔭᖅᐸᑦ 
ᑕᐃᑲᓂᑐᓕᒫᑦ ᐊᓂᑎᑕᐅᔭᕆᐊᖃᓕᕋᔭᕈᑎᒃ 
ᐆᒃᑐᕋᖅᑎᑕᐃᕙᒌᖃᑦᑕᕐᓗᑎᒃ, ᐱᔭᕆᐊᖃᕐᓂᖏᑦ 
ᒪᓕᖃᑕᕐᓗᒋᑦ. ᑕᐃᒃᑯᐊ 
ᑎᑎᕋᕈᑕᐅᓯᒪᐃᓐᓇᕆᐊᖃᕆᕗᑦ ᐆᒃᑐᕋᕐᓂᖏᑦ, 
ᖃᓄᕐᓗ ᐱᐅᓯᒋᐊᖅᑕᐅᔭᕆᐊᖃᖅᑐᓂᒃ 
ᐱᓕᕆᐊᖃᖃᑦᑕᕐᓗᑎᒃ ᐱᔭᕆᐊᖃᓕᕌᖓᒥᒃ. (86) 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. ᑕᐃᒪᖓᑦ 
ᖃᐅᔨᑎᑕᐅᓚᐅᖅᓱᑎᒃ ᑕᒪᒃᑯᓂᖓ, ᐱᓕᕆᔨᖏᓐᓄᑦ ᖃᐅᔨᓴᖅᑎᕐᔪᑉ 
ᑕᒪᐃᓐᓂᒃ ᐊᑐᖅᑕᐅᓂᑰᔪᓂᒃ ᐱᓕᕆᐊᓂᒃ ᑮᓴᐅᔭᖅᑐᕈᑕᐅᓚᐅᖅᑐᓂᒡᓗ 
ᑲᓇᑕᒥ, ᐊᒻᒪᓗ ᐃᑭᑦᑐᖃᕋᔭᖅᐸᑦ ᐊᒻᒪᓗ ᑕᒪᐃᓐᓂᒃ ᑕᐃᑲᓃᑦᑐᑦ 
ᐊᓂᑎᑕᐅᔭᕆᐊᖃᓕᕐᓂᕈᑎᒃ ᐆᒃᑐᕋᖅᑕᐅᕙᖕᓂᐊᓕᖅᑐᑦ ᐱᖓᓱᐃᑦ ᑕᖀᑦ 
ᓈᓂᑕᒫᖏᓐᓂᒃ. 

ᐃᖅᑲᓇᐃᔭᕐᕕᖓᓐᓂ ᖃᓄᐃᓕᐅᕆᐊᖅᓯᒪᓕᖅᐳᑦ 
ᖃᐅᔨᓴᑦᑎᐊᖃᑦᑕᕆᐊᖃᕐᓂᕐᒥᓂᒃ ᑕᒪᒃᑯᐊ ᐆᒃᑐᕋᕈᑏᑦ 
ᑲᔪᑎᑕᐅᖏᓐᓇᖃᑦᑕᕆᐊᖃᕐᓂᖏᓐᓂᒃ ᐱᖓᓱᑦ ᑕᕿᑕᒫᑦ ᓈᔭᕌᖓᒥᒃ 
ᐊᕐᕌᒍᒥ. ᐆᒻᒪᖁᑎᒃᑰᖅᑐᒥᒃ ᒪᓕᒍᑎᖃᓕᕐᓂᖏᓐᓂᒃ ᐊᒻᒪᓗ 
ᖃᖓᒃᑰᖓᔪᖃᕆᐊᖃᕐᓂᖏᓐᓂᒃ ᐋᖅᑭᐅᒪᑦᑎᑦᑎᕙᓕᖅᑐᒥᒃ 
ᐃᓕᐅᖃᐃᓚᐅᖅᐳᑦ ᑕᐃᒃᑯᑎᒍᓇ ᖃᐅᔨᑎᑕᐅᕙᒌᕈᓐᓇᖅᓯᔪᑦ 
ᐃᑯᐊᓪᓚᒃᑐᖃᕐᓂᕐᒧᑦ/ᑕᒪᐃᓐᓂᒡᓗᓂᑦ ᐊᓂᔭᕆᐊᖃᓕᕐᓂᖏᓐᓂᑦ 
ᐆᒃᑐᕋᖅᑕᐅᔭᕆᐊᓖᑦ ᑐᓴᒐᒃᓴᐅᑎᑕᐅᖃᑕᖅᑐᑦ ᑕᒪᐃᓐᓄᑦ 
ᑎᒍᔭᐅᓯᒪᕕᖕᓄᑦ. ᐱᕙᓪᓕᐊᑎᑕᐅᓂᖏᑦ 
ᓇᐅᑦᑎᖅᑐᖅᑕᐅᕙᓪᓕᐊᖏᓐᓇᖅᐳᑦ ᖃᐅᔨᓴᑦᑎᐊᕈᓚᓂᕐᒧᑦ 
ᐊᓂᑎᑕᐅᔭᕆᐊᖃᓕᕐᓂᕐᒧᑦ ᑕᒪᐃᓐᓂᒃ ᐆᒃᑐᕋᕈᑏᑦ 
ᐊᑐᖅᑕᐅᖃᑕᕐᓂᖏᓐᓂᒃ ᐊᒻᒪᓗ ᑎᑎᕋᖅᑕᐅᖃᑕᕐᓂᖏᓐᓂᒃ 
ᖃᖓᒃᑰᖓᑎᑕᐅᓂᐊᕐᓂᖏᑦ. 

ᑎᑎᕋᓯᒪᔪᓂᒃ ᐃᖃᐃᑎᑦᑎᒋᐊᕈᑎᓂᒃ, ᑕᐃᒃᑯᓂᖓ ᐃᓚᖃᕐᒥᔪᓂᒃ 
ᐊᑐᖅᑕᐅᔭᕆᐊᖃᖃᑦᑕᕐᒥᔪᓂᒃ ᐊᑐᐊᒐᕆᔭᐅᔪᓂᒃ, ᑐᔪᖅᑕᐅᓚᐅᖅᑐᑦ 
ᑎᓯᐱᕆ 2014-ᒥ, ᑕᒪᐃᓐᓄᑦ ᑎᒍᔭᐅᓯᒪᕝᕕᖕᓄᑦ, ᒪᓕᒐᖃᕐᓂᖏᓐᓂᒃ 
ᐊᒻᒪᓗ ᐱᒻᒪᕆᐅᓂᖏᓐᓂᒃ ᐊᓂᑎᑕᐅᔪᐃᓐᓇᐅᔭᕆᐊᖃᕋᔭᖅᑐᓂᒃ 
ᑕᒪᐃᓐᓂᒃ ᐆᒃᑐᕋᖅᑎᑦᑎᖃᑕᕐᓂᕐᒥᒃ. ᑕᒪᕐᒥᒃ ᐊᓄᓪᓚᒃᓰᕕᑦ 
ᓄᓇᕗᒻᒥᑦᑕᐅᖅ ᐱᓯᒪᓂᐊᓕᖅᑐᑦ ᐊᔾᔨᖏᓐᓂᒃ 
ᐊᓂᑎᑕᐅᔪᐃᓐᓇᐅᓂᖏᓐᓄᒃ ᐆᒃᑐᕋᖅᑕᐅᖃᑦᑕᕆᐊᖃᖅᑐᓂᒃ 
ᖃᖓᒃᑰᖓᓂᐊᕐᓂᖏᓐᓄᑦ ᑎᑎᕋᕐᕕᒃᓴᓂᒃ ᑕᑕᑎᖅᑕᐅᔪᒃᓴᓂᒃ. 

2015-ᒥ ᐃᖃᓇᐃᔭᕐᕕᖓᓐᓂ ᖃᐅᔨᒋᐊᕐᓂᐊᖅᑐᑦ 
ᓴᕿᑎᑦᑎᔪᓐᓇᕐᓂᐊᕐᒪᖔᑕ ᒪᓕᒐᒃᓴᐃᑦ ᒪᓕᒃᑕᐅᖃᑦᑕᕐᓂᖏᓐᓂᒃ 
ᖃᐅᔨᓴᐃᔨᐅᖃᑕᕐᓂᐊᖅᑐᒥᒃ ᐃᖃᓇᐃᔭᖅᑎᒥᒃ, 
ᓇᓗᓇᐃᒃᑯᑕᐅᒋᐊᑲᓐᓂᕈᓐᓇᕐᓂᐊᕐᒪᑕ 
ᐅᔾᔨᖅᑐᖅᑕᐅᑦᑎᐊᒃᑲᓐᓂᕈᓐᓇᕐᓂᖓᓂᒃ ᑕᒪᓇ 
ᐱᓕᕆᐊᖑᖃᑦᑕᕆᐊᖃᕐᓂᖓᑦ. 

64 ᐅᓂᒃᑳᖅ ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ ᒪᓕᒐᓕᐅᕐᑎᖏᓐᓄᑦ ᓄᓇᕗᑦ—2015 
 



ᐊᑐᓕᖁᔭᐅᔪᖅ ᑭᐅᔾᔪᑕᐅᔪᖅ 

100.  ᐊᑐᓕᖁᔭᐅᔪᖅ. ᐃᖅᑲᓇᐃᔭᕐᕕᖓᓐᓂ 
ᒪᓕᒐᓕᕆᔨᒃᑯᑦ ᐃᒪᓇᐃᓕᐅᕆᐊᖃᖅᑐᑦ 

• ᑕᒪᒃᑭᑦᑎᐊᖅᑐᓂᒃ ᑐᑭᓯᓂᐊᖅᑎᑦᑎᑦᑎᐊᕐᓂᖅ 
ᐃᖅᑲᓇᐃᔭᖅᑎᖃᕆᐊᖃᕐᓂᕐᒥᓂᒃ ᕿᑭᖅᑖᓗᖕᒥ 
ᐃᑲᔪᖅᑕᐅᕝᕕᖕᒥ ᐊᒻᒪᓗ ᑲᖏᖅᖠᓂᕐᒥ 
ᑎᒍᔭᐅᓯᒪᔪᓄᑦ ᒪᒥᓴᕐᕕᖕᒥ; 

• ᐃᓐᓄᒃᑕᐅᓗᑎᒃ ᐃᖅᑲᓇᐃᔭᕐᕕᒃᓴᐃᑦ 
ᐱᓕᕆᕕᒃᓴᐃᑦ, ᐊᑯᓯᒪᔪᓂᒃ ᐊᔾᔨᒌᖏᑦᑑᑎᐅᔪᓂᒃ 
ᐅᓪᓗᓕᒫᕐᓂᐊᖅᑐᓂᒃ, 
ᐃᖅᑲᓇᐃᔭᖅᑎᐅᖏᓐᓇᕆᐊᖃᖅᑐᓂᒃ ᐊᒻᒪᓗ 
ᐃᖅᑲᓇᐃᔭᖅᑎᐅᑲᐃᓐᓇᕆᐊᖃᖅᑐᓂᒃ 
ᐱᓕᕆᔨᒃᓴᖏᓐᓂᒃ 
ᖃᓄᐃᓕᐅᕈᑕᐅᑦᑎᐊᕐᓂᐊᕈᓐᓇᕐᓂᐊᕐᒪᑕ 
ᐊᓄᓪᓚᒃᓰᕝᕕᖕᓂ ᐱᑕᖃᕆᐊᓕᑦ; ᐊᒻᒪᓗ 

• ᑐᑭᓕᐅᖅᑕᐅᑦᑎᐊᕐᓗᑎᒃ 
ᐊᖏᕈᑕᐅᓯᒪᖃᑕᕐᕋᔭᖅᑐᑦ ᐊᑐᕈᓐᓇᖃᑕᕐᓂᕐᒥᒃ 
ᐃᑲᕐᕋᐃᑦ ᐃᖅᑲᓇᐃᔭᕐᕕᐅᓂᕐᒧᑦ ᐅᖓᑕᓃᒃ 
ᐃᖅᑲᓇᐃᔭᕈᑕᐅᔪᓐᓇᖃᑕᕐᓂᐊᖅᑐᓂᒃ ᐊᒻᒪᓗ 
ᑐᙵᕕᐅᓪᓗᑎᒃ ᑕᐃᒃᑯᐊ 
ᐊᑐᐃᓐᓇᐅᑎᑕᐅᓚᐅᖅᑐᑦ ᐅᕙᑦᑎᓐᓄᑦ 
ᖃᐅᔨᒪᔾᔪᑎᒃᓴᕆᓚᐅᖅᑕᕗᑦ, 
ᖃᐅᔨᓴᖅᑕᐅᕙᓪᓕᐊᖏᓐᓇᖃᑦᑕᕐᓗᑎᒃ 
ᐊᑐᖅᑕᐅᖃᑕᕐᓂᖏᑦ ᐊᒻᒪᓗ 
ᐊᐅᓚᑕᐅᑦᑎᐊᕐᓗᑎᒃ ᑐᕌᒐᕆᔭᐅᔪᑦ 
ᑎᑭᐅᒪᔭᐅᑦᑎᐊᕈᓐᓇᕐᓂᐊᕐᒪᑕ. 

(88–99) 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. 
ᐊᓄᓪᓚᒃᓰᕕᓕᕆᔨᒃᑯᑦ ᐊᕕᒃᑐᖅᓯᒪᓂᖓᓂ ᐱᓕᕆᖃᑎᖃᕐᓂᐊᖅᐳᑦ 
ᐃᖅᑲᓇᐃᔭᕐᕕᖓᓐᓂᒃ ᑮᓇᐅᔭᓕᕆᔨᒃᑯᑦ ᑲᔪᓯᒋᐊᖅᑎᑕᐅᓗᑎᒃ 
ᑕᒪᒃᑭᑎᐊᕐᓂᐊᖅᑐᓂᒃ ᐃᖅᑲᓇᐃᔭᖅᑎᒃᓴᖃᕆᐊᖃᕐᓂᖏᓐᓂᒃ 
ᑐᑭᓯᓂᐊᕈᓚᓂᖅ, ᐃᓚᖃᕐᓗᑎᒃ ᑐᑭᓯᓂᐊᖅᑕᐅᑦᑎᐊᕐᓂᖏᓐᓂᒃ 
ᐃᖅᑲᓇᐃᔭᖅᑎᖃᕆᐊᖃᕐᓂᖏᑦ ᑕᒪᐃᓐᓂᒃ ᐊᑐᓂ ᐊᓄᓪᓚᒃᓰᕕᖕᓂ, 
ᐱᒋᐊᖅᑎᑕᐅᓗᑎᒃ ᖃᐅᔨᓴᖅᑕᐅᕕᒃᓴᖏᑦ ᓯᕗᓂᐊᒍᑦ ᔫᓐ 2015-ᒥ. 

ᐱᒋᐊᕐᓗᑎᒃ ᓄᕕᐱᕆ 2014-ᒥ, ᐃᖅᑲᓇᐃᔭᕐᕕᖓᓐᓂᒃ 
ᐱᒋᐊᖅᑎᑦᑎᓯᒪᓕᖅᐳᑦ ᐊᖏᔪᒥᒃ ᐊᒥᓱᓄᑦ ᓇᒧᑐᐃᓐᓇᕐᓗ 
ᑐᓴᐅᒪᑎᑦᑎᒋᐊᕈᑎᒃᓴᓂᒃ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᓂᒃ 
ᐊᓄᓪᓚᒃᓰᕕᓕᕆᔨᒃᑯᓐᓄᑦ, ᐃᓱᒪᒋᔭᐅᓂᖅᓴᐅᓗᑎᒃ ᓄᓇᖃᖅᑐᑐᖃᐃᑦ 
ᓄᓇᕗᒻᒥᒃ ᐃᖅᑲᓇᐃᔭᖅᑎᐅᑖᖃᕆᐊᖃᕐᓂᖏᑦ ᐊᒻᒪᓗ ᐃᓄᓕᒫᓂᒃ 
ᐃᓕᓐᓂᐊᖅᑎᑦᑎᕙᓪᓕᐊᔪᒪᓂᖅ. ᐊᕐᕌᒍᖓ 2014 ᐃᓱᓕᓚᐅᙱᓐᓂᖓᓂ, 
ᐃᖅᑲᓇᐃᔭᕐᕕᖓᓐᓂᒃᑕᐅᖅ ᐱᖠᕆᓯᒪᓕᕐᓂᐊᖅᑐᑦ ᓄᓇᓕᖕᓄᑦ 
ᑐᓴᐅᒪᔭᐅᑎᑦᑎᓂᕐᒥᒃ ᓄᓇᖏᓐᓂ ᐸᓐᓂᖅᑑᕐᒥ, ᑭᓐᖓᕐᓂ, ᒥᑦᑎᒪᑕᓕᖕᒥ, 
ᕿᑭᖅᑕᕐᔪᐊᓂ, ᑲᖏᖅᑐᒐᐱᖕᒥ. ᑕᒪᒃᑯᐊ ᐃᓵᒃᓯᒪᕝᕕᐅᓚᐅᕐᓂᖏᑦ 
ᑲᔪᓯᑦᑎᐊᖅᑐᒻᒪᕆᐊᓘᓚᐅᖅᑐᑦ ᐊᒻᒪᓗ ᐃᖅᑲᓇᐃᔭᕐᕕᖓᓐᓂ 
ᖃᐅᔨᒋᐊᕐᓂᐊᖅᐳᑦ ᐅᖓᕙᕆᐊᖅᑕᐅᒃᑲᓐᓂᕈᓐᓇᕐᒪᖔᑕ ᐊᒥᓲᓂᖅᓴᓄᑦ 
ᑐᕌᖓᓗᑎᒃ ᓄᓇᓕᖕᓂ ᐃᖅᑲᓇᐃᔭᖅᑎᒃᓴᖅᓯᐅᕈᑏᑦ ᐊᓯᖏᓐᓂ 
ᓄᓇᓕᖕᓂᒃ, ᓯᕗᓂᒃᓴᐅᓂᐊᖅᑐᒥ. 

ᐸᕐᓇᒃᓯᒪᓕᖅᑐᑦ ᔪᓐ 2015-ᒥ ᐃᖃᓇᐃᔭᖅᑎᖃᕐᓂᖏᓐᓂᒃ 
ᑐᑭᓯᓂᐊᕈᑕᐅᓂᐊᖅᑐᓂᒃ, ᐃᓚᖏᑦ ᐱᓕᕆᐊᖃᕐᓂᐊᖅᑐᑦ 
ᕿᒥᕐᕈᐊᖅᑕᐅᓂᖏᓐᓂᒃ ᐃᑲᕐᕋᐃᑦ ᓯᓚᑖᖑᑦ ᐱᓕᖃᑕᕐᓂᖏᓐᓂᒃ 
ᓄᓇᕗᒻᒥ ᑎᒍᔭᐅᓯᒪᕝᕕᖕᓂ. ᓴᕿᑎᑦᑎᓂᖅ ᐊᓯᒃᑲᓐᓂᕆᓂᐊᖅᑕᖏᓐᓂᒃ 
ᐃᖃᓇᐃᔭᖅᑎᐅᖏᓐᓇᕐᓂᐊᖅᑐᓂᒃ ᐅᓪᓗᓕᒫᖅᐸᖕᓂᐊᖅᑐᓂᒃ 
ᑎᒍᔭᐅᓯᒪᕝᕕᖕᓂ ᐃᑲᔪᕐᓂᖃᕐᓂᐊᖅᑐᖅ ᒫᓐᓇᐅᔪᖅ ᐊᒥᓲᓗᐊᖅᑐᓂᒃ 
ᐃᑲᕐᕋᐃᑦ ᓯᓚᑎᒃᑲᓐᓂᖓᒍᑦ ᐱᓕᕆᖃᑦᑕᖅᓯᒪᓕᖅᑐᓄᑦ 
ᐊᑭᑦᑐᕆᐊᕈᑕᐅᓯᒪᕙᒃᑐᓂᒃ. 

102.  ᐊᑐᓕᖁᔭᐅᔪᖅ. ᐃᖅᑲᓇᐃᔭᕐᕕᖓᓐᓂ 
ᐅᔾᔨᖅᑐᑦᑎᐊᕆᐊᖃᖅᑐᑦ ᐃᖅᑲᓇᐃᔭᖅᑏᑦ 
ᐃᓕᓐᓂᐊᖅᑎᑕᐅᓯᒪᔭᕆᐊᖃᕐᓂᖏᓐᓂᒃ ᒪᓕᒐᖅᑎᒍᑦ 
ᐃᓕᓐᓂᐊᖅᑎᑕᐅᑦᑎᐊᖃᑕᕐᓗᑎᒃ 
ᐱᕙᓪᓕᐊᑎᑕᐅᓂᖏᓐᓂᒃ ᐊᒻᒪᓗ 
ᐊᑐᖅᑕᐅᔪᓐᓇᕐᓂᖏᓐᓂᒃ ᑕᐃᒃᑯᐊ ᐊᑑᑎᖃᑦᑎᐊᖅᑐᑦ 
ᐋᖅᑭᐅᒪᔭᐅᕙᒃᑐᑦ ᒪᓕᒍᑏᑦ ᖃᐅᔨᒪᔾᔪᑎᐅᔪᓂᒃ 
ᐃᓕᓐᓂᐊᖅᑎᑕᐅᕋᓂᒃᐸᓪᓕᐊᓂᖏᓐᓂᒃ 
ᐃᖅᑲᓇᐃᔭᖅᑎᖏᑦ ᑎᒍᔭᐅᓯᒪᕕᖕᓂ. (101) 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. 
ᖃᐅᔨᓴᖅᑕᐅᓂᐊᖅᑐᑦ ᓄᑕᕈᕆᐊᖅᑕᐅᓯᒪᔪᑦ ᐃᖅᑲᓇᐃᔭᕐᕕᖓᓐᓂ 
ᐆᒻᒪᖁᑎᒃᑰᖅᑐᓂᒃ ᖃᕆᑕᐅᔭᒃᑯᑦ ᖃᐅᔨᓴᕈᑏᑦ ᐱᕋᔭᓯᒪᔪᓂᒃ 
ᐊᐅᓚᑦᑎᔾᔪᑎᐅᔪᑦ ᖃᕆᑕᐅᔭᐃᑦ ᐃᓗᓕᖏᑦ ᐱᓕᕆᔾᔪᑎᑦ 
(COMS-ᖑᓂᕋᖅᑕᐅᔪᑦ) ᐱᒋᐊᕐᕕᒃᓴᖃᕐᓂᐊᓕᖅᑐᑦ 
ᐃᓱᓕᓚᐅᙱᓐᓂᖓᓂ ᔮᓐᓄᐊᕆ 2015. ᑕᐃᒃᑯᐊ ᓄᑖᑦ 
ᓴᓇᔭᐅᓯᒪᓕᖅᑐᑦ ᐊᑐᒐᒃᓴᐃᑦ ᐱᔪᓐᓇᐅᑕᐅᓂᐊᖅᑐᑦ 
ᑎᑎᕋᕐᕕᐅᔪᓐᓇᕐᓂᖅ, ᒪᓕᒃᐸᓪᓕᐊᔪᓐᓇᕐᓂᖅ ᖃᐅᔨᒪᓂᕐᒧᑦ ᐊᒻᒪᓗ 
ᐊᒨᖃᐃᔪᓐᓇᕐᓗᑎᒃ ᐃᖅᑲᓇᐃᔭᖅᑏᑦ ᒥᒃᓵᓄᑦ 
ᐃᓕᓐᓂᐊᖅᑎᑕᐅᓯᒪᓂᖏᓐᓂᒃ ᖃᐅᔨᒪᔾᔪᑎᒃᓴᓂᒃ. ᑕᐃᒃᑯᐊᑦᑕᐅᖅ 
ᐊᑐᖅᑕᐅᖏᓐᓇᖃᑦᑕᕐᓂᐊᖅᑐᑦ ᓴᓇᕐᕈᑎᒃᓴᐃᑦ ᐃᓕᐅᖃᖅᑕᐅᓂᐊᖅᐳᑦ 
ᐊᑐᓕᖅᑎᑕᐅᓗᑎᒃ. ᑕᒪᒃᑯᐊ ᖃᕆᑕᐅᔭᒃᑯᑦ ᖃᐅᔨᓴᕈᑏᑦ 
ᒪᓕᒍᕼᐅᔪᓐᓇᕐᓂᐊᖅᑐᑦ ᐊᑐᓂ ᐱᓕᕆᔩᑦ ᐃᓕᓐᓂᐊᖅᓯᒪᓂᖏᓐᓂᒃ 
ᐊᒻᒪᓗ ᖃᐅᔨᒪᔾᔪᑕᐅᓗᑎᒃ ᑕᒪᕐᒥᒃ ᐃᖃᓇᐃᔭᖅᑏᑦ 
ᐃᓕᓐᓂᐊᖅᓯᒪᖃᑦᑕᕆᐊᖃᖅᑕᖏᓐᓂᒃ ᐃᓕᓐᓂᐊᖅᓯᒪᖃᑕᐅᕙᖕᓂᖏᓐᓂᒃ. 

119.  ᐊᑐᓕᖁᔭᐅᔪᖅ. ᐃᖅᑲᓇᐃᔭᕐᕕᖓᑦ 
ᒪᓕᒐᓕᕆᔨᒃᑯᑦ ᓄᑖᕈᕆᐊᖅᑎᑦᑎᔭᕆᐊᖃᖅᑐᑦ 
ᑎᓕᓯᓯᒪᔾᔪᑎᒋᕙᒃᑕᖏᓐᓂᒃ ᐊᒻᒪᓗ ᐊᐅᓚᑦᑎᓂᕐᒧᑦ 
ᐱᐅᓯᕆᔭᐅᖁᔭᐅᕙᒃᑐᓂᒃ ᐊᑐᖅᑕᐅᖃᑦᑕᕆᐊᓕᖕᓂᒃ 
ᐱᔾᔪᑎᖃᖅᑐᓂᒃ ᐊᑐᓂ ᑎᒍᔭᐅᓯᒪᔪᓂᒃ 
ᖃᐅᔨᒪᑦᑎᐊᕋᓱᐊᕐᓂᕐᒧᑦ 
ᖃᓄᐃᓕᐅᕈᑕᐅᑦᑎᐊᕈᓐᓇᕐᓂᐊᕐᒪᑕ 
ᖃᐅᔨᓴᖅᑕᐅᖃᑕᕐᓂᖏᓐᓂᒃ ᓱᖏᐅᑎᓯᒪᑦᑎᐊᕐᓂᐊᕐᒪᑕ 
ᐊᑑᑎᖃᕈᓐᓇᑦᑎᐊᕐᓗᑎᒃ ᓇᓕᐊᖕᓃᓐᓂᖏᓐᓂᒃ 
ᑐᙵᕕᖃᕐᓗᑎᒃ ᐊᓄᓪᓚᒃᓰᕕᖕᓂ ᐊᐅᓚᑦᑎᕕᐅᔪᓂ. 
(115–118) 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. 
ᐃᖅᑲᓇᐃᔭᕐᕕᖓᓐᓂ ᐱᓕᕆᐊᖃᖅᐸᓪᓕᐊᓕᖅᐳᑦ 
ᑎᑎᕋᖅᑕᐅᑦᑎᐊᒃᑲᓂᕐᓂᖏᓐᓂᒃ ᓄᓇᕗᒻᒥ ᐊᓐᓄᓪᓚᒃᓯᕕᖕᓂᒃ 
ᐱᔨᑦᑎᕋᐃᓂᕐᒧᑦ ᒪᓕᒐᖁᑎᖏᑦ ᐃᓗᓕᖏᓃᑦᑐᑦ ᒪᓕᒐᓪᓗᑐᖏᑦ ᑕᐃᒫᒃ 
ᓄᑖᕈᕆᐊᖅᑕᐅᓂᐊᕐᒪᑕ ᐊᒻᒪᓗ ᐱᑕᖃᓕᕐᓗᑎᒃ ᓄᑖᖑᓂᐊᓕᖅᑐᑦ 
ᑎᑎᕋᖅᓯᒪᓂᐊᖅᑐᑦ. ᕿᒥᕐᕈᐊᖅᑕᐅᓂᐊᕐᒥᔪᑦ ᒫᓐᓇᐅᓕᖅᑐᖅ 
ᐊᑐᐊᒐᕆᔭᐅᔪᑦ, ᑎᓕᓯᔾᔪᑎᓕᒫᖏᑦ ᐊᒻᒪᓗ ᐊᐅᓚᑦᑎᓂᕐᒧᑦ 
ᐱᐅᓯᕆᔭᐅᔭᕆᐊᖃᖅᑐᓄᑦ ᐊᑐᖅᑕᐅᖃᑦᑕᕆᐊᓖᑦ, ᐱᒋᐊᕐᓂᐊᖅᑐᓂᒃ 
2015 ᐊᕐᕌᒍᖓ ᐱᒋᐊᓕᓵᖅᑎᓪᓗᒍ. 

ᐱᓕᕆᐊᖑᕙᓪᓕᐊᓂᖏᓐᓂ ᑕᒪᒃᑯᐊ, ᐃᖅᑲᓇᐃᔭᕐᕕᖓᓐᓂᒃ 
ᓴᖅᑭᑎᑦᑎᓂᐊᕆᕗᑦ ᑐᓴᐅᒪᖃᑦᑕᐅᑎᔾᔪᑎᒃᓴᓄᑦ ᖃᓄᐃᓕᐅᕈᑎᒃᓴᓄᑦ, 
ᓇᓗᓇᐃᑕᐅᖃᑕᕐᓂᐊᕐᒪᑕ ᐊᒻᒪᓗ ᑐᓴᐅᒪᐅᔭᑦᑎᐊᖃᑕᕐᓗᑎᒃ 
ᐊᓯᔾᔨᖅᑕᐅᓂᖏᑦ ᒪᓕᒐᐃᑦ ᐱᖁᔭᐃᑦ ᐊᑐᐊᒐᐃᓪᓗ ᐊᒻᒪᓗ ᖃᓄᖅ 
ᑕᒪᒃᑯᐊ ᐊᒃᑐᖅᓯᓯᒪᓂᐊᕐᒪᖓᑕ ᐊᐅᓚᑕᐅᕙᒃᑐᓂᒃ. ᐃᖅᑲᓇᐃᔭᕐᕕᖓᓐᓂ 
ᐊᒥᓱᓕᐅᖅᓯᒪᓂᐊᖅᑐᑦ ᑐᓂᐅᖃᖅᑕᐅᔪᒃᓴᓂᒃ ᑐᓴᐅᒪᔭᐅᔪᒃᓴᐅᓂᖏᓐᓂᒃ 
ᑕᒪᒃᑯᐊ, ᓯᕗᓂᒃᑲᓪᓚᒻᒪᕆᐊᒍᑦ ᐊᓯᔾᔨᖅᑕᐅᒋᐊᓚᐅᙱᓐᓂᖏᓐᓂ ᓱᓕ. 

ᖃᓄᐃᓕᐅᕈᑎᒃᓴᓂᒃᑕᐅᖅ ᓇᓗᓇᐃᖅᓯᓂᐊᕐᒥᔪᑦ ᐊᒻᒪᓗ 
ᐊᑐᖅᑕᐅᒋᐊᓕᕐᓗᑎᒃ ᖃᓄᐃᑦᑐᑐᐃᓐᓇᐃᑦ ᐱᑕᖃᕆᐊᓕᑦ ᓄᑖᑦ 
ᐃᓕᓐᓂᐊᖅᑎᑦᑎᔾᔪᑎᒃᓴᐃᑦ/ᐊᔪᕈᓐᓃᓴᐃᔾᔪᑎᒃᓴᐃᑦ ᐱᔾᔪᑎᖃᖅᑐᑦ 
ᐊᓯᔾᔨᖅᑕᐅᓂᖏᓐᓄᑦ ᐱᐅᓯᕆᔭᐅᕙᒃᑐᑦ. 

120.  ᐊᑐᓕᖁᔭᐅᔪᖅ. ᐃᖅᑲᓇᐃᔭᕐᕕᖓᓐᓂ 
ᒪᓕᒐᓕᕆᔨᒃᑯᑦ ᐱᔭᕇᖅᓯᖃᑦᑕᕆᐊᖃᖅᑐᑦ 
ᖃᐅᔨᒪᒋᐊᕈᑎᒃᓴᖏᓐᓂᒃ 
ᖃᓄᐃᓕᐅᕈᑎᒃᓴᐅᓂᐊᖅᑐᓂᒡᓕ ᖃᐅᔨᓴᖃᑕᕐᓂᖅ 
ᐊᔪᕐᓇᕈᓐᓃᖅᑐᐊᖅᐸᑦ ᐃᑎᖅᑎᑕᐅᓚᐅᖅᑎᓪᓗᒋᑦ 
ᑎᒍᔭᐅᓯᒪᓕᖅᑐᑦ, ᖃᐅᔨᒪᔭᐅᓂᐊᕐᒪᑕ 
ᐊᑐᒐᒃᓴᐅᓂᐊᖅᑐᑦ ᐱᓕᕆᐊᒃᓴᐃᑦ ᐊᒻᒪᓗ 
ᐱᔨᑦᑎᕋᐅᑎᒃᓴᐃᑦ ᑲᒪᒋᔭᐅᔭᕆᐊᖃᕐᓂᐊᖅᑐᑦ 
ᑕᒪᐃᓐᓄᑦ ᑎᒍᔭᐅᓯᒪᔪᓄᑦ 
ᐊᓯᖑᖅᑎᑦᑎᕙᓪᓕᐊᔪᓐᓇᕐᓂᖏᓐᓂᒃ ᐃᓅᓯᕆᔭᒥᓂᒃ 
ᐱᐅᓂᖅᓴᓄᑦ. (115–118) 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. ᑎᒍᔭᐅᓯᒪᕝᕕᖕᓂ 
ᐊᖓᔪᖄᕆᔭᐅᔪᑦ ᑕᐃᓐᓇᓗ ᐊᐅᓚᑦᑎᔨᖓᑦ ᑲᒪᔨᐅᔪᑦ 
ᐅᔾᔨᖅᑐᖅᑎᐅᖃᑕᕐᓂᖅ ᑎᒍᔭᐅᓯᒪᔪᑦ ᖃᐅᔨᒪᔭᐅᑦᑎᐊᕐᓂᐊᕐᒪᑕ 
ᖃᐅᔨᓴᖅᑕᐅᑎᐊᖃᑦᑕᕆᐊᖃᕐᓂᖏᓐᓂᒃ ᑭᖑᕙᖅᓯᒪᖃᑦᑕᖏᑦᑐᓂᒃ 
ᐱᐅᓯᖃᕐᓗᑎᒃ. ᑎᑎᖃᓂᒃ ᐃᖃᐃᑎᑦᑎᒋᐊᒃᑲᓐᓂᐅᔪᓂᒃ 
ᓈᒻᒪᓈᖅᓯᒪᖃᑦᑕᕆᐊᖃᕐᓂᖏᓐᓂᒃ ᑭᖑᕙᖅᓯᒪᖃᑦᑕᕆᐊᖃᖏᓐᓂᖏᓐᓂᒃ, 
ᐊᑐᖅᑕᐅᖃᑦᑕᕐᓂᐊᓕᖅᑐᓂᒃ ᐱᓕᕆᐊᖑᕕᒃᓴᕆᖃᑦᑕᕐᓂᐊᓕᖅᑕᖏᓐᓂᒃ 
ᐱᔭᕇᖅᑕᐅᕕᒃᓴᖃᖅᑎᑕᐅᓗᑎᒃ ᑕᐃᒃᑯᐊ ᖃᐅᓴᔾᔪᑎᒃᓴᐅᓂᕐᒧᑦ 
ᑎᒍᔭᐅᓯᒪᔪᓂᒃ ᖃᐅᔨᓴᕈᑏᑦ, ᑎᑎᖃᖏᑦ ᑐᓂᐅᖃᖅᑕᐅᓯᒪᓂᐊᓕᖅᑐᑦ 
ᒫᑦᓯᑉ ᑕᕿᖓᓂ 2015-ᒥ. 

ᑐᒃᓯᕋᐅᑎᒃᓴᓂᒃ ᐱᒋᐊᖅᑎᑦᑎᔪᒪᓂᕐᒧᑦ ᐱᓕᕆᐊᒃᓴᓄᑦ 
ᓴᖅᑭᑎᑦᑎᔪᖃᕐᓂᐊᖅᐳᖅ ᖃᐅᔨᓴᖅᑕᐅᖁᓪᓗᒋᑦ ᒫᓐᓇᐅᓕᖅᑐᖅ 
ᐊᑐᒐᒃᓴᐅᑎᑕᐅᔪᑦ ᐱᓕᕆᐊᒃᓴᐃᓪᓗ ᐱᔾᔪᑎᖃᖅᑐᑦ ᑎᒍᔭᐅᓯᒪᔪᓂᒃ 
ᓄᓇᕗᒻᒥᐅᓂᒃ ᓇᖏᐊᕐᓇᕈᑕᐅᓂᖏᓐᓂᒃ ᐊᒻᒪᓗ ᐱᑕᖃᕆᐊᖃᕐᓂᖏᓐᓂᒃ 
ᓄᓇᕗᒻᒥ ᐊᓄᓪᓚᒃᓰᕕᐅᔪᓂᒃ. ᐱᓕᕆᐊᒃᓴᖏᑦ ᑐᒃᓯᕋᐅᑕᐅᓯᒪᓂᐊᖅᑐᑦ 
ᐃᓚᖃᕐᓂᐊᕐᒥᔪᑦ ᕿᒥᕐᕈᐊᖅᑕᐅᑦᑎᐊᕐᓂᖏᓐᓂᒃ ᐃᓱᒪᓕᕆᔭᐅᔪᓐᓇᕐᓂᕐᒧᑦ 
ᐱᔨᑦᑎᕋᐅᑎᓂᒃ. ᑕᐃᒃᑯᐊ ᑐᒃᓯᕋᐆᑏᑦ ᐅᒃᑐᖁᔨᕐᓂᕐᒧᑦ ᐱᓕᕆᐊᒃᓴᓄᑦ 
ᐱᔭᕆᖅᑕᐅᓯᒪᓂᐊᖅᑐᑦ ᑐᓂᕐᕈᑎᒃᓴᒪᐅᑕᐅᓕᕐᓗᑎᒃ 2015 ᐊᕐᕌᒍᖓ 
ᐱᒋᐊᓕᓵᕐᓂᖓᓂ. 

ᐊᑐᓕᖅᑎᑦᑎᓗᑎᒃ ᒪᓕᒐᐃᑦ ᒪᓕᒃᑕᐅᔭᕆᐊᓖᑦ ᒪᓕᒃᑕᐅᖕᒪᖔᑕ 
ᖃᐅᔨᓴᖅᑎᐅᓇᔭᖅᑐᒥᒃ ᐱᐅᓯᕚᓪᓕᕈᑕᐅᔪᓐᓇᕐᓂᐊᖅᑐᖅ ᑕᒪᐃᓐᓂᒃ 
ᐱᓕᕆᐊᖑᖃᑦᑕᕆᐊᖃᖅᑐᓂᒃ ᐊᔪᖏᓂᖃᕈᓐᓇᕐᓂᕐᒧᑦ ᐊᒻᒪᓗ 
ᐃᓚᖃᕐᓗᑎᒃ ᐊᕐᕌᒍᑕᒫᖅ ᐊᐅᓚᑦᑕᐅᓚᐅᖅᑐᓂᒃ ᑮᓇᐅᔭᐃᓪᓗ ᖃᓄᖅ 
ᐊᑐᖅᑕᐅᓚᐅᕐᓂᖏᓐᓂᒃ ᖃᐅᔨᓴᖅᑕᐅᑎᑦᑎᖃᑕᕐᓂᕐᒥᒃ, 
ᐱᔭᕇᖅᑕᐅᑦᑎᐊᖃᑦᑕᕆᐊᖃᕐᓂᖏᓐᓄᑦ ᑎᒍᔭᐅᓯᒪᔪᑦ 
ᖃᐅᔨᒪᔭᐅᑦᑎᐊᕆᐊᖃᕐᓂᖏᓐᓄᑦ ᖃᓄᐃᓕᐅᕈᑕᐅᔪᓐᓇᕐᓂᐊᕐᓂᖏᓐᓄᓪᓗ 
ᖃᐅᔨᓴᕈᑏᑦ ᐊᒻᒪᓗ ᑎᒍᔭᐅᓯᒪᔪᓂᒃ ᖃᐅᔨᒪᑦᑎᐊᕆᐊᖃᕐᓂᕐᒧᑦ 
ᖃᓄᐃᓕᐅᕈᑎᖃᕆᐊᕐᓂᐊᕐᓂᕐᒧᓪᓗ ᐊᐅᓚᑦᑎᓂᕐᒧᑦ 
ᐸᕐᓇᐅᑎᓕᐅᖅᓯᒪᑦᑎᐊᖃᑦᑕᕆᐊᖃᕐᓂᖏᓐᓂᒃ. 

124.  ᐊᑐᓕᖁᔭᐅᔪᖅ. ᐃᖅᑲᓇᐃᔭᕐᕕᖓᓐᓂ 
ᒪᓕᒐᓕᕆᓂᕐᒧᑦ ᖃᐅᔨᓴᑦᑎᐊᕆᐊᖃᖅᑐᑦ ᑕᐃᒃᑯᐊ 
ᐸᕐᓇᐅᑎᒃᓴᐅᕙᒃᑐᑦ ᐊᑑᑎᒃᓴᐃᑦ ᓇᓗᓇᐃᒃᑯᑕᐅᓂᕐᒧᑦ 
ᑎᒍᔭᐅᓯᒪᔪᑦ ᐊᓯᖔᖏᓐᓂᒃ 
ᐱᐅᓯᖃᓕᕋᓱᐊᕈᓐᓇᕐᓂᖏᓐᓄᑦ ᑐᕌᖓᔪᓂᒃ 
ᐱᐅᓂᖅᓴᐅᓕᕋᔭᖅᑐᓂᒃ 
ᐱᔭᕇᖅᑕᐅᓯᒪᖃᑦᑕᕆᐊᖃᕐᒪᑕ ᑕᒪᐃᓐᓄᑦᑎᐊᖅ 
ᑎᒍᔭᐅᓯᒪᔪᓄᑦ ᐊᓄᓪᓚᒃᓰᖅᑕᐅᔪᓄᑦ 
ᑐᕌᖓᔭᕆᐊᖃᖅᑐᑦ. ᐃᖅᑲᓇᐃᔭᕐᕕᖓᓐᓂ 
ᐅᔾᔨᖅᑐᑦᑎᐊᕆᐊᖃᖅᐳᑦ ᐸᕐᓇᐅᑎᓂᒃ 
ᐊᑐᓕᖁᔭᐅᓕᖅᓯᒪᖃᑕᕐᓗᑎᒃ ᐱᐅᓂᖅᓴᓂᒃ 
ᐊᑐᓕᕈᓇᕐᓂᖏᓐᓂᒃ ᐃᓅᓯᕐᒥᓄᑦ 
ᐊᓯᔾᔨᕈᑕᐅᔪᓐᓇᖅᑐᓂᒃ ᐊᑐᒐᒃᓴᓂᖏᓐᓂᒃ 
ᐱᓕᕆᐊᒃᓴᓂᒃ ᖃᓄᐃᓕᐅᕈᑕᐅᒋᐊᕐᓂᐊᕐᒪᑕ 
ᑎᒍᔭᐅᓯᒪᔫᑉ ᐃᑲᔪᖅᑕᐅᔭᕆᐊᖃᕐᓂᖏᓐᓂᒃ ᐊᒻᒪᓗ 
ᐃᓚᖃᕐᓗᑎᒃ ᐊᓂᑎᑕᐅᕝᕕᒃᖓᓄᑦ ᐸᕐᓇᐅᑎᓂᒃ 
ᐃᑲᔫᑕᐅᓂᐊᖅᑐᓂᒃ ᑎᒍᔭᐅᓯᒪᔪᒥᒃ ᓄᓇᓕᖕᒥᓄᑦ 
ᐅᑎᕈᓐᓇᑦᑎᐊᕐᓂᐊᕐᓂᖅ. ᐱᕙᓪᓕᐊᓂᖏᑦ 
ᒪᓕᒃᑕᐅᖕᒪᖔᑕ ᐸᕐᓇᐅᑎᖏᑦ 
ᑎᑎᕋᖅᑕᐅᕙᓪᓕᖏᓐᓇᕆᐊᖃᖅᑐᑦ ᐊᒻᒪᓗ 
ᓇᐅᑦᑎᖅᑐᖅᑕᐅᖃᑦᑕᐃᓐᓇᕐᓗᑎᒃ, 
ᐋᕿᒋᐊᖅᑕᐅᖃᑦᑕᕐᓗᑎᒡᓗ ᐱᔭᕆᐊᖃᓕᕌᖓᒥᒃ. 
(121–123) 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. ᑎᑭᓗᒍ ᑎᓯᐱᕆ 
2014-ᒧᑦ, ᑎᒍᔭᐅᓯᒪᔪᓂᒃ ᖃᐅᔨᒪᑦᑎᐊᕆᐊᖃᕐᓂᕐᒧᑦ 
ᖃᓄᐃᓕᐅᕈᑎᖃᕆᐊᕐᓂᐊᕐᓂᕐᒧᓪᓗ ᐊᐅᓚᑦᑎᔨᐅᓂᕐᒧᑦ ᑲᑎᒪᔨᕋᓛᓂᒃ 
ᓴᖅᑭᑎᑦᑎᓚᐅᖅᑐᑦ ᐱᐅᓯᒋᐊᕈᑎᒃᓴᓄᑦ ᐊᒻᒪᓗ 
ᐱᕙᓪᓕᐊᒃᑲᓐᓂᕈᑎᒃᓴᖏᓐᓄᑦ ᐱᓕᕆᐊᖑᕙᖕᓂᖏᑦ ᑕᐃᒃᑯᐊ 
ᑎᒍᔭᐅᓯᒪᔪᓂᒃ ᖃᐅᔨᒪᑦᑎᐊᕆᐊᖃᕐᓂᕐᒧᑦ 
ᖃᓄᐃᓕᐅᕈᑎᖃᕆᐊᕐᓂᐊᕐᓂᕐᒧᓪᓗ ᐊᐅᓚᑦᑎᓂᕐᒧᑦ ᐱᕙᓪᓕᐊᓂᖏᓐᓂᒃ 
ᑕᒪᐃᓐᓂᑦᑎᐊᖅ ᑎᒍᔭᐅᒪᕝᕕᖕᓂ. ᑕᒪᒃᑯᐊ ᐃᓚᖃᕐᓂᐊᕐᔪᑦ 
ᓇᓗᓇᐃᔭᐃᖃᑦᑕᕐᓂᖅ ᐊᒻᒪᓗ ᐋᕿᒃᓱᐃᑦᑎᐊᖃᑕᕐᓂᕐᒥᒃ 
ᖃᓄᐃᑦᑐᑐᐃ67ᓇᑦᑎᐊᓂᒃ ᐊᒥᒐᓗᐊᖅᑐᓂᒃ ᐱᑕᖃᖏᓗᐊᖅᑐᓂᒃ 
ᐱᔨᑦᑎᕋᖅᑕᐅᕙᒃᑐᓂᒃ ᓴᕿᑎᑦᓗᑕᐅᓕᖃᑦᑕᖅᑐᓂᒃ 
ᐱᔭᕇᖅᓯᒪᑦᑎᐊᖃᑦᑕᖏᑦᑐᓂᒃ ᐸᕐᓇᑎᓕᐊᖑᕙᒃᑐᓂᒃ, ᐊᒻᒪᓗ 
ᐱᐅᓯᒋᐊᕈᑕᐅᓂᐊᕐᒥᔪᓂᒃ ᐸᕐᓇᐅᑎᑦ ᐊᑐᓕᕈᓐᓇᕐᓂᖏᓐᓂᒃ 
ᓇᓗᓇᐃᔭᐃᔨᐅᑦᑎᐊᕈᓐᓇᕐᓂᕐᒧᑦ ᐃᓄᖕᒥᒃ 
ᐊᓂᑎᑕᐅᑦᑎᐊᕈᓐᓇᕐᓂᐊᖅᑐᒥᒃ ᐅᑎᕈᓐᓇᑦᑎᐊᕐᓂᐊᕐᓗᓂ ᓄᓇᓕᖕᓄᑦ. 

ᑕᐃᒃᑯᐊ ᑲᑎᒪᔨᕋᓛᑦ ᐱᓇᓱᐊᕐᓂᐊᖅᑐᑦ ᓴᓇᔭᐅᑎᑦᑎᕙᖕᓂᐊᖅᑐᑦ 
ᑎᒍᔭᐅᓯᒪᔪᓂᒃ ᖃᐅᔨᒪᑦᑎᐊᕆᐊᖃᕐᓂᕐᒧᑦ ᐱᓕᕆᐊᖃᕐᓂᕐᒧᑦ 
ᓇᓗᓇᐃᒃᑯᑕᓂᒃ ᐅᖃᓕᒫᒐᕐᓂᒃ ᑐᓂᐅᖃᖅᑕᐅᓯᒪᓂᐊᖅᑐᓂᒃ 
ᐃᖃᓇᐃᔭᖅᑎᓄᑦ, ᐅᓂᒃᑳᖅᓯᒪᑦᑎᐊᕐᓗᑎᒃ ᖃᓄᖅ ᑎᒍᔭᐅᓯᒪᔪᓂᒃ 
ᖃᐅᔨᒪᑦᑎᐊᕆᐊᖃᕐᓂᕐᒧᑦ ᖃᐅᔨᓴᖃᑦᑕᕆᐊᖃᓲᖑᖕᒪᖔᑕ. 
ᑲᑎᒪᔨᕋᓛᖑᔪᑦ ᑎᓕᔭᐅᓯᒪᓂᐊᖅᑐᑦ ᓴᓇᕙᐅᑎᑦᑎᓂᕐᒥᒃ ᐊᒻᒪᓗ 
ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᓂᖅ ᐊᔪᖏᑕᐅᔭᕆᐊᖃᖅᑐᓂᒃ 
ᐱᔾᔪᙱᖃᖅᑐᓂᒃ ᓄᑖᓂᒃ ᑎᒍᔭᐅᓯᒪᔪᓂᒃ ᖃᐅᔨᒪᑦᑎᐊᕆᐊᖃᕐᓂᕐᒧᑦ 
ᐊᐅᓚᑦᑎᔾᔪᑎᒃᓴᓂᒃ. ᑎᒍᔭᐅᓯᒪᕝᕕᖕᓂ ᐊᖓᔪᖄᕆᔭᐅᔪᑦ ᐊᒻᒪᓗ 
ᐊᐅᓚᑦᑎᔨᖓᑦ ᑲᒪᔨᐅᓄᐊᖅᑐᑦ ᐊᑐᓕᖅᑎᑕᐅᖃᑕᕐᓂᖏᓐᓄᑦ ᑕᐃᒃᑯᐊ 
ᐅᖃᓕᒫᒐᐃᑦ ᐊᒻᒪᓗ ᐊᑐᓕᖅᑎᑦᑎᔨᐅᖃᑕᕐᓂᐊᖅᓱᑎᒃ. 

137.  ᐊᑐᓕᖁᔭᐅᔪᖅ. ᒪᓕᒐᓕᕆᔨᒃᑯᑦ 
ᓇᓗᓇᐃᖅᓯᔭᕆᐊᖃᖅᑐᑦ 
ᐃᑲᔪᖅᑕᐅᔭᕆᐊᖃᕐᓂᖏᓐᓂᒃ ᐊᒻᒪᓗ 
ᓇᖏᐊᕐᓇᖅᑐᒦᔾᔪᑎᒋᓕᖃᑦᑕᖏᓐᓂᒃ ᑎᒍᔭᐅᓯᒪᔪᑦ 
ᐃᓄᐃᑦ. ᐱᕕᒃᓴᖃᖅᑎᑦᑎᔭᕆᐊᓖᑦ ᑎᒍᔭᐅᓯᒪᔪᓄᑦ 
ᓈᒪᔪᓂᒃ ᐊᑐᓕᕈᓐᓇᕐᓂᖅ ᑕᐃᒃᑯᓂᖓ ᐱᐅᓂᖅᓴᓂᒃ 
ᐊᑐᓕᕈᓐᓇᕐᓂᖏᓐᓂᒃ ᐃᓅᓯᕐᒥᓄᑦ 
ᐊᓯᔾᔨᕈᑕᐅᓕᕈᓐᓇᖅᑐᓂᒃ, ᒪᓕᒡᑕᐅᓯᒪᓂᐊᖅᑐᓂᒃ 
ᐃᑲᔪᖅᑕᐅᔭᕆᐊᖃᕈᑎᒋᔭᖏᓐᓂᒃ ᐊᒻᒪᓗ 
ᓇᖏᐊᕐᓇᖅᑐᒦᔾᔪᑎᒋᓕᖅᐸᒃᑕᖏᓐᓂᒃ. (125–136) 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. ᑐᒃᓯᕋᐅᑎᒃᓴᖏᑦ 
ᐱᒋᐊᖅᑎᑦᑎᔾᔪᑎᒃᓴᒥᓂᒃ ᓴᓇᔭᐅᑎᑦᑎᓯᒪᓕᖅᑐᑦ ᖃᐅᔨᓴᖅᑕᐅᖁᓗᒋᑦ 
ᒫᓐᓇᐅᔪᖅ ᐊᑐᒐᒃᓴᐅᑎᑕᐅᓂᖏᑦ ᐊᒻᒪᓗ ᐱᔨᑦᑎᕋᐅᑎᖃᕐᓂᖏᓐᓂᒃ 
ᐱᔾᔪᑎᖃᖅᑐᓂᒃ ᑎᒍᔭᐅᓯᒪᔪᓄᑦ ᑐᕌᖓᔪᓂᒃ ᓄᓇᕗᒻᒥᐅᓄᑦ . ᑕᐃᒃᑯᐊ 
ᑐᒃᓯᕋᐅᑏᑦ ᐱᒋᐊᖅᑎᑦᑎᔪᒪᓂᕐᒧᑦ ᐱᔭᕇᖅᑕᐅᓯᒪᓂᐊᖅᑐᑦ 
ᑐᓂᔭᒃᓴᐅᓂᐊᓕᖅᓱᑎᒃ ᐊᕐᕌᒍᓂ 2015 ᐱᒋᐊᓕᓵᕐᓂᖓᓂ. 

ᐊᑐᓕᖁᔭᐅᔪᖅ ᑭᐅᔾᔪᑕᐅᔪᖅ 

138.  ᐊᑐᓕᖁᔭᐅᔪᖅ. ᐃᖅᑲᓇᐃᔭᕐᕕᖓᓐᓂ 
ᒪᓕᒐᓕᕆᔨᒃᑯᑦ ᓄᑖᕈᕆᐊᖅᑎᑦᑎᔭᕆᐊᖃᖅᑐᑦ 
ᑎᓕᓯᓯᒪᔾᔪᑎᖏᓐᓂᒃ ᐊᒻᒪᓗ ᐊᐅᓚᑦᑎᓂᕐᒧᑦ 
ᐱᐅᓯᕆᕙᒃᑕᖏᓐᓂᒃ ᐊᑐᖅᑕᐅᖃᑦᑕᖅᑐᓂᒃ, 
ᐊᑐᓕᖅᑎᑕᐅᔪᓐᓇᕐᓂᐊᕐᓗᑎᒃ ᑐᙵᕕᐅᖏᓐᓇᖅᑐᑦ 
ᐊᒻᒪᓗ ᐱᒻᒪᕆᐅᓂᑎᑕᐅᓂᖏᑦ ᑕᐃᒃᑯᓇᓂ ᐃᓄᐃᑦ 
ᖃᐅᔨᒪᔭᑐᖃᖏᓐᓂ. (136) 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. 
ᕿᒥᕐᕈᐊᖅᑕᐅᓂᖏᑦ ᒫᓐᓇᐅᓕᖅᑐᖅ ᐊᑐᐊᒐᕆᔭᐅᔪᑦ, ᑎᓕᓯᔾᔪᑎᓕᒫᖏᑦ 
ᐊᒻᒪᓗ ᐊᐅᓚᑦᑎᓂᕐᒧᑦ ᐱᐅᓯᕆᔭᐅᔭᕆᐊᖃᖅᑐᓄᑦ ᐊᑐᖅᑕᐅᖃᑦᑕᕆᐊᓖᑦ, 
ᐱᒋᐊᕐᓂᐊᖅᑐᓂᒃ 2015 ᐊᕐᕌᒍᖓ ᐱᒋᐊᓕᓵᖅᑎᓪᓗᒍ. 
ᕿᒥᕐᕈᐊᖅᑕᐅᓂᖏᓐᓂᒃ ᖃᐅᔨᒋᐊᕐᓂᐊᖅᑐᑦ ᑐᕌᖓᓪᓗᑐᕐᓂᐊᖅᑐᓂᒃ 
ᐊᑐᓕᖅᑎᑦᑎᔪᒪᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑕᐃᒃᑯᓄᖓ 
ᑎᓕᓯᔾᔪᑎᓕᒫᖏᑦ ᐊᑐᐊᒐᕆᔭᐅᔪᓄᑦ ᐊᒻᒪᓗ ᐊᐅᓚᑦᑎᓂᕐᒧᑦ 
ᐱᐅᓯᕆᔭᐅᔭᕆᐊᖃᖅᑐᓄᑦ ᐊᑐᖅᑕᐅᖃᑦᑕᕆᐊᓖᖕᓄᑦ, ᐊᒻᒪᓗ 
ᑐᑭᓯᓂᐊᕐᕕᐅᓂᐊᖅᓱᑎᒃ ᓄᓇᓕᖕᓂ ᐃᓚᐅᖃᑦᑕᕆᐊᓖᑦ. 

ᓄᑖᑦ ᑐᓴᒐᒃᓴᐃᑦ ᐊᑐᐊᒐᕐᓄᑦ ᐃᓚᖃᖃᑕᕐᓂᐊᕆᕗᑦ 
ᑐᓴᐅᒪᖃᑦᑕᐅᑎᑦᑎᐊᕆᐊᖃᕐᓂᕐᒧᑦ ᖃᓄᐃᓕᐅᕈᑎᒃᓴᓂᒃ 
ᑐᓴᐅᒪᔭᐅᖃᑕᕐᓂᐊᕐᒪᑕ ᐊᓯᔾᔨᖅᓯᒪᓂᖏᑦ ᐃᖅᑲᓇᐃᔭᖅᑎᓄᑦ 
ᐊᑐᓕᖅᑎᑕᐅᒋᐊᓚᐅᙱᓂᖏᓐᓂᒃ ᐊᐅᓚᑕᐅᔪᓂᒃ ᐊᒻᒪᓗ ᖃᓄᖅ 
ᐊᒃᑐᖅᑕᐅᓯᒪᔪᓐᓇᕐᓂᐊᖅᑐᓂᒃ. ᐃᖅᑲᓇᐃᔭᕐᕕᖓᓐᓂᑕᐅᖅ 
ᓇᓗᓇᐃᖅᓯᓂᐊᕐᕆᕗᑦ ᐊᒻᒪᓗ ᐱᑕᖃᖅᑎᑦᑎᓗᑎᒃ 
ᖃᓄᐃᑦᑐᑐᐃᓇᑦᑎᐊᓂᒃ ᐱᑕᖃᕆᐊᖃᖅᑐᓂᒃ 
ᐊᔪᖏᓐᓂᕆᔭᐅᑦᑎᐊᕆᖃᕐᓂᐊᖅᑐᓂᒃ ᐃᓕᓐᓂᐊᕈᑎᒃᓴᓂᒃ 
ᐃᖅᑲᓇᐃᔭᖅᑎᓄᑦ ᐱᔭᕆᐊᖃᕐᓂᐊᖅᑐᓂᒃ ᐱᔾᔪᑎᖃᖅᑐᓂᒃ 
ᐊᓯᔾᔨᖅᑕᐅᓂᐊᓕᖅᑐᓂᒃ ᖃᓄᑐᐃᓐᓇᖅ. 

142.  ᐊᑐᓕᖁᔭᐅᔪᖅ. ᐃᖅᑲᓇᐃᔭᕐᕕᖓᓐᓂ 
ᒪᓕᒐᓕᕆᔨᒃᑯᑦ: 

• ᖃᐅᔨᓴᕆᐊᖃᖅᑐᑦ ᖃᓄᖅ 
ᐃᑲᔪᖅᑕᐅᑎᑦᑎᒋᐊᖃᑕᕐᒪᖔᑕ ᑎᒍᔭᐅᓯᒪᔪᓂᒃ 
ᐃᓱᒪᓕᕆᔨᓄᑦ ᑕᑯᔭᐅᖃᑦᑕᕆᐊᖃᕐᓂᖏᓐᓂᒃ 
ᐊᒻᒪᓗ ᖃᐅᔨᒋᐊᑦᑎᐊᒃᑲᓐᓂᖃᑕᕐᓗᑎᒃ ᑕᐃᒫᒃ 
ᑕᐃᒃᑯᐊ ᑎᒍᔭᐅᓯᒪᔪᑦ ᐱᔨᑦᑎᕋᐅᑎᓂᒃ 
ᐃᑲᔪᖅᑕᐅᖃᑕᕐᓂᐊᕐᒪᑕ 
ᓇᓗᓇᐃᖅᑕᐅᓯᒪᓕᖅᑐᓂᒃ 
ᐱᔭᕆᐊᖃᖅᑕᖏᓐᓂᒃ, ᐊᒻᒪᓗ 

• ᕿᒥᕐᕈᐊᖅᑕᐅᖃᑕᕐᓗᑎᒃ ᑕᐃᒃᑯᓇᓂᓗ 
ᐱᔭᕆᐊᖃᖅᑐᓂᒃ, ᐊᔪᖏᓐᓂᖅᓴᐅᓕᕐᓗᑎᒃ 
ᐅᔾᔨᖅᑐᑦᑎᐊᕆᐊᖃᕐᓂᕐᒧᑦ ᑕᐃᒃᑯᐊᑎᒍᔭᐅᓯᒪᔪᑦ 
ᐃᓱᒪᓕᕆᔨᒻᒪᕆᖕᓄᑦ ᑕᑯᔭᐅᖃᑦᑕᕆᐊᓖᑦ 
ᐊᑐᕈᓐᓇᖅᑎᑕᐅᖃᐅᑕᕐᓗᑎᒃ ᓈᒪᔪᓂᒃ 
ᐅᖃᕐᕕᒃᓴᖃᖅᑎᑕᐅᔪᓐᓇᕐᓂᕐᒥᒃ 
ᐃᑲᔪᕈᓐᓇᖅᑐᓂᒃ ᐊᒻᒪᓗ ᐃᓱᒪᓕᕆᓂᕐᒧᑦ 
ᐃᑲᔪᖅᑎᐅᖃᑦᑕᖅᑐᓂᒃ. 

(139–141) 

ᐃᖅᑲᓇᐃᔭᕐᕕᖓᓐᓂᒃ ᑭᐅᔾᔪᑎᖏᑦ. ᐊᖏᕈᑎᖃᖅᑐᑦ. 
ᐃᖅᑲᓇᐃᔭᕐᕕᖓᓐᓂ ᕿᒥᕐᕈᐊᖅᐸᓪᓕᐊᓕᖅᑐᑦ ᐊᑏᖃᕐᓂᖏᓐᓂᒃ 
ᑕᒪᒃᑯᓂᖓ ᐃᖅᑲᓇᐃᔭᕆᔭᐅᔪᑦ ᐅᓂᒃᑳᖅᑕᐅᓯᒪᖃᑕᕐᓂᖏᓐᓂᒃ ᐊᒻᒪᓗ 
ᐃᖅᑲᓇᐃᔭᕐᕕᓕᒫᖓᓐᓂᒃ ᐊᕿᐅᒪᔭᐅᓂᖏᓐᓂᒃ 
ᓇᓗᓇᐃᖅᑕᐅᑦᑎᐊᕐᓂᐊᕐᒪᑕ ᐊᒥᒐᓗᐊᕐᓂᖏᑦ 
ᐱᑕᖃᖏᓗᐊᕐᓂᖏᓪᓘᓐᓃᑦ ᐱᔨᑦᑎᕋᑕᐅᔪᓂᒃ ᒫᓐᓇᑲᐅᑎᒋ 
ᖃᓄᐃᓕᐅᕈᑕᐅᒋᐊᕈᓐᓇᖅᑐᓂᒃ. ᑕᐃᒃᑯᐊ ᖃᓄᐃᑦᑐᑐᐃᓐᓇᐃᑦ 
ᐊᒥᒐᓗᕐᓂᖏᓐᓄᑦ ᐱᑕᖃᖏᓗᐊᕐᓂᖏᓄᓪᓘᓐᓃᑦ ᓇᓗᓇᐃᖅᑕᐅᔪᑦ 
ᐃᓱᒪᒋᔭᐅᑦᑎᐊᒃᑲᓐᓂᖁᓪᓗᒋᑦ ᐃᓱᒪᓕᕆᔨᐅᔪᓐᓇᕆᐊᖃᕐᓂᖏᓐᓄᑦ 
ᐃᑲᔪᖅᓱᖅᑕᐅᖃᑕᕆᐊᖃᕐᓂᖏᓐᓂᒃ ᒫᓐᓇᑲᐅᑎᒋ 
ᖃᓄᐃᓕᐅᕈᑕᐅᒋᐊᕈᓐᓇᖅᑐᑦ ᖃᓄᐃᓕᐅᕈᑕᐅᖃᑦᑕᕐᓂᐊᕐᒪᑕ. 

ᐃᖅᑲᓇᐃᔭᕐᕕᖓᓐᓂ ᕿᓂᖅᐸᓪᓕᐊᓕᖅᑐᑦ ᓴᖅᑭᑎᑦᑎᔪᓐᓇᕐᓂᖅ 
ᐃᖅᑲᓇᐃᔭᕐᕕᐅᖃᑎᒌᒃᑐᓂᒃ ᐊᔾᔨᒌᖏᑦᑐᓂᒃ ᑕᐱᕇᓕᕈᓐᓇᕐᒪᖔᑕ 
ᐱᑕᖃᕐᓂᖅᓴᐅᓕᕐᓂᐊᕐᒪᑕ ᐱᓕᕆᔪᓐᓇᐅᑏᑦ ᐊᒻᒪᓗ ᐱᐅᓂᖅᓴᐅᓗᑎᒃ 
ᐊᔪᖏᓐᓂᕆᔭᐅᑦᑎᐊᕆᐊᖃᕐᓂᐊᖅᑐᑦ ᐊᒻᒪᓗ ᑕᒪᕐᓂᒃ ᖃᐅᔨᒪᔾᔪᑎᒃᓴᓄᑦ 
ᐊᔪᖏᓐᓂᕆᔭᐅᔪᑦ. ᐃᖅᑲᓇᐃᔭᕐᕕᖓᓐᓂ ᐱᓕᕆᖃᑎᖃᓯᒪᓕᖅᑐᑦ 
ᐱᓗᐊᖅᑐᓯᒃ ᑕᐃᒃᑯᓂᖓ ᐃᓱᒪᓕᕆᓂᕐᒧᑦ ᐊᓐᓂᐊᖅᑐᓕᕆᔨᒃᑯᓐᓂᒃ 
ᐱᔨᑦᑎᕋᐃᔨᐅᕙᒃᑐᓂᒃ ᑕᐃᒪᙵᑦ ᒪᑦᓯ 2014-ᒥᒃ ᑕᐃᒃᑯᓂᖓᓐ 
ᖃᐅᔨᔪᒪᓪᓗᒋᑦ ᖃᓄᑎᒋ ᐱᔨᑦᑎᕋᐅᑏᑦ ᐊᑐᖅᑕᐅᓯᒪᔪᑦ ᑕᐃᒃᑯᓄᖓ ᓱᓕ 
ᐃᑲᔪᖅᑕᐅᔭᕆᐊᖃᕐᓂᐊᖅᑐᓄᑦ ᐊᓂᑎᑕᐅᓯᒪᓕᖅᑎᓪᓗᒋᑦ 
ᐊᓄᓪᓚᒃᓰᕝᕕᖕᓂ. 

ᑐᒃᓯᕋᐅᑎᒃᓴᖏᑦ ᐱᒋᐊᖅᑎᑦᑎᔾᔪᑎᒃᓴᓂᒃ ᓴᓇᔭᐅᓯᒪᓂᐊᖅᑐᑦ 
ᖃᐅᔨᓴᖅᑕᐅᔾᔪᑎᒃᓴᓄᑦ ᒫᓐᓇᐅᓕᖅᑐᖅ ᐊᑐᖅᑕᐅᕙᓕᖅᑐᓂᒃ 
ᐱᓕᕆᐊᒃᓴᓂᒃ ᐊᒻᒪᓗ ᐱᔨᑦᑎᕋᐅᑕᐅᕙᓕᖅᑐᓂᒃ ᐱᔾᔪᙱᖃᖅᑐᓂᒃ 
ᓇᖏᐊᕐᓇᕈᑎᖃᖃᑦᑕᕐᓂᖏᓐᓂᒃ ᐊᒻᒪᓗ ᐃᑲᔪᖅᑕᐅᔭᕆᐊᖃᕐᓂᖏᓐᓂᒃ 
ᓄᓇᕗᒻᒥ ᑎᒍᔭᐅᓯᒪᕝᕖᑦ. ᐃᖏᓂᖏᑦ ᑕᐃᒃᑯᐊ ᐱᓕᕆᐊᐃᓴᑦ 
ᐃᓚᖃᕐᓂᐊᕐᒥᔪᑦ ᕿᒥᕐᕈᐊᖅᑕᐅᓂᖏᓐᓂᒃ ᐃᓱᒪᓕᕆᖃᑦᑕᕐᓂᕐᒧᑦ 
ᐱᔨᑦᑎᕋᐅᑎᑦ. ᑕᐃᓐᓇ ᑐᒃᓯᕋᐅᑦ ᐱᒋᐊᖅᑎᑦᑎᔪᒪᓂᕐᒧᑦ 
ᐱᔭᕇᖅᑕᐅᓯᒪᓂᐊᖅᑐᖅ ᐱᒋᐊᓕᓵᕐᓂᖓᓂᒃ ᐊᕐᕋᒍᖓᑦ 2015. 

 

 
 

68 ᐅᓂᒃᑳᖅ ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ ᒪᓕᒐᓕᐅᕐᑎᖏᓐᓄᑦ ᓄᓇᕗᑦ—2015 
 


	ᐅᓂᒃᑳᖅ ᑮᓇᐅᔭᓂᒃ ᖃᐅᔨᓴᖅᑎ ᑲᓇᑕᒥ ᒪᓕᒐᓕᐅᕐᑎᖏᓐᓄᑦ ᓄᓇᕗᑦ—2015ᐊᓄᓪᓚᒃᓰᕕᓕᕆᓂᖅ ᓄᓇᕗᒻᒥ—ᐱᓕᕆᕝᕕᖓᑦ ᒪᓕᒐᓕᕆᔨᒃᑯᑦ
	Letter
	ᐃᓗᓕᖏᑦ
	ᓯᕗᓪᓕᖅᐹᑦ ᐅᖃᐅᓯᒃᓴᐃᑦ
	ᖃᓄᖅ ᐱᒋᐊᕐᖓᓚᐅᖅᓯᒪᖕᒪᖔᑕ
	ᖃᐅᔨᓴᖅᑕᐅᔪᓂᒃ ᑐᑭᓯᓂᐊᖅᑕᐅᔪᒪᓚᐅᕐᓂᖏᑦ

	ᖃᐅᔨᔭᐅᔪᑦ, ᐊᑐᓕᖁᔭᐅᔪᖅ ᐊᒻᒪᓗ ᑭᐅᔾᔪᑎᖏᑦ
	ᐊᓄᓪᓚᒃᓰᕕᖕᓂ ᑎᒍᔭᐅᓯᒪᕝᕕᖕᓂᒃ ᐊᐅᓚᑦᑎᓂᖅ
	ᐃᖅᑲᓇᐃᔭᕐᕕᖓᑦ ᒪᓕᒐᓕᕆᔨᒃᑯᑦ ᖃᓄᐃᓕᐅᕆᐊᖅᓯᒪᙱᓚᑦ ᐱᒻᒪᕆᐅᓂᖅᐹᖑᔪᓂᒃ ᐊᓄᓪᓚᒃᓰᕕᐅᑉ ᐱᑕᖃᕆᐊᖃᕐᓂᖏᓐᓂᒃ
	ᑎᒍᔭᐅᓯᒪᔪᑦ ᓇᔪᖅᑎᑕᐅᓂᖏᑦ ᕿᑭᖅᑖᓘᑉ ᐃᑲᔪᖅᑕᐅᕕᖓᓐᓂ ᐅᓗᕆᐊᓇᕈᑕᐅᔪᖅ ᖃᓄᐃᑦᑕᐃᓕᒪᑎᑦᑎᓂᕐᒧᑦ ᐊᑦᑕᕐᓇᖅᑐᒦᑎᑦᑎᑦᑕᐃᓕᒪᓂᕐᒥᓪᓗ ᑎᒍᔭᐅᒪᔪᓂᒃ ᐃᖅᑲᓇᐃᔭᖅᑎᓂᓪᓗ
	ᑲᖏᖅᖠᓂᐅᑉ ᐊᓄᓪᓚᒃᓰᕕᖓ ᒪᒥᓴᕐᕕᒃ ᐸᕐᓇᕙᒌᔭᖅᓯᒪᑦᑎᐊᓚᐅᙱᑦᑐᖅ ᒪᑐᐃᖅᑕᐅᓂᐊᓕᖅᑎᓪᓗᒍ, ᐊᑲᐅᙱᓕᐅᕈᑏᓪᓗ ᐅᓗᕆᐊᓇᖅᑐᒦᑎᑦᑎᓚᐅᖅᑐᑦ ᖃᓄᐃᒋᐊᖃᙱᓐᓂᖏᓐᓄᑦ ᐊᑦᑕᕐᓇᖅᑕᐃᓕᒪᑎᑦᑎᓂᕐᒥᓪᓗ ᑎᒍᔭᐅᒪᔪᓂᒃ ᐃᖅᑲᓇᐃᔭᖅᑎᓂᓪᓗ
	ᐃᖅᑲᓇᐃᔭᕐᕕᖓᓐᓂ ᓈᒪᔪᓂᒃ ᐊᐅᓚᑦᑎᖃᑦᑕᖏᓪᓚᑦ ᐃᖅᑲᓇᐃᔭᖅᑎᖏᓐᓂᒃ ᐱᓕᕆᔨᖏᓐᓂᒃ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖕᒥ ᐊᒻᒪᓗ ᑲᖏᖅᖠᓂᕐᒥ ᐊᓄᓪᓚᒃᓰᖅᑕᐅᔪᓄᑦ ᒪᒥᓴᕐᕕᖕᒥ

	ᑎᒍᔭᐅᓯᒪᔪᓂᒃ ᐊᑐᓂ ᖃᐅᔨᒪᑦᑎᐊᕋᓱᐊᕐᓂᕐᒥᒃ ᖃᓄᐃᓕᖓᓂᖏᓐᓂᒡᓗ ᐊᐅᓚᑦᑎᕙᖕᓂᖅ
	ᐱᒻᒪᕆᐊᓗᖕᓂᒃ ᐊᑐᓂ ᖃᐅᔨᒪᔭᐅᑦᑎᐊᕋᓱᐊᕐᓂᖏᓐᓄᑦ ᖃᓄᐃᓕᖓᓂᖏᓂᒃ ᑎᒍᔭᐅᓯᒪᔪᓂᒃ ᐊᐅᓚᑦᑎᔾᔪᑏᑦ ᐊᔪᕐᓇᕈᑕᐅᖃᑦᑕᖅᐳᑦ ᐃᖅᑲᓇᐃᔭᕐᕕᖓᓐᓂ ᐱᓇᓱᐊᖅᑎᑦᑎᔪᓐᓇᕐᓂᖅ ᑎᒍᔭᐅᓯᒪᔪᓂᒃ ᐱᐅᓂᖅᓴᓂᒃ ᐊᑐᓕᕈᓐᓇᕐᓂᖏᓐᓂᒃ ᐃᓅᓯᕐᒥᓄᑦ ᐊᓯᔾᔨᓯᔾᔪᑕᐅᔪᓐᓇᖅᑐᓂᒃ


	ᐃᓱᐊᓂᒃ ᑐᑭᓯᓯᒪᓕᖅᑕᕗᑦ
	ᖃᐅᔨᓴᖅᑕᐅᓚᐅᕐᓂᖏᓐᓂᒃ ᐱᔾᔪᑎᖃᖅᑐᑦ
	ᐃᓚᔭᐅᖃᑕᐅᓯᒪᔪᖅ ᑎᑎᖅᑲᖅ ᓇᓗᓇᐃᔭᖅᑕᐅᓯᒪᔪᑦ ᐊᑐᓕᖁᔭᐅᔪᑦ



